
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 12 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 7, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᖅ 10:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᕿᓐᖑᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᕐᓂᖅ  

 

ᖁᔭᓐᓇᒦᒃ. ᓯᕗᓕᖅᑏ, ᒪᓕᒐᓕᐅᖅᑏᑦ, ᐅᓪᓛᒃᑯᑦ. 

ᓄᓇᕗᒻᒥᐅᑦ ᓇᓂᑐᐃᓐᓈᖅᑐᑦ, ᐅᓪᓛᒃᑯᑦ. 

ᑐᓐᖓᓱᒋᑦᑎᓗ ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᔾᔪᑎᑦᑎᓐᓄᑦ ᑲᔪᓯᓂᐊᕋᑦᑕ. 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑐ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 049 - 5(2): 

ᓇᓄᓕᕆᓂᖅ ᓄᓇᕗᒻᒥ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᒥᐅᓗᒃᑖᑦ ᐅᓪᓛᒃᑰᑦᓯᐊᖅᐸ’ᕼᐃ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᐳᖓ 

ᐅᓂᒃᑲᐅᓯᖃᕈᓐᓇᕋᒪ ᐱᖓᓱᐃᓕᖓᖕᒪᑕᐃᒃᑯᐊ 

ᓇᓄᐃᑦ ᓄᓇᕗᑦ ᐃᓗᐊᓂ ᐊᒻᒪᓗ ᐊᐅᓚᑕᐅᓂᖏᑦ 

ᐃᓱᒪᓕᐅᖅᓯᒪᓕᖅᑐᑦ. ᑕᐃᒃᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᐃᑲᓂ 

ᐱᖓᖕᓇᖓᓂ ᑕᓯᐅᔭᕐᔪᐊᑉ ᓇᓄᐃᑦ 

ᓇᓐᓄᒃᑕᐅᔪᓐᓇᖅᑐᑦ ᑎᓴᒪᓂᒃ ᐃᓚᓪᓗᒋᑦ, 

ᐃᓚᔭᐅᓪᓗᓂ 38-ᖑᓕᖅᑐᑦ ᐊᕐᕌᒍᑕᒫᑦ 

ᓇᓐᓄᒃᑕᐅᔪᓐᓇᖅᑐᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, 2011-ᒥ 2014-ᒧᑦ ᑎᑭᖦᖢᒍ 

ᐊᕙᑎᓕᕆᔨᒃᑯᑦ ᖃᐅᔨᓴᐃᓚᐅᖅᓯᒪᔪᑦ 

ᖃᔅᓯᐅᓕᕐᒪᖔᑦ ᓇᓄᐃᑦ ᕿᑭᖅᑖᓗᖕᒥ ᐊᒻᒪᓗ ᑲᐃᑉ 

ᕙᐃᓴᓐᒥ ᐃᑲᔪᖅᑎᒋᓪᓗᑎᒃᑯᑦ ᐊᑯᑭᑦᑐᕐᒥᐅᑦ, 

ᑲᓇᑕᐅᓪᓗ ᒐᕙᒪᒃᑯᖏᑦ. ᑕᒪᓐᓇ 

ᖃᐅᔨᓴᖅᑕᐅᓚᐅᖅᖢᓂ ᓇᓗᓇᕈᓐᓃᓚᐅᖅᑐᖅ 

ᒪᑭᒪᑦᑎᐊᕐᓂᖏᓐᓂᒃ, ᐃᕐᓂᐅᑦᑎᐊᕐᓂᖏᓪᓗ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑲᓇᑕᐅᑉ ᓯᓚᑖᓂ ᐊᐅᓚᑕᐅᓂᖓ 

ᐱᔾᔪᑎᒋᓪᓗᒍ, ᑲᓇᑕᓗ ᐊᒻᒪᓗ ᑲᓛᖦᖡᑦ ᑲᑎᒪᔨᖏᑦ 

ᓇᓄᓕᕆᔨᐅᓪᓗᑎᒃ ᐊᒻᒪᓗ ᑲᑐᔾᔨᓪᓗᑎᒃ 

ᐊᐅᓚᖃᑦᑕᖅᑐᑦ ᑖᔅᓱᒥᖓ ᓇᓄᕐᓂᒃ. ᐊᒻᒪᓗ 

ᐊᑐᓕᖁᔭᓕᐅᖃᑦᑕᖅᖢᑎᒃ ᑐᓐᖓᕕᒋᓪᓗᒋᑦ 

ᖃᐅᔨᓵᕆᔭᐅᓚᐅᖅᓯᒪᔪᑦ, ᐅᓗᕆᐊᓇᕐᓂᖏᒡᓗ 

ᖃᐅᔨᓴᖅᑕᐅᓪᓗᑎᒃ, ᐃᓄᐃᓪᓗ ᖃᐅᔨᒪᔭᑐᖃᖏᑦ 

ᐃᓚᓕᐅᔾᔭᐅᓯᒪᓪᓗᑎᒃ. 160 ᑖᒃᑯᓇᓐᖔᖅᑐᑦ 

ᐱᔭᐅᓚᐅᖅᓯᒪᔪᑦ 80-ᓗᑦ ᐱᔭᐅᔪᓐᓇᖅᖢᑎᒃ. 

ᐊᑯᑭᑦᑐᐃᑦ ᑕᒪᑐᒥᖓ ᐊᑐᓕᖁᔭᕐᒥᒃ 

ᐊᑐᓕᖅᑎᑦᑎᓯᒪᔪᑦ ᐊᒻᒪᓗ 65-ᖑᓚᐅᖅᑐᑦ 

ᓇᓐᓄᒃᑕᐅᔪᓐᓇᖅᑐᑦ 80-ᓐᖑᖅᑎᑕᐅᔪᑦ ᐊᒻᒪᓗ 65-

ᖑᓚᐅᖅᑐᖅ 80-ᒧᑦ ᐋᖅᑭᒃᑕᐅᓯᒪᓕᖅᑐᑦ ᓄᓇᕗᒻᒥ.  

 

>>ᐸᑦᑕᑐᖅᑐᑦ 

…ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐱᕙᓪᓕᐊᔾᔪᓯᖓ ᒪᓕᒃᖢᒋᑦ 

ᐃᓱᒪᓕᐅᕈᑎᖃᖅᑎᓪᓗᒋᓪᓗ.  

 

ᐅᖃᖅᑎ, ᖃᐅᓱᐃᑦᑐᖅ ᓄᓇᕗᒻᒥ, ᑖᒃᑯᐊ ᑲᐃᑉ 

ᕙᐃᓯᓐᒥ ᓇᓄᕐᓂᑦ ᐱᔪᓐᓇᖅᑐᑦ ᑲᑎᓕᒫᖅᖢᒋᑦ 

ᑕᓪᓕᒪᑦ ᐊᕐᕌᒍ ᐊᑕᐅᖅᓯᕐᒥ. ᐊᑯᑭᑦᑐᐃᑦᑕᐅᖅ 

ᐃᓚᒋᒐᓛᒃᑎᑦᑎᓯᒪᔪᑦ ᐃᓱᒫᓘᑎᖃᖏᖦᖢᑎᒃ 

ᓄᓇᕗᒻᒥᐅᓂ ᐅᕝᕙᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᑦ.  

 

ᑖᒃᑯᐊ ᓇᓐᓄᒃᑕᐅᔪᓐᓇᖅᑐᑦ ᐱᖓᖕᓇᖓᓂ 

ᑕᓯᐅᔭᕐᔪᐊᑉ ᕿᑭᖅᑖᓘᑉ ᐃᒪᖓᓂ 

ᐊᑐᓕᖅᑎᑕᐅᓂᐊᖅᑐᖅ ᔪᓚᐃ 1, 2018-ᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓂᓯ. 

 

ᐊᖓᔪᖅᑳᑉ ᐅᖃᐅᓯᖓ 050 - 5(2): ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᓐᓂᐊᓂᕐᒥᒃ 

ᐃᓕᓐᓂᐊᕈᑎᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓂᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓪᓛᒃᑯᒃ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓕᒫᓪᓗ.  

 

ᐅᖃᖅᑏ, ᐅᓪᓗᒥ ᖁᕕᐊᓱᑉᐳᖓ ᑐᓴᖅᑎᑦᑎᒋᐊᑦᓴᖅ 

ᖃᓄᐃᓕᖓᓕᕐᒪᖔᑦ ᐃᓄᒃᑐᑦ ᐅᖃᐅᓯᓕᕆᓂᕐᒥᑦ 

ᐃᓕᓐᓂᐊᖅᑎᑦᓯᒍᑎᕗᑦ.  

 

ᐅᖃᖅᑏ, ᓄᓇᕗᒻᒥ ᐃᓄᒃᑐᑦ ᐅᖃᐅᓯᓕᕆᓂᕐᒥᑦ 

ᐃᓕᓐᓂᐊᖅᑎᑦᓯᒍᑏᑦᐊᑐᖅᑕᐅᕙᑦᑐᑦ 

ᐃᓕᓐᓂᐊᖅᑎᕋᓛᓂᑦ ᑎᑭᑦᓱᒋᑦ ᖁᕙᓯᓐᓂᓕᑦ 12-

ᒧᑦ ᐃᓕᓐᓂᐊᖅᑎᑦᓯᒍᑎᓕᐊᖑᓯᒪᔪᑦ ᐊᑯᕐᖓᓐᓂ 

1996-1998-ᒧ. ᑖᒃᑯᐊ ᓄᑖᕈᕆᐊᖁᓪᓗᒋᑦ 

ᐊᑐᖅᐸᑦᑕᕗ. ᒫᓐᓇ ᐃᓗᓕᖅᑯᖅᑐᔪᒥᒃ  

ᕿᒥᕐᕈᓂᖃᖅᑐᒍᑦ 

ᐋᖅᑭᒋᐊᕆᑦᓱᑕᓗ ᐃᓄᒃᑐᑦ  

ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑎᑦᓯᒍᑎᓂᒃ. 2012-

ᒥ ᕿᒥᕐᕈᕙᓪᓕᐊᓯᔪᔪᒍᑦ ᑐᕌᒐᕆᑦᓱᒋᑦ 

ᐃᓕᓐᓂᐊᖅᑎᕋᓛᑦ ᖁᕙᓯᓂᓐᓂᓕᒻᒧᑦ 6-ᒧᑦ.  

 

ᐅᖃᖅᑎᑦᓯᔩ ᓯᕗᓕᖅᑎᒋᓪᓗᒋᑦ 

ᐃᓕᓐᓂᐊᕋᑦᓴᓕᕆᔩᑦ ᒥᓂᔅᑕᐅᕝᕕᐅᑉ ᐃᓗᐊᓂ, 

ᖃᐅᔨᒪᔪᒻᒪᕇᑦ ᐱᓕᕆᖃᑎᒌᒃᑐᑦ 

ᓴᖅᑭᑕᐅᓯᒪᓕᖅᑐᑦ. ᑖᒃᑯᐊ ᖃᐅᔨᒪᔪᒻᒪᕇᑦ 

ᐃᓚᒋᔭᓖᑦ ᐃᓕᓐᓂᐊᖅᑎᑦᓯᔨᓪᓗ ᐊᖏᔪᖅᑳᖏᓐᓂ 

ᐃᓕᓐᓂᐊᕈᑎᑦᓴᓂᒃ ᑐᑭᒧᐊᑦᑎᑦᓯᔨᓂᒃ ᕿᒥᕐᕈᔩᑦ, 

ᐃᖅᑲᓇᐃᔭᖅᑏᑦ ᐊᒻᒪᓗ ᑭᒡᒐᖅᑐᐃᔪᑦ 

ᐃᓕᖅᑯᓯᓕᕆᔨᒃᑯᓐᓂ ᐃᓄᐃᑦ ᐅᖃᐅᓯᖏᓐᓂ 

ᑐᑭᓕᐅᖅᑎᒃᑯᓐᓄᑦ 

ᑕᐃᒎᓯᓕᐅᖅᑎᒃᑯᓐᓃᓐᖓᖅᓯᒪᔪᓂᒃ. 

 

ᐅᖃᖅᑏ, ᐱᒃᑯᒋᔭᖃᓪᓚᕆᑉᐳᒍᑦ ᑐᓴᖅᑎᒋᐊᖅᐱᑦ 

ᒪᓕᒐᓕᐅᖅᑎᐅᖃᑎᒃᑲᓗ ᖃᐅᔨᒪᔪᒻᒪᕇᑦ 

ᐱᓕᕆᔨᐅᔪᑦ ᐊᔾᔨᒌᖏᑦᑐᓃᓐᖔᖅᓯᒪᔪᑦ 

ᐃᓕᓐᓂᐊᖅᓯᒪᔭᖏᓐᓂᓪᓗ ᐃᓚᖃᐅᖅᓱᑎᒃ ᐊᑐᓂ 

ᐊᕕᑦᑐᖅᓯᒪᓂᐅᔪᓂᑦ. ᖃᐅᔨᒪᓂᖃᕐᓂᖏᑦᑕ 

ᒪᓕᓪᓗᒋᑦ ᕿᒥᕐᕈᔭᐅᓯᒪᓕᖅᑐᑦ 

ᐃᓕᓐᓂᐊᖅᑎᕋᓛᓄᑦ ᖁᕙᓯᓐᓂᒧᑦ 6-ᒧᑦ 

ᐃᓕᓐᓂᐊᕈᑎᖏᑦ. ᖃᓄᖅᑑᕈᑎᖃᓪᓗᐊᑕᕐᓂᖅ 

ᐃᓕᓐᓂᐊᖅᑎᑦᓯᒍᑏᑦ ᑭᖑᓕᕇᓐᓂᖏᓐᓂ 

ᐱᖅᑯᓯᕐᒧᑦ ᐊᑦᑐᐃᓂᖏᓐᓂᒃ ᑐᑭᓯᓇᑦᓯᐊᖅᑐᕐᓗ 

ᖁᕝᕙᓯᓐᓂᖏᓐᓂᒃ ᓂᕆᐅᒋᔭᐅᔪᑦ ᐃᓄᒃᑐᑦ 

ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑎᑦᓯᒍᑎᓂᒃ 

ᐋᖅᑭᑦᓯᒪᑦᓱᑎᒃ.  

 

ᓯᕗᒧᐊᒋᐊᕐᓗᑕ ᐃᖅᑲᓇᐃᔮᖑᕙᓪᓕᐊᓯᒪᓕᖅᑐᑦ 

ᕿᒥᕐᕈᓂᕐᒧᑦ ᐊᐅᓚᓂᐅᔪᑦ ᓈᒻᒪᓈᖅᓯᒪᔪᑦ 

ᐃᓕᓐᓂᐊᖅᑏᑦ ᐱᕙᓪᓕᐊᓂᖏᓐᓂᒃ. ᑕᒪᓐᓇ 

ᐊᑐᕐᓂᖃᓗᐊᖅᑐᖅ ᐃᓚᒌᓄᑦ ᐊᐅᓚᑦᑎᓂᕐᒧᑦ 

ᑐᑭᓯᓇᑦᓯᐊᕐᒪᑕ ᐊᖓᔪᖅᑳᕆᔭᐅᔪᓄᑦ. 

ᐃᓕᓐᓂᐊᖅᑎᓄᓪᓗ ᑐᑭᓯᒍᑎᒋᓗᒋᑦ ᓇᒦᓕᕐᒪᖔᕐᒥ 

ᓱᓇᓂᓪᓗ ᐃᓕᓐᓂᐊᕐᓂᐊᕐᒪᖔᑕ ᑭᖑᓂᖓᓂ 

ᐃᓕᑉᐸᓪᓕᐊᑉᐸᑕ ᒫᓐᓇᒨᖓᔪᑦ.  

 

ᐅᖃᖅᑎᑦᓯᔩ, ᓄᑖᕈᕆᐊᖅᓯᒪᔪᑦ ᐃᓄᒃᑐᑦ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᓯᒍᑏᑦ 

ᐃᑲᔪᕐᓂᖃᖅᑐᑦ ᐅᕙᑦᑎᓐᓄᑦ 

ᑎᑭᐅᑎᕙᓪᓕᐊᑎᓪᓗᑕ ᐊᑕᐅᓯᐅᖏᑦᑐᒥᑦᑕᐅᖅ 

ᐅᖃᐅᓯᖃᖅᑎᑦᓯᓕᕐᓂᐊᖅᑐᖅ 

ᐃᓕᓐᓂᐊᖅᑎᖁᑎᓂᒃ. ᐅᖃᖅᑏ, ᑖᒃᑯᐊ 

ᐊᑐᖅᑕᐅᖃᑦᑕᕐᓂᐊᕐᓂᖓ ᑐᓴᐅᒪᔭᐅᓂᐊᕐᓂᖓᓗ 

ᐃᓄᒃᑐᑦ ᖃᐅᔨᓴᑦᓯᐊᕈᑕᐅᓂᐊᕐᒪᑦ ᐃᓕᓐᓂᐊᖅᑎᕗᑦ 

ᐅᖃᕈᓐᓇᑦᓯᐊᖁᒐᑦᑎᒍ ᐅᖃᓕᒫᕈᓐᓇᓯᐊᖁᓪᓗᑎᒍᑦ  

ᐱᖅᑯᓯᕗᑦ ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑐ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 051 - 5(2): 

ᐅᐸᓗᖓᐃᖅᓯᒪᓂᖅ ᐃᖅᑲᓇᐃᔭᕈᓐᓇᓂᕐᒧᑦ 

ᐊᕐᕕᐊᓂ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᒧᑦ ᑕᐃᒪ ᐅᑎᕐᒥᒐᒪ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᐅᓂᒃᑲᐅᓯᖃᕈᒪᔪᖓ 

ᓄᓇᓕᖕᓂᑦ ᐃᓕᓐᓂᐊᕈᑎᒃᓴᑦᑎᐊᕚᓗᐃᑦ 

ᕼᐋᒻᒪᓚᒃᑯᑦ ᐊᕐᕕᐊᑦ ᐃᓕᓐᓂᐊᖅᑎᑦᑎᖕᒪᑕ 

ᓄᓇᖅᑲᑎᒥᓂᒃ. ᐃᖅᑲᓇᐃᔭᕐᓂᓕᕆᓂᕐᒧᑦ 

ᐊᑐᐃᓐᓇᕈᐃᓂᖅ ᑕᒪᓐᓇ ᐊᑐᖅᑕᐅᕗᖅ 

ᐃᓕᓐᓂᐊᕈᑎᒋᔭᐅᕗᕐᓗ. ᐊᕐᕕᐊᕐᒥᐅᑦ 

ᐱᓕᒻᒪᒃᑲᓐᓂᕐᓂᐊᕐᒪᑕ 

ᓇᓗᖅᑯᑎᖏᓐᓂᖅᓴᐅᓕᕐᓂᐊᕐᒪᑕᓗ ᑕᐃᑲᓂ 

ᐃᖅᑲᓇᐃᔭᖅᖢᑎᒃ ᒪᕐᕉᖕᓂᒃ ᑭᕙᓪᓕᕐᒥ 

ᐅᔭᕋᓐᓂᐊᕐᕕᖕᒥ. 

 

ᑖᓐᓇ ᐋᖅᑭᒃᑕᐅᓚᐅᖅᓯᒪᔪᖅ 2013-ᒥ ᐊᒻᒪᓗ 

ᑕᓪᓕᒪᓄᑦ ᐊᕐᕌᒍᓄᑦ ᐊᐅᓚᓯᒪᓪᓗᓂ. ᑲᑎᖦᖢᒋᑦ 

239.  

 

>>ᐸᑦᑕᑐᖅᑐᑦ 

 

ᐱᔭᕇᖅᓯᒪᓕᖅᖢᑎᒃ ᐅᓪᓗᒥᒧᑦ 239-ᖑᑎᓪᓗᒋᑦ. 

121 ᐃᖅᑲᓇᐃᔭᓕᖅᑐᑦ ᐊᒃᓃᑯ ᐄᒍᓪ 

ᐅᔭᕋᓐᓂᐊᕐᕕᖓᓂ ᐊᒻᒪᓗ ᓂᐅᕕᕐᕕᖕᓂ, 

ᐊᒡᓚᒡᕕᖕᓂᓪᓗ. ᐃᓕᓐᓂᐊᒃᑲᓐᓂᖃᑦᑕᖅᐳᑦ, 

ᐱᓕᒻᒪᒃᓴᖅᑕᐅᖃᑦᑕᖅᐳᓪᓗ ᓯᓚᑦᑐᖅᓴᕐᕕᖕᓂ 

ᐊᒻᒪᓗ ᐃᖃᓗᓕᕆᓂᕐᒥᒃ ᐃᓕᓐᓂᐊᕐᒥᔪᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐃᓂᖅ ᑮᓇᐅᔭᖁᑎᖏᑦ  

ᐊᑐᕐᓗᒋᑦ ᐃᓚᖓᓐᓂ ᐊᕐᕌᒍᑕᒫᑦ 

ᐊᑭᓕᖅᓱᐃᖃᑦᑕᖅᑐᑦ ᐊᒻᒪᓗ ᐊᓯᖏᓐᓄᑦ 

ᐃᓕᓐᓂᐊᕈᑎᓄᑦ ᕼᐋᒻᓚᒃᑯᓐᓄᑦ ᐊᐅᓚᔭᐅᔪᓂᒃ. 

 

ᕼᐋᒻᓚᒃᑯᑦ ᐊᕐᕕᐊᓂ ᐃᖅᑲᓇᐃᔭᖃᑎᖃᖅᐳᖅ, 

ᓄᓇᕗᒻᒥᑦ ᓯᓚᑦᑐᖅᓴᕐᕕᒃᑯᓐᓂᒃ, ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖕᒥ ᐊᒻᒪᓗ ᐊᒃᓃᑯ ᐄᒍᓪ 

ᐅᔭᕋᓐᓂᐊᕐᕕᖓᓂᒃ. ᐃᖅᑲᓇᐃᔭᕐᓂᕐᒧᑦ 

ᐊᑐᐃᓐᓇᕈᐃᓂᖅ ᑕᒪᓐᓇ ᐃᓕᓐᓂᐊᕈᑕᐅᓪᓗᓂ. 

ᐱᓕᕆᕝᕕᒃᐳᑦ ᐃᓄᓕᕆᔨᒃᑯᑦᑕᐅᖅ 

ᐃᓚᒋᔭᐅᖃᑕᐅᖕᒥᔪᑦ ᑕᒪᒃᑯᐊ ᐊᕐᕕᐊᑦ 

ᖃᐅᔨᒪᔨᑕᖏᑦ ᑎᒥᖁᑖ ᒪᓕᒃᖢᒍ. ᑖᒃᑯᐊ 

ᐃᓱᒪᓕᐅᖃᑦᑕᖅᐳᑦ ᖃᓄᐃᑦᑐᓂᒃ 

ᐃᓕᓐᓂᐊᖅᑎᑦᑎᔭᕆᐊᖃᕐᒪᖔᑕ ᐊᖑᒻᒪᑎᓂᐊᕋᒥᒃ 

ᐅᔭᕋᓐᓂᐊᕐᕕᖕᓄᑦ.  

 

ᐊᒃᓃᑯ ᐄᒍᓪ ᑖᒃᑯᐊ ᓇᖕᒥᓂᖃᖅᐳᑦ ᒥᓚᑏᓐᒥᓗ 

ᐅᔭᕋᓐᓂᐊᕐᕕᖕᒥᑦ ᐊᒻᒪᓗ 

ᐃᓚᒋᔭᐅᖃᑕᐅᓪᓚᕆᒃᖢᑎᒃ. ᐃᖅᑲᓇᐃᔭᓕᓵᖅᑐᓂᒃ 

ᐊᒻᒪᓘᓐᓃᑦ ᐊᖏᕐᕋᒥᖕᓂᒃ ᐊᕐᕕᐊᓂ 

ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ ᐊᔾᔨᒌᓐᖏᑦᑐᓂᒃ.  

 

ᑖᓐᓇ ᓇᓗᓇᕈᓐᓃᖅᑎᑕᐅᕗᖅ ᓄᓇᕗᒻᒥᐅᑦ 

ᐱᕚᓪᓕᐅᑎᖃᕈᓐᓇᕐᓂᐊᕐᒪᑕ 

ᑮᓇᐅᔭᓕᐅᕈᓐᓇᖅᖢᑎᒡᓗ ᑕᐃᒪᓐᖓᓂ ᓄᓇᕗᑦ 

ᓴᖅᑭᑕᐅᓚᐅᖅᓯᒪᖕᒪᑦ.  

 

ᐊᕐᕕᐊᑦ ᕼᐋᒻᒪᓚᒃᑯᖏᑦ ᖁᔭᓐᓇᒦᕐᔪᐊᖅᐸᒃᑲ 

ᖁᕕᐊᓲᑎᒋᕙᒃᑲᓗ ᐊᒃᓱᕉᑎᖃᓚᐅᕐᒪᑕ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᒃᑯᓐᓄᑦ ᓄᓇᓕᖕᓄᓪᓗ ᐱᔨᑦᑎᖅᑎᒃᑯᓐᓄᑦ 

ᒥᓂᔅᑐ, ᒥᔅᑐ ᑯᓱᒐᖅ.  

ᐊᖓᔪᖅᑳᑉ ᐅᖃᐅᓯᖓ 052 - 5(2): 

ᐱᓐᖑᐊᖅᑐᓕᕆᓂᕐᒥᒃ 

ᒥᕐᖑᐃᖅᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᑦ 

ᓄᓇᕘᒥ ᒪᒃᑯᒃᑐᓂᒃ ᐱᓕᒻᒪᖅᓴᐃᑎᑦᑎᓂᖓᑦ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓛᒃᑯᑦ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᑲᖏᖅᖠᓂᕐᒥᐅᑕᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᒪᒃᑯᒃᑐᑦ ᐱᓐᖑᐊᖅᑏᑦ ᑕᒪᒃᑯᐊ 

ᓯᕗᒃᑲᖅᑕᖅᑎᒃᑰᕈᓐᓇᕐᓂᐊᕐᒪᑕ ᓄᓇᕗᑦ 

ᓄᓇᓕᖏᓐᓂᑦ.  

 

ᐱᓐᖑᐊᖅᑐᓕᕆᔨᒃᑯᑦ, ᒥᕐᖑᐃᖅᓯᕕᓕᕆᔨᒃᑯᓪᓗ 

ᐋᑳᓐ-ᖑᓂᕋᖅᑕᐅᕙᒃᑐᑦ ᐸᕐᓇᐅᓯᐅᖅᓯᒪᔪᑦ 17 

ᐅᖓᑖᓃᑦᑐᓂ ᒪᒃᑯᒃᑐᓂᒃ ᐃᓕᓐᓂᐊᖅᑎᑦᑎᖁᓪᓗᒋᑦ 

ᑭᒡᒐᖅᑐᐃᓪᓗᒋᑦ 13 ᓄᓇᓖᑦ. 

ᐊᑦᑕᕐᓇᔾᔭᐃᖅᓯᒪᓗᑎᒃ ᐱᓐᖑᐊᕈᑎᓂᒃ 

ᓴᖅᑭᑦᑎᔪᓐᓇᕐᓂᐊᕐᒪᑕ ᐊᖅᑯᑕᐅᓪᓗᓂ ᐊᐅᔭᐅᖕᒪᑦ 

ᖁᕕᐊᓱᑦᑕ.  

 

ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ, 

ᒥᕐᖑᐃᖅᓯᕐᕕᓕᕆᔨᒃᑯᓪᓗ ᓄᓇᕗᒻᒥ 

ᑲᑐᔾᔨᖃᑎᒌᖏᑦ 2018-ᒥ ᐊᐅᔭᒃᑯᑦ 

ᐱᓐᖑᐊᖅᑎᑦᑎᓂᐊᖅᑐᑦ 2000-ᖏᓐᓃᑦᑐᑦ ᓱᕈᓰᑦ, 

ᒪᒃᑯᒃᑐᑦ ᐃᓚᐅᓪᓗᑎᒃ ᐊᒻᒪᓗ 100 ᒪᒃᑯᒃᑐᑦ 

ᓯᕗᒃᑲᖅᑕᖅᑏᑦ.  

 

ᑖᒃᑯᐊ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ 

ᐃᓚᖃᖅᖢᑎᒃ ᕼᐋᒻᓚᒃᑯᓐᓂᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖏᓐᓂᑦ, 

ᐱᓐᖑᐊᖅᑐᓕᕆᓂᕐᒥᑦ ᐊᒻᒪᓗ ᐊᓯᖏᓐᓂᒃ. ᑖᒃᑯᐊ 

ᐃᖅᑲᓇᐃᔭᖃᑎᖃᖃᑦᑕᕐᒥᔪᑦ ᐅᑭᐅᖅᑕᖅᑐᒥ 

ᑲᓇᑕᓕᒫᒧᓪᓗ ᑎᒥᓐᖑᖅᑎᑕᐅᓯᒪᔪᑦ ᑖᒃᑯᐊ 

ᐊᐅᓚᔾᔭᕆᓪᓗᑎᒃ ᐱᓕᕆᖃᑦᑕᕐᓂᐊᕐᒪᑕ.  

 

ᑖᒃᑯᐊ ᐊᐅᔭᒃᑯᑦ ᐋᖅᑭᒃᑕᐅᓯᒪᔪᑦ 

ᐊᑐᐃᓐᓇᕈᖅᑎᑕᐅᓯᒪᕗᑦ ᓄᓇᕗᒻᒥᐅᑦ ᓄᓇᓕᖏᑦ 

ᐃᖅᑲᓇᐃᔭᖅᓯᒪᑦᑎᐊᕐᓂᐊᕐᒪᑕ, 

ᕿᑲᑐᐃᓐᓇᕐᓂᐊᓐᖏᒻᒪᑕᓗ.  

ᐃᓕᓐᓂᐊᕌᓂᒃᑎᓪᓗᒋᓪᓗ 

ᑖᒃᑯᐊ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐋᖅᑭᒃᓯᓯᒪᔪᑦ 

ᐱᓱᒍᑕᐅᖃᑦᑕᖅᖢᓂᓪᓗ ᐊᒻᒪᓗ ᐊᕐᕌᒍᑕᒫᑦ 

ᑲᑎᒪᕐᔪᐊᕈᑎᓂᒃ.  

 

2018-19-ᒥ ᓴᓂᕐᕙᐃᓯᒪᔪᒍᑦ $340,000-ᓂᒃ 

ᑖᒃᑯᓄᖓ ᐊᑐᖅᑕᐅᓂᐊᖅᑐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᓪᓗ ᐱᓐᖑᐊᕐᓂᕐᒧᓪᓗ 

ᓯᕗᒃᑲᖅᑕᖅᑎᐅᓂᖅ ᓯᕗᒃᑲᖅᑕᖅᑎᓂᒃ 

ᓴᖅᑭᑦᑎᕙᓪᓕᐊᓂᐊᕐᒪᑕ.  

 

ᖁᓕᑦ ᓄᓇᕗᒻᒥ ᑲᑐᔾᔨᖃᑎᒌᑦ ᑖᒃᑯᓄᖓ 

ᓯᕗᒃᑲᑦᑕᖅᑎᐅᓂᕐᒧᑦ ᐃᓕᓐᓂᐊᕈᑎᓂᒃ 

ᐃᓚᐅᓂᐊᖅᑐᑦ ᐊᒻᒪᓗ ᐅᑎᕈᑎᒃ ᐱᓕᕆᕝᕕᑦᑎᒍᑦ 

ᐱᓐᖑᐊᕐᓂᕐᒥᒃ ᐱᕚᓪᓕᖅᑎᑦᑎᓂᐊᖅᑐᑦ ᐊᒻᒪᓗ 

ᓴᖅᑭᔮᖅᑎᑦᑎᓗᑎᒃ ᐱᐅᔪᓂᒃ ᐊᖏᕐᕋᒥᒃ ᐊᓯᐊᓂᓗ. 

 

ᒪᒃᑯᒃᑐᑦ ᑖᒃᑯᐊ ᓄᓇᕗᒻᒥ ᑭᒡᒐᖅᑐᐃᔪᑦ, 

ᐅᐸᓗᖓᐃᖅᑕᐅᖃᑦᑕᖅᐳᑦ 

ᐱᒋᐊᖅᑎᑦᑎᖃᑦᑕᕐᓂᐊᕐᒪᑕ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᒻᒪᓗ 

ᐃᓚᒋᔭᐅᖃᑕᐅᓂᐊᖅᖢᑎᒃ ᓄᓇᕗᑦ 

ᑲᑐᔾᔨᖃᑎᒌᒡᓗᑎᒃ ᐱᓐᖑᐊᕐᓗᑎᒃ 

ᐊᑭᓕᖅᓱᖅᑕᐅᓐᖏᓪᓗᑎᒡᓗ. 

 

ᐃᖅᑲᓇᐃᔭᖃᑎᒋᔭᕗᑦ ᑕᖅᑲᒃᑯᐊ ᐱᖃᑎᒋᓪᓗᒋᑦ 

ᒪᒃᑯᒃᑐᖁᑎᕗᑦ ᐃᑲᔪᖅᓱᖅᐸᕗᑦ ᐊᔪᕈᓐᓃᑦᑎᐊᕐᒪᑕ. 

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᖁᕕᐊᓲᑎᔪᒪᓪᓗᒋᓪᓗ 

ᑖᒃᑯᐊ ᑲᑐᔾᔨᖃᑎᒌᑦ ᐊᒻᒪᓗ ᒪᒃᑯᒃᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᓚᐅᑲᑦᑐᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓴᕕᑲᑖᖅ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 053 - 5(2): ᓄᓇᕗᒻᒥ 

ᑲᑎᒪᖃᑎᒌᒃᑏᑦ ᐊᔪᖅᓴᐊᖅᑕᐃᓕᓂᕐᒧᑦ 

ᑲᑎᒪᓂᖓᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᑭᖑᓪᓕᖅᐹᖑᓗᖓ 

ᐅᖃᓐᖑᓱᓕᕋᒪ ᒫᓐᓇ ᒥᓂᔅᑕᐅᓪᓗᖓᐃᓛᒃ ᐅᓪᓗᒥ. 

 

>>ᐃᒡᓚᖅᑐᑦ 

 

ᐅᖃᖅᑏ, ᖁᕕᐊᓱᒃᐳᖓ ᐅᖃᐅᓯᖃᕈᓐᓇᕆᐊᒃᓴᖅ 

ᒥᓂᔅᑕᐅᓪᓗᖓ ᐃᓄᓕᕆᔨᒃᑯᓐᓄᑦ 

ᑲᑎᒪᖃᑕᐅᔪᓐᓇᓚᐅᕋᒪ ᓄᓇᕗᒻᒥ 

ᑲᑎᒪᔪᖃᖅᑎᓪᓗᒍ ᐊᔪᖅᓴᓗᐊᖃᑦᑕᖅᑐᓂᒃ 

ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓂᕐᒥ ᑲᖏᖅᓯᓂᕐᒥ 

ᐄᐳᕈᓪ 17-ᒥᒃ 19-ᒧᑦ 2018-ᖑᑎᓪᓗᒍ.  

 

40-ᖑᓗᐊᖅᑐᐃᑦ ᑲᑎᓚᐅᖅᑐᑦ 

ᐅᖃᐅᓯᖃᕆᐊᖅᑐᖅᑐᑎᒃ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ ᒪᑭᒪᓂᖅ II. ᑖᓐᓇ 

ᑲᑐᔾᔭᐅᓪᓗᓂ ᓱᒋᐊᕐᓂᐅᒐᓱᑦᑐᖅ 

ᖃᑦᑏᓐᓇᕈᕐᔫᒥᑎᑦᑎᒐᓱᐊᖅᑐᑎᑦ 

ᐊᔪᖅᓴᓗᐊᖃᑦᑕᖅᑐᓂᑦ. ᐅᖃᖃᑦᑕᓚᐅᖅᑐᐃᑦ 

ᓄᓇᓕᓐᓂ ᐋᖅᑮᒍᑕᐅᒐᓱᐊᖅᓯᒪᔪᓂᒃ 

ᐃᓱᒪᒋᔭᐅᔪᓂᒃ ᓱᒋᐊᖅᓯᒍᑕᐅᒍᓐᓇᕋᔭᖅᑐᓂᒃ 

ᐃᓄᒋᐊᓗᐊᖃᑦᑕᖅᑐᓂᒃ ᐊᖏᕐᕋᕆᔭᐅᔪᓂ ᓄᓇᕘᒥ 

ᓄᓇᓕᓐᓂ ᐊᒻᒪᑦᑕᐅᖅ ᓂᕿᑦᑎᐊᕙᖃᖅᑐᓕᕆᓂᕐᒧᑦ 

ᐸᕐᓇᐅᑎᐅᔪᒥᒃ. 

 

ᑖᓐᓇ ᑲᑎᒪᓂᖅ ᐃᒃᓯᕙᐅᑕᖃᖅᑎᑕᐅᖃᑦᑕᖅᑐᖅ 

ᐃᒃᓯᕙᐅᑕᖃᖃᑕᐅᖃᑦᑕᖅᑐᒍᑦ ᐱᓕᕆᕕᐅᓪᓗᑕ 

ᐊᒻᒪ ᑐᓐᖓᕕᒃᑯᓪᓗ. ᑕᐃᒫᒃ ᓄᓇᓕᓐᓂ 

ᐱᕕᖃᕐᕕᐅᑦᑎᐊᖃᑦᑕᖅᑐᑦ ᐅᖃᐅᓯᖃᕈᓐᓇᖅᑐᑎᑦ 

ᑕᒪᒃᑯᓂᖓ ᐊᔭᐅᕆᒍᓐᓇᖅᑐᑎᓪᓗ 

ᐃᑲᔪᖅᓰᒍᓐᓇᖅᑐᑎᓪᓗ ᐊᑐᓕᖁᔭᓕᐅᕈᓐᓇᖅᑐᑎᓪᓗ 

ᐃᓅᓯᓕᕆᓂᕐᒥᒃ ᐱᒡᒐᓇᖅᑐᖅᓯᐅᕈᑕᐅᖃᑦᑕᖅᑐᓂᑦ 

ᑳᓗᐊᖃᑦᑕᓂᕐᒥᒃ ᐱᔾᔪᑎᖃᖅᑐᓂᑦ. ᑖᓐᓇ 

ᑲᑎᒪᖃᑎᒌᖕᓂᐅᔪᖅ ᐆᑦᑑᑎᑦᑎᐊᕙᐅᔪᖅ 

ᑐᕌᖅᑕᕗᒻᒥ ᓯᕗᓪᓕᐅᑎᑕᐅᔪᒥᒃ 

ᓴᖅᑮᔾᔪᑎᒋᔪᓐᓇᕋᑦᑎᒍᑦ. ᐃᓚᖓᐃᓛᒃ ᑕᕝᕙᓂ 

ᓯᕗᓪᓕᐅᑎᑕᐅᔪᓂᑦ ᑐᕌᖅᑕᕗᒻᒥ ᐃᒻᒥᓂᒃ 

ᒪᑭᒪᒍᓐᓇᓂᕐᒥᒃ ᐅᖃᐅᓯᖃᕐᖓᑦ ᓄᓇᕗᑕᕐᓂᑦ  

ᓄᓇᓕᓐᓂᓪᓗ. ᑕᐃᒪᐃᓕᐅᕋᓱᑉᐳᒍᑦ ᑕᕝᕙ.  

 

ᖃᐅᔨᒪᔪᖓ ᑕᒪᓐᓇ, ᖃᐅᔨᒪᒐᑦᑕ 

ᐊᖏᕐᕋᖃᓐᖏᓐᓂᖅ ᑳᖃᑦᑕᓂᕐᓗ 

ᐊᒥᓲᓗᐊᖅᑐᐊᓗᓐᓄᑦ ᐊᑐᖅᑕᐅᖃᑦᑕᕐᖓᑦ 

ᓄᓇᕗᒻᒥᐅᑕᕐᓄᑦ. ᐅᑉᐱᕈᓱᒃᑲᒪ ᑲᑐᔾᔨᖃᑎᒌᓐᓂᒃᑯᑦ 

ᐊᒻᒪᓗ ᑲᑎᒪᖃᑎᒌᖃᑦᑕᓂᒃᑯᑦ ᑕᐃᒫᒃ 

ᑲᑎᒪᓚᐅᕋᑦᑕ ᑲᑐᔾᔨᓗᑕ 

ᐋᖅᑮᒍᑎᒃᓴᖅᓯᐊᕈᓐᓇᕋᓗᐊᕋᑦᑕ.  

 

ᑖᒃᑯᐊ ᓄᓇᕘᒥ ᑲᑎᒪᖃᑎᒌᖃᑦᑕᖅᑐᓂᑦ 

ᐊᔪᖅᓴᓗᐊᖃᑦᑕᖅᑐᓂᑦ 

ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓂᕐᒧᑦ ᐱᑕᖃᕆᐊᖃᕐᓂᖅ 

ᓇᓗᓇᐃᖅᓯᓚᐅᖅᑐᑦ ᐱᑕᖃᕆᐊᖃᕐᖓᑦ 

ᑐᓐᖓᓱᕝᕕᐅᔪᓐᓇᖅᑐᓂᑦ ᐱᕕᒃᓴᓂᑦ ᐊᒻᒪ 

ᐃᒃᑯᕋᕐᒥᒃ ᑲᑎᒪᖃᑎᒌᓐᓂᐊᖅᑐᑎᑦ 

ᐊᖏᖃᑎᒌᓚᐅᖅᑐᑦ ᑎᒥᖁᑎᒥᓄᑦ ᐅᑎᓛᕐᓗᑎᑦ 

ᓇᓗᓇᐃᖅᓯᓯᒪᓗᑎᒃ ᓇᓗᓇᐃᖅᓯᔭᖅᑐᕐᓗᑎᑦ ᑭᓱᑦ 

ᐊᑐᐃᓐᓇᐅᒪᖃᑦᑕᕐᒪᖔᑕ ᑭᓱᓪᓗ 

ᐱᔭᐅᔭᕆᐊᖃᕐᒪᖔᑕ. ᖃᓄᕐᓗ ᓄᓇᓖᑦ ᑎᒦᓪᓗ 

ᒐᕙᒪᐃᓪᓗ ᑲᑐᔾᔨᖃᑎᒌᒍᓐᓇᕐᒪᖔᑕ ᓴᖅᑭᓪᓗᑎᑦ 

ᑖᔅᓱᒥᖓ ᐃᒃᑯᕐᕋᕐᒥᒃ. 

 

ᖁᔭᓕᔭᒃᑲ ᑕᐃᒃᑯᐊ ᐱᖃᑕᐅᓚᐅᖅᑐᐃᑦ 

ᑲᑎᒪᑎᓪᓗᑕ ᖃᐅᔨᒪᓂᕐᒥᓂᒃ ᐃᓱᒪᒋᔭᕐᒥᓂᒃ 

ᐋᖅᑮᒍᑎᒃᓴᐅᓱᒋᔭᒥᓂᓪᓗ ᐅᖃᐅᓯᖃᖃᑦᑕᖅᑐᑎᒃ. 

ᐃᓄᑑᔾᔨᒍᓐᓇᓐᖏᓐᓇᑦᑕ ᑕᒪᑐᒧᖓ 

ᑲᑐᔾᔨᒋᐊᖃᖅᑐᒍᑦ ᖃᐅᔨᒪᓂᕗᑦ ᑲᑎᑦᑖᓘᓗᑎᒃ 

ᐱᓕᕆᔾᔪᑎᕗᓪᓗ ᑲᑎᑕᐅᓗᑎᒃ ᓄᓇᓖᑦ 

ᐱᒋᐊᖃᖅᑕᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐱᔭᕆᐊᑐᔪᐊᓗᒻᒥ ᐅᖃᐅᓯᔅᓴᖃᕋᒪ. 

ᐊᖏᖅᑕᐅᒍᒪᓂᐊᖅᑐᖓ 

ᐱᔭᕇᑦᑕᐅᑎᒋᒍᖁᔭᕈᓐᓇᖅᑎᑕᐅᒍᒪᓪᓗᖓ 

ᐱᒋᐊᓚᐅᖏᓂᕐᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, ᐱᕕᔅᓴᐃᑦ 

ᐃᓱᓕᓕᖅᑲᑦ ᑐᔅᓯᕋᖔᕐᓂᐊᖅᑯᑎᑦ ᐅᐃᒍᔭᐅᖁᓗᒍ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒪᒥᐊᓇᖅ.  

 

ᐅᓪᓗᒥ ᓂᑯᕕᑦᑐᖓ...  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᔅᓴᖃᕋᒪ.... 

 

ᒪᒥᐊᓇᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᑐᐊᕕᕆᐊᖃᓐᖏᑦᑐᑎᑦ. (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᕆᔪᓐᓇᖅᓯᒍᕕᐅᒃ ᐅᐊᑦᑎᐊᕈᒃᑲᓐᓂᕐᓘᓐᓃᑦ 

ᐅᑎᕐᕕᒋᓂᐊᖅᐸᑦᑎᒋᑦ. 

ᐱᕕᖃᖅᑎᒃᑲᓐᓂᕐᓂᐊᖅᐸᒋᑦ 

ᐅᐊᑦᑎᐊᕈᒃᑲᓐᓂᕐᓘᓐᓂᑦ.  

 

ᒫᓐᓇ ᑲᔪᓯᓚᐅᑲᒃᑲᓐᓂᕐᓂᐊᕋᒪ. ᖃᐅᔨᒪᒐᒪ 

ᐱᕕᓪᓚᕆᒃᑐᑎᑦ. ᑐᑭᓯᒐᒪ 

ᖃᓄᐃᓕᐅᕈᒪᖕᒪᖔᖅᐱᑦ. ᑎᓕᓯᔪᑎᓪᓗ ᖃᐅᔨᒪᒐᒪ 

ᐊᖏᖅᐸᒋᑦ ᐊᒻᒪ ᐃᓂᒃᓴᕆᓂᐊᖅᑕᕋ. ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᒧᑦ ᒪᓕᒐᓕᐅᖅᑎ, ᒥᔅᑐ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 5(2): 

ᓄᖅᑲᖅᑎᑦᑎᓂᖅ ᐃᒡᓗᒥᐅᖃᑎᒌᓂ 

ᐋᓐᓂᖅᑎᕆᓂᕐᒥᒃ (ᓚᐃᑦᓯᑑᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᒐ 

ᐅᖃᓕᒫᕈᑎᓂᐊᕋᒃᑯ.  

 

(ᑐᓵᔨᑎᒍᑦ) ᐅᓪᓗᒥ ᐅᖃᖅᑏ, ᓂᑯᕕᑦᑐᖓ ᐅᕙᓂ 

ᐅᕙᓐᓄ ᐊᑦᑐᐊᓂᖃᓪᓚᕆᑦᑐᒥᒃ, ᐋᓐᓂᓇᓪᓚᕆᑦᑐᒥ.  

 

ᐅᖃᖅᑏ, 7 ᐊᕐᕌᒍᑦ ᐊᓂᒍᖅᓯᒪᓕᕐᖓᑦ ᔫᓂ 7-

ᖑᑎᓪᓗᒍ ᓇᔭᑯᓗᒐ ᓲᓛ ᐃᓄᐊᕋᖅ ᐊᒻᒪᓗ 

ᐸᓂᑯᓗᖏᒃ ᐃᓄᐊᖅᑕᐅᓚᐅᖅᓯᒪᒻᒪᑕ, ᐋᓕᒃᔅ 

ᐊᒻᒪᓗ ᐊᓚᐃᔭ ᐃᓄᐊᖅᑕᐅᓚᐅᖅᓯᒪᒻᒪᑎᒃ . 

 

ᐅᖃᖅᑏ, ᑕᐃᒪ ᑖᓐᓇ ᕿᔅᓵᕕᒋᓪᓚᓲᕆᒐᑦᑎᒍᑦ 

ᐅᓪᓗᖅ. ᐃᓅᓱᑦᑐᑯᓪᓗᓐᓂᒃ ᐊᓯᐅᔨᒋᐊᔅᓴᖅ 

ᐃᓚᒋᔭᑦᑎᓐᓂ ᐋᓐᓂᓇᐃᓐᓇᓲᖑᒻᒪ. ᑕᐃᒫᕋᓗᓪᓗ 

ᐊᓯᐅᔨᔪᒐᑦᑎᒍᑦ ᐃᓱᒪᒋᔭᔅᓴᐅᖏᒻᒪᕆᒻᒪᑦ.  

 

ᐅᖃᖅᑏ, ᑕᐃᒪᓐᖓᓂ ᐃᓚᒌᑦᑐᑕ ᑭᐅᔾᔪᑎᒃᓴᓂᒃ 

ᒪᑐᔾᔪᑎᒃᓴᓂᓪᓗ ᐊᓂᒍᐃᔾᔪᑎᒃᓴᓂᒃ 

ᕿᓂᕋᓱᒃᓯᒪᒐᓗᐊᕋᑦᑕ. ᖃᓄᖔᖅ 

ᑲᒪᒋᔭᐅᒍᓐᓇᓂᖅᑲᑕ ᑕᐃᒪᐃᓐᖏᓚᕿᔪᒥᓂᐅᓪᓗᓂ 

ᐃᓱᒪᒐᓱᐊᖏᓐᓇᓪᓚᕆᔅᓯᒪᒐᑦᑕ ᑕᐃᒪᖓᓐᓂ.  

 

ᑕᒪᒃᑯᐊ ᑲᒪᔨᐅᓲᑦ ᖃᐅᔨᓴᓚᐅᖅᓯᒪᔫᒐᓗᐊᑦ 

ᖃᓄᐃᓐᓂᖅᑕᖃᕐᓂᕐᒪᖔᖅ 

ᑕᐃᒪᐃᓚᖅᑭᓐᓂᕐᒪᖔᑕ. ᓱᒻᒪᑦ ᒫᓐᓇ ᑕᖅᑲᒃᑯᐊ 

ᑐᓵᑎᓪᓗᒋᑦ ᖁᔭᓕᒍᒪᔭᒃᑲ, ᑐᖁᖓᔪᓕᕆᔨᒃᑯᑦ 

ᐊᒻᒪᑦᑕᐅᖅ ᐋᓐᓂᖅᑎᖅᑕᐅᔪᒃᑯᑦ ᐃᓅᒍᓐᓃᖅᑐᓂᒃ 

ᑲᒪᔨᐅᖃᑦᑕᖅᑐᓄᑦ ᑲᒪᑦᑎᐊᓚᐅᕐᖓᑕ. 

 

ᑕᐃᒪᐃᒋᐊᖃᖅᑑᔮᖏᒻᒪᕆᑦᑑᒐᓗᐊᖅ 

ᐱᑦᑎᐊᖃᑦᑕᐅᑎᓐᖏᖃᑦᑕᕐᓂᖅ 

ᑭᐅᔾᔪᑎᔅᓴᖃᑦᑎᐊᖏᒻᒪᑦ ᐱᔭᕆᐊᑭᑦᑐᓂᒃ. 

ᑕᕝᕙᓂᓪᓕ ᓇᓗᓇᐃᖅᑕᐅᓯᒪᔪᐃᑦ ᖃᓄᐃᓐᓂᐅᔪᔪᒥ 

ᑕᐃᒪ ᐊᑐᖅᑕᐅᒐᔪᕕᐅᑎᒻᒪᑕ ᐊᔪᓕᕈᑎᖃᖅᓯᒪᔪᐃᑦ 

ᑎᒥᒥᒎᖅᑲᒐᕐᓂᒃ ᐊᒻᒪ ᐊᐅᕆᒍᑎᖃᖅᓯᒪᔪᐃᑦ 

ᐃᓱᒪᓕᕆᓂᕐᓗ.  

 

ᑕᕝᕙᓂ ᓇᓗᓇᐃᖅᓯᓯᒪᓪᓚᕆᑦᑐᖅ ᑕᖅᑲᒃᑯᐊ 

ᑐᓴᐅᒪᒋᐊᖃᓐᓂᔅᓴᓪᓚᕆᐅᒻᒪᑕ 

ᑲᑎᒻᒪᑎᑕᐅᓐᖏᑲᐃᓐᓇᖃᑦᑕᕆᐊᖃᕐᓂᖏᑦ 

ᐱᑦᑎᐊᖃᑦᑕᐅᑎᖏᑦᑐᐃᑦ ᐊᒻᒪᓗ 

ᐊᑦᑕᓇᖅᑐᒦᓕᒍᓐᓇᕐᖓᑕ ᐊᕐᓇᐃᑦ ᕿᑐᓐᖓᖏᓪᓗ. 

ᑕᒻᒪᔾᔭᐃᓛᒃ ᖃᑯᖅᑕᒥ ᓇᓗᓇᐃᒃᑯᓯᔭᖅᑯᑦ 

ᒪᓕᒐᓕᐅᖅᑎᑦ ᑕᐃᒫᒃ ᑕᒪᒃᑯᓂᖓ 

ᖃᐅᔨᒪᑐᐃᓐᓇᐅᓚᐅᖅᓯᒪᔾᔮᖏᑦᑎᐊᕋᒪ 

ᓂᓪᓕᐊᔾᔪᑎᖃᖃᑦᑕᕐᓂᐊᓕᕋᒪᓗ 

ᐱᑦᑎᐊᖅᑕᐅᑎᓐᓇᒋᑦ ᐊᕐᓇᐃᑦ ᓱᕈᓯᓛᓪᓗ.  

 

ᑕᒪᒃᑯᐊᓗ ᑎᒥᐅᔪᐃᑦ ᓄᓇᓕᓐᓂ ᒐᕙᒪᒃᑯᓐᓂ 

ᑲᑐᔾᔨᖃᑎᖃᕐᓗᑎᒃ ᖃᐅᔨᓴᕆᐊᖃᕐᖓᑕ 

ᐊᑐᐃᓐᓇᐅᑦᑎᐊᖅᑐᒥᒃ ᐅᓗᕆᐊᓇᓐᖏᑦᑐᒥᒃ 

ᑐᑭᓯᒋᐊᕐᕕᔅᓴᐅᒐᔭᖅᑐᒥᒃ 

ᑕᐃᒪᐃᑦᑐᓕᕆᒍᓐᓇᕋᔭᖅᑐᒥᒃ 

ᐃᓱᒫᓗᓐᓇᖅᓯᔪᖃᕋᐃᑉᐹᑦ, ᐊᕐᓇᕐᖏᓐᓇ 

ᐃᓱᒫᓗᓐᓇᖅᑐᒦᓕᖅᑐᖅ ᐊᐃᑉᐸᖓ ᐱᔾᔪᑎᒋᓪᓗᒍ 

ᐅᖃᕆᐊᖅᑐ’ᕕᔅᓴᒥ. 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 

ᐅᖃᐅᓯᖃᖃᑦᑕᖅᓯᒪᒻᒪᑕ ᐃᔅᓯᕙᑎᓪᓗᑕ 

ᓱᒋᐊᕆᐊᖃᖅᑐᖃᓕᕐᓂᖓᓂ 

ᐊᑐᐃᓐᓇᐅᑦᑎᐊᕆᐊᖃᕐᓂᖏᑦ ᐃᓱᒪᓕᕆᔩᑦ 

ᐊᒻᒪᓗᑦᑕᐅᖅ ᕿᒫᕖᑦ ᐊᑦᑕᓇᓐᖏᑦᑐᐃᑦ 

ᐊᑐᐃᓐᓇᐅᒐᓗᐊᕐᒪᖔᑕ. 

 

ᐊᒻᒪᓗ, ᐅᖃᖅᑏ, ᒐᕙᒪᒃᑯᑦ ᓱᒋᐊᕐᓂᖏᓐᓂᑐᐊᖅ 

ᓄᖅᑲᖓᑎᑦᑎᒍᓐᓇᖏᑦᑐᑦ ᐅᔭᖓ ᐃᓚᖓᓂᒃ 

ᐊᑦᑐᐃᓚᐅᖅᑐᓂᒃ. ᑭᓯᐊᓂᓕ ᐋᖅᑭᖃᑦᑕᖅᑕᕗᑦ 

ᒐᕙᒪᐅᓪᓗᑕ ᓇᒧᑦ ᐃᓕᐅᖅᑲᐃᓂᐊᕐᒪᖔᑦᑕ 

ᐃᓱᓕᑦᑕᕐᕕᖃᖅᑐᓂ ᑮᓇᐅᔭᓂᒃ 

ᖃᐅᔨᒪᔭᐅᔭᕆᐊᓕᒃ ᓱᒋᐊᕋᓱᒋᐊᖃᕋᑦᑕ ᐊᖏᕐᕋᒥ 

ᐱᑦᑎᐊᖃᑦᑕᐅᑎᖃᑦᑕᖏᑦᑐᓂᓛᒃ 

ᐃᓱᒪᒋᔭᐅᒋᐊᖃᓪᓚᕆᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᖏᑦᑎᐊᕐᓂᐊᕐᒪᑦ 

ᑖᓐᓇ ᒥᔅᑕ ᒪᐃᓐ ᐅᖃᐅᓯᒃᓴᓕᐊᕆᓯᒪᔭᖏᓐᓂᒃ 

ᐊᒻᒪᓗ ᐅᖃᓕᒫᕈᔾᔨᕋᑖᖅᑐᖅ ᑖᔅᓱᒥᖓ ᐋᑕᒻ 

ᐋᕆᐊᒃ ᓚᐃᑦᓯᑑᓐ ᐅᖃᐅᓯᒃᓴᕆᔭᖏᓐᓂᒃ. 

ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᓪᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 5(2): 

ᐱᒃᑯᒋᔭᐅᓂᖓ ᕕᑭ ᓂᑉᑕᓈᑦᑎᐊᖅ (ᒪᐃᓐ) 

 

ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖁᓪᓗᖅᑑᒻᒥᐅᑕᐃᓪᓗ, ᓄᓇᕗᒻᒥᐅᖑᖃᑎᒃᑲ.  ᐄ, 

ᒪᓕᒐᓕᐅᖅᑎᐅᖃᑎᒐ ᐃᓱᒪᒋᑦᑎᐊᖅᑲᕋ.. 

 

ᐅᖃᖅᑏ, ᑖᓐᓇ ᐊᕐᕌᒍ ᓯᕗᓪᓕᐹᑦᑎᐊᖑᒻᒪᑦ 

ᑲᓇᑕᒥ ᒥᕐᖑᐃᖅᓯᕝᕖᑦ ᐊᒻᒪᓗ 

ᐃᖃᐃᓕᓴᖅᑐᓕᕆᔨᒃᑯᑦ ᑎᒥᖓᑦ 

ᓯᕗᓕᖅᑎᕈᖅᐸᓪᓕᐊᒍᔪᓂᒃ 

ᐱᔾᔪᓯᐊᖅᑎᑦᑎᓐᖑᓱᒻᒪᑕ ᖁᕕᐊᓱᓪᓚᕆᑦᑐᖓ ᕕᑭ 

ᓇᑉᑕᓈᑦᑎᐊᖅ ᑲᓇᑕᓕᒫᒧᑦ ᐃᓕᓴᕆᔭᐅᓂᐊᕐᖓᑦ 

2018-ᖑᑎᓪᓗᒍ, ᓴᖅᑭᐸᓪᓕᐊᔪᖅ 

ᓯᕗᓕᖅᑎᐅᓪᓗᓂ ᒥᕐᖑᐃᖅᓯᕝᕕᓕᕆᓂᒻᒥ ᐊᒻᒪ 

ᐱᓐᖑᐊᖅᑐᓕᕆᓂᒻᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᓪᓕᒪᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ ᕕᑭ 

ᐱᒋᐊᓚᐅᖅᓯᒪᒻᒪᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂ 

ᒪᒃᑯᑦᑐᓕᕆᔨᐅᓪᓗᓂ ᖁᓪᓗᖅᑑᒥ. ᑖᓐᓇ ᓯᕗᒧᑦ 

ᑕᑯᓐᓇᓐᖑᐊᓐᓂᖃᑦᑎᐊᓚᐅᕐᖓᑦ ᓱᕈᓯᓐᓂᒃ 

ᐱᓕᕆᖃᑎᖃᖃᑦᑕᓛᓪᓗᓃᓛᒃ. ᑕᐃᒪᓐᖓᓂᓪᓕ 

ᑖᓐᓇ ᓯᕗᓕᖅᑎᐅᖃᑦᑕᖅᓯᒪᓕᖅᑐᑦ ᒪᒃᑯᑦᑐᐃᑦ 

ᐱᓕᕆᐊᖑᑎᓪᓗᒋ, ᖁᕕᐊᓱᖃᑎᒌᑦᑐᑎ ᐊᐅᔭᒃᑯᑦ 

ᐊᐅᓪᓚᖅᓯᒪᖃᑎᒌᑦᑐᑦ ᐊᒻᒪᑦᑕᐅᖅ 

ᐃᓕᓐᓂᐊᓐᓇᐅᒍᓐᓃᕋᐃᒻᒪᑦ 

ᐱᓐᖑᐊᖅᑎᑦᑎᖃᑕᐅᕙᑦᑐᓂ. 

 

ᕕᑭ ᑖᓐᓇ ᐊᐅᔭᒃᑯᑦ 

ᓄᓇᓕᕋᓛᓐᖑᐊᖑᑲᐃᓐᓇᖅᑐᓂᒃ 

ᐊᐅᓚᑦᑎᖃᑕᐅᕙᑦᑐᓂ ᐊᒻᒪᓗᑦᑕᐅᖅ 

ᖃᐅᔨᓚᐅᖅᓯᒪᒻᒥᒻᒪᑦ ᐃᓚᖏᑦ ᓱᕈᓯᓛᑦ 

ᓄᓇᖅᑲᑎᖏᑦ ᐱᖃᑕᐅᕙᓐᖏᒻᒪᑕ, ᑕᐃᒫᓪᓗ 

ᖃᐅᔨᒐᓱᐊᓕᓚᐅᖅᑐᖅ ᖃᓄᖅ 

ᐱᖃᑕᐅᒍᓐᓇᒻᒪᖔᑕ. ᑕᐃᒫᒡᓕ ᑕᕝᕙ 

ᑲᔪᓰᓐᓇᖅᑐᓂ ᖃᐅᔨᒪᒐᓱᐊᖏᓐᓇᖃᑦᑕᓕᓚᐅᖅᑯᖅ 

ᑮᓇᐅᔭᖃᑦᑎᐊᓐᓂᐊᒻᒪᖔᑕ 

ᐃᓅᓱᒃᑐᓕᕆᔾᔪᑎᒃᓴᐃᑦ. ᑕᐃᒫᓪᓗ 

ᐊᔅᓱᕈᕆᐊᓪᓚᒃᑲᓐᓂᒻᒪᕆᑦᑐᓂ ᐃᓅᓱᑦᑐᐃᑦ 

ᐃᓕᓐᓂᐊᖅᑎᑕᐅᑎᑦᑐᓂᒋᑦ 

ᓯᕗᓕᖅᑎᕈᖅᑎᑦᑐᓂᒋᓪᓗ.  

 

ᐅᓪᓗᒥᐅᓕᖅᑐᖅ, ᐅᖃᖅᑏ, ᕕᑭ 

ᐊᐅᓚᑦᑎᔨᐅᓕᖅᑐᖅ ᖁᓪᓗᖅᑑᒥ ᒪᒃᑯᒃᑐᓕᕆᕕᒻᒥ, 

ᐃᑲᔪᖅᓰᑐᐃᓐᓇᑉᐸᖏᑦᑐᖅ ᐃᓅᓱᑦᑐᓂᒃ ᒪᒃᑯᒃᑐᓂᑦ 

ᓯᕗᓕᖅᑎᕋᓛᖑᔪᓂᓪᓗ ᐊᒻᒪ ᐃᖅᑲᓇᐃᔭᖅᑎᓂ  

ᖁᓪᓗᖅᑑᒥ, ᑖᓐᓇ ᐃᓕᓐᓂᐊᑎᑦᑎᖃᑦᑕᖅᓯᒪᒻᒥᔪᖅ 

ᐃᓕᓐᓂᐊᒃᑲᓐᓂᖃᑦᑕᖅᓯᒪᒻᒥᔪᖅ ᓯᕗᓕᖅᑎᐅᓂᒻᒥᒃ 

ᐃᓕᓴᑎᑦᑎᖃᑦᑕᕈᓐᓇᓛᕋᒥ ᓄᓇᓕᓐᓂ ᐊᓯᖏᓐᓂᑦ 

ᒪᒃᑯᑦᑐᓕᕆᒍᒪᔪᓂ. 

 

ᒪᒃᑯᑦᑐᓕᕆᖃᑦᑕᖅᑐᓂ, ᕕᑭᐅᑉ ᑖᓐᓇ 

ᐃᑲᔪᖅᓯᒪᓂᖓ ᖁᓪᓗᖅᑑᒥ 

ᖁᕕᐊᓱᓕᖅᑎᑦᑎᕚᓪᓕᖅᓯᒪᓪᓚᕆᑦᑐᖅ 

ᓄᓇᑦᑎᐊᕙᕈᖅᑎᑦᑎᕚᓪᓕᖅᓯᒪᓪᓗᓂᓗ 

ᓱᕈᓯᖁᑎᑦᑎᓐᓄᑦ. ᑖᓐᓇᓗᑦᑕᐅᖅ 

ᒪᓕᔅᓱᐊᕋᔅᓴᑦᑎᐊᕙᓪᓚᕆᐅᓪᓗᓂ ᑲᓇᑕᓕᒫᒥᑦ 

ᐃᓕᓴᕆᔭᐅᓐᖑᓱᓕᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 5(2): 

ᖁᕐᓗᖅᑐᐊᕐᔪᒥ ᐊᖅᑯᑎᒃᓴᖅ 

ᑐᓚᑦᑕᕐᕕᒃᓴᕐᓗ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ 

ᒪᓕᒐᓕᐅᖅᑎᐅᖃᑎᒋᔭᕗᑦ ᐃᑉᐱᒋᕙᕗᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᑲᖔᕐᓂᕋᕐᓗᖓ. ᑲᖔᕋᒪ 

ᒐᕙᒪᒃᑯᑦ ᐃᓚᐅᔪᒪᔪᓐᓃᕐᒪᑕ ᖁᕐᓗᖅᑐᐊᕐᔪᖕᒥ 

ᐊᖅᑯᓯᐅᕐᓂᕐᒧᑦ ᑐᓚᒃᑕᕐᕕᓕᐅᕈᒪᓂᕐᒧᓪᓗ 

ᐱᓕᕆᐊᒃᓴᒧᑦ. 

 

ᐅᖃᖅᑏ, ᑖᔅᓱᒧᖓ ᐱᓕᕆᐊᒃᓴᖅ ᐊᒃᓱᐊᓗᒃ 

ᐃᑲᔪᕈᑎᒃᓴᓂᒃ ᓴᖅᑭᑦᑎᔪᓐᓇᕐᒪᑦ ᕿᑎᕐᒥᐅᓄᑦ.  

 

ᑎᑎᕋᖅᑕᐅᓯᒪᔪᑦ ᑐᓴᒐᒃᓴᐃᑦ ᐅᖃᖅᓯᒪᖕᒪᑕ 

ᐱᐅᓯᒋᐊᖅᑎᑦᑎᓂᐊᖅᑐᑦ ᐊᒡᒍᖅᑐᖅᓯᒪᓂᕐᒥᒃ 

ᐱᖁᑎᕐᔪᐊᓂᑦ ᓇᓛᒎᖅᑐᒃᑯᓪᓗ ᐊᓯᔾᔩᓗᑎᑦ. 

ᐱᖃᓯᐅᔾᔨᓗᑎᑦ ᓇᖕᒥᓂᖃᖅᑐᑦ 

ᐱᕕᒃᓴᖃᕐᓂᖅᓴᐅᓕᕐᓗᑎᒃ ᐊᑭᑭᓪᓕᒋᐊᕐᓗᑎᓪᓗ 

ᐃᓅᔾᔪᑎᒋᔭᖏᑦ ᐊᒻᒪᓗᑦᑕᐅᖅ 

ᑎᑭᑕᐅᔪᓐᓇᕐᓂᖅᓴᐅᓕᕐᓗᑎᒃ ᐱᖁᑎᓄᑦ 

ᐱᔨᔅᓯᕈᑎᓄᑦ ᑳᓐᖏᓐᓂᖅᓴᐅᓕᕐᓗᑎᑦ, ᓴᓐᖏᓃᓪᓗ 

ᐊᔾᔨᒌᓐᖏᑦᑑᓗᑎᒡᓗ, ᐆᒻᒪᖅᑯᑎᓕᕆᔾᔪᑏᑦ  

ᐊᑭᑭᓪᓕᒋᐊᕐᓗᑎᓪᓗ ᒐᕙᒪᒃᑯᑦ ᐱᔨᔅᓯᕈᑎᖏᑦ 

ᐱᓕᕆᔾᔪᑎᖏᑦ. 

 

ᐅᖃᖅᑏ, ᒐᕙᒪᒃᑯᑦ ᐅᓄᑲᓪᓚᑦᑐᓂᒃ ᑐᓂᓯᓚᐅᕐᒪᑕ  

ᐱᓕᕆᐊᒃᓴᐅᔪᒪᔪᓂᒃ ᐋᑐᕚᒧᑦ ᑐᓂᔭᐅᓪᓗᑎᑦ 

ᑮᓇᐅᔭᖅᑐᕈᑎᒃᓴᕆᓂᐊᖅᑕᖓᓂᒃ ᑲᓇᑕᒥ 

ᑮᓇᐅᔭᖅᑐᕈᑎᒃᓴᖁᑎᒋᔭᖏᓐᓂᒃ.  

 

ᑲᖔᕐᓇᖅᑐᖅ ᑖᒃᑯᐊ ᐱᓕᕆᐊᒃᓴᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᓚᐅᔪᓐᓃᕐᒪᑕ 

ᐃᓚᒋᔭᐅᓂᐊᓚᐅᕈᓗᐊᕐᒪᑕ ᖁᕐᓗᖅᑐᐊᕐᔪᖕᒧᑦ 

ᐱᓕᕆᐊᖃᕐᓂᐊᖅᑎᓪᓗᒋᑦ ᕿᑎᕐᒥᐅᓂ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐃᓱᒫᓘᑎᖃᓚᐅᕐᒪᑦ 

ᑮᓇᐅᔭᖃᖅᑎᑦᑎᓂᕐᒧᑦ ᑕᒪᑐᒧᖓ.  

 

ᑭᓯᐊᓂ ᓇᓗᓇᐃᖅᓯᓪᓚᕆᓚᐅᓐᖏᒻᒪᑕ ᖃᓄᐃᒻᒪᑦ 

ᐃᓱᒫᓘᑏᑦ ᒫᓐᓇ ᑭᓯᐊᓂ ᓴᖅᑭᑕᐅᓕᕐᒪᑕ.  

 

ᑖᒃᑯᐊᓗ ᐃᓱᒫᓘᑎᐅᖅᑰᔨᓚᐅᓐᖏᑦᑐᑦ 

ᐱᓕᕆᐊᒃᓴᖅ ᑐᓂᔭᐅᖕᒪᑦ ᐋᑐᕚᒧᑦ ᑐᒃᓯᕋᐅᑎᐅᔪᖅ. 

 

ᐅᖃᖅᑏ, ᐅᔾᔨᕈᓱᑉᐳᖓ ᓄᓇᕗᑦ ᑐᓐᖓᕕᒃᑯᑦ 

ᐃᓘᓐᓈᓗᖏᑦ ᐊᓂᒍᖅᑎᑦᑎᓚᐅᖅᓯᒪᔪᑦ 

ᐱᖁᑎᔨᕗᖔᕈᑎᒥᒃ. ᐃᑲᔪᖅᑐᐃᔾᔪᑎᐅᓂᐊᖅᑐᖅ 

ᖁᕐᓗᖅᑐᐊᕐᔪᖕᒥ ᐊᖅᑯᓯᐅᕈᑎᒃᓴᒧᑦ ᐊᒻᒪ 

ᑐᓚᑦᑕᕐᕕᓕᐅᕈᑎᒃᓴᒧᑦ ᐊᒃᑑᕝᕙ 26, 2016-ᒥ 

ᐊᕐᕌᒍᓕᒫᖅᓯᐅᖕᒥᒃ ᑲᑎᒪᑎᓪᓗᒋᑦ.  

 

ᐱᖁᔨᕗᖔᕈᑎ ᑐᓐᖓᕕᒃᑯᓐᓂ 

ᐃᑲᔪᖅᑐᐃᒍᒪᓚᐅᖅᑐᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑕᒪᑐᒧᖓ ᐱᓕᕆᐊᒃᓴᖅ 

ᓯᕗᒧᐊᒃᑎᑕᐅᖁᓪᓗᒍ ᑕᐃᒪᐃᖁᓇᐅᒍᓗᐊᖅ. 

 

ᐅᖃᖅᑏ, ᑲᒪᒋᖕᒪᒍ ᓯᕗᓕᖅᑎᐅᑉ 

ᑕᑎᒋᔭᐅᔪᓐᓇᑦᑎᐊᕆᐊᖃᕐᒪᑕ ᒐᕙᒪᒃᑯᑦ 

ᐊᒡᒍᖅᑐᖅᓯᒪᓂᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᓄᓇᕗᒻᒥ.  

 

ᐊᐱᖅᑯᑎᒃᓴᖃᕐᓂᐊᖅᑐᖓ ᐊᐱᖅᓱᕐᓇᖅ 

ᓈᒻᒪᒃᓯᑉᐸᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᓯᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 5(2): 

ᓇᓪᓕᐅᑎᑦᓯᐊᖁᔭᐅᓂᖓ ᓘᓯ ᓂᐊᖁᖅ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓛᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑦ ᐊᒻᒪ 

ᑲᖏᖅᓯᓂᕐᒥᐅᑦ. ᐋᑕᒻ ᓇᒡᓕᒋᕙᑦᑎᒋᑦ ᓇᔭᑯᓗᐃᑦ 

ᐃᖅᑲᐅᒪᒐᒃᑯ ᑲᖏᖅᓯᓂᕐᒥ ᖁᕕᐊᓱᒃᑐᑯᓗᒃ 

ᓂᕕᐊᖅᓵᖑᓪᓗᓂ. 

 

ᑭᓯᐊᓂ ᓇᖏᖅᓯᔾᔪᑎᒋᔭᕋ ᐅᓇ 

ᓇᓪᓕᐅᓂᖅᓯᐅᕈᒪᓪᓗᒍ ᓘᓯ ᓂᐊᖁᖅ. ᑐᓵᒍᕕᑦ. 

ᓘᓯ ᓂᐊᖁᖅ ᐃᔪᕐᓇᕋᔪᒃᐸᖕᒪᑦ. 

ᐱᖃᓐᓇᕆᔭᐅᓪᓗᓂᓗ ᐊᕐᓇᖃᑎᒐᓄᑦ ᑭᐅᕋᓐ 

ᑳᓕᐅᕐ. ᐃᓐᓇ ᐊᕐᓇᖃᑎᒪ ᐸᓂᖅᓴᐅᑎᖓ 

ᐊᔪᓕᑦᑎᐊᓚᐅᖅᓯᒪᖕᒪᑦ ᓲᖅ ᓘᓯ ᓂᐊᖁᕐᒥᑦ 

ᖃᐃᖁᔨᓪᓗᓂ ᐸᓂᖅᓴᐅᑎᒥᓂᒃ 

ᖃᐅᔨᓴᖁᔨᓕᓚᐅᖅᓯᒪᖕᒪᑦ. ᖃᐅᔨᓴᖅᑳᖅᓱᓂ 

ᐸᓂᖅᓴᐅᑎᖓᓂᒃ ᓘᓯ ᓂᐊᖁᖅ 

ᐅᖃᐅᔾᔨᑦᑎᐊᖅᑐᐊᓗᒃ ᐊᕐᓇᖃᑎᒐᓂᒃ ᑭᐅᕋ 

ᑳᓕᐅᕐ-ᓵᑎᐊᓇᒥᒃ. ᑭᐅᕋᓐ, ᐸᓂᖅᓰᕕᒃᐱᑦ 

ᑐᖅᖢᐊᖓ ᐊᔪᓕᖅᑐᖅ.  

 

>>ᐃᓪᓚᖅᑐᑦ 

 

ᐊᕐᓇᖃᑎᒐ ᓵᔅᓱᓂ ᐊᐱᕆᓕᖅᑐᖅ ᐸᓂᖅᓰᕝᕖᑦ 

ᑐᖅᖢᐊᖃᓲᖑᖕᒥᖕᒪᑖ? ᑖᓐᓇ ᐃᒡᓚᕈᑎᒃᓴᖅ 

ᐃᖅᑲᐅᒪᒐᒃᑯ ᓇᓪᓕᐅᑎᑎᓪᓗᒍ.  

 

ᑭᓯᐊᓂ ᐱᒻᒪᕆᐅᓂᖅᓴᕐᒧᑦ ᑖᓐᓇ 

ᐃᓱᒪᒋᔭᕆᐊᖃᖅᑕᕗᑦ ᒪᓕᒐᓕᐅᖅᑎᑎᒍᑦ. 

ᐃᓱᒪᒥᒍᑦ ᐋᓐᓂᐊᖃᖅᑐᑦ. ᓄᑕᕋᐃᑦ ᐊᕐᓇᐃᓪᓗ 

ᖁᓄᔪᕐᓂᐊᖅᑕᐅᖃᑦᑕᖅᑐᒡᒎᖅ 155-ᕌᖅᑎᓪᓗᐊᖅ 

ᖁᑦᑎᓐᓂᖅᓴᕐᒥᒃ ᑲᓇᑕᒥ. 

 

ᖃᐅᔨᒪᔪᒍᑦ ᒪᓕᒐᓕᐅᖅᑎᒍᑦ ᐃᓱᒪᒥᒍᑦ 

ᐋᓐᓂᐊᖃᖅᑐᑦ ᓄᓇᑦᑎᓐᓂ ᓇᓗᓕᖃᑦᑕᖅᑐᒍᑦ 

ᑭᓇᒧᑦ ᓵᕝᕕᒃᓴᖃᕐᒪᖔᖏᑦᑕ. 

ᐃᖅᑲᖅᓴᐃᒋᐊᖃᖅᑐᒍᑦ ᐃᓚᖏᑦ  

ᐊᖓᔪᖅᑳᕆᔭᐅᔪᑦ ᑲᑉᐱᐊᓱᖃᑦᑕᖅᑐᑦ ᐃᕐᓂᕐᒥᓂᒃ 

ᓴᓐᖏᓂᖅᓴᓂᒃ 

ᐃᒻᒥᓂᒃ ᓯᖁᑦᑎᕆᓕᕌᖓᑕ ᐱᖁᑎᓂᒃ  

ᐊᒻᒪᓗ ᐃᓅᓪᓗᑕ ᑐᓴᓚᐅᖅᓯᒪᓐᖏᑕᑦᑎᓐᓂᒃ 

ᖃᐅᔨᖃᑦᑕᓕᖅᑐᒍᑦ ᐊᓈᓇᒋᔭᐅᔪᖅ ᓄᑕᕋᕐᒥᓂᒃ 

ᑲᐳᐃᓪᓗᓂ, ᐃᓄᐊᖅᑐᖅ. ᐊᕐᓇᐃᓪᓗ 

ᐃᓄᐊᖅᑕᐅᔪᑦ ᐊᒻᒪᓗ ᐊᖑᑏᑦ ᒪᒃᑯᒃᑐᑦ. ᑖᓐᓇ 

ᑐᓐᖓᕕᖃᖅᑐᖅ ᐃᓱᒪᐅᑉ ᐋᓐᓂᐊᕐᓂᕆᔭᖓᓂᒃ. 

ᓴᖅᑭᑎᑦᑎᔭᕆᐊᖃᓕᖅᑐᒍᑦ ᐅᕙᒍᑦ ᑭᒃᑯᑦ 

ᑕᐃᒪᓐᓇᐃᑦᑐᑦ ᐋᓐᓂᐊᕐᓂᕌᖓᑕ ᑭᓇᒧᑦ 

ᓵᕝᕕᒃᓴᖃᕈᓐᓇᕐᒪᖔᖏᑦᑕ ᑐᓴᒐᒃᓴᓂᒃ 

ᓴᖅᑭᑎᑦᑎᓗᑕ ᐊᒻᒪᓗ ᐊᐅᓪᓚᕌᖓᑕ, 

ᐊᖏᕐᕋᕌᖓᑕ ᓇᒧᑦ ᑐᑦᑕᕈᓐᓇᕐᒪᖔᖏᑦᑕ. 

ᖃᓄᖅᑑᓚᐅᖅᑕ, ᐅᖃᖅᑎᑦᑎᔩ ᑕᒪᑐᒧᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

>>ᐸᑦᑕᑐᖅᑐᑦ 

ᐃᓕᓴᖅᓯᓂᖅ ᐄᐳᕆᕼᐋᒻ ᐅᓪᓗᓛᒥᒃ 

(ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒪᓕᒐᓕᐅᖅᑏᑦ, ᓄᓇᖅᑲᑎᒃᑲᓗ ᐅᓪᓛᒃᑯᑦ, 

ᓄᓇᕗᒻᒥᐅᓕᒫᑦ.  

 

ᐅᓪᓛᖑᔪᖅ ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᐳᖓ ᐅᓇ 

ᐃᓕᓴᕆᔪᒪᖕᒥᒐᒃᑯ, ᐃᓕᓴᕆᔭᐅᖁᓪᓗᒍᓗ 

ᐊᒃᓱᕈᖅᖢᓂᑦᑕᐅᖅ ᐊᐃᑉᐸᕇᖕᓂᒃ, ᒪᒃᑯᒃᑐᓂᒃ, 

ᐃᓅᖃᑎᖏᓐᓂᒃ ᐃᑲᔪᕋᓱᓲᖑᖕᒪᑦ. 

ᐊᖑᓇᓱᑦᑎᐅᓪᓗᓂ, ᐃᑲᔪᕋᓱᒃᑎᐅᓪᓗᓂ 

ᐃᓐᓇᐅᓕᖅᖢᓂᓗ. 72-ᓂᒃ ᐊᕐᕌᒍᖃᕐᒪᑦ. ᑖᓐᓇ 

ᐃᓕᓴᕆᔪᒪᔭᕋ ᐊᑎᖃᖅᖢᓂ ᐊᐃᑉᕋᕼᐋᒻ ᐅᓪᓚᓛᖅ. 

 

ᐃᑲᔪᕈᓐᓇᑦᑎᐊᖃᑦᑕᕐᒪᑦ ᓄᓇᖅᑲᑎᒥᓂᒃ 

ᐊᑭᓕᖅᓱᖅᑕᐅᓇᓂᓗ, 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓐᓄᐊᖑᒐᓗᐊᖅᐸᑦ ᐅᖄᓚᕝᕕᐅᒃᐸᑦ 

ᐅᐸᒋᐊᖅᑐᖅᐳᖅ. ᑖᓐᓇᓗ ᒪᓕᒐᓕᐅᖅᑎᐅᖃᑎᒐ 

ᐃᒃᐱᒋᑦᑎᐊᖅᐸᕋ. ᑕᐃᒪ ᐃᓱᒪᓐᓇᐃᑦᑐᓕᕆᓂᐊᕋᒪ 

ᑕᕝᕙᓂ. 

 

ᐃᒪᓐᓇ ᐃᓱᒪᓐᓇᖏᑦᑐᖅ, 

ᐃᓱᒪᓐᓇᖏᖅᑰᔨᔫᒐᓗᐊᖅ, ᑖᓐᓇ ᐊᒃᓱᕈᖅᖢᓂ 

ᐃᑲᔪᖃᑦᑕᕐᒪᑦ ᒪᒃᑯᒃᑐᐃᑦ ᓇᒥᑐᐃᓐᓇᖅ ᓄᓇᕗᒻᒥᒃ 

ᐊᑕᐅᓯᕐᒥᒃ ᐃᑲᔪᖅᑐᖅᑕᒃᓴᖃᐃᓐᓇᐅᔭᖅᑐᐃᑦ 

ᓄᓇᓕᖕᓂ. ᑕᐃᒪᓐᓇᐃᑎᓪᓗᒍ ᐅᖃᕐᓂᐊᕋᒪ 1-

ᒥᓂᒻᒥᑦ, ᐃᓛᒃ ᑕᕝᕙᓂ ᐃᒡᓗᒥ ᐅᖃᓪᓚᒃᑎᓪᓗᖓ 

ᓂᐱᖃᓐᖏᓚᐅᑲᖁᔨᓂᐊᕋᓗᐊᖅᐳᖓ ᑖᒃᑯᐊ 

ᐋᓐᓂᖅᓱᖅᑕᐅᖃᑦᑕᖅᑐᐃᑦ ᐊᕐᓇᐃᑦᑕᐅᖅ 

ᐱᔾᔪᑎᒋᓪᓗᒋᑦ.  

 

ᒪᒃᑯᒃᑐᐃᑦ ᐃᓐᓇᕐᓂᒃ, ᑕᐃᒪ ᐅᖃᐅᓯᕆᔭᕋ ᑖᓐᓇ, 

ᐅᖃᓵᖅᐳᖓ ᐊᑕᐅᓯᕐᒥᒃ ᓄᓇᓕᓕᒫᓂᑦ 

ᐃᑲᔪᖅᑐᖅᑎᑕᖃᐃᓐᓇᐅᔭᖅᑐᖅ. ᒪᒃᑯᒃᑐᑎᒍᑦ ᐊᑏ, 

ᑕᐃᒪᓐᓇ ᐃᑲᔪᖅᑎᒃᓴᔅᓯᓐᓂᒃ 

ᕿᓂᑐᐃᓐᓇᕈᓐᓃᕐᓗᑎᒃ ᑕᕝᕙ ᒪᑯᐊ ᐃᓐᓇᖅᐳᑦ 

ᓯᕗᓕᐅᖅᓯᔪᐃᑦ ᐅᕙᑦᑎᓐᓂ. 

 

ᑕᐃᒪ ᐃᒪᓐᓇᐃᓕᔪᒪᒐᓗᐊᖅᐳᖓ ᑕᕝᕙᓃᓐᓂᓐᓂᑦ 

ᐊᑎᖓ ᐅᖃᕋᑖᕋᒃᑯᑦ, ᐃᓕᓴᕆᔪᒪᓪᓗᒍ 

ᐊᖑᓇᓱᑦᑎᐅᓪᓗᓂ, ᐃᓅᓯᓕᕆᔨᐅᓪᓗᓂ, 

ᐃᑲᔪᖅᐸᒃᖢᓂᓗ. ᐊᒻᒪᑦᑕᐅᖅ ᑖᒃᑯᓂᖓ 

ᐃᑲᔪᖃᑦᑕᕐᒪᑦ ᐋᓐᓂᖅᓯᕆᓂᐅᑉ ᒥᒃᓵᓄᑦ 

ᐃᑲᔪᖃᑦᑕᕐᒪᑦ ᑕᕝᕘᓇ 

ᓂᐱᖃᓐᖏᐊᕐᔪᑯᓗᓚᐅᑲᖕᓂᐊᕋᒪ ᐊᔪᕐᓇᖏᑉᐸᑦ. 

ᓇᖏᖅᓯᔪᒪᒍᔅᓯ, ᐃᒃᓯᕚᕈᒪᒍᔅᓯ 

ᐃᓱᒪᖅᓱᖅᑎᓐᓂᐊᖅᐸᓯ. ᑕᕝᕘᓇ 

ᓂᐱᖃᓐᖏᓚᐅᑲᖕᓂᐊᕋᒪ ᐅᓇ ᖃᐅᔨᓴᐅᑦ 

ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᓂᐱᖃᓐᖏᑲᐃᓐᓇᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ.  

2018-ᒥ ᖁᑦᑎᓂᖅᓴᒥ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ ᐸᓐᓂᖅᑑᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲᓗ 

ᐸᓐᓂᖅᑑᒥ ᐅᓪᓛᒃᑰᖅᐸᒃᑲ. ᐋᑕᒻᓗ ᐃᑉᐱᒋᕙᒋᑦ 

ᐊᖑᑏᓪᓗ, ᐊᕐᓇᐃᑦ ᑕᐃᒪᐃᑦᑐᒃᑰᖁᒥᓇᓐᖏᒻᒪᑕ 

ᓄᓇᕗᒻᒥ.  

 

ᐅᓇ ᐅᖃᐅᓯᕆᔪᒪᓪᓗᒍ ᑐᓴᕈᒥᓇᖅᑑᔫᑎᒋᓪᓗᒍ 

ᐸᓐᓂᖅᑑᒥ ᔫᓂ 22-ᖑᓕᖅᑲᑦ ᒍᕋᐃᑦ 12-ᒥ 

ᐱᔭᕇᕐᓂᖃᓛᓕᕐᒥᒻᒪᑕ ᐃᓕᓐᓂᐊᖅᑏᑦ. ᑖᒃᑯᐊ 

ᐃᓕᓐᓂᐊᖅᑎᑯᓗᐃᑦ 9 ᐱᔭᕇᓛᖅᑐᑦ 

ᐅᖃᐅᓯᕆᔪᒪᓪᓗᒋᑦ ᑏᓇ ᐋᑯᓗᔾᔪᒃ, ᑎᕆᐊᕗ 

ᐊᓕᕙᖅᑕᖅ, ᐃᐅᕋᓐ ᐊᓐᓂᕐᒥᐅᖅ, ᓰᒪ ᐃᓱᓪᓗᑕᖅ, 

ᐋᑕᒻ ᒪᐃᒃ, ᑭᐅᕋᓐ ᐊᓕᕙᖅᑕᖅ, ᑲᐃᓯ ᐊᕐᓇᑦᓯᐊᖅ, 

ᕕᐊᓐ ᑳᓕᕐ, ᐊᒻᒪᓗ ᔮᓱᐊ ᒥᑦᑐᖅ. ᑖᒃᑯᐊ 

ᖁᑦᑎᓂᖅᐹᒥ 12-ᒥ ᐱᔭᕇᕐᓂᖃᕐᓂᐅᓴᒻᒪᑕ 

ᐸᓐᓂᖅᑑᒥ ᐊᑕᒍᔪᒃ ᐃᓕᓴᕕᒻᒥ ᔫᓂ 22-ᖑᓕᖅᑲᑦ. 

ᖁᔭᓐᓇᒦᒃ, ᐅᖃᖅᑏ, ᐃᔅᓯᕙᐅᑖᖅ... ᐅᖃᖅᑏ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

2018-ᒥ ᒥᑭᓛᓂ ᐃᓕᓐᓂᐊᓂᕐᒥ 

ᐃᓱᓕᒃᓯᔪᐃᑦ ᑎᑭᖄᕐᔪᐊᒥ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕᐃᑦ, ᓯᕗᓕᖅᑏ. 

ᑕᕐᕆᔭᐅᑎᒃᑯᓪᓗ ᑕᐅᑐᒃᑐᖃᕋᓗᐊᕐᓂᖅᐸᑦ 

ᑎᑭᕋᕐᔪᐊᕐᒥᐅᑦ ᐱᓗᐊᖅᑐᒥᒃ. ᑎᑭᕋᕐᔪᐊᕐᒥᐅᓂᒃ 

ᐅᖃᐅᕼᐃᖃᓚᐅ’ᓈᕐᓂᐊᕋᒪ. 

 

ᑖᒃᑯᐊ ᐃᓕᓐᓂᐊᕆᐊᓕᕼᐋ’ᓈᑦ ᒥᑭᔫᑕᐅᓂᖅᐹᑦ, 

ᑕᐅᕙᓂ ᑎᑭᕋᕐᔪᐊᕐᒥ ᐃᓄᒡᓚᒃ ᐃᓕᓴᕕᖕᒥ, 

ᐃᓄᒡᓚᐅᑉ ᐃᓕᓐᓂᐊᕐᕕᐊᓂ 

ᐃᓕᓐᓂᐊᕌᓂᓐᖑᐊᓚᐅᕐᒪᑕ  

ᒥᑭᔫᑕᐅᓂᖅᐹᑦ ᐱᔭᕇᖅᖢᑎᒃ. ᑖᒃᑯᐊ 

ᓇᒡᓕᖕᓇᖅᑐ’ᓈᑦ ᐃᓚᖏᑦ ᑕᑯᑉᑕᖅᕼᐃᒪᒐᑉᑭᑦ 

ᐊᑎᖏᑦ ᐃᖅᑲᐅᒪᐸᓈᕋᓗᐊᕋᒃᑲ.  

 

ᑖᒃᑯᐊ ᐃᓕᓐᓂᐊᕌᓂᒃᑐᖅᕼᐅᕆᐊ’ᖅᑳᖅᑎᓐᓇᒋᑦ 

ᐃᓄᒃᑐᑦ “ᐆ ᑲᓇᑕᒥᒃ” ᐃᓐᖏᓚᐅᖅᑐᑦ ᐊᒻᒪ ᒥᐊᕆ 

ᓇᖕᒪᓕᒃ ᐃᓄᑐᖃᐅᑉᓗᓂ ᖁᓪᓕᕐᒥᒃ 

ᐃᑯᒻᒪᐃᓚᐅᖅᐳᕉᖅ. ᑖᒃᑯᐊᖑᓚᐅᕐᒪᑎᒃ ᐊᑎᖏᑦ 

ᐅᖄ’ ᒫᑦᑐᐊᕐᓂᐊᕋᑉᑭᑦ ᐅᖃᖅᑎᑦᓯᔩ: ᕼᐃᐊᓐᓄᕆ 

ᐊᑦᑖᑦᓯᐊᖅ, (ᑐᓵᔨᑎᒍᑦ) ᐆᕙᓐ ᕗᕌᑦᓕ, ᓵᓖᓐ 

ᐃᓄᐊᐱᒃ, ᑖᒥ ᐃᓄᐊᐱᒃ, ᓖᓚᓐ ᖃᑉᓗᓈᖅ, ᑭᐅᕋᓐ 

ᒪᒃᑖᖅ, ᔭᐃᑯᑉ ᒥᓗᑦᑐᖅ, ᐄᔅᑕᓐ ᓇᐅᑲᑦᓯᒃ, 

ᒐᐃᕗᕆᐅᓪ ᐅᑲᓕᖅ, ᑯᐃᓐᑎᓐ ᐅᑲᓕᖅ, ᐋᓕᒃᓵᓐᑐᕈ 

ᐸᐃᒃ, ᕕᒃᑐ ᐸᐃᒃ, ᓖ ᓄᑲᖅᑐᖅ ᑎᓈᖅ, ᓖᓇ ᕕᐊᔅ 

ᕗᐊᓯ. 

 

ᑕᐃᑲᓂᕼᐃᐅᖃᑕᐅᓚᐅ’ᒪᑕ 

ᖁᕕᐊᕼᐅᖃᑎᖃᕆᐊᖅᑐᖅᖢᑎᒃ ᔮᑭ ᓇᐸᔪᖅ, ᒐᐃ 

ᐃᓄᐊᐱᒃ, ᒥᐊᕆ ᓇᖕᒪᓕᒃ, ᐊᒻᒪ ᐋᒡᓂᔅ ᑏᓈᖅ 

ᑎᑭᕋᕐᔪᐊᒥᐅᓗᒃᑖᓂᒃ ᐃᓐᓇᐅᓂᖅᐹᖅ ᑖᒻᓇ ᐋᓂᓯ. 

ᑕᐃᑲᓂᕼᐃᐅᓚᐅ’ᒫᕐᓂᕐᒪᑦ ᖁᕕᐊᓇᓗᐊᑯᓂ. 

ᑖᒃᑯᐊ ᐃᓕᑕᕆᓗᐊᖅᖢᒋᑦ, ᐅᖃᖅᑎᑦᓯᔩ.  

ᐊᔭᐅᖅᑐᒃᑲᓐᓂᖅᖢᒋᓪᓗ ᐊᖓᔪᖅᑳᖏᑦ ᐊᑏ 

ᓄᑕᖅᑲᕼᐃ ᐃᓕᓐᓂᐊᑦᓯᐊᖅᑕᕐᓕᑦ ᑕᐅᕗᖓ 

ᖁᑦᑎᓐᓂᖅᐹᒧᑦ 12 ᑲᔪᕼᐃᑦᓯᐊᕐᓂᐊᖅᐳᑦ. ᒪ’ᓇ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 5(2): 

2018-ᒥ ᖁᑦᑎᓯᖅᓴᓂ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ ᐊᐅᓱᐃᑦᑐᒥ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑏᒃ 

ᐃᑉᐱᒋᑦᑎᐊᖅᐸᒋᑦ ᓄᓕᐊᕋᓗ ᑐᔅᓯᐊᕐᓂᒃᑯᑦ 

ᐃᑲᔪᐃᓐᓇᖃᑦᑕᖅᐳᒍᒃ. ᑖᓐᓇ ᐅᕙᑦᑎᓐᓄᑦ 

ᐊᑦᑐᖅᓯᕐᔪᐊᓚᐅᖅᓯᒪᒻᒥᖕᒪᑦ. 

 

ᐅᖃᖅᑎᑦᑎᔩ, ᐅᓪᓗᒥ ᑕᐃᒪ ᐊᐅᓱᐃᑦᑐᕐᒥᐅᑕᐃᑦ 

ᐸᕐᓇᒃᑐᐊᓘᖕᒪᑕ ᐅᓐᓄᒃ ᐃᓕᓴᖅᓯᓂᐊᕐᒪᑕ 

ᑎᓴᒪᓂᒃ ᐱᔭᕇᖅᓯᑎᓪᓗᒋᑦ ᐅᒥᖕᒪᒃ 

ᐃᓕᓐᓂᐊᕐᕕᖓᓂᒃ. ᑖᓐᓇ ᐅᒥᖕᒪᒃ ᐃᓕᓐᓂᐊᕐᕕᒃ 

ᐊᒥᓱᒐᓚᖕᓂᒃ ᐱᔭᕇᖅᑎᑦᑎᓯᒪᖃᑦᑕᖅᓯᒪᕗᖅ 

ᑖᔅᓱᒥᖓ ᖁᑦᑎᓂᖅᐹᑦ 12 

ᓴᖅᑭᑕᐅᓚᐅᖅᓯᒪᑎᓪᓗᒍ ᓄᓇᓕᓐᓂᑦ. 

ᐅᐱᒋᕙᒃᑲᐃᓛᒃ ᐊᒻᒪᓗ ᐅᐱᖃᑕᐅᕗᖓ ᑕᐃᑲᓂ 

ᐃᓕᓐᓂᐊᓚᐅᖅᓯᒪᒐᒪ ᑕᑉᐹᓂ ᐊᐅᓱᐃᑦᑐᕐᒥ. 

 

ᑖᒃᑯᐊ ᐊᖓᔪᖅᑳᕆᔭᐅᔪᐃᑦ ᑖᒃᑯᓂᖓ ᑎᓴᒪᓂᒃ 

ᐱᔭᕇᖅᓯᓂᐊᖅᑐᓂᒃ ᐅᐱᒍᓱᕐᔪᐊᖅᐳᑦ ᐊᒻᒪᓗ 

ᐱᔭᕇᖅᓯᔪᐊᐃᓐᓅᓕᕐᒪᑕ ᑕᐃᑲᓂ ᐃᓕᓐᓂᐊᕐᕕᖕᒥ 

ᐊᐅᓱᐃᑦᑐᕐᒥ. ᑖᓐᓇ ᓄᓇᓕᓕᒫᖅ 

ᐃᑲᔪᖅᑐᖃᑦᑕᕐᒪᑕ. ᐅᐱᒋᖃᓯᐅᑎᕙᒃᑲ ᑖᒃᑯᐊ 

ᐃᓕᓐᓂᐊᖅᑎᒋᔭᐅᔪᑦ ᐊᖓᔪᖅᑳᕆᔭᐅᔪᑦ 

ᖃᑕᓐᖑᑎᒋᔭᐅᔪᑦ ᐊᒻᒪᓗ ᑖᒃᑯᐊᓕᒫᑦ ᐃᑲᔪᖅᓯᒪᔪᑦ 

ᑕᔅᓱᒧᖓ ᐱᔭᕇᖅᓯᓂᕐᒧᑦ ᑎᑭᓕᖅᑎᓪᓗᒋᑦ 

ᐃᓕᓐᓂᐊᕐᕕᒻᒥ. 

 

ᒪᓕᒐᓕᐅᖅᑎᐅᖃᑎᒃᑳ ᐅᐱᒋᖃᑎᒋᔪᒪᕙᓯ ᑖᒃᑯᐊ 

ᐋᓂ ᒥᐊᕆ ᖃᒪᓂᖅ, ᐄᒪᓕ ᕙᐃᕝᔅ ᑲᒃᑭᒃ, 

ᔨᐊᓂᐳᕐ ᓂᖏᐅᖅ, ᓅᓚᓐ ᑭᒍᑦᑕᖅ.  

 

ᐅᖃᖅᑎᑦᑎᔩ, ᑖᒃᑯᐊ ᑲᔪᓯᒋᐊᒃᑲᓐᓂᖁᒐᓗᐊᖅᐸᒃᑲ  

ᐃᓕᓐᓂᐊᕐᓂᑯᒧᑦ ᖁᕝᕙᓯᑦᑐᒃᑲᓐᓂᕐᒧᑦ ᑖᓐᓇ 

ᒪᑉᐱᕈᑕᐅᒻᒪᑦ ᑕᕝᕗᖓ ᓄᓇᕐᔪᐊᓕᒫᕐᒧᑦ 

ᖃᓄᐃᓕᐅᕈᓐᓇᖅᑕᓯ ᐊᒥᒐᓐᖏᓚᑦ ᐊᒻᒪᓗ 

ᐱᒋᐊᕐᓂᐊᖅᐸᓯᐅᒃ ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 5(2): 

ᐊᓯᐅᓯᒪᔪᑦ ᐱᖃᑎᒌᑦ ᓴᓪᓕᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᓐᓇ 

ᐋᑕᒻ ᐃᒃᐱᒋᖃᑎᒋᕙᑦᑎᒋᑦ ᑕᒪᓐᓇ ᐅᖁᒪᐃᑦᑑᖕᒪᑦ.  

 

ᐅᓪᓚᑰᕈᒪᓪᓗᒋᑦ ᓴᓪᓕᕐᒥᐅᑕᐅᖃᑎᒃᑲ ᐅᖃᖅᑏ 

ᓇᖏᖅᓯᔪᒪᓕᕋᑖᕐᒥᒐᒪ. 

ᑕᐃᒃᑯᐊ ᐅᑉᓚᖃᑎᒋᐅᔭᖃᖅᑕᖅᑕᒃᑲ ᑕᐃᑲᓂ 

ᓄᓇᓖᑦ ᐱᓐᖑᐊᕐᕕᖓᓂ ᐃᒡᓚᖃᑎᒋᖃᑦᑕᖅᑕᒃᑲ 

ᑭᐱᓐᖑᒋᒐᒃᑭᑦ ᐅᓪᓛᖅ.  

 

ᐅᑯᐊ ᑕᐃᔪᒪᓪᓗᒋᑦ ᑕᐃᑲᓃᒐᔪᒃᑐᐃᑦ ᕗᐃᓕ ᐋᑕᒻᔅ, 

ᔮᓂ ᑲᑕᓗᒃ, ᑖᒥ ᐹᓕᐊᖅ, ᓂᖓᐅᑲᓪᓚᒐᓗ ᐲᑕ 

ᓇᑯᓛᖅ ᐃᓐᓇᑯᓘᓕᕋᓗᐊᕋᒥ ᑕᕝᕗᖓ 

ᑐᒐᕐᕕᖕᒧᐊᑐᐊᕌᖓᒥ ᐃᒪᓐᓇᐃᓕᒐᔪᖕᒪᓇᐃᑦ 

“ᓴᓗᒻᒪᖅᓴᐃᒋᐊᖃᓕᖅᑐᒍᑦ” ᓴᓗᒻᒪᖅᓴᐃᓗᑕ-

ᓚᖃᑦᑕᕐᒪᑦ. ᑭᐱᓐᖑᒋᕙᒋᑦ ᓂᖓᐅᑲᓪᓛᒃ ᐊᒻᒪ 

ᐊᕐᓇᖃᑎᒐ ᒫᒃ ᐸᓐᓂᐅᖅ ᐃᔪᕐᓇᖅᐸᖕᒪᑦ. ᑕᐃᓐᓇ 

ᐊᓕᐊᓇᐃᓪᓚᕆᒃᓱᓂ.  

 

ᑖᒃᑯᐊᓗ ᓄᑳᒃᑳᒃ ᑕᐃᑲᓃᖃᑎᒋᒐᔪᖕᒥᔮᒃᑲᒃ ᓕᐊᓄᑦ 

ᐊᒻᒪ ᔭᐃᒃ ᐊᒻᒪ ᓇᔭᖕᒪ ᐃᕐᓂᑯᓗᖏᒃ ᐃᐅᕆᒃ ᐊᒻᒪ 

ᐃᐅᕋᓐ ᐃᒥᖅᑕᐅᑦ. ᑲᖑᖅᓯᐅᖅᑐᒃᓴᐅᔫᒐᓗᐊᑦ 

ᑭᓯᐊᓂ ᐅᑎᖅᓯᒪᓕᕈᒪ 

ᐅᑉᓚᖃᑎᒋᓛᕈᒪᒐᓗᐊᖅᑕᒃᑲ ᐅᖃᖅᑏ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, ᒥᔅᑐ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 5(2): 

ᓇᓪᓕᐅᑎᑦᑎᐊᖁᔨᓂᖅ ᐸᓂᒻᒥᓂᒃ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᖃᒪᓂ’ᑐᐊᒥᐅᑕᐃᑦ ᓄᓇᕗᒻᒥᐅᑕᐃᑦ ᐅᑉᓛᑦᓯᐊᖅ 

ᕼᐃᕗᓕᐅᖅᑏᑦ ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑐᖓ 

ᓇᒡᓕᒋᔭᖃᕋᒪᑦᑕᐅᖅ. ᐊᖏᔪᒃᓯᖅᐹᒻᓂᒃ ᐅᑉᓗᒥ 

ᓇᓪᓕᐅᑎᖕᒪᑦ. ᑐᐊᕇᓐ ᓇᐃᒍᓪ 

ᐃᓅᓕᕐᕕᕼᐃᐅᖅᐸᒋᑦ ᓇᓪᓕᐅᓂᖅᓯᐅᑦᓯᐊᖅᐸᒋᑦ. 

 

ᐊᒻᒪᓗ, ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒋᔭᕋ 

ᐃᖃᓗᐃᑦ-ᒪᓂᕋᔭᒃ ᒥᔅᑕ ᓚᐃᑦᓯᑑᓐ ᐊᒻᒪᓗ 

ᓄᓇᕗᒻᒥᐅᑕᐃᑦ ᐊᒻᒪᓗ ᐃᓚᒋᔭᖏᑦ 

ᐃᒃᐱᖃᑎᒋᑦᓯᐊᖅᐸᒃᑲ. ᑕᒪᓐᓇ 

ᐅᖃᐅᓯᐅᓚᐅᖅᑎᓪᓗᒍ ᐃᒪᓐᓇ ᐅᖃᕈᒪᕗᖓ 

“ᐃᓄᑑᖏᓚᕼᐃ”.  

 

>>ᐸᑦᑕᑐᖅᑐᑦ 

 

ᒐᕙᒪᒋᔭᑉᑕ ᑕᐃᒪ ᐋᖅᑭᐅᒪᑎᑦᓯᕙᒻᒪᑕ 

ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑕᒪᒃᓱᒪ 

ᒥᒃᓵᓄᑦ ᐃᑲᔪᖅᑕᐅᕕᒃᓴᖃᕐᒪᑦ ᐊᒻᒪᓗᑦᑕᐅᖅ 

ᒪᓕᒐᓕᐅᖅᑎᐅᖃᑎᒋᔭᕋ ᕼᐊᓂᕋᔭᖕᒥ 

ᐅᖃᓚᐅᖅᑎᓪᓗᒍ ᐃᓄᐃᑦ ᐱᖅᑯᕼᐃᐊᑉᑕᐅᖅ 

ᒪᓕᒃᖢᒍ ᒪᒥᕼᐊᕐᓂᕐᒧᑦ ᒥᒃᓵᓄᑦ ᐃᓐᓇᕆᔭᖅᐳᑦ 

ᐃᓄᑐᖃᕆᔭᖅᐳᑦ ᑕᐃᒪᐅᔪᑦ.  

 

ᑖᒻᓇ ᒪᒥᕼᐊᕐᓂᖅ ᐊᒃᑐᐃᓪᓚᕆᐸᒻᒪ ᓇᓗᓇᖏᒻᒪᑦ. 

ᓄᓇᕗᒻᒥᐅᑕᐅᔪᓄᑦ ᐅᖃᖅᐳᖓ, 

ᐃᓄᑑᓐᖏᑦᓯᐊᖅᐳᕼᐃ. ᐃᕼᐅᒫᓗᖕᓇᖅᑐᒃᑯᑦ 

ᐊᒃᓱᕈᕐᓂᕈᑉᓯ ᐃᑲᔪᖅᑕᐅᕕᒃᓴᖅᑕᓕᒃ. ᒐᕙᒪᒃᑯᓐᓂ 

ᑕᒪᒃᑯᐊ ᐃᓚᖏᑦ ᕼᐊᖅᑭᐅᒪᔪᑦ ᐊᒻᒪᓗᑦᑕᐅᖅ 

ᐃᓄᐃᑦ ᐱᖅᑯᕼᐃᐊ ᒪᓕᒃᖢᒍ ᐃᓐᓇᕆᔭᖅᐳᑦ 

ᑕᐃᒪᐅᑦᓯᐊᕐᒥᖕᒪᑕ ᐅᕝᕙᓘᓐᓃ ᑭᓇᒥᒃᑭᐊᖅ 

ᑐᓐᖓᒋᔭᑉᓯᖕᓂᒃ ᑖᒻᓇ ᓇᓗᓇᐃᔭᑦᓯᐊᕈᐊᖅᕼᐅᒍ.  

 

ᐊᒻᒪᓗ ᐅᑉᓗᖃᑦᓯᐊᖅᑐᐊᖁᑉᓗᒋᑦ 

ᖃᒪᓂ’ᑐᐊᕐᒥᐅᑕᐃᑦ ᖁᕕᐊᕼᐅᖃᑎᖃᖅᑎᓪᓗᒋᑦ 

ᑕᐃᒃᑯᐊ ᒥᑭᔫᑕᐅᓂᖅᐹᒥᒃ 

ᐃᓕᓐᓂᐊᒑᓂᒃᐸᓪᓕᐊᔪ’ᓈᑦ ᑕᐅᑐᖅᑰᕐᓇᕋᓗᐊᑯᓂ. 

ᖁᖓ’ᓇᑦᑐ’ᓈᑦ ᖁᕕᐊᕼᐅᖃᑎᒋᕙᒃᑲ 

ᐃᓚᒋᔭᐅᔪᓗᒃᑖᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖦᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 5(2): 

ᑎᖅᑎᑎᑦᓯᖁᔭᐅᓂᖅ ᐃᒥᕐᒥᒃ ᑲᖏᖅᖠᓂᕐᒥ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓛᒃᑯᑦ. ᐃᒃᐱᒋᖃᑎᒋᑦᓯᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᓇᔭᒐᑦᑕᐅᖅ 

ᐃᓄᐊᖅᑕᐅᓚᐅᖅᓯᒪᖕᒥᖕᒪ ᐋᓐᓂᐊᕆᕙᒃᐸᕋ 

ᐅᑉᓗᑕᒫᑦ.  

 

ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑕᐃᑦ 

ᑐᓴᐅᒪᖁᑐᐃᓐᓇᖅᖢᒋᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᖃᐅᔨᓴᖅᑎ 

ᐅᖃᖅᓯᒪᓕᕐᒥᖕᒪᑦ ᑲᖏᖅᖠᓂᕐᒥᒡᒎᖅ ᐃᒪᖓ 

ᖃᓛᖅᑎᑦᑕᕆᐊᖃᕐᒪᑦ. ᑕᐃᒻᓇ ᑕᓯᖅ 

ᐃᒥᖅᑕᕐᕕᐅᕙᒃᑐᖅ ᐃᒪᖓ ᑲᑭᐊᓐᖏᓗᐊᓕᕐᒥᖕᒪᑦ. 

ᑕᐃᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᒪᕐᒥᒃ 

ᖃᐅᔨᓴᖅᑏᑦ ᐃᒫᒎᖅ ᖃᓛᖅᑎᑦᑕᑲᓚᐅᕐᓕ. 

 

ᑲᖏᖅᖠᓂᕐᒥᐅᑕᐅᖃᑎᒃᑲ ᑐᓴᐅᒪᑎᑦᓯᐊᕐᓂᐊᖅᐳᓯ 

ᖃᓄᐃᑉᐸᓪᓕᐊᔭᕆᐊᖃᕐᓂᖏᓐᓂᒃ ᑐᓴᖅᐸᓪᓕᐊᔭᒃᑲ 

ᐊᒻᒪ ᓇᓗᓇᖏᑦᑐᖅ ᑕᐃᒃᑯᐊ ᑕᒪᑐᒥᖓ 

ᐱᓕᕆᐊᓖᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᕼᐊᒻᓚᒃᑯᓐᓂᓪᓗ ᑲᖏᖅᖠᓂᕐᒥᐅᑕᕐᓂᒡᓗ 

ᑐᓴᐅᒪᑎᑦᓯᓂᐊᖅᑐᒃᓴᐅᖕᒥᔪᑦ ᑕᒪᑐᒪ ᑖᑉᓱᒥᖓ 

ᑐᓴᖅᑎᑦᑎᕙᒌᕈᒪᑐᐃᓐᓇᖅᖢᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᐅᕙᖓᑦᑕᐅᖅ ᐅᖃᓯᖃᕈᒪᓪᓗᖓ.  

 

ᐱᒃᑯᒋᔭᖃᕈᒪᓪᓗᖓ ᐃᒃᑯᐊᑦᑕᐅᖅ ᓄᓇᖅᑲᑎᒃᑲ 

ᒥᑦᑎᒪᑕᓕᖕᒥ ᐸᕐᓇᖕᒪᑕ ᐅᓐᓄᒡᓗ ᖃᐅᒃᐸᓪᓗ 

ᖁᕕᐊᓱᖃᑎᒌᖕᓂᐊᖅᖢᑎᒃ ᐱᒃᑯᒋᔭᖃᖅᖢᑎᒃ 

ᐃᓕᓐᓂᐊᕐᕕᖕᒥ ᐱᔭᕇᖅᓯᓂᐊᖅᑐᓂᒃ. ᑖᒃᑯᐊ 

ᐱᔭᕇᖅᓯᓂᐊᖅᑐᑦ ᐱᒃᑯᒋᔪᒪᓪᓗᒋᑦ ᐊᒻᒪᓗ 

ᑎᓕᐅᖅᑐᒃᑲᓐᓂᕈᒪᓪᓗᒋᑦᑕᐅᖅ 

ᐱᔭᕇᖅᓯᓐᖑᐊᑐᐃᓐᓇᖅᐳᓯ ᐃᒻᒪᓕ 

ᐃᓕᓐᓂᐊᒐᒃᓴᒃᑲᓐᓂᐊᓗᐃᑦ. ᐊᑏ 

ᑲᔪᓯᒃᑲᓐᓂᕐᓂᐊᖅᐳᓯ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

ᐅᑯᐊ ᓄᓇᖅᑲᑎᒃᑲ ᑕᐃᔪᒪᔭᒃᑲ 

ᐱᔭᕇᖅᓯᖃᑕᐅᓂᐊᖅᑐᑦ ᐅᓐᓄᒃ ᖃᐅᒃᐸᓪᓗ: ᔮᓯ 

ᓴᐃᒧᓂ, ᓈᓐᓯ ᐆᑦᑐᕙ, 

ᔨᓕᐊᓐ 

ᖃᔮᖅ, ᔫᓂᐊ ᕿᔪᐊᐱᒃ, ᒫᑕ ᖃᐅᓐᓇᖅ, ᐲᑕ 

ᐃᓅᑎᖅ, ᓯᑏᕙᓐ ᐃᓄᐊᕋᖅ ᐊᒻᒪ ᓯᐅᕋ ᐃᓄᐊᕋᖅ. 

ᐱᒃᑯᒋᕙᑦᑎᒋᑦ ᑲᔪᓯᓂᐊᖅᐳᓯᑐᖅ 

ᑲᔪᓯᑦᑎᐊᕐᓂᐊᖅᐳᓯᑐᖅ ᐃᓅᓯᔅᓯᓐᓂᒃ ᐊᒻᒪᓗ 

ᐃᓕᓐᓂᐊᕈᓐᓇᑐᐊᕈᔅᓯ ᐃᓕᓐᓂᐊᒃᑲᓐᓂᕐᓂᐊᖅᐳᓯ 

ᓄᓇᕗᒻᒥᐅᓕᒫᑦ ᑕᐃᒪᐃᖁᒐᓗᐊᖅᐸᕗᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓚᐅᖅᑕ 

ᑲᑎᒪᔾᔪᑎᑦᑎᓐᓄᑦ. 4. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ, ᐃᓕᑕᖅᓯᔪᒪᒐᒪ 

ᑖᓐᓇ ᐅᑭᐅᓄᑦ 6-ᓄᖅᑲᐃ ᐅᖓᑖᓄᓪᓗ 

ᐱᓕᕆᖃᑦᑕᖅᓯᒪᔭᕋ ᐊᒻᒪᓗ ᐱᒃᑯᒋᑦᑎᐊᖅᓱᒍ 

ᐊᑯᑭᑦᑐᓅᓐᖓᐅᖃᑎᒋᓯᒪᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ. ᒫᓐᓇᓵᖅᑕᐅᖅ 

ᐅᖃᐅᑎᓚᐅᖅᑖᖓ ᐃᓅᓯᖓᒎᖅ ᐊᓯᕈᓚᐅᖅᑐᖅ 

ᑕᐃᑲᓂ ᑲᖏᖅᓯᓂᕐᒥ ᓈᓚᖅᑳᖅᓱᓂ 

ᐃᓄᐊᖅᑕᐅᖃᑦᑕᖅᓯᒪᔪᓂᒃ ᐊᕐᓇᓂᒃ ᓄᑕᕋᓂᒡᓗ 

ᑕᒫᓂ ᑲᓇᑕᒥ. ᐅᐱᒋᑦᑎᐊᖅᑕᕋ ᔩᓂ ᐋᕆᐊᒃ-

ᖁᓪᓗᐊᓕᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᐊᕐᓇᖃᑏᒃ, 

ᐃᓪᓗᑯᓘᒃ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᐃᓕᓴᖅᓯᒍᒪᒻᒥᒐᒪᑦᑕᐅᖅ 

ᐱᖃᓐᓇᕆᔭᓐᓂᒃ ᑕᕝᕙᓃᑦᑐᖃᕐᖓ ᐊᒻᒪ 

ᐸᓐᓂᖅᑑᒻᒥᐅᑕᐅᓪᓗᓂ ᐅᓖᐱᑲ ᐊᕐᓇᒃᑲᖅ. 

ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ ᐅᓖᐱᑳ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᐃᓕᓴᕆᔭᐅᓯᒪᒐᓗᐊᖅᑐᓂ ᑭᓯᐊᓂ 

ᓄᑲᐅᕐᖑᕆᒐᒃᑯᑦ ᐅᓖᐱᑲ ᐊᕐᓇᒃᑲᖅ, 

ᑐᖓᓱᖁᑦᑎᐊᖅᑕᕋ. ᐅᓖᐱᑳ ᓇᖏᖅᓯᓗᑎᑦ 

ᑕᑯᔭᐅᑦᑎᐊᕐᓂᐊᕋᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 123 - 5(2): ᑐᓂᕐᕈᓯᐊᑦ ᐃᑲᔫᑎᓪᓗ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᐅᑉᓗᒃᑯᑦ 

ᐃᒡᓗᓕᒑᕐᔪᒃ ᑲᖏᖅᓯᓂᖅ.  

 

(ᑐᓵᔨᒃᑰᓕᖅᑐᖅ) ᑖᓐᓇ ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ.  

 

ᑖᒃᑯᐊ ᐃᑲᔫᑕᐅᖃᑦᑕᖅᑐᑦ ᑐᓂᔭᐅᖃᑦᑕᖅᑐᓪᓗ 

ᐅᖃᓕᒫᕐᓗᒍ. ᐅᔾᔨᕆᓚᐅᕋᒃᑯ 

ᐱᒋᐊᖅᑎᑕᐅᒃᑲᓐᓂᕐᓂᖓ ᐃᓄᐃᑦ ᕿᓚᐅᑎᑦ. 

$59,250-ᓄᑦ ᖁᓐᖏᐊᖅᑕᐅᖃᑦᑕᖅᑐᓄᑦ, ᑕᐃᒪ 

ᐅᑭᐅᓂᒃ ᖁᓕᐅᕋᑖᖅᑐᓂᒃ ᐊᕕᒃᑐᖅᓯᒪᔪᑦ 

ᑭᕙᓪᓕᖅ, ᕿᑎᕐᒥᐅᓪᓗ, ᑖᒃᑯᐊ ᐃᓐᓇᐃᑦ 

ᒪᒃᑯᒃᑐᓪᓗ ᖁᓐᖏᐊᖅᑕᐅᖃᑦᑕᕐᒪᑕ 

ᐱᓇᓱᐊᕈᓯᓕᒫᖅ ᕿᓚᐅᔾᔭᕈᓯᓪᓚᑦᑖᕐᓂᒃ. 

ᑐᑭᓕᐅᑎᓗᒍ, ᑕᒫᓂ 1000-ᖏᓐᓂᐅᖅᑰᖅᑐᖅ 

ᐱᑐᖃᐅᓕᖅᑐᖅ ᐃᓐᖏᐅᓯᓕᐅᑕᕕᓂᖅ ᐊᕐᓇᒧᑦ  

ᕿᑐᕐᖏᐅᕈᓐᓇᓐᖏᓐᓇᒥ ᐱᓯᓕᐅᖅᑐᕕᓂᖅ 

ᑖᔅᓱᒥᖓ ᐃᖅᑲᖅᑕᐅᖃᑦᑕᓛᕋᒥ. 

ᐃᖅᑲᐅᒪᔭᐅᖃᑦᑕᖅᑐᖅ ᐅᓪᓗᒥ ᓱᓕ 

ᐃᓐᖏᖅᑕᐅᖃᑦᑕᖅᑐᖅ. 

 

ᓇᐅᔮᓕᐊᖃᑦᑕᖅᑐᑦ ᑰᒑᕐᔪᖕᒧᑦ ᑲᖏᖅᖠᓂᕐᒧᑦ 

ᐊᒻᒪᓗ ᒫᓂ ᐊᕐᕌᒍᒥ ᑲᖏᖅᖠᓂᕐᒥ ᐊᕐᕌᒍ 

ᐃᖃᓗᒃᑑᑦᑎᐊᕐᒦᓐᓂᐊᖅᖢᑎᒃ. ᑕᑯᓚᐅᓐᖏᓐᓇᒪ 

ᑖᒃᑯᓄᖓ ᑮᓇᐅᔭᖅᑖᕈᑕᐅᔪᓂᒃ ᑕᑯᓚᐅᓐᖏᓐᓇᒪ 

ᑕᐃᒪ ᑲᖏᖅᖠᓂᕐᒦᒃᑲᒪ ᑲᑎᖃᑎᒋᓚᐅᕋᒃᑭᑦ 

ᐃᑲᔪᖅᓯᖅᑕᐅᔪᒪᓚᐅᕐᒪᑕ ᑮᓇᐅᔭᖅᑎᒍᑦ. 

 

ᖃᐅᔨᒪᔭᒃᑯᓪᓕ ᑐᓂᔭᐅᓚᐅᖅᓯᒪᖏᑦᑐᑦ ᑮᓇᐅᔭᓂᒃ 

ᐃᑲᔪᖅᑕᐅᔾᔪᑎᓂᒃ ᑐᓂᔭᐅᓚᐅᖅᓯᒪᓇᑎᒃ. ᑖᓐᓇ 

ᐅᑭᐅᓄᑦ ᖁᓕᓄᑦ ᑕᐃᒪᐃᓕᐅᓕᖅᑐᖅ. 

ᓯᕗᓪᓕᖅᐹᖅ ᖃᓄᕐᖑᑯᐊ ᑐᓂᔭᐅᖃᑦᑕᖅᑐᐃᑦ 

ᐃᑲᔫᑏᓪᓗ ᑐᓂᐅᖅᑲᖅᑕᐅᖃᑦᑕᖅᐸᑦ? ᖃᓄᕐᓗ 

ᐊᑕᐅᓯᕐᒥᒃ ᐅᖃᐅᓯᓖᑦ ᐱᔪᓐᓇᖅᐸᑦ ᑕᐃᔅᓱᒥᖓ 

ᐃᑲᔪᖅᑕᐅᔾᔪᑎᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᕐᕉᖕᓂᒃ 

ᐊᐱᖅᑯᑎᑕᖃᕐᓚᖅᑰᔨᕋᑖᕐᒪᑦ ᑭᓯᐊᓂ 

ᐱᕕᖃᖅᑎᑦᑐᒪᓪᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑐ ᓴᕕᑲᑖᖅ, 

ᐊᑕᐅᓯᕐᒥᒃ ᑕᒪᕐᒥᒡᓘᓐᓃᑦ ᑭᐅᔪᒪᒍᕕᒋᒃ. ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᕝᕕᒃᐳᑦ 

ᐃᑲᔪᖅᓱᐃᖃᑦᑕᕐᒪᑦ ᐃᓚᖏᓐᓂ ᐱᖅᑯᓯᓕᕆᓂᕐᒧᑦ. 

ᐊᒻᒪᓗ ᖁᓐᖏᐊᖅᑕᐅᑎᑦᑎᓂᕐᒧᑦ 

ᓇᓕᐊᓪᓚᑦᑖᖑᖕᒪᖔᑦ ᑎᒥᐅᔪᒥᒃ ᐅᖃᐅᓯᖃᕐᒪᖔᑦ 

ᖃᐅᔨᒪᑦᑎᐊᓐᖏᑦᑐᖓ ᑐᒃᓯᕋᕐᓂᕐᒪᖔᑕᓘᓐᓃᑦ. 

ᑭᓯᐊᓂ ᑕᑯᔭᖅᑐᕈᓐᓇᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖅᑲᓇᐃᔭᖅᑎᒧᑦ ᓄᓇᓕᖕᓂ. ᑕᐃᒪ 

ᐅᖃᖃᑎᖃᕆᐊᖅᑐᕈᓐᓇᖅᑐᖅ ᑕᐃᔅᓱᒥᖓ 

ᖃᓄᐃᓕᐅᕈᒪᕐᒪᖔᕐᒥ ᐅᖃᐅᑎᓗᒋᑦ ᑕᐃᓐᓇ 

ᐱᕙᓪᓕᐊᔪᓕᕆᔨ ᐃᑲᔪᕈᓐᓇᖅᑐᒥᒃ ᑐᒃᓯᕋᐅᒻᒧᑦ 

ᐅᕝᕙᓘᓐᓃᑦ ᐊᔪᕆᖅᓯᐅᑎᓗᒍ ᓇᑭᑦ 

ᑮᓇᐅᔭᖅᑖᕋᓱᖕᓂᕐᒥᒃ. 

 

ᐃᒻᒪᖃᐃ ᐱᕙᓪᓕᐊᔪᓕᕆᓂᕐᒧᑦ ᐱᖅᑯᓯᓕᕆᔨᒃᑯᓐᓂ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑎᒃᑯᐊᖅᑕᐅᑦᑎᐊᕈᓐᓇᕐᓂᐊᖅᑐᖅ ᓇᑭᑦ  

ᑮᓇᐅᔭᖅᑖᕈᓐᓇᕐᒪᖔᑦ ᐊᒻᒪᓗ 

ᐊᐱᖅᑯᑎᒃᑲᓐᓂᖓᓄᑦ ᑕᒪᒃᑯᐊ ᐱᕙᓪᓕᐊᔪᓕᕆᔩᑦ 

ᑭᕙᓪᓕᕐᒥ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐅᖃᐅᓯᖃᕐᒪᑕ 

ᕼᐋᒻᓚᒃᑲᓐᓄᓪᓗ ᐃᖅᑲᓇᐃᔭᖅᖢᑎᒃ. ᑕᐃᒪ 

ᕼᐊᒻᓚᒃᑯᑦ ᑎᑎᕋᕐᕕᖓ ᐃᖅᑲᓇᐃᔭᖅᑎᖃᖅᑐᖅ 

ᑐᓵᔨᖃᕈᓐᓇᖅᑐᖅ ᑕᐃᑲᓂ ᐃᖅᑲᓇᐃᔭᖅᑎᖏᑦ 

ᑭᓯᐊᓂᓕ ᖃᓪᓗᓇᐅᔭᕈᓐᓇᓐᖏᑉᐸᑕ ᑕᐃᒪ 

ᐱᔨᑦᑎᕋᖅᑕᐅᔪᓐᓇᕐᒪᑕ ᐅᖃᐅᓯᕐᒥᖕᓂᒃ ᐊᑐᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᓐᓇ ᐊᐱᖅᑯᑕᐅᖅᑲᐅᔪᖅ 

ᒪᕐᕉᖕᓂᒃ ᐊᐱᖅᑯᑎᖃᖅᑲᐅᖕᒪᑦ ᒪᕐᕉᖕᓂᒡᓗ 

ᑭᐅᓪᓗᑎᑦ. ᒥᔅ ᑕᐅᑐᓐᖏ, ᑭᖑᓪᓕᖅᐹᒥᒃ 

ᐃᓚᒋᐊᕈᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ, ᑖᔅᓱᒥᖓ ᐅᖃᐅᓯᕆᔭᕐᓂ. ᑕᐃᒪ ᑖᒃᑯᐊ 

ᖃᓪᓗᓇᐅᔭᕈᓐᓇᓐᖏᑦᑐᑦ ᐃᓐᓇᐃᑦ 

ᖃᐅᔨᒃᑲᕐᓂᐊᖅᐸᒃᑲ. ᑕᐃᒪ ᑖᓐᓇ ᑮᓇᐅᔭᓂᒃ 

ᑕᑯᖅᑲᐅᒐᒪ ᑖᒃᑯᐊ ᐳᓚᕋᖅᑐᓕᕆᓂᕐᒧᑦ 

ᑐᓂᔭᐅᔪᖃᕐᓂᐊᕐᒪᑦ $150,000-ᓂᑦ ᑖᒃᑯᓄᖓ 

ᖁᕕᐊᓲᑎᖃᖅᑐᓄᑦ. ᖃᓄᕐᖑᓇ ᓴᖅᑭᑦᑐᕕᓂᐅᕙ 

ᑖᓐᓇ ᑮᓇᐅᔭᖅ? ᖃᓄᕐᓗ ᐊᑐᐃᓐᓇᕈᕈᓐᓇᖅᐸ 

ᐊᓯᖏᓐᓄᑦ ᖁᕕᐊᓲᑎᖃᖅᑐᓂᒃ 

ᕿᓚᐅᔾᔭᖅᑎᐅᔪᓄᑦ ᕿᓚᐅᔾᔭᒃᑎᓪᓚᑦᑖᓄᑦ ᑕᐃᒃᑯᐊ 

ᐊᕕᒃᑐᖅᓯᒪᔫᓐᓄᒃ ᒪᕐᕉᖕᓄᒃ ᐊᑐᖅᑕᐅᖃᑦᑕᖅᑐᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᑭᐅᔭᕐᓂᖅᑑᓐᖏᒻᒪᑦ 

ᑭᒃᑯᓪᓚᑦᑖᑦ ᑮᓇᐅᔭᖅᑖᖅᑎᑕᐅᓐᓂᕐᒪᖔᑕ ᑭᓯᐊᓂ  

ᐱᖅᑯᓯᓕᕆᓂᕐᒧᑦ ᖁᓐᖏᐊᖅᑕᐅᓂᕐᒧᓪᓘᓐᓂᖅᐸᑦ 

ᑕᐃᒪ ᑎᒥᐅᔪᑦ ᑎᒥᑕᖃᕐᒪᑦ ᑕᐃᒪ 

ᐊᐅᓚᔾᔪᑎᒃᓴᖏᓐᓂᑦ ᑮᓇᐅᔭᖃᖅᑎᑕᐅᓲᖑᖕᒪᑕ 

ᐱᑕᖃᖅᑎᑕᐅᔪᓂᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᐊ ᑕᐃᒪᓕ ᑖᒃᑯᐊ 

ᒪᓕᒐᖏᑦᑕ ᐃᓗᐊᓃᑉᐸᑦ ᑕᐃᒪ 

ᐱᔪᓐᓇᑐᐃᓐᓇᕆᐊᓖᑦ ᑮᓇᐅᔭᓂᑦ ᑖᒃᑯᐊ 

ᐱᖅᑯᓯᓕᕆᓂᕐᒧᑦ ᐅᕝᕙᓘᓐᓃᑦ ᖁᓐᖏᐊᖅᑕᐅᓂᕐᒧᑦ 

ᖃᓄᐃᓕᐅᕐᓂᖅ.

 ᑭᓯᐊᓂ ᓇᓗᓇᐃᖅᓯᒪᓪᓚᑦᑖᑯᓗᓐᖏᑦᑎᓪᓗᒍ 

ᑭᐅᔭᕐᓂᓐᖏᑦᑑᖕᒪᑦ ᑖᓐᓇ ᐊᐱᖅᑯᑦ. ᑕᐃᒪᓕ 

ᐅᖃᐅᑎᒋᐊᕈᓐᓇᖅᐸᕐᒪ ᑖᓐᓇ ᕿᓚᐅᔾᔭᕐᓂᖅ ᑎᒥ, 

ᑖᓐᓇ ᐱᕙᓪᓕᐊᔪᓕᕆᔩᑦ ᐅᖃᖃᑎᒋᓗᒍ 

ᐊᔪᕆᖅᓯᐅᔾᔨᓂᐊᕐᒪᑦ ᓇᑭᑦ 

ᑮᓇᐅᔭᖅᑖᕐᕕᒃᓴᐅᖕᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 124 - 5(2): ᑯᐃᓐ 

ᓇᓪᓕᐊᓂᖅᓯᐅᕐᓂᖓᓄᑦ ᐃᓕᓴᕆᔭᐅᔾᔪᑎᒥᒃ 

ᐊᒧᓯᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓪᓛᖅ 

ᐅᓇ ᓯᕗᓕᖅᑎᒧᑦ ᐊᐱᖅᑯᑎᒋᓂᐊᖅᑕᕋ 

ᓯᕗᒃᑲᖅᑕᖅᑕᐅᖕᒪᑦ ᒐᕙᒪᒃᑯᓐᓄᑦ.  

 

ᐅᖃᖅᑏ, ᐃᓘᓐᓇᑕ ᐅᕙᓂ ᐃᒃᓯᕚᖅᑐᒍᑦ 

ᖃᐅᔨᒪᔪᒍᑦ ᓂᖓᕐᓂᖅ ᑕᒪᓐᓇ ᐊᒻᒪᓗ 

ᓄᓕᐊᕐᓂᕐᓗᖕᓂᖅ ᑕᒪᓐᓇ 

ᐊᖏᖅᑕᐅᓯᒪᔭᕆᐊᖃᓐᖏᒻᒪᑦ ᐅᕙᖓᓗ ᑖᓐᓇ 

ᐊᐱᖅᑯᑎᒋᓚᐅᖅᓯᒪᔭᕋ ᐃᑉᐸᒃᓴᖅ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᓱᕈᓰᑦ ᐱᑦᑎᐊᖅᑕᐅᖃᑦᑕᓐᖏᓐᓂᖓ 

ᐱᔾᔪᑎᒋᓪᓗᒍ. 

 

ᐱᕐᔪᐊᖑᔪᖅ ᐅᕙᒍᑦ ᒐᕙᒪᐅᓪᓗᑕ ᑭᒡᒐᖅᑐᐃᒐᑦᑕ 

ᑕᖅᑲᒃᑯᓂᖓ ᐃᓄᖕᓂᒃ ᓄᓇᕗᒻᒥᐅᑕᓂᒃ. 

ᓇᖏᖅᓯᖃᑦᑕᕆᐊᖃᖅᑐᒍᑦ ᐊᒻᒪᓗ ᐃᕆᕐᓗᑕ 

ᑐᓴᖅᑕᐅᓇᓱᓚᐅᖅᑕ ᑕᒪᓐᓇ ᐊᑐᕐᓂᕐᓗᖕᓂᖅ 

ᐱᑕᖃᕆᐊᖃᓐᖏᒻᒪᑦ. ᑕᒪᓐᓇ ᐊᓯᔾᔨᕐᓂᐊᖅᑕᕗᑦ 

ᑕᐃᒪᐃᑦᑑᖕᒪᑦ ᓄᓇᕗᒻᒥ.  

 

ᓯᕗᓕᖅᑎ ᐊᐱᕆᔪᒪᒐᒃᑯ ᐅᓇ 

ᖁᓪᓕᒃᑰᓐᓃᓐᖔᖅᑐᖅ ᑎᑎᕋᖅᓯᒪᔪᖅ 

ᐅᖃᓕᒫᕐᓂᐊᕋᒃᑯ. ᐊᒻᒪᓗ ᑖᓐᓇ ᖃᕆᓴᐅᔭᒃᑯᑦ 

ᐱᔭᐅᔪᓐᓇᕐᒪᑦ ᖁᓪᓖᑦ ᐊᕐᓇᐃᑦ ᑲᑎᒪᔨᖏᑦ 

ᐃᓄᖕᒥᒃ ᑯᐃᓐ ᐃᓕᓴᖅᓯᔾᔪᑖᓂᒃ 

ᐅᔭᒥᒃᑕᐅᓚᐅᖅᓯᒪᔪᖅ ᐱᔾᔪᑎᒋᓪᓗᒍ ᖁᓪᓕᒃᑯᑦ 

ᐊᕐᓇᐃᑦ ᑲᑐᔾᔨᖃᑎᒌᖏᓐᓂᒃ ᐅᖃᓚᐅᖅᓯᒪᔪᑦ 

ᑖᒃᑯᐊ ᓂᓐᖓᕐᓂᕋᖅᖢᑎᒃ ᑖᓐᓇ ᐃᓄᒃ 

ᐅᔭᒥᒃᑕᐅᓚᐅᕐᓂᖓᓂᒃ.  

 

ᖁᓪᓕᒃᑯᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ 

ᓇᓗᓇᐃᖅᓯᕗᑦ  



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

594 

ᑕᐃᓐᓇ ᐅᔭᒥᒃᑕᐅᓚᐅᖅᑑᑉ ᐊᑎᖓ ᐲᖅᑕᐅᖁᓪᓗᒍ, 

ᐅᔭᒦᖅᑕᐅᖁᓪᓗᒍ. ᐃᓱᒪᒋᓪᓗᒍᓗ ᑕᐃᔅᓱᒪᑉ 

ᖃᓄᐃᓕᐅᕐᓂᕆᖃᑦᑕᓚᐅᖅᑕᖏᑦ. ᓇᓗᓇᕈᓐᓃᕐᒪᑦ 

ᓄᓕᐊᕐᓂᕐᓗᖕᓂᕐᒥᒃ ᐊᑐᖃᑦᑕᖅᑐᕕᓂᐅᖕᒪᑦ. 

 

ᓯᕗᓕᖅᑎᒧᓄᓇ ᐊᐱᖅᑯᑎᒋᔭᕋ, ᒐᕙᒪᒃᑯᑦ, 

ᖁᓪᓕᒃᑯᑦ ᐊᕐᓇᐃᑦ ᑲᑐᔾᔨᖃᑎᒌᖏᑦᑕ 

ᐅᖃᐅᓯᖏᓐᓂᒃ ᐊᑐᕐᓂᐊᖅᐹ ᐅᕝᕙᓘᓐᓃᑦ 

ᓱᓕᔪᖅᓴᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒥᖓ ᐊᐱᖅᑯᑎᖃᕐᒪᑦ ᐱᔾᔪᑎᒋᓪᓗᒍ 

ᓇᓗᓇᓐᖏᑦᑐᖅ ᓄᓇᕗᒻᒥᐅᑕᐃᑦ ᑕᒪᑐᒥᖓ 

ᐃᒃᐱᒍᒃᓱᒃᑐᑦ. ᐊᒻᒪᓗ ᐃᒃᐱᒍᓱᒃᑳᖓᑕ ᐅᕙᒍᑦᑕᐅᖅ 

ᒐᕙᒪᐅᔪᒍᑦ ᑕᐃᒪᓐᓇᑦᓯᐊᖅᑕᐅᖅ 

ᐃᒃᐱᒍᓱᖃᑎᒋᖃᑦᑕᑦᑎᐊᕋᑦᑎᒍᑦ.  

 

ᑖᒃᑯᐊᓗ ᖁᓪᓕᕐᒧᑦ ᑲᑎᒪᔩᑦ ᑕᐃᒪ 

ᐅᐱᒋᑦᑎᐊᕋᑦᑎᒍᑦ ᑕᒪᑐᒥᖓ ᓂᓪᓕᐊᔾᔪᑎᖃᕐᒪᑕ 

ᓂᓪᓕᐊᔾᔪᑎᖃᓚᐅᕐᒪᑕ ᐊᒻᒪᓗ 

ᐃᑲᔪᖅᑐᑦᑎᐊᕐᒥᔭᕗᑦ ᓲᖃᐃᒻᒪᑦ. ᑕᒪᓐᓇᐃᓛᒃ 

ᒐᕙᒪᐅᓪᓗᑕ ᓲᕐᓗ ᒪᓂᕕᒋᑐᐃᓐᓇᓐᖏᓐᓇᑦᑎᒍᑦ. 

ᑕᒪᓐᓇ ᐅᖃᐅᑎᔪᓐᓇᑦᑎᐊᕐᒥᔭᕋ ᑕᒪᓐᓇ 

ᖃᐅᔨᒪᑦᑎᐊᕐᒥᒐᒃᑯ 

ᐃᓕᓐᓂᐊᕆᐊᖃᑕᐅᕙᓚᐅᖅᓯᒪᖕᒥᒐᒪ ᑕᒪᓐᓇ 

ᐱᔾᔪᑎᒋᓪᓗᒍ 

ᐅᖃᐅᓯᕆᔭᐅᖃᑦᑕᕐᔪᐊᖅᓯᒪᒻᒥᖕᒪᑦᑕᐅᖅ. 

 

ᑕᒪᓐᓇ ᐊᖏᕈᑎᒋᔾᔮᓐᖏᑦᑎᐊᕋᑦᑎᒍᑦ ᒐᕙᒪᐅᓪᓗᑕ.  

ᑕᒪᓐᓇ ᐃᑲᔪᖅᑐᖅᑎᐊᓪᓚᕆᒃᑕᕗᑦ ᑖᒃᑯᐊ 

ᖃᓄᑐᐃᓐᓇᖅ ᐅᖃᕐᓂᐊᖅᐸᑕ ᓲᖃᐃᒻᒪᑦ 

ᐃᓅᖃᑎᒥᓂᒃ ᐃᑲᔪᕋᓱᐊᖅᖢᑎᒃ ᐃᓅᖃᑎᒥᓂᒃ 

ᑐᑭᓯᐅᒪᑦᑎᐊᕐᒪᑕ ᑕᒪᑐᒥᖓ ᐃᑲᔪᖅᑐᖅᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᕼᐃᕗᓕᖅᑎ. 

(ᑐᓵᔨᑎᒍᑦ) ᑖᓐᓇ ᐅᖃᐅᓯᕆᔭᐅᓚᐅᖅᑎᓪᓗᒍ 

ᖁᓪᓕᒃᑯᑦ ᑲᑐᔾᔨᖃᑎᒌᖏᓐᓂᒃ ᐃᓗᓕᑯᓘᔭᖏᓐᓂᒃ 

ᓇᓗᓇᐃᖅᓯᓚᐅᖅᓯᒪᔪᖅ ᑕᐃᒃᑯᐊ ᐃᓄᐃᑦ 

ᑎᒥᐅᔪᓪᓘᓐᓃᑦ ᓇᒧᑦ ᑎᑎᕋᕈᓐᓇᕐᒪᖔᖏᓐᓂᒃ 

ᐃᑲᔪᖅᓱᖅᑐᑦ ᑎᑎᕋᖃᑦᑕᖁᓪᓗᒋᑦ ᑕᐃᓐᓇ 

ᐅᔭᒦᖅᑕᐅᖁᓪᓗᒍ. ᒐᕙᒪᒃᑯᑦ ᑎᑎᕋᖅᓯᒪᔪᓂᒃ 

ᑐᓂᓯᓐᓂᖅᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᕙᒍᓪᓕ ᒐᕙᒪᐅᓪᓗᑕ ᑕᐃᒪᓐᓇ 

ᓴᖅᑭᑎᑦᑎᓚᐅᓐᖏᑦᑐᒍᑦ. ᑖᒃᑯᐊᓕ ᓇᖕᒥᓂᖅ 

ᖁᓪᓕᒃᑯᑦ ᑕᐃᒪᓐᓇᐃᓕᐅᕐᓂᐊᕐᒪᑕ 

ᐅᖃᖅᑲᐅᑎᓪᓗᖓ 

ᐃᑲᔪᖅᑐᑐᐃᓐᓇᑦᑎᐊᓪᓚᕆᒃᑕᕗᑦ 

ᖃᓄᐃᓕᐅᕈᒪᓂᕐᒥᓂᒃ. ᑕᐃᒃᑯᐊ ᑕᒡᕙ ᑕᐃᒃᑯᐊ 

ᑖᔅᓱᒥᖓ ᐱᒋᐊᖅᑎᑦᑎᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒐᕙᒪᒃᑯᓐᓂᑦ 

ᑎᑎᕋᖁᔨᒐᓗᐊᖅᐳᖓ ᐊᑎᓕᐅᖅᑕᐅᓗᓂ ᐅᕙᓂ 

ᐅᖃᖅᕼᐃᒪᒐᓗᐊᕐᒪᑕ ᑖᒃᑯᐊ ᑲᑎᒪᔩᑦ 

ᐅᑭᐅᖅᑕᖅᑐᕐᒥᐅᑕᓗᒃᑖᓂᒃ ᓂᔾᔮᖁᔨᔫᒐᓗᐃᑦ.  

 

ᑕᕝᕙ ᒪᓕᒐᓕᐅᕐᕕᐅᑉ ᐃᓗᐊᓂ ᓂᔾᔮᕋᓗᐊᖅᐳᒍᑦ 

ᑭᕼᐃᐊᓂ ᐱᓕᕆᓂᐊᕐᓂᖏᒃᑯᑦᑕ, ᓂᔾᔮᑐᐃᓐᓇᕐᓗᑕ 

ᖃᓄᖅ ᐱᕚᓪᓕᕐᓂᐊ’ᕐᒪᖔᑕ ᓇᓗᓇᖅᐳᖅ 

ᐅᕙᓐᓄᑦ, ᐅᖃᖅᑎᑦᑎᔩ.  

 

ᕼᐃᕗᓕᖅᑎ, ᑕᒪᓐᓇ 

ᐃᕼᐅᒪᒋᔫᓪᓗᐊᕋᔭᕐᒪᖔᒍ ᐊᒻᒪᓗ 

ᑎᑎᕋᖃᑕᐅᔫᓪᓗᐊᕋᔭᕐᒪᖔᑦ. (ᑐᓵᔨᑎᒍᑦ) ᐊᒻᒪᓗ 

ᑖᓐᓇ ᓯᕗᓕᖅᑎ ᐃᓱᒪᓕᐅᕐᓗᓂ, ᑎᑎᕋᕐᓗᓂ 

ᑖᔅᓱᒧᖓ ᑯᐃᑉ ᑭᒡᒐᖅᑐᖅᑎᖓᓄᑦ ᑎᑎᕋᕐᕕᐊᓂᑦ 

ᐃᖅᑲᓇᐃᔭᖅᑐᒧᑦ. ᐊᖏᖅᑕᐅᔪᒪᔪᖓ ᐅᓪᓗᒥ 

ᑖᒃᓱᒧᖓ ᓯᕗᓕᖅᑎᒋᔭᐅᔪᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑎᑎᖅᑲᖅᑖᖅᓯᒪᓐᖏᑦᑎᐊᓪᓚᕆᒃᑲᑦᑕ ᓱᓕ ᒫᓐᓇᒧᑦ 

ᑎᑭᖦᖢᒍ ᑕᐃᒫᒃ ᑐᒃᓯᕋᖅᓯᒪᔪᓂᒃ, 

ᑕᕝᕙᓐᓐᖔᖁᔭᐅᔪᒥᒃ ᑎᑎᖅᑲᒥᒃ. ᑭᓯᐊᓂ 

ᐅᖃᖅᑲᐅᑎᓪᓗᖓ ᐃᑲᔪᖅᑐᑦᑎᐊᖅᐳᖓ ᑕᐃᒃᑯᐊ 

ᖁᓪᓕᒃᑯᑦ ᐅᖃᐅᓯᕆᔭᖓᑦ ᑕᐃᒪᓐᓇᐃᓕᓐᖓᑎᓪᓗᒍ 

ᑎᑎᖅᑲᖅᑖᕈᒪᑐᐃᓐᓇᑦᑎᐊᕋᓗᐊᖅᐳᖓ ᑖᑦᓱᒪ, 

ᓲᕐᓗ ᑎᑎᕋᖁᔭᐅᓕᕈᑦᑕ ᑕᐃᒫᒃ ᑎᑎᕋᕈᓐᓇᕐᒥᔪᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 125 - 5(2): 

ᖁᑭᐅᑎᖃᕈᓐᓇᐅᑎᖃᖅᑎᑦᑎᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓛᑦᑎᐊᖅ 

ᖃᒪᓂᑦᑐᐊᕐᒥᐅᑕᐃᑦ, ᓄᓇᕗᒻᒥᐅᑦ. 

ᕼᐃᕗᓕᐅᖅᑎᐅᔪᒧᑦ. 

 

(ᑐᓵᔨᑎᒍᑦ) ᑎᓴᒻᒥᐅᓚᐅᖅᑐᒥ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ ᓯᕗᓕᖅᑎ ᓇᓗᓇᐃᖅᓯᓚᐅᖅᓯᒪᔪᖅ 

ᐆᒃᑑᒻᒥᒡᒎᖅ ᐊᑐᐃᓐᓇᕈᐃᓂᐊᕐᒪᑕ ᑲᓇᑕᐅᑉ 

ᓯᓚᑖᓅᕈᒪᔪᑦ ᐊᔾᔨᓕᐅᖅᑕᐅᔪᓐᓇᖅᓯᓪᓗᓂ 

ᐱᖓᓱᓂᒃ ᓄᓇᕗᑦ ᓄᓇᓕᖏᓐᓂ ᐊᒻᒪᓗ ᑕᒪᓐᓇ  

ᐱᓕᕆᐊᕆᔭᐅᓪᓗᓂ ᐅᑭᐅᖅᑕᖅᑐᒥᐅᑦ, ᑲᓇᑕᐅᓪᓗ 

ᒐᕙᒪᒃᑯᖏᓐᓄᑦ ᐊᒻᒪᓗ ᖁᕕᐊᓲᑎᒋᕙᒃᑲ ᑕᒪᓐᓇ 

ᐱᒋᐊᖅᑕᐅᓚᐅᕐᒪᑦ. 

ᐅᖃᖅᑏ, ᑖᓐᓇ ᓯᕗᓕᖅᑎ ᖃᐅᔨᒪᑦᑎᐊᖅᐳᖅ 

ᓂᓐᖓᐅᒪᐅᑎᒋᔭᐅᖃᑦᑕᕐᒪᑦ ᖃᓄᖅ ᑕᒪᒃᑯᐊ 

ᐊᖑᓇᓱᑦᑏᑦ, ᐃᓐᓇᐃᑦ, ᐊᓯᖏᓪᓗ 

ᖁᑭᐅᑎᖃᕐᓂᕐᒥᓄᑦ ᓚᐃᓴᑖᕆᐊᖃᓕᕐᒪᑕ ᐊᒻᒪᓗ 

ᖃᐅᔨᒪᓪᓗᑕ ᑲᓇᑕᐅᑉ ᒐᕙᒪᒃᑯᖏᑕ ᑎᑎᕋᕐᕕᖏᑦ 

ᒥᐊᕆᒪᑦᓯᒦᖕᒪᑕ, ᓂᐅᕗᕋᓐᓱᐃᒃᒥ.  

 

ᐊᒻᒪᓗ ᑐᑭᓯᒐᓗᐊᖅᖢᖓ, ᖃᐅᔨᒪᒐᓗᐊᖅᖢᖓᓗ 

ᑲᓇᑕᐅᑉ ᒐᕙᒪᒃᑯᖏᑦ ᐃᓕᓯᓯᒪᓕᕐᒪᑕ 

ᓄᓇᖃᖅᑳᖅᓯᒪᔪᑦ ᑲᓇᑕᒥᐅᑦ ᐃᓕᖅᑭᔮᕐᓂᕐᒧᑦ 

ᒪᓕᒐᖏᓐᓂᑦ. ᐅᖃᕈᓐᓇᖅᑐᖓ ᐊᑐᖅᓯᒪᓂᕋ 

ᒪᓕᒃᖢᒍ ᑕᒪᓐᓇ ᑲᓇᑕᐅᑉ ᓯᓚᑖᓅᕈᓐᓇᐅᑏᑦ 

ᑕᑕᑎᕆᐊᓕᒃ ᐱᔭᕐᓂᖏᒻᒪᑕ, ᐱᓗᐊᖅᑐᒋᑦ 

ᑕᒪᒃᑯᓄᖓ ᐊᖑᓇᓱᑎᑦᑎᓐᓄᑦ.  

 

ᐅᑭᐅᖅᑕᖅᑐᒥᐅᑦ ᑲᓇᑕᐅᓪᓗ ᒐᕙᒪᒃᑯᖏᑦ 

ᑕᒪᑐᒥᖓ ᐱᕙᓪᓕᐊᔾᔪᓯᕐᒥᑦ 

ᐱᔭᕐᓂᕐᓂᖅᓴᐅᓕᖅᑎᑦᑎᒋᐊᖃᖅᑐᖅ. ᒥᓂᔅᑕᖃᐃ 

ᒐᕙᒪᐅᑉ ᒐᕙᒪᒃᑯᖏᓐᓄᑦ ᐅᖃᕈᓐᓇᖅᐸ ᑕᒪᒃᑯᐊ 

ᑕᑕᑎᕆᐊᓖᑦ ᕿᒥᕐᕈᓇᑦᑕᐅᓗᑎᒃ ᐊᒻᒪᓗ 

ᐱᕙᓪᓕᐊᑎᑕᐅᓗᑎᒃ ᓄᓇᕗᒻᒥ ᓇᔪᒐᓕᖕᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᖅᑐᐊᐃᓐᓅᖕᒪᑦ ᐊᒻᒪᓗ ᓇᓗᓇᓐᖏᑦᑐᖅ 

ᐊᒥᓱᐊᓗᐃᑦ ᓄᓇᕗᒻᒥᐅᑕᐃᑦ 

ᐊᖑᓇᓱᒃᑎᓪᓚᕆᐅᖕᒪᑕ ᐊᑐᐃᓂᖃᕐᒪᑕ ᑕᒪᑐᒥᖓ 

ᖃᐅᑕᒫᑦ, ᖃᐅᑕᒫᑦ ᐊᓪᓛᑦ ᒫᓐᓇ ᐅᐱᕐᖓᒃᓵᖅ  

ᑕᐃᒪ ᐱᕚᓪᓕᓪᓚᕆᒃᓯᒪᖕᒥᔪᐃᑦ.  

 

ᑕᐃᔅᓱᒪᓂ 2016-ᒥ ᑖᒃᑯᐊ 

ᐋᓐᓂᐊᖅᑕᐃᓕᔪᓕᕆᔨᒃᑯᓪᓗ ᐊᒻᒪᓗ ᐳᑭᖅᑕᓕᒃᑯᑦ, 

RCMP-ᑯᑦ, ᑖᒃᑯᐊ ᐃᓕᓐᓂᐊᖅᑎᑦᑎᔪᓐᓇᓚᐅᕐᒪᑕ 

ᑕᒪᑐᒥᖓ ᖁᑭᐅᑎᓕᕆᓂᕐᒧᑦ ᓲᕐᓗ 

ᓚᐃᓴᑖᕐᓂᐊᖅᑎᓪᓗᒋᑦ 40-ᒪᕆᖕᓂᑦ ᑕᒫᓂ 

ᓄᓇᕗᒻᒥ ᐃᓕᓐᓂᐊᖅᑎᑦᑎᓚᐅᕐᒪᑕ ᑕᒪᑐᒥᖓ. 

ᑕᒪᓐᓇᐃᓛᒃ ᑲᓇᑕᒥ ᖁᑭᐅᑎᓕᕆᓂᕐᒧᑦ 

ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒥᑦ 

ᐃᓕᓐᓂᐊᒐᒃᓴᐅᓂᕋᖅᑕᐅᔪᒧᑦ ᓲᕐᓗ ᑕᐃᒪ 

ᐃᒪᓐᓇᐃᑦᑐᒥᑦ ᓇᓗᓇᐃᒃᑯᑎᒥᑦ 

ᐱᑖᖅᑐᖃᕋᓱᖕᓂᐊᖅᐸᑦ ᑕᐃᒪ 

ᐃᓕᓴᐃᔨᑕᖃᓕᖅᑐᖅ 40-ᒪᕆᓐᓂᑦ ᑕᒫᓂ 

ᓄᓇᕗᒻᒥ.  



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᓱᓕᕗᑎᑦ ᑖᒃᑯᐊ ᓄᓇᖃᖅᑳᖅᑐᐃᑦ 

ᐱᔾᔪᑎᒋᓪᓗᒋᑦ ᑕᐃᔭᐅᔪᖅ ᓄᓇᖃᖅᑳᖅᓯᒪᔪᓄᑦ 

ᓱᖏᐅᑎᓂᖏᓐᓄᑦ ᐊᑐᐊᒐᕋᓛᑦ ᐱᔾᔪᑎᒋᓪᓗᒍ. 

ᑕᐃᒪᐃᓛᒃ ᑖᒃᑯᐊ 

ᐊᔪᕈᓐᓃᖅᑎᑦᑎᖃᑦᑕᓕᕐᒥᖕᒪᑕᑦᑕᐅᖅ ᓲᕐᓗ 

ᐃᓐᓇᐃᑦ ᐱᓗᐊᖅᖢᑎᒃ ᐃᓐᓇᕐᓄᑦ ᑐᕌᖓᓗᐊᖅᑐᖅ 

ᖃᓪᓗᓈᑎᑐᑦ ᐅᖃᓕᒫᕈᓐᓇᓐᖏᑦᑐᑦ ᐅᕝᕙᓘᓐᓃᑦ 

ᐅᖃᓪᓚᒍᓐᓇᓐᖏᑦᑐᑦ. ᑕᐃᒫᒃ, ᑕᒡᕘᓇ 

ᐃᓚᐅᓂᐊᕈᑎᑦ ᐅᖃᐅᓯᒃᑯᑦ 

ᖃᐅᔨᓴᖅᑕᐅᖃᑦᑕᕈᓐᓇᕐᒪᑕ. ᒫᓇ ᑖᓐᓇ 

ᐃᑲᔫᑎᓕᓪᓚᕆᐊᓗᒃ ᑖᓐᓇ ᓄᓇᖃᖅᑳᖅᓯᒪᔪᓄᑦ 

ᓱᖏᐅᑎᓂᖏᓐᓄᑦ ᐊᑐᐊᒐᕋᓛᖑᓂᕋᖅᑕᐅᔪᖅ. ᐊᒻᒪ 

ᐅᖃᖅᑲᐅᑎᓪᓗᖓ ᑖᒃᑯᐊ 40-ᒻᒪᕇᑦ 

ᐃᓕᓐᓂᐊᖅᑎᑕᐅᓯᒪᖕᒪᑕ ᑕᐃᒫᒃ ᑖᒃᑯᓂᖓ 

ᑕᐃᒪᓐᓇ ᐱᔪᓐᓇᖅᑎᑕᐅᔪᐃᑦ. 
 

ᐊᒻᒪᓗ ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ 

ᐊᑯᓐᓂᖅᓱᖅᑎᖏᑦ ᓄᓇᓕᑦᑎᓐᓂ 

ᐃᑲᔪᖃᑦᑕᕐᒥᔫᒐᓗᐊᑦ ᑭᓯᐊᓂᓕ 

ᐊᔾᔨᓐᖑᐊᖃᕐᓂᐊᕈᓂ ᐊᔾᔨᓐᖑᐊᖃᕆᐊᖃᓲᖑᒻᒪᑕ 

ᑕᒪᒃᑯᐊ ᐃᑲᔪᕈᓐᓇᖅᑐᐃᑦ ᐅᕝᕙᓘᓐᓃᑦ 

ᖃᓪᓗᓇᐅᔭᕈᓐᓇᖅᑐᐃᑦ ᓲᕐᓗ ᑕᒪᒃᑯᓂᖓ 

ᐅᖃᖅᐸᒃᑕᑦᑎᓐᓂᒃ ᑕᑕᕆᐊᓖᑦ, ᑭᐅᔭᐅᔭᕆᐊᓖᑦ, 

ᒪᑯᐊ ᐊᐱᖅᑯᑏᑦ, ᐊᐱᖅᑯᑎᖃᖅᑐᐃᑦ. ᑕᒪᒃᑯᓂᖓ 

ᐃᑲᔪᖃᑦᑕᕈᓐᓇᑦᑎᐊᖅᑑᒐᓗᐊᑦ ᓄᓇᓕᑦᑎᓐᓂ 

ᑖᒃᑯᓄᖓ ᖁᑭᐅᑎᑖᕈᑎᓂᒃ ᐱᓇᓱᐊᕈᒪᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᓇᓗᓇᓐᖏᓪᓚᕆᖕᒪᑦ ᑐᑭᕼᐃᓐᓇᑦᓯᐊᒻᒫᖅᖢᓂ 

ᑭᐅᔾᔪᑎᒋᔮ. ᑖᑉᑯᐊ ᑎᑎᖅᑲᑦ ᖃᕐᔪᖅᑖᕈᑎᓂᑦ 

ᐅᕝᕙᓘᓐᓃᑦ ᖁᑭᐅᑎᓂᑦ ᓇᔪᖅᑎᖃᕐᓂᖅ 

ᐱᔭᕐᓂᓐᖏᒻᒪᑕ. ᒐᕙᒪᑐᖃᒃᑯᓐᓃᓐᖔᕋᒥᒃ 

ᐱᔭᕐᓂᓐᖏᓪᓗᐊᕕᖕᒪᑕ ᓇᓗᓇᓐᖏᒪᑦ. 
 

ᑕᐃᒪᓕ ᕼᐃᕗᓕᐅᖅᑎᒧᑦ ᐊᐱᕆᓕᖅᐳᖓ ᑕᐃᒪ 

ᐅᕙᑦᓯᐊᖅ ᐅᖃᕐᒫᓚᐅᕐᒪᑦ ᑖᒃᑯᐊ ᓄᓇᓕᒋᔭᑉᑎᒻᓂ  

ᓄᓇᓕᖕᓂ ᒐᕙᒪᒃᑯᑦ ᐊᑯᓐᓂᖅᓱᖅᑎᖏᑦ 

ᐃᑲᔪᕈᓐᓇᑦᓯᐊᕐᒪᑕ. ᐃᓄᐃᓐᓇᕐᓄᑦ ᐃᓄᒃᑐᐃᓐᓇᖅ 

ᐅᖃᓗᒍᓐᓇᖅᑐᓄᑦ ᖃᑉᓗᓈᑐᑦ 

ᐅᖃᓗᒍᓐᓇᓐᖏᑦᑐᓂᒃ. ᑖᒃᑯᐊ 

ᐃᓕᓐᓂᐊᖅᑎᑕᐅᕼᐃᒪᕙᑦ ᐃᑲᔪᖅᑑᓪᓗᐊᕐᓂᐊᕐᒪᑕ 

ᐊᖑᓇᕼᐅᐊᖅᑎᐅᔪᓂᑦ ᐅᕝᕙᓘᓐᓃᑦ 

ᐃᓐᓇᕆᔭᑉᑎᒻᓂᒃ ᖃᕐᔪᑦᑖᕈᑎᓂᒃ ᐅᕝᕙᓘᓐᓃᑦ 

ᖁᑭᐅᑎᓂᒃ ᓇᔪᖅᑎᖃᕐᓂᕐᒥᒃ ᑖᑉᓱᒥᖓ 

ᐱᔪᓐᓇᐅᑎᒥᒃ ᑕᑕᑎᕆᑦᓯᐊᕐᖕᓂᕐᒥᒃ 

ᐃᑲᔪᖅᑑᓪᓗᐊᕐᓗᑎᒃ ᐃᓕᓐᓂᐊᖅᕼᐃᒪᕚᑦ? 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 
 

ᓯᕗᓕᖅᑎ ᐹᓪ ᖁᐊᓴ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓄᓇᕗᑦ ᒐᕙᒪᒋᔭᕗᓂᓛᒃ 

ᑕᐃᒪ ᓴᓇᖃᑎᖃᖃᑦᑕᕋᑦᑕ ᑖᒃᑯᓂᖓ ᑲᓇᑕᒥ 

ᖁᑭᐅᑎᓂᑦ ᐊᑦᑕᓇᖅᑕᐃᓕᒪᓕᕆᔨᓂᑦ ᑖᒃᑯᓂᖓ 

ᑲᒪᔨᐅᖃᑦᑕᖅᑐᓂᒃ ᓴᓇᖃᑎᖃᑦᑎᐊᖃᑦᑕᕋᑦᑕ. 

ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ ᒐᕙᒪᓕᕆᓂᕐᒧᑦ 

ᑐᑭᓯᒋᐊᖅᑎᑦᑎᔩ ᓄᓇᓕᖕᓂ ᐱᔨᑦᑎᕋᖅᑎᕗᑦ 

ᑖᒃᑯᐊ ᐃᑲᔪᖃᑦᑕᕈᓐᓇᑦᓯᐊᖅᑐᐃᑦ ᑐᑭᓯᐅᒪᓪᓗᑎᓗ 

ᑖᔅᓱᒥᖓ ᑕᑕᑎᕆᐊᓕᖕᓂᒃ ᐃᓛᒃ ᐊᐱᖅᑯᑎᓂᒃ 

ᑭᐅᔭᕆᐊᓕᖕᓂᒃ ᐅᖃᖅᑲᐅᑎᓪᓗᖓ ᑖᒃᑯᐊ 

ᓄᓇᓕᑦᑎᓐᓃᑦᑐᐃᑦ ᑕᐃᒪ ᐃᑲᔪᕈᓐᓇᑦᓯᐊᖅᑐᐃᑦ 

ᐃᓄᖕᓂᒃ. ᐃᒪᓐᓇᐃᓕᔪᓐᓇᕋᒪ (ᑐᓵᔨᑎᒍᑦ) ᑕᐃᒃᑯᐊ 

ᓄᓇᓕᖕᓂ ᒐᕙᒪᒃᑯᑦ ᐊᑯᓐᓂᖅᓱᖅᑎᖏᑦ 

ᐃᑲᔪᕈᓐᓇᖅᑐᑦ ᐃᓄᖕᓂᒃ ᑕᒪᒃᑯᐊ ᑕᑕᑎᕆᐊᓖᑦ 

ᑕᑕᑎᖅᑕᐅᑎᓪᓗᒋᑦ (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒪᑦᑎᐊᕋᓱᖕᓂᖅ ᓄᓇᕗᒻᒥᐅᑕᐃᑦ 

ᐊᑐᐃᓐᓇᖃᕋᓗᐊᕐᒪᖔᑕ ᐃᓕᓐᓂᐊᖅᑎᑕᐅᓯᒪᔪᓂᒃ 

ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ ᖁᑭᐅᑎᓕᕆᓂᕐᒧᑦ 

ᐊᑦᑕᕐᓇᖅᑐᒦᓐᖏᓪᓗᓂ ᐱᒻᒪᕆᐊᓘᔪᖅ ᑕᒪᓐᓇ. 

ᐅᖃᖅᑲᐅᖕᒪᑦ ᓯᕗᓕᖅᑎ 40-ᒻᒪᕇᑦ ᑕᐃᒪᒎᖅ 

ᐃᓕᓐᓂᐊᖅᓯᒪᓕᕐᖓᑕ, ᐃᓕᓐᓂᐊᖃᑕᐅᓯᒪᔪᑦ. 

ᑕᐃᒪᓕ ᐊᓂᒍᐃᓗᓂ ᐃᓕᓐᓂᐊᓂᕐᒥᒃ 

ᓚᐃᓴᑖᕈᑕᐅᓲᖑᖕᒪᑦ. ᓯᕗᓕᖅᑎ ᑕᐃᒪ 

ᐃᖅᑲᐅᒪᓂᐊᖅᑐᓴᐅᖕᒪᑦ ᐅᖃᐅᓯᕆᖅᑲᐅᓪᓗᓂᐅᒃ. 

ᒥᓂᔅᑕᕆᔭᐅᔪᒧᑦ ᒪᓕᒐᓕᕆᓂᕐᒧᑦ ᑎᑎᖅᑲᖅ 

ᐊᑎᓕᐅᖅᑕᒥᓂᖅ ᒪᓕᒐᓕᐅᕐᕕᖕᒧᑦ 

ᓴᖅᑭᖅᑕᐅᓚᐅᖅᓯᒪᖕᒪᑦ ᐃᒃᓯᕙᑎᓪᓗᒋᑦ ᔫᓂ 5, 

2017-ᒥ, ᐊᕐᕌᓂ ᐊᕐᕌᒎᓗᐊᒐᓛᓕᖅᑐᖅ 

ᐊᓂᒍᖅᑐᖅ. ᓯᕗᓕᖅᑎᐅᑉ ᐅᖃᐅᓯᕆᒐᓛᖅᑲᐅᔭᖓ. 

ᑖᓐᓇ ᑎᑎᖅᑲᖅ ᓇᓗᓇᖅᓯᓯᒪᓚᐅᖅᓯᒪᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ 

ᐱᓕᕆᖃᑎᖃᑎᖃᖅᓯᒪᖕᒪᑕ ᐸᓖᓯᒃᑯᓐᓂᑦ, 

ᐅᖃᓕᒫᕐᓗᖓ, “ᓴᓐᖏᓕᖅᑎᒋᐊᕐᓗᒋᑦ 

ᐊᖏᓪᓕᒋᐊᕐᓗᒋᓪᓗ ᑲᓇᑕᒥ ᖁᑭᐅᑎᒥ 

ᐊᑦᑕᕐᓇᖅᑐᒦᖏᓪᓗᓂ ᐃᓕᓴᑎᑦᑎᖃᑦᑕᕐᓂᖅ”. 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᓕ ᑲᒪᔨᐅᖕᒪᖔᑦᑕ 

ᑕᒪᑐᒥᖓ ᐅᕝᕙᓘᓐᓃᑦ ᐊᓯᐊᓄᑦ ᒐᕙᒪᒃᑯᑦ 

ᐱᓕᕆᕝᕕᖓᓄᑦ ᑐᓂᓯᒪᕙᐅᒃ ᑐᓂᓯᒪᓕᖅᑲᐅᒃ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 
 

ᓯᕗᓕᖅᑎ ᐹᓪ ᖁᐊᓴ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᒧᑦ ᓱᓕ ᑎᑭᖦᖢᒍ ᑖᒃᑯᐊ 

ᐋᓐᓂᐊᕐᑕᐃᓕᒪᓕᕆᓂᕐᒧᑦ ᑐᕌᖓᔪᐃᑦ ᑕᐃᒪ ᓱᓕ 

ᐃᑲᔪᖃᑦᑕᖅᑐ ᑖᒃᑯᓂᖓ ᓴᓇᖃᑎᖃᖅᑐᑦ ᓱᓕ. 

ᒪᑯᓂᖓ ᓴᓇᖃᐃᖃᓗᐊᖃᑦᑕᖅᑐᖏᓛᑦ ᒪᑯᓂᖓ 

ᖁᑭᐅᑎᒥᒃ ᐊᑦᑕᓇᖅᑕᐃᓕᒪᓂᕐᒧᑦ ᐱᖁᔭᑉ 

ᐱᓕᕆᐊᖏᓐᓂᒃ ᐊᒻᒪᓗ ᐅᑭᐅᑎᖏᑕ 

ᓄᓱᔾᔭᐃᒃᑯᑎᖏᑦ ᒪᑯᐊ ᒪᑯᓂᖓ 

ᐱᔭᐅᔭᕆᖃᖅᑐᓂᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᖃᓄᖅ 

ᑯᑭᐅᓯᓕᕆᑦᑎᐊᕐᓂᖅ ᐊᑦᑕᕐᓇᖏᓪᓕᓗᒍ ᖁᑭᐅᑏᑦ 

ᐊᑦᑕᓇᖅᑕᐃᓕᒪᑎᑕᐅᓂᖏᓐᓄᑦ 

ᐃᓕᓐᓂᐊᑎᑦᑎᕐᔪᐊᖅᑐᑦ ᑖᒃᑯᐊ 

ᓴᓇᖃᑎᖃᐃᓐᓇᖃᑦᑕᖅᑐᑦ ᓱᓕ ᐸᓖᓯᒃᑯᓐᓂᒃ 

ᐳᑭᖅᑕᓕᒃᑯᓐᓂᒃ ᑕᐃᒪᓐᓇᐃᓕᖓᒻᒪᑕ ᓱᓕ ᒫᓐᓇ 

ᑎᑭᖦᖢᒍ ᑕᐃᒪᓐᓇᐃᓕᖓᔪᑦ. 
 

ᐊᒻᒪᓗ ᐅᖃᕈᓐᓇᕐᒥᔪᖓ ᑖᒃᑯᐊ ᐃᓚᖏᑦᑕᐅᖅ 

ᓄᓇᓕᖕᓂ ᒐᕙᒪᒃᑯᑦ ᐊᑯᓐᓂᖅᓱᖅᑎᒋᔭᕗᑦ 

ᐃᓕᓐᓂᐊᖅᓯᒪᖕᒥᖕᒪᑕ ᖁᑭᐅᑎᓂᒃ 

ᐊᑦᑕᓇᖅᑕᐃᓕᒪᓂᕐᒧᑦ ᐃᓕᓴᐃᔨᓂᑦ 

ᑕᐃᒪᓐᓇᐃᑐᓕᕆᓂᕐᒧᑦ ᑖᒃᑯᐊᑦᑕᐅ 

ᐃᑲᔪᖃᑦᑕᕐᒥᔪᐃᑦ ᐊᒻᒪ ᐃᓛᓐᓂᑦ ᑖᒃᑯᐊ 

ᐆᒪᔪᓕᕆᔩᑦ, ᐆᒪᔪᕐᓂᐊᖅᑏᑦ ᐃᓚᖏᑦᑕᐅᖅ 

ᐃᓕᓐᓂᐊᖅᑎᑕᐅᓯᒪᖕᒥᖕᒪᑕ ᒐᕙᒪᑐᖃᒃᑯᓂᑦ 

ᑭᓯᐊᓂ ᐃᓛᓐᓂ ᓴᓇᖏᖦᖢᑎᒃ ᐃᖕᒥᒍᑦ 

ᐊᔪᕈᓐᓖᖅᓯᒪᖕᒥᒪᑕ ᐃᒻᒥᒎᖅᖢᑎᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᐃᓚᖏᑦ. ᑕᐃᒪᐃᒻᒪᑦ, 

ᐊᔾᔨᒌᖏᑦᑐᓂᑦ ᑕᒪᒃᑯᐊ 

ᐃᖃᔪᖅᑕᐅᑦᑎᐊᖃᑦᑕᖅᑐᐃᑦ ᓄᓇᕗᒻᒥᐅᑕᐅᖃᑎᕗᑦ 

ᑕᒪᓐᓇ ᖁᑭᐅᓯᓕᕆᓂᖅ ᓲᕐᓗ ᐃᓅᓯᑦᑎᓐᓄᑦ 

ᐃᓚᒋᒻᒪᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑏ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓄᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 
 

ᐊᐱᖅᑯᑦ 126 - 5(2): ᐅᓪᓗᒃᑯᑦ 

ᓯᓂᑦᑕᕆᐊᖅᓯᒪᓂᕐᒧᑦ ᐃᑲᔫᑎᒃ (ᕼᐃᒃᔅ) 
 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᓯᑦᑎᕋᖅᑎᒃᑯᓐᓄᑦ.  
 

ᓯᕗᓪᓕᖅᐹᒥ, ᐃᓕᓴᖅᓯᖅᑳᕈᒪᔪᖓ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓᓂᑦ ᑖᓐᓇ ᐱᓕᕆᔾᔪᑎᒋᔭᖓ 

ᐃᓕᓐᓂᐊᑦᑎᑎᓂᕆᖃᑦᑕᑦᑕᖓ ᐃᖃᓗᐃᓂᓛ 

ᐱᖃᑕᐅᕕᒋᖃᑦᑕᖏᑦᑕᖓ, ᐃᖃᓗᓐᓂᓖ 

ᖁᔭᓕᒍᒪᒻᒥᔭᒃᑲ ᐱᓐᖑᐊᖅᑐᓕᕆᔨᒃᑯᑦ  

ᐱᓕᕆᔪᕕᔾᔪᐊᕌᓘᖃᑦᑕᕐᖓᑕ.  

ᓄᓇᓕᓐᓂᑦᑕᐅᖅ ᐱᓐᖑᐊᖅᑐᓕᕆᓂ 

ᐱᒻᒪᕆᐊᓘᑎᐅᖃᑦᑕᒥᒻᒪᑦ ᖃᐅᔨᒪᒐᑦᑎᒍ ᐊᒻᒪᑦᑕᐅ 

ᒪᓕᓱᐊᑦᑎᐊᖃᑦᑕᕐᖓᑕ ᐊᖏᔪᑦᑎᐅᔪᓂᑦ 

ᖃᓄᕈᓘᔭᖅ. ᒥᓂᔅᑕᓗ ᐅᐱᒋᔪᒪᔭᕋ ᑖᒃᑯᐊ ᓄᓇᕗᑦ 

ᒥᕐᖑᐃᒥᓯᕕᕋᓛᓕᕆᔨᖏᑦ ᐱᓐᖑᐊᖅᑐᓕᕆᔨᖏᓪᓗ 

ᐃᑲᔪᖅᓰᑦᑎᐊᖃᑦᑕᕐᖓᑕ ᐃᓅᓱᑦᑐᓂ. 

 

ᐊᐱᕆᒍᒪᔭᕋᓕ ᑕᐃᓐᓇ ᐅᖃᐅᓯᕆᖅᑲᐅᔭᖓ 

ᐱᓕᕆᓂᐅᔪᕐᖏᓛ ᒥᓂᔅᑕᐅᓗᓂ 

ᐅᖃᐅᓯᕆᖅᑲᐅᔭᖓ, ᐊᐅᔭᒃᑯᑦ ᖁᕕᐊᓱᓪᓗᑎᑦ 

ᖁᕕᐊᓱᓪᓗᑎᖏᓛᒃ 

ᐊᐅᓪᓇᖅᓯᒪᖃᑎᒌᖃᑦᑕᓂᐊᖅᑐᐃᑦ, ᖃᓄᑎᒋ ᑖᓐᓇ 

ᓴᖅᑭᖅᑕᐅᖃᑦᑕᓲᖑᕙ? ᓴᖅᑭᖅᑕᐅᓕᖅᑭᑖᖑᓲᖑᕙ? 

 

ᐅᖃᖅᑏ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᑑᑎᓕᕕᔾᔪᐊᕌᓘᒻᒪᑦ 

ᐊᖏᖃᑎᒋᐱᔭᕋ ᑕᒪᒃᑯᓄᖓ ᒪᒃᑯᒃᑐᓄᑦ 

ᐃᓅᓱᑦᑐᓄ ᓄᓇᕘᒥ ᕼᐊᒻᓚᐃᓪᓗ 

ᐱᖃᑕᐅᓲᖑᓪᓗᑎ. ᑎᓴᒪᒋᓕᖅᑕᖓᑦ ᑖᓐᓇ 

ᐊᐅᓚᔪᖅ ᐊᐅᓚᑎᓪᓗᒍ ᓄᓇᕘᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑏ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᖃᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖁᔭᓐᓇᒦᖅᑳᖅᑕᕋ ᑭᐅᖕᒪᑦ ᑕᒪᓐᓇ 

ᑐᓴᕈᒥᓇᓪᓚᕆᑦᑐᖅ ᑲᔪᓰᓐᓇᕐᖓᑦ.  

 

ᒥᓂᔅᑕ ᑕᐃᒪ ᐅᖃᖅᑲᐅᒻᒥᒻᒪ ᐅᖃᖅᓯᒪᒻᒪᑦ 13-ᒎᖅ 

ᖁᓕᓪᓗ ᐱᖓᓱᓪᓗ ᐱᓐᖑᐊᖅᑐᓕᕆᓂᕐᒥᑦ 

ᓴᖅᑮᕙᓪᓕᐊᓂᐅᓴᒻᒪᑕ, ᖃᓄᕐᖑᑯᐊ ᓄᓇᓖᑦ 

ᑕᕝᕙᖓᑦ ᑐᔅᓯᕋᕈᓐᓇᓲᖑᕙᑦ? ᓄᓇᓖᑦ 

ᑐᔅᓯᕋᖃᑦᑕᓲᖑᕙᓂᓛᑦ ᑕᕝᕙᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑏ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒃᑲᓐᓂᕐᖓᑦ. ᑖᓐᓇ 

ᑮᓇᐅᔭᖅᑖᖑᒋᐊᖃᓲᓕᒫᖑᔪᓂ ᑕᕝᕙᓂ 

ᐊᐅᓚᑦᑎᓲᑦ, ᑐᔪᕐᒥᔾᔪᑎᖏᑦ, ᐊᐅᓚᔾᔪᑎᖏᑦ 

ᐊᐅᓪᓚᕈᑎᖏᓪᓗ ᐊᑭᓕᖅᑕᐅᒐᔭᖅᑐᑦ 

ᓱᓇᒃᑯᑖᖅᑕᕆᐊᖃᖅᑲᓗ ᐊᑭᓖᖏᑦᑐᑦ ᑭᓯᐊᓂ 

ᐱᖃᑕᐅᔪᖃᕐᓂᐊᖅᑎᓪᓗᒍ ᐊᕐᕌᒍᑭᓗᐊᖅᑐᒥ 

ᐅᐊᑦᑎᖃᕆᐊᖃᕐᐊᖅᑲᑦ. ᑕᐃᒪᓕ ᕼᐊᒪᓚᒃᑯᓐᓄᑦ 

ᐊᑭᓕᖅᑕᐅᒐᔭᖅᑐᑦ, ᕼᐋᒻᓚᒃᑯᒃ ᐊᑭᓖᖁᔭᐅᒐᔭᖅᑐᑦ 

ᐅᐊᑦᑎᒋᓂᐊᖅᑕᖓᓂᑦ ᐊᓯᓕᒡᒪᖏᓪᓕ 

ᐊᑭᓕᖅᑕᐅᕙᑦᑑᒐᓗᐊᑦ ᑕᕝᕙᖓᑦ.  

 

ᐃᒪᐃᓕᐅᕆᐊᖃᑐᐃᓐᓇᖅᑑᑦ ᑕᐃᒪ ᖃᕋᓴᐅᔭᒃᑯᑦ 

ᑎᑎᕋᓲᖑᖕᒪᑕ ᐊᑐᐃᓐᓇᐅᓂᕋᐃᓪᓗᑎᒃ ᑕᐃᒪᓕ 

ᖃᕋᓴᐅᔭᒃᑯᑦ ᑭᐅᑐᐃᓐᓇᖅᑲᑕ 

ᐱᖃᑕᐅᒍᒪᓂᕋᕐᓗᑎᒃ ᑭᐅᑐᐃᓐᓇᕐᓗᒍ ᑕᐃᓐᓇ 

ᑎᑎᖅᑲᖅ ᐱᖃᑕᐅᓕᕈᓐᓇᕋᔭᖅᑐᓯ. ᐱᖃᑕᐅᒍᒪᓂᓯ 

ᐱᖃᑕᐅᒍᒪᓐᖏᓐᓂᓯᓘᓐᓃᑦ ᓇᓗᓇᐃᕋᔭᖅᑕᓯ. 

ᕼᐊᒻᓚᓄᑦ ᐱᖃᑕᐅᕝᕕᐅᒐᐃᒻᒪᑦ ᑖᓐᓇ 

ᐊᑑᑎᖃᑦᑎᐊᓪᓚᕆᓲᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐅᕙᖓᓗᑦᑕᐅᖅ ᒥᓂᔅᑕ ᐊᖏᖃᑎᒋᔭᕋ.  

 

ᑭᖑᓪᓕᖅᐹᖅ ᐊᐱᖅᑯᑎᒐ 2018-19-ᒥ  

ᑮᓇᐅᔭᖅᑐᕈᑎᔅᓴᖏᓐᓂᑦ $340,000-ᓂᑦ R-PAN-

ᒃᑯᓐᓄᑦ ᑐᓂᔭᐅᓯᒪᖕᒪᑦ ᑐᓂᓯᓯᒪᒻᒪᑕ ᐃᓛᒃ 

ᐱᓐᖑᐊᖅᑐᓕᕆᓂᕐᒧᑦ. ᐱᓐᖑᐊᖅᑐᓕᕆᓂᕐᒧᑦ 

ᓯᕗᓕᖅᑎᓕᐅᕋᓱᑦᑐᑦ. ᑖᓐᓇ ᑲᔪᓰᓐᓇᕐᓂᐊᕆᕚ? 

ᒥᓂᔅᑕ ᑕᐃᒪ ᐅᖃᕋᑖᕐᖓᑦ ᑕᓪᓕᒪᒋᓂᐊᓕᕐᖓᒍᒎᖅ 

ᐊᕐᕌᒍᖓ ᑖᓐᓇ ᑲᒪᒋᔭᐅ-ᑖᓐᓇ 

ᓴᖅᑭᔮᖅᑎᑕᐅᑎᓪᓗᒍ. ᐊᓯᖏᓐᓂᑦᑕᐅᖅ 

ᐅᖃᐅᓯᖃᖅᑲᐅᒋᓪᓗᓂ. ᓇᓗᓇᖅᓯᖁᑐᐃᓐᓇᖅᑕᕋ 

ᑕᒪᒃᑯᐊ ᑲᔪᓯᓂᐊᕋᓗᐊᕐᒪᖔᑕ ᐊᕐᕌᒍᓂ 

ᐊᒡᒋᖅᑐᓂᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒃᑲᓐᓂᕐᖓᑦ. ᐅᖃᖅᑏ, 

ᑖᓐᓇ ᑲᔪᓯᑎᓪᓗᒍ ᑕᑯᔪᒪᔭᕋᐃᓛᒃ. ᑮᓇᐅᔭᐃᑦ 

ᐃᓕᖅᑲᕋᐃᒐᑦᑎᒍᑦ ᐃᓅᓱᑦᑐᓄᑦ 

ᐊᑐᑦᑎᐊᖏᓐᓇᓲᕆᒐᑦᑎᒍᑦ. 

ᑲᔪᓰᓐᓇᖁᓂᐊᖅᑕᕋᐃᓛᒃ. 

ᑮᓇᐅᔭᖃᖅᑎᑐᐃᓐᓇᐸᓐᖏᓇᑦᑎᒍᑦ. 

ᑮᓇᐅᔭᖃᖅᑎᑕᑐᐊᕆᕙᓐᖏᓇᑦᑎᒍ. 

ᐊᓯᑦᑎᓐᓄᑦᑕᐅᖅ ᑮᓇᐅᔭᖃᖅᑎᑕᐅᖃᑦᑕᕐᒥᔪᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐊᒻᒪᓗ ᑲᓇᑕᒥ 

ᓱᕈᓯᓛᓕᕆᔨᖏᓐᓄᑦ ᐊᓯᖏᓐᓄᑦᑕᐅᖅ 

ᑎᒥᐅᔪᓄᓪᓗ ᑮᓇᐅᔭᖃᖅᑎᑕᐅᖃᑦᑕᕐᒥᔪᖅ. 

ᑮᓇᐅᔭᓂᑦ ᐃᓕᐅᖅᑲᐃᕕᐅᖃᑦᑕᕐᒥᔪᖅ. ᑕᖅᑳᓃ 

ᑮᓇᐅᔭᖃᖅᑎᑦᑎᔩᑦ ᓈᓚᑉᐸᑕ ᑕᕝᕗᖓ 

ᐃᓕᐅᖅᑲᐃᖃᑦᑕᖁᓇᕕᐅᑎᑦᑐᖅ 

ᐊᑑᑎᖃᕕᐅᑎᖕᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 127 - 5(2): ᐃᑲᔫᑎᑦ ᒪᒃᑯᒃᑐᓄᑦ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᐅᔪᒧᑦ (ᑐᓵᔨᑎᒍᑦ) ᒥᓂᔅᑕᐅᔪᒧᑦ 

ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᓪᓗ.  

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒐ ᐸᓐᓂᖅᑑᖅ 

ᑖᒃᑯᐊ ᐊᔅᓱᕈᑎᖃᖃᑦᑕᖅᓯᒪᖕᒪᑕ ᐃᓅᓯᕐᒥᒃ. 

ᒪᒃᑯᑦᑐᐃᓪᓗ ᐃᓅᓱᑦᑐᐃᑦ ᐊᑦᑐᑕᐅᓪᓚᕆᔅᓯᒪᒻᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ 

ᖃᓄᐃᓕᐅᖅᓯᒪᒻᒪᖔᖅ ᐱᓕᕆᕕᖓ 

ᑎᑭᐅᑎᒐᓱᐊᖅᑐᓂ ᐸᓐᓂᑑᕐᒥᐅᓄᑦ ᐃᑲᔪᕋᓱᑦᑐᒋᓪᓗ 

ᑮᓇᐅᔭᓂᑦ ᐊᑐᐃᓐᓇᐅᔪᓂᑦ ᐅᖃᐅᑎᓪᓗᓂᒋᑦ 

ᐅᖃᐅᑎᔭᐅᓗᑎᑦ ᐊᒻᒪᓗ ᖃᓄᐃᑦᑐᓂᑦ 

ᐱᓕᕆᔾᔪᑎᓂᑦ ᒪᒃᑯᑦᑐᓄᑦ ᐊᑐᐃᓐᓇᖅᑕᖃᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖏᔭᖓᓄᑦ. 

ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓂᑦ 

ᐊᕕᑦᑐᖅᓯᒪᔪᖁᑎᒋᔭᖃᕋᑦᑕ ᐊᒻᒪᓗ ᐃᓚᖓᒍᑦ 

ᒪᒃᑯᑦᑐᓄᑦ ᑐᕌᖓᔪᓂᑦ 

ᐊᑐᐃᓐᓇᖃᖅᑎᑦᓯᓲᖑᒋᓪᓗᑎᑦ ᑮᓇᐅᔭᑎᒍᑦ. 

 

ᑐᑦᓯᕋᕈᓐᓇᓲᖑᑦᑕᖅᑯᑦ ᓇᓕᐊᑐᐃᓐᓇᖅ ᓄᓇᓖᑦ 

ᑲᑐᔾᔨᖃᑎᒌᓪᓗᑎᑦ ᒪᒃᑯᑦᑐᖁᑎᖏᑦ ᑕᐃᑯᖓ 

ᐃᓕᖅᑯᓯᓕᕆᔨᒃᑯᓐᓄᑦ ᖃᐅᔨᒃᑲᐅᑎᓗᑎᑦ. ᑖᒃᑯᐊ 

ᑕᐃᑰᓇᖓᑦᑕᖅᑯᑦ ᐊᒻᒪᓗᑦᑕᐅᖅ ᐅᖃᕈᒪᒋᕗᖓ 

ᐃᓕᖅᑯᓯᓕᕆᔨᒃᑯᓐᓂᑦ ᑕᒪᒃᑯᐊ ᑐᑦᓯᕋᐅᑎᑎᒍᑦ 

ᑮᓇᐅᔭᓂᑦ ᑐᑦᓯᕋᕈᒪᔪᑕᖃᓲᖑᖕᒪᑦ ᖃᐅᔨᒪᒐᑦᑕ 

ᑭᓯᐊᓂ ᐱᓕᕆᕙᓪᓕᐊᖏᓐᓇᖅᓯᓯᒪᒐᓱᐊᕐᒥᔪᒍᑦ 

ᓄᓇᓕᓐᓄᑦ ᑐᓴᐅᒪᑎᑕᐅᒋᐊᓪᓚᖁᓪᓗᒋᑦ ᑕᒪᒃᑯᐊ 

ᐊᔾᔨᒌᓐᖏᑦᑐᓂᑦ ᑮᓇᐅᔭᑎᒍᑦ 

ᑐᑦᓯᕋᐅᑎᒋᔭᐅᒍᓐᓇᖅᑐᑦ ᐃᓕᖅᑯᓯᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ  

ᐃᓕᓐᓂᐊᕐᓂᖅ ᑕᒫᓂ 

ᐊᕐᕌᒍᒥ ᐱᔭᕇᖅᐸᓪᓕᐊᓂᐊᓕᕐᒥᖕᒪᑦ ᖃᐅᔨᒪᓪᓗᑕ 

ᓱᕈᓰᑦ ᐊᒻᒪᓗ ᐃᓅᓱᑦᑐᐃᑦ 

ᐱᓐᓇᔭᓐᓂᖅᓴᐅᓂᐊᓕᕐᒥᒻᒪᑕ 

ᐊᓃᕋᕐᓂᖅᓴᐅᓗᑎᓪᓗ.  

 

ᒥᓂᔅᑕᖃᐃ ᓄᓇᓕᓐᓄᑦ ᐊᑦᑐᐊᖓᔪᓂᑦ 

ᐃᓅᓱᑦᑐᓄᓪᓘᓐᓃᑦ ᓱᕈᓯᕐᓄᓘᓐᓃᑦ ᐊᑦᑐᐊᒪᔪᓂᑦ 

ᓄᓇᕘᒥ ᑲᒪᒋᔭᖃᓲᖑᕙᑦ ᐱᓕᕆᓂᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ.  

ᐄ, ᑕᒪᒃᑯᐊ ᓇᓕᐊᑐᐃᓐᓇᖅ ᓄᓇᓖᑦ 

ᒪᒃᑯᑦᑐᖁᑎᖏᑦ ᐊᐅᓚᑦᑎᖏᐊᕈᒪᑉᐸᑕ 

ᖃᓄᐃᓕᐅᕈᒪᔪᖅᑕᖃᖅᐸᓪᓘᓐᓃᑦ ᑲᑎᓐᓂᒃᑯᑦ 

ᐅᕝᕙᓘᓐᓃᑦ ᑭᐱᓐᖑᐃᔭᕈᑎᑎᒍᑦ, 

ᑐᑦᓯᕋᐅᑎᑎᒍᐃᓛᒃ ᑕᐃᑰᓇ 

ᐃᑲᔪᖃᑦᑕᕋᓱᐊᖅᓱᕆᔭᕗᑦ, ᑮᓇᐅᔭᑎᒍᑦ 

ᑐᑦᓯᕋᐅᑎᓕᐅᕈᑏᑦ ᐊᓱᐃᓪᓛᒃ 

ᕿᒥᕐᕈᓇᖅᑕᐅᓯᑦᑕᖅᑯᑦ ᑭᖑᓂᐊᒍᑦ. 

ᓇᓗᓇᓐᖏᑦᑐᖅ ᐱᔪᐃᓐᓇᐅᒍᓐᓇᖃᑦᑕᖏᑦᑐᑦ 

ᑭᓯᐊᓂ ᑮᓇᐅᔭᕗᑦ ᒪᓕᑦᓱᒋᑦ 

ᓯᐊᕐᒪᖅᑕᐅᓯᕙᓪᓕᐊᖃᑦᑕᖅᑐᑦ ᐊᖏᖅᑕᐅᓯᒪᓂᖏᑦ 

ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐄ, 

ᖁᔭᒋᕙᑦᑕᒃᑲ ᑕᒪᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᑎᑕᐅᖃᑦᑕᖅᑐᑦ ᑎᒥᐅᔪᓄᑦ 

ᑐᔅᓯᕋᐅᑎᓕᐅᕈᓐᓇᖅᑐᓄᑦ. ᑭᓯᐊᓂᓕ ᐃᓛᓐᓂᒃᑯᑦ 

ᑕᒪᒃᑯᐊ ᑎᒥᐅᔪᐃᑦ ᐃᑲᔪᖅᑕᐅᒋᐊᖃᓲᖑᒻᒪᑕ 

ᑐᔅᓯᕋᐅᑎᓕᐅᕋᓱᐊᖅᑐᑎᒃ ᐊᒻᒪᓗᑦᑕᐅᖅ 

ᓇᓗᓇᐃᖅᓯᒐᓱᐊᖅᑐᑎᒃ, ᕿᓂᕋᓱᐊᖅᑐᑎᒃ 

ᑮᓇᐅᔭᓂᒃ ᑐᔅᓯᕋᕐᕕᔅᓴᐅᔪᓂᑦ. ᑖᒃᑯᐊ 

ᐱᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᔨᒃᑯᓪᓗ 

ᐃᓐᓇᑐᖃᓕᕆᔨᖃᕐᖓᑕ, ᒪᒃᑯᑦᑐᓕᕆᔨᖃᖅᑐᑎᓪᓗ. 

ᒥᓂᔅᑕᖓ ᖃᐅᔨᒪᒐᓱᐊᕈᓐᓇᖅᑳ ᑕᒪᒃᑯᐊ 

ᐃᖅᑲᓇᐃᔭᖅᑎᕆᔭᖏᑦ ᐃᓐᓇᑐᖃᓕᕆᔩᑦ, 

ᒪᒃᑯᑦᑐᓕᕆᔩᑦ ᖃᐅᔨᒋᐊᖃᑦᑕᖁᓪᓗᒋᑦ ᐸᓐᓂᖅᑑᒧᑦ 

ᐅᖃᐅᔾᔨᖃᑦᑕᕐᓗᑎᒃ ᓇᓗᓇᐃᖅᓯᓗᑎᒃ ᑭᓱᓂᒃ 

ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᖔᖅ 

ᒪᒃᑯᑦᑐᓕᕆᔾᔪᑎᒃᓴᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᔅ ᓇᑲᓱᒃ 

ᐊᐱᖅᑯᑎᖓᓄᑦ. ᑖᒃᑯᐊ ᑮᓇᐅᔭᑎᒍᑦ 

ᑐᑦᓯᕋᐅᑎᓕᐅᕐᕕᐅᒍᓐᓇᖃᑦᑕᕋᑦᑕ 

ᐊᑐᐃᓐᓇᐅᑦᓯᐊᖅᑐᒍᑦ ᓄᓇᕗᒻᒥᐅᓕᒫᓄᑦ ᐊᒻᒪᓗ 

ᐸᖕᓂᖅᑑᕐᒥᐅᑦ ᐃᓚᒋᓗᒋᑦ. ᐅᓇ ᑐᓴᖅᑎᒋᐊᕐᓗᒍ 

ᐊᑭᖃᓐᖏᑦᑐᒃᑯᑦ ᐅᖄᓚᐅᑎ ᑕᐃᑯᖓ 

ᐅᖄᓚᒍᓐᓇᖅᑐᐃᑦ ᐃᑲᔪᖅᓱᖅᑕᐅᒍᒪᒍᑎᒃ 

ᐊᒻᒪᑦᑕᐅᖅ ᐃᒻᒪᖃ ᕼᐋᒻᓚᒃᑯᑎᒍᑦ ᐅᕝᕙᓘᓐᓃᑦ 

ᑕᐃᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐊᑯᓐᓂᖅᓱᖅᑎᖏᑦ 

ᐃᑲᔪᖅᑎᒋᓗᒋᑦ, ᐊᖅᑯᑎᒋᔭᐅᒍᓐᓇᖅᑰᕐᒥᔪᑦ. 

ᑭᓯᐊᓂ ᐅᓇ 1-866-934-2034 ᑕᐃᑯᖓ 

ᐅᖄᓚᒍᓐᓇᑦᑕᖅᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᑎᑎᕋᕐᓗᑎᒃ chfunds@gov.nu.ca. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 128 - 5(2): ᖁᕐᓗᖅᑐᐊᕐᔪᒥ 

ᐊᖅᑯᑎᓴᖅ ᑐᓚᑦᑕᕐᕕᒃᓴᕐᓗ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐅᕙᑦᑎᐊᖅ ᐅᖃᐅᕼᐃᕆᔭᕐᓂᑦ ᑖᒃᑯᐊ 

ᕿᑎᕐᒥᐅᑕᐅᖃᑎᒋᔭᒃᑲ ᐃᑲᔪᖅᑐᕋᒃᑭᑦ, 

ᑭᒡᒐᖅᑐᖅᑕᖅᐳᓪᓗ ᐃᑲᔪᖅᑐᖅᓱᖏᑦ, 

ᓄᓇᕗᒻᒥᐅᑕᐅᖃᑎᒃᑲᓗ ᐃᑲᔪᖅᑐᖅᓱᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᓯᕗᓕᖅᑎᒧᑦ. ᑕᐃᒪᓕ ᑕᐃᑲᓂ ᐅᖃᖅᑲᐅᒐᒪ 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ, ᓄᓇᕗᑦ  

ᒐᕙᒪᒃᑯᖏᑦ ᑐᔅᓯᕋᐅᑎᓕᐅᓚᐅᖅᓯᒪᒻᒪᑕ 

ᐊᑕᐅᓯᐅᓐᖏᒻᒪᕆᑦᑐᒥ ᐊᕐᕌᓂ ᑲᓇᑕᒥᑦ 

ᑕᐅᖅᓱᕋᐅᑎᖃᖅᑏᑦ, ᑕᐅᖅᓱᕋᐅᑎᖃᕐᓂᕐᒧᑦ  

ᑮᓇᐅᔭᖏᓐᓂᑦ. ᑭᓯᐊᓂᓕ ᑖᓐᓇᑐᐊᑦᑎᐊᖅ ᓄᓇᕗᑦ 

ᒐᕙᒪᒃᑯᖏᑕ 

ᐃᑲᔪᖅᓱᕈᓐᓃᖅᑕᒥᓂᖓ ᑖᓐᓇᐅᒻᒪᑦ 

ᖁᕐᓗᑐᐊᕐᔪᒻᒥᑦ ᓴᖅᑭᖅᑕᐅᒐᓱᐊᔪᔫᒐᓗᐊᖅ. 

ᓯᕗᓕᖅᑎᒧᑦ ᐊᐱᖅᑯᑎᖃᖅᑯᖓ ᐆᒥᖓ; ᖃᓄᖅ 

ᑕᒪᓐᓇ ᐅᖃᐅᔾᔨᓂᐅᕙ ᐃᓄᖏᓐᓂᑦ, 

ᓄᓇᓕᖏᓐᓂᓪᓗ ᕿᑎᕐᒥᐅᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, ᒥᔅᑐ 

ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᒃᑲᓐᓂᕈᒪᒐᕕᑦ.  

ᐄᓛᒃ, ᑕᐃᒪᐃᓛᒃ ᓯᕗᓪᓕᖅᐹᒥᖃᐃ ᐅᖃᕐᓗᖓ 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑕᒪᒃᑯᓂᖓ 

ᐱᕙᓪᓕᐊᓇᓱᐊᖅᑐᓂᒃ ᓄᓇᕗᒻᒦᑦᑐᓂᒃ 

ᐃᑲᔪᖅᑐᖅᐸᒃᑲᑦᑕ. ᐅᖃᓐᖏᑦᑎᐊᓪᓚᕆᒃᑐᒍᑦ 

ᐃᑲᔪᖅᑐᕈᓐᓃᖅᑐᒍ, ᐃᒪᓐᓇ 

ᐅᖃᓚᐅᖅᓯᒪᓐᖏᓐᓇᑦᑕ ᖃᐅᔨᒪᖁᑦᑎᐊᖅᐸᒃᑲ, 

ᐊᒻᒪᓗ ᑕᐃᒪᐃᓛᒃ ᑖᒃᑯᐊ ᒐᕙᒪᑐᖃᒃᑯᑦᑕᐅᖅ 

ᓇᖕᒥᓂᖅ ᐃᓱᒪᓕᐅᖅᐸᖕᒥᖕᒪᑕ, 

ᑮᓇᐅᔭᖁᑎᒋᖕᒪᔾᔪᑦ. 

 

ᑖᓐᓇ ᑲᓇᑕᒥ ᑭᓱᐃᓐᓇᖅ, ᐊᖅᑯᑎᖓᓄᑦ 

ᑮᓇᐅᔭᖏᑦ ᒐᕙᒪᑐᖃᒃᑯᓐᓂᑦ ᐱᒋᔭᐅᖕᒪᑦ. 

ᐱᒋᓐᖏᓐᓇᑦᑎᒍᑦ ᑐᒃᓯᕋᕐᕕᒋᖃᑦᑕᕐᒥᔭᕗᑦ 

ᑐᒃᓯᕋᖃᑦᑕᖅᑐᒍᑦ. ᑖᓐᓇ ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᖓᒎᕈᑎᒃᓴᑦ ᑮᓇᐅᔭᖁᑎᖏᑦ. ᑖᓐᓇ 

ᐱᖓᓱᓄᑦ ᑐᕌᖓᖃᑦᑕᕐᒪᑦ ᔫᑳᓐ, ᓄᓇᑦᓯᐊᖅ, 

ᐊᒻᒪᓗ ᓄᓇᕗᒻᒧᑦ ᑖᒃᑯᓄᖓᓕᒫᖅ. 

ᐅᕙᑦᑎᓐᓄᑐᐊᖑᓐᖏᑦᑐᖅ ᖃᐅᔨᒪᓂᐊᖅᐳᒍᑦ. 

ᑖᓐᓇ $400 ᒥᓕᐊᐅᓚᐅᖅᑐᖅ ᑖᒃᑯᓄᖓ 

ᐱᖓᓱᓄᑦ ᐅᑭᐅᖅᑕᖅᑐᓄᑦ ᐊᕕᒃᑐᖅᓯᒪᔪᓄᑦ 

ᑐᕌᖓᓚᐅᕐᒪᑦ. 

ᐄ, ᑖᓐᓇ ᓇᖕᒥᓂᖅ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ 

ᐊᐅᓚᑕᐅᖕᒪᑦ.  

 

ᑭᓯᐊᓂ ᑐᒃᓯᕋᕐᕕᒋᖃᑦᑕᖅᑕᕗᑦ. 

ᐊᔭᐅᖃᑦᑕᕐᒥᔪᒍᑦᑕᐅᖅ ᑕᐃᒃᑯᓄᖓ ᐅᑯᓂᖓ 

ᐱᔪᒪᖕᒥᔪᒍᑦᑕᐅᖅ ᐅᕙᒍᑦ. ᑖᒃᑯᐊᑦᑕᐅᖅ ᓇᖕᒥᓂᖅ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᓄᓇᑦᓯᐊᖅ, ᔫᑳᓐ 

ᐊᒻᒪᓗ ᑕᐃᒪᓐᓇᐃᓕᐅᖃᑦᑕᕐᒥᖕᒪᑕ. ᑖᔅᓱᒥᖓ 

ᑮᓇᐅᔭᒥᒃ ᐊᒥᒐᖅᓯᓕᖃᑦᑕᕐᒪᑦ. 

ᑕᐃᒪᓐᓇᐃᓕᖓᖕᒪᑦ. ᑭᓯᐊᓂ 

ᖃᐅᔨᒪᖁᑦᓯᐊᖅᑕᕋᐃᓛᒃ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᑖᒃᑯᐊ ᕿᑎᕐᒥᐅᑦ ᓄᓇᕗᒻᒥᐅᑕᓪᓗ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐋᒃᑳᖅᓯᒪᓐᖏᖕᒪᑕ ᑖᔅᓱᒥᖓ. 

ᐅᖃᐃᓐᓇᖃᑦᑕᖅᓯᒪᕗᒍᑦ ᓱᓕ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᑲᔪᖅᑐᕋᖅᑎᒍᑦ ᑭᓯᐊᓂ ᒫᓐᓇᐅᔪᖅ 

ᑕᐃᒪᓐᓇ ᐱᔾᔪᑎᒋᓪᓗᒍ ᐃᖅᑲᐅᒪᑦᑎᐊᕋᑦᑕ ᑕᒡᕙᓂ 

ᒪᓕᒐᓕᐅᖅᑎᐅᓪᓗᑕ ᑕᒪᑦᑕ ᒥᑦᑎᒪᑕᓕᖕᒦᑎᓪᓗᑕ 

ᐊᖏᖃᑎᒌᓚᐅᖅᓯᒪᒐᑦᑕ ᐅᑯᐊ ᑕᕝᕙ 

ᓯᕗᓪᓕᐅᑎᓂᐊᕋᑦᑎᒍᑦ ᑖᒃᑯᐊ ᑕᕝᕙ 

ᒪᓕᒐᓱᒃᑲᑦᑎᒍᑦ ᒫᓐᓇᒧᑦ ᑎᑭᖦᖢᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᑭᐅᔭᐅᑦᓯᐊᒻᒪᕆᖅᑰᓐᖏᒃᑲᓗᐊᖅᖢᖓ 

ᐆᑦᑐᑦᑎᐊᕐᓂᐊᖅᑯᖓ.  

 

(ᑐᓵᔨᑎᒍᑦ) ᓯᕗᓕᖅᑎ ᐅᖃᕐᒪᑦ ᓄᓇᕗᑦ 

ᒐᕙᒪᒃᑯᖏᑦ ᐃᑲᔪᖅᑐᐃᖕᒪᑕᒎᖅ ᖁᕐᓗᖅᑐᐊᕐᔪᖕᒥ 

ᐊᖅᑯᓯᐅᕐᓂᕐᒥᒃ ᐊᒻᒪᓗ ᑐᓚᑦᑕᕐᕕᓕᐅᕐᓂᕐᒥᒃ 

ᐱᔾᔪᑎᐊᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᑮᓇᐅᔭᑎᒍᑦ ᐱᔭᕐᓂᓐᖏᑦᑐᑎᒍᓪᓗ 

ᐃᑲᔪᖅᑐᐃᓂᖃᕐᒪᖔᑦ ᓄᓇᕗᑦ ᒐᕙᒪᒃᑯᖏᑦ ᑭᓱᒧᑦ 

ᐃᑲᔪᖅᑐᐃᔪᓐᓇᖅᐸᑦ ᑕᒪᑐᒧᖓ ᐱᓕᕆᐊᒃᓴᐅᔪᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᓪᓗᓇᐅᔭᕈᒪᓗᐊᓐᖏᒃᑲᓗᐊᖅᖢᖓ 

ᖃᓪᓗᓇᐅᔭᑐᐃᓐᓇᕐᓂᐊᕋᒪ. ᐃᒪᓐᓇᐃᓕᖓᔪᖅ ᓱᓕ 

ᐅᖃᖅᑲᐅᔭᕋᓗᐊ ᑭᓯᐊᓂ ᖃᓪᓗᓇᐅᔭᕐᓗᖓ 

ᐅᖃᕐᓂᐊᕋᒪ.  

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᐅᖃᓐᖏᑦᑐᑦ 

ᐋᒃᑳᓚᓐᖏᑦᑐᑦ ᑕᒪᑐᒧᖓ ᐱᓕᕆᐊᒃᓴᒧᑦ. 

ᐃᑲᔪᖅᑐᑦᑎᐊᖅᑕᕗᑦ ᑕᒪᑐᒧᖓ ᐅᔭᕋᓐᓂᐊᕐᕕᖕᓄᑦ 

ᓴᓇᔭᐅᖃᑦᑕᖅᑐᓂᒃ. ᐃᒪᓐᓇ ᐅᖃᓪᓚᒃᑐᒍᓪᓕ, 

ᐃᒪᓐᓇ: ᐃᑲᔪᖅᑐᐃᔪᓐᓇᓐᖏᓐᓇᑦᑕ 

ᐱᓕᕆᐊᒃᓴᐅᔪᒥᒃ ᑮᓇᐅᔭᑎᒍᑦ ᑕᕝᕘᓇ 

ᒫᓐᓇᐅᓂᖓᓂᒃ. ᑮᓇᐅᔭᖃᖅᑎᑦᑎᓂᐊᖅᑎᓪᓗᑕ 

ᐊᖏᕈᑦᑕ ᑕᒪᑐᒥᖓ ᐊᒃᑐᐃᓂᖃᓪᓚᕆᖕᓂᐊᕐᒪᑦ 

ᓄᓇᕗᑦ ᒐᕙᒪᒃᑯᖏᑦ ᐱᖁᑎᕐᔪᐊᓕᐅᕈᑎᒃᓴᖏᓐᓂᒃ  

ᐊᖅᓵᖅᓯᓕᒑᖕᒪᑦ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ 

ᐅᖃᖅᓯᒪᕗᒍᑦ. 

 

ᑭᓯᐊᓂᓕ ᐅᖃᒃᑲᓐᓂᕈᒪᓪᓗᖓ 

ᓇᓗᓇᐃᖅᓯᔪᒪᓪᓗᖓ ᒪᓕᒐᓕᐅᖅᑎᒧᑦ 

ᐃᑲᔪᖅᑐᐃᖅᑕᕗᑦ ᑕᒪᑐᒧᖓ ᐱᔾᔪᑎᒋᔭᐅᔪᖅ. ᑖᓐᓇ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕚᓪᓕᕈᑕᐅᔪᓐᓇᖅᑐᖅ 

ᓄᓇᕗᒻᒥ ᐊᖏᔫᑎᓂᒃ ᐱᓕᕆᐊᒃᓴᖃᓕᕌᖓᑕ 

ᓄᓇᕗᒻᒥ ᑕᐃᒪᐃᖃᑦᑕᕐᒪᑕ. ᐃᑲᔪᖅᑐᖅᑐᒍᑦ 

ᐃᓄᖕᓂᒃ ᐃᖅᑲᓇᐃᔭᖅᑎᑖᕐᓂᕐᒥᒃ ᐊᒻᒪᓗᑦᑕᐅᖅ 

ᑕᒪᓐᓇ ᑕᐃᒪᓐᓇ ᑐᕌᒐᒃᓴᖃᐃᓐᓇᖃᑦᑕᕋᑦᑕ. 

ᓄᓇᕗᒥᐅᑦ ᐃᖅᑲᓇᐃᔮᒧᐊᖁᓪᓗᒋᑦ 

ᐃᖅᑲᓇᐃᔭᓕᖁᓪᓗᒋᑦ. ᑕᐃᒪᐃᓕᖓᖕᒪᑦ 

ᓇᓗᓇᐃᕐᕕᒋᔪᒪᔭᕋ ᒪᓕᒐᓕᐅᖅᑎ 

ᐃᔨᒋᓂᖅᓴᐅᒐᑦᑕ ᒫᓐᓇ ᑐᓂᔭᐅᓯᒪᓂᕆᔭᕗᑦ 

ᒪᓕᒃᖢᒍ ᑎᓕᔭᐅᓯᒪᔾᔪᑎᕗᓪᓗ ᑐᕌᖅᑕᕗᒻᒥ 

ᒥᑦᑎᒪᑕᓕᖕᒥ ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ 

ᐊᖏᕈᑕᐅᓚᐅᖅᑐᑦ ᑕᕝᕙ ᑐᕌᒐᕆᔭᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑎᒥᐅᓗᑕ ᐊᕙᑎᒃᑯᑦ ᓱᐃᓪᓕᐅᓕᖅᐸᑦ 

ᐊᔪᓕᕐᓂᐊᕋᑉᑕ ᕼᐅᒃᑲᐃᓪᓕᓂᐊᕋᑉᑕᓘᓐᓃᑦ. ᑕᓪᕙ 

ᑐᑭᒋᔮ ᑐᒃᕼᐃᖅᑑᑕᐅᓇᓱᐊᖅᑐᖅ ᒐᕙᒪᒋᔭᑉᑎᓐᓄᑦ.  

 

(ᑐᓵᔨᑎᒍᑦ) ᖃᐅᔨᒪᒐᒪ ᐃᓛᒃ ᐅᖃᖅᑲᐅᒐᒪ 

ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᑦ ᓄᓇᕗᑦ 

ᑐᓐᖓᕕᒃᑯᑦ ᐊᓂᒍᖅᑎᑦᑎᓚᐅᕐᒪᑕ 

ᐱᖁᔨᕗᖔᕈᑎᒥᒃ ᐃᑲᔪᖅᑐᐃᓪᓗᑎᒃ 

ᖁᕐᓗᖅᑐᐊᕐᔪᖕᒥᑦ ᐊᖅᑯᓯᐅᕈᑕᐅᔪᒪᔪᒥᒃ 

ᐱᓕᕆᔾᔪᑕᐅᔪᒪᔪᒥᒃ ᑐᓚᒃᑕᕐᕕᓕᐅᕈᑕᐅᔪᒪᔪᒥᒃ 

2016-ᖑᑎᓪᓗᒍ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᑎᓪᓗᒋᑦ. 

ᓯᕗᓕᖅᑎ ᐅᖃᖅᑲᐅᖕᒪᑦ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖃᑎᖃᕆᐊᖃᕐᒪᑕ ᐃᓄᐃᑦ 

ᑎᒥᖁᑎᖏᔭᖏᓐᓂᑦ ᑕᐃᒪᓐᓇ ᓲᕐᓗ ᐱᓕᕆᐊᒃᓴᐃᑦ 

ᖁᕐᓗᖅᑐᐊᕐᔪᖕᒥ ᐱᓪᓚᑦᑖᖑᖁᓪᓗᒋᑦ. 

ᓇᓗᓇᐃᖅᓯᔪᓐᓇᕐᐹ ᑖᓐᓇ ᓯᕗᓕᖅᑎᐅᔪᖅ 

ᑐᓐᖓᕕᒃᑯᑦ ᐊᖓᔪᖅᑳᖓᓐᓂᑦ 

ᑲᑎᒪᑎᖃᕈᓐᓇᕐᒪᖔᑦ ᕿᑎᕐᒥᐅᓪᓗ ᐃᓄᐃᑦ 

ᑲᑐᔾᔨᖃᑎᒌᖏᑕ ᐅᖃᐅᓯᖃᕐᓂᐊᕐᒪᑕ 

ᖁᕐᓗᖅᑐᐊᕐᔪᖕᒥᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐆᒥᖓ ᐅᖄᕐᔪᒍᒪᔪᖓ ᑕᐃᔅᓱᒪᓂ ᑕᒪᓐᓇ 

ᐱᕙᓪᓕᐊᓕᓵᖅᑎᓪᓗᒍᐃᓛᒃ ᑕᐃᒪ ᑖᒃᑯᐊ 

ᕿᑎᕐᒥᐅᑦ ᐃᓄᐃᑦ ᖃᑐᔾᔨᖃᑎᒌᖏᑦ 

ᐊᖏᖃᑎᒋᓚᐅᖅᓯᒪᒐᑦᑎᒍᑦ ᑖᒃᑯᐊ 

ᐱᓕᕆᔨᑐᐊᖑᔪᒪᓂᐊᕐᓂᑎᓪᓗᒋᑦ ᑖᔅᓱᒥᖓ 

ᖁᕐᓗᖅᑐᐊᕐᔪᖕᒥ ᐊᖅᑯᓯᐅᓂᕐᒥᒃ 

ᑐᓚᒃᑕᕐᕕᓕᐅᓂᕐᒥᓪᓗ ᐱᓕᕆᐊᒥ ᑕᒡᕙᓂ 

ᑎᑎᖅᑲᒥᑦ ᐱᓯᒪᒐᒪ ᑕᐃᓐᓇᐃᓕᖓᔪᒥᒃ. ᑭᓯᐊᓂ 

ᐅᖃᐅᑎᔪᓐᓇᑦᑎᐊᕐᒥᔭᕋ ᑕᐃᒪᓐᓇ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᑲᑐᔾᔨᖃᑎᒌᓪᓘᓐᓃᑦ ᓇᓕᐊᑐᐃᓐᓇᖅ 

ᑲᑎᒪᔪᒪᓂᖅᐸᑕ ᐅᕙᑦᑎᓐᓂᑦ 

ᑲᑎᖃᑎᒋᒍᒪᑦᑎᐊᕐᒥᔭᕗᑦ, ᑐᒃᓯᕋᖅᐸᑕ 

ᑲᑎᒪᓴᓂᕐᒥᑦ.  

 

ᐊᒻᒪ ᑕᐃᒪ ᐆᒥᖓ ᓇᓗᓇᐃᕈᓐᓇᑦᑎᐊᒻᒪᕆᒃᑐᖓ 

ᐱᓇᓱᐊᕈᓯᕆᓛᖅᑕᑦᑎᓐᓂ ᑕᐃᒪ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᓯᕗᓕᐅᖅᑎᖏᑦ ᐊᐅᓚᑦᑎᔩᑦ 

ᑕᒫᓃᓚᕐᒥᖕᒪᑕ ᐃᒪᖄ ᑕᐃᑲᓂ 

ᑲᑎᑦᑐᓐᓇᕐᓂᐊᖅᑐᒃᓴᕆᖕᒥᔭᕗ ᑲᑎᓛᕐᒥᒐᑦᑎᒍᑦ 

ᑕᐃᒪᓐᓇᐃᓕᖓᓂᖓ ᐱᔾᔪᑎᒋᓪᓗᒍ ᑖᔅᓱᒥᖓ 

ᐊᖏᖅᓯᒪᑦᓯᐊᖅᑐᒍᑦ ᖃᖓᑐᐃᓐᓇ ᑲᑎᒃᑐᒪᒑᖓᑕ 

ᑖᒃᑯᐊ ᑲᑐᔾᔨᖃᑎᒌᖑᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

ᐅᖃᖅᓯᒪᑦᓯᐊᕋᑦᑕ ᑕᒡᕙᓂ ᒐᕙᒪᒃᑯᑦ 

ᐱᓇᓱᐊᒐᕆᔭᑦᑎᓐᓂ ᒐᕙᒪᐅᓕᖅᑎᓪᓗᑕ ᐃᓄᐃᑦ 

ᑲᑐᔾᔨᖃᑎᒌᖏᑦ ᓴᓇᖃᑎᒋᒋᖃᕋᑦᑎᒍᑦ. 

ᑕᐃᒪᓐᓇᐃᓕᖓᐃᓐᓇᕐᓂᐊᖅᑐᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 129 - 5(2): 

ᐊᔪᖅᓴᓗᐊᖅᑕᐃᓕᑎᑦᑎᒋᐊᕐᓂᖅ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋᓕ ᒥᓂᔅᑕᐅᓚᐅᑲᒃᑐᒧᑦ 

ᐃᓄᓕᕆᔨᒃᑯᓐᓄᑦ.  

 

ᑕᐃᒪ ᓇᓗᓇᐃᖅᓯᖅᑲᐅᒐᕕᑦ ᒥᓂᔅᑕᐃᑦ 

ᐅᖃᓪᓚᒃᑎᓪᓗᒋᑦ ᑖᒻᓇᒎᖅ ᑕᐃᒪ ᐊᔪᖅᓴᓗᐊᕐᓂᖅ 

ᐱᔾᔪᑎᒋᒡᓗᒍ ᑲᑎᒪᓂᖅᑕᖃᓚᐅᖅᓯᒪᖕᒪᑦ. 

ᓯᕗᓪᓕᖅᐹᒥ ᐊᐱᖅᑯᑎᒐ ᐅᓇ, ᑕᐃᒪ 

ᐋᖅᑭᒋᐊᕐᓂᐊᓕᖅᑎᓪᓗᓯ  

ᓄᑖᓐᖑᕆᐊᓂᐊᓕᖅᑎᓪᓗᒍ ᑕᒪᓐᓇ ᖃᓄᕐᓕ ᑕᐃᒪ 

ᐃᖏᕐᕋᓂᖃᑦᑎᐊᖅᓯᒪᓚᐅᖅᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᑲᒃᑐᖅ 

ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐊᒻᒪ 

ᒪ’ᓇ ᐊᐱᖅᓱᖅᑕᐅᔫᓪᓗᐊᕋᒪ. ᑕᐃᒃᑯᐊ ᑖᓐᓇ 

ᒪᓕᒐᓕᐅᖅᑎ ᐊᐱᖅᕼᐅᕐᓂᖅᐸᑦ ᑕᐃᓐᓇ 

ᑲᖏᖅᖠᓂᕐᒥ ᑲᑎᒪᔾᔪᑕᐅᓚᐅᖅᑐᖅ ᑕᐃᑲᓂ . 

ᑖᒃᑯᐊ ᒐᕙᒪᒃᑯᑦ ᐱᓕᕆᐊᖏᑦ ᐊᐅᓪᓛᑦᓯᐊᕐᒪᖔᑕ 

ᖃᐅᔨᕼᐊᐃᓐᓇᕼᐆᕆᒐᑦᑎᒍ ᐊᒻᒪ ᖃᓄᖅ 

ᐋᖅᑭᒌᐊᖃᓂᖅᑑᓪᓗᐊᕋᕙᕐᒪᖔᑕ ᑖᒃᑯᐊ 

ᐱᔨᑦᓯᕋᖅᑕᕗᑦ ᐃᑲᔪᖅᑕᐅᒃᑲᓐᓂᖅᑑᓪᓗᐊᕐᒪᖔᑕ 

ᑕᐃᑲᓂ. 

 

ᐅᕙᖓᓕ ᓇᖕᒥᓂᖅ ᑲᑎᒪᖃᑕᐅᓚᐅᖏᑦᑐᖓ 

ᑭᕼᐃᐊᓂ ᖃᐅᔨᒪᔪᖓ ᑕᐃᑲᓂ ᑕᐃᒃᑯᐊ ᓄᓇᕗᑦ 

ᑐᓐᖓᕕᒃ ᑎᒥᖓ ᐊᒻᒪ ᑕᐃᒃᑯᐊ ᓄᓇᓖᑦ 

ᑲᑎᒪᖃᑕᐅᓚᖅᑐᑦ ᐃᓄᓕᕆᔨᒃᑯᓪᓗ ᑲᑎᒪᓚᐅᕐᒪᑕ 

ᖃᓄᖅ ᐊᐅᓪᓛᑑᑦᓯᐊᑲᓐᓂᕐᑑᕐᓗᐊᕐᒪᖔᑦ ᐊᒻᒪ ᖃᓄ 

ᑖᒃᑯᐊ ᓄᓇᕗᒻᒥᐅᑦ ᐅᕙᒍᖃᑦᓯᐊᖏᑦᑐ ᐅᕝᕙᓗ 

ᓂᕿᖃᑦᓯᐊᖏᑦᑐᑦ ᖃᓄᖅ 

ᐃᑲᔪᖅᑕᐅᕚᓪᓕᖅᑐᕐᔪᐊᕐᒪᖔᑕ. ᒪ’ᓇ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᓇᓗᓇᐃᔭᕋᑖᕋᕕᑦ. ᐄ, ᓇᓗᓇᐃᔭᒃᑲᓐᓂᓪᓗᐊᓵᖅᐲᑦ 

ᑕᒪᓐᓇ ᐊᔪᖅᓴᓗᐊᖃᑦᑕᕐᓂᖅ ᓄᓇᕘᒥᑦᑕᐅᖅ 

ᐃᓱᒫᓘᑎᒋᔭᐅᖕᒪᑦ ᑳᒃᑐᐃᑦ ᑕᒪᔾᔭ, ᐃᒪᓐᓇᖃᐃ 

ᐅᖃᑦᑎᐊᒻᒪᕆᒃᑯᒪᐃᑦ.  

 

ᑕᒡᕙ ᐅᒡᓛᒃᑯᑦ ᑕᒡᕗᖓᕋᖓᑦᑕ ᑐᒃᓯᐊᕐᓂᒃᑯᑦ 

ᐅᒃᑯᐃᖃᑦᑕᖅᐳᒍᑦ ᑳᒃᑐᐃᑦ ᐃᓱᒪᒋᔭᐅᖁᓪᓗᒋᑦ. 

ᒐᕙᒪᒃᑯᑦᑕᐅᖅ ᑕᒡᕙ ᐃᓱᒪᔪᓐᓇᖅᑰᕋᓗᐊᕐᒥᖕᒪᑕ  

ᑳᑦᑐᐃᑦ ᐱᔾᔪᑎᒋᓪᓗᒋᑦ ᐃᓕᓐᓂᐊᕆᐊᖅᑐᑯᓗᐃᑦ 

ᑳᒃᑐᐃᑦ.  

 

ᑕᐃᒪ ᐅᖃᓚᐅᕐᒥᒐᒪ, ᑖᒃᑯᐊ ᐃᓕᓐᓂᐊᖅᑐᑯᓗᐃᑦ 

ᐅᓪᓗᑕᒫᑦ ᓂᕆᓐᓇᒃᑯᑦ 

ᓂᕆᑎᑕᐅᔪᓐᓇᖃᑦᑕᕐᓂᐊᕐᒪᖔᑕ ᑕᐃᒫᒃ 

ᐊᐱᕆᓚᐅᖅᓯᒪᖕᒥᒐᒪ. ᐅᓇ ᑕᕝᕙ 

ᐊᐱᖅᑯᑎᒋᔪᒪᒃᑲᓐᓂᓕᖅᑕᕋ.  

 

ᐅᖃᖅᑎᑦᑎᔩ, ᑕᒪᓐᓇ ᓄᓇᕘᒥ ᐊᔪᖅᓴᓗᐊᕐᓂᖅ 

ᐱᔾᔪᑎᒋᓪᓗᒍ ᑕᐃᒪ ᓴᓂᕋᔭᖕᒥ ᕼᐊᒻᒪᓚᒃᑯᑦ 

ᑲᒥᒪᔨᖏᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦᑕᐅᖅ 

ᑭᒡᒐᖅᑐᐃᔨᖃᕐᒪᑕ. ᖃᓄᕐᓕ ᑕᐃᒪ ᑖᒃᑯᐊ 

ᐃᓗᓕᕆᓂᒃᑯᑦ ᑮᓇᐅᔭᕐᓂᑦ 

ᓴᖅᑭᑦᑎᒃᑲᓐᓂᕈᓐᓇᖅᐸᑦ ᕼᐊᒻᓚᒃᑯᓐᓄᑦ ᑖᓐᓇ 

ᐊᔪᖅᓴᓗᐊᖅᑕᐃᓕᒪᓂᖅ ᐱᔾᔪᑎᒋᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑕᐃᒃᑯᐊ ᕼᐋᒻᒪᓚᓗᒃᑖᑦ ᐱᓕᕆᖃᑎᒋᔪᔭᕗᑦ, 

ᑕᐃᒃᑯᐊ ᕼᐋᒻᒪᓚᐃᑦ ᓄᓇᓕᖕᓂ ᒐᕙᒪᐅᖕᒪᑕ 

ᖃᐅᔨᒪᑦᑎᐊᖅᑐᑎᓪᓗ ᕼᐅᓇ ᐱᔭᕆᐊᖃᕐᒪᖔᑦ, 

ᐅᕝᕙᓗ ᐅᕝᕙ ᕼᐅᓇ ᓈᒻᒪᓐᓇᖏᒻᒪᖔᑦ. ᑕᐃᒪ 

ᑕᐃᒃᑯᐊ ᕼᐋᒻᓚᒃᑯᑦ ᑎᑎᕋᖅᕼᐃᒪᔪᒥᒃ 

ᐃᓄᓕᕆᔨᒃᑯᓐᓄᑦ ᖃᐃᑦᑎᒥᐊᖅᖢᑕ ᑐᒃᓯᕋᐅᑎ 

ᕼᐅᒍᐊᕐᒪᖔᑕ, ᖃᓄᖅ ᑮᓇᐅᔭᕐᒥᒃ, ᖃᓄᖅ 

ᐊᖏᑎᒋᔪᒥᒃ ᑮᓇᐅᔭᕐᒥᒃ ᐊᑐᕋᔭᕐᒪᖔᑕ. ᑖᓐᓇ 

ᑕᒪᐅᖓ ᐃᓄᓕᕆᔨᒃᑯᓐᓄᑦ ᐊᐅᓪᓚᒥᐊᕐᓂᕐᒧᑦ 

ᐊᖏᖅᑕᐅᓂᐊᕐᒪᖔᑦ ᖃᐅᔨᒪᓐᖏᓐᓇᑦᑕ, 

ᐆᒃᑐᖅᑕᕐᓗᑎᒃ ᑭᕼᐃᐊᓂ ᐱᓐᓇᒃᕼᐋᖑᖕᒪᑦ. 

ᑕᐃᒃᑯᐊ ᑐᕼᐋᔪᑦ ᐃᕼᐅᒪᒃᐸᑕ ᑖᓐᓇ ᑎᒍᓗᒍ 

ᐆᒃᑐᖅᑕᒥᐊᕐᓖᑦ ᑖᒃᑯᐊ ᓄᓇᓖᑦ ᐊᒻᒪᑦᑕᐅᖅ ᑖᒃᑯᐊ 

ᑳᒃᑐᓄᑦ ᑐᕌᖓᔪᖅ ᒫᓐᓇᐅᔪᖅ ᑮᓇᐅᔭᓕᕆᒐᑉᑕ 

ᐊᐅᓪᓛᕈᑎᓂᒃ.  

 

ᑖᒃᑯᐊ ᐃᓄᓕᕆᔨᒃᑯᑦ ᒫᓐᓇ ᑮᓇᐅᔭᒥᒃ 

ᑐᒃᕼᐃᕋᕐᓂᐊᑦ ᑖᒃᑯᐊ ᓂᖃᐃᕼᐆᑎᑦ ᐊᒡᓚᒡᒍᔮᓪᓗᒍ, 

ᐊᖏᓪᓕᒃᑲᓐᓂᒋᐊᒃᑲᓐᓂᒐᔮᓪᓗᑦᑐᐊᕋᔭᕐᓂᐊᖅᐸᑦ, 

ᑖᒃᑯᐊ ᐃᓄᓕᕆᔨᒃᑯᑦ ᑮᓇᐅᔭᖅᑐᕈᑎᖏᑦ 

ᖃᐅᔨᕼᐊᖅᑕᐅᓕᖅᐸᑦ ᑕᐃᑲᓂ ᐃᓗᐊᓃᓐᓂᐊᕐᒪᑦ 

ᑖᓐᓇ ᖃᐅᔨᕼᐊᖅᑑᓪᓗᐊᕈᒫᖅᐸᕗᑦᑕᐅᖅ. ᒪ’ᓇ,  

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᓇᓗᓇᐃᔭᑦᑎᐊᒃᑲᓐᓂᕋᑖᕋᕕᑦ ᑕᒪᑐᒪᑉ ᒥᒃᓵᓄᑦ.  

ᑕᐃᒪ ᑭᖑᓪᓕᖅᐹᒥᑦ ᐅᖃᓪᓚᓵᕋᕕᑦ ᑕᐃᒪᒎᖅ 

ᐃᑯᕐᕋᕆᐊᖅ, ᐃᑯᕐᕋᕆᐊᕐᒥᒃ. ᑖᓐᓇ ᑕᐃᒪ 

ᐅᖃᕋᑖᕋᕕᑦ ᑮᓇᐅᔭᖅᑕᖃᕈᓐᓇᖅᐹ 

ᑕᐃᒪᓐᓇᐃᓕᕋᑖᕋᒪ ᕼᐋᒻᓚᒃᑯᓐᓂᑦ.  

 

ᐃᑯᕐᕋᕆᐊᕐᓂᖅ ᑖᓐᓇ ᐱᔾᔪᑎᒋᓗᒍ 

ᐊᔪᖅᓴᓗᐊᖃᑦᑕᕐᓂᖅ ᑕᒪᓐᓇ ᑕᕝᕙ ᑐᕌᖅᑕᕗᑦ 

ᐅᖃᐅᓯᖅ ᓴᖅᑭᑕᐅᓯᒪᓕᖅᑐᖅ ᑐᕌᖅᑕᕗᑦ. ᑕᐃᒪ 

ᓴᖅᑭᑦᑎᒃᑲᓐᓂᓕᕐᒥᒃᐸᑕ ᑖᒃᑯᐊ ᐃᓄᓕᕆᔨᒃᑯᑦ 

ᐃᑯᕐᕋᕆᐊᖅᑕ, ᑖᒃᑯᐊ ᑕᐃᒪ ᕼᐋᒻᓚᒃᑯᑦ 

ᐃᑲᔪᖅᑕᐅᔪᓐᓇᑦᑎᐊᖅᑰᕋᓗᐊᕐᒪᑕ ᓄᓇᕗᒻᒥ 

ᓄᓇᕗᒻᒥᐅᑕᓕᒫᑦ ᕼᐋᒻᓚᖏᓐᓂᑦ.  

ᐃᑯᕐᕋᕆᐊᕈᒪᒍᑎᒃ ᒐᕙᒪᒃᑯᑦ ᑕᐃᒪ ᑖᒃᑯᐊ 

ᐊᖅᑯᑎᒋᔭᐅᖃᑦᑕᒃᑲᓐᓂᕆᐊᖃᕋᓱᐊᖅᑰᔨᒋᒐᒃᑭᑦ 

ᕼᐊᒻᓚᒃᑯᑦ.  

 

ᐅᓇ ᑕᕝᕙᖃᐃ ᑭᖑᓪᓕᖅᐸᖅ ᐊᐱᖅᑯᑎᒋᔪᒪᔭᕋ, 

ᑖᓐᓇ ᐱᔾᔪᑎᒋᓗᒍᖃᐃ ᑖᒃᑯᐊ ᐃᓄᓕᕆᔨᒃᑯᑦ 

ᐃᒻᒪᖃ ᐅᓪᓗᐃᓐᓇᑦᑕᐃᓐᓇᖓᓂ 

ᐃᖅᑲᓇᐃᔭᖅᑎᓂᖅᑲᐃ ᓴᖅᑭᑦᑎᔪᓐᓇᕋᔭᖅᐳᑦ 

ᐊᔪᖅᓴᓗᐊᖅᑕᐃᓕᒪᓂᖅ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐃᓄᓕᕆᔨᒃᑯᑦ ᐱᓕᕆᔨᖁᑎᖏᑦ ᑖᒃᑯᐊ 

ᓂᖃᐃᓱᓕᕆᔩᑦ ᐊᒻᒪᓗ ᑕᐃᒃᑯᐊ (ᑐᓵᔨᑎᒍᑦ) 

ᓄᓇᓕᖕᓂᑦ ᐱᕙᓪᓕᐊᔪᓕᕆᔨᒃᑯᑦ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᖃᕈᑦᑐᑦ 

ᐊᔪᖅᕼᐊᓗᐊᖅᑐᓂᒃ ᐊᒻᒪᓗ ᖃᓄᖅ ᑖᓐᓇ 

ᐊᔪᖅᕼᐊᓗᐊᖅᑐᖅ ᐱᕚᓪᓕᖅᑑᓪᓗᐊᕐᒪᖔᑦ.  

ᐃᒻᒪᖄ ᐃᓕᓐᓂᐊᒃᑲᓐᓂᕐᓗᓂ ᑎᑎᖃᕐᕕᖕᒥᑦ 

ᐅᕝᕙᓘᕝᕙ ᐃᓕᓐᓂᐊᕐᕕᖕᒥᑦ ᖃᓄᖅ 

ᐱᓕᕆᐊᖃᖅᑑᒃᑲᓂᖅᑑᓪᓗᐊᕐᒪᖔᑦ ᖃᑉᓗᓈᑐᑦ  

ᐱᓕᒻᒪᒃᓴᕐᓂᖅ.  

 

ᑕᕝᕙ ᑖᒃᑯᐊ ᐱᓕᕆᐊᕼᐅᑦᑕᕗᑦ, ᑕᐃᒃᑯᐊ 

ᓂᖃᐃᓲᑏᑦ ᑖᒃᑯᐊ ᑳᓗᐊᖅᑐᓄᑦ ᑕᐃᑯᓐᖓᕌᖓᑕ 

ᐊᔪᖅᕼᐊᓗᐊᖅᑐᑦ ᑮᓇᐅᔭᕐᒥᒃ 

ᖃᐅᔨᒪᓗᒃᑖᖅᑐᑏᒃᑯᐊ ᐊᔪᖅᕼᐊᓗᐊᖅᑐᑦ 

ᑕᐃᑯᓐᖓᖅᑐᑎᒃ ᑮᓇᐅᔭᕐᒥᑦ ᑐᓂᔭᐅᕼᐅᖕᒪᑕ 

ᓂᕿᑖᕈᑎᒃᓴᒧᑦ ᐊᒻᒪᓗ ᑖᒃᑯᐊ ᑕᐃᓐᓇ 

ᑲᑎᒪᔨᐅᔪᖅ ᐊᔪᖅᕼᐊᓗᐊᖅᑕᐃᓕᓂᕐᒧᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᖅ, ᑖᓐᓇ ᐃᓄᓕᕆᔨᒃᑯᑦ 

ᐱᔨᖏᑦ ᑕᐃᑲᓃᒻᒪᑕ, ᑖᒃᑯᐊ ᐃᓄᓕᕆᔨᒃᑯᑦ ᐊᒻᒪᓗ 

ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓ ᑕᐃᑲᓂ 

ᐊᔾᔨᒌᖕᒪᑕ, ᐃᒃᓯᕙᐅᑕᐅᖃᑎᒌᑦᑑᖕᒪᑕ 

ᐱᓕᕆᖃᑎᖃᖃᑦᑕᖅᖢᓂ ᑖᒃᑯᐊ ᓄᓇᓕᖕᓂᑦ.  

 

ᑕᐃᒪ ᑕᐃᑲᓂ ᑲᑎᖕᒪᑕ, ᑲᑎᒪ’ᒻᒪᑕ ᑕᐃᒪ 

ᐅᓂᒃᑳᖅᑐᓪᓗ ᑖᒃᑯᐊ ᓄᓇᓖᑦ ᖃᓄᖅ ᑖᒃᑯᐊ 

ᐊᔪᖅᕼᐊᓗᐊᖅᑐᑦ, ᑳᒃᑐᑦ ᖃᓄᖅ 

ᐃᑲᔪᖅᑕᐅᒃᑲᓐᓂᖅᑑᓪᓗᐊᕋᔭᕐᒪᖔᑕ ᑕᐃᒪ ᑕᐃᑲᓂ 

ᐅᖃᐅᕼᐃᐅᕙᓚᐅᖅ ᐊᒻᒪᓗ ᑕᐃᑲᓐᖓᑦ ᑖᓐᓇ 

ᑲᑎᒪᓂᖅ ᑖᒃᑯᐊ ᑲᑎᒪᓚᐅᖅᖢᑎᒃ ᕼᐅᓇᒥᑦ 

ᑲᑎᒪᓚᐅᕐᒪᖔᑕ ᑖᒃᑯᐊ ᕼᐅᓇᑦ 

ᐱᕚᓪᓕᖅᑑᓪᓗᐊᕋᔭᕐᒪᖔᑕ ᑕᕝᕙ 

ᕿᒥᕐᕈᐊᖅᑕᐅᓂᐊᕐᒪᑕ ᓇᓗᓇᓐᖏᒻᒪᑦ ᑕᐃᑲᓐᖓᑦ 

ᑖᓐᓇ ᐊᐅᓪᓛᑦᓯᐊᒃᑲᓐᓂᖅᑑᓪᓗᐊᓕᕋᔭᕐᓂᕐᒥᐊᖅ. 

ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓂᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᖁᐊᖅ.  

 

ᐊᐱᖅᑯᑦ 130 - 5(2): ᕼᐋᒻᒪᒃᑯᑦ ᐱᖁᑎᕐᔪᐊᓂ 

ᓯᕗᓪᓕᐅᑎᑕᖏᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᒃᑳ ᐅᖅᓱᖅᑑᒻᒥᐅᓪᓗ 

ᓄᓇᕗᒻᒥᐅᓪᓗ ᐅᓪᓛᒃᑰᖅᐸᒃᑲ.  
 

ᐅᖃᖅᑏ, ᐅᓪᓗᒥ ᖀᒃᑲ ᓱᓕ ᐱᓯᒪᓂᐊᕋᒃᑭᑦ.  
 

>>ᐃᒡᓚᖅᑐᑦ 
 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᓄᓇᓕᓐᓄᑦ 

ᒐᕙᒪᒃᑯᓐᓄ ᐱᔨᑦᓯᖅᑎᒃᑯᑦ ᒥᓂᔅᑕᖓᓐᓄᑦ. 
 

ᐃᓚᖓᑦ ᑎᑎᕋᐅᓯᐊᕆᓚᐅᖅᑕᕋ, ᐅᖃᖅᑏ, 

ᓴᖅᑭᓚᐅᖅᑕᕋ ᐱᓇᓱᐊᕈᓯᕆᔭᑦᑎᓐᓂ 

ᐱᔾᔪᑎᖃᓚᐅᕐᒪᑦ ᑐᐊᕕᕐᓇᖅᑐᒃᑯᑦ ᓄᑖᒥᑦ 

ᓄᓇᓯᐅᑎᒃᑯᕕᑦᑕᕆᐊᖃᓕᕐᒪᑕ ᐅᖅᓱᖅᑑᒥ 

ᑐᐊᕕᕐᓇᖅᑐᒃᑯᑦ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪ 

ᓄᓇᓖᑦ ᕼᐋᒻᓚᒃᑯᖏᑦ ᑎᑎᕋᓚᐅᕐᒪᑕ ᐅᖃᖅᖢᑎᒃ 

ᑖᓐᓇ ᐱᖁᑎᕐᔪᐊᖑᔪᖅ ᐃᒪᓐᓇ 

ᓇᓗᓇᐃᖅᑕᐅᓯᒪᓪᓗᓂ 2017-18-ᒥᑦ 

ᑐᒃᓯᕋᐅᑎᒋᓚᐅᖅᑕᖏᓐᓂᑦ ᓄᓇᓕᖕᓄ 

ᒐᕙᒪᒃᑯᓐᓄᓪᓗ ᐱᔨᖅᓯᖅᑎᒃᑯᑦ ᐱᓕᕆᕕᖓᓐᓄ 

ᓱᓕ ᑖᓐᓇ ᓯᕗᓪᓕᐅᔾᔭᐅᓯᒪᓪᓗᓂ ᓄᓇᓕᖕᓄᑦ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᓐᓇ 

ᐱᓕᕆᕕᖓᑦ ᑭᐅᕙᓪᓕᐊᒻᒪᖔᑦ ᕼᐊᒻᓚᒃᑯᑦ 

ᑐᒃᓯᕋᓚᐅᖅᑕᖓᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᒡᓗ ᒥᔅᑕ ᐋᖁᐊᖅ 

ᐊᐱᕆᒐᕕᑦ. ᑖᒃᑯᐊ ᐱᓕᕆᔨᒋᔭᕗᑦ ᒫᓐᓇ 

ᐱᓕᕆᖃᑎᖃᑦᑕᕐᒪᑕ ᐊᒻᒪ ᐱᓕᕆᖃᖅᑐᓂᓛᑦ 

ᑖᒃᑯᓂᖓ ᐅᖅᓱᖅᑑᑉ ᕼᐋᒻᓚᒃᑯᖏᓐᓂᑦ  ᑖᒃᑯᐊ 

ᐅᖅᓱᖅᑑᑉ ᕼᐋᒻᓚᒃᑯᖏᑦᑕ ᓄᓇᓕᖏᑦᑕᐃᓛᒃ 

ᓯᕗᓪᓕᐅᑎᖁᔭᖏᓐᓂᑦ ᐱᖁᑎᕐᔪᐊᓪᓗ ᐊᓯᖏᑦᑕᓗ 

ᒥᒃᓵᓄᑦ ᖃᓄᐃᓕᐅᕐᓂᕆᐊᖅᑕᖏᓐᓂ. ᖁᔭᓐᓇᒦᒃ, 

ᐅᖃᖅᑏᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕼᐋᒻᓚᒃᑯᑦ ᑎᑎᖅᑲᖓᑦ ᓇᓗᓇᐃᖅᓯᓚᐅᖅᑐᖅ 

ᖃᓄᐃᓕᖓᓕᕐᒪᖔᑦ ᓄᓇᓯᐅᑎᒃᑯᕕᒋᔭᖓᑦ. 

ᐊᑦᑕᕐᓇᓕᕐᒪᑦ ᑎᒥᒧᑦ ᐊᒻᒪ ᐃᖅᑲᓇᐃᔭᖅᑎᐅᔪᓄᑦ 

ᐅᓗᕆᐊᓇᓕᕐᒪᑦ. ᒥᓂᔅᑕ ᐅᖃᕈᓐᓇᖅᐹ ᒫᓐᓇ 

ᐅᖅᓱᐊᓗᒃᓱᓐᓂᑐᐊᓘᓪᓗᓂ ᐊᒻᒪ 

ᑭᓈᓗᒃᓱᖕᓂᑦᑐᐊᓘᓪᓗᓂ ᐊᒻᒪᓗ ᐊᕐᕌᒍᓄᑦ  

30-ᓄᑦ ᐅᖓᑖᓄᑦ ᐅᑭᐅᖃᓕᕐᒪᑦ ᐃᒡᓗᕐᔪᐊᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐃᑲᔪᖅᑐᐃᔾᔪᑎᖃᕈᓐᓇᕐᒪᖔᑦ 

ᕼᐊᒻᓚᒃᑯᓐᓄᑦ ᑖᒃᑯᐊ ᐃᓱᒫᓘᑎᒋᔭᐅᔪᑦ 

ᐋᖅᑭᒃᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᖁᐊᓴ. ᒥᓂᔅᑕ 

ᑯᓱᒐᖅ. 
 

>>ᐃᓪᓚᖅᑐᑦ  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᒥᓂᔅᑕ ᑯᓱᒐᖅ?  
 

>>ᐃᒡᓚᖅᑐᑦ 
 

ᖁᓛᓃᑦᑐᓕᒫᑦ? 
 

>>ᐃᒡᓚᖅᑐᑦ 
 

ᖁᔭᓐᓇᒦᒃ, ᐅᖃᖅᑏᑦᓯᔩ. ᓲᖃᐃᒻᒪᐅᕙᒃᑐᑦ 

ᐅᐃᒻᒪᖕᓇᓲᖑᖕᒪᑦ. ᐅᖃᖅᑎᑦᓯᔩ, ᑕᐃᒃᑯᐊ 

ᐱᓕᕆᖃᑎᒌᓇᓱᒃᐸᒃᑲᑎᒍᓂᓛᒃ ᕼᐊᒻᓚᖑᔪᑦ ᑕᒪᕐᒥᑦ 

ᑖᓐᓇ ᓇᐅᒃᑯᑦ ᐋᖅᑭᒡᕕᒃᓴᒃ 

ᐅᓗᕆᐊᓇᖅᑐᒦᓗᐊᕐᓂᖅᐸᑕ ᑖᒃᑯᐊ ᓇᐅᒃᑯᑦ 

ᐋᖅᑭᒡᕕᒃᓴᑕᖃᕋᔭᕐᓂᖏᑦᑕ ᑐᐊᕕᕐᓇᖅᑐᒃᑯᑦ 

ᐱᓕᕆᖃᑎᒋᕙᕗᑦ ᐅᖅᓱᖅᑑᕐᒥᐅᑕᐃᑦ. ᐊᒻᒪ 

ᑕᒪᒃᑯᐊ ᑮᓇᐅᔭᓂᑦᑕᐅᖃᑦᑕᕐᓂᖏᖏᓛᑦ ᒫᓐᓇ 

ᖃᐅᓯᓴᕋᑦᑎᒍ ᓇᐅᒃᑯᓪᓗ ᐋᖅᑭᒡᕕᒃᓴᖃᕋᔭᖏᒪᖔᑕ 

ᐃᒻᒪᖄ ᑮᓇᐅᔭᓂᑲᓐᓂᕐᓗᑎᒍᑦ ᐅᕝᕙᓘᓐᓃᑦ 

ᑮᓇᐅᔭᓂᒃᑕᐅᓂᕆᖃᑦᑕᖅᑕᖏᑦ ᓇᐅᒃᑯᑦ 

ᖃᔅᓯᐅᑎᒃᑲᓐᓂᕋᔭᓐᖏᒫᖔᑕ ᐱᓕᕆᐊᕆᒐᑉᑎᒍ.  
 

ᑕᒪᓐᓇ ᐅᖅᓱᖅᑑᕐᒥᐅᑦ ᐱᓕᕆᕝᕕᒋᔭᖓ ᑕᐃᓐᓇ 

ᐅᖃᐅᓯᕆᔭᕋᖓ ᑐᑭᓯᐅᒪᑦᓯᐊᖅᑕᕋ 

ᕿᒥᕐᕈᖃᑎᒌᓐᓂᐊᖅᐸᒍᑦ ᓇᐅᒃᑯᑦ 

ᓵᓕᓂᖅᓴᐅᓇᔭᖏᒻᒪᖔ. ᖁᔭᓐᓇᒦᒃ, ᐅᖃᖅᑏᑦᓯᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᑕᐃᒪ 

ᐅᖃᖅᑲᐅᒐᒪ ᑕᕝᕙᓂ ᐅᓂᒃᑳᓚᐅᑲᖅᖢᖓ 

ᓯᕗᓪᓕᖅᐹᒥ ᐊᐃᖅᑯᑎᓂ ᑖᒃᑯᐊ ᓄᓇᓖᑦ 

ᒐᕙᒪᖏᑦᑕ ᑎᑎᖅᑲᖓᑦ ᓇᓗᓇᐃᖅᓯᒪᖕᒪᑦ 

ᑖᓐᓇᒎᑦ ᐱᖁᑎᕐᔪᐊᖅ ᐃᒪᓐᓇᐅᓯᒪᖕᒪᑦ. 

ᓇᓗᓇᐃᖅᓯᒪᖕᒪᑦ 2017-18 ᑐᒃᓯᕋᐅᑎᑦᑎᓐᓂ 

ᑖᒃᑯᓄᖓ ᓄᓇᓕᖕᓄ ᒐᕙᒪᒃᑯᓐᓄ 

ᐱᔨᑦᓯᖅᑎᒃᑯᓐᓄᑦ ᐊᒻᒪᓗ ᓯᕗᓪᓕᐅᑎᓯᒪᔭᑦᑎᓐᓂ  

ᖁᑦᑎᓐᓂᖅᐹᒧᑦ ᓄᓇᓕᖕᓂ.  

 

ᒥᓂᔅᑕ ᓇᓗᓇᐃᖅᓯ ᑐᑭᓯᓇᖅᓯᑎᑦᑎᔪᓐᓇᖅᐹ 

ᐱᓕᕆᕝᕕᖓ ᖃᓄᖅ ᐱᓕᕆᖃᑎᖃᖃᑕᕐᒪᖔᑦ 

ᓄᓇᓕᖕᓂ ᒐᕙᒪᐅᔪᓂᑦ 

ᑖᒃᑯᐊ ᓯᕗᓪᓕᐅᑎᑕᖏᑦ ᓴᖅᑭᔮᖅᑎᑕᐅᖁᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑦᑕ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑏᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑏᑦᓯᔩ. ᐅᑉᓗᖃᑦᓯᐊᕆᑦ.   

 

ᐅᖃᖅᑎᑦᓯᔩ, ᑖᒃᑯᐊ ᓄᓇᓖᑦ 

ᑕᐊᕕᕆᓂᖅᐹᕆᔭᖏᑦ ᑕᐃᒪᐅᓯᓐᓇᖅᑎᓪᓗᖏᑦ 

ᐊᒻᒪᑦᑕᐅᖅ ᓄᓇᕗᒻᒥᐅᑕᓗᒃᑖᑦ 

ᓄᓇᓕᓗᑦᑖᑦᓯᐊᑦᑕᐅᖅ 25 ᐊᒻᒪᑦᑕᐅᖅ 

ᑐᐊᕕᐅᕆᔭᖏᑦ ᑖᒃᑯᐊ ᖃᓕᕇᓕᖃᑦᑕᕐᒪᑕ. ᑖᒃᑯᐊ 

ᑎᒥᑕᖃᕐᒪᑦ ᑖᒃᑯᓇᓐᖓᑦ ᕼᐋᓚᓂᑦ 

ᒪᐃᔭᖏᓐᓃᓐᖔᖅᑐᓂᒃ ᐱᓕᕆᔨᑦᑎᓐᓂᓪᓗ ᐊᒻᒪᓗ 

ᓄᓇᕗᒻᒥ ᑲᑐᔾᔨᖃᑎᒌᓃᓐᖔᖅᑐᓂᒃ ᕼᐊᒻᓚᖏᓐᓂᑦ. 

ᑖᒃᑯᐊ ᕿᒥᕐᕈᓲᖑᖕᒪᑕ ᐊᑏ, ᑖᒃᑯᐊ 

ᐊᑐᐊᒐᕆᔭᐅᓂᖅᐹᑦ ᓇᓕᖏᑦ 

ᖃᓪᓕᐅᑎᓐᓂᐊᓕᕆᕚᖅᓯᒪᔪᓂᒃ ᑕᐃᑰᓇ ᑎᒥᑎᒍᑦ 

ᓇᓕᐊᒃ ᓯᕗᓪᓕᐅᑎᓂᐊᕐᒪᖔᓚᖃᑦᑕᕐᒪᑕ. ᑕᐃᒪᓐᓇ 

ᑕᒡᕙ ᓇᓗᓇᐃᖃᑦᑕᖅᐳᑦ ᓇᓕᐊᒃ ᓄᓇᓕᒃ 

ᓱᓇᒃᑰᕈᑕᐅᓗᑦᑖᕐᓂᐊᖅᐸᑦ ᓱᓇᑖᕐᓂᐊᖅᐸᑦ, ᓇᓕᐊ 

ᑭᖑᕙᕆᐊᕆᐊᖃᖅᐸ? 

 

ᑖᒃᑯᐊ ᖃᓪᓕᖅᑕᐅᑎᓗᑦᑖᒍᒪᓐᓇᖃᑦᑕᖅᑑᒐᓗᐊᑦ 

ᑭᓯᐊᓂ ᐊᔪᕐᓇᓲᖑᖕᒪᑦ. ᑖᓐᓇ ᑕᒡᕙ 

ᐅᖃᐅᓯᕆᓵᖅᑕᕋ ᓇᓗᓇᐃᖅᓯᓲᖑᕗᖅ ᓇᓕᐊᒃ 

ᖃᓪᓕᖅᐸᐅᑎᔪᓂᑦ, 

ᖃᓪᓕᖅᐸᐅᑎᒃᑲᓐᓂᕐᓂᐊᕐᒪᖔᑦ. ᑕᒪᓐᓇ 

ᐃᖏᕐᕋᑦᑎᐊᖅᑑᔭᖅᖢᓂᓗ ᑕᐃᒪᓐᓇ, ᑭᓯᐊᓂ 

ᑖᔅᓱᒪᑉ ᓯᓚᑖᒍᑦ ᑐᐊᕕᕐᓇᖅᑐᖅᑕᖃᓗᐊᕌᖓᑦᑕᐅᖅ 

ᕿᒥᕐᕈᒋᐊᕐᕕᒃᓴᖅᑕᖃᖃᑦᑕᕐᒥᔪᒍᑦ ᑎᑎᕋᕐᕕᓐᓄᑦ, 

ᐅᕙᖓ ᑎᑎᕋᕐᕕᒃᑯᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 131 - 5(2): ᕿᒥᕐᕈᑲᓐᓂᕐᓂᖅ 

ᓇᓕᕌᒐᒃᓴᓂᑦ ᖁᕐᓗᖅᑑᒥ ᐊᑯᓂᐅᔪᒧᑦ 

ᐸᕐᕆᕕᒃᒪᓄᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᖕᒥᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ, ᐅᖃᖅᑏ, ᑖᓐᓇ ᐅᖃᐅᓯᕆᕚᓪᓗᒃᑐᒍ ᑖᒃᑯᐊ  

ᕼᐋᒻᓚᒃᑯᑦ ᖁᕐᓗᖅᑑᕐᒥ ᑕᐅᕗᖓ ᓯᕕᑐᔪᒃᑯᑦ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᖅᑭᒃᓯᔨᒃᓴᓄᑦ ᓄᓇᓕᖕᓂᑦ ᑐᑭᓯᒪᓚᐅᕋᒪ 

ᑖᔅᓱᒥᖓ ᒐᕙᒪᒃᑯᒡᒎᖅ ᐃᓱᒪᒃᓴᖅᓯᐅᕈᑎᖃᔾᔮᖏᒻᒪᑕ 

ᑐᒃᓯᕋᐅᒻᒥᑦ ᑕᐅᕗᖓ ᑳᓐᑐᕌᒃᑦᒧᑦ 

ᑐᒃᓯᕋᐅᑎᑎᒎᖔᕈᒪᒐᒥᒃ. ᑕᐃᒪᐃᒻᒪᓪᓕ 

ᖁᕕᐊᓚᐅᖅᐳᖓ ᑐᓴᕋᒪ ᑖᒃᓱᒥᖓ ᒥᓂᔅᑕ 

ᐅᖃᖅᑎᓪᓗᒍ ᑭᐅᔾᔪᑎᒋᔭᖓᓂᑦ ᐊᐱᖅᑯᑎᓐᓄᑦ, 

ᐊᐱᖅᑯᑎᖏᓐᓄᑦ ᒪᓕᒐᓕᐅᖅᑎᐅᖃᑎᒪ ᐊᕐᕕᐊᑦ 

ᐅᐊᖕᓇᖓᓂ ᑎᑭᕋᕐᔪᐊᕐᒥᓗ ᔫᓂ 5-ᖑᑎᓪᓗᒍ 

ᐊᐱᖅᑯᑎᖓᓂᒃ. ᒥᓂᔅᑕᐃᒡᒎᖅ ᑲᑎᒪᔨᖏᑦ 

ᐋᖅᑭᒃᓯᓚᐅᓐᖏᒻᒪᑕ ᓱᓕ ᑖᒃᓱᒧᖓ 

ᑳᓐᑐᕌᒃᑦᑖᕈᒪᔾᔪᑎᒧᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᒪᑐᐃᓐᓇᕆᐊᓖᑦ, ᐄ ᑖᓐᓇ 

ᐊᑭᓕᖅᓱᖅᑕᐅᓗᑎᒃ ᐱᔨᑦᑎᕋᕐᓂᕐᒥᒃ ᑳᓐᑐᕌᒃᑦᖑᔪᒥ 

ᑖᒃᑯᐊ ᐃᓐᓇᐃᑦ ᐸᖅᑭᔭᐅᓂᖏᓐᓄᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐱᒻᒪᕆᐅᖕᒪᑦ ᑕᐃᒪ 

ᐊᔾᔨᒌᑦᑐᒥᑦ ᑐᑭᓯᐅᒪᔭᕆᐊᖃᕋᑦᑕ 

ᓇᒧᓐᖓᕐᒪᖔᑦᑎᓐᓂᑦ. ᑕᐃᒪ 

ᑐᑭᓯᓇᖅᓯᑎᒋᐊᖁᓪᓗᒍ ᒥᓂᔅᑕᐅᓪᓗᖓ 

ᓇᓕᐊᖕᓂᑐᐃᓐᓇᖅ ᐃᑲᔪᖅᑎᐅᔪᒥᑦ 

ᐋᒃᑳᖅᓯᓚᐅᕐᓇᖓᓗ ᓇᓕᐊᖕᓂᑐᐃᓐᓇᖅ, ᑭᓯᐊᓂᓕ 

ᐃᑲᔪᖅᓱᐃᒐᒪ ᓯᕗᒧᐊᓚᐅᓐᖏᓐᓂᑯᖏᓐᓂᑦ ᐃᓄᐃᑦ 

ᐸᖅᑭᔭᐅᓂᖏᓐᓂᑦ ᓄᓇᕗᒻᒥ. ᑕᐃᒪᓐᓇ 

ᑐᑭᖃᖅᑐᖅ ᑖᓐᓇ ᐃᓐᓇᕐᓂᑦ ᐸᖅᑭᒃᓯᓂᖅ 

ᐃᓗᐃᑦᑑᓗᒍ.  

 

ᐃᒪᓐᓇ ᓄᓇᓖᑦ ᐊᑐᓂ ᐊᑕᐅᓯᐅᓈᖅᑎᖏᓪᓗᒋᑦ 

ᑕᐃᒪᓐᓇ ᐅᖃᐅᓯᖃᓐᖏᓐᓇᑦᑕ ᐊᑕᐅᓯᕐᒥᑦ, ᑭᓯᐊᓂ 

ᐃᓐᓇᐃᑦ ᓄᓇᓕᖕᓃᓐᖔᖅᑐᑦ, ᓄᓇᕗᓕᒫᒥᑦ ᐊᒻᒪᓗ 

ᑭᓱᓗ ᐱᐅᓂᖅᐹᖑᕙ ᐸᖅᑭᔭᐅᔭᕆᐊᖃᕐᓂᖏᓐᓂᑦ 

ᐱᑕᖃᖅᑎᓪᓗᒍ, ᑖᓐᓇ ᓇᒧᓐᖓᐅᕙᓪᓕᐊᕗᑦ. ᑕᐃᒪ 

ᓯᕗᒧᐊᖅᐸᓪᓕᐊᓪᓗᑕ ᑖᓐᓇᓗ ᐋᖅᑭᑦᑎᐊᖅᓯᒪᔪᒥᑦ, 

ᑕᑯᒃᓴᐅᑦᑎᐊᖅᑐᒥᑦ ᑭᒃᑯᑦ 

ᑳᓐᑐᕌᑦᑖᒃᑦᑖᕐᓂᐊᕐᒪᖔᑕ. ᑎᑎᕋᖅᓯᒪᓂᐊᕐᒪᑦ 

ᒥᓂᔅᑕᐃᑦ ᐃᓚᐅᔾᔮᓐᖏᑦᑐᑦ, 

ᕿᒥᕐᕈᐊᖅᑎᐅᔾᔮᓐᖏᑦᑐᑦ ᓇᐅᒃᑯᑐᐃᓐᓇᖅ.  

ᑕᐅᑐᓐᖑᐊᖅᑐᖓᓕ ᑖᓐᓇ ᖁᕐᓗᖅᑑᕐᒥ ᐅᓪᓗᒥᒧᑦ  

ᐱᔭᕇᖅᓯᒪᔭᕗᑦ ᐃᑲᔪᕈᑎᐅᓂᐊᖅᑐᖅ ᑖᓐᓇ 

ᐊᐅᓚᕙᓪᓕᐊᑎᓪᓗᒍ ᓯᕗᒧᑦ ᐊᒻᒪᓗ ᐊᔭᐅᖅᑐᖅᐸᒃᑲ 

ᓄᓇᓖᑦ ᐃᒪᓐᓇ, ᐄ, ᑖᒃᑯᐊ ᑐᒃᓯᕋᐅᑏᑦ 

ᓴᖅᑭᑕᐅᑉᐸᑕ ᑐᒃᓯᕋᖅ. 

 

ᖁᕐᓗᖅᑑᑉ ᒪᓕᒐᓕᐅᖅᑎᖓᑦ ᒪᐃ 24-ᖑᑎᓪᓗᒍ 

ᐅᖃᓚᐅᕋᒪ, ᒥᓂᔅᑕᐃᑦ ᑲᑎᒪᔨᖏᑦ ᐋᖅᑭᒃᓯᓚᐅᕐᒪᑕ 

ᐃᒪᓐᓇᐅᔪᒃᓴᐅᕗᖅ ᑳᓐᑐᕌᒃᑦᑖᕈᒪᔪᓂᒃ ᑐᒃᓯᕋᐅᑏᑦ. 

ᑕᐃᒪᓕ ᑐᑭᓯᓇᖅᓯᑎᑦᑎᒋᐊᕐᓗᒍ ᒐᕙᒪᒃᑯᑦ 

ᐃᓱᒪᒋᔭᖓᑦ ᐋᖅᑭᒃᓱᖅᐸᓪᓕᐊᖕᒪᑦ ᓱᓕ, ᑭᓯᐊᓂ 

ᓂᕆᐅᒃᑐᖓ ᑖᓐᓇ ᐊᖏᔫᓗᓂ ᐱᓕᕆᐊᒃᓴᖅ, ᓲᕐᓗ 

ᑖᒃᓯᑐᐃᓐᓇᖅ ᑳᓐᑐᕌᒃᑦᑖᕈᒪᔪᓄᑦ ᑐᒃᓯᕋᐅᑎᓂᑦ 

ᐅᕝᕙᓘᓐᓃᑦ ᐊᑭᑦᑐᕋᐅᑎᓂᒃᑯᑦ ᐊᐅᓚᓂᖃᕐᓗᓂ. 

ᑖᒃᑯᐊ ᑐᒃᓯᕋᐅᑕᐅᔪᑦ ᐊᔾᔨᒌᑦᑐᒥᑦ 

ᕿᒥᕐᕈᐊᖅᑕᐅᓂᐊᕐᒪᑕ ᐊᑐᕐᓗᑎᒃ 

ᑕᑯᒃᓴᐅᑦᑎᐊᖅᑐᒥᑦ.  

 

ᑕᐃᒪ ᒫᑦᓯᒥ ᐅᖃᓚᐅᕋᒪ ᐃᒪᓐᓇᐅᓂᐊᖅᑐᖅ 

ᐊᕕᒃᑐᖅᓯᒪᔪᓂ ᐃᒡᓗᕐᔪᐊᖃᕆᐊᖃᕐᓂᐊᖅᑐᒍᑦ 

ᐳᐃᒍᑐᓕᖅᐸᓪᓕᐊᔪᑦ. ᓄᓇᕗᓕᒫᒥ 

ᐊᑕᐅᓯᕐᒥᓘᓐᓃᑦ ᐃᓂᖃᕋᓗᐊᖅᐸᑦ ᐃᒪᓐᓇ 

ᐊᑯᓐᓂᖓᓃᔾᔫᒥᑎᓇᓱᓪᓗᒍ ᑭᓯᐊᓂ ᐅᓄᖅᑐᓂᒃ 

ᐃᓐᓇᕐᓂᑦ ᐅᖓᓯᒃᓴᕐᕕᐅᓂᐊᕐᒥᒻᒪᑦ ᐃᓚᔮᒥᓄᑦ.  

 

ᒫᓐᓇ ᑕᕝᕙ ᓇᒧᓐᖓᐸᓪᓕᐊᓂᕗᑦ. ᑕᐃᒪ ᐅᓄᖅᑐᑦ 

ᐃᓄᐃᑦ ᐃᓚᐅᔪᒪᒻᒥᖕᒪᑕ ᐸᖅᑭᒃᓯᓂᕐᒥᒃ ᐃᓐᓇᕐᓂᑦ. 

ᒐᕙᒪᐅᓪᓗᑕᓕ ᐱᔭᒃᓴᕆᒐᑦᑎᒍᑦ ᑕᒪᓐᓇ 

ᓇᓕᒧᑎᑦᑎᔪᒥᒃ ᐊᑐᕆᐊᖃᕋᑦᑕ.  

 

ᑐᑭᓯᐅᒪᔪᖓ ᓄᓇᓖᑦ ᓇᑭᓐᖔᕐᒪᖔᑕ ᑕᐃᒪ 

ᑲᓐᖑᓇᖅᑰᖏᒻᒪᑦ ᓴᐃᓕᕕᒃ ᐱᓕᕆᐊᒥ 

ᒐᕙᒪᐅᓚᐅᖅᑐᓂ ᐊᒻᒪᓗ ᑖᓐᓇ ᐅᖃᐅᓯᕆᔭᐃᑦ 

ᑕᐃᓐᓇ ᑐᒃᓯᕋᐅᑦ ᑐᓂᔭᐅᓚᐅᕐᓂᖓ 

ᒐᕙᒪᐅᓚᐅᖅᑐᓄᑦ ᑕᐃᔅᓱᒪᓂ. ᑭᐅᓚᐅᓐᖏᒻᒪᑕᓕ 

ᑕᐃᒃᑯᐊ ᒐᕙᒪᐅᓚᐅᖅᑐᐃᑦ. ᑐᑭᓯᐅᒪᑦᑎᐊᖅᑕᕋ 

ᓈᒻᒪᒃᓴᑦᑎᐊᖏᓐᓃᑦ.  

 

ᑖᒃᑯᐊᓕ ᓄᑖᑦ ᒐᕙᒪᐅ ᑕᒪᒃᑯᓄᖓ ᐱᔪᒪᓂᕐᓂᒃ 

ᑕᑯᕙᓪᓕᐊᓪᓗᑎᑦ ᑕᒪᒃᑯᓂᖓ ᐃᒡᓗᕐᔪᐊᓕᐅᓂᕐᒥᒃ. 

ᑖᓐᓇ ᓯᕗᓪᓕᐅᑎᓯᒪᒐᒃᑯ ᑭᒃᑯᓕᒫᓂᓪᓗ ᐸᖅᑭᓯᓂᖅ  

ᐃᓐᓇᕐᓂᒃ. ᑕᐃᒪ ᐱᐅᓛᒥᒃ ᐱᓕᕆᓂᕐᒥ ᑕᐃᒪ 

ᖁᕐᓗᖅᑑᒥ ᐱᐅᓛᒥᒃ ᑐᒃᓯᕋᕐᔪᐊ ᐅᕝᕙᓘᓐᓃᑦ  

ᐃᓂᒃᓴᑦᑎᐊᕙᐅᓂᖅᐹᖑᑉᐸᑦ. ᑕᐃᒪᓕ 

ᑳᓐᑐᕌᒃᑦᑖᕈᒪᔪᓂᒃ ᑐᒃᓯᕋᐅᑎᓂᒃ ᑕᐃᒪ 

ᑐᒃᓯᕋᐅᓯᐅᕈᓯ ᑕᐃᒪᓐᓇ ᑲᔪᓯᓂᖃᕐᓂᐊᖅᐳᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᕐ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖕᓄᑦ. ᑕᐃᒪ 

ᐅᖃᖃᑦᑕᖅᓯᒪᐃᓐᓇᓕᕋᕕᑦ ᐱᓇᓱᐊᕈᓯᓂ ᑖᓐᓇ 

ᑳᓐᑐᕌᒃᑦᑖᕈᒪᔪᓄᑦ ᑐᒃᓯᕋᐅᑎᓄᑦ ᐊᑐᖅᑕᐅᓂᐊᕐᒪᑦ, 

ᖃᖓᑭᐊᖅ ᑖᓐᓇ ᓴᖅᑭᑕᐅᓂᐊᖅᐸ 

ᐅᒥᐊᕐᔪᐊᖃᕐᓂᐊᕐᓂᖓᓗ 

ᐃᓱᒪᒋᔭᐅᖃᓯᐅᔾᔭᐅᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐅᖃᓪᓚᑦᑖᕈᓐᓇᓐᖏᑦᑐᖓ. ᑖᓐᓇ 

ᐃᓱᒪᒋᖃᓯᐅᑎᓂᐊᖅᐸᕗᑦ ᑖᒃᑯᐊ ᐊᐅᔭᐅᓂᐊᖅᑐᖅ 

ᐅᒥᐊᕐᔪᐊᖃᕐᓂᕆᔭᖓ. ᑖᓐᓇ ᐋᖅᑭᖅᑕᐅᓂᐊᖅᑐᖅ 

ᓯᕗᓪᓕᖅᐹᒥᖃᐃ ᑖᒃᑯᓄᖓ ᑳᓐᑐᕌᒃᑦᑖᕈᒪᔪᓄᑦ 

ᑐᒃᓯᕋᐅᑎ ᑭᓯᐊᓂ ᒥᓂᔅᑕᐃᑦ ᑲᑎᒪᔨᖏᓐᓂᒃ 

ᐋᖅᑭᒃᑕᐅᔭᕆᐊᖃᕐᒪᑦ ᓱᓕ.  

 

ᑖᓐᓇ ᐱᓕᕆᐊᕆᕙᒌᕋᑦᑎᒍᑦ 

ᑭᓱᑖᕆᐊᖃᕐᓂᐊᕐᒪᖔᑕ ᓯᕕᑐᔪᓂᑦ ᐸᖅᑭᓯᕕᐅᔪᒥᒃ 

ᓄᓇᕗᒥ. ᐊᖏᖅᓯᓯᒪᔪᒍᑦ ᐸᕐᓇᐸᓪᓕᐊᔾᔪᑎᒃᓴᓂᑦ 

ᖃᓄᐃᑦᑐᒥᒃ ᐃᒡᓗᕐᔪᐊᒥ ᑭᓱᓂᒃ 

ᐃᔾᔪᐊᖅᓯᔭᕆᐊᖃᕐᖓ ᑖᓐᓇ ᓇᖕᒥᓂᖃᖅᑐᓂ 

ᐱᓕᕆᐊᖃᑦᑎᐊᖅᐱᑖ ᐊᑭᓖᑎᑦᑎᖃᑦᑕᓂᐊᕐᐱᑕ 

ᑭᓱᒥᒃ ᓄᓇᕗᒻᒥ ᐱᔭᕆᐊᖃᖅᐱᑕ? ᑕᐃᒪ 

ᐱᕕᖃᕐᓂᓕᒫᑦᑎᓐᓂ ᑕᑯᓇᒍᑎᒋᔭᕗᑦ ᑖᓐᓇ 

ᐱᐅᓂᖅᐹᒥ ᐊᑐᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᖃᖅᑏ, ᑕᐃᒪ ᐊᕐᕌᒍᒥ ᐊᑕᐅᓯᕐᒥᒃ 

ᐊᓯᐅᔨᔭᕇᕋᑦᑕ ᐃᓱᒪᓪᓗ ᐊᐅᔭᒃᑲᓐᓂᐅᓛᖅᑐᒥ 

ᑭᓯᐊᓂᖃᐃ ᐊᕐᕌᒍ ᐃᓱᒪᕕᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐸᕐᓇᑦᑎᐊᕆᐊᖃᕋᑦᑎᒍ 

ᓄᓇᕗᑦ ᐊᖏᔫᖕᒪᑦ. ᐊᖏᔫᓪᓗᓂᓗ ᓄᓇ ᐊᒻᒪᓗ 

ᐱᔭᕆᐊᖃᖅᑕᖓ ᐊᖏᒡᓕᕙᓪᓕᐊᑐᐃᓐᓇᖅᑐᑦ 

ᐊᕐᕌᒍᑕᒫᑦ. ᑕᐃᒪᓕ ᐃᒪᓐᓇᐃᓕᐅᕈᒪᕗᒍᑦ 

ᓯᕗᓪᓕᐅᑎᑕᕗᖅᑲᐃ ᓴᖅᑭᑦᑎᔪᓪᓗ ᓯᕗᓂᑦᑎᓐᓂ 

ᐸᖅᑭᒃᓯᕕᖕᒥ ᑭᓯᐊᓂ ᑕᒻᒪᖏᑦᑐᖓ 

ᐱᔭᕆᐊᖃᕋᑦᑎᒍ. ᑭᓯᐊᓂ ᑖᓐᓇ ᐊᑯᓂᐊᓗᓂ 

ᑭᓯᐊᓂ ᑐᐊᕕᕈᒪᓐᖏᓐᓇᑦᑎᒍ ᐃᒪᓐᓇ 

ᒥᑭᓗᐊᕐᓂᐊᖅᐸᑦ ᐃᒪᓐᓇ 

ᐋᖅᑭᑎᐊᖅᓯᒪᔾᔪᑎᒋᑐᐃᓐᓇᕆᐊᖃᖅᑕᖓ ᐅᓄᕐᒪᑕ. 

ᐱᐅᔪᒥᒃ ᐱᔪᒪᒐᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᑯᑎᖃᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅᑕ ᕋᒻᐴᑦ.  

 

ᐱᒋᐊᖅᑎᑕᖅ 007 - 5(2): ᐊᐱᖅᓱᕐᓇᐅᔪᒥᒃ 

ᐃᓚᒋᐊᕆᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒪᓕᒐᖅ 39(7) ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᖃᒪᓂᑦᑐᐊᕐᒥ ᒪᓕᒐᓕᐅᖅᑎᒧᑦ 

ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ 

ᑕᑭᒡᓕᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ ᐊᒻᒪᓗ ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒧᖓ 

ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ.  

ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ 

ᑕᐃᒪᐃᒻᒪᑦ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 

ᐃᑲᕐᕋᐅᑉ ᐊᕝᕙᖓᓂᒃ 30 ᒥᓂᒥᒃ ᐃᓚᓂᐊᖅᑐᖅ, 

ᑭᓯᐊᓂ ᒫᓐᓇ ᐅᐊᔅᓯ ᐅᔾᔨᕆᓗᒍ 

ᓂᕆᔭᖅᑐᖅᓯᒪᑲᐃᓐᓇᕐᓂᐊᖅᑐᒍᑦ, 1:30-ᒥᒃ 

ᑲᑎᒪᕕᖕᒧᑦ ᐅᕗᖓ ᐅᑎᕐᓂᐊᕆᕗᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 12:00ᒥ 

ᐱᒋᐊᒃᑲᓐᓂᖅᖢᑎᒃ 13:30ᒥ 

 

ᐅᖃᖅᑎ: ᐅᓐᓄᓴᒃᑯᑦ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 132 - 5(2): ᖃᓄᐃᓕᖓᓂᖓ 

ᐊᑭᑐᔪᖅᑐᕈᑎᓄᑦ ᓯᕗᓂᐊᓂ 

ᐸᕐᓇᐃᓂᐊᕐᓂᕐᒧᑦ ᖃᐅᔨᓴᐃᓃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ ᓴᓂᑭᓗᐊᕐᒥᐅᓪᓗ.  

 

ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑐᖓᓐᓄᑦ.  

 

ᐃᖅᑲᐅᒪᔪᒃᓴᐅᕗᖅ ᑖᓐᓇ ᒥᓂᔅᑕ ᒪᓕᒐᓕᐅᖅᑏᑦ 

ᐊᖏᓚᐅᖅᓯᒪᖕᒪᑕ $1,800,000-ᓂᒃ 

ᐊᑭᑐᔪᖅᑐᕈᑎᒃᓴᓄᑦ ᓯᕗᕐᖓᓂ 

ᐸᕐᓇᐃᔪᓐᓇᕐᓂᐊᕐᒪᑕ 2018-19 

ᐊᑭᑐᔪᖅᑐᕈᑎᒃᓴᖏᓐᓂᒃ. ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐊᐱᕆᓚᐅᖅᓯᒪᔭᕋ 

ᓯᕗᕐᖓᓂ ᐸᕐᓈᕆᔭᐅᔪᖅ ᖃᐅᔨᓴᕐᓃᑦ ᑭᓲᖕᒪᖔᑕ 

ᑕᒪᑐᒧᖓ ᑮᓇᐅᔭᓄᑦ 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᐃᑦᑐᓂᒃ 

ᐸᕐᓇᐃᓂᐊᕐᓂᕐᒧᑦ ᖃᐅᔨᓴᕐᓃᑦ ᐱᒋᐊᓚᐅᕐᒪᖔᑕ 

2018-19 ᐊᕐᕌᒍᖓᓂ $1,800,000 

ᐊᖏᓚᐅᖅᑕᕗᑦ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᑯᓱᒐᖅ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᖅᐸᕋ ᑖᑉᓱᒥᖓ ᐊᐱᕆᖕᒪᑦ. ᐄ, 

ᐊᔪᓐᓇᕈᓐᓃᖅᐸᑦ ᑖᒃᑯᐊ ᑭᓇᒧᑦ ᑐᕌᕐᓂᐊᕐᒪᖔᑕ 

ᐊᐱᖅᑯᑎᒋᔭᖏᑦ ᓴᖅᑭᑦᑐᓐᓇᑦᑎᐊᕋᔭᖅᑕᒃᑲ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ 

ᑭᐅᔪᓐᓇᔾᔮᖏᒃᑭᕕᐅᒃ. ᑕᐃᒃᑯᐊ ᐱᓯᒪᖏᒃᑯᓂᒋᑦ 

ᑭᓯᐊᓂ ᐊᐱᖅᑯᑎᒋᓂᐊᖅᑕᕋ 

ᐅᖃᐅᓯᕆᒃᑲᓐᓂᓛᕐᒪᒍ ᑭᖑᓂᑦᑎᐊᖓᓂ.  

 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᓯᕗᕐᖓᓂ ᐸᕐᓇᐅᑏᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐊᑐᖅᑕᐅᖁᓪᓗᒋᑦ 

ᓴᓂᑭᓗᐊᑉ ᐃᒥᖓᓄᑦ ᐊᒻᒪᓗ ᑭᓈᓗᖃᕐᕕᖕᒥ. 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ 

ᐸᕐᓇᐅᑏᑦ ᐃᓚᖏᑦ ᑕᒪᒃᑮᖕᓄᑦ ᐊᑕᐅᓯᕐᒧᓪᓘᓐᓃᑦ 

ᐊᑐᖅᑕᐅᔪᓐᓇᕐᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, ᑮᓇᐅᔭᖅᑕᖃᓚᐅᖅᑐᖅ 

ᐊᖏᖅᓯᓚᐅᖅᓯᒪᔪᒍᑦ ᐃᒥᖅ ᐊᒻᒪᓗ ᑭᓈᓗᖃᕐᕕᒃ 

ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ ᐃᓛᒃ, 

ᐊᑐᖅᑕᐅᔪᓐᓇᕐᓂᐊᕐᒪᑦ ᓴᓂᑭᓗᐊᕐᒧᑦ.  

 

ᐱᓕᕆᕝᕕᒃᐳᑦ ᐃᓱᒪᓕᐅᖅᓯᒪᓕᖅᑐᑦ ᐅᖃᖅᑲᐅᒐᒪ 

ᐃᓛᒃ ᐅᖃᓚᐅᕋᒪ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᐅᖃᖃᑎᒋᓚᐅᖅᖢᒋᓪᓗ 

ᒥᓂᔅᑕᐅᑉ ᑲᑎᒪᔨᖏᑦ. ᐃᒥᖅ ᓄᓇᖓᓐᓂ 

ᐅᖃᖅᓯᒪᔪᒍᑦ ᑳᓐᑐᕌᒃᑦᓴᓂᒃ ᓴᖅᑭᑦᑎᔪᒪᓪᓗᑕ 

ᑕᒪᑐᒧᖔᖅᑐᓕᒫᑦ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ 

ᐊᒻᒪᓗ ᓇᓖᕌᕈᑎᓂᒃ ᕿᒥᕐᕈᓗᑕ. ᐃᓚᓐᖓᑦ 

ᐊᓯᐊᓂᒃ ᐃᒥᖅᑕᕐᕕᒃᑖᕐᓗᑎᒃ ᐃᒻᒪᖄᓘᓐᓃᑦ 

ᑕᕆᐅᖏᔭᐃᔾᔪᑎᒥᒃ ᐃᓕᓯᓗᑕ.  

 

ᑕᐃᒪᓐᓇ ᑕᐃᒃᑯᐊ ᑳᓐᑐᕌᒃᓴᐃᑦ 

ᐱᔭᕇᖅᑕᐅᕙᓪᓕᐊᓕᖅᑐᑦ ᐊᒻᒪᓗ ᑕᖅᑭᐅᓂᐊᖅᑐᒥ 

ᑐᑭᓯᓂᐊᖅᑐᒍᑦ ᖃᓄᐃᓕᖓᓂᐊᕐᒪᖔᑦ ᐊᒻᒪ 

ᐃᓱᒪᓕᐅᓚᐅᖅᖢᑕ ᑖᓐᓇ ᐅᑕᖅᑭᐅᑎᔪᒪᓪᓗᒍ 

ᑭᓯᐊᓂ ᑕᐃᓐᓇ ᖃᐅᔨᓴᕐᓂᖅ ᐱᔭᕇᖅᐸᑦ. ᑕᐃᒃᑯᐊ 

ᑮᓇᐅᔭᑦ ᐊᑐᑦᑎᐊᕈᓐᓇᕐᓂᐊᕐᒪᑕ, ᖃᐅᔨᓴᕐᕕᖕᒧᑦ 

ᑕᐃᒪ ᐊᓯᐊᓂᒃ ᐃᒥᖅᑕᕐᕕᒃᑖᕐᓂᐊᕈᑦᑕ ᑖᓐᓇ 

ᐱᓕᕆᐊᕆᔭᐅᕙᓪᓕᐊᓂᐊᓕᖅᑐᖅ. 

ᐱᓕᕆᐊᕆᔭᐅᕙᓪᓕᐊᓕᕋᔭᖅᑐᖅ. 

 

ᐃᓱᒪᓕᐅᓚᐅᖅᑐᒍᑦ ᐸᕐᓇᐅᑎᓂᒃ 

ᐊᑐᓐᖏᓚᐅᑲᒍᒪᓪᓗᑕ ᑭᓯᐊᓂ ᑐᑭᓯᒍᑦᑕ ᐃᒥᐅᑉ 

ᒥᒃᓵᓄᑦ ᓴᓂᑭᓗᐊᕐᒥᑦ. ᑭᐅᕗᖓᖃᐃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓕᓪᓗᒍ ᑖᓐᓇ ᐅᓂᒃᑲᐅᓯᕆᔪᒪᖕᒪᒍ. 

ᒫᓐᓇᕈᓘᓚᐅᖅᑐᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ, 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐅᖃᓚᐅᖅᓯᒪᔪᑦ 2018-19-ᒥ ᐅᑯᓄᖓ 

ᐊᑐᕐᓂᐊᕐᓂᕋᖅᖢᑎᒃ. ᕿᑭᖅᑕᓂ ᐋᓐᓂᐊᕖᑦ 

ᓱᕈᓯᒃᑯᕕᒃ ᐊᒻᒪᓗ ᐸᖅᑭᕖᑦ 

ᓄᑖᓐᖑᕆᐊᖅᑕᐅᓗᑎᑦ.  

 

ᑕᒪᑐᒪᓂ ᐱᓇᓱᐊᕈᓯᕐᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᒪᐃᓕᓚᐅᖅᓯᒪᔪᑦ 

“$500,000-ᓂᒎᖅ ᓴᓂᕐᕙᐃᔪᑦ 2018-19 

ᓯᕗᕐᖓᓂ ᑮᓇᐅᔭᑦ ᑳᓐᑐᕌᒃᑦᓂ 

ᐱᓕᒻᒪᒃᓯᒪᓪᓚᕆᒃᑐᓄᑦ ᐊᑐᕐᓂᐊᕐᓂᕋᖅᖢᒍ.” 

ᐊᒻᒪᓗ ᒥᓂᔅᑕᐅᑉ ᐅᖃᐅᓯᕆᓚᐅᕆᓪᓗᓂᐅᒃ ᐅᓪᓗᒥ 

ᐊᐱᖅᓱᖅᑕᐅᓚᐅᖅᑎᓪᓗᒍ ᒪᓕᒐᓕᐅᖅᑎᐅᖃᑎᓐᓄᑦ 

ᐊᑯᓂᐅᔪᒧᑦ ᐸᕐᕆᑦᑎᓂᕐᒧᑦ ᐃᓄᑐᖃᕐᓂᑦ. 

 

ᒥᓂᔅᑕᒧᑦ ᑐᑭᓯᑎᑕᐅᔪᓐᓇᖅᐱᑖ ᑖᒃᑯᐊ ᑮᓇᐅᔭᑦ 

ᐱᓕᕆᕝᕕᖓᑕ $1.8 ᒥᓕᐊᓐ 

ᑮᓇᐅᔭᖅᑑᑎᒃᓴᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓐᓂᕋ ᒪᓕᒃᖢᒍ, ᐄ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 133 - 5(2): ᖁᕐᓗᖅᑐᐊᕐᔪᒥ 

ᐊᖅᑯᑎᒃᓴᖅ ᑐᓚᑦᑕᕐᕕᒃᓴᕐᓗ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᑦᑎᓕᐅᑉ 

ᒪᓕᒐᓕᐅᖅᑎᖓᑕ ᐊᐱᖅᓱᕈᑎᒋᖅᑲᐅᔭᖏᓐᓄᑦ 

ᐊᐱᖅᓱᒃᑲᓐᓂᒐᓛᒍᒪᒐᒪ ᐃᓚᓕᐅᑎᓗᒋᑦ 

ᑭᐅᔾᔪᑎᒋᖃᑦᑕᖅᑲᐅᔭᖏᑕ ᓯᕗᓕᖅᑎᑦᑕ.  

 

ᑭᐅᖅᑲᐅᒪᓂᓛᒃ ᓯᕗᓕᖅᑎᕗᑦ, ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᕿᑎᕐᒥᐅᓂ 

ᐃᓛᒃᑰᕈᒪᓕᕐᓂᕋᖅᖢᑎᒃ ᑕᐃᓐᓇ 

ᐊᒃᓱᕈᐊᕇᓐᓇᖅᑕᖓ ᐅᑭᐅᑦ ᖄᖏᖅᑐᑦ ᐊᒥᓱᓂᒃ. 

ᑎᑎᕋᖅᑐᕕᓂᐅᓂᕋᐃᖅᑲᐅᓪᓗᓂᓗ, ᐅᑯᐊᓗ 

ᐅᖃᖅᑏ, ᑖᒃᑯᓄᖓ ᑲᑐᔾᔨᖃᑎᒌᖏᓐᓄᑦ 

ᓴᖅᑮᑕᐅᓚᐅᖅᑐᖅ, ᐅᓪᓗᒥ ᓱᓇᐅᓕᕋᓗᐊᖅᐸ? 

 

ᔫᓐ 6-ᖑᑎᓪᓗᒍ ᐅᖃᓕᒫᖅᑲᐅᒐᒃᑭᑦ. ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᒡᒎᖅ ᐃᓄᑑᔪᒪᓕᕐᓗᑎᒃ 

ᑖᔅᓱᒥᖓ ᐅᖃᓚᐅᓐᖏᑦᑎᐊᕐᒪᑕ. ᑖᓐᓇᓗ 

ᐅᖃᖅᑲᐅᓪᓗᓂ ᐅᕙᑦᑎᓐᓄᑦ ᑕᐃᒃᑯᐊ 

ᐃᓛᒃᑰᕈᒪᓕᓚᐅᕐᓂᕋᖅᓱᑎᒃ ᓯᕗᓕᖅᑎᒧᑦ 

ᐅᖃᖅᑐᕕᓂᐅᓐᓂᓚᐅᕐᒪᑕ. ᓇᓕᐊᑭᐊᕐᖓᐃᖏᒃᑯᐊ 

ᓱᓕᔫᒐᓗᐊᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᒥᔅᑐ 

ᐹᓪ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊᖏᓛᒃ ᐃᓄᐃᑦ 

ᑲᑐᔾᔨᖃᑎᒌᖏᑦ ᑕᒪᕐᒥᒃ ᓴᓇᖃᑎᒋᔪᒪᓪᓗᑎᒍᑦ 

ᐊᖏᖃᑎᒌᑦᑎᐊᖅᓯᒪᒐᑦᑕ ᑕᒫᓂ ᐊᒻᒪᓗ ᑕᒪᓐᓇ 

ᒪᓕᖕᓂᐊᖅᖢᑎᒍᑦ ᑕᐃᒪᓐᓇᐃᒃᑲᑦᑕ.  

 

ᐃᒫᒃ ᐊᐃᕙᖃᑎᒋᑐᐃᓐᓇᕐᓗᒋᑦ ᐱᔪᒪᓐᖏᑦᑐᒍᓪᓕ 

ᐅᕙᓂ ᐃᒡᓗᕐᔪᐊᑦᑎᓐᓂ. ᑕᐃᒪ 

ᓇᓗᓇᐃᑐᐃᓐᓇᕈᒪᔪᖓ ᐊᐃᑉᐳᕈᓪ 12-ᖑᑎᓪᓗᒍ 

ᑖᒃᑯᐊ ᖁᔭᓐᓇᒦᓚᐅᖅᓯᒪᖕᒪᑕᐃᓛᒃ ᐅᕙᑦᑎᓐᓂᒃ. 

ᑖᓐᓇ ᑐᓴᕈᑎᒃ ᑐᓴᕋᒃᓴᑦ ᐱᕙᓪᓕᐊᔫᓂᕋᖅᐸᑦᑕᕗᑦ 

ᓴᖅᑭᓐᓂᐊᓕᖅᑎᓪᓗᑎᒍᑦ ᐃᒪᓐᓇᖔᖅ 

ᑎᑎᕋᖁᔨᓪᓗᑎᑦ ᐊᓯᐊᒍᖔᖅ ᑎᑎᕋᖁᔨᓪᓗᑎᑦ 

ᐊᖏᖃᑎᒋᑦᑎᐊᓚᐅᖅᓯᒪᔭᕗᑦ ᑕᐃᒫᒃ. ᑕᐃᑰᓇ 

ᑕᕝᕙ ᐊᐃᐳᕈᓪ 6-ᖑᑎᓪᓗᒍ ᑕᒪᓐᓇ 

ᓇᓗᓇᐃᖅᑕᐅᓚᐅᖅᓯᒪᖕᒪᑦ. ᑕᐃᒫᒃ ᑕᕝᕙ 

ᐊᖏᖃᑎᒋᓚᐅᖅᓯᒪᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 

ᑎᑎᖅᑲᐅᓂᕋᖅᑕᖓ ᑎᑎᕋᖅᑐᕕᓂᐅᓂᕋᐃᒻᒪᑦ 

ᑖᒃᑯᓄᖓ ᒐᕙᒪᒃᑯᓐᓄᑦ. ᑕᐃᓐᓇᖃᐃ ᑎᑎᖅᑲᖅ 

ᓴᖅᑭᑎᑦᑐᓐᓇᖅᐸᐅᒃ?  

 

ᐊᐃᕙᔾᔪᑎᒋᔮᓗᑐᐃᓐᓇᕈᒪᓐᖏᑕᕗᑦ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑎᒋᒋᐊᖃᕋᑦᑎᒍᑦ ᐅᓇ 

ᓴᖅᑭᓐᓂᑰᖕᒪᑦ ᐊᔪᕈᓐᓃᖁᔭᐅᓪᓗᑕ. ᐅᖃᖅᑏ, 

ᐃᒃᑯᐊ ᖃᒪᓂᑦᑐᐊᕐᒥᓗ ᑲᖏᖅᖠᓂᕐᒥᓗ 

ᐅᔭᕋᒃᑕᕆᐊᖃᕐᒪᑦ ᓴᓪᓕᖅ 

ᐅᔭᕋᒃᑕᕆᐊᖃᓐᖏᑦᑑᒐᓗᐊᖅ, ᑭᓯᐊᓂ ᐅᕙᒍᑦ 

ᓴᓪᓕᕐᒥᐅᑕᐅᔪᑎᒍᑦ ᑖᒃᑯᓄᖓ ᐊᒃᓱᐊᓗᒃ 

ᐱᕚᓪᓕᖅᑎᑕᐅᖃᑦᑕᕋᑦᑕ. ᑖᓐᓇ ᑲᔪᓯᒋᐊᕐᓂᖅᐸᑦ  

ᓄᓇᕗᑦ ᐱᕚᓪᓕᕐᔪᐊᕋᔭᕐᒪᑦ, 

ᕿᑎᕐᒥᐅᑕᑐᐃᓐᓇᐅᓐᖏᑦᑐᐃᑦ. ᑕᐃᓐᓇᖃᐃ 

ᑎᑎᖅᑲᖅ ᓴᖅᑭᑐᓐᓇᖅᐸᐅᒃ ᐃᒡᓗᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᑯᐊ ᑲᑐᔾᔨᖃᑎᒌᑦ ᐅᖃᓪᓚᒃᑎᑦᑐᓐᓇᓐᖏᓐᓇᒃᑭᑦ 

ᑕᐃᒃᑯᓇᖓᑦ ᑭᓯᐊᓂ ᐱᖁᔭᐅᒃᐸᑦ 

ᑕᐃᒪᓐᓇᐃᓐᓇᑦᑕ. ᐅᕙᑦᑎᓐᓂᑐᐃᓐᓇᖅ 

ᑎᑎᖅᑲᕆᓐᖏᑕᑦᑎᓐᓂᒃ ᓴᖅᑭᑎᑦᑎᔪᓐᓇᖏᓐᓇᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑖᓐᓇ ᐃᓚᖓ 

ᑭᐅᔾᔪᑎᒋᖅᑲᐅᔭᖓ ᑕᐃᑯᖓ ᓇᑦᓯᓕᐅᑉ 

ᒪᓕᒐᓕᐅᖅᑎᖓᓄᑦ, ᐊᖏᓗᐊᖅᑐᐊᓗᖕᒥᒡᒎᖅ 

ᑮᓇᐅᔭᐃᔭᕋᔭᕐᒪᑕ ᒐᕙᒪᒃᑯᑦ ᑖᑯᐊ ᓄᓇᕗᑦ 

ᒐᕙᒪᒃᑯᖏᑦ ᑕᐃᓐᓇ ᐱᒋᐊᖅᑕᐅᓐᓂᖅᐸᑦ.  

 

ᑭᓯᐊᓂᓕᑦᑕᐅᖅ, ᐅᖃᖅᑏ, ᑖᓐᓇ ᑖᒃᑯᐊ 

ᓴᖅᑭᑕᐅᓯᒪᔪᐃᑦ ᑐᓴᒐᒃᓴᑦ ᐱᕙᓪᓕᐊᔪᑦ ᑖᒃᑯᓄᖓ 

ᑲᑐᔾᔨᖃᑎᒌᖏᓐᓄᑦ ᐅᖃᖅᓯᒪᔫᒐᓗᐊᖅ, 

ᖃᑉᓗᓇᐅᔭᕐᒥᓗᖓᑦᑕᐅᖅ, (ᑐᓵᔨᑎᒍᑦ) ᑖᒃᑯᐊ 

ᒐᕙᒪᒃᑯᑦ ᐃᓚᐅᓇᓐᖏᑦᑐᑦ ᑮᓇᐅᔮᓗᖕᓂᒃ 

ᐃᓕᓯᔭᕆᖃᖏᑦᑐᑦ ᑕᖅᑳᖓᖅᑐᑦ ᒐᕙᒪᒃᑯᑦ 

ᓯᓚᑖᓃᑦᑐᓂᒃ ᑮᓇᐅᔭᖅᑖᕈᓐᓇᓚᐅᕐᒪᑕ 

ᐅᓄᑲᓪᓚᒃᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᑲᑐᔾᔨᖃᑎᒌᑦ ᐅᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏᑦᑎᔩ. 

ᓯᕗᓕᖅᐹᒥ ᐅᖃᕈᒪᔪᖓ ᑖᓐᓇ 

ᒥᓂᔅᑕᖃᐅᕋᑦᑕᐃᓛᒃ ᒥᓂᔅᑕᖃᕋᑦᑕ 

ᐱᕙᓪᓕᐊᔪᓕᕆᓂᕐᒧᑦ ᑕᒪᓐᓇ ᑲᒪᒋᑦᑎᐊᖦᖤᕐᒪᒍ 

ᑲᓚᒋᑦᓯᐊᖅᑖᓗᐊ ᐊᒻᒪᓗ ᑕᐃᒪ ᑖᒃᑯᐊ 

ᑲᑐᔾᔨᖃᑎᒌᑦ ᑕᒪᕐᒥᑦᑎᐊᖅ ᐃᓄᐃᑦ ᑲᑐᔾᔨᖃᑎᒌᑦ 

ᐅᐱᒋᑦᑎᐊᕋᑦᑎᒍᑦ ᐊᔪᖏᑦᓯᐊᖅᑐᑦ. 

ᐊᔪᓐᖏᑦᑎᐊᕐᒪᑕ ᑕᐃᒫᒃ ᑕᕝᕘᓇ  

ᐅᖃᕈᓐᓇᑐᐃᓐᓇᖅᑐᖓ ᐅᒃᐱᕆᑦᑎᐊᖅᑕᕗᑦ 

ᐃᒻᒥᒎᓕᕋᓗᐊᕈᑎᑦ ᐊᔪᓐᖏᑦᓯᐊᓪᓚᕆᑦᑐᖅ ᑭᓯᐊᓂ  

ᖃᐅᔨᒪᖁᔨᑦᑎᐊᖅᑐᖓᐃᓛᒃ ᐅᐊᑦᓯᐊᖅ 

ᐅᖃᖅᑲᐅᔭᑦᑐᑦ ᑕᐃᒻᒪᓐᓇ. 

 

ᑖᒃᑯᐊ ᓄᓇᕗᑦ ᒐᕙᒪᖏᑦ ᐋᒃᑳᓚᓐᖏᒻᒪᑕ 

ᑖᔅᓱᒥᖓ ᐱᒋᐊᕆᐊᖃᖏᑦᑐᖅ 

ᐃᒪᓐᓇᐃᓕᖏᓐᓇᑦᑕ. ᑖᓐᓇᓕ ᐅᖃᖅᓯᒪᕗᒍᑦ 

ᐅᖃᐃᓐᓇᖃᑦᑕᖅᑐᒍᑦ ᑕᐃᒪᓐᖓᓕᒫᖅ 

ᐃᑲᔪᖅᑐᕋᑦᑎᒍᑦ ᑐᓐᖓᕕᖏᑦ ᑕᐃᒪ 

ᑕᐅᑐᒐᓱᑦᑎᐊᕐᓂᐊᖅᑕᕗᑦ 

ᓈᓚᐃᓐᓇᖃᑦᑕᕐᓂᐊᖅᑐᒍᑦ 

ᖃᓄᐃᑉᐸᓪᓕᐊᓂᐊᕐᒪᖔᑕ ᑖᒃᑯᐊ ᐊᒻᒪᓗ 

ᖃᐅᔨᒪᑦᑎᐊᖅᑰᕋᑦᑕ ᑕᒡᕘᓇ ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᖏᑦ ᑮᓇᐅᔭᑎᒍᑦ ᑕᒡᕘᓇ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᑦᑎᒍᑦ ᑕᒪᒃᑯᐊ ᑕᒡᕙ 

ᐃᑲᔪᖅᑐᖅᑕᐅᔪᒪᒑᖓᒥᒃ ᑕᒡᕘᓇ ᑕᕝᕙ ᑮᓇᐅᔭᐃᑦ 

ᓴᖅᑭᑉᐸᖕᒪᑕ ᑕᐃᒪᓐᓇᐃᓕᖓᖕᒪᑦ ᓱᓕ ᒫᓐᓇ.  

 

ᐊᒻᒪᓗ ᐅᖃᕈᓐᓇᖅᑐᖓ ᑕᐃᒃᑯᐊ ᐱᖓᓲᓪᓗᑕ 

ᓯᕗᓕᖅᑎᐅᔪᐃᑦ ᐋᑐᕚᒦᓐᓇᑦᑕ ᑖᔅᓱᒧᖓ ᑲᓇᑕᑉ 

ᓯᕗᓕᖅᑎᕐᔪᐊᖓᓄᑦ ᓂᓪᓕᕈᑎᒋᒃᑲᓐᓂᓚᐅᕐᒥᔭᕗᑦ. 

ᐊᑏ ᑕᐃᒃᑯᐊ ᑮᓇᐅᔭᐃᑦ 

ᓴᖅᑭᑎᑕᐅᒃᑲᓐᓂᖃᑦᑕᕐᓂᐊᖅᐳᑦ ᐅᑭᐅᖅᑕᖅᑐᒧᑦ 

ᐃᑲᔫᑎᒃᓴᐃᑦ. ᑖᓐᓇ ᐅᖃᐅᓯᕆᔭᕋ ᑲᓇᑕᒥ 

ᑕᐅᖅᓰᓂᕐᒧᑦ ᐊᖅᑯᑎᖏᑦ ᑮᓇᐅᔭᑎᒍᑦ ᑖᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᐅᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 134 - 5(2): ᑎᒍᐊᖅᑖᕈᓯᑐᖃᒃ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏᑦᑎᔩ. (ᑐᓵᔨᑎᒍᑦ) 

ᐅᓇ ᐊᐱᖅᑯᑎᒋᓂᐊᖅᑕᕋ ᐃᓄᓕᕆᔨᒃᑯᑦ 

ᒥᓂᔅᑕᕆᒃᑲᐃᓐᓇᖅᑕᖓᓄᑦ.  

 

ᐃᓱᒪᓕᕆᓂᖅ ᐃᓱᒪᒃᑯᑦ ᐊᑲᐅᓐᖏᓕᐅᕈᑎᖃᕐᓂᖅ 

ᑕᒪᓐᓇ ᓴᖅᑭᔮᖅᑐᐊᓘᖕᒪᑦ ᓄᓇᕗᒻᒥ ᐊᒻᒪᓗ 

ᑎᑎᖅᖃᖅᑖᖃᑦᑕᖅᓯᒪᓪᓗᖓ ᐊᓈᓇᒋᔭᐅᔪᓂᒃ 

ᐃᑲᔪᖅᑎᒃᓴᖃᓐᖏᑦᑐᓂᒃ. ᐄ, 

ᐃᑲᔪᖅᑎᑕᖃᐅᖅᑑᒐᓗᐊᖅ ᑭᓯᐊᓂ ᑎᒥᒃᑯᑦ 

ᐅᐃᕆᓯᒪᓕᕌᖓᑦ ᑕᒪᒃᑯᐊ ᐱᑕᖃᓐᖏᒻᒪᑕ 

ᑕᐃᒪᓐᓇ ᐅᓪᓗᒥ ᑕᐃᒪᐃᓕᖓᖕᒪᑕ.  

 

ᐃᓚᖏᑦ ᕿᒫᕕᖕᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᐃᓚᖏᑦ ᐊᓄᓪᓚᒃᓯᐊᕆᔭᐅᓕᖅᖢᑎᒡᓗ 

ᐃᓱᒪᓕᕆᔭᐅᔭᕆᐊᖃᕋᓗᐊᖅᑎᓪᓗᒋᑦ. ᑕᐃᓐᓇ  

ᐃᓚᖓᑦ ᖃᐅᔨᓴᖅᑕᐅᔪᕕᓂᖅ ᐅᖃᓕᒫᓚᐅᕋᒃᑯ 

ᐊᒻᒪᓗ ᒪᕐᕉᒃ ᓯᕗᒃᑲᑦᑕᖅᑏᑦ ᐃᓕᓴᐃᔩᒃ ᐊᒻᒪᓗ 

ᓇᖕᒥᓂᖁᑎᒋᔭᐅᔪᑦ ᐸᓯᔭᒃᓴᓐᖑᖅᑎᑕᐅᓚᕐᒪᑕ 

ᖁᓄᔪᕐᓂᐊᕐᓂᕐᒧᑦ ᑕᐃᒪ ᐃᓱᒫᓘᑎᒋᔭᕋ ᐸᓖᓯᒃᑯᑦ 

ᑲᑎᒪᖃᑎᒋᓪᓗᑎᒃᑯᑦ ᑕᒪᓐᓇ ᓴᖅᑭᑕᐅᓚᐅᖅᓯᒪᔪᖅ 

155 ᐳᓴᖃᑦᑕᕐᓂ ᑕᒪᓐᓇ ᐊᑐᖅᑕᐅᓪᓗᕆᖕᒪᑕ 

155 ᐳᓴᓐ. 

 

ᑕᐃᓐᓇ ᖃᐅᔨᓴᖅᑕᐅᔪᕕᓂᖅ ᐅᖃᓕᒫᖅᖢᒍ 

ᐃᓚᖓᑦ ᐃᒪᐃᓕᖓᓚᐅᖅᑐᖅ 

ᒪᒥᑕᐅᔪᓐᓇᓐᖏᒪᑕᒎᖅ ᐃᒃᑯᐊ ᓱᕈᓯᕐᓂᐊᖅᑏᑦ 

ᓱᕈᓯᕐᓂᐊᖃᑦᑕᖅᑐᑦ. ᑕᐃᒪ ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᑲᐃᓐᓇᖅᑐᖅ ᐊᐱᕆᔪᒪᔭᕋ ᓱᕈᓰᑦ 

ᓴᐳᒻᒥᐅᓯᖅᑕᐅᓯᒪᓂᖏᑦᑕ ᒥᒃᓵᓄᑦ. ᖃᓄᐃᒻᒪᑦ 

ᐅᓪᓗᒥ ᐃᓄᒃᑎᑐᑦ ᑎᒍᐊᖅᑖᖅᑎᑦᑎᖃᑦᑕᕐᓂᖅ 

ᒪᑐᐃᖓᓗᐊᕌᓗᒃᐸ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑲᐃᓐᓇᖅᑐᖅ 

ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓄᒃᑎᑐᑦ ᑎᒍᐊᖃᑦᑕᕐᓂᖅ 

ᑕᒪᓐᓇ ᕿᒥᕐᕈᓇᕐᓂᐊᓚᐅᖅᑐᖅ ᐃᓄᓕᕆᔨᒃᑯᓐᓄᑦ 

ᒪᑯᐊ ᓂᒍᕐᕕᐅᔪᓐᓇᖅᑐᑦ ᑭᓱᑐᐃᓐᓇᐃᑦ 

ᓱᑲᑎᖅᑕᐅᔪᓐᓇᕐᒪᖔᖏᓐᓂᒃ ᑖᓐᓇ ᓱᕈᓯᖅ 

ᓯᕗᓪᓕᐅᔾᔭᐅᖏᓐᓇᐅᔭᕐᓂᐊᕐᒪᑦ. ᑭᓯᐊᓂᑦᑕᐅᖅ 

ᐃᓄᒃᑎᑐᑦ ᑎᒍᐊᕈᒪᓂᖅ ᑕᒪᓐᓇ 

ᑲᑦᑑᒥᑎᑦᑐᒪᓐᖏᑦᑕᕗᑦ ᓲᕐᓗᒃ ᐸᐃᑉᐹᓗᐊᕌᓗᖕᓂᒃ 

ᑎᑎᕋᖃᑦᑕᕐᓗᑎᒡᓗ ᑎᑎᕋᕆᐊᖃᖃᑕᕐᓗᑎᒡᓘᓐᓃᑦ. 

 

ᑕᐃᒃᑯᐊ ᑕᒪᓐᓇ ᓂᕈᐊᕐᓂᖅ ᑕᐃᒪᓐᓇ ᐃᓄᐃᑦ 

ᐱᖅᑯᓯᖓᓂ ᒪᓕᒃᖢᑎᒃ ᑎᒍᐊᖃᑦᑕᕐᒪᑕ 

ᐅᓄᖏᑦᑐᑯᓗᐃᑦ ᐅᓪᓗᒥᓯᐅᑎᓂᒃ ᐊᑐᖅᖢᑎᒃ 

ᑎᒍᐊᖅᑖᖃᑦᑕᖅᑐᑦ ᐊᐅᓚᑕᐅᖃᑦᑕᖅᖢᑎᒡᓗ 

ᐃᓄᓕᕆᔨᒃᑯᓐᓄᑦ. ᑭᓯᐊᓂ ᐃᓘᓐᓇᖓ ᐃᓄᒃᑎᑐᑦ 

ᑎᒍᐊᖃᑦᑕᕐᓂᖅ ᕿᒥᕐᕈᓇᖕᓂᐊᖅᑕᕗᑦ. ᑖᓐᓇ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᖃᐅᔨᒪᓂᐊᕐᒪᑦ ᐃᓄᒃᑎᑐᑦ 

ᑎᒍᐊᕐᓂᕐᒧᑦ ᑲᒥᓴᓇᕆᔭᐅᔪᑦ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔭᖏᑦᑐᑦ. ᐃᒻᒥᒃᑰᕐᒪᑕᓕ, ᑭᓯᐊᓂᑦᑕᐅᖅ  

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᐃᓄᒃᑎᑐᑦ  

ᑎᒍᐊᕈᓰᑦ ᐃᓛᒃ ᑎᒍᐊᖅᑐᓕᕆᓂᕐᒧᑦ 

ᑲᒥᓴᓇᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇ ᐱᔪᓐᓇᕐᓂᖅᑖᕆᔭᐅᓯᒪᔪᖅ ᐃᓄᒃᑎᑐᑦ 

ᑎᒍᐊᕐᓂᖅ ᖃᐅᔨᓴᐃᔾᔪᑎᓂᒃ 

ᐃᓕᓯᒪᔪᖅᑕᖃᓚᐅᕐᒪᑦ ᐊᒻᒪᓗ ᐱᖁᔭᕐᔪᐊᑦ ᑕᐃᒃᑯᐊ 

ᒪᓕᒃᑕᐅᔭᕆᐊᖃᖅᖢᑎᒃ. ᑎᒍᐊᖅᑖᖅᐸᓪᓕᐊᓕᕋᒪ 

ᕿᑐᓐᖓᓐᓂᒃ ᐊᓈᓇᒪ ᐅᖄᓚᕕᒋᓚᐅᖅᓯᒪᔭᖓ 

ᑖᓐᓇ ᐊᖏᖃᑎᒌᒍᑕᐅᔭᕆᐊᖃᓐᖏᑦᑐᖅ 

ᐊᓈᓇᒋᔭᐅᓪᓗᖓ ᐃᓕᖕᓄᑦ ᑕᐃᓐᓇᓗ ᑕᐃᔅᓱᒪᑉ 

ᐊᓈᓇᖓ ᐊᖏᖃᑎᒌᖔᕆᐊᓖᒃ ᐊᒻᒪᓗ 

ᒪᓕᒐᕆᓕᕐᒥᔭᕗᑦ ᐃᓄᒃᑎᑐᑦ ᑎᒍᐊᕐᓂᐊᕈᑦᑕ ᑖᓐᓇ 

ᓱᕈᓯᖅ ᐊᕐᓇᐅᑉ ᐊᑎᒋᖓᕉᕆᐊᓕᒃ ᑕᐃᒪᓐᓇ 

ᐃᓕᓴᖅᓯᓐᓇᕐᒪᑦ. ᑕᐃᒪ ᐃᑲᓐᖔᖅᑑᒐᓗᐊᖅ ᐆᒪᐅᑉ 

ᑎᒍᐊᖅᑖᕆᕙᐅᒃ.  

 

ᐅᓪᓗᒥᐅᓕᖅᑐᖅ ᑭᓱᓂᒃ ᖃᐅᔨᓴᐃᔾᔪᑎᒃᓴᓂᒃ 

ᐋᖅᑭᒃᓯᔭᕆᐊᖃᓕᖅᑐᒍᑦ. ᑕᒪᒃᑯᐊ ᐃᓐᓇᐃᑦ 

ᐱᕙᓪᓕᐊᔾᔪᓯᖃᓚᐅᕐᒪᑕ ᓲᕐᓗ ᐃᓄᓕᕆᔨᒃᑯᑦ 

ᓴᖅᑭᑦᑎᔪᓐᓇᕐᓂᐊᖅᐸᑕ ᖃᐅᔨᓴᐅᑎᓂᒃ 

ᐊᖏᕐᕋᕆᔭᐅᔪᓄᑦ ᑕᐃᒪ ᖃᐅᔨᒪᔭᕆᐊᖃᖅᐳᒍᑦ 

ᑖᓐᓇ ᑎᒍᐊᕐᓂᐊᖅᑐᖅ 

ᓱᕈᓯᕐᓂᐊᖅᑎᐅᖏᒃᑲᓗᐊᕐᒪᖔᑦ. 

ᑕᐃᒪ ᑎᒍᐊᖅᑖᖅᑎᑦᑎᒍᑦᑕ ᑕᐃᓐᓇ ᑎᒍᐊᖅᑐᖅ 

ᖁᓄᔪᕐᓂᐊᖃᑦᑕᖅᐸᑦ ᓱᕈᓯᕐᓂᓪᓕ ᑕᐃᒪ ᖃᓄᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐊᐱᖅᑯᑎ ᑭᓱᓪᓚᑦᑖᒥ ᐊᐱᕆᒐᓱᕋᑖᕐᒪᖔᑦ 

ᑭᐅᒐᓱᖕᓂᐊᖅᑲᕋ. 

ᑕᐃᒪ ᐃᓄᐃᑦ ᓄᓇᖃᖅᑳᖅᑐᒥᓃᑦ 

ᐃᓕᖅᑯᓯᖏᑎᒍᑦ ᑎᒍᐊᖅᑐᓕᕆᓂᖅ 

ᓄᓇᖃᖅᑳᖅᑐᒥᓃᑦ 

ᓄᓇᖃᖅᑳᖅᑐᒥᐅᓂᖃᑎᖏᓐᓄᑦ  

ᑎᒍᐊᖅᑎᑦᑎᑎᓪᓗᒋᑦ ᓄᓇᖃᖅᑳᖅᑐᒥᓂᐅᓐᖏᑦᑐᑦ 

ᐃᓄᐃᑦ ᐃᓕᖅᑯᓯᖏᑎᒍᑦ 

ᑎᒍᐊᕆᐊᖃᖅᑎᑕᐅᓐᖏᑦᑐᑦ ᐅᕙᖓ 

ᑐᑭᓯᓯᒪᔭᖓᒍᑦ. 

 

ᑕᐃᒪᓕ ᐃᓄᐃᑦ ᐃᓕᖅᑯᓯᖏᑎᒍᑦ 

ᑎᒍᐊᖅᑐᓕᕆᓪᓗᓂ ᑎᒍᐊᖅᑐᖃᖅᑎᓪᓗᒍ 

ᑭᓇᑐᐃᓐᓇᖅ ᑎᒍᐊᖅᑖᖅᑎᑦᑎᔪᖅ 

ᖃᐅᔨᒪᔾᔮᓲᖑᒻᒪᑦ ᑎᒍᐊᖅᑖᖅᑎᑕᒥᓂᒃ, ᐃᓚᒌᓪᓗ 

ᖃᐅᔨᒪᖃᑦᑕᐅᑎᓲᖑᓪᓗᑎᒃ. ᑭᓇᑐᐃᓐᓇᑦᑎᐊᖅ 

ᕿᑐᓐᖓᑖᖅᑐᖅ ᓇᒡᓕᒍᓱᒻᒪᑦ ᑭᓱᑐᐃᓐᓇᕐᓂᒃ 

ᐱᔾᔪᑎᖃᖅᑐᑎᒃ ᑐᓂᓯᓲᖑᒐᓗᐊᑦ, ᖃᐅᔨᒪᓗᑎᓪᓕ 

ᑐᓂᓯᔾᔮᖏᒻᒪᑕ ᖃᐅᔨᒪᔭᐅᔪᒧᑦ 

ᖁᓄᔪᓐᓂᐊᖅᑎᐅᔪᒨᑦ ᓱᕈᓯᓐᓂᐊᖅᑎᐅᔪᒧᑦ. 

ᑕᐃᒪᐃᑦᑐᖃᔾᔮᖏᒻᒪᓪᓕ ᖃᐅᔨᒪᓪᓗᓂ ᑕᒪᓐᓇ 

ᑐᑭᖃᓐᖏᒻᒪ ᐃᓛᒃ ᑐᑭᖃᕋᔭᓐᖏᒻᒪᑦ.  

 

ᑕᐃᒃᑯᐊ ᑎᒍᐊᖅᑐᓕᕆᔩᑦ ᐃᓄᐃᑦ 

ᐃᓕᖅᑯᓯᖏᑎᒍᑦ ᐱᐅᔪᒨᖅᑎᑦᑎᒐᓱᐊᓲᑦ ᐃᒫᒃ 

ᐃᓅᓱᓗᐊᖅᑲᓘᓐᓃᑦ ᕿᑐᓐᖓᑖᖅᑐᖅ 

ᐊᖓᔪᖅᑳᖏᓐᓄᓪᓗ ᐊᖅᑮᒍᑎᐅᓗᓂ 

ᐃᑯᓐᖓᖔᖃᐃᖑᓇ ᑎᒍᐊᖅᑖᕆᔭᐅᑉᐸᑦ 

ᐱᐅᓂᖅᓴᐅᓂᐊᖅᑐᖅ. ᑕᕝᕙ ᑖᔅᓱᒥᖓ 

ᐱᔾᔪᑎᖃᖅᑐᑎᒃ ᓴᖅᑭᔮᖅᑯᖅ ᑕᒪᓐᓇ ᐃᓄᐃᑦ 

ᐃᓕᖅᑯᓯᖏᑎᒍᑦ ᑎᒍᐊᖅᑎᑦᑎᓂᖅ. ᒪᕐᕉᒃ 

ᐃᓚᒌᒡᒍᑦ, ᒪᕐᕈᐃᑦ ᐃᓚᒌᒡᒍᑏᑦ ᐊᐃᑉᐸᖓ 

ᑐᓂᓯᓂᐊᖅᑐᖅ ᐊᐃᑉᐸᖓ ᑎᒍᓯᓂᐊᖅᑐᖅ. ᑕᒪᒃᑮᒃ 

ᓯᕗᓂᔅᓴᕆᔭᖓᓂ ᐱᐅᑎᑦᑎᒐᓱᐊᖅᑑᒃ.  

 

ᐃᒫᒃ ᖃᐅᔨᒪᔭᐅᑉᐸᑦ ᖁᓄᔪᕐᓂᐊᖅᑐᒥᓂᖅ 

ᖃᐅᔨᒪᔭᐅᓲᖑᒻᒪᑕ ᑎᑎᖅᑕᐅᓯᒪᓲᖑᒻᒪᑕ ᑭᒃᑯᑦ 

ᖁᓄᔪᕐᓂᐊᖅᑎᐅᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᒐᓱᕋᑖᖅᑐᖓ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

613 

ᖃᐅᔨᓴᖅᑕᐅᖅᑳᖃᑦᑕᐸᓐᓂᕐᖓᑕ 

ᖃᐅᔨᒐᓱᐊᖅᑕᐅᖅᑳᖃᑦᑕᓂᕐᖓᑕ  

ᑎᒍᐊᖅᑐᖃᓚᐅᖏᓐᓂᖓᓂᒃ ᐃᓄᐃᑦ 

ᐃᓕᖅᑯᓯᖏᑎᒍᑦ. ᐅᓪᓗᒥᐅᓕᖅᑐᕐᓕ ᐃᓅᓯᓪᓚᕆᒃ 

ᑕᑯᓐᓈᖅᑐᒍ ᐃᒫᒃ ᐃᓱᒪᒋᔭᑐᐃᓐᓇᕐᒥᒃ 

ᒪᓗᒋᔭᑐᐃᓐᓇᕐᒥᒃ ᖃᓄᖅ ᒪᓗᒋᔭᐅᔪᒧᑦ 

ᑐᓂᓯᒍᒪᒐᔭᓐᖏᓐᓇᑦᑕᓕ 

ᖁᓄᔪᕐᓂᐊᖅᑎᐅᓱᒋᔭᐅᔪᒧᓐ. ᐃᓄᐃᑦ 

ᐃᓕᖅᑯᓯᖏᑎᒍᑦ ᑎᒍᐊᖅᑐᓕᕆᓂᖅ ᐱᓪᓗᒍ, ᓱᒻᒪᑦ 

ᒪᑯᐊ ᐱᕋᔭᔅᓯᒪᖏᒃᑲᓗᐊᒻᒪᖔᑕ 

ᖃᐅᔨᓴᖅᑕᐅᕙᖏᓚᑦ ᑎᒍᐊᖅᑎᑕᐅᓂᐅᓴᔪᑦ. 

ᐃᓱᒪᓇᕋᔭᕐᖓᓪᓕ ᐱᕋᔭᔅᓯᒪᒻᒪᖔᑕ 

ᖃᐅᔨᓴᖅᑕᐅᖏᓐᓇᕆᐊᖃᖅᑐᒋᓪᓗᒌᑦ ᐃᓄᐃᑦ 

ᐃᓕᖅᑯᓯᖏᑎᒍᑦ ᑎᒍᐊᕐᓂᐅᓴᔪᓐ, 

ᓴᐳᔾᔭᐅᓂᐊᓐᖓᑦ ᑖᓐᓇ ᓄᑕᕋᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᑕᒪᓐᓇ 

ᐃᓕᖅᑯᓯᖅᑎᒍᑦ ᑎᒍᐊᖃᑦᑕᕐᓂᖅ ᐱᖁᔭᖅ 

ᕿᒥᕐᕈᔭᐅᒻᒪᑦ, ᕿᒥᕐᕈᔭᐅᒻᒪᑦ ᑕᒪᓐᓇ ᐃᓗᐊ, 

ᖃᓄᖅ ᐊᐅᓚᑦᑎᐊᖅᑎᒃᑲᓐᓂᕈᓐᓇᕐᒪᖔᑦᑎᒍᑦ 

ᖃᐅᔨᓴᖅᑕᐅᒻᒪᑦ. 

ᐱᔭᕆᐊᑦᑐᓗᐊᖅᑎᖁᓐᖏᓇᑦᑎᒍᐃᓛᒃ ᐃᓄᐃᑦ 

ᑎᒍᐊᕐᓂᕆᖃᑦᑕᖅᑕᖓᑦ.  

 

ᐱᕋᔭᔅᓯᒪᒻᒪᖔᑕ ᖃᐅᔨᓴᖅᑕᖃᑦᑕᖅᑐᑦ, ᐃᓚᒋᓪᓗ 

ᖃᐅᔨᓴᖅᑕᐅᖃᑦᑕᖅᑐᑦ ᑎᒍᐊᖅᑐᓕᕆᔨᓪᓚᕆᒻᒥ 

ᑮᓇᐅᔭᓕᐊᕆᖃᑦᑕᖅᑕᖏᑦ ᓈᒻᒪᒃᑲᓗᐊᖅᑳᑦ 

ᑎᒍᐊᕐᓂᐊᖅᑐᑦ?  

 

ᑕᒪᓐᓇ ᕿᒥᕐᕈᔭᐅᔪᕐᖏᓛᒃ, ᐃᓄᐃᑦ 

ᐃᓕᖅᑯᓯᖏᑎᒍᑦ ᑎᒍᐊᖅᑐᓕᕆᓂᖅ 

ᐊᐅᓚᑦᑎᐊᓂᖅᓴᐅᒍᓐᓇᕐᒪᖔᑦ ᓇᐅᒃᑯᑦ. 

ᐋᓐᓂᖅᓯᕆᖃᑦᑕᖁᔨᓐᖏᑦᑎᐊᕋᑦᑕ ᓇᒥᓕᒫᖅ. 

ᐱᐅᓂᖅᐹᒥᑦ ᓯᕗᓂᔅᓴᖃᖅᑎᒐᓱᐊᕐᓗᒍ ᓄᑕᕋᖅ, 

ᓂᓪᓕᐊᕕᖃᓐᖏᒻᒪᑦ, ᓂᓕᐊᒍᓐᓇᕐᕕᖃᓐᖏᒻᒪᑦ.  

 

ᐊᖏᖃᑎᒌᓐᓂᐅᓲᑦ ᐃᓚᒌᑦ ᒪᕐᕈᐃᑦ ᑐᓂᓯᔪᖅ 

ᐊᒻᒪᓗ ᐱᔪᖅ. ᐅᖃᖅᑲᐅᒐᒪ ᕿᒥᕐᕈᔭᐅᒻᒪᑦ ᑕᒪᓐᓇ 

ᒐᕙᒪᒃᑯᓐᓄᑦ ᐊᐅᓚᑕᐅᓂᕆᕙᑦᑕᖓ 

ᖃᐅᔨᑦᑎᐊᕋᓱᐊᖅᑐᑎᒃ ᐱᐅᓐᖏᑦᑐᓂᒃ 

ᓴᖅᑭᖅᑐᖃᕐᓂᐊᖏᒻᒪᑦ ᑕᕝᕘᓇᐃᓛᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 135 - 5(2): ᑐᓂᕐᕈᓯᐊᓄᑦ 

ᐃᑲᔫᓯᐊᓄᓪᓗ ᐊᑐᐊᒐᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᒪ ᐱᓕᕆᐊᖃᖃᑦᑕᕋᑦᑕ ᒫᓐᓇ 

ᐊᐅᓚᒍᑎᔅᓴᓂᒃ, ᐋᖅᑭᐅᒪᒍᑎᔅᓴᓂᓪᓗ 

ᑮᓇᐅᔭᖏᓐᓂᑦ ᐊᕐᕌᒍᑕᒫᑦ ᐊᖏᖅᑕᐅᒋᐊᖃᓲᓂᑦ. 

ᑕᐃᒪ ᓄᓇᑦᑎᓐᓂᑦ ᐃᓄᑦᑕᖃᕐᖓᑦ 

ᓇᒻᒥᓂᖃᐅᑎᓕᓐᓂᑦ, ᓇᒻᒥᓂᖃᐅᑎᖃᕋᓱᐊᖅᑐᓂᑦ 

ᑕᐃᒃᑯᐊᓕ ᑮᓇᐅᔭᓂᒃ ᐃᑲᔫᓯᐊᖅᑎᑕᐅᖃᑦᑕᓂᖅᑲᑕ 

ᐊᑐᖅᑐᐊᖅᑎᑕᐅᓗᑎᓪᓘᓐᓃᑦ ᐊᕐᕌᓂᓴᕐᓂᑦ, 

ᑕᐃᒃᑯᐊ ᑐᔅᓯᕋᒃᑲᓐᓂᕈᓐᓇᖅᑳᑦ ᓄᑖᓂᒃ ᑮᓇᐅᔭᓂᒃ, 

ᓄᑖᓂᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᔾᔪᑎᔅᓴᓪᓚᕆᑦᑕᖃᖅᑳ, 

ᐱᔾᔪᑎᓪᓚᕆᖃᖅᑲᓂᓛᒃ ᓇᒻᒥᓂᖃᐅᑏᑦ 

ᑐᔅᓯᕋᕈᒪᑉᐸᑦ. ᓇᓕᐊᓐᓂᑐᐃᓐᓇᖅ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂ ᑐᔅᓯᕋᕈᓐᓇᖅᑐᑦ ᐱᓕᕆᓂᐅᑉ 

ᑐᕌᒐᖏᓐᓂᑦ ᒪᓕᑦᑕᑐᐊᖅᑲᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒪᒐᒪ ᐊᔾᔨᒌᓐᖏᒻᒪᑕ 

ᒪᓕᒐᕈᓘᔭᖏᑦ ᑎᑎᕋᖅᓯᒪᓂᐅᔪᓪᓗ, 

ᐱᔪᓐᓇᕐᓂᐅᔭᕆᐊᓖᓪᓗ ᓄᑖᑦ, ᑕᒪᒃᑯᐊ 

ᒥᑭᔫᑕᐅᓂᖅᓴᐃᑦ ᓇᒻᒥᓂᖃᐅᑎᓖᑦ 

ᐊᑐᖅᑐᐊᕈᒪᑎᓪᓗᒋᑦ ᑮᓇᐅᔭᓂᓪᓘᓐᓃᑦ 

ᑐᔅᓯᕋᖅᑎᓪᓗᒋᑦ. ᐊᑐᖅᑐᐊᕋᓱᐊᕈᕕᑦ ᖄᖏᐅᑎᒍᕕᑦ 

ᐊᑭᓕᖅᓱᐃᓂᕐᒥᑦ ᑕᐃᒪᓕ ᖃᐅᔨᒋᐊᖅᑕᐅᕗᑎᑦ 

ᐊᑭᓖᑦᑕᐅᑎᒋᖁᔭᐅᓕᕐᓗᑎᓪᓘᓐᓃᑦ. 

ᖃᓄᐃᓲᖑᕙᓪᓕ ᑕᐃᒪ ᑕᐃᒃᑯᐊ 

ᓇᒻᒥᓂᖃᐅᑎᕋᓛᖅᑖᕋᓱᑦᑐᑦ  

ᐃᑲᔫᓯᐊᖅᑐᒥᓂᐅᓪᓗᑎᒃ ᐊᕐᕌᓂ ᒐᕙᒪᒃᑯᓐᓂᑦ? 

ᑭᖑᓂᐊᒍᑦ ᒪᑭᒪᐃᓐᓇᕈᑎᔅᓴᓂᒃ ᓇᒻᒥᓂᖃᐅᑎᓂᑦ 

ᓴᖅᑭᕋᑖᒥᓂᕐᓄᑦ ᐃᑲᔫᑎᔅᓴᖅᑕᖃᖅᑳ 

ᓴᖅᑭᕇᖅᓯᒪᓕᖅᑎᓪᓗᒍ ᓇᒻᒥᓂᖃᐅᑎᕋᓛᖅ 

ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓂᓪᓘᓐᓃᑦ 

ᐃᑲᔫᓯᐊᒃᑲᓐᓂᖃᑦᑕᕈᓐᓇᖅᑲᑦ ᐱᒋᐊᕋᓱᑦᑎᓪᓗᒍ 

ᐃᑲᔫᓯᐊᕈᒪᔪᒥᓂᐅᒐᓗᐊᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ 

ᐄ, ᑕᐃᒃᑯᐊ ᓄᓇᕗᒻᒥ ᓇᒻᒥᓂᖃᐅᑎᓂᒃ 

ᐊᑐᖅᑐᐊᖅᑎᑦᑎᔩᑦ ᑐᓂᓯᒐᐃᒻᒪᑕ ᑮᓇᐅᔭᓂᒃ 

ᐊᑐᖅᑐᐊᖅᑎᑦᑎᒐᐃᒻᒪᑕᓘᓐᓃᑦ, ᑕᐃᒃᑯᐊ 

ᐃᑲᔪᖅᑕᖏᑦ ᐱᓕᕆᖃᑎᒋᓲᕆᒻᒥᔭᕗᑦᑕᐅᖅ. 

ᑮᓇᐅᔭᖅᑖᖅᑐᖃᕋᐃᒻᒪᑦ ᒪᓕᒋᐊᖃᖅᑕᖃᓲᖑᒻᒪᑕ 

ᐃᒪᓐᓇᓂᒃ ᖃᑦᑎᐅᑎᒋᔪᓂᑦ ᐃᖅᑲᓇᐃᔮᓂᒃ 

ᓴᖅᑮᓂᐊᖅᑐᖓ.  

 

ᐱᓕᕆᖃᑎᒋᓲᕗᑦ ᑐᕌᒐᓕᐊᒥᓂᖏᓐᓂ4 

ᓴᖅᑮᒐᓗᐊᕐᒪᖔᑕ, 

ᐃᓱᒫᓗᓇᖅᑐᖃᓐᖏᒃᑲᓗᐊᕐᒪᖔᕐᓗ ᑕᕝᕙᓂ 

ᓇᒻᒥᓂᖃᐅᑎᐅᑉ ᐊᐅᓚᑕᐅᓂᖓᓂᑦ. 

ᐊᑐᖅᑐᐊᖅᑎᒃᑯᑦᑎᒍ5 ᑐᓂᓯᑐᐃᓐᓇᕈᑦᑎᒍᓘᓐᓃᑦ 

ᑮᓇᐅᔭᓂᒃ. ᑲᔪᓯᑦᑎᐊᖁᒐᑦᑎᒍ, 

ᒪᑭᒪᑦᑎᐊᖁᒐᑦᑎᒍᑦ.  

ᐅᓇ ᒪᓕᒐᓕᐅᖅᑎ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ 

ᖃᓄᐃᑦᑐᓂᒃ ᑭᖑᓂᐊᒍᑦ ᒪᑐᐃᖓᓕᖅᑎᓪᓗᒍ 

ᑖᓐᓇᐃᓛᒃ ᐃᑲᔪᖅᑕᐅᒃᑲᓐᓂᕈᑎᓂᒃ ᖃᓄᐃᑦᑐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐱᐅᔪᐃᓐᓇᑯᓗᓐᓂᒃ ᐊᐅᓚᔪᐃᓐᓇᑯᓗᓐᓂᒃ 

ᑕᑯᔪᒪᖃᑦᑕᕋᓗᐊᕋᑦᑕ ᓇᒻᒥᓂᖃᐅᑎᓕᕆᓪᓗᓂ... 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᑕᐃᒪᐃᔾᔮᖏᑦᑐᖅ. 

 

>>ᐃᓪᓚᖅᑐᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ...ᑭᓯᐊᓂᓕ ᐃᓅᓯᓪᓚᕆᒃ 

ᐃᓱᒪᒋᓪᓗᒍ ᐃᓛᓐᓂᒃᑯᑦ ᐃᓚᒌᑦ 

ᐋᓐᓂᐊᔪᖃᖅᑎᓪᓗᒍᓘᓐᓃᑦ ᐊᓯᕈᓲᖑᒻᒪᑦ. 

ᓇᒻᒥᓂᖃᐅᑎᕋᓛᕐᒥ ᐊᐅᓚᑦᑎᒐᓱᐊᖅᑐᓂᒃ 

ᐃᓛᓐᓂᒃᑯᑦ ᐃᓅᓯᓪᓚᕆᒻᒥᒃ ᐊᖑᔭᐅᓲᖑᒐᑦᑕ 

ᐃᓚᕗᑦ ᐱᔾᔪᑎᒋᓪᓗᒋᑦ. ᑖᓐᓇ ᓇᒻᒥᓂᖃᐅᑎᕋᓛᖅ 

ᒪᑲᒥᒪᑦᑎᐊᖅᑐᐊᓘᒐᔭᓚᐅᖅᑑᒐᓗᐊᖅ 

ᓱᒃᑲᐃᓪᓕᕚᓪᓕᕈᓐᓇᕐᖓᑦ ᐅᕝᕙᓘᓐᓃᑦ 

ᐊᑭᓕᔅᓴᒨᕐᓗᓂ.  

 

ᑕᒪᒃᑯᐊ ᕿᒥᕐᕈᐊᕋᑦᑎᒍᑦ ᐱᕙᓪᓕᐊᔪᓕᕆᔨᒃᑯᑦ 

ᑐᓂᖃᑦᑕᖅᑕᖏᑦ ᓇᒻᒥᓂᖃᐅᑎᕋᓛᓄᑦ 

ᐊᑐᖅᑐᐊᖅᑎᑕᖏᑦ ᑐᓂᑐᐃᓐᓇᖅᑕᖏᓪᓘᓐᓃᑦ 

ᐊᐱᕆᕗᖓᓕ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑭᖑᓂᖓᒍᑦ 

ᒪᑭᒪᐃᓐᓇᕈᑎᒃᓴᖏᓐᓂᒃ ᐃᑲᔪᒃᑲᓂᖅᐸᒻᒪᖔᑕ 

ᓇᒻᒥᓂᖃᐅᑎᕋᓛᓄᑦ ᓴᖅᑭᖅᑕᐅᕋᑖᒥᓂᐅᔪᓄᑦ? 

ᖃᓄᐃᑦᑐᓂᒃ ᐊᑐᐃᓐᓇᐅᑎᑦᑎᕙᑉᐱᓯ 

ᐃᑲᔪᒃᑲᓐᓂᕈᑎᔅᓴᓂᒃ ᐊᕐᕌᒍ ᐊᓂᒍᓕᖅᑎᓪᓗᒍ 

ᐃᑲᔪᒃᑲᓂᕐᓂᕐᒥᒃ? ᐅᖃᐅᓯᑐᐃᓐᓇᒃᑰᑦ 

ᐃᑲᔪᒃᑲᓐᓂᓲᖑᕕᓰ ᐅᕝᕙᓘᓐᓃᑦ ᑮᓇᐅᔭᒃᑯᑦ 

ᐃᑲᔪᒃᑲᓐᓂᕈᓐᓇᓲᖑᕕᓯ ᑖᓐᓇ ᖃᑭᑦᑎᐊᖁᓗᒍ 

ᓇᒻᒥᓂᖃᐅᑎ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓛᒃᑯᓂᓛᒃ ᓇᒻᒥᓂᖃᐅᑎᓖᑦ 

ᐊᔾᔨᒌᖏᑐᐃᓐᓈᓘᒻᒪᑕ ᐅᖃᐅᓯᕆᕋᑖᖅᑕᖏᓪᓗ 

ᑖᔅᓱᒪ ᒪᓕᒐᓕᐅᖅᑎᐅᑉ. 

ᐱᐅᓛᖑᒐᔭᖅᐸᓪᓚᐃᔪᕐᖏᓛᒃ ᓇᒻᒥᓂᖃᐅᑎᓖᑦ 

ᐊᔅᓱᕈᓗᖅᑲᑦ ᑮᓇᐅᔭᖅᑖᖅᑐᒥᓃᓪᓗ 

ᑮᓇᐅᔭᖅᑖᓂᖏᒃᑲᓗᐊᖅᑲᓘᓐᓃᑦ 

ᓇᒻᒥᓂᖃᐅᑎᐅᓗᓂ ᐊᔅᓱᕈᓕᖅᑲᑦ 

ᐱᕙᓪᓕᐊᔪᓕᕆᔭᖓᓂ ᓄᓇᓕᐅᑉ 

ᐅᖃᖃᑎᖃᕆᐊᖅᑐᕐᓗᓂ, ᐃᒪᐃᑦᑐᒦᓕᕋᒪ ᖃᓄᖅ 

ᐃᑲᔪᕈᓐᓇᕿᓐᖓ? 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑭᑦ ᐃᑲᔪᖅᑕᐅᒍᓐᓇᖅᑯᖓ? 

ᑕᐃᑲᓐᖓᓪᓕ ᑕᐃᒪ ᐱᕙᓪᓕᐊᔪᓕᕆᔨ 

ᐃᖅᑲᓇᐃᔭᖅᑎ ᓄᓇᓕᓕᒫᓂᓛᒃ 

ᑕᐃᒪᐃᑦᑐᖃᖅᐸᓪᓚᐃᓕᕐᖓᑕ ᐃᑲᔪᕈᓐᓇᕆᐊᓖᑦ 

ᑮᓇᐅᔭᓂᒃ ᑐᔅᓯᕌᔅᓴᓂᒃ ᓇᓂᓯᔾᔪᔾᔨᓗᓂ 

ᐅᕝᕙᓘᓐᓃᑦ ᓇᒻᒥᓂᖃᐅᑎᖓ ᖃᓄᖅ  

ᐊᐅᓚᑦᑎᐊᓂᖅᓴᕈᓐᓇᕐᒪᖔᒍ ᐊᔪᕆᖅᓱᐃᔾᔨᓗᓂ.  

 

ᐅᖃᖅᑏ, ᑕᐃᒪᐃᖁᔨᒐᔭᖅᑐᖓ ᐱᕙᓪᓕᐊᔪᓕᕆᔨᓯ 

ᑕᑯᔭᖅᑐᖅᓯᐅᒃ ᓄᓇᔅᓯᓐᓂ ᑐᑭᒧᐊᒃᑎᑦᑎᕈᓐᓇᕐᖓᑦ 

ᑐᕌᖅᑎᑎᑦᑎᐊᕈᓐᓇᕐᖓᑦ ᐃᕝᕕᑦ 

ᓇᒻᒥᓂᖃᐅᑎᖓᓂᒃ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅ ᕼᐃᒃᔅ.  

 

ᐊᐱᖅᑯᑦ 136 - 5(2): ᑯᐃᓐ 

ᓇᓪᓕᐅᓂᖅᓯᐅᖅᑕᐅᓂᖓᓄᑦ 

ᐃᓕᓴᕆᔭᐅᔾᔪᑎᒥᒃ ᐊᒧᓯᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᓯᕗᓕᖅᑎᒧᑦ. ᒥᔅᑕ ᒪᐃᓐ 

ᐊᐱᖅᑯᑎᒋᖃᑦᑕᖅᑲᐅᔭᖓᓂᒃ ᐊᐱᖅᓱᑲᓐᓂᕈᒪᒐᒪ 

ᑎᑎᖅᑲᒥᒃ ᐅᖃᐅᓯᐅᔪᒥᓂᕐᒥᒃ ᖁᓪᓕᖅ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓄᑦ ᐅᖃᐅᓯᒥᓂᕐᓂᑦ 

ᑎᑎᕋᖅᑕᒥᓂᕐᒥᒃ.   

 

ᐅᓪᓗᒥ ᐊᖏᕐᕋᐸᓪᓕᐊᓪᓗᖓ ᐃᖃᓗᒻᒥᐅᒧᑦ 

ᓄᖅᑲᖅᑎᑕᐅᖅᑲᐅᒐᒪ ᖁᓛᓂ ᓂᕆᔭᖅᑐᖅᑎᓪᓗᖓ, 

ᓱᒻᒪᓂᓐᓇ ᓯᕗᓕᖅᑎ ᑭᐅᒐᓱᐊᖅᑑᔮᖃᑦᑕᓐᖏᓚᖅ 

ᑎᑎᖅᑲᒥᒃ ᐃᑲᔪᖅᓰᒍᑎᒥᒃ ᓴᖅᑮᒍᒪᓐᓂᓐᖏᓚᖅ 

ᑎᑎᖅᑲᒥᒃ ᑐᒃᓯᕋᖅᑐᖃᖅᑎᓪᓗᒍ, 

ᐃᒪᐃᓕᔪᖃᖅᑲᐅᔪᖅ, 

“ᐱᐅᓐᖏᕕᐅᑎᓐᓂᕋᖅᑕᐅᖃᐅᒻᒪᑦ” ᑕᒪᓐᓇ.  

 

ᐃᑲᓂ ᐃᑲᔪᖅᓰᒍᑎᖓᓂᒃ ᐅᖃᖅᓯᒪᒻᒪᑦ  

ᓇᓗᓇᖅᓯᒪᓪᓚᕆᑦᑐᓂ ᐃᑲᔪᖅᓯᖅᑕᐅᒍᒪᓂᖏᓐᓄᑦ. 

ᐃᑲᔪᖅᓯᖅᑕᐅᒍᒪᓪᓗᑎᑦ ᓇᓗᓇᐃᖅᓯᓯᒪᓪᓚᕆᒻᒪᑦ 

ᑎᑎᖅᑲᒥ.  

 

ᓯᕗᓕᖅᑎ ᒥᓂᔅᑕᖃᕐᒪᑦ ᑲᒪᔪᒥᒃ ᐊᕐᓇᐃᑦ 

ᑭᒡᒐᑐᖅᑎᖏᓐᓄᑦ ᐊᒻᒪ ᖃᐅᔨᒪᒐᔭᓐᖑᐊᖅᑐᖅ 

ᐅᔾᔨᕆᒐᔭᕐᓂᖓᓂᒃ ᑕᒪᑐᒥᖓ ᐅᖃᐅᓯᐅᔪᒥᒃ.  

ᑕᕝᕙᓂ ᐊᒻᒪ ᑭᐅᔾᔪᑎᖓ ᐅᓪᓛᖅ 

ᓂᓐᖓᐃᓯᒪᓕᕇᕐᖓᑦ ᐊᒥᓱᓂᑦ.  

 

ᓯᕗᓕᖅᑎ ᐱᕕᖃᖅᑎᑲᓐᓂᕈᒪᔭᕋ. ᑐᔅᓯᕌᖓ 

ᖁᓪᓕᖅ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ 

ᑎᑎᕋᐅᓯᐊᖅᓯᒪᓐᖏᒃᑲᓗᐊᕐᓗᑎᑦ 

ᐃᑲᔪᖅᓯᔪᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐃᓄᒃᑎᑐᑦ ᖃᓄᒻᒪᕆᒃ ᐅᖃᕆᐊᒃᓴᖅ 

Evasive ᖃᓄᐃᒻᒪᑭᐊᖅ ᑖᓐᓇ ᐊᑐᖅᖤᒃᐸᐅᒃ.  

 

ᐃᒪᓐᓇ ᓇᓗᓇᐃᑦᑎᐊᖅᑲᐅᕗᖓ 

ᐃᑲᔪᖅᑐᑦᑎᐊᖅᐸᕋ. ᐃᑲᔪᖅᑐᑦᑎᐊᖅᑕᕗᑦ ᑖᓐᓇ 

ᐅᖃᐅᓯᐅᓯᒪᔪᖅ ᑖᒃᑯᓇᖓ ᖁᓪᓕᖅ ᐊᕐᓇᐃᑦ 

ᑲᑐᔾᔨᖃᑎᒌᒃᑯᖏᓐᓂ ᐃᑲᔪᖅᑐᑦᑎᐊᓯᒪᔭᕋ. 

ᑕᐃᒪᓐᓇ ᑎᑎᕋᖁᔭᐅᒐᒪ ᐅᕙᓂ ᐃᒡᓗᕐᔪᐊᒥ 

ᐊᔪᓐᖏᑦᑎᐊᕆᕗᖓ.  

 

ᐃᑲᔪᖅᑐᑦᑎᐊᓯᒫᓂᒃᑲᒪ ᐅᖄᓂᒃᓯᒪᕗᖓ ᖁᓪᓕᖅ 

ᐊᕐᓇᐃᑦ ᑲᑐᔾᔨᖃᑎᒌᖏᑦ ᓂᓪᓕᐅᑎᒋᓚᐅᖅᑕᖓ 

ᐃᑲᔪᖅᑐᑦᑎᐊᕋᑦᑎᒍ. ᑕᐃᒪᓐᓇ ᑕᒡᕙ 

ᐅᖄᓂᑦᑎᐊᖅᑲᐅᕗᐊᖓ ᓇᓗᕗᖓ ᐃᒪᓐᓇ 

ᐅᖃᓚᐅᓐᖏᑦᑎᐊᓪᓚᕆᒃᐳᖓ ᑖᓐᓇ 

ᐃᑲᔪᖅᑐᕐᓂᕋᖅᖢᒍ ᐅᖃᖅᑲᐅᒐᒪ 

ᑎᑎᕋᕈᓐᓇᑦᑎᐊᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑭᖑᓪᓕᖅᐹᖑᓂᐊᖅᑐᒃᓴᐅᓕᖅᑐᖅ ᑭᐅᔾᔪᓯᖓ 

ᓇᓗᓇᐃᕋᑖᓐᖏᒻᒪ.  

 

ᓱᖅᑯᐃᑦᑎᐊᕋᒃᑯ ᓯᕗᓕᖅᑎᐅᑉ ᑭᐅᔾᔪᓯᕆᔭᖓ 

ᐅᖃᕋᑖᕐᒪᑦ ᑐᒃᓯᕋᖅᐸᑕ ᑕᐃᒃᑯᐊ ᒪᓕᒐᓕᐅᕐᕕᒃ 

ᒪᓕᒐᓕᐅᕐᕕᖕᒥ ᑐᒃᓯᕋᖅᑐᖃᓚᐅᖅᑰᖏᒻᒪ ᑕᒪᓐᓇ 

ᐱᖁᔨᕗᖔᖅᑎᑦᑎᔪᒪᖏᓐᓇᒪ. 

ᖃᐅᔨᔪᒪᑐᐃᓐᓇᖅᑐᖓ ᑎᑎᕋᕐᓂᐊᖅᐹ ᓯᕗᓕᖅᑎ 

ᖁᓪᓕᑯᓐᓄᑦ ᐃᑲᔪᖅᑐᐃᔪᓂᒃ. ᐄᓘᓐᓃᑦ 

ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹ ᖁᐊᓴ: ᖁᔭᓐᓇᒦᒃ. ᐄ,  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᑦᑎ ᑖᓐᓇ ᐊᐱᖅᓱᕈᓐᓇᕐᓂᖅ 

ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ 

ᐃᓚᒋᐊᕈᓐᓇᐃᓪᓕᓪᓗᓯᐅᒡᓗ. ᒫᓐᓇ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᓕᖅᑐᒍᑦ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᒐᓱᑦᑐᖓ 

ᖃᓄᐃᔅᓴᖏᑯᔅᓯ ᓇᒻᐸ 5-ᒧᑦ ᐅᑎᑲᐃᓐᓇᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᑲᑎᒪᔾᔪᑎᒃᓴᒧᑦ ᓇᐃᓴᐅᑎᓕᖕᒧᑦ 5, 

ᐅᑎᑲᐃᓐᓇᕈᒪᖕᒪᑦ. ᐋᒃᑳᖅᑐᕋᖅᐸ? ᑐᓴᖏᓐᓇᒪ ᒥᔅ 

ᓇᑲᓱᒃ.  ᒫᓐᓇ ᑲᑎᒪᔾᔪᑎᒃᓴᒧᑦ ᓇᐃᓴᐅᑎᓕᖕᒧᑦ  

ᓇᒻᐸ 5. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ ᒥᔅ 

ᓇᑲᓱᒃ.   

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓐᖓᓱᖁᔨᓪᓗᖓ ᐅᕙᓃᑦᑐᒥᑦ ᑕᕝᕙᓂ 

ᑲᑎᒪᔨᐅᖃᑦᑕᖅᓯᒪᒻᒥᔪᖅ ᐄᓯᒃᑲᐃᔭ ᐅᓲᑖᐱᒃ 

ᑐᓐᖓᓱᑦᑎᐊᕆᑦ ᐊᒻᒪᓗ ᒫᑲᔅ ᐅᐃᓪᑭ. ᑖᒃᑯᐊ 

ᖃᓪᓗᓈᓄᑦ ᑲᑎᒪᔭᖅᑐᖅᓯᒪᓚᐅᕐᖓᑕ ᐃᓄᓐᓂᒃ 

ᓂᐱᖃᐅᑎᐅᒋᐊᒃᑲᓐᓂᕋᓱᒃᑐᑎᒃ ᑕᐃᒫᑦᑕᐅᖅ 

ᑭᓐᖑᒪᒋᕙᑦᑕᑦᑎᓐᓂ ᒪᒥᓴᕐᕕᒻᒥᑦ ᐃᓄᓐᓄᑦ 

ᐊᑦᑐᐊᖓᔪᒥᑦ ᓄᓇᖃᖅᑳᖅᓯᔪᓄᓪᓗ 

ᓂᐱᖃᐅᑎᐅᒋᐊᒃᑲᓐᓂᕋᓱᒃᑐᑎᒃ ᒐᕙᒪᑐᖃᒃᑯᓐᓄᑦ 

ᑕᐅᓄᖓ ᑲᑎᒪᔭᑐᖅᓯᒪᓚᐅᖓᑎᒃ. ᐅᐱᒋᓪᓗᒋᑦ 

ᐊᒻᒪ ᑐᓐᖓᓱᒋᔅᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐅᓲᑕᐱᒃ, ᒥᔅᑐ ᐅᐃᓪᑭ 

ᑐᓐᖓᓱᖏᑦᑎᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᖃᐅᔨᒪᓪᓗᖓ ᒥᔅᑐ ᐅᓲᑖᐱᒃ ᐋᓪᓚᔪᐊᓐᖏᑦᑐᑎᑦ.  

 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ. ᒥᔅᑐ ᖁᐊᓴ. 

 

ᓯᕗᓕᖅᑎ ᐹ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᑕᐃᑦᑎᐊᕋᕕᖓ.  

 

ᐄᓛᒃ, ᐃᓕᑕᕆᒃᑲᓐᓂᕈᒪᑐᐃᓐᓇᖅᑕᒃᑲ 

ᐃᓕᑕᕆᖅᑲᐅᔭᕋᓗᐊᖏᑦ ᒪᓕᒐᓕᐅᖅᑎᐅᖃᑎᖕᒪ 

ᑖᒃᑯᐊ ᐅᐱᒋᑦᑎᐊᕋᒃᑭᑦ ᐸᖕᓂᖅᑑᕐᒦᖔᖅᖢᑎᒃ 

ᐅᖓᓯᒃᑐᐊᓗᖕᒧᑦ ᑕᐅᓄᖓ ᐋᑐᕚᒧᐊᓚᐅᕐᒪᑎᒃ 

ᑖᒃᑯᐊ ᖃᐅᔨᒪᑦᑎᐊᖅᖢᒋᓪᓗ ᑕᒪᕐᒥᑦᑎᐊᖅ 

ᐅᓲᑖᐱᒃ ᐊᒻᒪᓗ ᒫᑲᔅ ᐃᓕᑕᕆᒃᑲᓐᓂᖅᐹᒃᑲᒃ 

ᐃᓕᑕᕆᔭᐅᖅᑲᐅᔫᒐᓗᐊᒃ. ᖁᔭᓐᓇᒦᒃ, 

ᐃᑲᔪᕋᓱᑦᑎᐊᕋᔅᓯ ᓄᓇᕗᒻᒥᐅᓂᒃ ᐊᒻᒪᓗ 

ᓄᓇᖅᑲᑎᒥᓂᒃ ᐊᒃᓱᐊᓗᒃ ᐊᒃᓱᕉᑎᖃᑦᑎᖃᑦᑕᕐᒪᑕ 

ᖁᔭᓐᓇᒦᑦᑎᐊᖅᐹᒃᑲᒃ.  

 

ᐊᒻᒪ ᑖᓐᓇ ᓴᐃᒪᓐ ᓇᑖᖅ ᐃᓕᑕᕆᔪᒪᖕᒥᔭᕋ 

ᑕᒫᓃᒻᒪ ᑖᓐᓇ ᐃᖅᑲᐅᒪᒍᑦᑕ ᑕᒫᓂ 

ᐃᒡᓗᕐᔪᐊᑦᑎᓐᓃᖃᑦᑕᓚᐅᖅᑐᖅ ᕿᓚᒥᐊᐱᒃ ᑭᓯᐊᓂ 

ᑲᑎᒪᔨᐅᖃᑦᑕᖅᓯᒪᔪᖅ ᐊᑯᓂᐊᓗᒃ 

ᑕᐅᕙᖓᑲᓪᓚᒡᔪᐊᖅ ᓄᓇᑖᓚᐅᖅᑳᖅᑎᓐᓇᑕ ᓱᓕ 

ᐱᒋᐊᓕᓚᐅᖅᓯᒪᕗᖅ ᓱᓕ ᑕᕝᕙ ᐃᖃᓗᖕᓂ 

ᑲᑎᒪᔨᐅᖕᒪᑦ ᐅᐱᒋᕙᕋ ᐊᒻᒪᓗ 

ᐅᓪᓗᖃᑦᑎᐊᖁᑐᐃᓐᓇᑦᑎᐊᕆᕙᒃᑲ ᑖᒃᑯᐊ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ, ᒥᔅᑐ ᓇᑖᖅ 

ᑐᓐᖓᓱᒋᑦᑕᐅᖅ ᐱᓗᐊᖅᑐᒥᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᔪᒪᖕᒥᔭᕋᑦᑕᐅᕐᖑᓇ ᑕᐃᔅᓱᒪᓂ...ᑕᐃᔅᓱᒪᓂ.. 

 

>>ᐃᓪᓚᖅᑐᑦ 

 

ᒪᒃᑯᓱᖓᖅᖢᖓ ᑎᖑᕐᓗᓚᐅᖅᓯᒪᒐᒪ. 

ᑖᓐᓇᐅᓚᐅᖅᓯᒪᖏᒃᑯᓂ ᒫᓂ ᓇᖏᕋᔭᖅᑰᖏᑦᑐᖓ. 

ᐃᓕᓴᕆᔪᒪᑦᑎᐊᖅᑕᕋ ᒫᑲᔅ ᑖᓐᓇᐅᓚᐅᖏᑉᐸ ᒫᓂ 

ᓇᖏᕋᔭᓐᖏᑦᑐᖓ. ᐅᖅᑰᓯᖃᑦᑕᕋᔭᓐᖏᑦᑐᒃᓴᐅᔪᖓ.  

 

>>ᐃᓪᓚᖅᑐᑦ 

 

ᖁᔭᓐᓇᒦᖅᓯᒪᕙᕋ ᐆᒻᒪᑎᓐᓃᓐᖔᖅᑐᒥᒃ. ᑕᐃᒪᓐᓇ 

ᐃᓕᓴᕆᔪᒪᓵᖅᐸᕋ ᐊᒻᒪᓗ ᐱᖃᑖ, ᐃᓪᓗᕋ 

ᐊᖓᔪᒋᓚᐅᖅᑕᕐᒪ ᐃᕐᓂᐊ ᐊᖏᔪᖅᑎᖅᐹᖑᓪᓗᓂ, 

ᐊᖑᓇᓱᒃᑲᐅᓪᓗᓂ, ᐃᑲᔪᕈᓐᓇᖅᖢᓂ, 

ᐃᑲᔪᓚᐅᖅᓯᒪᖕᒥᖕᒫᖓ ᐃᓕᓴᕆᔪᒪᖕᒥᕙᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑏᑦ. ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 031 - 5(2): 

ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊ ᓄᓇᕗᒻᒥ 

- ᑐᓴᒐᒃᓴᓕᐊᖅ - ᐊᑐᓕᖁᔭᐅᔪᑦ 

ᐊᖏᕐᕋᕆᔭᓂ ᐋᓐᓂᖅᑎᕆᓂᕐᒧᐊᖓᔪᑦ 

ᓄᖅᑲᖅᑎᑕᐅᖁᓪᓗᒍ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒋᑦ ᒥᔅᑕ ᒪᐃᓐ, ᑭᒡᒐᖅᑐᐃᓪᓗᓂ 

ᐅᕙᓐᓂᒃ ᐅᖃᓪᓚᖅᑲᐅᖕᒪᑦ. ᐅᖃᖅᑲᐅᖕᒪᑦ 

ᑲᑎᒪᑎᓪᓗᑕ ᐅᖃᐅᓯᕆᔭᕆᐊᖃᕐᓂᕐᒥᒃ 

ᑎᑎᕋᕐᕕᖓᑕ ᐊᖓᔪᖅᑳᖓᑕ ᑐᖁᖓᔪᓕᕆᔨᒃᑯᑦ 

ᓄᓇᕗᒻᒥ ᕿᒥᕐᕈᓇᓚᐅᕐᒪᑕ ᐊᒃᓱᕈᑦᑎᐊᖅᖢᑎᒃ 

ᖃᐅᔨᓴᐃᓪᓗᑎᒃ ᓇᔭᑯᓗᖕᒪ 

ᐃᓄᐊᖅᑕᐅᔾᔪᑎᕕᓂᖓᓂᑦ. ᐊᕐᕌᒍᓄᑦ ᑕᓪᓕᒪᓄᑦ 

ᐱᓕᕆᓇᓱᒃᑕᐅᓚᐅᖅᑐᖅ. 2016-ᖑᓕᖅᑎᓪᓗᒍ 

ᓴᖅᑭᑕᐅᓚᐅᕐᒪᑕ ᑕᐃᒃᑯᐊ 

ᖃᐅᔨᓴᕈᑎᒋᔭᐅᓚᐅᖅᑐᑦ ᐅᕙᓐᓄᑦ ᐊᒻᒪᓗ 

ᐃᓚᓐᓄᑦ.  

 

ᕿᒥᕐᕈᓇᒃᑕᐅᔪᖅ ᓇᓗᓇᐃᖅᓯᔾᔪᑎᖃᓚᐅᕐᒪᑦ 

ᓇᓗᓇᐃᒃᑯᑕᐅᖃᑦᑕᖅᑐᓂᒃ ᑕᒪᒃᑯᓄᖓ 

ᐱᕋᔭᕐᔪᐊᖅᑕᐅᖃᑦᑕᖅᑐᓄᑦ, 

ᐋᓐᓂᖅᓱᖅᑕᐅᖃᑦᑕᖅᑐᓄᑦ, ᐱᓕᕆᔭᐅᓐᓂᖅᐸᑦ, 

ᑲᒪᒋᔭᐅᓐᓂᖅᐸᑦ 

ᑕᐃᒪᓐᓇᐃᓐᖏᑦᑐᓐᓇᓚᐅᖅᑐᕕᓂᐅᒐᓗᐊᑦ. 

ᑕᐃᔅᓱᒪᓂ ᑲᑎᒪᔨᕋᓛᑦ 15-ᓂᒃ 

ᐊᑐᒐᖃᓐᖏᓗᐊᕈᑕᐅᓚᐅᖅᑐᑦ ᖃᐅᔨᓴᐃᔾᔪᑏᑦ, 

ᐸᕐᓇᐅᒻᒧᑦ, ᐊᑦᑕᕐᓇᐃᖅᓯᒪᖁᓪᓗᒋᑦ ᐊᒻᒪᑦᑕᐅᖅ 

ᐃᓚᒌᓂᒃ ᐋᓐᓂᖅᑎᕆᖃᑦᑕᖏᓪᓗᑎᒃ, 

ᐃᓄᐊᖅᑕᐃᓕᒪᑎᑦᑎᔪᓐᓇᖅᓯᕙᒃᑐᑦ ᑕᒪᒃᑯᐊᓗ 

ᐱᕋᔭᒃᓯᒪᓂᒃᑯᑦ ᐱᖁᔭᕐᔪᐊᓂᒃ ᐊᑐᕐᓗᒋᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᓇᓗᓇᐃᖅᑕᐅᖃᑦᑕᕐᓗᑎᒃ 

ᐊᑦᑕᕐᓈᕿᖃᑦᑕᖅᑐᑦ, ᑕᐃᒪᐃᑐᐃᓐᓇᕆᐊᓖᑦ.  

 

ᐅᖃᖅᑏ, ᑐᖁᖓᔪᓕᕆᔨ ᑖᓐᓇ 

ᐋᓐᓂᖅᓯᕆᖃᑦᑕᕐᓂᒃᑯᑦ ᐱᓕᕆᐊᖃᖅᑎᓪᓗᒍ 

ᐃᓄᐊᖅᑕᐅᔪᓂᒃ ᕿᒥᕐᕈᓇᓚᐅᖅᑐᐃᑦ ᑕᖅᑲᒃᑯᓄᖓ 

ᓴᖅᑭᑕᐅᓚᐅᓐᖏᒻᒪᑕ ᐱᔾᔪᑎᖃᖅᖢᑎᒃ. 

ᖃᐅᔨᒪᓐᖏᑕᕋ ᑭᓱᒧᒃᑭᐊᖅ ᓴᖅᑭᑦᑎᓚᐅᓐᖏᒻᒪᑕ 

ᑭᓯᐊᓂ ᐊᑐᓕᖁᔭᓕᐊᖑᓚᐅᖅᑐᑦ 

ᓴᖅᑭᑦᑐᒪᒐᓗᐊᖅᑕᒃᑲ. 

ᐊᒃᓱᐊᓗᒃ ᐱᔭᕐᓂᖏᑦᑐᒥᒃ ᐃᖅᑲᓇᐃᔮᖃᓚᐅᕐᒪᑦ. 

ᑕᒪᓐᓇ ᑕᒪᐅᖔᑐᐃᓐᓈᖁᓇᒍ.  

 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᓴᖅᑭᑦᑐᒪᔭᕋ ᑖᒃᑯᐊ 

15-ᖑᔪᑦ ᐊᑐᓕᖁᔭᓕᐊᖑᓚᐅᖅᑐᑦ 

ᓴᖅᑭᑦᑐᒪᖦᖤᕋᓗᐊᖅᐸᒃᑲ ᓄᓇᕗᑦ ᒐᕙᒪᒃᑯᖏᓐᓄᑦ  

ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ 

ᑕᐃᒪᓐᓇᐃᒃᑲᓐᓂᖁᓇᒋᑦ ᓯᕗᓂᒃᓴᑦᑎᓐᓂ 

ᐋᓐᓂᖅᑎᕆᓂᒃᑯᑦ ᑐᖁᕋᐃᖃᑦᑕᕈᓐᓃᖅᑐᒋᑦ 

ᓯᕗᓂᒃᓴᑦᑎᓐᓂᑦ.  

 

ᐅᖃᖅᑏ, ᐊᐱᖅᑯᑎᒃᓴᖃᕋᓗᐊᖅᑐᖓ ᒐᕙᒪᒃᑯᑦ 

ᐊᑐᓕᖅᑎᑦᑎᕙᓪᓕᐊᓂᖏᓐᓄᑦ 

ᐊᑐᓕᖁᔭᓕᐊᖑᔪᓂᒃ, ᑭᖑᓪᓕᕐᒥ 

ᐊᐱᖅᓲᑎᒃᓴᖃᕈᒫᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 032 - 5(2): 

ᐱᓕᕆᖃᑎᒌᓐᓂᖅ ᑖᕗᓐᖓᓕᒫᕈᓐᓇᖅᑐᒥᒃ 

ᓯᕗᓂᒃᓴᓕᐅᕐᓂᕐᒧᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᔭᕋᑦᑕᕆᐊᕐᒦᓐᖔᖅᓯᒪᔪᒥᒃ ᑎᑎᖅᑲᕐᒥᒃ 

ᕼᐊᖅᑭᑦᑎᔫᓪᓗᐊᖅᑐᖓ ᐅᑉᓗᒥ. ᑖᓐᓇ 

ᐊᑎᖃᖅᖢᓂ (ᑐᓵᔨᑎᒍᑦ) ᓄᑦᑎᕙᓪᓕᐊᓂᖅ 

ᐅᓂᒃᑳᓕᐊᖏᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) 

ᑖᓐᓇᓗ ᑎᑦᑕᐃᑦᑐᓂᒃ ᖃᒪᓂᑦᑐᐊᕐᒥᐅᑕᖅ ᐃᓄᒃ 

ᔫᐃ ᐊᒪᕈᖅ, ᑖᓐᓇᒎᖅ ᐃᓕᓐᓂᐊᖅᑎᑦᓯᔨᐅᓕᕋᒥ 

ᑕᐅᕙᓂ ᐊᐳᖅᑎᓈ’ᖅᑐᒥᑦ ᒥᐊᑐᕚᓐᒃᒥ, ᐅᐱᒋᕙᕋ.. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᔭᕋᑦᑕᕆᐊᑉ ᒥᒃᕼᐋᓄᐃᓛᒃ ᑲᑎᒪᔨᐅᓪᓗᑕ 

ᑐᑭᕼᐃᐊᑦᑎᐊᕆᐊᖃᕋᑉᑕ ᖃᓄᖅ 

ᐊᐅᓚᓂᖃᕈᒻᒪᖔ, ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐅᖃᓕᒫᑦᓯᐊᕈᒫᖅᐳᖅ ᒪᒃᐱᒐᖅ 16-ᒥᑦ, ᑕᕝᕙᓂ 

ᑖᒃᓯᔅ, ᑮᓇᐅᔭᖅᑖᖅᑐᑎᑦ ᖄᖓᒍᑦ 

ᐊᑭᓕᐅᑕᐅᔾᔪᑏᑦ, ᑮᓇᐅᔭᑦ ᐊᑭᓕᖅᑐᕼᐅᒐᐃᑦ 

ᓄᓇᕐᔪᐊᓗᒃᑖᒥᒃ ᐱᓕᕆᓂᖃᖅᑎᓪᓗᒋᑦ 

ᐅᓂᒃᑳᖅᓯᒪᖕᒪᑕ ᐊᒻᒪᓗ ᐱᓕᕆᐊᒃᓴᑖᕐᓂᐅᑉ 

ᒥᒃᓵᓄᑦ ᒪᒃᐱᒐᖅ 8 ᐊᒻᒪᓗ 9. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᕐᕉᖕᓂᒃ ᐱᖃᖅᑐᖓ.  

 

ᓴᖅᑭᑕᐅᔪᖅ ᑎᑎᖅᑲᒃ 033 - 5(2): 2017-

2018 ᑕᑎᒋᔭᐅᔪᓐᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ ᐊᕐᕌᒍᑕᒫᑦ ᐅᓂᒃᑳᖓ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 034 - 5(2): ᐊᑭᓖᓂᖅ 

ᐅᑎᕆᐊᓕᓐᓂᑦ, ᐃᓚᒋᐊᕈᑎᓂᑦ, ᐃᑲᔫᓯᐊᓂᑦ 

ᐊᑭᓕᐅᑎᒥᓂᕐᓂᓪᓗ ᒪᓕᒐᓕᐅᕐᕕᐅᑉ 

ᓄᓇᕗᒥ ᒪᓕᒐᓕᐅᖅᑎᖏᓐᓄᑦ (ᐅᖃᖅᑎ) 

 

ᑲᑎᒪᔩᑦ, (ᑐᓵᔨᑎᒍᑦ) ᒪᕐᕉᖕᓂᒃ ᓴᖅᑭᑦᑎᔭᒃᓴᖃᕋᒪ. 

ᓯᕗᓪᓕᖅᐹᖅ ᑖᓐᓇ 2017-18-ᒧᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖏᑦ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᖓᑕ 

ᓄᓇᕗᑦ.  

 

ᐊᐃᑉᐸᖓ ᓴᖅᑭᓂᐊᖅᑕᕋ, ᐊᑭᓕᖅᓱᐃᔾᔪᑎᓄᑦ 

ᐅᓂᒃᑳᓕᐊᑦ ᑮᓇᐅᔾᔭᒃᓵᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐊᒻᒪᓗ 

ᐃᑲᔫᓯᐊᖑᓚᐅᖅᑐᓄᑦ ᐃᓚᒋᔭᐅᓚᐅᖅᑐᓄᑦ 

ᑎᓴᒪᖓᓐᓂᒃ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ 

ᐱᒋᐊᕐᕕᒋᓪᓗᒍ ᐊᐃᐳᕈᓪ 1, 2017 ᑎᑭᒃᖢᒍ 

ᓯᑎᐱᕆ 24, 2017.  

 

ᑲᑎᒪᔾᔪᑎᒃᓴᓄᑦ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᑦ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ 4, 5, 

ᐊᒻᒪᓗ 7, ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑐ ᐋᕐᑯᐊᖅ.  

 

ᐊᒻᒪᓗ, ᐱᔪᓐᓇᖅᓯᑎᑕᐅᓂᕋ ᐱᖁᔨᕗᖔᕈᑎᒧᑦ 

ᓈᓴᐅᑎᓕᖕᒧᑦ 4.5(2) ᒪᓕᒡᓗᒍ ᑲᑎᒪᓂᐊᖅᑐᓯ 

ᐅᓪᓗᒥ ᑲᑎᒪᔾᔪᑎᒋᓂᐊᖅᑕᔅᓯᓐᓂᒃ 

ᐱᔭᕇᖅᓯᓇᓱᖕᓂᓕᒫᔅᓯᓐᓂᒃ.  

 

ᒫᓐᓇ ᐊᐱᕆᕗᖓ ᑎᓕᐅᖅᐸᔅᓯᓗ 

ᑕᕝᕙᓃᖏᓐᓇᖁᓪᓗᓯ ᑖᒃᑯᐊ ᐸᐃᑉᐹᑦ 

ᐊᑐᐃᓐᓇᕈᖅᑕᐅᔭᕇᑐᐊᖅᐸᑕ ᑲᔪᓯᑲᐅᑎᒋᓂᐊᕋᔅᓯ.  

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓄᐃᑦ, ᓄᓇᕗᒻᒥᐅᑦ. ᑲᑎᒪᑐᐃᓐᓇᕐᓂᖅ  

ᐱᒋᐊᖁᓕᕋᒃᑯ. ᑕᕝᕙᓂ ᑲᑎᒪᑐᐃᓐᓇᕐᓂᕐᒥ 

ᐅᑯᓂᖓ ᐱᔭᒃᓴᖃᖅᑐᒍᑦ. ᒪᓕᒐᒃᓴᐃᑦ 4, 5, ᐊᒻᒪ 

7. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᐃᒃᓯᕙᐅᑖᖅ, 

ᑲᔪᓯᔪᒪᔪᒍᑦ ᕿᒥᕐᕈᓂᖅ ᒪᓕᒐᒃᓴᖅ 4-ᒥᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑭᖑᓂᖓᒍᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᓐᓇ ᓯᕗᓪᓕᐅᑎᓂᐊᖅᑕᕗᑦ ᐱᖁᔭᒃᓴᖅ 4?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᐱᕆᔪᒪᓕᖅᐸᕋ ᒥᓂᔅᑕ ᔪᐊᓇᓯ. 

ᐃᖅᑲᓇᐃᔭᖅᑎᖃᖅᐲᑦ ᑕᒫᓂ 

ᓵᑦᑎᓐᓃᖃᑎᒋᓂᐊᖅᑕᕐᓂᒃ? ᒥᓂᔅᑕ ᔪᐊᓇᓯ.  

 

ᐊᖓᔪᖅᑳ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᓐᓇ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᒃ 

ᑕᕝᕗᖓ ᐊᐱᖅᓱᖅᑕᐅᕕᖕᒨᖁᓪᓗᒋᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᓚᐅᒃᑭᑦ.  

 

ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᔪᐊᓇᓯ, ᑭᒃᑰᖕᒪᖔᑕ 

ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑎᑦ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ ᐊᒻᒪᓗ ᐅᓪᓗᒃᑯᑦ ᐃᓘᓐᓇᓯ. ᑖᓐᓇ 

ᓴᐅᒥᓐᓃᑦᑐᖅ ᑐᖏᓕᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᐳᔾᔫᑦ ᑯᓱᒐᖅ ᐊᒻᒪᓗ ᑕᓕᖅᐱᓃᑦᑐᖅ, 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᑦ 

ᐱᔨᑦᑎᕋᖅᑎᖏᓐᓂ, ᕼᐃᑐ ᒫᕕᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 

ᑲᑎᒪᔪᓄᑦ. ᑲᔪᓯᓚᐅᓐᖏᓂᑦᑎᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᐃᒪ ᑲᑎᒪᔩᑦ 

ᖃᐅᔨᓂᐊᕐᒪᑕ ᐊᑕᐅᓯᕐᒥᑦ ᓱᓕ ᕿᒥᕐᕈᔭᕆᐊᖃᕋᑦᑕ 

ᑮᓇᐅᔭᖅᑐᕈᑎᒃᓴᓂᑦ. ᑕᐃᒪ ᑲᑎᒪᔩᑦ ᑐᓴᖅᑎᑕᕗᑦ 

ᐃᓱᒪᖅᓱᕐᓂᕋ ᐊᑐᕐᓗᒍ 77(2) ᑖᔅᓱᒧᖓ 10 

ᒥᓂᔅᓯᒧᑦ ᑕᕝᕗᖓᓪᓚᑦᑖᖅ ᒥᓂᔅᑕᒥᒃ 

ᐊᐱᖅᓱᕐᕕᖃᕐᓂᐊᕋᔅᓯ ᑖᒃᑯᐊ ᒪᒃᐱᖅᑐᒐᖏᑎᒍᑦ 

ᕿᒥᕐᕈᑎᓪᓗᑕ.  

 

ᐃᖅᑲᐃᑎᒋᐊᕈᒪᓪᓗᒋᓪᓗ ᒪᓕᒐᓕᐅᖅᑎᓕᒫᑦ ᑖᓐᓇ 

ᑲᑎᒪᓂᑦᑎᓐᓂ ᐊᐱᕆᔭᕌᖓᑦᑕ ᒥᓂᔅᑕᒧᑦ, ᒥᓂᔅᑕ 

ᐃᖅᑲᓇᐃᔭᖅᑎᖏᓪᓘᓐᓃᒃ ᑭᐅᔭᕌᖓᑕ ᑕᐃᒪ 

ᐃᓱᒪᒋᑦᑎᐊᖁᓪᓗᒋᑦ ᐃᒃᐱᒋᑦᑎᐊᖁᓪᓗᒋᑦ 

ᐊᑕᖏᕐᓗᒋᑦ.  

 

ᒫᓐᓇ ᑲᔪᓯᓂᐊᖅᐳᑦ ᕿᒥᕐᕈᓂᕐᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑦᑕ ᒪᒃᐱᒐᖅ 

G-6-ᒦᑦᑐᒍᑦ. ᒫᓐᓇ ᐊᑎᖁᑎᒃᑲᓗ ᒪᓕᒡᓗᒋᑦ,  

ᐃᓕᓐᓂᐊᖅᑐᓕᕆᔨᒃᑯᓐᓃᑦᑐᒍᑦ ᑮᓇᐅᔭᓕᕆᓂᕐᒧᑦ 

ᐱᔨᑦᑎᕐᕖᑦ. ᑲᑎᓐᓂᖏᑦ ᓂᕈᐊᖅᑕᐅᔭᕆᐊᓖᑦ 

$4,973,000. ᐊᖏᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-7-ᒨᕈᔅᓯ. 

ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᑉᓗᑦᓯᐊᖅ ᒥᓂᔅᑕ 

ᐱᓕᕆᔨᑎᓪᓗ.  

 

(ᑐᓵᔨᑎᒍᑦ) ᐃᑉᐸᔅᓴᖅ ᐅᖃᐅᓯᕆᓚᐅᖅᑕᑎᓐᓄᑦ 

ᐅᑎᑲᐃᓐᓇᕈᒪᒐᒪ. ᑖᒃᑯᐊ ᑎᓴᒪᑦ 

ᓯᐊᒻᒪᑦᑎᕆᕕᐅᓯᒪᔪᑦ ᑖᒃᑯᐊ ᓄᖅᑲᖅᑎᑕᐅᔪᐃᓪᓗ 

ᐊᑐᕈᓐᓃᖅᑎᑕᐅᔪᑦ. ᒥᓂᔅᑕᖃᐃ 

ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᓇᓕᐊᓐᓂᒃ 

ᓄᓇᓕᓐᓃᒻᒪᖔᑕ ᑖᒃᑯᐊ ᐃᖅᑲᓇᐃᔮᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᑦ 

ᐱᔨᑦᑎᕋᖅᑎᖏᓐᓂ ᑭᐅᑎᒋᐊᕐᓂᐊᕋᒃᑯ ᐊᖏᕈᕕᑦ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒫᕕᑦ.  

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᒋᐊᓚᐅᖅᑐᖓ ᓇᑭᒃᑭᐊᖅ ᓈᓴᐅᑎᑦ ᑖᒃᑯᐊ 

ᑎᓴᒪᓄᑦ ᐲᖅᑕᐅᔪᕕᓂᕐᓄᑦ. ᑖᒃᑯᐊ 

ᐃᓄᓕᕆᔨᒃᑯᓐᓄᑦ ᓄᑦᑎᖅᑕᐅᔪᑦ ᖃᓄᕐᓗ 

ᒪᕐᕈᐃᓕᖅᑲᖓᓪᓗᑎᒃ. ᑕᐃᒪ ᑕᒻᒪᖅᓯᒪᔪᖃᖅᑰᖅᑐᖅ 

ᑮᓇᐅᔭᓕᕆᔾᔪᑦ. ᑕᐃᒪ ᐊᑕᐅᓯᕐᒥᒃ ᐊᒥᓲᓂᖅᓴᐅᔪᑦ 

21-ᖑᓕᖅᑐᐃᑦ ᐃᓂᒋᔭᐅᔪᑦ ᑖᒃᑯᐊ 

ᓄᑦᑎᖅᑕᐅᔪᕕᓃᑦ ᐃᓄᓕᕆᔨᒃᑯᓐᓄᑦ ᑕᐃᒪ 

ᐋᖅᑭᒋᐊᖅᑎᕆᑎᓪᓗᑎᒃ.  

 

ᑕᐃᒪ ᐱᖓᓱᓂᒃ ᐲᖅᓯᓪᓗᑕ, ᐱᖓᓱᓂᒃ 

ᐅᑎᖅᑎᑦᑎᖔᓚᐅᕐᒥᔪᒍᑦ ᑕᐃᒪ ᐊᓯᔾᔨᐊᓂᕐᒥᔪᒍᑦ. 

ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᑕᐃᒪ ᔨ-

7-ᒨᕐᓗᓯ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ 

ᐃᓕᓐᓂᐊᖅᓵᓕᔪᓄᑦ, ᑕᒫᓃᖏᓐᓇᖃᑦᑕᕐᒪᑦ $170-

ᑕᐅᓴᓂᒃ. ᐊᑯᓂᑲᓪᓚᒃ ᐅᖃᐅᓯᕆᒍᔅᓯᐅᒃ ᑖᒃᑯᐊ 

ᖃᓄᖅ ᐱᓕᕆᐊᖑᖃᑦᑕᕐᓂᖏᑦ ᐊᒻᒪᓗ ᖃᑦᑎᓂᒃ 

ᒪᒃᑯᒃᑐᑦ ᐊᖓᔪᖅᑳᕆᔭᐅᔪᑦ ᒫᓐᓇ ᐊᑐᖃᑦᑕᖅᐸᑦ 

ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ.  

(ᑐᓵᔨᑎᒍᑦ) ᑖᓐᓇ ᒥᑭᔫᑕᐅᓂᖅᓴᓂᒃ ᑕᐃᒃᑯᐊ 

ᐃᑲᔪᖅᑎᐅᔪᑦ, ᐊᖓᔪᖅᑳᕆᔭᐅᔪᑦ ᒪᒃᑯᑦᑐᓄᑦ 

ᐸᐃᕆᕕᓐᓄᑦ ᐊᑭᓕᖅᓱᐃᒡᒍᑎᖏᓐᓄᑦ 

ᐃᓕᓐᓂᐊᖅᐸᓪᓕᐊᑎᓪᓗᒋᑦ ᑖᒃᑯᐊ. ᑕᐃᒃᑯᐊ 

ᐊᑕᐅᓯᕐᒧᑦ ᐅᖓᑖᓂᓘᓃᑦ ᕿᑐᕐᖓᖃᕆᐊᓖᑦ 

ᐊᒻᒪᓗ ᐸᐃᕆᕕᒻᒦᑦᑕᕆᐊᖃᕐᓂᕐᒧᓪᓗ 

ᐃᓕᓐᓂᐊᑦᑕᕐᓂᖅ. 

 

ᑖᓐᓇ ᐳᖅᑐᓂᖅᓴᒥᒃ ᐱᔭᕇᖅᓯᓇᓱᑦᑎᓗᒍ 

ᐅᕝᕙᓘᓐᓃᑦ ᑖᒃᑯᐊ 18 ᑐᖔᓂᑦ ᐊᕐᕌᒍᓖᑦ 

ᕿᑐᕐᖓᖃᕐᓗᑎᒃ ᑕᒪᒃᑯᓂᖓ ᐳᖅᑐᓂᖅᓴᐅᔪᓂᒃ 

ᐃᓕᓐᓂᐊᕋᓱᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᔅᓯᒃᑭᐊᖅ ᑖᒃᑯᐊ ᒪᒃᑯᒃᑐᑦ ᕿᑐᕐᖓᓖᑦ 

ᖃᔅᓯᓂᒃ ᐊᑐᖅᑐᐊᕐᓂᖓ $170,000-ᓃᓕᕐᖓᑦ 

ᐊᑯᓂᑲᓪᓚᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᒃᑯᐊ ᑐᑦᓯᕋᐅᑎᑎᒍᑦ 

ᐱᖃᑦᑕᖅᑐᑦ. (ᑐᓵᔨᑎᒍᑦ) ᑕᐃᒪᓕ ᕕᕝᕗᐊᕆ 

2018-ᒥᑦ ᑲᑎᑦᑐᒋᑦ 62-ᓂᒃ 

ᐊᖏᖅᑕᐅᓯᒪᔪᖃᖅᑐᖅ. ᐄ, 

ᐋᒃᑳᖅᓯᓚᐅᖅᓯᒪᓐᖏᑦᑐᒍᑦ ᐅᓪᓗᒥᒧᑦ ᑐᒃᓯᕋᐅᑎᓂᒃ. 

ᑖᒃᑯᐊ ᑮᓇᐅᔭᓂᑦ ᐊᑐᕈᓐᓇᕐᓂᓕᒫᑦ ᑐᕌᖓᔪᑦ 62 

ᑖᒃᑯᐊ ᐊᕕᑦᑐᖅᓯᒪᔪᓂᑦ ᓄᓇᓕᓐᓂᑦ, 

ᓇᓕᐊᖕᓅᖓᒻᒪᖔᑕ ᖃᐅᔨᓯᒪᓐᖏᑦᑐᖓ 

ᕿᑎᕐᒥᐅᓂ ᖁᓕᐅᓪᓗᑎᒃ, ᑭᕙᓪᓕᕐᒥᑦ 

ᓯᑕᒪᐅᓪᓗᑎᒃ ᐊᒻᒪᓗ ᕿᑭᖅᑕᓂ 48-ᖑᓪᓗᑎᑦ 

ᐱᓇᓱᑦᑕᕕᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓴᓂᕐᕙᐃᖃᑦᑕᕐᒪᑕ ᐱᓕᕆᕝᕕᓯ $2-

ᒥᓕᐊᖑᓚᐅᖅᑐᓂ ᐃᑲᔫᑎᓄᑦ ᑐᓂᑐᐃᓐᓇᖅᑐᓄᓪᓗ 

ᓄᓇᓕᓐᓄᑦ ᑐᓐᖓᕕᖃᖅᑐᓄᑦ 

ᐃᓕᓐᓂᐊᓕᒻᒪᒃᓴᓂᕐᒧᑦ, ᑭᓯᐊᓂ ᐸᐃᕆᕖᑦ 

ᐃᓂᑭᒃᓴᕐᒪᑕ ᓄᓇᕗᓕᒫᒥᑦ. ᐅᓂᒃᑳᕈᔪᓐᓇᖅᐱᐅᒃ 

ᖃᓄᐃᓕᐅᕋᓱᒃᓯᒪᒻᒪᖔᔅᓯ ᒫᓐᓇ ᓄᑖᓂᒃ 

ᐸᐃᕆᕕᒃᑖᕋᓱᑦᑎᓪᓗᓯ ᓄᓇᕗᒻᒥ ᓄᓇᓕᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑐᕌᒐᖃᖅᑐᒻᒪᕆᐅᒐᑦᑕ ᑖᒃᑯᐊ ᐃᓪᓗᑦᑐᑦ 

ᐊᖏᖃᑎᒌᒍᑎᓄᑦ ᒐᕙᒪᑐᖃᒃᑯᓐᓄᑦ ᑖᒃᑯᐊ 

ᐃᓕᓐᓂᐊᓕᒻᒪᒃᓴᐃᓂᕐᒧᑦ ᐊᒻᒪᓗ 

ᐸᐃᕆᕕᓐᓃᑦᑐᓄᑦ. ᐊᔾᔨᒌᓐᖏᑦᑐᓂᑦᑕᐅᖅ ᑕᐃᒪ 

ᐃᓗᓕᖃᕐᒪᑦ ᑖᓐᓇ ᐊᖏᖃᑎᒌᒍᑦ. ᐃᒪᓐᓇ ᒪᑯᐊ 

ᐸᐃᕆᕕᓐᓂᑦ ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᐅᑎᒃᓴᑦ 

ᐊᒻᒪᓗ ᐊᐅᓚᔾᔪᑎᖏᓐᓄᑦ, ᒪᑭᒪᔾᔪᑎᖏᓐᓄᓪᓗ 

ᑮᓇᐅᔭᕐᓂᒃ ᑖᓐᓇ ᐊᑭᑦᑐᓗᐊᖁᓇᒍ ᑖᒃᑯᐊ 

ᐸᐃᕆᔩᑦ ᐊᐅᓚᔾᔪᑎᖏᑎᒍᑦ, ᑖᓐᓇᓕ ᑕᕝᕙ 

ᐃᓚᒋᒻᒪᒍ ᑕᐃᒪ ᒪᑐᐃᖅᓯᓇᓱᖃᑦᑕᕋᑦᑕ 

ᐸᐃᕆᕕᔅᓴᓂᒃ. ᑕᐃᒪ ᑭᒃᑯᑐᐃᓐᓇᕐᓂᒃ 

ᑎᒥᐅᖃᑎᒌᑦᑐᓄᑦ ᐱᓕᕆᖃᑎᖃᖃᑦᑕᖅᑐᒍᑦ 

ᓄᑖᓂᒃ ᒪᑐᐃᖅᓯᔪᒪᔪᓂᒃ 

ᑕᐃᒫᒃ ᑐᒃᓯᕋᕈᓐᓇᖅᑐᖅ ᐱᓕᕆᕕᑦᑎᓐᓄᑦ.  

 

ᑕᐃᒪ ᐃᓕᓐᓂᐊᕐᕕᓕᐅᖅᑐᒍᑦ, ᓄᑖᓐᖑᖅᐸᓪᓕᐊᔪᑦ 

ᐸᐃᕆᕕᖃᖃᑦᑕᕐᓂᐊᖅᑐᑦ ᐊᒻᒪᓗ ᐃᓂᖃᕐᓗᑎᒃ 

ᑕᒪᑐᒧᖓ ᐊᒻᒪᓗ ᑖᒃᑯᐊᓗ ᓄᓇᓕᓐᓂᑦ ᑲᑎᒪᔩᑦ 

ᐃᓚᐅᑎᖃᑦᑕᕐᖓᑦ ᑖᒃᑯᐊ ᑲᑎᒪᔨᓄᑦ 

ᑐᓂᒐᔭᖅᑕᕗᑦ ᐊᐅᓚᑕᐅᓂᖓ. ᑖᒃᑯᐊᓗ ᐃᓗᓕᖏᑦ 

ᒫᓐᓇ ᑕᕝᕙ ᐅᖃᐅᓯᕆᔪᓐᓇᖅᑕᒃᑲ ᒫᓐᓇᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G7-ᒦᑦᑐᒍᑦ  

ᐊᒡᒍᖅᑐᖅᓯᒪᓂᖓ ᓇᐃᓈᖅᓯᒪᔪᖅ ᑖᒃᑯᐊ 

ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᐸᐃᕆᕕᓄᑦ ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑖ ᐃᖅᑲᓇᐃᔭᖅᑎᑎᓪᓗ. ᑕᕝᕙᓂ 

2018-2021-ᒧᑦ ᐅᖃᖅᓯᒪᒻᒪᑦ ᐸᕐᓇᐅᑎᓂᒃ ᑖᒃᑯᐊ 

ᑮᓇᐅᔭᖃᖅᑎᑕᐅᓂᖏᑦ ᓱᕈᓰᑦ ᑎᒥᖏᑦᑎᒍᑦ 

ᖃᓄᐃᓐᖏᑦᑎᐊᕐᓂᕐᒧᑦ ᐸᐃᕆᕕᓐᓄᑦ ᐊᒻᒪᓗ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑮᓇᐅᔭᖏᑦ ᓂᕆᐅᓐᓂᐊᕐᒪᑕ 2018-19. ᑖᒃᑯᐊ 

ᑮᓇᐅᔭᐃᑦ ᓈᒻᒪᓚᐅᖅᐹᑦ ᐱᔭᐅᔭᕆᐊᓕᓐᓄᑦ 

ᐱᓕᕆᐊᒃᓴᓄᑦ 2017-18 ᐊᒻᒪᓗ ᑕᐃᒪᓐᓇ ᖃᓄᖅ 

ᑕᐃᒪ ᐱᓕᕆᕕᓯ ᑖᒃᑯᐊ ᓄᓇᓖᑦ ᑎᒥᐅᔪᓪᓗᓐᓃᑦ 

ᐊᑐᐃᓐᓇᖃᕈᓐᓇᕋᓗᐊᕐᒪᖔᑕ ᓈᒻᒪᑦᑐᓂᒃ 

ᑮᓇᐅᔭᓂᒃ ᑖᒃᑯᓄᖓ ᐃᓕᓐᓂᐊᕕᓐᓅᖅᓯᔪᓄᑦ 

ᐱᓕᕆᐊᖑᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᑖᓐᓇ ᓱᕈᓯᕐᓄᑦ ᑎᒥᒥᒍᑦ 

ᖃᓄᐃᓐᖏᑦᑎᐊᕆᐊᖃᕐᓂᕐᒧᑦ ᐱᒋᐊᖅᑎᑕᐅᓯᒪᔪᖅ 

ᐊᐅᓚᑕᐅᔪᖅ ᐊᕐᕌᒎᓯᒪᔪᓂ ᑕᐃᒪ 

ᐊᒥᐊᒃᑯᖃᖃᑦᑕᖅᓯᒪᒐᑦᑕ ᑕᐃᒪᓐᓇ 

ᐊᑐᕈᓐᓇᕐᓂᓕᒫᑦᑎᓐᓂ ᐊᑐᕋᓱᖃᑦᑕᖅᑕᕋᓗᐊᕗᑦ  

ᑐᓐᖓᕕᒋᓗᒋᑦ ᑖᒃᑯᐊ ᑐᒃᓯᕋᐅᑕᐅᔪᑦ 

ᑎᑭᑉᐸᓪᓕᐊᔪᑦ. ᑕᐃᒪ ᐅᓄᖅᑐᑲᓐᓂᕐᓂᒃ 

ᐱᓇᓱᖃᑦᑕᖁᔨᒐᓗᐊᖅᑐᒍᑦ ᑕᒫᓂ 

ᐊᒥᐊᒃᑯᖃᓚᐅᕐᒪᑕ ᐊᕐᕌᒎᓚᐅᖅᑐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᑖᒃᑯᐊ 

ᐱᑕᖃᖅᑎᑦᑎᒻᒪᑕ ᐃᑲᔫᑎᓂᒃ ᑮᓇᐅᔭᓂᑦ ᑖᒃᑯᐊ 

ᐃᓕᓐᓂᐊᓕᒻᒪᒃᓴᔪᓄᑦ ᓄᓇᓖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᖏᓐᓄᑦ. 

ᐅᖃᐅᓯᖃᕈᓐᓇᖅᐲᑦ 

ᐊᒃᓱᕈᕐᓇᕐᓂᕆᖃᑦᑕᖅᑕᖏᓐᓂᒃ ᐃᑲᔪᖅᓱᐃᓂᕐᒧᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒫ 

ᐃᓕᓐᓂᐊᓕᒻᒪᒃᓴᑎᑦᑎᓪᓗᒋᑦ ᓄᓇᓕᖏᓐᓂ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᓕᓂᐊᕋᒃᑯ ᑖᓐᓇ 

ᑮᓇᐅᔭᓕᕆᒃᑯᑦ ᐊᐅᓚᑦᑎᔨᖓ ᑭᐅᖁᓪᓗᒍ 

ᐱᖁᒍᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᒃᓱᕈᕐᓇᕐᓂᖅᐹᖑᓯᒪᔪᖅ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐅᖃᐅᓯᖏᓐᓂ 

ᒪᓕᒐᓱᒃᑐᑦ ᑖᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ. ᑕᐃᒃᑯᓇᓐᖓᓪᓕ ᐃᓱᒪᖅᓱᖃᑦᑕᕐᒪᑕ 

ᐊᐅᓚᑦᑎᔪᒪᒍᑎᒃ ᑕᒪᑐᒥᖓ ᐅᕝᕙᓘᓐᓃᑦ ᑮᓇᐅᔭᑦ 

ᑐᓂᔪᒥᒍᓂᐅᒃ ᐊᓯᖏᓐᓄᑦ ᑎᒥᓄᑦ 

ᐊᐅᓚᑦᑎᖁᓗᒋᑦ. 

 

ᑕᐃᒪ ᐃᓚᖏᑦ ᑲᑎᒪᔨᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᐸᓯᔭᒃᓴᐅᔪᓄᑦ 

ᑎᒍᓯᓇᔮᕋᒥᒃ ᐊᓯᖏᓐᓄᑦ ᑕᐃᒪ 

ᐊᐅᓚᑦᑎᐊᕐᓂᖏᑦᑐᒥᓂᐅᒃᐸᑕ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᓄᖓ 

ᑮᓇᐅᔭᓄᑦ ᐸᓯᔭᒃᓴᐅᓕᖃᑦᑕᕐᒪᑕ. ᑖᓐᓇ ᑕᕝᕙ  

ᐊᒃᓱᕈᕐᓇᕐᓂᖅᐹᖑᓯᒪᔪᖅ ᑐᓴᖅᓯᒪᔭᕗᑦ 

ᑲᑎᒪᔨᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪ 

ᐊᓯᔾᔨᖅᐸᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 

ᓂᕈᐊᕈᓐᓇᖅᓯᓗᓂ ᓇᖕᒥᓂᖅ, ᐊᐅᓚᑦᑎᔪᒪᒍᑎᒃ 

ᐅᕝᕙᓘᓐᓃᑦ ᐊᓯᐊᓂᓘᓐᓃᑦ ᑎᒥᓂᒃ ᒐᕙᒪᒃᑯᓐᓂ 

ᑮᓇᐅᔭᖅᑖᖃᑦᑕᕐᓂᖓ ᑕᐃᒪ ᑕᕝᕙ ᑮᓇᐅᔭᑎᒍᑦ 

ᐸᓯᔭᒃᓴᐅᔪᓐᓃᕈᓐᓇᖅᐳᑦ ᑕᒪᑐᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ  

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᑦᑎᐊᕈᒃᑯ ᑕᐃᒃᑯᐊ ᐱᓕᕆᕕᓯ 

ᐃᑲᔪᖅᓱᐃᖃᑦᑕᖅᐸ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᐃᒪ ᐊᐅᓚᑦᑎᐊᕈᒪᒍᑎᒃ ᑕᒪᑐᒥᖓ 

ᐱᓕᕆᐊᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, 

ᐱᓕᕆᖃᑎᖃᖃᑦᑕᖅᑐᒍ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦ ᐃᑲᔪᖅᓱᖅᑕᐅᔭᕆᐊᖃᒃᑲᓐᓂᖅᐸᑕ 

ᐊᔾᔨᒌᖏᑦᑐᓂᒃ ᑕᐃᒪ ᐃᓕᓐᓂᐊᓕᓵᖅᑐᓄᑦ 

ᐸᐃᕕᓂᓪᓘᓐᓃᑦ ᐱᓕᕆᐊᖓᓅᖔᒃᐸᑦ 

ᐱᓕᕆᖃᑎᒋᓇᓱᓲᕗᑦ. ᑕᐃᒪᓐᓇ ᐊᑐᓂ 

ᑕᑯᓇᒃᐸᓪᓕᐊᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᑕ. ᖃᓄᐃᓕᖓᕙᓕ ᒫᓐᓇ ᐅᓪᓗᒥ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ? 

ᒪᑯᐊ ᐃᓕᓐᓂᐊᕆᐅᖅᓴᓂᕐᒧᑦ ᐸᐃᕆᔭᐅᓂᕐᒧᓪᓗ 

ᐋᖅᑭᖅᓱᖅᓯᒪᖕᒪᑕ ᑕᒪᓐᓇ ᑕᓯᐅᕈᑕᐅᖕᒪᑦ 

ᑕᒪᑐᒧᖓ ᐊᒃᑐᐊᔪᓄᑦ ᐱᓕᕆᐊᒃᓴᓄᑦ 

ᐱᔨᑦᑎᕐᓂᒧᓪᓗ ᓄᓇᕗᓕᒫᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. 

(ᑐᓵᔨᑎᒍᑦ) ᑐᑭᓯᒪᔭᕋ ᒫᓐᓇᐅᔪᖅ 

ᓯᕗᓪᓕᖅᓯᐅᑎᖏᓐᓃᑦᑐᖅ ᑕᐃᒪ ᐸᕐᓇᒃᑐᒍᑦ ᑖᓐᓇ 

ᐱᔭᕇᔭᖅᐸᓪᓕᐊᓇᓱᖕᒪᑦ ᒫᓐᓇ ᓱᓕ 

ᓯᕗᓪᓕᖅᓯᐅᑎᖏᓐᓃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲᑦ 

ᒪᓕᒡᓗᒋᑦ. ᒥᔅᑕ ᕿᓐᖑᖅ.  

  

ᕿᓐᖑᖅ: ᖁᔭᓐᓇᒦᒃ. ᖁᔭᓐᓇᒦᒡᓗ ᒥᓂᔅᑕ 

ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ. ᐅᓇ ᕼᐅᕗᓪᓕᖅᐹᒥ 

ᐊᐱᖅᑯᑎᒋᔪᒪᓪᓗᒍ ᑕᓪᕙᓂ ᐅᓇ ᖃᑉᓗᓈᑑᕐᓗᒍ  

 (ᑐᓵᔨᑎᒍᑦ) ᑎᒥᒥᒍᑦ ᖃᓄᐃᓐᖏᑦᑎᐊᕐᓂᖅ 

ᓱᕈᓯᕐᓄᑦ (ᑐᓵᔨᑎᒎᕈᓐᓃᖅᑐᖅ) ᑐᑭᕼᐃᐅᒪᓪᓗᖓ 

ᒪᓕᒐᓕᐅᖅᑎᐅᖃᑎᒋᔭᖅᑯᑦ ᒥᔅᑕ ᖃᐃᕐᓂᖅ 

ᐊᐱᖅᑯᑎᒋᖃᑦᑕᕐᒪᒍ. ᑖᓐᓇ ᓄᓇᓕᒃ ᑕᒫᓂ 

ᓄᓇᕗᑦ ᐃᓗᐊᓂ ᓂᕆᔾᔪᑎᒃᓴᖃᖃᑦᑕᖅᐸᑦ 

ᐃᓕᓐᓂᐊᖅᑐᖁᑎᖃᐅᖅᑐᑦ ᓄᓇᓖᑦ ᑕᒪᕐᒥᒃ. 

ᑕᒪᑦᑎᐅᒪᕙᑦ ᐅᑉᓛᒃᑯᑖᕈᑎᒃᕼᐋᓂᒃ 

ᐅᑉᓗᕈᕐᒥᑕᕈᑎᒃᕼᐋᓂᒃ? ᑐᑭᕼᐃᔪᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑕᒪᒃᑯᐊ ᓂᕿᓄᑦ ᑐᕌᖓᔪᐃᑦ ᐱᓕᕆᐊᕆᔭᐅᕙᑦᑐᑦ 

ᑮᓇᐅᔭᑎᒍᑦ ᐃᑲᔪᖅᓱᖅᑕᐅᖃᑦᑕᖅᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᑦ ᑖᒃᑯᐊ 

ᐅᓪᓛᕈᕐᒥᑕᕐᓇᕈᑎᖏᓐᓄᑦ ᑐᕌᖓᓗᐊᖃᑦᑕᖅᑐᑦ 

ᐊᒻᒪᓗ ᒫᓐᓇᒧᑦ ᑭᓯᐊᓂ ᑮᓇᐅᔭᓂᒃ 

ᓴᓂᕐᕙᐃᓯᒪᔪᖃᓐᖏᑦᑐᑦ ᐅᓪᓗᕈᕐᒥᑕᕈᑎᒃᓴᐃᑦ 

ᐱᓕᕆᐊᖓᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑖᖅ. ᓄᓇᓖᑦ 

ᖃᑉᓯᑦ ᐅᑉᓛᑯᑖᖃᑦᑕᓐᖏᑉᐳᑦ ᓄᓇᓖᑦ ᖃᑉᓯᑦ 

ᐅᑉᓛᒃᑯᑖᕈᓐᓇᖅᐸᑦ? ᑐᑭᕼᐃᓐᓇᕐᓂᕈᒪ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑕᒪᐃᓐᓂ ᓄᓇᓖᑦ ᑮᓇᐅᔭᓂᒃ 

ᐊᒡᒍᖅᑐᖅᑕᐅᖃᑦᑕᖅᑐᑦ ᐅᓪᓛᕈᒻᒥᑦᓴᕈᑎᒃᓴᓄᑦ 

ᑐᕌᖓᔪᓂᑦ ᐃᓕᓐᓂᐊᕐᕕᓕᒫᓂᑦ ᑖᓐᓇ 

ᒥᑭᔫᒐᓗᐊᒥᒃ ᑐᓂᔭᐅᕙᑦᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐊᕼᐃᐊᓅᓐᖓᐅᓗᖓᑦᑕᐅᖅ. ᐅᓇ ᐸᐃᕆᕝᕕᒃ 

ᐃᑲᔪᖅᑐᖅᑕᐅᓂᖓᑕ ᐃᓗᐊᓂ. ᑖᒃᑯᐊ  

ᓄᑕᕋᓐᓄᐊᒃᓱᐃᑦ ᐃᓚᖏᑦ 

ᐸᐃᕆᔭᐅᔮᖃᖃᑦᑕᕐᒥᒻᒪᑕ ᐅᑉᓗᒥ ᐃᓅᕼᐅᒃᑐᒻᒪᕇᑦ 

ᓄᑕᕋᖅᑖᖃᑦᑕᒥᖕᒪᑕ. ᑖᒻᓇᓕ ᐃᓚᖏᑦ ᐃᓄᐃᑦ 

ᑮᓇᐅᔭᓕᐅᑦᓯᐊᖅᖢᑎᒃ, ᐃᓚᖏᓪᓗ 

ᑮᓇᐅᔭᓕᐅᑦᓯᐊᓐᖏᓪᓗᑎᒃ. ᖃᓄᕐᓕ ᑭᒡᓕᖃᖅᑐᒧᑦ 

ᑮᓇᐅᔭᓕᐅᖅᑐᒧᑦ ᑖᒻᓇ ᐊᑐᕐᓂᖃᖅᐹ? 

ᐸᐃᕆᑉᑲᐃᓂᐊᕈᓂ ᓄᑕᖅᑲᒥᓂᒃ ᖃᓄᖅ 

ᑮᓇᐅᔭᓕᐅᖅᑑᔭᕆᐊᖃᖅᐹ ᓇᖕᒥᓂᖅ 

ᐊᑭᓖᒋᐊᖃᕐᓂᐊᕈᓂ ᑖᒻᓇ ᐸᐃᕆᑎᑦᓯᓂᐊᖅᑐᖅ 

ᑕᓪᕙᓂ ᐸᐃᕆᕕᖕᒥ? ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᑖᓐᓇ 

ᑐᖏᓕᕋ ᐳᔾᔫᑦ ᑯᓱᒐᖅ ᑭᐅᒍᓐᓇᖅᑎᒃᑯᒃᑯ. 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐳᔾᔫ ᑯᓱᒐᖅ.  

 

ᑯᓱᒐᖅ: ᐄ, ᒪ’ᓇ ᐃᒃᕼᐃᕙᐅᑖᖅ. ᑖᑉᑯᐊ 

ᐊᖓᔪᖅᑳᖑᔪᑦ ᑕᖅᑭᑕᒫᑦ ᑮᓇᐅᔭᕐᒥᒃ 

ᑐᓂᔭᐅᔫᓪᓗᐊᖅᑐᑦ ᐊᖏᖅᑕᐅᔭᕌᖓᑕ. ᑖᒻᓇ 

ᐸᐃᕆᕝᕕᖕᒦᓐᓇᔭᕐᓂᖅᐸᑦ. $700-ᑖᕋᔭᖅᑐᖅ 

ᑕᖅᑭᑕᒫᑦ. ᑖᒻᓇᓕ ᐊᖏᕐᕋᒥ 

ᐸᐃᕆᕕᐅᓂᕋᖅᑕᐅᔪᒥᒃ ᐸᐃᕆᔭᐅᑦᑕᕋᔭᕐᓂᖅᐸᑦ 

$600-ᑖᕋᔭᖅᖢᓂ ᑕᖅᑭᑕᒫᑦ.  

 

ᑖᓐᓇᓕ ᐸᐃᕆᔨᖃᕋᔭᕐᓂᖅᐸᑦ, ᐃᒻᒪᖄ ᐃᓚᖓ 

ᑭᓇᑭᐊᖅ ᐸᐃᕆᔨᐅᓇᔭᕐᓂᖅᐸᑦ 

$500 ᑕᖅᑭᑕᒫᑦ. ᐊᒻᒪ ᑖᒻᓇ ᐅᑉᓗᓗᒃᑖᖅ 

ᐸᐃᕆᔭᐅᓐᖏᓐᓂᖅᐸᑦ ᐃᒻᒪᖃ ᓇᑉᐸᖓᓃᓐᓇᖅ 

$350-ᑖᕋᔭᖅᖢᓂ ᑕᖅᑭᑕᒫᑦ.  

 

ᐊᒻᒪᑦᑕᐅᖅ ᑖᓐᓇ $250-ᑖᖅᑑᓪᓗᐊᕋᔭᖅᖢᓂ 

ᑕᖅᑭᑕᒫᑦ ᑖᒻᓇ ᓄᑕᕋᖅ ᐸᐃᕆᔭᐅᓇᔭᕐᓂᖅᐸᑦ 

ᓚᐃᓴᓐᖃᓐᖏᑦᑐᒧᑦ. ᐊᒻᒪ ᑖᒃᑯᐊᓕ ᐃᓕᓐᓂᐊᖅᑐᑦ 

ᐃᒻᒪᖄ ᑖᓐᓇ ᐃᓕᓐᓂᐊᒑᓂᒃᐸᑦ 

ᐸᐃᕆᔭᐅᒋᐊᖃᕋᔭᕐᓂᖅᐸᑦ ᑖᓐᓇ  

$145-ᑖᖅᑑᓪᓗᐊᖅ ᑕᖅᑭᑕᒫᖅ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑭᐅᔪᓐᓇᕐᒪᑦ. ᐃᓚᖓᓂᐅᒐᓗᐊᖅ ᐆᒥᖓ 

ᐊᐱᕆᓇᓱᐊᖅᑐᖓ. ᑖᓐᓇ ᐃᓅᓱᑦᑐᖅ 

ᓄᑕᕋᖃᖅᑐᖅ ᓄᑕᕋᓐᓈᖓ ᐸᐃᕆᔭᐅᔮᖃᖅᐸᑦ 

ᓲᖃᐃᒻᒪ ᐃᓅᓱᑦᑑᒐᒥ 

ᑮᓇᐅᔭᓕᐅᓪᓗᐊᕈᓐᓇᓐᖏᑦᑐᖅ ᓇᓗᓇᓐᖏᒻᒪᑦ. 

 

ᑭᓯᐊᓂ ᐊᖓᔪᖅᑳᖏᓪᓘᓐᓃᑦ 

ᑮᓇᐅᔭᓕᐅᑦᑎᐊᕐᓂᖅᐸᑕ ᑖᒃᑯᐊ 

ᐃᑲᔪᖅᑎᒋᖃᑦᑕᖁᓚᐅᒻᒪᑕ ᓲᖃᐃᒻᒪ 

ᐃᑲᔪᖅᑎᒌᒋᐊᖃᕐᒪᑕ ᕿᑐᕐᖓᕇᑦ. ᑖᓐᓇ 

ᖃᐅᔨᒪᔭᐅᒍᓂ ᐊᖓᔪᖅᑳᖏᒃ. 

ᐅᖃᐅᔾᔭᐅᓇᔭᕐᓂᖅᐸᑦ ᑖᒃᑯᓇᖓᑦ ᐸᐃᕆᕕᒻᒥ 

ᓴᓇᔨᐅᔪᓂᒃ ᐅᓇ ᐊᑭᓖᒋᐊᖃᕋᔭᖅᐸ ᖃᑉᓯᓂᒃ 

ᑮᓇᐅᔭᓕᐅᖅᑐᒧᑦ? 

 

ᑐᑭᓕᐅᕐᓗᒍ, ᑮᓇᐅᔭᓕᐅᕈᒪ ᐅᑭᐅᓗᒃᑖᖓ 

$50,000 ᐅᕝᕙᓘᓐᓃᑦ, ᒪᒥᐊᓇᖅ, ᐅᕝᕙᓘᓐᓃᑦ 

$75,000 ᐅᕝᕙᓘᓐᓃᑦ $25,000, ᑖᒃᑯᐊ ᓇᓕᐊᑦ 

ᑭᒡᓕᖃᕈᑕᐅᓇᔭᖅᐸ ᐊᑭᓕᖅᑐᐃᓇᔭᕐᓗᖓ 

ᑖᑉᓱᒧᖓ ᓄᑕᕋᓐᓄᐊᒧᑦ? ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑕᖅᑭᒍᓐᓇᕈᕕᑦ.  

 

ᑖᓐᓇ ᑐᑭᓯᑦᑎᐊᕈᒃᑯ ᐊᐱᖅᑯᑎᖓᓄᑦ 

ᐃᓄᓕᕆᔨᒃᑯᓐᓄᑦ 

ᐱᓕᕆᐊᕆᔭᐅᓂᖅᓴᐅᒐᔭᖅᑰᖅᑐᖅ ᓲᕐᓗ 

ᑮᓇᐅᔭᑎᒍᑦ ᐃᑲᔪᖅᓲᑎᑦᓴᖃᓲᖑᒻᒪᑕ 

ᖃᓄᐃᑦᑐᑐᐃᓐᓇᕐᓄᑦ ᑕᒪᒃᑯᐊ ᐃᑲᔫᑎᑦ ᑮᓇᐅᔭᖏᑦ 

ᑮᓇᐅᔭᓕᐅᕐᓂᖏᑦ ᒪᓕᓪᓗᒋᖃᐃ. 

ᐊᒡᒍᑐᖅᑕᐅᖃᑦᑕᕐᒪᑕᑦᑕᐅᖅ ᑕᐃᒫᒃ ᑭᐅᒍᓐᓇᖅᑕᕋ 

ᐊᐱᖅᑯᑎᖓ ᑐᑭᓯᑦᑎᐊᕈᒃᑯ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᕚᓪᓕᕋᒪ ᖁᔭᓐᓇᒦᖅᐸᕋ ᒥᓂᔅᑕ.  

 

ᐅᓇᓗᑦᑕᐅᖅ ᐊᓯᐊᓅᖓᕐᓗᖓ ᑕᕝᕙᓂ ᒪᒃᐱᒐᕐᒥ 

ᓱᓕ, ᑭᖑᓕᑦᑑᓕᖅᑐᖅ. ᐆᒥᖓ 

ᐅᖃᐅᓯᐅᕙᓕᖅᑑᒐᓗᐊᕕᑦᑕᐅᖅ 

ᑐᑭᓯᑦᑎᐊᒻᒪᕆᒍᒪᓪᓗᒍ ᐊᐱᖅᑯᑎᒋᕙᕋ. ᐅᓇ 

ᖃᓄᖅ ᑐᑭᖃᖅᐸ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᑉᓗᓈᑑᖅᓯᒪᒻᒪ ᖃᓪᓗᓈᑑᕐᓗᒍ (ᑐᓵᔨᑎᒍᑦ) 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᓱᕈᓯᖅ ᐃᓕᓴᕆᐅᖅᓴᓂᕐᒧᑦ ᐅᖃᐅᓯᓕᕆᓂᕐᒧᓪᓗ? 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᑎᒃᑲᓐᓂᕈᓐᓇᖅᐹᖓ 

ᒥᓂᔅᑕ ᑖᑉᓱᒪᑉ ᐅᖃᐅᓯᐊᑕ ᒥᒃᕼᐊᓄᑦ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ  

ᑮᓇᐅᔭᖃᖅᑎᖃᑦᑕᕐᒥᔭᕗᑦ ᑖᓐᓇ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᑦᑕ ᐃᓗᐊᓂ 

ᐃᓚᖓᑦ ᓈᓴᐅᑎᖓ 17 ᐊᑖᓂ ᑕᕝᕙᓂ 

ᐅᖃᖅᓯᒪᒻᒪᑦ ᑕᒪᒃᑯᐊ ᐸᐃᕆᕕᓕᕆᓂᐅᑉ ᒥᑦᓵᓄᑦ 

ᑐᕌᖓᔪᓂᒃ ᐃᓄᐃᑦ ᐅᖃᐅᓯᖏᓐᓂ ᐊᒻᒪᑦᑕᐅᖅ 

ᐃᓕᖅᑯᓯᖏᓐᓂᒃ ᐃᓚᒋᓕᐅᑎᔪᓐᓇᖁᓪᓗᒋᑦᑕᐅᖅ 

ᑕᒪᒃᑯᐊ ᐱᔾᔪᑎᒋᓪᓗᒋᑦ.  

 

ᑭᓯᐊᓂᑦᑕᐅᖅ ᑖᓐᓇ $1 ᒥᓕᐊᓐ 

ᓴᓂᕐᕙᖃᑦᑕᖅᑕᕗᑦ ᐊᕐᕌᒍᑕᒫᑦ ᐊᒻᒪᓗ 

ᑐᑦᓯᕋᐅᑎᑎᒎᖓᖃᑦᑕᕆᓪᓗᓂ ᑖᒃᑯᓇᖓᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ 

ᑐᑦᓯᕋᐅᑎᑖᖃᑦᑕᑕᖅᑯᒍᑦ ᖃᓄᐃᓕᐅᕈᒪᓂᖏᑦ 

ᒪᓕᓪᓗᒋᑦ. ᑭᓯᐊᓂ ᐱᖁᔭᕗᑦ ᒪᓕᓪᓗᒍ ᑖᓐᓇ 

ᐊᑐᐃᓐᓇᖃᖅᑎᑦᑎᓯᒪᔪᒍᑦ ᑮᓇᐅᔭᓂᒃ ᑕᒪᑐᒧᖓ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᓯᕙᐅᑕᓖᒃ. ᐅᓇ 

ᑭᐅᔾᔪᑎᒋᕋᑖᖅᑕᐃᑦ ᐃᓚᖓ. ᖃᓄᐃᓕᐅᕈᒪᓂᖏᑕ 

ᒪᓕᓪᓗᒋᑦ ᓇᓕᐊᑦ ᐅᓇ ᐅᖃᐅᓯᕆᔮ. ᑖᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᕝᕙᓘᓐᓃᑦ ᐃᓕᓐᓂᐊᑎᑦᓯᔩᑦ ᐅᕝᕙᓘᕝᕙ ᐅᑯᐊ 

ᐃᓕᓐᓂᐊᓕᕼᐊᖅᑐᑦ? ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᑕᒪᒃᑯᐊ ᑐᑦᓯᕋᖃᑦᑕᖅᑐᐃᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᓄᐃᓕᐅᕈᒪᓂᕐᒥᓂᒃ. ᓲᕐᓗ ᐃᒪᓐᓇᐃᓕᐅᕈᒪᔪᒍᑦ 

ᑐᑦᓯᕋᐅᑎᑎᒍᑦ ᓇᓗᓇᐃᖅᓯᒪᑦᑕᖅᑯᖅ, ᑮᓇᐅᔭᓂᒃ 

ᐃᒫᑎᒋ ᐊᑐᕈᒪᑦᑕᖅᑯᒍᑦ ᐅᑯᐊ ᒥᑭᔫᑎᓛᑦ 

ᐸᐃᕆᕕᓐᓄᑦ, ᐸᐃᕆᕕᓕᕆᔪᐃᑦ ᐅᕝᕙᓘᓐᓃᑦ 

ᐊᒻᒪᓗ ᑭᓯᐊᓂ ᐃᓚᖃᕆᐊᖃᕋᔭᖅᑐᑦ ᐃᓄᐃᑦ 

ᐅᖃᐅᓯᖏᓐᓂᑦ, ᐃᓕᖅᑯᓯᖏᓐᓂᓪᓗ ᑕᒪᒃᑯᐊ 

ᐱᒻᒪᕆᐅᒋᔭᖏᓐᓂᑦ. 

 

ᑕᒪᒃᑯᐊ ᐸᐃᕆᕕᓕᕆᔪᐃᑦ ᑕᐃᒪᐃᑦᑐᓂᒃ 

ᐃᓚᖃᕈᓐᓇᖁᓪᓗᒋᑦ, ᐊᒻᒪᑦᑕᐅᖅ ᓲᕐᓗ ᐃᓐᓇᕐᓂᑦ 

ᐸᐃᕆᕕᒻᒦᑦᑐᖃᖁᔨᑉᐸᑕ ᓄᓇᓕᖕᓂ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒫᒃ 

ᑐᑦᓯᕋᐅᑎᓕᐅᕈᓐᓇᕋᔭᖅᑐᑦ ᐊᒻᒪᓗ 

ᐃᓚᒋᔭᐅᖃᓯᐅᑎᒍᓐᓇᖁᓪᓗᒋᑦᑕᐅᖅ ᑕᒪᒃᑯᐊ 

ᐊᖓᔪᖅᑳᕆᔭᐅᔪᑦ ᑕᒪᒃᑯᐊ ᓄᓇᓕᓐᓂᑦ 

ᖃᓄᐃᑦᑐᓂᑦ ᑕᑯᒍᒪᒻᒪᖔᑕ ᑕᐃᒃᑯᐊ ᑕᐃᑰᓇ 

ᑐᑦᓯᕋᐅᑎᒃᑯᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑐᑦᓯᕋᐅᑎᓕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᓐᓇ 

ᑭᖑᓪᓖᑦᑐᕆᓗᒍ ᐊᐱᖅᑯᑎᒋᓂᐊᓕᖅᐸᕋ. ᐅᑯᐊ 

ᐸᐃᕆᕕᓐᓂᑦ ᕼᐊᓇᓂᐊᖅᑐᑦ ᐅᖃᐅᕼᐄᑦ, ᒥᓂᔅᑕᒧᑦ 

ᐅᖃᐅᕼᐃᕆᓗᒍ ᐃᓄᑦᑐᑦ, ᐅᖃᐅᕼᐃᖅ ᑕᕼᐊᓐᓇ 

ᐃᑉᐱᒋᔭᐅᒻᒪᑦ. ᑕᐃᓐᓇ ᐃᓄᑦᑐᑦ ᐅᖃᕈᓐᓇᕐᓂᖏᑦᑕ 

ᒥᔅᓵᓄᑦ ᕼᐊᓇᓂᐊᖅᑐᕐᒥᑦ ᑕᕝᕙᓂ ᐸᐃᕆᕕᐅᑉ 

ᐃᓗᐊᓂ. ᐊᔪᖅᑐᒐᐅᓯᒪᓂᖅᕼᐊᐅᕙ ᐅᕝᕙᓘᓐᓃᑦ 

ᑖᒃᑯᐊ ᖃᓪᓗᓈᑐᕐᓗ ᐅᖃᕈᓐᓇᖅᑐᑦ 

ᕼᐅᖁᑎᒋᔭᐅᓗᐊᓐᖏᑉᐹ? ᑭᖑᓪᓖᑦᑑᓪᓗᒍ ᑖᓐᓇ 

ᐊᐱᖅᑯᑎᒋᕙᕋ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 

ᒥᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐸᐃᕆᕖᑦ ᐃᓛᒃ 

ᐊᐅᓚᔾᔪᑎᒋᓂᐊᖅᑕᖏᓐᓂᑦ ᓇᓗᓇᐃᖅᓯᓲᑦ 

ᑕᐃᒃᑯᐊ ᑲᑎᒪᔨᖃᐅᕐᒥᒻᒪᑕ ᐸᐃᕆᕖᑦ ᓇᒻᒥᓂᖅ. 

ᑭᓯᐊᓂᑦᑕᐅᖅ ᐅᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐃᓚᖏᓂᓛᒃ ᑕᒪᒃᑯᐊ ᐸᐃᕆᕖᑦ 

ᐃᓕᓐᓂᐊᕐᕖᑦ ᐃᓗᐊᓃᖃᑦᑕᕐᒪᑕᐃᓛᒃ. 

ᐅᖃᖅᑲᐅᒐᒪ ᑕᐃᒪᐃᓐᓂᑯᖓᓄᑦ ᑖᒃᑯᐊ 

ᐱᓕᕆᖃᑎᒌᖃᑦᑕᕆᐊᖃᖅᑰᖅᑐᑦ ᖃᓄᐃᑦᑐᓂᑦ 

ᐅᖃᐅᓯᓕᕆᓂᕐᒥᒃ ᐅᕝᕙᓘᓐᓃᑦ ᐃᓕᖅᑯᓯᐅᑉ 

ᒥᑦᓵᓄᑦ ᓴᖅᑭᔮᖅᑎᑦᓯᒋᐊᒃᑲᓐᓂᖁᓗᒍ ᑕᕝᕙᓂ 

ᐸᐃᕆᕕᐅᑉ ᐃᓗᐊᓂ. ᑕᐃᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐱᓕᕆᖃᑎᒋᓗᒋᑦ 

ᑕᐃᒃᑯᓇᓐᖓᑦ ᐸᐃᕆᕕᓐᓂᑦ ᑲᑎᒪᔨᐅᔪᓂᑦ, 

ᐅᖃᐅᓯᖅ. ᑖᓐᓇ ᐱᒻᒪᕆᐅᑏᓐᓇᕋᓱᐊᖅᑕᑦᑎᓐᓂ 

ᐅᖃᕈᓐᓇᕋᓱᐊᖅᐸᓪᓕᐊᑎᓪᓗᒋᑦᑕᐅᖅ 

ᐃᓕᓐᓂᐊᖅᐸᓪᓕᐊᑎᓪᓗᒋᑦ ᐅᖃᐅᓯᓕᕆᓂᒃᑯᑦ 

ᓴᖅᑭᔮᖅᑎᑦᑎᒐᓱᐊᕈᒪᐃᓐᓇᐅᔭᖅᑐᒍᑦ ᐊᒻᒪᐃᓛᒃ 

ᓱᓕ ᑕᒪᒃᑯᐊ ᐊᑐᖅᑕᐅᒍᓐᓇᕐᓂᐊᖅᑐᐃᑦ 

ᐸᐃᕆᕕᖕᓂᑦ ᐅᖃᓕᒫᒐᐅᑉᐸᑕᓘᓐᓃᑦ ᑖᒃᑯᓄᖓ 

ᒥᑭᔫᑎᓛᖑᔪᓄᑦ ᐅᕝᕙᓘᓐᓃᑦ ᐊᓯᖏᑎᒍᑦ 

ᐊᑐᐃᓐᓇᖃᖅᑎᑕᐅᒐᓱᐊᕈᒪᐃᓐᓇᖅᑐᑦ.  
 

ᖃᐅᔨᒪᔪᒍᑦ, ᐃᓛᒃ ᐊᔾᔨᒌᓐᖏᑦᑑᒻᒪᑕ ᑕᒪᒃᑯᐊ 

ᐸᐃᕆᕖᑦ ᓄᓇᕗᒻᒦᑦᑐᑦ. ᒫᓂ ᐃᖃᓗᓐᓂ 

ᐊᒥᓲᓪᓗᑎᒃ, ᐃᓛᒃ ᐊᒥᓲᓂᖅᐹᖑᖃᑕᐅᔪᑦ 

ᓄᓇᓕᐸᐅᔭᐅᓂᖓ ᐱᔾᔪᑎᒋᓪᓗᒍ. ᑭᓯᐊᓂ ᑕᒫᓂ 

ᐃᖃᓗᓐᓂ ᐊᑕᐅᓯᑑᑦᑕᖅᑯᖅ ᐃᓄᑦᑐᐃᓐᓇᖅ  

ᐸᐃᕆᕕᑦᑕᖃᕐᒪᑦ, ᑕᐃᓐᓇᐅᑦᑕᕋᒥ ᑭᓯᐊᓂ ᐊᓯᖏᑦ 

ᓲᕐᓗ ᐃᓄᑦᑑᕐᓂᕐᒥᑦ ᐅᖃᐅᓯᑦᑎᓂᓪᓗ ᐅᕝᕙᓘᓐᓃᑦ 

ᐃᓕᖅᑯᓯᑦᑎᓐᓂ ᓴᖅᑭᔮᖅᑎᑦᑎᔫᒐᓗᐊᑦ ᐊᒻᒪᓗ 

ᐃᑲᔪᖅᓱᕈᒪᐃᓐᓇᖅᑕᕗᑦ ᑕᕘᓇ. ᑭᓯᐊᓂ 

ᑮᓇᐅᔭᑎᒍᑦᑕᐅᖅ ᑐᑦᓯᕋᐅᑎᑎᒍᑦ 

ᑐᑦᓯᕋᕈᓐᓇᖃᑦᑕᖅᑐᐃᑦ ᑕᐃᒪᓐᓇᐃᑦᑐᓂᒃ 

ᐱᒐᓱᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐊᑎᖁᑎᓐᓂᑦ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᓐᖓᓱᖁᓪᓗᒍ ᒥᓂᔅᑕᕆᔭᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᖏᑦ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ ᒪᒃᐱᖅᑐᒐᖅ 106-ᒦᑦᑐᖅ. 

ᐸᐃᕆᕕᖕᓄᑦ ᑐᓐᓂᖅᑯᑕᐅᖃᑦᑕᖅᑐᑦ ᑮᓇᐅᔭᐃᑦ 

ᐃᑲᔫᑏᓪᓗ, ᑖᓐᓇ ᒥᓂᔅᑕ ᖃᐅᔨᒪᔪᖅ 

ᖃᒪᓂᑦᑐᐊᕐᒥᑦ ᐸᐃᕆᕕᖃᕋᑦᑕ ᑕᑖᑦᑎᐊᖅᑐᒥᑦ. 

ᐅᓇ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᓇᖕᒥᓂᓖᑦ 

ᐃᒡᓗᖁᑎᖃᖅᐸᑕ ᐊᑐᐃᓐᓇᕐᒥᒃ ᐃᓄᒃᑎᑐᑐᐃᓐᓇᖅ 

ᐃᓄᒃᑎᑐᑦ ᐅᖃᐅᓯᖓᓂᒃ ᐱᖅᑯᓯᖓᓂᒡᓗ 

ᐊᑐᑐᐃᓐᓇᕐᓗᑎᒃ ᑕᐃᓐᓇ ᐸᐃᕆᕕᓐᖑᕈᓐᓇᖅᐸᐅᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖃᓄᖅ 

ᐸᐃᕆᕕᖕᒧᑦ ᑲᑎᒪᔩᑦ ᓇᖕᒥᓂᕆᔭᐅᔪᒥᒃ ᐃᒡᓗᒥᒃ 

ᐊᑐᕈᓐᓇᖅᐸᑕ ᐊᑐᐃᓐᓇᐅᕈᖅᑎᓐᓇᓱᒍᓐᓇᖅᑕᕗᑦ. 

ᑐᒃᓯᕋᐅᑎᓂᒃ ᐱᖃᑦᑕᖅᑐᒍᑦ 

ᐃᓘᓐᓇᖏᓐᓃᓐᖔᖅᑐᓂᒃ, ᐃᓛᒃ 

ᐸᐃᕆᕕᓕᕆᔨᐅᔪᓂᒃ. ᐊᒻᒪᓗ ᑮᓇᐅᔭᑦ 

ᐊᒡᒍᖅᑐᕋᓱᖃᑦᑕᖅᖢᑎᒃᑯᑦ ᑕᒪᒃᑯᓄᖓ 

ᐸᐃᕆᕕᖕᓄᑦ. ᐊᒻᒪᓗ ᑐᒃᓯᕋᐅᑎᑕᖃᖅᐸᑦ 

ᑎᒥᓐᖑᖅᑎᑕᐅᓯᒪᔪᒦᓐᖔᖅᑐᓂᒃ 

ᐸᐃᕆᕕᓕᕆᔨᐅᔪᓂᒃ, ᑕᐃᒃᑯᐊ ᐸᐃᕆᕖᑦ 

ᑲᑐᔾᔨᖃᑎᒌᖏᑦ ᐊᑐᕈᒪᒃᐸᑕ ᓇᖕᒥᓂᕆᔭᐅᔪᒥᒃ 

ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᑐᖅ. ᐊᒻᒪᓗ 

ᐱᒋᐊᕈᑎᒃᓴᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒥᔪᖅ. 

ᑖᓐᓇ ᐊᑐᐃᓐᓇᐅᖏᓐᓇᐅᔭᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ. ᑕᐃᒪ 

ᖃᐅᔨᒪᔪᐃᓐᓇᑦᑎᐊᖑᒐᑦᑕ ᒐᕙᒪᒃᑯᑦ ᑮᓇᐅᔭᖏᑦ 

ᐱᓪᓗᒋᑦ ᐱᒐᓱᓐᓂᐊᕐᓗᓂ ᒐᕙᒪᒃᑯᓐᓂᑦ 

ᐃᓕᓴᕆᔭᐅᓯᒪᒋᐊᖃᓲᖑᒻᒪᑕ ᑎᒥᐅᓪᓗᑎᒃ, 

ᐸᐃᕆᕕᓕᕆᔩᓪᓗ ᑕᐃᒪᐃᓲᖑᒻᒥᒻᒪᑕ. ᒥᓂᔅᑕ ᑕᐃᒪ 

ᓇᓗᓇᐃᖅᓯᓯᒪᒻᒪᑦ ᐱᒋᐊᖅᑎᕈᑎᔅᓴᓂᒡᒎᖅ 

ᑮᓇᐅᔭᖅᑕᖃᕐᖓᑦ. ᑕᐃᒪᓕ ᑲᑐᔾᔨᖃᑎᒌᑦᑕᖃᖅᑳᑦ 

ᐊᖓᔪᖅᑳᕆᔭᐅᔪᓂᑦ 

ᐃᓄᒃᑎᑑᖓᔪᓂᑦ ᐸᐃᕆᕕᖕᒥ ᓴᖅᑮᒍᒪᔪᖃᖅᑲᑦ 

ᖃᒪᓂ’ᑐᐊᕐᒥ ᑕᐃᒃᑯᓂᖓ ᐱᒋᐊᖅᑎᑦᑎᒍᑎᔅᓴᓂᒃ 

ᑮᓇᐅᔭᓂᑦ ᐊᑐᕈᓐᓇᕋᔭᖅᑳᑦ? 

ᐊᑐᖅᑕᐅᓂᐊᕐᓗᑎᓪᓗ 

ᐃᓕᓴᕆᔭᐅᔾᔪᑎᑖᕋᓱᐊᖅᑎᓪᓗᒋᑦ ᑎᒥᐅᓗᑎᑦ 

ᓄᓇᕘᒥ? ᐊᒻᒪᓗ ᑮᓇᐅᔭᖅᑖᖃᑦᑕᓛᕐᓗᑎᒃ 

ᑕᐅᕗᖓᓕᒫᖅ? ᓇᒻᒥᓂᖃᐅᑎᓕᒻᒥᒃ 

ᐊᑐᖅᑐᐊᕐᓗᑎᑦ ᐃᓪᓗᒥ. ᐃᓄᒃᑎᑐᑦ 

ᐸᐃᕆᕕᖃᓛᕋᒥᒃ ᖃᒪᓂ’ᑐᐊᕐᒥ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᒡᒍᓇᖅᑑᒐᓗᐊᖅ ᐋᒡᒐ. 

ᐸᐃᕆᕖᑦ ᑎᒥᐅᔪᐃᑦ, ᑎᒥᐅᔪᐃᑦ  

ᓴᖅᑭᑕᐅᖅᑳᕆᐊᓖᑦ. ᑎᒦᑦ ᓴᖅᑭᑕᐅᖅᑳᓚᐅᕐᓗᑎᑦ 

ᑭᓯᐊᓂ ᐃᓕᓴᕆᔭᐅᔾᔪᑎᑖᓚᐅᕐᓗᑎᑦ ᐅᕙᑦᑎᓐᓄᑦ 

ᑐᑦᓯᕋᕆᐊᕈᓐᓇᖅᑐᑦ ᐱᒋᐊᖅᑎᑦᑎᒍᑎᔅᓴᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᑦᑎᐊᓕᖅᑯᖓ. ᑕᐃᒪᓕ ᐊᖓᔪᖅᑳᕆᔭᐅᔪᑦ 

ᑲᑐᔾᔨᖃᑎᒌᓕᕐᓗᑎᑦ ᐃᓄᒃᑎᑑᖓᔪᒥᒃ 

ᐸᐃᕆᕕᑦᑖᕈᒪᑉᐸᑕ ᐃᓕᓴᕆᔭᐅᔾᔪᑎᑖᖅᑳᕆᐊᓖᑦ 

ᓄᓇᕗᒻᒥ ᑎᒥᐅᓂᐊᕐᓗᑎᒃ. ᑕᐃᒪᓕ 

ᐃᓕᓴᕆᔭᐅᔾᔪᑎᑖᖅᓯᒪᓕᖅᑲᑕ ᑎᒥᐅᓂᐊᕐᓗᑎᒃ, 

ᑮᓇᐅᔭᓂᒃ ᐱᒋᐊᖅᑎᑦᑎᒍᑎᔅᓴᓂᒃ ᐸᐃᕆᕕᒻᒧᑦ 

ᑐᔅᓯᕋᕈᓐᓇᖅᓯᒐᔭᖅᑐᑦ. ᐄ, ᖁᔭᓐᓇᒦᒃ, 

ᑐᑭᓯᑎᑦᑎᐊᕋᕕᓐᖓ.  

 

ᐊᓯᐊᓄᓪᓕ ᑕᐃᒪ ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥᒃ 

ᓅᒋᐊᕐᓗᖓ, ᐱᓕᕆᐊᔅᓴᓄᑦ ᐸᕐᓇᐅᑎᒻᒥ, ᓱᕈᓰᑦ 

ᖃᓄᐃᓐᖏᑦᑎᐊᖅᑎᑕᐅᒐᓱᐊᕐᓂᖏᑦ ᐱᓪᓗᒋᑦ 

ᑖᒃᑯᐊ. ᖃᒪᓂ’ᑐᐊᕐᒥ ᑕᐃᒪ ᐊᐅᑉᐱᓚᑦᑐᖅ 

ᑎᒥᖁᑎᖃᓚᐅᖅᓯᒪᖕᒪᑕ 

ᑲᑐᔾᔨᖃᑎᒌᕈᓚᐅᖅᓯᒪᖕᒪᑕ. ᐃᑭᓚᐅᖅᓯᒪᖕᒪᑦ 

ᑭᓯᐊᓂ ᐃᓪᓗᖁᑎᖓᑦ. ᑕᐃᒃᑯᐊ  

ᑲᑐᔾᔨᖃᑎᒌᖑᓚᐅᖅᓯᒪᔪᑦ ᓱᓕ ᑲᑎᖃᑦᑕᖅᑲᑕ 

ᑲᑐᔾᔨᖃᑎᒌᖑᑉᐸᑕ ᓱᓕ, ᑕᕝᕘᓇ ᓱᕈᓯᓛᑦ 

ᖃᓄᐃᓐᖏᑦᑎᐊᖅᑎᑦᑎᒍᑎᔅᓴᖏᓐᓄᑦ ᑕᐃᒃᑯᐊᓗ 

ᐃᓕᓴᕆᔭᐅᔾᔪᑎᖃᖅᑲᑕ ᑎᒥᐅᓗᑎᒃ 

ᑐᔅᓯᕋᐅᑎᓕᐅᕈᓐᓇᖅᑳᑦ?  ᐊᑐᖅᑐᐊᕈᑎᔅᓴᒥᒃ 

ᐃᓪᓗᒥᒃ ᓇᒻᒥᓂᕆᔭᐅᔪᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᓐᓇ 

ᑐᑭᒧᐊᑦᑎᑦᑎᔨᖓ ᑭᐅᑎᒋᐊᕈᓐᓇᕈᒃᑯ ᐃᑦᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᐅᐊᑦᑎᐊᕈᐊᐃ, ᐸᐃᕆᕕᓕᕆᔩᑦ ᑎᒥᐅᔪᐃᑦ 

ᐃᓂᔅᓴᓯᐊᖅᑲᑕ ᐊᑭᖃᕐᓂᐊᖅᑲᑦ 

ᐊᑐᖅᑐᐊᕆᐊᖃᕐᓗᓂ, ᐄ, ᑖᒃᑯᐊ ᐊᖏᕈᓐᓇᕐᒥᔭᕗᑦ 

ᐃᓚᒋᔭᐅᒍᓐᓇᖅᑐᐃᑦ 

ᑮᓇᐅᔭᖃᖅᑎᑎᔾᔪᑎᒋᔪᓐᓇᑕᑦᑎᓐᓂ 

ᐋᖅᑭᐅᒪᑎᑦᑎᓂᕐᒧᑦ ᐊᐅᓚᑎᑦᑎᓂᕐᒧᓪᓗ 

ᐊᖏᕋᔅᓴᐅᒐᔭᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᑦᑕᐅᖅ ᐃᖅᑲᓇᐃᔭᖅᑎᖓ ᑭᐅᒻᒪᑦ. 

ᑕᐃᒪᓕ ᓱᕈᓰᑦ ᖃᓄᐃᓐᖏᑦᑎᐊᕋᓱᓐᓂᖏᓄᑦ 

ᑲᑎᒪᔨᕋᓛᖑᔪᐃᑦ ᐃᓪᓗᓯᐊᖅᑲᑕ ᖃᒪᓂᑦᑐᐊᕐᒥ 

ᓇᒻᒥᓂᕆᔭᐅᔪᒥᒃ ᓇᒻᒥᓂᖃᐅᑎᒧᑦ ᐊᒻᒪᑦᑕᐅᖅ 

ᐋᖅᑭᒋᐊᖅᑕᐅᔭᕆᐊᖃᕐᓂᖅᑲᑦ ᐱᓗᐊᖅᑐᒦᓚᒃ 

ᓱᕈᓯᓛᓄᑦ ᓇᔪᖅᑕᐅᖃᑦᑕᕐᓂᐊᖅᑲᑦ ᑕᐃᒪ 

ᒪᓕᒐᕐᓂᒃ ᐃᒡᓘᑉ ᒪᓕᒐᖏᓐᓂᒃ ᒪᓕᒋᐊᖃᕋᔭᕐᒥᒻᒪᑕ 

ᐊᒻᒪ ᐋᖅᑭᒋᐊᕌᕐᔪᒋᐊᖃᖅᑐᖃᕐᓂᖅᑲᑦ ᒪᓕᒐᕐᓂᑦ 

ᒪᓕᒍᓐᓇᖅᓯᖁᓪᓗᒋᑦ ᐃᓪᓗᐃᑦ ᒪᓕᒐᖏᓐᓂᒃ. 

ᑲᑎᒪᔨᕋᓛᓄᑦ ᓇᒻᒥᓂᖅ ᑲᒪᒋᔭᐅᒋᐊᖃᕋᔭᖅᑳ 

ᐅᕝᕙᓘᓐᓃᑦ ᓇᒻᒥᓂᖃᐅᑎᓕᒻᒧᑦ ᐃᓪᓗᓕᒻᒧᑦ 

ᓱᒋᐊᖅᑕᐅᒋᐊᖃᕋᔭᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᑐᑭᓯᒍᓐᓇᓃᑲᐃᓐᓇᕋᒪ. ᐸᐃᕆᕕᔅᓴᓂ 

ᐸᐃᕆᕕᓐᓂ ᖃᐅᔨᓴᖅᑎᖃᖅᑐᒍᑦ ᐃᓪᓗᓂᒃ 

ᕿᒥᕐᕈᐊᕆᐊᖅᑐᖅᑎᐅᔪᓂᒃ ᐸᐃᕆᕕᖃᕐᕕᐅᔪᓄᑦ. 

ᑕᐃᒪᓕ ᐊᐅᓚᑦᑎᑎᓪᓗᒋᑦ 

ᖃᐅᔨᓴᕆᐊᖅᑕᐅᖃᑦᑕᓲᖑᒻᒪᑕ ᐃᓪᓗᖏᑦ. ᑖᒃᑯᐊ 

ᐃᓪᓗᖏᑦ ᐃᖅᑲᓇᐃᔭᕐᕕᖏᑦ 

ᖃᓄᐃᓐᖏᒃᑲᓗᐊᕐᒪᖔᑕ ᐸᐃᕆᕕᖃᕐᕕᖏᑦ 

ᐊᑦᑕᓇᖅᑐᖃᓐᖏᒃᑲᓗᐊᕐᒪᖔᑕ 

ᐅᓗᕆᐊᓇᖅᑐᖃᓐᖏᒃᑲᓗᐊᕐᒪᖔᖅ ᑭᓱᑐᐃᓐᓇᕐᒥ 

ᖃᐅᔨᓴᕆᐊᖅᑎᑦᑎᖃᑦᑕᓲᖑᒐᑦᑕ. ᑭᐅᕙᕋᖃᐃ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑭᐅᒑᖓ ᐊᐱᖅᑯᑎᒐ ᑭᐅᔭᖓ. ᑲᑎᒪᔨᕋᓛᒃ 

ᑐᔅᓯᕋᕆᐊᖃᕋᔭᖅᑐᑦ ᖃᐅᔨᓴᖅᑕᐅᔭᖅᑐᖁᔨᓗᑎᑦ 

ᐊᑐᖅᑐᐊᕈᓐᓇᖅᓯᓚᐅᓐᖏᓂᕐᒥᓂ 

ᓇᒻᒥᓂᖃᐅᑎᓕᒻᒧᑦ ᐱᒋᔭᐅᔪᒥᒃ ᐃᓪᓗᓯᐊᕐᓂᕈᑎᑦ 

ᐃᓪᓗᑐᐊᕐᔮᕐᓂᕈᑎᑦ ᓈᒻᒪᑦᑐᒥᒃ.  

 

ᑲᔪᓯᒋᐊᕐᓗᖓ, 106-ᒥ ᒪᒃᐱᒐᖓᓂ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂ, ᑕᒪᒃᑯᐊ ᐃᓅᓱᑦᑑᓪᓗᑎᑦ 

ᐊᖓᔪᖅᑳᕈᖅᐸᑦᑐᐃᑦ ᐃᓕᓴᐃᓐᓇᖁᓪᓗᒋᑦ. 

ᐃᑲᔪᖅᓰᖏᓐᓇᕋᔅᓯ ᐃᓕᓐᓂᐊᖅᑐᓕᕆᓂᕐᒥᒃ 

ᑮᓇᐅᔭᐃᑦ ᑕᑯᓐᓈᖅᑐᒋᑦ. ᑮᓇᐅᔭᔅᓴᖏᑦ 

ᐊᓯᔾᔨᓚᐅᖅᓯᒪᓐᖏᒻᒪᑕ ᐊᕐᕌᒍᓕᒫᖅ 

ᐊᕐᕌᒎᓂᐊᖅᑐᒥᓗ ᐊᓯᔾᔨᔾᔮᒻᒥᓇᑎᑦ. ᐊᐱᖅᑯᑎᒐᓕ 

ᓄᓇᕗᑦ ᑕᑯᓐᓈᖅᑐᒍ 44-ᖑᕙᓪᓚᐃᒻᒪᑕ ᐃᓕᓴᕖᑦ 

ᓱᖅᑯᐃᓱᑦᑎᐊᕈᒪ, ᒥᓂᔅᑕ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖏᒃ ᐅᖃᐅᔾᔨᒍᓐᓇᖅᑲᑦ 

ᓈᓴᐅᑎᓪᓚᕆᖓᓂ. ᖃᑦᑎᑦ ᐃᓕᓐᓂᐊᖅᑏᑦ 

ᑕᕝᕙᓐᖓᑦ ᑮᓇᐅᔭᓂᒃ ᐱᖃᑦᑕᖅᑲᑦ ᐊᒻᒪᓗ 

ᖃᑦᑎᓂᒃ ᖁᕝᕙᓯᓐᓂᓕᓐᓂ ᐱᒋᐊᕐᕕᖃᖅᑲᑦ 

ᖁᕝᕙᓯᓐᓂᓕᓐᓂ 12-ᒥ ᐱᒋᐊᓲᖑᕚᑦ ᐅᕝᕙᓘᓐᓃᑦ 

10, 11 ᐊᒻᒪ 12 ᐃᓕᓐᓂᐊᖅᑎᓄᑦ ᐱᒍᓐᓇᓲᖑᕙᑦ 

ᓇᒥᑐᐃᓐᓇᑦᑎᐊᖅ ᖁᑦᑎᓂᖅᓴᒥ ᐃᓕᓴᔪᓂᒃ 

ᓄᓇᕗᒻᒥᑲ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᖅᑯᑎᖓᓄᑦ. ᐊᖏᖅᑕᐅᒍᓐᓇᕐᓂᐊᕈᔅᓯ 

ᐊᓈᓇᒃᑯᒋᔭᐅᔪᐃᑦ ᒪᒃᑯᑦᑐᐃᑦ 

ᐃᓕᓐᓂᐊᖏᓐᓇᖁᓪᓗᒋᓂᓛᒃ 

ᐸᐃᕆᕕᖃᕆᐊᖃᖅᑲᑕ. ᑕᕝᕘᓇ ᐃᑲᔪᖅᑕᐅᓲᑦ 

ᐃᓕᓴᔭᖅᑐᐃᓐᓇᕆᐊᓖᑦ ᐃᓕᓴᕕᒻᒥ 

ᐱᔭᕇᕋᓱᐊᕐᓗᑎᑦ. ᖁᕝᕙᓯᓂᓕᓐᓂ 

ᐱᒋᐊᕐᕕᖃᕝᕕᖏᑕᕗᑦ 

ᑭᓯᐊᓂ 18 ᐊᑖᓂ ᐊᕐᕌᒍᖃᕆᐊᓖᑦ. ᐊᐱᖅᑯᑎᖓ 

ᐱᓪᓗᒍ, ᑖᒃᑯᐊ ᓇᓗᓇᐃᖅᑐᒐᓛᓚᐅᖅᑕᕗᑦ 

ᕕᕗᐊᕆ 2018-ᖑᑎᓪᓗᒍ 62-ᓂᒃ 

ᑐᔅᓯᕋᖅᑐᖃᖅᓯᒪᓕᔪᔪᑦ. ᐊᒡᒍᓚᐅᕐᒥᒐᒃᑯ ᓄᓇᕗᑦ 

ᐊᕕᒃᑐᖅᓯᒪᓂᖏᑎᒍᑦ ᖁᓕᑦ ᕿᑎᕐᒥᐅᓂ, ᑎᓴᒪᑦ 

ᑭᕙᓪᓕᕐᒥ, ᐊᒻᒪ 48 ᕿᑭᖅᑕᓂ ᑐᔅᓯᕋᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᒪᒃᐱᒐᖓᓂ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐸᐃᕆᕕᒻᒥ 

ᐅᖃᐅᓯᓕᕆᓂᕐᒥ ᐃᓕᖅᑯᓯᓕᕆᓂᕐᒥᓪᓗ 

ᐱᓕᕆᐊᖃᕐᓂᖏᑦ.  

 

ᖃᒪᓂᑦᑐᐊᖅ ᐆᒃᑑᑎᒋᓗᒍ, ᕿᓚᐅᑎᒥᐅᑦ 

ᑎᒥᖁᑎᖃᕋᑦᑕ ᖃᒪᓂᑦᑐᐊᕐᒥ ᑕᐃᒃᑯᐊ 

ᐊᔅᓱᕕᔾᔪᐊᕌᓗᒃ ᐱᓕᕆᓯᒪᔪᐃᑦ ᐊᕐᕌᒍᒐᓛᓗᓐᓂᒃ 

ᐃᓐᓇᑐᖃᑦᑕ ᐃᓐᓇᑐᖃᖁᑎᑦᑕ ᑎᒥᖁᑎᒋᔭᖓ 

ᖃᒪᓂᑦᑐᐊᕐᒥ. ᐃᓕᓐᓂᐊᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ ᑲᑐᔾᔨᖃᑎᖃᓲᖑᔫᔮᖅᑐᑦ ᖃᒪᓂ’ᑐᐊᕐᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓐᓇᑐᖃᕐᓂᑦ 

ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᓲᑦ. ᑖᒃᑯᐊᓕ 

ᐃᓚ ᖃᓄᖅ ᐱᐅᓯᕚᓪᓕᑎᑦᑎᒋᐊᕈᒪᓐᓂᖅᑲᑕ 

ᐅᖃᐅᓯᕐᓂᑦ ᐊᑐᖅᑕᐅᖃᑦᑕᖅᑐᓂᑦ 

ᐃᓕᓐᓂᐊᑎᑦᑎᒍᑎᐅᔪᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᒍᓐᓇᖃᑦᑕᕐᖓᑕ ᑮᓇᐅᔭᓂᑦ 

ᐅᖃᐅᓯᓕᕆᔾᔪᑎᔅᓴᓂᑦ. ᑕᕝᕘᓇ 

ᑕᐃᒪᐃᒍᓐᓇᕆᕙᑦᑕᐅᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᓐᓇᒦᒃ 

ᒪᓕᒐᓕᐅᖅᑎ ᐊᐱᕆᖕᒪᑦ. ᐄ, ᑖᓐᓇ $1 ᒥᓕᐊᓐ 

ᑖᓚ ᑮᓇᐅᔭᔅᓴᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐸᐃᕆᕕᓕᕆᓂᕐᒥᒃ 

ᐅᖃᐅᓯᓕᕆᔾᔪᑎᔅᓴᐃᑦ ᐃᓕᓐᓂᐊᑎᑦᑎᒍᑎᔅᓴᐃᑦ 

ᑕᕝᕗᖓ ᑐᕌᖓᖕᒪᑕ. ᐃᓄᐃᑦ ᐅᖃᐅᓯᖓᓂᒃ 

ᓴᖅᑭᔮᖅᑎᑎᖅᐹᓪᓕᒐᓱᓐᓂᕐᒧᑦ. 

ᓴᖅᑭᑦᑕᐅᒍᓐᓇᖅᑐᓂᓪᓗ ᑕᐃᒪᐃᑦᑐᓕᕆᓂᕐᒧᑦ 

ᐊᑐᐃᓐᓇᐅᒻᒪᑕ ᑐᔅᓯᕋᐅᑎᒃᑯᑦ ᐱᔭᐅᖃᑦᑕᓲᖑᒻᒪᑕ.  

ᐊᑐᖅᑕᐅᒍᓐᓇᕐᒥᔪᐃᑦ ᐃᓐᓇᑐᖃᕐᓂᑦ 

ᐱᖃᑕᐅᑎᑦᑎᒍᒪᓐᓂᕈᔅᓯ ᓱᕈᓯᓛᓂᑦ 

ᐃᓕᓐᓂᐊᑎᑦᑎᑎᓪᓗᒋᑦ. ᐊᖓᔪᖅᑳᕆᔭᐅᔪᓂᓪᓗ 

ᐱᖃᑕᐅᑎᑦᑎᓂᖅᓴᐅᒐᓱᓪᓗᓯ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑭᓯᐊᓂ 

ᐊᖅᑯᑎᒋᓗᒋᑦ ᐱᒋᐊᖃᕋᔭᖅᑕᓯ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᕐᕌᒍᑕᒫᓂᓛᒃ ᐊᐅᓚᒍᑎᔅᓴᓂᒃ ᐱᑎᓲᕆᒐᑦᑎᒍᑦ. 

ᑖᓐᓇ ᖄᖓᒍᒃᑲᓐᓂᖅ ᐱᔭᐅᓲᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ 

ᒥᑭᓐᖑᐊᖅ ᐊᐱᖅᑯᑎᒋᖃᑦᑕᕋᔭᑖᖅᑕᖏᑦ 

ᑲᔪᓯᒋᐊᕈᑎᒋᑐᐃᓐᓇᑕᒃᑲ ᐊᖓᔪᖅᑳᕆᔭᐅᔪᐃᑦ 

ᐃᓅᓱᑦᑐᐃᑦ ᐃᓕᓐᓂᐊᖏᓐᓇᕆᐊᖃᕐᓂᖏᓐᓂᑦ. 

ᐊᔾᔨᒌᓐᖏᑦᑐᕈᓘᔭᕐᓂᑦ ᑕᐃᒪ 

ᐅᖃᐅᓯᖃᖅᑐᖃᖅᑲᐅᖕᒪᑦ ᑲᒪᒋᔭᐅᔾᔪᑎᒃᓴᖏᓐᓂᑦ 

ᐸᐃᕆᕕᓕᕆᔾᔪᓯᕈᓘᔭᕐᓂᑦ. ᐃᓄᓕᕆᔨᒃᑯᓪᓗ 

ᐱᖃᑦᑕᕆᕗᑦ. ᐃᓱᓕᑦᑕᕐᕕᖃᕆᕚ 

ᐃᑲᔪᖅᑕᐅᒍᓐᓇᕐᓂᖏᑦ ᐃᓅᓱᑦᑐᐃᑦ 

ᐊᓈᓇᒃᑯᒋᔭᐅᔪᐃᑦ ᐸᐃᕆᕕᒻᒦᑎᑦᑎᒋᐊᓖᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᒥᔅᑕ ᕼᐃᒃᔅ ᐊᐱᕆᖕᒪᑦ. ᒥᔅᑕ ᕼᐃᒃᔅ-

ᖑᓇ ᒥᓂᔅᑕᐅᑉ ᑐᖏᓕᖓᑕ ᐅᖃᐅᓯᕆᖅᑲᐅᔭᖓ 

ᖁᑦᑎᓂᖅᐹᕆᓗᒍ ᑐᓂᔭᐅᒍᓐᓇᖅᑐᑦ ᐅᓪᓗᓕᒫᖅ 

ᓚᐃᓴᓕᒻᒥᒃ ᐸᐃᕆᕕᖕᒦᖃᑦᑕᖅᑲᑦ 

ᐊᒡᒍᖃᐅᒻᒥᔭᖓᑦᑕᐅᖅ. ᐊᔾᔨᖐᑎᑦᑐᓂᒃ 

ᐊᕕᑦᑐᖅᓯᒪᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᒪᒥᐊᓪᓚᕆᑦᑐᖓ ᑐᓵᖅᑲᐅᓐᖏᓐᓇᒪ ᒥᔅᑕ 

ᖃᐃᕐᓂᖅ ᐊᐱᖅᓱᑎᓪᓗᒍ. ᑕᐃᒃᑯᐊ ᓈᓴᐅᑏᑦ 

ᑕᐃᔭᐅᑎᓪᓗᒋᑦ ᑐᓵᓐᓂᖃᐅᓐᖏᓐᓇᒪ. 

 

ᑎᑎᕋᖃᑦᑕᐅᑎᓂᒥᓃᑦ ᑲᑎᒪᔨᕋᓛᖑᔪᓃᓐᖔᖅᑐᐃᑦ  

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ 

ᐃᓄᓕᕆᔨᒃᑯᓐᓄᑦ ᑎᑎᖅᑲᐅᓯᒪᔪᑦ 

ᑕᒃᑯᓂᖓᔅᓴᐃᓐᓇᖅ ᐅᖃᐅᓯᖃᖅᑐᑦ ᑮᓇᐅᔭᓂᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᐊᔅᓴᖏᑦ 

ᐸᕐᓇᐅᑎᖏᑦ ᑕᑯᓐᓈᖅᑐᒋᑦ 

ᑖᒃᑯᓂᖓᔅᓴᐃᓐᓇᖅ ᑲᒪᔩᑦ, ᑲᒪᓂᕐᒧᑦ. 

ᐊᖏᔪᖅᑳᕆᔭᐅᔪᐃᑦ ᐊᑭᓕᕆᐊᓕᖏᓐᓂᑦ 

ᐊᑭᓕᖅᓱᐃᓲᑦ ᐃᓅᓱᑦᑐᐃᑦ ᐃᓕᓴᕕᒻᒥ 

ᐱᔭᕇᕈᓐᓇᖁᓪᓗᒋᑦ.  

 

ᐊᔾᔨᒌᑦᑎᐊᓐᖏᑦᑐᓂᑦ ᑐᑭᓯᔫᔮᓕᕋᒪ. 

ᐊᖏᔪᖅᑳᕆᔭᐅᔪᐃᑦ ᐊᑭᓕᕆᐊᓕᖏᓐᓂᑦ 

ᐊᑭᓕᖅᓱᐃᓲᖑᕙᑦ? ᐅᕝᕙᓘᓐᓃᑦ ᐃᓱᖃᕆᕙᑦ 

ᐃᑲᔫᑎᒋᔪᓐᓇᖅᑕᓯ ᐊᖏᔪᖅᑳᕆᔭᐅᔪᐃᑦ 

ᐃᓕᓐᓂᐊᕆᐊᒃᑲᓐᓂᕈᒪᓐᓂᖅᑳᑦ ᐃᑲᔫᑎᒋᓲᔅᓯᖕᓂᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐅᑕᖅᑭᑲᐃᓐᓇᕐᓕ. 

 

ᐄ, ᑖᓐᓇ ᑐᖏᓕᕋ ᑭᐅᒋᐊᕈᓐᓇᖅᐸᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᒪ’ᓇ ᐃᒃᕼᐃᕙᐅᑖᖅ. 

ᐄ, ᑖᓐᓇ ᑭᐅᖅᑲᐅᔭᕋ ᑕᒻᒪᖅᑲᐅᓐᓂᕋᒪ ᑕᒃᑯᐊ 

ᒪᒃᑯᒃᑐᓄᑦ ᑐᕌᖓᔪᕐᓄᑦ ᑭᐅᖔᖅᑲᐅᒐᒃᑯ. ᑖᓐᓇ 

ᑐᑭᕼᐃᑦᓯᐊᖅᑲᐅᓐᖏᓐᓇᑉᑯ. (ᑐᓵᔨᑎᒍᑦ) 

ᒪᒥᐊᑉᐳᖓ ᒪᓕᒐᓕᐅᖅᑎᒧᑦ ᑭᐅᑲᒻᒪᖅᑲᐅᒐᒪ 

ᑐᑭᓯᑦᑎᐊᓂᖅᑲᐅᓐᖏᓐᓇᒃᑯ ᐊᐱᖅᑯᑎᖓ. 

 

ᑕᐃᒪᓕ ᒫᓐᓇ ᑕᒪᒃᑯᐊ ᒪᒃᑯᑦᑐᐃᑦ 

ᐃᓕᓐᓂᐊᖏᓐᓇᖁᓪᓗᒋᑦ, ᑕᖅᑭᑕᒫᑦ ᐃᓱᖃᖅᑐᒍᑦ 

ᑐᓂᒍᓐᓇᓲᕗᑦ ᐃᑲᔫᑎᒋᓪᓗᒍᐃᓛᒃ 

ᐸᐃᕆᕕᒻᓄᒦᑎᑦᑎᓂᖓᓄᑦ. ᑖᒃᑯᐊ  

ᐅᓂᒃᑳᕆᒃᑲᓐᓂᕈᓐᓇᑕᒃᑲ ᑕᐃᒍᖅᑲᐅᔭᒃᑲ. 

ᐃᓱᓕᑦᑕᕐᕕᖓ $700 ᖃᐅᑕᒫᑦ, ᐅᓪᓗᓕᒫᖅ 

ᐸᐃᕆᕕᒻᒦᖃᑦᑕᖅᑲᑦ ᓚᐃᓴᓕᒻᒥᑦ ᐸᐃᕆᕕᒻᒥᑦ, 

ᑕᕝᕙ ᐃᓱᐊ $700. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᔅᓱᒪᓂᑲᓪᓚᕈᓗᒃ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᒻᒧᑦ ᐅᑎᕋᓱᒃᑲᓗᐊᖅᑎᓪᓗᒋᑦ 

ᐊᑭᓕᖅᓱᖅᑕᐅᖃᑦᑕᓚᐅᓐᖏᒻᒪᑕ 

ᐸᐃᕆᕕᒻᒦᑎᑦᑎᔾᔪᑎᒋᔭᖏᑦ. ᐃᓛᓐᓂᒃᑯᑦ 

ᒪᒃᑯᑯᓗᑦᑐᓂ ᕿᑐᕐᖓᑖᖅᑐᖅ 

ᐃᓕᓐᓂᐊᒃᑲᓐᓂᕈᒪᒐᓗᐊᖅᑐᓂ 

ᐃᖅᑲᓇᐃᔮᕐᔪᑦᑐᓂᓗ ᐅᓪᓘᑉ ᐃᓚᖓᓂᑦ ᑕᐃᒪᓐᓇ 

ᕿᑐᕐᖓᒥᓂᒃ ᑮᓇᐅᔭᓕᐅᕋᓱᑦᑐᑎᒃ. ᑖᒃᑯᐊ 

ᓄᖑᑕᐅᖃᑦᑕᖅᐹᑦ ᑮᓇᐅᔭᖅᑐᕈᑎᒃᓴᐃᑦ ᑕᕝᕗᖓ 

ᑐᕌᖓᔪᑦ? ᐊᑐᖅᑕᐅᖏᓐᓇᖃᑦᑕᖅᐹᑦ,  

ᓄᖑᑕᐅᖃᑦᑕᖅᐸᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᒧᐊᑦᑎᑦᑎᔨ 

ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ ᑭᐅᑎᓐᓂᐊᕋᒃᑯ, 

ᐊᖏᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᒫᕕᑦ.  

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᕐᕌᒍᐃᑦ ᐊᒥᓱᑲᓪᓚᐃᑦ ᐊᓂᒍᖅᓯᒪᓕᖅᑐᑦ 

ᐊᒥᐊᒃᑯᖃᐃᓐᓇᐅᔭᖅᑐᖅ ᐊᕐᕌᒍᑕᒫᑦ. ᒫᓐᓇᓗ 

ᐊᕐᕌᒍᑕᒫᑦ ᐊᒥᐊᒃᑯ ᑖᓐᓇ 

ᓄᖑᑉᐸᓪᓕᐊᖑᔭᐅᔭᖃᑦᑕᖅᑐᓂ ᑕᒪᒃᑯᐊ 

ᐅᔾᔨᕈᓱᓕᖅᐸᓪᓕᐊᓪᓗᑎᒃ, ᖃᐅᔨᕙᓪᓕᐊᓪᓗᑎᒃ 

ᑖᓐᓇ ᐱᓕᕆᐊᖑᓂᖓᓂᑦ, ᐊᑐᐃᓐᓇᐅᓂᖓᓂᑦ.  

ᓄᖒᑎᓚᐅᖅᓯᒪᓐᖏᑦᑐᑦ, ᑕᐃᒪᓕ 

ᓄᖒᑦᑎᑲᓪᓚᓐᓂᕈᑎᒃ ᑖᔅᓱᒥᖓ ᐊᑐᕈᒫᖅᑐᒥᑦ 

ᒪᒃᑯᑦᑐᖅ ᑐᔅᓯᕋᕐᓂᖅᐸᑦ ᑮᓇᐅᔭᓂᒃ 

ᓄᖑᑕᐅᓐᓂᖅᐸᑕ ᑮᓇᐅᔭᖅᑐᕈᑎᒃᓴᖏᑦ ᑕᕝᕙᓂ 

ᕿᓂᕋᔭᖅᑐᒍᑦ ᑮᓇᐅᔭᖅᑐᕈᑎᒃᓴᖓᓂᑦ, 

ᐋᒃᑳᑐᐃᓐᓇᖏᓪᓗᒍ ᑖᓐᓇ ᒪᒃᑯᑦᑐᖅ ᕿᑐᕐᖓᓕᒃ 

ᐃᓕᓐᓂᐊᕆᐊᒃᑲᓐᓂᕈᒪᔪᖅ. ᑕᒪᒃᑯᐊ 

ᐊᑐᐃᓐᓇᐅᑎᓐᓇᓱᖃᑦᑕᖅᑕᕗᑦ ᑕᐃᒪᓐᓇᐃᓐᓂᖅᐸᑕ 

ᐊᒻᒪᓗ ᓲᕐᓗ ᐊᕐᕌᓂ, ᐆᑦᑑᑎᒋᓗᒍ 17-18 

ᐊᒥᐊᒃᑯᖃᕐᓂᐊᕋᓱᒋᓚᐅᕋᑦᑕ $16,000 ᐊᒻᒪᓗ 

ᐊᒥᐊᒃᑰᓚᐅᖅᑐᑦ ᐊᒻᒪᓗ 

ᐱᖃᑖᓂ 40. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒫᕕᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᕇᖅᑲᐅᒐᒪ ᐅᓂᒃᑳᖅᑐᖓ ᐱᒋᐊᕐᓂᖓᓂᑦ 

ᐅᖃᕈᒪᓪᓗᖓᓗ ᑖᒃᑯᐊ ᐱᓕᕆᐊᒃᓴᓂᑦ ᐸᕐᓇᐅᑏᑦ 

ᐅᖃᓕᒫᖅᑐᒋᑦ ᒪᒃᑯᑦᑐᑦ 

ᐃᓕᓐᓂᐊᕐᕕᓐᓃᖏᓐᓇᖁᔭᐅᓪᓗᑎᒃ 

ᑮᓇᐅᔭᖃᖅᑎᑕᐅᖃᑦᑕᕐᒪᑕ ᐊᑭᓕᖅᓱᐃᔾᔪᑎᒃᓴᖓᓂ 

ᕿᑐᕐᖓᕆᔭᐅᔪᖅ ᐸᐃᕆᕕᒻᒦᖃᑦᑕᕐᓂᐊᖅᑐᓂᒃ 

ᓚᐃᓴᖃᖅᑐᒥᑦ. ᐃᒻᒪᖃ ᐸᕐᓇᓐᓂᖅ, ᓯᕗᓪᓕᖅ  

ᐊᑭᑦᑐᕆᐊᕐᓗᒍ ᐊᑭᓕᖅᑕᐅᖃᑦᑕᕐᓗᑎᒃ ᑕᐃᒃᑯᐊ 

ᐸᐃᕆᕕᒻᒦᑎᑦᑎᖃᑦᑕᖅᑐᑦ ᐃᓕᓐᓂᐊᖅᑐᑦ. 

ᐱᓕᕆᐊᒃᓴᓂᑦ ᐸᕐᓇᐅᑎᓂᑦ ᑕᕝᕙᓂ 

ᐋᖅᑭᔅᓯᒪᑦᑎᐊᕐᓗᑎᒃ ᓇᓗᓇᐃᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᓂᓪᓕᐅᑎᒐᕕᐅᒃ. ᑕᒪᒃᑯᓂᖓ ᐊᔾᔨᒌᓐᖏᑦᑐᓂᑦ 

ᓇᓖᕌᕈᑎᒃᓴᓂᒃ ᕿᒥᕐᕈᓇᑦᑐᒍᑦ ᑕᕝᕘᓇ 

ᐊᒡᒍᖅᑐᖅᓯᒪᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐊᑎᖁᑎᒐ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓᓂ 106-ᒥᑦ ᐸᕐᓇᐅᑎᔅᓯᓐᓂᑦ 

ᐅᖃᖅᓯᒪᒻᒪᑕ ᕿᒥᕐᕈᓇᓐᓂᐊᕐᒪᑕᒎᖅ 

ᐃᓘᓐᓇᖏᓐᓂᑦ ᓱᕈᓯᓕᕆᓂᕐᒧᑦ 

ᐱᔾᔪᑎᐅᖃᑦᑕᖅᑐᓂᒃ, ᓴᓇᔾᔪᑕᐅᖃᑦᑕᖅᑐᓂᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. ᓴᓐᖏᓂᖏᑕ  

ᐃᓕᓐᓂᐊᖅᑕᐅᔭᕆᐊᖃᖅᑐᑦ, 

ᐱᓕᒻᒪᒃᓴᖅᑕᐅᔭᕆᐊᖃᖅᑐᑦ ᑕᖅᑲᒃᑯᐊ ᑐᓴᒐᒃᓴᓂᑦ 

ᐱᔪᒪᓐᓂᖅᐸᑕ ᑐᓂᓯᔪᓐᓇᖅᐱᓰ ᑭᓱᓂᒃ 

ᓴᖅᑭᖅᑐᖃᕐᓂᕐᒪᖔᑦ ᕿᒥᕐᕈᓇᓚᐅᖅᑎᓪᓗᓯ 

ᑕᒪᑐᒥᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᒐᒃᓴᐃᑦ 

ᐃᓗᐊᓃᓛᖅᑐᑦ ᐆᑦᑐᕋᐅᑎᓕᐊᕆᔭᐅᓯᒪᔪᑦ 

ᐋᖅᑭᒃᓱᖅᓯᒪᓂᕆᔭᖓᓂᑦ ᐸᕐᓇᐅᑎᑦᑎᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐋᕼᐊᐃᓪᓛᒃ ᖁᔭᓐᓇᒦᒃ, ᒥᓂᔅᑕ. 

ᑕᐃᒪᓕ ᓴᓐᖐᓐᓃᑦ ᐸᐃᕆᕕᓕᕆᓂᕐᒧᑦ 

ᐱᓕᕆᔾᔪᑎᒃᓴᑦ ᓴᐅᓂᖓᓄᑦ ᒫᓐᓇ ᐃᒪᓐᓇ 

ᐋᖅᑭᒃᓱᖅᓯᒪᓂᕆᔭᖓ ᐊᑐᖅᖢᒍ 

ᐸᐃᕆᕕᒃᑕᖃᐅᕐᒪᑦ ᑮᓇᐅᔭᖃᖅᑎᑕᐅᓪᓗᑎᒃ 

ᐊᔾᔨᒌᓐᖏᑦᑐᓃᓐᖔᖅᖢᑎᒃ ᐱᓕᕆᐊᓂᑦ 

ᓇᓗᓇᐃᖅᑕᐅᓂᐊᖅᑐᒃᓴᐅᕗᑦ ᑎᑎᖅᑲᑎᒍᑦ ᑕᐃᑰᓇ 

ᐅᖃᐅᓯᕆᕋᑖᖅᑕᖓᒍᑦ.  

 

ᐱᓕᕆᕕᓯ ᕿᒥᕐᕈᓇᓚᐅᖅᓯᒪᓐᖏᓛᖅ ᐸᐃᕆᕕᖕᒥ 

ᐊᖓᔪᖅᑳᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᐃᖅᑲᓇᐃᔭᖅᑎᑖᖑᔪᓐᓇᓐᖏᓛᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐋᒃᑲ, ᒫᓐᓇᒃᑯᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓴᔨᑎᒍᑦ): ᖁᔭᓐᓇᒦᒃ. ᐃᓱᒪᒋᔭᐅᔪᖅ 

ᒥᓂᔅᑕᒧᑦ ᑐᓂᔭᐅᓚᐅᖅᓯᒪᓐᖏᓛᖅ? 

ᐱᖃᓯᐅᔾᔨᓯᒪᖕᒪᑦ ᐆᒃᑐᕋᐅᑎᓕᐊᓂ ᑕᕝᕙᓂ 

ᓴᐅᓂᖏᓐᓂᑦ ᐸᕐᓇᐅᑏᑦ ᐃᓗᐊᓃᑉᐸᑦ 

ᑕᐃᒪᐃᑦᑐᓐᓇᕋᔭᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᐅᒪᓐᖏᑦᑎᐊᖅᑐᖓ 

ᑕᐃᒪᓐᓇ ᐃᖅᑯᓪᓕᐅᔾᔭᐅᔪᕕᓂᐅᑎᓪᓗᖓ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ ᐱᖃᓯᐅᔾᔭᐅᓯᒪᒐᔭᖅᐸᓪᓚᐃᔪᖅ. 

ᕿᒥᕐᕈᓇᒃᑕᐅᓕᖅᐸᑕ ᓱᕈᓰᑦ ᐸᐃᕆᕖᓪᓗ 

ᐱᖁᔭᕐᔪᐊᖓ. ᑕᐃᓐᓇ ᐱᖁᔭᕐᔪᐊᖅ ᐊᑖᓃᒻᒪᑦ. 

ᐸᐃᕆᕕᓕᕆᓂᐅᑉ ᐊᐅᓚᑕᐅᓂᖏᓐᓄᑦ. ᑕᐃᓐᓇ 

ᕿᒥᕐᕈᓇᒃᑕᐅᖁᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑰᖅᑐᖅ ᑕᐃᒃᑯᐊ 

ᐊᖓᔪᖅᑳᕆᔭᐅᔪᑦ ᐸᐃᕆᕕᖕᒧᑦ ᑖᒃᑯᐊ 

ᐃᖅᑲᓇᐃᔭᖅᑎᓪᓚᕆᐅᖕᒪᑕ ᐊᕐᕕᐊᓂ ᑕᑯᓪᓗᒍ  

ᐊᐅᓚᑦᑎᖕᒪᑕ ᐃᒻᒪᖄ $1 ᒥᓕᐊᖏᓐᓃᑦᑐᓂᑦ 

ᐊᑭᓕᖅᓱᐃᔾᔪᑏᑦ ᐃᖅᑲᓇᐃᔭᖅᑎᓄᑦ. ᑕᐃᒃᑯᐊᓕ 

ᒥᐊᓂᖅᓯᓂᐊᖅᐸᑕ ᐃᖅᑲᓇᐃᔭᖅᑎᕐᔪᐊᓂᒃ 

ᑕᐃᒪᓐᓇᕐᔪᐊᕐᓕ ᑮᓇᐅᔭᖃᖅᑎᒋᓗᑎᑦ 

ᐃᖅᑲᓇᐃᔭᕐᓂᐊᕐᓗᑎᒃ ᐱᓕᕆᑦᑎᐊᕆᐊᖃᕐᒪᑕ. 

ᑕᒃᑯᐊᓗ ᑲᑐᔾᔨᖃᑎᒌᑦ ᐸᐃᕆᕖᑦ ᑕᐃᒪᓐᓇᐃᑦᑐᓂᒃ 

ᑮᓇᐅᔭᖃᖅᑎᑦᑎᑎᓪᓗᒋᑦ ᐊᕐᕌᒍᑕᒫᑦ. 

ᑐᒃᓯᕋᐅᑎᓕᐅᖏᓐᓈᓗᖃᑦᑕᕆᐊᖃᖅᖢᑎᒡᓗ 

ᐸᐃᕆᕕᐅᑉ ᑖᓐᓇ ᐃᓕᔅᓯᓐᓄᑦ ᑕᐃᒪᓐᓇᐅᖁᓗᒍ 

ᐅᖃᐅᓯᕆᑐᐃᓐᓇᖅᑐᐃᓐᓇᖅᑕᕋ 

ᐊᑐᓕᖁᔭᓕᐊᕆᓪᓗᒍ ᐅᖃᐅᓯᕆᔪᓐᓇᕐᓂᐊᕋᔅᓯᐅᒃ. 

 

ᐊᒻᒪᑦᑕᐅᖅ ᐱᖃᑖ ᑭᒡᓕᖃᖅᑎᑦᑎᖕᒥᔪᖅ 

ᐊᑐᐃᓐᓇᐅᖃᑦᑕᓐᖏᒻᒪᑕ 

ᑮᓇᐅᔭᓕᕆᔪᓐᓇᑦᑎᐊᖅᑐᑦ. ᐊᐅᓚᑦᑎᖃᑦᑕᕐᓂᐊᕐᒪᑕ 

ᑮᓇᐅᔾᔭᒃᓵᕆᔭᐅᔪᓂᒃ ᑮᓇᐅᔭᓕᕆᖃᑦᑕᕐᓗᑎᒃ. 

ᑕᐃᒪᓐᓇᐃᒐᔪᒃᑭᕚ? ᐃᓱᒫᓘᑎᐅᒐᔪᒃᑭᕚ 

ᐸᐃᕆᕕᓕᕆᔨᕐᓂᒃ ᓄᓇᕗᒻᒥ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪ ᐊᐱᖅᑯᑎᖓᓄᑦ. (ᑐᓵᔨᑎᒍᑦ) 

ᐅᓇ ᐅᒃᐱᕆᔭᕋ ᐸᐃᕆᕕᓕᕆᓂᖅ, ᖃᐅᔨᒪᒐᑦᑕ 

ᐃᖅᑲᓇᐃᔭᖅᑎᖃᖅᑐᒍᑦ ᑲᑎᒪᔨᖃᖅᖢᑎᒡᓗ. 

ᐸᐃᕆᕖᓪᓗ-ᓕᕆᓂᕐᒧᑦ ᐱᓕᕆᕕᓕᐊᕈᓯᕗᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ. ᑲᔪᖏᖅᓴᐃᖁᓪᓗᒋᑦ 

ᐸᖅᑭᒃᖠᑦᑎᐊᕐᓂᕐᒧᑦ ᐱᐅᔪᒥᒃ ᐸᐃᕆᕕᖃᖁᓪᓗᒋᑦ.  

 

ᐃᓕᓐᓂᐊᖅᑎᑦᑎᔪᓐᓇᖅᑐᒍᑦ ᕿᑐᕐᖓᖃᖅᑐᓄᑦ 

ᐊᒻᒪ ᐸᐃᕆᕕᖕᒥ ᐸᐃᕆᕕᐅᔪᓂᒃ 

ᐃᓕᓐᓂᐊᖅᑎᑦᑎᖃᑦᑕᕈᓐᓇᖅᑐᒍᑦ. ᖄᒃᑲᓐᓂᐊᒍᓪᓗ 

ᐊᕐᕌᒎᖕᓄᒃ ᒪᕐᕉᖕᓄᒃ ᐸᕐᓇᐃᓪᓗᑎᒃ 

ᒪᕐᕈᐃᓐᓇᐅᓪᓗᑎᒃ ᐊᖏᖃᑎᒌᒍᑎᖃᖅᖢᑎᒃ 

ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᖅᑕᐅᔭᕆᐊᓕᖕᓄᑦ 

ᐃᓗᓕᕆᔭᖓᓐᓄᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᖃᑦᑕᕆᐊᖃᖅᑐᑦ. ᑕᐃᑰᓇ 

ᒐᕙᒪᑐᖃᒃᑯᓐᓃᓐᖔᕐᓗᑎᑦ ᑮᓇᐅᔭᐃᑦ 

ᑐᕌᒐᒃᓴᖃᐅᖅᑐᑦ. ᐸᐃᕆᕖᑦ ᑕᐃᒪᓐᓇ 

ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ ᐊᒻᒪ 

ᑮᓇᐅᔭᓕᕆᔪᓐᓇᑦᑎᐊᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓴᔨᑎᒍᑦ): ᖁᔭᓐᓇᒦᒃ. ᖁᔭᒋᑦᑎᐊᖅᐸᕋ  

ᒥᓂᔅᑕ ᓂᓪᓕᐅᑎᖓ ᑭᒡᒍᓯᐊ. ᑭᓯᐊᓂ 

ᐅᖃᐅᓯᖃᕋᒪ ᑎᒍᓯᕙᓪᓕᐊᓂᖅ 

ᑮᓇᐅᔭᓕᕆᔪᓐᓇᕐᓂᕐᒧᑦ ᐃᓕᓐᓂᐊᖅᑎᑕᐅᖁᓪᓗᒋᑦ. 

ᑕᒻᒪᖅᓯᒪᔪᖅᓯᐅᖃᑦᑕᕐᓗᑎᒡᓗ 

ᑮᓇᐅᔭᓕᕆᔾᔪᑎᓂᓪᓗ ᐊᕐᕌᒍᑕᒫᑦ ᑎᑎᕋᖃᑦᑕᕐᓗᑎᒃ 

ᐅᓂᒃᑳᓂᑦ ᑕᒪᓐᓇ ᐱᒻᒪᕆᐊᓘᖕᒪᑦ. 

ᓂᓪᓕᐅᑎᒃᓴᑐᐃᓐᓇᖅ.  

 

107-ᒥ ᒪᒃᐱᒐᕐᒥᒃ ᐅᖃᖅᓯᒪᖕᒪᑕ 

ᓯᕗᓪᓕᐅᑎᒋᓯᒪᔭᔅᓯᓐᓂᑦ ᓴᓇᔪᒪᓪᓗᑎᑦ 

ᐅᐸᓗᖓᐃᔭᐃᑎᓕᐅᖁᓪᓗᒋᑦ. ᑕᐃᒃᑯᓂᖓ 

ᐸᐃᕆᕕᖕᒦᑎᑦᑎᓐᖏᑦᑐᓄᑦ ᐃᓚᒌᓄᑦ. ᐃᓚᒌᑦ 

ᑕᒃᑯᐊ ᐸᐃᕆᕕᖕᒦᑎᑦᑎᓐᖏᑦᑐᓄᑦ ᕿᑐᕐᖓᒥᖕᓂᒃ. 

ᓱᖅᑯᐃᕋᒃᑯ ᑕᐃᒪᓐᓇ.  

ᑕᐃᒪᓐᓇ. ᑕᐃᒪᓕ ᑐᑭᓕᐅᑦᑎᐊᕈᒃ 

ᓱᖅᑯᐃᑦᑎᐊᕈᒃᑯᑦ ᐅᖃᓕᒫᒐᖅᑖᕈᓐᓇᕐᓂᖅ 

ᐊᑐᖅᑕᐅᔭᕆᐊᓕᖕᓂᒃ ᒐᕙᒪᒃᑯᑦ 

ᓂᕆᐅᒡᕕᒋᔭᐃᓐᓈᓗᒋᔪᓐᓇᖏᓐᓇᑦᑎᒍ 

ᐃᓘᓐᓇᖏᓐᓂᒃ. ᐱᓕᕆᕕᔅᓯ ᑯᐊᐸᒃᑯᓐᓂᑦ 

ᓂᐅᕕᖅᑎᒃᑯᓐᓂᓪᓗ ᐅᖃᖃᑎᖃᓚᐅᖅᓯᒪᓐᖏᓚᓰ? 

ᑎᓕᐅᕐᓗᒋᑦ ᓱᕈᓯᓛᓄᑦ ᐅᖃᓕᒫᒐᕐᓂᒃ 

ᓂᐅᕕᐊᒃᓴᖃᖃᑦᑕᖁᓪᓗᒋᑦ ᐃᓄᒃᑎᑑᖓᓪᓗᑎᒃ 

ᖃᓪᓗᓈᑎᑑᖓᓗᑎᒡᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᑦᑎᐊᖏᑦᑐᖓ 

ᓂᐅᕕᕐᕕᖕᓂ ᐊᐱᖅᓱᖅᓯᒪᖕᒪᖔᑕ ᐅᖃᕈᓐᓇᖅᑐᖓ 

ᐃᖅᑲᓇᐃᔭᖃᑎᖃᖅᑐᒍᑦ ᐊᔾᔨᒌᖏᑦᑐᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ ᑕᐱᕆᔭᑦᑎᓐᓄᑦ ᒦᑎᐊᑯᓪᓗ. 

ᐃᓱᒪᒋᓪᓗᒋᑦ ᑕᐃᒃᑯᐊ ᓴᓇᖃᑦᑕᕐᒪᑕ 

ᐃᓕᓐᓂᐊᕈᑎᒃᓴᖏᓐᓂᒃ ᐅᑭᐅᖃᑎᒌᖏᑦᑐᑦ 

ᐅᖃᓕᒫᒐᓕᐅᖃᑦᑕᕐᒪᑕ ᑕᒪᒃᑯᓄᖓ 

ᖃᓪᓗᓈᑎᑑᖅᖢᑎᒃ ᐃᓄᒃᑎᑑᖓᓪᓗᑎᒡᓗ. 

ᐱᓕᕆᑦᑎᐊᕋᓱᖕᓂᐊᖅᐳᒍᑦ ᑕᐃᒪᓐᓇᐃᑦᑐᐃᑦ 

ᑕᒪᒃᑯᐊ ᐅᖃᓕᒫᒐᐃᑦ ᐃᓕᓐᓂᐊᕈᑎᒃᓴᐃᒡᓗ 

ᐊᑐᐃᓐᓇᐅᓪᓗᒋᑦ, ᑲᔪᓯᔪᒃᑯᑦ ᑕᒪᓐᓇ 

ᐱᓕᕆᓇᓱᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᐋᕼᐊᐃᓪᓛᒃ. ᑖᒃᑯᐊ ᐃᓱᓕᔾᔪᑎᒋᓗᒍ 

ᐅᖃᐅᓯᕆᓗᒍ ᐃᓕᔅᓯᓐᓄᑦ ᐊᑐᖅᑕᐅᖁᓇᖅ, ᑖᒃᑯᐊ 

ᐊᖓᔪᖅᑳᕆᔭᐅᔪᓄᑦ ᐊᒃᓱᐊᓗᒃ ᐊᑑᑎᖃᕋᔭᖅᑐᖅ  

ᕿᑐᕐᖓᕆᔭᖓᓗ, ᐅᕙᖓᓗ ᐊᑐᖅᓯᒪᔭᒃᑯᑦ 

ᑕᐃᒃᑯᐊ ᑎᑭᕋᕐᔪᐊᒦᕋᑖᓚᐅᕋᒪ ᐅᖃᓕᒫᒐᕐᓂᒃ 

ᓇᒃᓴᓚᐅᕋᒪ ᐃᓐᕼᐊᐱᑦ ᒦᑎᐊ-ᑯᓐᓃᖔᑐᓂᒃ 

ᓱᕈᓯᖅᓯᐅᑎᓂᒃ. ᓂᕈᐊᖅᑎᒃᑲ ᐊᒃᓱᐊᓗᒃ 

ᐅᖃᓕᒫᕈᑎᓂᒃ ᐱᐅᒃᓴᓚᐅᕐᒪᑕ, ᑕᒫᓂᒎᖅ 

ᐱᑕᖃᖏᒻᒪᑕ ᓄᓇᖓᓐᓂ. ᑕᕝᕙ ᐆᒃᑑᑎᑦᑎᐊᕚᓗᒃ. 

ᐅᖃᓕᒫᒐᖅᑖᕈᒪᔫᒐᓗᑦ ᐅᖃᓕᒫᒐᖅᑖᕕᒃᓴᒃ 

ᓇᓂᓯᔪᓐᓇᖏᒻᒪᑦ. ᐊᐱᖅᓲᑎᒃᓴᐃᒍᑉᐳᖓ. ᑕᕝᕙ 

ᐃᓱᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑯᓪᓕᐅᑎᑐᐃᓐᓇᖅ. ᒥᓯᔅ ᓇᑲᓱᒃ. 

 

ᓇᑲᓱᒃ: ᑐᓐᖓᓱᒋᔅᓯ, ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᑦ. ᓯᕗᓪᓕᖅᐹᒥᒃ ᐅᓇ 

ᐊᐱᖅᑯᑎᒋᔪᒪᕋᑖᖅᑕᕋ ᐅᖃᖅᑲᐅᒐᕕᒃ ᓄᓇᕘ, 

ᐃᓚᖏᑦ ᐃᓕᓴᕖᑦ ᐸᐃᕆᕕᖃᕐᖓᑖ, ᖃᑦᑎᐅᕙᒃᑭᐊ 

ᓄᓇᓖᑦ ᑕᐃᒪᐃᑦᑐᓖᑦ, ᐸᐃᕆᕕᓖᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ

ᐊᐱᖅᑯᑎᖓᓄᑦ. ᑕᒻᒪᖏᒃᑯᒪ ᐅᓇ ᐃᒻᒪᖄ 52-

ᖑᖅᑰᖅᑐᑦ ᑭᓯᐊᓂ ᑖᓐᓇ ᓱᓕᑦᓯᐊᕋᓗᐊᕐᒪᖔᖅ 

ᖃᐅᔨᒋᐊᕆᐊᖃᕋᔭᐅᖅᑐᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓯᔅ ᓇᑲᓱᒃ. 

 

ᓇᑲᓱᒃ: ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᕋᑖᖅᑕᖓ ᐅᓇᓖᓛᒃ, (ᑐᓵᔨᑎᒍᑦ) 

ᑐᓂᕐᕈᑏᑦ ᐃᑲᔫᓯᐊᓪᓗ ᒪᒃᐱᒐᖅ 106-ᒥ 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᓲᖑᒻᒪᑕ ᑐᓂᓯᓪᓗᑎᒃ. 

 

ᐊᒻᒪ ᐊᖏᕈᑕᐅᔪᓂᑦ ᖃᐅᔨᓴᕐᓂᖃᓲᖑᓪᓗᑎᒃ ᐊᒻᒪ 

ᓚᐃᓴᔅᓯᓂᒃ ᑲᒪᑦᑕᖅᑯᑦ ᐊᒻᒪ ᐊᐅᓚᑎᑦᑎᓂᕐᒧᑦ  

ᐃᑲᔪᖅᑐᐃᓂᖅ, ᑖᓐᓇ ᐊᐱᖅᑯᑎᒋᔪᒪᕋᑖᖅᑕᕋ, ᐅᓇ 

ᐃᓱᒪᒋᓪᓗᑦ ᐸᓐᓂᖅᑑᒥᑦᑕᐅᖅ ᑕᐃᒫᒃ 

ᐃᓕᓴᕕᖓᓂᒃ ᐸᐃᕆᕕᖃᕐᒥᒻᒪᑦ ᖁᑦᑎᓂᖅᐹᒥ.  

 

ᐊᕐᕌᒍᑦ ᖃᑦᑎᓂᒃᑭᐊ ᒪᑐᐃᖓᒃᓴᓕᖅᑐᖅ 

ᑮᓇᐅᔭᑎᒍᑦ ᐊᔅᓱᕈᓐᓇᖅᑐᒦᖃᑦᑕᖅᐸᓚᐅᖓᑕ 

ᑲᑎᒪᔨᖏᓐᓄᑦ 

ᐊᑭᓕᓴᒦᒍᓐᓃᖅᑎᑕᐅᒃᑲᓂᖅᓯᒪᕕᔾᔪᐊᖓᑦ, 

ᑕᐃᒪᐃᑦᑐᒦᑦᑎᓪᓗᒋᑦ ᖃᓄᖅ ᐃᑲᔪᕈᓐᓇᓲᖑᕙᑦ 

ᐱᓕᕆᕝᕕᑦ ᑕᐃᒪᐃᑦᑐᒧᑦ ᑎᑭᓚᐅᖏᓐᓂᖏᓐᓂ 

ᐃᑲᔫᑎᖃᕈᓐᓇᓲᖑᕕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᐄ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᑭᐅᑦᑎᐊᕆᐊᒃᑲᓂᕐᓗᒍ ᑭᖑᓪᓕᕐᒥ 

ᐊᐱᖅᑯᑎᒋᖅᑲᐅᔭᖓᓄᑦ. ᐊᐱᕆᖅᑰᖅᑲᐅᒻᒪᑦ 

ᐃᓕᓐᓂᐊᕐᕕᐅᑉ ᐃᓗᐊᓃᑦᑐᓂᑦ ᐸᐃᕆᕖᑦ 

ᖃᔅᓯᐅᒻᒪᖔᑕ. ᑕᐃᒃᑯᐊ 52-ᒥ ᑭᐅᕋᑖᕋᒪ ᑖᓐᓇ 

ᑕᒪᐃᓐᓂᓕᒫᖅ ᓄᓇᕗᓕᒫᒥ ᑕᐅᑐᑦᓱᒍ. 

ᑖᓐᓇᐅᖅᑰᕐᒪᑦ ᑭᓯᐊᓂ 24-ᖑᒐᔭᑦᑕᖅᑯᑦ 

ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ.  

ᑭᓯᐊᓂ ᐊᐱᖅᑯᑎᒋᕋᑖᖅᑕᖓᓄᑦ ᑖᓐᓇ 

ᑐᑭᒧᐊᑦᑎᑦᓯᔨ ᑮᓇᐅᔭᓕᕆᓂᕐᒧᑦ 

ᐱᔨᑦᑎᕋᖅᑎᒃᑯᓐᓂ ᑭᐅᑎᒍᓐᓇᕈᒃᑯ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒫᕕᑦ.  

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᒍᑦ ᐸᐃᕆᕖᑦ ᐊᒃᓱᕉᓴᐅᑎᖃᕐᒪᑕ 

ᐊᑭᓕᖅᓱᐃᔾᔪᑎᒋᔭᖏᓐᓄᑦ ᐊᒻᒪ ᕿᑐᕐᖓᖃᖅᑐᓄᑦ 

ᐊᑭᓖᔭᕆᐊᖃᖅᑐᑦ ᐊᑭᓕᒃᓴᖃᖅᑐᑦ ᐱᑕᖃᕐᒥᒻᒪᑕ 

ᒪᓕᒃᖢᒋᑦ ᐸᐃᕆᕕᖕᒦᑎᑦᑎᖃᑦᑕᖅᑐᑦ. 

ᐊᑭᑦᑐᕆᐊᖅᑕᕗᑦ ᐃᑲᔫᓯᐊᑦ ᐊᒻᒪᓗ ᐱᓕᕆᔾᔪᑎᖏᑦ 

ᐅᐸᒃᑕᐅᖃᑦᑕᕈᓐᓃᕌᖓᑕ. ᐸᐃᕆᕖᑦ 

ᐃᖅᑲᓇᐃᔭᖅᑎᖏᓐᓄᑦ ᐊᑭᓕᖅᓱᐃᔪᓐᓇᖁᓪᓗᒋᑦ. 

ᕿᑐᕐᖓᕆᔭᐅᔪᑦ 

ᐸᐃᕆᕕᖕᒦᖏᓐᓈᓗᖏᒃᑲᓗᐊᖅᑎᓪᓗᒋᑦ ᖃᐅᑕᒫᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᑕᕝᕙᓐᖓᑦ ᑖᓐᓇ ᓄᑖᖑᕚ 

ᐅᕝᕙᓘᓐᓃᑦ ᖃᐅᔨᓴᓕᖅᐱᓯᐅᒃ ᒫᓐᓇ? 

ᐅᖃᖅᑲᐅᒐᒪᐃᓛᒃ 24-ᖑᖕᒪᑕ ᐸᐃᕆᕖᑦ ᐊᐅᓚᔪᑦ 

ᐃᓕᓐᓂᐊᕐᕕᖕᒥ ᓄᓇᕗᒻᒥ ᐃᒻᒪᖃ ᓄᖅᑲᖃᐅᕐᒪᑦ 

ᐸᖕᓂᖅᑑᖅ ᑖᒃᑯᐊ ᑮᓇᐅᔭᑎᒍᑦ 

ᐊᑲᐅᓐᖏᓕᐅᕈᑎᖃᓪᓚᕆᓚᐅᕐᒪᑦ. 

ᐊᑭᓕᖅᓱᐃᔪᓐᓇᖃᑦᑕᓚᐅᕐᒥᖕᒪᑕ 

ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ ᓴᖅᑭᖦᖤᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑖᓐᓇ 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᑦ 

ᐱᔨᑦᑎᕋᖅᑎᖏᓐᓂᒃ ᒥᔅ ᒫᕕᑦ ᑭᐅᑎᒋᐊᕈᓐᓇᕈᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᒫᕕᑦ.  

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᒫᓐᓇᕋᑖᕈᓗᒃ 

ᕿᒥᕐᕈᓇᓕᑕᐃᓐᓇᖅᑕᕗᑦ. ᖃᓄᖅ ᑕᒪᒃᑯᐊ 

ᐱᓕᕆᔾᔪᑏᑦ ᐊᑑᑎᖃᑦᑎᐊᕈᓐᓇᕐᒪᖔᑕ 

ᐊᑐᖅᑕᐅᑦᑎᐊᕈᓐᓇᕐᒪᖔᑕᓗ ᐊᒻᒪᓗᑦᑕᐅᖅ 

ᑕᐃᒃᑯᐊ ᒪᕐᕉᓪᓗᑕ ᐊᖏᖃᑎᒌᒍᑎᕗᑦ ᒪᓕᒃᖢᒋᓪᓗ 

ᒐᕙᒪᑐᖃᒃᑯᓐᓄᑦ ᑕᐃᒪᓐᓇ 

ᐃᑲᔪᑐᐃᓇᓱᑦᑎᐊᕋᓗᐊᖅᑐᒍᑦ ᖃᓄᓕᒫᖅ 

ᑕᒪᒃᑯᓄᖓ ᐃᑲᔪᖅᑕᐅᔪᒪᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓯᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪᓐᓇᐃᑉᐸᑦ 

ᓱᓕ ᐊᓯᖏᑦ ᓄᓇᓖᑦ ᐸᓐᓂᖅᑑᖅ ᓯᓚᑖᓃᑦᑐᑦ?  

ᖃᐅᔨᒪᔪᖓ ᐃᓕᓐᓂᐊᕐᕕᖕᒥ ᐸᐃᕆᕖᑦ ᐃᓚᖏᑦ 

ᓱᕈᓯᑐᐊᖑᓐᖏᑦᑐᑦ ᕿᑐᕐᖓᖏᓪᓗ. 

ᐃᓕᓐᓂᐊᖅᑎᑐᐃᓐᓇᐅᓐᖏᒻᒪᑕ ᕿᑐᕐᖓᖃᖅᑐᑦ 

ᐃᖅᑲᓇᐃᔭᖅᑎᐅᒥᒻᒪᑕ ᐸᐃᕆᕕᖕᒦᑎᑦᑎᖃᑦᑕᖅᑐᑦ. 

ᖃᔅᓯ %-ᖏᑦ 24-ᖑᖕᒪᑕ ᐸᐃᕆᕖᑦ, ᖃᔅᓯ %-ᖏᑦ 

ᓯᓚᑖᓃᖔᖅᐸᑦ ᕿᑐᕐᖓᖃᖅᑐᑦ 

ᐸᐃᕆᕕᒻᒦᑎᑦᑎᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ, 

(ᑐᓵᔨᑎᒍᑦ) ᐳᓴᖏᑎᒍᑦ ᐊᒡᒍᖅᑐᖅᓯᒪᔪᓂᒃ 

ᐱᓯᒪᓐᖏᑦᑐᒍᑦ. ᑖᒃᑯᐊ ᐃᖅᑲᓇᐃᔭᖅᑏᑦ 

ᕿᑐᕐᖓᖏᑦ ᖃᔅᓯᐅᖕᒪᖔᑕ ᐃᓕᓐᓂᐊᖅᑏᓪᓗᓐᓃᑦ 

ᐸᐃᕆᕖᑦ ᐃᓕᓐᓂᐊᕐᕕᖁᑎᑦᑎᓃᑦᑐᑦ ᑖᒃᑯᐊ 

ᓯᕗᓪᓕᐅᔾᔭᐅᓐᖏᓐᓇᓲᖑᖕᒪᑕ ᐃᓕᓐᓂᐊᖅᑎᓄᑦ 

ᕿᑐᕐᖓᕆᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑖᓐᓇ ᑐᑭᓯᓇᑦᑎᐊᖅᑐᖅ 

ᑕᐃᒪᐃᓕᖓᔪᔅᓴᐅᒐᒥᓗ. ᐃᓱᒪᒋᑐᐃᓐᓇᖅᑕᕋᑦᑕᐅᖅ 

ᐅᓇ ᒪᓕᒐᖃᖅᑐᖅᑲᐃ ᐃᓕᓐᓂᐊᕐᓂᓕᕆᔨᒃᑯᑦ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

634 

ᐅᐱᕐᖔᖑᓕᕋᐃᒻᒪᑦ ᐊᐅᔭᐅᓕᕋᐃᒻᒪᑦ 

ᒪᑐᓯᒪᖃᑦᑕᖓᕐᓖᓛᒃ ᐸᓐᓂᖅᑑᒥ 

ᑕᐃᒪᐃᑐᐃᓐᓇᐅᔪᔅᓴᐅᔪᐃᑦ ᐊᓯᖏᑦ ᓄᓇᓖᑦ 

ᐸᐃᕆᕕᖁᑎᓖᑦ ᐃᓕᓴᕕᖓᑕ ᐃᓗᐊᓂ? 

 

ᒪᑐᓯᒪᖃᑦᑕᑐᔅᓴᐅᒥᒻᒪᑕᑦᑕᐅᖅ ᖃᓄᐃᑉᐳᒃᑭᐊᖅ? 

ᑕᐃᒫᒃ ᐊᐱᖅᑯᑎᒋᕋᑖᖅᑕᕋ ᐃᓕᓐᓂᐊᖅᑏᑦ 

ᐊᐅᔭᒃᑯᑦ ᐃᖅᑲᓇᐃᔭᕋᓱᑦᑎᓪᓗᒋᑦ ᐃᓚᖏᑦ 

ᐱᔭᕆᐊᑐᓴᓲᖑᒻᒪᑕ ᐸᐃᕆᕕᑕᖃᑦᑎᐊᖅᑎᓐᓇᒍ 

ᐸᐃᕆᕕᓪᓕ ᑕᑕᐃᓐᓇᕐᖓᑕ ᐸᓐᓂᖅᑑᒥ ᒪᕐᕉᒐᓗᐊᒃ.  

 

ᑖᓐᓇ ᐃᓱᒪᒋᔭᐅᓯᒪᒻᒪᑕᕐᒪᖔᕐᓘᓐᓃᑦ ᐅᐱᕐᖔᒃᑯᑦ 

ᐊᐅᔭᒃᑯᑦ ᐸᐃᕆᕕᒃ 

ᒪᑐᐃᖓᑎᑕᐅᒍᓐᓇᓲᖑᓐᖏᑐᐃᓪᓕᖃᐃ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᓇᓗᓇᖏᒻᒪᑦ ᐊᐅᔭᒃᑯᑦ 

ᐃᖅᑲᓇᐃᔭᐃᓐᓇᕈᒪᖃᑦᑕᖅᑐᐃᑦ ᐃᓛᒃ 

ᐃᖅᑲᓇᐃᔭᐃᓐᓇᖃᑦᑕᕋᓗᐊᖅᑐᐃᑦ ᑕᒪᒃᑯᐊ 

ᐸᐃᕆᕕᒻᒦᑦᑎᑦᓯᖃᑦᑕᕋᓗᐊᖅᑎᓪᓗᒋᑦ 

ᐃᓕᓐᓂᐊᕐᓇᐅᑎᓪᓗᒍ. ᑖᑯᐊᓕ ᑲᑎᒪᔨᐅᖃᑦᑕᖅᑐᑦ 

ᐸᐃᕆᕕᒻᒥ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᓕᔩᑦ 

ᑲᑎᒪᔨᖏᑦᑕᐅ ᑖᒃᑯᐊ ᑐᑭᑖᖅᓯᑦᓯᖃᑦᑕᖅᑐᐃᑦ 

ᐊᐅᔭᐅᓂᖓᓂ ᒪᑐᓂᐊᕐᒪᖔᓪᓗᑭᐊᖅ ᐃᒪᖏᑦ 

ᒪᑐᐃᖓᑐᐃᓐᓇᖃᑦᑕᐸᓪᓚᐃᒻᒥᔫᒐᓗᐊᑦ ᑭᓯᐊᓂ 

ᓇᒻᒥᓂᖅᓱᖅᑎᑕᐅᖃᑦᑕᖅᑐᐃᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐃᓚᒋᓗᒋᑦ ᑕᐃᒃᑯᐊ ᐸᐃᕆᕕᓂᑦ  

ᑲᑎᒪᔨᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᒪᒥᐊᓇᖅ. ᖁᔭᓐᓇᒦᒃ. ᑕᐃᒪ 

ᑕᐃᒪᒍᒪᓂᐊᕐᓂᖅᑲᑕ ᓄᓇᓕᒻᒥ 

ᐊᐱᕆᒋᐊᖃᕐᒥᔪᐃᖃᐃ ᐃᓕᔅᓯᓐᓄᑦ ᐅᕝᕙᓗ 

ᓇᒻᒥᓂᖅᓱᖅᑐᑎᑦ 

ᐊᐱᕆᒋᐊᑐᕙᓐᖏᑦᑐᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓕᓐᓂᐊᖅᑐᓕᕆᔩᖅᑲᐃᑦ ᑕᐅᑯᖓ 

ᑐᕌᕈᑎᑦ ᑑᕋᕈᓐᓇᖅᐸᑦ ᐃᑲᔪᖅᓱᑐᐃᓐᓇᕋᔭᖅᑕᕗᓪᓖ 

ᑕᒃᑯᐊ ᐃᓕᓐᓂᐊᕐᕖᑦ ᐊᐅᔭᒃᑯᑦ 

ᐊᑐᖅᑕᐅᒍᒪᖃᑦᑕᓲᖑᒻᒪᑕ ᓲᓗᒃ ᐱᓐᖑᐊᕐᕕᒋᑎᒍᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑖᑦᓱᒧᖓᑦᑕᐅ 

ᑐᑭᑖᖅᑎᑦᓯᔨᐅᖃᑦᑕᑎᓪᓗᒋᑦ 

ᐊᑐᖅᑕᐅᑲᓐᓂᕈᓐᓇᑐᐊᖅᐸᑕ ᓈᒻᒪᑦᑯᒃᑐᑦ 

ᐃᑲᔪᖅᑐᑐᐃᓐᓇᕋᔭᖅᑕᕗᑦ. ᖁᔭᓐᓇᒦᒃ, 

ᐃᑦᓯᕙᐅᖅᑖ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑐᑭᓯᓇᖅᓯᑲᓐᓂᑕᕆᕗᖅ. ᐅᓇ 

ᑭᖑᓪᓕᖅᐹᒥ ᐊᐱᕆᒍᒪᔭᕋ. ᑕᐃᒃᑯᐊ 

ᖃᐅᔨᓴᖅᑎᐅᖃᑦᑕᖅᑐᐃᑦ ᐸᐃᕆᕕᒻᒥ ᕿᑭᖅᑖᓗᒻᒥ 

ᖃᑦᑎᐅᓲᖑᕙᒃᑭᐊᖅ ᓄᓇᓕᓐᓂ 

ᐱᕙᓪᓕᐊᔪᓕᕆᔨᐅᔪᑦ ᐸᖕᓂᖅᑑᒥ 

ᐊᑕᐅᓯᐅᕙᔪᖏᒃᑲᓗᐊᕐᖓᑦ ᐸᖕᓂᖅᑑᒥ 

ᐊᑕᐅᓯᑑᖃᑦᑕᓕᔨᖅᑐᖃᐃ ᕿᑭᖅᑖᓗᒻᒧᑦ 

ᑕᐃᒪᐃᑦᑐᓕᕆᔨ ᓚᐃᓴᓐᔅᓂ ᑲᒪᑲᑦᑕᖅᑐᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.   

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᑯᐊ ᓯᑕᒪᐅᔫᒐᓗᐊᑦ 

ᐃᓕᓐᓂᐊᓕᓵᖅᑐᓕᕆᔨᒃᑯᑦ. ᐸᖕᓂᖅᑑᒥ ᐱᑕᓕᒃ 

ᐃᖃᓗᓐᓂᑦᑕᐅ ᐱᑕᓕᒃ ᐊᒻᒪ ᐊᓯᖏᑦ ᑲᖏᖅᓯᓂᖅ 

ᐃᖃᓗᑦᑑᑦᓯᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓇᑲᓱᒃ ᑕᐃᒫᖅᑮᑦ? 

ᒥᔅ ᓇᑲᓱᒃ 

 

ᓇᑲᓱᒃ: ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᐅᓗᐊᖐᑦᑐᒐᓗᐊᖅ ᓯᐊᕐᒪᖅᑕᐅᓯᒪᔪᓂᑦ 

ᐊᓪᓚᕝᕕᓂ ᐃᖅᑲᓇᐃᔮᒃᓴᕐᔫᔭᓚᐅᖅᓯᒪᒻᒪᑕ ᑕᐃᒃᑯᐊ 

ᐸᐃᕆᕕᒻᒥ ᖃᐅᔨᓴᖅᑎᐅᔪᑦ. ᑎᓴᒪᐅᑉᐸᑕ 

ᕿᑭᖅᑖᓗᒻᒥ  ᐊᑕᐅᑕᓯᕐᒥ ᐊᒥᐊᒃᑯᓯᒪᓕᖅᑐᐃᖃᐃ 

ᑕᐃᒪᐃᑦᑐᓕᕆᔩ 

ᐸᖕᓂᖅᑑᒥᑦ ᐊᓯᖏᓐᓄᑦ ᓅᑕᐅᓯᒪᔪᖅᑲᐃ 

ᖃᓄᑭᐊᖅ. ᓇᓗᓇᐃᑦᑎᕈᓐᓇᖅᑕᐃᖃᐃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓂᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᑯᑎᖓᓪᓗ ᑖᓐᓇ 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᑦ 

ᐱᔨᑦᑎᕋᖅᑎᖏᓐᓂᒃ ᑭᐅᑎᒋᐊᕈᓐᓇᕈᒃᑯ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖓᓱᓂᒃ ᐱᒋᐊᕈᑎᖃᓚᐳᖅᓯᒪᔪᒍᑦ 

ᐸᐱᕆᕕᓕᕆᓂᖅ ᐊᕕᒃᑐᖅᓯᒪᔪᓄᑦ ᐊᒻᒪᓗ 

ᕿᑭᖅᑕᓃ ᐊᑕᐅᓯᒃᑲᓂᕐᓂᑦ ᐊᑕᐅᓯᕐᒥᑦ 

ᐸᖕᓂᖅᑑᒦᑦᑐᓂ ᐊᐃᐸᖓ ᐃᖃᓗᓐᓃᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑕᐃᑲᓂ 

ᐃᖅᑲᓇᐃᖃᑦᑕᖅᐸᓚᐅᕋᒪ ᐃᓚᖓᑦ ᑲᑎᒪᔭᖓᓂ 

ᑕᐃᒫᒃ ᓲᔪᕆᓯᒪᕙᓚᐅᕋᒃᑯ ᓯᐊᕐᒪᖅᑕᐅᓯᒪᔪᓂᑦ 

ᐊᓪᓚᕝᕕᓂ ᐃᖅᑲᓇᐃᔮᒃᓴᑦ ᐃᖃᓗᓐᓄ 

ᐅᑎᖅᑎᑕᐅᓯᒪᔫ? ᐸᖕᓂᖅᑑᒥᑦ ᐲᖅᓯᔪᖃᖅᑲᑦ 

ᐊᓯᐊᓂᖔᖅ ᑭᖑᕝᕕᖅᑐᒥ ᐱᒋᐊᖃᖅᓯᒪᔫᔮᖅᐸᒻᒪᑕ 

ᓯᐊᕐᒪᖅᑕᐅᓯᒪᔪᓂᑦ ᐊᓪᓚᕝᕕᓂ ᐃᖅᑲᓇᐃᔮᒃᓴ 

(ᑐᓵᔨᑎᒍᑦ) ᑕᐃᒫᒃ ᑕᐃᒪ ᐊᐱᕆᕗᖓ ᑖᓐᓇ 

ᓯᐊᕐᒪᖅᑎᑕᐅᓯᒪᔪᒥᑦ ᑕᐃᓐᓇ ᐸᓐᓂᖅᑑᑉ ᓯᓚᑖᓂᑦ 

ᐃᓐᓄᑦᑕᐅᓯᒪᖔᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᑖᓐᓇ ᑐᑭᒧᐊᖅᑎ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᔅ ᒫᐸᑦ 

ᑭᐅᑎᒋᐊᒃᑲᓐᓂᕈᓐᓇᕈᒃᑯ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᑲᓂ ᐋᖅᑭᒃᓱᕿᐊᒃᑲᓐᓂᕋᑦᑎᒍ 

ᐱᓕᕆᕝᕕᒃ 26-ᓂᖔᖅ ᒥᓂᔅᑕᐃᑦ ᑲᑎᒪᔨᖏᑦ 

ᐊᖏᖅᑕᐅᓚᐅᖅᑐᑦ ᑕᐃᔅᓱᒪᓂ. 6-ᓂᑦ 

ᐃᓚᓐᖓᐃᓚᐅᖅᑐᑎᒃ ᒪᕐᕉᓐᓂᓪᓗ 

ᐅᑎᖅᑎᑦᑎᓚᐅᖅᓯᒪᔪᑦ, ᑕᐃᒪᓕ ᑎᓴᒪᓂᑦ 

ᐊᓯᐅᔨᕗᒍᑦ ᑖᒃᑯᐊ ᐱᔾᔪᑎᖃᓗᐊᖅᑐᑦ ᑕᐃᒫᒃ 

ᐃᓄᐃᑦ ᐊᒥᓲᓂᖅᓴᐅᓚᐅᕐᒪᑕ ᐊᒻᒪᓘᓐᓃᑦ 

ᐊᑯᓂᐊᓗᒃ ᐃᓐᓄᒍᓐᓇᖃᑦᑕᓚᐅᓐᖏᓐᓂᑦᑎᒍᑦ 

ᐊᒻᒪᓗ ᐃᖅᑲᓇᐃᔭᖅᑏᑦ ᐃᓚᖏᑦ ᐊᒥᒐᓚᐅᖅᑐᑎᒃ. 

ᔫᓂ 2016-ᖑᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒍᒪᓪᓗᖓ ᑖᒃᑯᐊ ᐸᐃᕆᕖᑦ ᑖᒃᑯᐊ 

ᑎᑎᕋᕐᕕᖏᑦ ᐃᓄᖃᓐᖏᒻᒪᑕ. ᐊᐃᑦᑖᖑᒻᒪᑦ ᑖᒃᑯᐊ 

ᐃᖃᓗᓐᓄᑦ ᐅᑎᖅᑎᑕᐅᓂᖏᓐᓄᑦ. 

ᐊᐃᑦᑖᖑᒐᓗᐊᖅ ᓯᓚᑖᓄᑦ ᐸᓐᓂᖅᑑᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᓗᐊᑐᐃᓐᓇᖅ. 

ᐅᖃᕈᒪᕖᑦ, ᐅᖃᕐᕕᒋᒍᒪᕕᐅᒃ? ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᓲᕐᓗ ᐃᓪᓗᑭᑦᓴᕐᓂᖅ 

ᐱᔾᔪᑎᒋᔭᐅᓗᐊᓐᖑᐊᖅᐸᓪᓚᐃᒻᒪᑦ ᑕᒪᒃᑯᐊ 

ᐊᓪᓚᕝᕖᓪᓗ ᐃᓂᖏᑦ ᓇᓕᐊᓐᓄᑐᐃᓐᓇᖅ 

ᐱᓕᕆᕝᕕᐅᔪᒧᑦ ᐱᔭᐅᒍᒪᐃᓐᓇᖃᑦᑕᓲᖑᒥᒻᒪᑕ. 

ᑖᒃᑯᐊ ᐅᑉᐱᕆᓪᓗᑎᒍ 

ᑕᐃᒪᐃᓕᖓᒋᐊᖃᖅᓯᒪᒐᓗᐊᖅᑐᑦ, ᐅᓄᖅᑑᒐᓗᐊᑦ 

ᑭᓯᐊᓂ ᑲᔪᓯᑎᒐᓱᐊᖏᓐᓇᐅᔭᖅᑕᕗᑦ ᑕᒪᓐᓇ 

ᐱᓕᕆᐊᕆᔭᕆᐊᖃᖅᑕᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᓇᐃᓈᖅᓯᒪᔪᖅ ᐊᖏᔪᖅᑲᐅᑎᓂᒃ ᑖᒃᑯᐊ 

ᐃᓕᓐᓂᐊᓕᓵᖅᑐᓄᑦ ᐊᒻᒪᓗ 

ᐸᐃᕆᕕᓐᓄᑦ. ᑕᐃᒪ ᐅᓪᓛᖅ 10-ᒥᓂᔅᒥᑦ 

ᐱᔭᕇᖅᑲᐅᒐᕕᑦ, 1-ᒥᓂᖃᖅᐳᑎᑦ. ᑕᐃᒪ ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐸᐃᕆᕕᓐᓂᑦ ᐃᖅᑲᓇᐃᔭᖅᑎᓄᑦ ᑕᕝᕙᓂ 

ᐅᓂᒃᑳᓂᑦ ᑎᑎᕋᕐᕕᖓ ᐱᓕᕆᕝᕕᐅᑉ ᖃᓄᖅ 

ᐅᖃᐅᑎᔭᐅᓲᖑᕙ ᐸᐃᕆᕕᓐᓂᑦ ᑖᒃᑯᐊ ᑎᒥᐅᔪᒧᑦ 

ᐃᖅᑲᓇᐃᔭᖅᑎᒋᔭᐅᔪᑦ ᒐᕙᒪᒃᑯᓐᓅᑎᑦᑐᖅ. ᖃᓄᖅ 

ᐅᖃᐅᑎᒋᐊᓲᕆᕕᓯᐅᒃ ᐸᐃᕆᕖᑦ ᒪᑯᓄᖓ 

ᐱᕋᔭᒃᓯᒪᔪᓄᑦ ᐃᒫᓪᓘᓐᓃᑦ 

ᖃᐅᔨᒋᐊᖅᑕᐅᓂᖏᑎᒍᑦ ᐃᖅᑲᓇᐃᔭᖅᑎᖏᑦ 

ᐸᐃᕆᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᐃᒪᐃᑦᑕᕆᐊᖃᖁᖃᑦᑕᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓗᓕᑯᓘᔭᓂᒃ ᒪᓕᒋᐊᖃᖅᑎᑕᐅᕚᑦ ᓄᓇᕗᒻᒥᑦ 

ᐸᐃᕆᕕᓕᒫᓄᑦ ᐅᕝᕙᓘᓐᓃᑦ ᑕᒪᒃᑯᓂᖓ 

ᑐᓴᐅᒪᑎᑕᐅᖃᑦᑕᓐᖏᓚᓯ? ᑕᕝᕙ ᑭᖑᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᐄ, ᐊᑐᖅᑕᐅᔭᕆᐊᖃᖅᑎᑕᕗᑦ 

ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖏᑕ ᐃᓚᒋᒻᒪᒍ ᑕᒫᓂ 

ᐸᐃᕆᕕᖁᑎᑦᑎᓐᓂᑦ. ᑕᒪᒃᑯᐊ ᑕᐃᒪᐃᑦᑐᓂᒃ 

ᓄᐊᑕᐅᖃᓯᐅᔾᔭᐅᖃᑦᑕᖅᑐᑦ. ᑕᒪᑐᒧᖓᓕ ᖃᓄᕐᓗ 

ᐅᓗᐊᓇᓐᖏᒃᑲᓗᐊᕐᒪᖔᖅ ᐃᒪᓐᓇ ᐱᕋᔭᒃᓯᒪᓂᖓ, 

ᖃᐅᔨᒋᐊᖅᑕᐅᓂᖓᑕ ᖄᒃᑲᓐᓂᐊᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᑕᐃᒃᑯᐊ ᓇᐃᓈᖅᓯᒪᔪᑦ ᐊᐱᖅᑯᑎᒥᓃᑦ 

ᐱᓕᒻᒪᒃᓴᔭᐅᓂᖓ ᐸᐃᕆᕕᖕᓄᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 

ᒥᓂᔅᑕ, ᓴᓇᔨᑎᓪᓗᒍ. ᑕᐃᒪ ᓇᓗᓇᐃᔭᖅᑲᐅᒐᕕᑦ 

106-ᒥ ᑮᓇᐅᔭᖅᑐᕈᑎᒃᓴᑦ ᐸᕐᓇᐅᑏᑦ 

ᐸᐃᕆᕝᕕᓕᕆᓂᕐᒧᑦ ᑐᒃᓯᕋᐅᑎᑎᒍᑦ ᐊᒻᒪ 

ᑮᓇᐅᔭᓂᒃ ᑐᓂᓯᖃᑦᑕᕐᓂᕋᖅᖢᓯ.  

 

ᑕᐃᒪ ᐃᒃᐸᒃᓴᖅ ᓇᓗᓇᐃᔭᓚᐅᖅᑐᖓ 

ᓴᓂᕋᔭᑐᐊᖃᐅᓇᐃ ᐸᐃᕆᕝᕕᖃᖏᑦᑐᖓᐃ, 

ᑕᒪᓐᓇᐃᑎᓪᓗᒍ ᓇᓗᓇᐃᖅᑲᐅᖕᒥᒐᔅᓯ. ᐄ, 

ᐱᒋᐊᕈᑎᖏᓐᓂᒡᒎᖅ ᑮᓇᐅᔭᕐᒥᒃ ᑐᓂᓯᔪᓐᓇᕋᔅᓯ. 

ᑕᕝᕙᓕᖃᐃ ᐃᓕᓐᓂᐊᖅᑐᐃᑦ 

ᓄᖅᑲᕐᓂᐊᓕᖅᑎᓪᓗᒋᑦ ᐅᐱᕐᖔᖑᔪᖅ, 

ᐃᓕᓐᓂᐊᒃᑲᓐᓂᓕᕈᑎᖃᐃ ᓴᓂᕋᔭᖕᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᒃᓯᒪᕙᒪᑦ ᓴᓂᕋᔭᒻᒧᑦ 

ᑖᔅᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑕᒪᒃᑯᐊ ᐸᐃᕆᕝᕕᖃᓐᖏᑦᑐᐃᑦ 

ᑕᐅᑐᑦᑕᐅᓂᖅᓴᐅᒋᐊᖃᑦᑕᖅᑐᑦ ᓇᓕᐊᓐᓄᑐᐃᓐᓇ 

ᐱᓕᕆᔨᑦᑕ ᓲᕐᓗ ᑲᒪᒋᐊᖃᑦᑕᕈᓐᓇᑐᐊᕈᑎᒃ 

ᑕᐃᓐᓇᓗ ᒐᕙᒪᑐᖃᒃᑯᑎᒍ ᐊᖏᖃᑎᒌᒍᑎ 

ᐱᖓᓱᓄᑦ ᐊᕐᕌᒍᓄᑦ ᑐᕌᖓᔪᖅ.  

 

ᑕᐃᑲᓂ ᐊᖏᖃᑎᒌᒍᑎᒃᑯᑦ ᑕᒪᒃᑯᐊ ᐸᐃᕆᕖᑦ 

ᐱᑕᖃᓐᖏᓐᓂᖅᓴᐅᓂᖏᑦ ᓲᕐᓗ 

ᒪᑉᐱᖅᓯᒍᒪᒐᓱᐊᖅᑐᐃᑦ, ᑕᐃᑰᓇ 

ᑮᓇᐅᔭᖃᖅᑎᑕᐅᖃᑦᑕᕐᓂᐊᖅᑐᑦ $220,000 

ᐊᕐᕌᒍᑕᒫᑦ. ᑖᓐᓇ (ᑐᓵᔨᑎᒍᑦ) ᑖᓐᓇ ᐸᐃᕆᕕᓐᓂᑦ 

ᓴᖅᑭᑕᐅᓂᖏᑦ ᑐᕌᖓᔪᑦ, ᑭᐅᑦᑎᐊᖅᐸᕋᖃᐃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᑦᑎᐊᕋᕕᐅᒃ. ᑕᐃᒪ ᑖᓐᓇ 

ᐊᕐᕕᐊᒧᑦ ᒪᓕᒐᓕᐅᖅᑎ ᐊᐱᕆᖅᑲᐅᒻᒥᖕᒪᑦ, 

ᐅᑯᐊᓕᖃᐃ ᐸᐃᕆᕝᕕᓕᕆᔩᓇᐃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᓕᖅᑎᑕᐅᖔᕈᓐᓇᖅᑐᐃᑦ. ᑕᐃᒪ ᑖᓐᓇ 

ᐋᒃᑳᖅᑲᐅᒐᓗᐊᖅᑎᓪᓗᒍ, ᐃᒪᓐᓇᓕᑭᐊᖅ ᑕᐃᒪ. 

ᑖᓐᓇ ᓴᓂᕋᔭᒃ ᑕᐃᒪ ᐸᐃᕆᕝᕕᖃᖏᓐᓂᑯᖓᓄᑦ 

ᐱᒋᐊᕈᑎᒃᓴᖓᓂᑦ ᑖᔅᓱᒪᖓ $220,000-ᒥᑦ, 

ᑖᓐᓇᑦᑕᐅᖃᐃ ᐱᒋᐊᕈᑕᐅᓗᓂ 

ᐃᖅᑲᓇᐃᔭᖅᑎᑦᑎᓚᐅᑲᒍᓐᓇᕋᔭᖅᐱᓯ ᒐᕙᒪᒃᑯᓐᓄᑦ 

ᐃᖅᑲᓇᐃᔭᓚᐅᑲᑦᑐᓂᒃ ᐃᓕᓐᓂᐊᕐᓂᖅ 

ᐱᒋᐊᒃᑲᓐᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ.  ᑕᐃᓐᓇ ᐊᖏᖃᑎᒌᒍᑎᒋᓯᒪᔭᕗᑦ 

ᒐᕙᒪᑐᖃᒃᑯᓐᓄᑦ 

ᓇᓗᓇᐃᖅᓯᒋᐊᓚᒃᑖᖅᓯᒪᔫᒐᓗᐊᖅ ᐃᓗᓕᖏᓐᓂᒃ 

ᑭᓯᐊᓂ ᑖᓐᓇ ᑮᓇᐅᔭᖅ ᓲᕐᓗ 

ᒪᑉᐱᖅᓯᒍᑎᒋᔭᐅᓗᓂ ᓇᔪᕐᓂᐊᖅᑕᖏᓐᓂᖃᐃ 

ᑐᕌᖓᓂᖅᓴᐅᒐᔭᖅᑰᖅᑐᖅ, ᓲᕐᓗ 

ᐱᑕᖃᖏᑦᓯᐊᒻᒪᕆᑦᑐᓄᑦ. ᑭᓯᐊᓂᑦᑕᐅᖅ 

ᐊᓯᖏᑦᑎᒍ ᑕᐃᓐᓇ ᐊᖏᖃᑎᒌᒍᑎ 

ᑮᓇᐅᔭᓂᒃᑕᐅᖅ ᓴᓂᕐᕙᐃᓯᒪᔪᑦ ᐊᐅᓚᔾᔪᑎᓄᑦ 

ᐱᓕᒻᒪᒃᓴᐅᑎᓄᑦ ᐃᓕᓐᓂᐊᕈᑎᒋᔭᐅᓂᐊᖅᑐᑦ 

ᑕᐃᒃᑯᐊ ᐸᐃᕆᕕᖕᓂᒃ ᐃᖅᑲᓇᐃᔭᖅᑎᒋᔭᐅᔪᓄᑦ. 

ᐊᒻᒪᑦᑕᐅᖅ ᓲᕐᓗ ᐃᓕᓐᓂᐊᕈᑎᒃᓴᐃᑦ ᑕᐃᑲᓂ 

ᐊᑐᖅᑕᐅᒍᓐᓇᖃᑦᑕᕐᓂᐊᖅᑐᐃᑦ ᑕᒪᒃᑯᐊ 

ᐸᐃᕆᔩᓃᖃᑦᑕᖅᑐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᔭᑦᑎᐊᕋᕕᐃᒃ. 

ᐃᖅᑲᓇᐃᔭᖅᑎᑕᖃᖅᑰᓛᖏᑦᑐᖅ 

ᑐᑭᓯᖅᑰᔨᓵᖅᐳᖓ. ᑕᐃᒪ ᐅᕗᖓ 

ᓴᖑᒋᐊᓚᐅᕐᒥᓚᖓ, ᑕᐃᒪ ᒪᒃᑯᓗᐊᖅᑐᐃᓂᓛᒃ 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᑕᒻᒪᖅᑯᖓ. ᒥᔅᑕ 

ᕿᓐᖑᖅ ᐅᖃᖅᑲᐅᖕᒪᑦ ᑖᒃᑯᐊ ᒪᒃᑯᒃᑐᐃᑦ 

ᒫᓐᓇᐅᓕᖅᑐᖅ ᕿᑐᕐᖓᖃᖃᑦᑕᓕᕐᒪᑕ, ᓱᓕ 

ᐃᓕᓐᓂᐊᕌᓂᓐᖏᑎᓪᓗᒋᑦ ᐅᕙᒍᑦ 

ᐃᑲᔪᖅᓱᕋᓗᐊᖅᑎᓪᓗᑕᒎᖅ 

ᒪᓕᒐᓕᐅᖅᑎᐅᔪᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ 

ᒪᒃᑯᒃᑐᓯᒍᑦ ᐃᓕᓐᓂᐊᕌᓂᖃᑦᑕᕆᑦᑎ. 

ᑖᓐᓇᐅᒐᓗᐊᖅᑎᓪᓗᒍ ᑕᐃᒪ ᐸᐃᕆᕝᕕᖃᖏᓪᓗᑕ 

ᐆᒃᑑᑎᒌᓐᓇᕐᓂᐊᕋᒃᑯᑦ ᓴᓂᕋᔭᒃ ᑕᑯᔭᐅᖁᖕᒥᒐᒃᑯ.  

 

ᓴᓂᕋᔭᖕᒥᐅᖅᑲᐃ ᑕᕝᕙ ᑕᐃᒪᓐᓇᑦᑕᐅᖅ ᐊᒥᓱᐃᑦ 

ᒪᒃᑯᒃᑐᐃᑦ ᕿᑐᕐᖓᖃᐅᓕᕐᒥᖕᒪᑕ, 

ᓇᓗᓇᐃᔭᕐᕕᒋᔪᓐᓇᖅᐱᒌᑦ ᑖᒃᑯᐊ ᓄᓇᕘᒻᒥᐅᑦ 

ᑕᒪᓐᓇ ᒪᒃᑯᓗᐊᖅᖢᑎᒃ ᕿᑐᕐᖓᖃᖃᑦᑕᖅᑐᐃᑦ 

ᓇᐅᒃᑯᒃᑲᓐᓂᖅ? 

 

ᐃᑲᔪᕈᓐᓇᖅᐱᓯᐅᒃ ᑐᒃᓯᕋᐅᑎᑎᒍᑦ ᐅᕝᕙᓘᓐᓃᑦ 

ᐱᒋᐊᕈᑎᒃᓴᖏᓐᓂᒃ ᓇᓗᓇᐃᔭᖅᑲᐅᔪᑦ $700-ᒥ 

ᐃᑲᔪᖅᑕᐅᔪᓐᓇᖃᑦᑕᖅᑐᐃᑦ. ᑕᐃᒪᓕ  

ᐃᓕᓐᓂᐊᓐᖏᓚᐅᑲᓕᕋᓗᐊᖅᑎᓪᓗᒋᖅᑲᐃ 

ᐃᑲᔪᖅᑕᐅᔪᓐᓇᖃᑦᑕᖅᐳᑦ ᓱᓕ ᑕᕝᕘᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᑕᒪᒃᑯᐊ 

ᐃᓕᓐᓂᐊᖅᑎᖁᑎᖃᖃᑦᑕᖅᑐᒍᑦ 

ᕿᑐᕐᖓᖅᑖᖃᑦᑕᖅᑐᓂᒃ ᐊᒻᒪᑦᑕᐅᖅ 

ᐃᑲᔪᖅᓱᐃᓐᓇᕈᒪᔭᕗᑦ ᐃᓕᓐᓂᐊᕐᓂᖓ 

ᑲᔪᓰᓐᓇᖁᓗᒍ ᐱᔭᕇᕐᓂᐊᕐᒪᑦ ᖁᕝᕙᓯᓐᓂᓕᒃ 12-

ᒥ. ᑕᐃᒪᐃᓐᓂᑯᖓᓄᑦ ᑖᒃᑯᐊ 18-ᓂᑦ 

ᐅᑭᐅᖃᑐᐊᕈᑎᒃ ᐊᑖᓄᓪᓗ ᑮᓇᐅᔭᑎᒍᑦ 

ᐃᑲᔪᖅᓱᐃᓐᓇᕈᓐᓇᖅᑕᕗᑦ ᑭᓪᓕᖃᕐᓗᓂ $700. 

ᑖᒃᑯᐊᓗ ᐸᐃᕆᕕᖃᓐᖏᒃᑲᓗᐊᕈᑎᑦ ᓲᕐᓗ 

ᓴᓂᕋᔭᒻᒥ ᐸᐃᕆᔨᒃᓴᖅᑖᕈᓐᓇᑐᐊᖅᐸᑕ 

ᓚᐃᓴᓯᒪᓐᖏᒃᑯᑎᒎᖏᑦᑑᒐᓗᐊᖅ ᑭᓯᐊᓂ ᑖᓐᓇ 

ᓱᓕ ᑮᓇᐅᔭᖅ ᐃᑲᔪᖅᓲᑎᒋᔭᐅᒍᓐᓇᖅᑐᖅ ᑭᓯᐊᓂ 

ᑐᔅᓯᕋᐅᑎᑖᖅᑳᕆᐊᖃᕋᔭᖅᑐᒍᑦ ᑕᐃᔅᓱᒪᖓᑦ 

ᐊᖓᔪᖅᑳᕆᔭᐅᔪᒧᑦ ᕿᑐᕐᖓᖃᖅᑐᒧᑦ. ᐊᒻᒪᓗ, 

ᑲᔪᖏᖅᓴᑐᐃᓐᓇᖅᐸᒋᑦ ᐊᒻᒪᓗ ᐃᓛᖃᐃ 

ᓇᓕᐊᑐᐃᓐᓇᖅ ᓄᓇᖅᑲᑎᒋᔭᐃᑦ ᑭᒡᒐᑐᖅᑕᐃᑦ 

ᑕᒪᔅᓱᒨᓇ ᐃᑲᔪᖅᑕᐅᒍᓐᓇᑐᐊᖅᐸᑦ ᑕᕝᕗᖓ ECO-

ᖑᓂᕋᖅᑕᐅᔪᓄᑦ Early Childhood Officers-ᓄᑦ 

ᖃᐅᔨᒃᑲᐅᑎᒍᓐᓇᖅᑐᖅ ᑕᐃᒫᒃ ᖃᓄᖅ 

ᐃᑲᔪᖅᑕᐅᒋᐊᒃᑲᓐᓂᕈᓐᓇᕋᔭᕐᒪᖔᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ 

ᓇᓗᓇᐃᔭᕐᒪᑦ. ᐄ, ᑕᐃᒪᓐᓇᐅᒐᓗᐊᖅᑎᓪᓗᒍ ᑕᐃᒪ 

ᐸᐃᕆᕝᕕᖃᓐᖏᒃᑲᓗᐊᖅᑎᓪᓗᑕ ᑕᒪᒃᑯᐊ ᐃᒻᒪᖃ 

ᓱᓕ ᐃᓕᓐᓂᐊᕆᐊᕈᒪᒍᓂ ᑕᐃᒪ 

ᐃᓕᓐᓂᐊᕆᐊᕈᒪᒍᓂ ᑕᐃᒪ ᐊᖓᔪᖅᑳᖓᑕ 

ᐃᑲᔪᕋᔭᕐᒥᖕᒪᒍ ᐱᓯᒪᓚᐅᑲᓪᓗᓂᐅᒃ 

ᐃᓕᓐᓂᐊᕐᕕᒻᒥ.  

 

ᑕᐃᒪ ᐸᐃᕆᕝᕕᖃᓐᖏᓪᓗᑕ ᐅᑭᐊᔅᓵᖅ 

ᓴᖅᑭᖏᒻᒥᑉᐸᑦ ᑕᐃᒪᓐᓇ ᒪᒃᑯᑦᑐᒥᒃ 

ᐃᓕᓐᓂᐊᕆᐊᖅᑐᖃᕈᒪᑉᐸᖅᑲᐃ ᑕᐃᒪᓐᓇ 

ᐊᖓᔪᖅᑳᖏᓐᓂᒃ ᐱᓯᒪᔭᐅᓂᐊᕐᓗᓂ. ᑖᓐᓇ 

ᐊᖓᔪᖅᑳᖑᔪᖃᐃ ᑖᓐᓇ ᑮᓇᐅᔭᕐᓂᑦ ᑕᕝᕙᖓᑦ 

ᐃᓕᒃᓯᓃᖔᖅᑐᒥᑦᑕᐅᖃᐃ 

ᐱᑎᑕᐅᕌᕐᔪᒍᓐᓇᖃᑦᑕᕆᕗᖅ ᐸᐃᕆᕕᒃᑕᖃᓐᖏ 

ᐆᒃᑑᑎᒋᓗᒍ. ᑭᖑᓪᓕᖅᐹᕆᓗᒍ ᑖᓐᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄᓗᐊᕌᓗᒃ. ᑖᒃᑯᐊ 

ᐃᓕᓐᓂᐊᖅᑕᑐᐊᖅᐸᑕ ᕿᑐᕐᖓᖃᕐᓗᑎᑦ ᑕᕝᕘᓇ 

ᒪᒃᑯᑦᑐᑦ ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᖏᓐᓇᖁᓪᓗᒋᑦ ᑕᐃᒃᑯᑎᒎᓇ 

ᐃᑲᔪᖅᑕᐅᒐᔭᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᒪᒃᐱᖅᑐᒐᕐᓂᑦ ᑕᓪᓕᒪᓂᑦ ᑲᒪᒋᔭᖃᕆᐊᖃᕈᑦᑕ. 

ᐊᐱᖅᑯᑎᖃᕈᔅᓯ ᒥᓂᔅᑕ ᐱᕕᖃᓐᖏᑯᔅᓯ 

ᐅᖃᐅᓯᒃᑯᑦ ᐊᐱᖅᑯᑎᓂᑦ ᐊᑐᕈᓐᓇᓂᐊᖅᑐᓯ 

ᐊᒻᒪᓗ ᒥᔅ ᖃᒥᓐᖑᐊᖅ ᐊᑕᐅᓯᕐᒥᒃ ᓱᓕ 

ᐊᐱᖅᑯᑎᒃᓴᖃᕐᒪᑦ. ᒥᔅᑕ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᐊᑕᐅᓯᕐᒥᒃ 

ᐊᐱᖅᑯᑎᖃᒃᑲᓐᓂᕈᓇᕋᒪ. ᐃᒃᑯᐊ 

ᐃᓕᓐᓂᐊᖅᑎᑕᐅᔪᓐᓇᕐᒪᑕ ᑕᐃᒃᑯᐊ ᐸᐃᕆᕕᖕᒥ 

ᐃᖅᑲᓇᐃᔭᖃᑦᑕᖅᑐᑦ, ᒪᒥᐊᓇᖅ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᔅᓴᖅᓯᐅᕈᑎᖃᖅᓯᒪᖕᒪᖔᖏᑦ ᑮᓇᐅᔾᔭᔅᓵᓄᑦ 

ᐃᑲᔫᑎᒃᓴᓂᒃ ᐱᑕᖃᒃᑲᓂᕐᓗᑎᑦ 

ᐃᓕᓐᓂᐊᖅᐸᓪᓕᐊᖏᓐᓇᕈᓐᓇᕐᓂᐊᕐᒪᑕ? ᑭᓯᐊᓂ 

ᐃᖅᑲᓇᐃᔮᖏᑦᑕ ᐅᓄᕐᓂᖏᑦ ᐱᔾᔪᑎᒋᓪᓗᒋᑦ 

ᐃᓛᓐᓂᒃᑯᑦ ᐱᔭᕐᓂᖏᑦᑑᑎᒋᔭᐅᖃᑦᑕᕐᒪᑦ. ᑕᐃᒪ 

ᐊᓯᔾᔨᖅᑕᓗᐊᖁᓐᖏᒃᑲᓗᐊᕋᑦᑎᒃᑯᑦ 

ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᐸᐃᕆᕕᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᓐᓂ. ᑐᑭᓯᐅᒪᓂᕋ ᒪᓕᒃᖢᒍ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᑦ ᑕᐃᒃᑯᑎᒎᓇᖅ 

ᕿᒥᕐᕈᓇᒃᐸᓪᓕᐊᓚᑦᑎᒃᑯᑦ. ᖃᐅᔨᓴᓚᐅᕐᓗᑎᒃᑯᑦ 

ᑐᑭᓯᒃᑲᓂᕐᓂᐊᖅᑐᒍᑦ ᖃᓄᐃᑦᑐᓂᒃ 

ᐃᓕᓐᓂᐊᕈᑎᒃᓴᓂᑦ ᐱᑕᖃᕐᓂᐊᕐᒪᖔᑦ 

ᐸᐃᕆᕕᓕᕆᓂᐅᑉ ᒥᒃᓵᓄᑦ. ᑕᐃᒃᑯᐊ 

ᓴᖅᑭᑕᐅᕙᓪᓕᐊᓂᐊᕐᒪᑕ ᐊᕐᕌᒍᓂᑦ ᐊᒡᒋᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᓚᐅᓐᖏᓂᑦᑎᓐᓂ. ᒪᒥᐊᓇᖅ, ᐅᑯᐊ 

ᓇᐃᓪᓕᑎᖅᓯᒪᔪᑦ ᐃᓕᓐᓂᐊᕆᐅᖅᓴᓂᕐᒧᑦ 

ᐸᐃᕆᕕᓕᕆᓂᕐᒧᑦ ᓂᕈᐊᕈᑕᐅᓂᐊᖅᑐᑦ 

$6,342,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10 

ᒥᓂᔅᓯᒥᒃ ᓄᖅᑲᖓᓚᐅᑲᖕᓂᐊᓕᖅᐳᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 15:45ᒥ ᑲᔪᓯᒃᑲᓂᖅᑐᑎᓪᓗ 

15:59ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕋᔅᓯ ᖁᔭᓐᓇᒦᒃ. 

ᑲᑎᒪᓂᖅ ᐱᒋᐊᒃᑲᓐᓂᕐᓂᐊᓕᕐᒪᑦ.  

 

ᐊᐅᑦᑎᐊ ᐅᖃᖅᑲᐅᒐᒪᑦ ᒪᕐᕉᓐᓂᒃ ᓱᓕ ᒪᑉᐱᖅᑐᒐᖅ  

ᒪᕐᕉᒻᒪᑦᑎᒃ ᐊᑏ 10 ᒥᓂᔅᓯ 

ᐊᑐᑦᑎᐊᖃᑦᑕᕐᓂᐊᖅᐸᓯᐅᒃ. ᐊᑏ, ᐊᐱᖅᑯᑎᓐᓂ 

ᐲᕈᕕᑦ ᐅᑎᑲᓐᓂᔮᖏᑦᑐᒍ. 

 

G-8-ᒦᑦᑐᒍᑦ. ᐃᓕᓐᓂᐊᕐᓂᓕᕆᓂᖅ, 

ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐅᐃᕖᑎᑐᑦ 

ᐃᓕᓐᓂᐊᕈᑏᑦ. ᐊᐱᖅᑯᑏᑦ. ᑲᑎᓕᒫᕐᓗᒋᑦ ᑮᓇᐅᔭᑦ 

ᓂᕈᐊᕈᑕᐅᓂᐊᖅᑐᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑖᓐᓇ ᑖᑯᐊ ᐃᓕᓐᓂᐊᕈᑎᒃᓴᐃᑦ 

ᓴᓇᕐᕈᑏᑦ ᐊᑖᒍᑦ ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸᑦ ᐅᔭᕋᖕᓂᐊᕐᓂᖅ 

ᐱᒻᒪᕆᐅᖕᒪᑦ ᑕᐃᓐᓇ ᖃᓄᐃᓕᖓᖕᒪᖔᑦ ᒐᕙᒪᒃᑯᑦ 

ᓯᓚᑖᓃᒻᒪᓂᓐᓇ ᐃᓕᓐᓂᐊᕈᑕᐅᔪᓐᓇᕆᓪᓗᑎᒃ 

ᐅᔭᕋᖕᓂᐊᕐᓂᐅᑉ ᒥᒃᓵᓄᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᒪᒥᐊᓇᖅ ᐅᖃᐅᑎᔪᓐᓇᓐᖏᓐᓇᒃᑭᑦ 

(ᑐᓵᔨᑎᒍᑦ) ᑭᓱᓂᑦ ᐅᖃᐅᓯᑦ ᐃᓛᒃ 

ᑭᐅᔾᔪᑎᒃᓴᖃᔮᖏᑦᑐᖓ ᒫᓐᓇ. (ᑐᓵᔨᑎᒍᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᓄᖅ ᐊᑐᖅᑕᐅᖃᑦᑕᖏᒻᒪᑦ ᑕᒪᓐᓇ ᓄᓇᕗᒻᒦ? 

ᐊᕐᕋᒍᑦ ᖃᔅᓯᐅᓕᖅᑐᑦ ᐅᔭᕋᖕᓂᐊᕐᓂᓕᕆᓂᕐᒥ 

ᑲᑎᒪᕐᔪᐊᖅᑎᓪᓗᒋᑦ ᑕᐃᓐᓇ 

ᐅᖃᐅᓯᕆᔭᐅᓚᐅᖅᓯᒪᖕᒪᑦ. ᖃᓄᕐᖏᒃᑯᐊ 

ᐊᕕᑦᑐᖅᓯᒪᔪᖏᑦᑎᖕᒪᑕ ᐅᕝᕙᓗᓐᓃ ᖃᓄᖅ? 

ᐃᒃᓯᕙᐅᑖᖅ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᒥᔅᓂᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕋ ᑖᑦᓱᒥᖓ 

ᐱᕕᖃᖅᑎᒍᓐᓇᕈᕕᐅᒃ ᐃᑦᓯᕙᐅᑖᖅ. ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᓇ 

ᑐᑭᓯᐅᒪᖃᑎᒌᓐᓂᕐᒧᑦ ᑖᒃᑯᐊ ᓄᓇᕗᑦ ᒐᕙᒪᖏᑦ 

ᐊᒻᒪ ᐊᒡᓃᑯ ᐄᒍᓪ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᑎᒥᒃ 

ᐊᑎᓕᐅᓚᐅᖅᓯᒪ’ᒪᑕ ᑕᐃᒃᕼᐅᒪᓂ 2012-ᖑᑎᓪᓗᒍ 

ᑖᓐᓇ ᐅᔭᕋᖕᓂᐊᕐᓂᖅ ᐱᒻᒪᕆᐅᕗᖅ 

ᐱᖃᑕᐅᑎᑕᐅᑉᓗᓂ. ᑖᒻᓇ ᐃᓕᓐᓂᐊᕐᕕᖕᓄᑦ 

ᐊᑐᖅᑕᐅᑕᖅᑐᖅ ᐊᒻᒪ ᑖᒃᑯᐊ ᐅᔭᑦᑕᕆᐊᑉ 

ᒥᒃᕼᐊᓄᑦ ᐃᓕᓐᓂᐊᖅᑐᓄᑦ 

ᖃᐅᔨᔭᐅᕙᓪᓕᑎᑕᐅᑕᖅᖢᑎᒃ 

ᐃᓕᓐᓂᐊᖅᑎᑕᐅᕙᓪᓕᐊᑉᓗᑎᒃ ᑖᒃᑯᐊ ᐃᒻᒪᖄ 

ᐅᔭᖅᑲᐃᑦ ᒥᒃᕼᐊᓄᑦ ᖃᓄᖅ ᐅᔭᕋᑦᑕᕆᐊᑉ 

ᐱᒋᐊᔪᒻᒪᖔᑕ ᓱᓇᒧᑦ ᐱᔾᔪᑕᐅ’ᒪᖔᑕ. ᑖᒃᑯᐊ 

ᐱᒋᐊᕈᑕᐅᑦᑕᕐᒪᑕ ᖃᐅᔨᕙᓪᓕᐊᓂᐊᕐᒪᑕ ᑖᒃᑯᐊ 

ᓄᑕᖅᑲᑦ ᒪᒃᑯᑦᑐᓪᓗ ᐅᔭᕋᑦᑕᕆᐊ  ᒥᒃᕼᐊᓄᑦ 

ᐃᒻᒪᖄ ᐱᓕᕆᐊᕼᐊᖅᑖᕈᐊᕋᔭᕐᓂᖅᐸᑕ ᑖᓐᓇ 

ᐱᒋᐊᕈᑕᐅᓂᕋᑦᑕᐅᔪ’ᒪᑦ ᐃᒻᒪᖄ 

ᐱᔫᒥᑎᑦᓯᕙᓪᓕᐊᓂᓗᒃᑐᑦ ᓄᕼᖅᑲᓄᑦ ᒪᒃᑯᒃᑐᓪᓗ. 

ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐅᑯᐊ ᐊᕐᕌᒍᑕᒫᖅᓯᐅᑎᑦ 

ᐅᓂᑳᖏᓐᓃᑦᑐᑦ ᑕᑯᓐᓇᕋᒃᑭᒃ ᐃᓅᓯᓕᕆᓂᖅ 

ᑕᒪᓐᓇ ᐃᓕᓐᓂᐊᖅᑕᐅᖃᑕᕐᒪᑦ 

ᒐᕙᒪᓕᕆᔨᓐᖑᕈᒪᒍᕕᖃᐃ ᑕᒪᒃᑯᐊ 

ᐊᑑᑎᖃᓪᓚᕆᖕᒪᑦ ᖁᕝᕙᓯᓐᓂᓕ 1-ᒥ 9-ᒧᑦ 

ᓄᓇᑦᓯᐊᖅ ᖁᕝᕙᓯᓐᓂᖅᓴᓂᑦ ᐃᓕᓐᓂᐊᕈᑎᒃᓴᐃᑦ 

1993-ᒥ. ᓄᓇᕗᓐᖑᓚᐅᖅᑎᓐᓴᑕᓘᓐᓃᑦ 

ᐊᑐᖅᑕᐅᖃᑦᑕᓕᖅᑐᕕᓐᓃᑦ. ᖃᓄᕐᓕ ᑕᒪᓐᓇ 

ᐃᓅᓯᓕᕆᓂᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕋ ᑖᑦᓱᒥᖓ 

ᐱᕕᖃᖅᑎᒍᓐᓇᕈᕕᐅᒃ. ᖁᔭᓐᓇᒦᒃ  ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᑯᓱᒐᖅ: ᒪ’ᓇ ᐃᒃᓯᕙᐅᑖᖅ. ᑖᒃᑯᐊ ᐃᓅᓯᓕᕆᓂᖅ 

ᒥᒃᕼᐊᓄᑦ. ᑖᒃᑯᐊ ᕼᐅᓇᓗᒃᑖ ᐃᓕᓐᓂᐊᕈᑏᑦ  

ᕿᒥᕐᕈᔭᐅᖏᓐᓇᔪᔪᑦ ᐱᕚᓪᓕᖅᐸᓪᓕᐊᖁᔭᐅᑉᓗᖏᒃ 

ᑖᒃᑯᐊ ᐃᒻᒪᖄ  ᐃᓚᖏᑦ ᐃᓕᓐᓂᐊᖅᑕᐅᕙᓪᓕᐊᔪᑦ 

ᕼᐅᓇᑭᐊ ᕼᐊᑭᖅᑐᖃᕋᖔ ᑖᒃᑯᐊ 

ᐃᓚᔭᐅᔭᕆᐊᖃᕐᒪᑕ. ᑖᒻᓇ ᐃᓅᓯᓕᕆᓂᖅ-

ᒧᐃᓐᓇᖅ ᑐᕌᖓᖏᑦᑐᖅ ᕼᐅᓇᓗᒃᑖᓄᑦ ᑕᒡᕙ 

ᐱᕙᓪᓕᐊᔪᓂᑦ ᐊᓐᖑᑎᕙᓪᓕᐊᕋᐅᔭᕆᐊᖃᑦᑕᕐᒪᑕ 

ᐃᓕᓐᓂᐊᕈᑏᑦ. ᐃᒻᒪᖄ ᓄᓇᕘᑦ ᒥᒃᕼᐋᓄᑦ 

ᐅᖃᐅᕼᐃᖃᕋᔭᕐᓂᖅᐸᑦ ᐃᒻᒪᖄ ᓈᕼᐊᐅᕼᕆᓂᕐᒥᑦ 

ᖃᐅᔨᓴᕐᓂᖅ-ᖑᓐᓂᔭᓇᕐᓃᖅᐸᓘᓐᓃ 

ᐱᓕᕆᐊᕆᔭᐅᖏᓐᓇᖅᑕᖅᑐᑦ. ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᕙᓂ ᐅᖃᖅᕼᐃᒪᖕᒪᑦ 

ᒪᒃᐱᖅᑐᒐᖓ 110 ᑮᓇᐅᔭᖅᑐᕈᑎᒃᓴᑦ 

ᐸᕐᓇᐅᑎᖓᓂᒃ ᐃᓗᐊᓂ ᖃᐅᔨᕼᐊᕐᓂᐊᕐᓂᕋᕋᑉᕼᐃ 

ᑖᒃᑯᐊ ᐊᓪᕘᑕᒦᖔᖅᓯᒪᔪᑦ ᐃᓕᓐᓂᐊᕈᑎᑦ ᐊᓪᕘᑕ 

ᐃᓕᓐᓂᐊᕈᑎᒃᓴᖏᑦ, 

ᐊᑐᖅᑕᐅᑐᐃᓐᓇᕆᐊᖃᕐᓂᐊᕐᒪᖔᑕ ᐅᕝᕙᓘᓐᓃᑦ 

ᓄᓇᕗᑉ ᐃᓗᐊᓂ ᐊᑐᕆᐊᖃᕋᓗᐊᕐᒪᖔᑕ 

ᓄᑖᖑᑎᖅᕼᐃᒪᔪᑦ. ᕼᐅᓇᓂᑭᐊᖅ 

ᖃᐅᔨᕼᐊᕐᓂᐊᖅᐱᕼᐃ ᑕᒪᒃᑯᐊ ᐊᓪᕘᑕᒦᖔᖅᓯᒪᔪᑦ 

ᖃᐅᔨᕼᐊᒐᐅᓂᐊᖅᑎᓪᓗᒋᑦ ᕼᐅᓇᕋᓗᓐᓂᒃ 

ᖃᐅᔨᕼᐊᕐᓂᐊᖅᐱᓯ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᖓᓄᑦ. 

ᑖᒃᑯᐊ ᐊᓪᕘᑕᒦᖔᖅᓯᒪᔪᐃᑦ ᐊᑐᖅᑕᐅᕙᒃᑐᑦ 

ᓄᓇᕗᒻᒥ ᕿᒥᕐᕈᒐᓱᐊᕈᒪᔪᒍᑦ ᖃᓄᖅ ᑖᒃᑯᐊ 

ᓄᓇᕗᒻᒧᖃᐃ ᑐᕌᖓᓂᖅᓴᐅᒍᓐᓇᖏᒃᑲᓗᐊᕐᒪᖔᑕ 

ᐅᕝᕙᓘᓐᓃᑦ ᑕᐃᒃᑯᐊ ᐊᓪᕘᑕᒦᖔᖅᓯᒪᔪᐃᑦ 

ᓄᓇᕗᒻᒧᑦ ᓄᓇᕗᑦ ᐊᔾᔨᐅᖏᓐᓂᖓᓂᒃ 

ᐃᓚᓕᐅᑎᒍᓐᓇᕋᔭᕐᒪᖔᑕ ᑖᒃᑯᐊ 

ᐃᓱᒪᒋᓗᐊᖅᑕᕗᑦ. ᑕᐃᑲᓐᖓᑦ ᐃᓕᓐᓂᐊᕈᑎᓂᒃ 

ᐊᑐᖃᑦᑕᑎᓪᓗᑕ ᓄᓇᕘᑦ ᓯᓚᑖᓃᖔᓯᒪᔪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᓇ 

ᑭᖑᓪᓕᖅᐹᕆᓕᕐᓗᒍ ᑕᕝᕙᓂ ᒪᑉᐱᖅᑐᒐᕐᒥ, ᒪᑯᐊ 

ᓴᓇᔨᓪᓚᕆᐅᒃᓴᕐᓂᕐᒧᑦ ᐃᓕᓐᓂᐊᑏᑦ 

ᐃᓕᓐᓂᐊᕐᕕᐊᓗᖕᒥᒃ ᐱᓗᐊᕐᓗᒍ. ᐅᑯᐊ 

ᒥᑭᔫᑕᐅᓂᖅᐹᒥ ᖁᕝᕙᓯᓐᓂᓕᓐᓄᑦ 12-ᒧᑦ 

ᑎᑭᓪᓗᒍ ᐃᓕᓐᓂᐊᕈᑎᒃᓴᐃᑦ ᕿᒥᕐᕈᓇᒃᑲᒃᑭᑦ, 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔮᕆᐊᖅᑕᒧᓪᓗ 

ᐸᕐᓇᐅᑏᑦ ᑕᕝᕙᓃᖃᐅᖕᒪᑕ. 

ᐃᓕᓐᓂᐊᕈᑎᒃᓴᖅᑕᖃᕐᒫᑦ ᓴᓇᖅᑯᑎᓴᖅᑕᖃᕐᒪᓪᓗ 

ᓲᕐᓗ ᐃᖅᑲᓇᐃᔮᒡᓚᕆᓐᓂᒃ ᒪᑯᐊ ᐊᐅᖅᑭᔩᑦ 

ᑕᒪᒃᑯᐊ ᑐᕌᖓᔪᓂᒃ ᐱᑕᖃᕐᒪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕋᓄᒃ ᑖᓐᓇ ᑐᓂᒍᓐᓇᕈᒃᑯᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᑯᓱᒐᖅ: ᒪ’ᓇ, ᐃᒃᓯᕙᐅᑕᖅ. ᑖᒃᑯᐊ ᐃᒻᒪᖄ 

ᓴᓇᔩᓂᒃ ᐃᓕᓐᓂᐊᓂᖅᕼᐊᒍᐊᕋᔭᕐᓂᖅᐸᑕ, ᑖᒃᑯᐊ 

ᐃᓕᓐᓂᐊᕈᑎᖏᑦ ᑖᒃᑯᐊ ᖁᕝᕙᓯᖕᓂᓕᖕᓂ 10-ᒥ 

ᐃᓕᓐᓂᐊᕐᓂᐊᓕᕌᖓᑕ ᓇᒧ ᑐᕌᕈᐊᕐᒪᖔᑕ 

ᐃᑲᔪᖅᑕᐅᓂᓗᒃᑕᖅᑐᑦ. ᐆᒃᑑᑎᒋᓗᒍ ᐃᒻᒪᖄ 

ᐊᐅᓚᔮᖅᑐᓂ, ᖃᓄᐃᓐᖏᑎᐊᕐᓂᕐᒥᒃ, 

ᐃᖅᑲᓇᐃᔭᖅᑐᓕᕆᓂᖅ, ᑖᒃᑯᐊ ᐊᑕ’ᒪᑕ ᑖᒃᕼᐅᒧᖓ 

ᐊᐅᓚᔮᖅᑐᓄᑦ.  

 

ᑭᕼᐃᐊᓂᒃᑕᐅᖅ ᑖᒃᑯᐊ ᐃᓅᓯᓕᕆᔩᑦᑕᐅ 

ᑕᐃᑲᓃᑦᑕ’ᒪᑕ ᐃᑲᔪᕐᓂᓗᒃᖢᑎᒃ ᑖᒃᑯᐊ 

ᐃᓕᓐᓂᐊᖅᑐᑦ ᐃᒻᒪᖄ ᓈᕼᐊᐅᕼᐃᕆᓂᕐᒥᒃ 

ᐃᓕᓐᓂᐊᕐᓂᖅᕼᐅᔭᕆᐊᓖᑦ 

ᕼᐊᕕᒐᐅᔭᓕᕆᓂᐊᕐᓂᕈᓂ, ᕿᔪᓕᕆᓂᐊᕐᓂᕈᓂ 

ᐅᕝᕙᓘᕝᕙ ᐃᒻᒪᖄ biology-ᒥ ᐱᒍᐊᕋᔭᕐᓂᖅᐸ 

ᑖᒃᑯᐊ ᖃᐅᔨᕼᐊᕐᓂᕐᒥᒃ ᖃᐅᔨᓴᖅᑐᓕᕆᓂᕐᒥᒃ 

ᐱᓂᖅᕼᐊᐅᓇᔭᖅᖢ.  

 

ᑖᒃᑯᐊ ᐃᓅᓯᓕᕆᔩᓂᒃ ᐊᑑᑎᑦᓯᐊᖅᑕᖅᐳᖅ, 

ᐃᑲᔪᖁᔨᑉᓗᑎᒃ ᑖᒃᑯᐊ ᐃᓕᓐᓂᐊᖅᑐᓕᓂᑦ.  

ᑕᐃᒪᒃᑕᐅᖅ ᒫᓐᓇᐅᔪᖅ ᐱᓕᕆᖃᑎᖃᕐᓂᓗᑉᑕᕋᑦᑕ 

ᑖᒃᑯᐊ ᓯᓚᑦᑐᖅᓴᕐᕕᖕᒥᑦ ᑖᒃᑯᐊ ᐆᒃᑑᑎᒋᓗᒍ, 

ᖃᓄᒃᑲᓐᓂᖅ ᑖᒃᑯᐊ ᐃᕼᐅᒪᒋᕙᓪᓕᐊᓂᓗᒃᑕᕗᑦ 

ᐃᓕᓐᓂᐊᖅᑐᑦ ᒫᓐᓇ ᐃᓕᓐᓂᐊᕐᕕᒃᑎᓐᓂ 

ᓄᓇᕗᒻᒥ. ᓯᓚᑦᑐᓴᕐᕕᓐᓅᕈᐊᕋᔭᕐᓂᖅᐸᑕ ᑖᒃᑯᐊ 

ᓯᓚᑦᑐᓴᕐᕕᒃ. 

 

ᐆᒃᑑᑎᒋᓗ ᖃᓄᖅ ᐃᑲᔪᕐᓂᖅᕼᐊᐅᔭᕆᐊᖃᖅᐱᑕ 

ᐃᒻᒪᖄ ᓄᓇᓕᕆᓂᐅᑉ ᒥᒃᕼᐋᓄᒃ ᐅᕝᕙᓘᕙ 

ᐃᓕᓐᓂᐊᑎᑦᓯᔨᐅᒍᐊᕋᔭᕐᓂᖅᐸ ᖃᓄᖅ 

ᐃᑲᔪᕐᓂᖅᕼᐊᐅᔫᓗᐊᕋᔭᖅᐱᑎᒍᑦ ᑎᐊ’ᓇ 

ᑐᕌᑦᓯᐊᓂᖅᕼᐊᓂᕐᒪᑕ 

ᐱᓕᕆᐊᕆᒍᐊᕋᔭᑉᑕᒥ’ᓂᒃ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᓂ 

ᐸᕐᓇᐅᑎᑦ ᐃᓗᐊᓂ ᒪᒃᐱᒐᖃᖅᑐᖅ 109 ᑖᒃᑯᐊ 

ᐃᓕᓐᓂᐊᕈᑕᐅᔪᒃᓴᑦ ᐅᐃᕖᑎᑐᑦ. ᐅᓇ 

ᑎᑎᕋᖅᓯᒪᔪᖅ ᐅᖃᓕᒫᕐᓂᐊᕋᒃᑯ 

ᖃᓪᓗᓈᑑᖅᓯᒪᒻᒪᑦ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᕆᐊᖃᕐᓂᖏᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᓪᓗᒋᑦ ᓄᓇᕗᒻᒥ 

ᐊᒻᒪ ᐃᓕᓴᕆᔭᐅᓯᒪᔪᑦ ᑲᓇᑕᒥ ᐅᖃᐅᓰᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒻᓇ ᐃᓱᒪᒋᓪᓗᒍ ᐅᕙᓂ 

ᐃᓄᒃᑑᖅᑐᒃᓴᒥᒃ ᑎᑎᕋᖅᓯᒪᔪᖃᓐᖏᒃᑲᓗᐊᖅᑐᖅ. 

ᑭᓯᐊᓂᓕ ᑖᒻᓇ ᐅᐃᕖᑎᑐᑦ ᐃᓕᓐᓂᐊᕈᑕᐅᔪᔅᓴᖅ 

ᑖᕗᖓ ᐃᓕᑦᑐᓴᕐᕕᒻᒧᑦ ᑲᔪᓯᑎᑕᐅᔪᓐᓇᓂᐊᖅᑐᖅ 

ᓇᓗᓇᓐᖏᒻᒪᑦ. ᐅᓇ ᐱᔾᔪᑎᒋᓪᓗᒍ ᐅᖃᐅᓯᕆᕙᕋ, 

ᐃᒃᐸᔅᓵᓂ ᑕᐃᑯᖓ ᑕᓗᕐᔪᐊᓄᑦ ᑕᐃᒃᑯᐊ 

ᐃᓕᑦᑐᖅᓴᕕᒻᒧᑦ ᖄᖏᐅᑎᔪᓐᓄᐃᑦ ᐃᓚᖓᑦ 

ᐅᐃᕖᑎᑐᑦ ᐅᖃᖅᖢᓂ ᖃᓪᓗᓈᑐᑦ ᐅᖃᖅᖢᓂ 

ᐃᓄᒃᑐᑦ ᐅᖃᖅᖢᓂ. ᑖᒻᓇ ᑲᕆᒪᓇᕐᒪᑦ 

ᓄᓇᓕᒋᔭᑉᑎᓐᓂ ᐊᑐᖅᑕᐅᑎᓪᓗᒍ 

ᐃᓕᓐᓂᐊᑎᑦᑎᔪᔅᓴᒧᑦ ᐊᔪᓐᖏᔾᔪᑕᐅᑎᓪᓗᒍ. 

ᑕᐃᒃᑯᐊ ᑲᔪᓯᔾᔪᑕᐅᔪᓐᓇᕐᓂᐊᖅᐸᑕ ᑖᕗᖓ 

ᐃᓕᑦᑐᓴᕐᕕᒻᒧᑦ ᐃᓄᑦᑎᑐᑦ ᐃᓕᓐᓂᐊᕈᑎᒃᓴᒥᒃ 

ᐃᓱᒪᒋᔭᐅᓯᒪᔪᖅᐸ  ᓯᕗᓂᔅᓴᒧᑦ 

ᐊᑐᖅᑕᐅᔪᓐᓇᕋᔭᖅᑐᒃᓴᒥᒃ? ᐊᐱᖅᑯᑎᒋᔪᒪᓪᓗᒍ 

ᑐᑭᓯᓇᕐᓂᕈᒪ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᓄᓇᕗᒻᒥ ᑲᓇᑕᒥᓗ ᑖᒃᑯᐊᖑᒐᓗᐊᖅᑎᓪᓗᒋᑦ 

ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖓᓄᑦᑕᐅᖅ  

ᐱᖁᔭᖅᑕᖃᕐᒪᑦ ᑕᐃᒃᑰᓇ ᐃᓕᓴᕆᔭᐅᓯᒪᔪᑦ 

ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᑦ 

ᐃᓕᓐᓂᐊᕆᐊᕈᓐᓇᖅᑐᑦ ᓄᓇᕗᒻᒥ ᐃᓄᐃᑦ 

ᐅᖃᐅᓯᖏᑦ ᓴᐳᒻᒥᔭᐅᔾᔪᑎᖓᓄᑦ ᐱᖁᔭᖓᑕ 

ᐃᓗᐊᓂ ᐃᓚᖓ ᐊᕕᑦᑐᖅᓯᒪᔪᑦ 8 ᐊᑖᓃᑦᑐᖅ 

ᑖᓐᓇ ᒪᓕᒃᓱᒍ ᐃᓄᒃᑐᑦ ᐃᓕᓐᓂᐊᕈᓐᓇᕐᓂᖅ 

ᐱᑕᖃᐃᓐᓇᖅᑑᒐᓗᐊᖅ. ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒥᖓ ᐅᖃᐅᓯᐅᔪᒥᒃ. 

ᐆᒥᖓᑦᑕᐅᖅ ᐊᐃᑉᐹᓂᒃ,  ᒪᓕᒐᓕᐅᖅᑎᐅᖃᑎᒪ 

ᐅᐊᑦᓯᐊᖅ ᐊᕐᕕᐊᑦ ᒪᓕᒐᓕᐅᖅᑎᐊᑕ 

ᐅᖃᐅᓯᕆᔭᕋᓗᐊᖓ, ᑕᐃᒃᑯᐊ ᖁᑦᑎᓯᔪᒧᑦ ᑕᐅᕙᓂ 

ᖁᓕᓂᒃ ᖁᑦᑎᓐᓂᖃᓕᖅᑐᒧᑦ ᖁᓕᓪᓗ ᐊᑕᐅᓯᕐᓗ 

ᖁᑦᑎᓐᓂᖃᓕᖅᑐᒧᑦ ᖁᓕᓪᓗ ᒪᕐᕈᓂᓪᓗ 

ᖁᑦᑎᓂᖃᓕᖅᑐᒧᑦ ᐃᓕᓐᓂᐊᖅᑐᓄᑦ. 

 

ᑕᐃᒃᑯᐊ ᓴᓇᐅᒐᒃᓴᕗᑦ ᐸᕐᓇᐅᑕᐅᖃᑦᑕᖅᑐᑦ 

ᐃᖢᐊᖁᑕᐅᒥᒻᒪᑕ. ᑕᐃᒃᑯᐊ ᑖᕗᖓ ᑰᔾᔪᐊᕌᓗᒻᒧᑦ 

ᐊᐅᓪᓚᑕᖅᑐᕕᓃᑦ ᐊᑐᖅᑕᐅᔪᕕᓂᐅᕗᑦ ᑖᒻᓇ. 

ᑭᓯᐊᓂᓕ ᑭᖑᐊᒎᓕᖅᑐᖅ 

ᑕᐅᑐᓐᓇᓪᓗᐊᕈᐃᖅᑰᖅᓯᒪᓕᕋᓗᐊᕐᒪᑦ. ᑖᒻᓇᓕ 

ᐃᓱᒪᒋᔭᐅᓕᖅᓯᒪᓕᕆᕙ ᐃᓕᓐᓂᐊᕐᕕᐅᓗᓂ 

ᐊᑐᖅᑕᐅᓕᖅᑐᓂᒃ ᐅᕝᕙᓗᓐᓃᑦ 

ᐊᑐᖅᑕᐅᓂᐊᓕᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐅᑕᖅᑭᑲᐃᓐᓇᕈᓐᓇᖅᐸᑦ. ᑖᓐᓇ ᑐᖏᓕᓐᓄᑦ 

ᑐᓂᒍᓐᓇᕈᒃᑯ, ᐊᖏᕈᕕᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ.  

 

ᑯᓱᒐᖅ: ᒪ’ᓇ, ᐃᒃᓯᕙᐅᑖᖅ. ᑎᐊᑦᓇ 

ᐃᓕᓐᓂᐊᕐᕕᖃᖅᑑᓪᓗᐊᕋᔭᕐᓂᕈᑉᑕ 

ᖁᕕᐊᓇᕋᔭᖅᑐᖅ ᑭᓯᐊᓂᑦᑕᐅᖅ ᒫᓐᓇᐅᔪᖅ 

ᑮᓇᐅᔭᕐᓂ ᐊᑐᕐᓂᐊᖅᑕᑉᑎᓐᓂ ᑖᒃᑯᓂᖓ 

ᐊᑐᕆᐊᖃᖅᑐᑕ ᓇᒧᑦ ᑐᕌᕐᓂᐊᕐᒪᖔᑕ 

ᖃᐅᔨᒫᓂᒃᖢᑕ ᑭᓯᐊᓂ ᑖᒻᓇ 

ᖃᐅᔨᒋᐊᖅᑑᓪᓗᐊᕋᔭᖅᑰᖅᑕᕗᑦ ᐊᒥᓱᑦ ᑎᐊᑦᓇ 

ᐊᔾᔨᐅᓐᖏᑦᑐᓂᒃ ᐱᓕᕆᐊᒃᓴᖅᑖᕈᐊᕋᔭᕐᒪᑕ. 

ᐃᓚᖏᑦ ᐃᓕᓐᓂᐊᕐᕕᓂᖓᖅ 

ᐃᓕᓐᓂᐊᕈᐊᖅᑕᖏᖦᖢᑎᒃ ᐃᓚᖏᑦ ᐊᒡᒐᖏᑦ 

ᐊᑐᖅᖢᑎᒃ ᐱᓕᕆᒡᒍᓂᖅᑲᐅᔪᑦ 

ᐃᓕᔅᓯᕚᓪᓕᒐᔪᓐᓂᖃᐅᑉᓗᑎᑦ. ᑎᐊ’ᓇ 

ᐃᕼᐅᒪᒃᕼᐃᐅᖅᐸᓪᓕᐊᔭᕆᐊᖃᕐᓂᐊᖅᑐᓄᑦ ᑖᓐᓇ 

ᐅᖃᐅᕼᐃᕆᔭᐅᓐᓂᖅᐸᑦ ᐊᒥᕼᐅᓄᑦ, ᑭᕼᐃᐊᓂ 

ᒫᓐᓇ ᐱᖃᓐᖏᑦᑐᑕ ᐅᖃᐅᕼᐃᕆᕼᐃᓐᓇᖅᕼᐃᒪᔭᕗᑦ 

ᑎᑎᕋᖅᕼᐃᒪᓐᖏᑐᖅ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒥᒥᐊᖅ.  

 

ᑭᕼᐃᐊᓂ ᐊᒥᕼᐅᓂᒃ ᐅᖃᓗᕝᕕᐅᕼᐃᒪᔪᖓ, 

ᐅᖃᓪᓚᖃᑎᒋᔭᐅᕼᐃᒪᔪᖓ ᑕᐃᓐᓇ 

ᐱᖃᖅᑐᖃᕈᐊᕐᓂᕋᖅᑐᓂ. ᑕᕝᕙᑐᐊᖅ 

ᑎᑎᕋᖅᕼᐃᒪᓐᖏᑦᑐᖅ ᑐᕌᕈᑎᖃᓐᖏᑐᒍᑦ ᑕᐃᒫᒃ 

ᒫᓐᓇ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑐᒡᓕᕆᔭᐅᔪᖅ ᐅᖃᑦᑎᐊᕐᒪᑦ ᑕᐃᒃᕼᐅᒪ ᒥᒃᓵᓄᑦ. 

ᑖᓐᓇ ᐃᑲᔪᖅᑐᕐᓂᕋᕐᒪᑦ 

ᐅᖃᐅᕼᐃᐅᕼᐃᓐᓇᓕᕋᓗᐊᖅᑎᓪᓗᒍ ᐅᓪᓗᒥ. ᑕᐃᒪ 

ᑭᖑᒧᑦ ᐱᓐᖑᖅᑎᑕᐅᕙᓪᓕᐊᓂᐊᖅᑯᖅ 

ᕼᐅᑲᐃᑦᑑᒐᓗᐊᖅᑎᓪᓗᒍ ᖃᑲᒍ 

ᑕᐅᑐᓐᓇᖅᓯᔪᓐᓇᖅᐸᑦ, ᐅᖃᐅᕼᐃᕆᔭᖅᐳᑦ 

ᐊᑐᕐᓂᖃᓕᕈᒫᖅᐳᖅ. ᑖᓐᓇ 

ᐅᖃᐅᕼᐃᒃᓴᑐᐃᓐᓇᐅᒻᒪᑦ, ᑭᖑᓪᓖᑦᑐᕆᓪᓗᒍᓗ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᐅᖃᐅᓯᔅᓴᑐᐃᓐᓇᕉᖅ. ᑭᖑᓪᓕᐅᓕᕐᒥᔪᖅ 

ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᕆᔪᒪᓪᓗᒍ. (ᑐᓵᔨᑎᒍᑦ) ᑕᐃᒪ ᐱᓕᕆᕕᔅᓯᓐᓄᑦ 

ᓯᕗᓪᓕᐅᑎᑕᐅᓂᐊᕐᓂᕋᖅᑕᐅᓯᒪᔪᑦ ᐃᓄᐃᑦ 

ᐃᓄᑦᑎᑑᖓᔪᓂᑦ ᐃᓕᓐᓂᐊᕈᑎᔅᓴᓂᑦ 

ᓴᓇᓂᐊᒃᑲᓂᕐᓂᐊᕐᓂᕋᔅᓯ. ᒥᑭᔫᑕᐅᓂᖅᐹᓂᑦ ᒍᕋᐃ 

12-ᒧᑦ ᖃᓄᐃᑦᑐᓂᑦ ᓴᓇᓯᒪᓕᕐᒪᖔᔅᓯ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᐊᐱᖅᑯᑎᖓᓄᑦ ᐅᓪᓗᒥ 

ᓂᑯᕕᖅᑲᐅᔪᖓ ᐃᓄᑦᑐᑦ ᐃᓕᓐᓂᐊᕋᒃᓴᓕᕆᓂᕐᒥᑦ 

ᐅᓂᒃᑳᒐᓛᖅᑲᐅᔭᕋᓗᐊᕋ. ᐃᒻᒪᖃ 

ᑐᑭᓯᒋᐊᒃᑲᓐᓂᕈᓐᓇᖅᑐᒍᑦ ᑕᐃᑰᓇ, 

ᑭᓯᐊᓂ ᑖᑦᓱᒪᑦᑕᐅᖅ ᐃᓗᐊᓂ ᑕᒪᒃᑯᐊ 

ᐊᔾᔨᒌᓐᖏᑦᑐᐃᑦ ᐃᓕᓐᓂᐊᕈᑎᔅᓴᐃᑦ 

ᐊᑐᖅᑕᐅᖃᑦᑕᖅᑐᑦ ᐃᓕᓐᓂᐊᕐᓂᐅᑉ ᐃᓗᐊᓂ 

ᐃᓕᓴᐃᔨᓄᑦ, ᐃᓛᒃ ᐱᓗᐊᖅᑐᒥᑦ. 

ᐃᓚᕙᓪᓕᐊᖏᓐᓇᐅᔭᕋᓱᐊᖅᑐᒍᑦ 

ᐊᒥᓱᓐᖑᕋᓱᐊᖅᓱᖏᑦ ᑕᑉᐸᐅᖓ ᖁᑦᑎᓐᓂᖓ 

ᖁᕝᕙᓯᑉᐸᓪᓕᐊᖏᓐᓇᐅᔭᕋᓱᐊᖅᑕᕗᑦ. 
 

ᐊᒻᒪᓗ ᓱᓕ ᑕᐃᒃᑯᐊᖏᓛᒃ ᑕᒪᒃᑯᐊ 

ᐊᔾᔨᒌᖃᑦᑕᖏᒻᒪᑕ ᐃᓕᓐᓂᐊᕋᒃᓴᐅᔪᐃᑦ ᐃᓄᑦᑐᑦ 

ᓈᓴᐅᓯᕆᓂᖅ, ᐅᖃᐅᓯᓕᕆᓂᖅ, ᓈᓴᐅᓯᕆᓂᖅ. 

ᑕᐃᒪᐃᑦᑑᒻᒪᑕ ᐊᔾᔨᒌᓐᖏᑦᑐᐃᑦ ᑕᒪᒃᑯᐊ 

ᐃᓚᖏᑎᒍᑦ ᐱᓕᕆᖃᑎᒋᒐᓱᐊᖃᑦᑕᕐᒥᔭᕗᑦ 

ᐊᔾᔨᒌᓐᖏᑦᑐᐃᑦ ᑎᒥᐅᔪᑦ, ᑕᒪᒃᑯᓇᓐᖓᓪᓗ 

ᑲᒪᔨᐅᕙᑦᑐᑦ 

ᐃᓕᓐᓂᐊᕈᑎᔅᓴᓕᐅᕈᑎᖃᖃᑦᑕᖅᑐᓂᒃ. ᑖᓐᓇ 

ᖁᑦᑎᔅᓯᕙᓪᓕᐊᖏᓐᓇᖅᑐᖅ 

ᐱᓕᕆᐊᕇᓐᓇᐅᔭᕋᓱᐊᖅᑕᕗᑦ 

ᑲᔪᓯᒋᒍᑎᒋᒐᓱᐊᖅᑕᕗᑦ ᓯᕗᒧᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᐃᓄᑦᑎᑐᓪᓗ 

ᖃᓪᓗᓈᑎᑐᓪᓗ ᐊᕝᕙᓪᓗᐊᖓᓂ ᑕᕝᕙᓂ 50/50-

ᒥᑦ ᐃᓕᓐᓂᐊᖅᑎᑕᖃᑦᑕᖅᐹᑦ ᑖᒃᑯᓇᓂ 

ᖁᑦᑎᓐᓂᖅᓴᐅᔪᓂᑦ ᒍᕋᐃᑦ 10-ᒥᑦ 12-ᒧᖅᑲᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᐊᐱᖅᑯᑎᒋᔭᖓᓄᑦ. ᑕᒪᒃᑯᐊ 

ᐃᓕᓐᓂᐊᕐᕖᑦ ᐊᔾᔨᒌᓐᖏᑦᑑᑎᓂᒃ ᓲᕐᓗ 

ᐊᕕᑦᑐᖅᓯᒪᓂᖃᐅᕐᒪᑕ ᐃᓕᓐᓂᐊᖅᑕᐅᔪᑦ 

ᐅᕝᕙᓘᓐᓃᑦ ᐃᓕᓐᓂᐊᕈᓰᑦ. ᑕᐃᓐᓇ 

ᖁᓪᓕᖅᑕᖃᑦᑕᖅᑯᖅ, ᑖᓐᓇ 

ᐊᑐᖅᑕᐅᒐᔪᓐᓂᖅᐹᖑᔪᖅ ᐃᓕᓐᓂᐊᕐᕕᖁᑎᑦᑎᓐᓂᑦ 

ᑕᒪᒃᑯᐊᓗ ᐃᓕᓐᓂᐊᖅᑕᐅᔪᑦ ᓲᕐᓗ 

ᐊᕕᑦᑐᖅᑕᐅᖃᑦᑕᕐᒪᑕ ᐅᓪᓗ ᐃᓕᓐᓂᐊᖅᑕᖏᓐᓂᑦ. 

ᑕᒪᒃᑯᐊ ᓄᓇᕗᒻᒧᑦ ᑐᕌᖓᔪᐃᑦ ᓲᕐᓗ 

ᐅᖃᐅᓯᓕᕆᓂᖅ ᐊᕕᑦᑐᖅᓯᒪᓂᖃᐅᕐᒪᑕ 

ᐃᓕᓐᓂᐊᖅᑕᐅᔫᑦᑕᕋᒥᒃ. 
 

ᓄᓇᕗᓯᐅᑏᑦ ᐊᕕᑦᑐᖅᓯᒪᓂᖃᐅᕐᒪᑕ 

ᐃᓕᓐᓂᐊᖅᑕᐅᔪᑦ ᑖᒃᑯᐊ ᓲᕐᓗ ᐃᓅᓯᓕᕆᓂᖅ 

ᐅᕝᕙᓘᓐᓃᑦ ᖃᓄᖅ ᑕᒪᓐᓇ 

ᐃᓅᓯᓕᕆᓂᐅᓂᕋᖅᑕᐅᔪᖅ ᐊᑦᑐᐊᖓᓗᐊᕐᒪᖔᖅ 

ᓄᓇᕗᒻᒥᑦ ᐊᒻᒪᑦᑕᐅᖅ ᑖᓐᓇ ᐊᐅᓚᔮᖅᑐᑦ ᑖᓐᓇ 

ᖃᐅᔨᒪᔭᐅᒐᔪᓐᓂᖅᐹᖑᖃᑕᐅᒻᒥᔪᖅᑕᐅᖅ. ᑕᒪᒃᑯᐊ 

ᑕᒪᐃᓐᓂ ᐃᓕᓐᓂᐊᕐᕕᓐᓄᑦ 

ᐊᑐᐊᐃᓐᓇᐅᑎᑕᐅᒐᓱᐊᖏᓐᓇᐅᔭᖅᑑᒐᓗᐊᑦ 

ᐃᓚᖏᑦ ᖃᐅᔨᒪᔪᒍᑦ ᐃᓄᒃᑑᕈᓐᓇᖅᑐᓂᑦ 

ᐃᓕᓴᐃᔨᑖᕋᓱᐊᖏᓐᓇᐅᔭᕋᑦᑕ ᑖᓐᓇ ᐊᒥᒐᖅᓯᓂᖓ 

ᖃᓄᖅ ᐃᖅᑲᓇᐃᔭᖅᑎᑖᕋᓱᐊᖏᓐᓇᖅᑐᒍᑦ ᑕᕝᕘᓇ 

ᐃᓕᓴᐃᔨᓂᑦ. ᑖᓐᓇ ᖁᑦᑎᓐᓂᖅᓴᓄ 

ᑐᕌᒐᓂᖅᓴᐅᒐᔭᖅᑐᓂᑦ ᑕᒪᒃᑯᓇᖓᑦ 

ᑲᐃᓕᓐᓂᐊᖅᑎᑦᓯᒍᓐᓇᕋᔭᖅᑐᓂᑦ 

ᖁᕝᕙᓯᓐᓂᖅᓴᐅᔪᓂᒃ ᐃᓕᓐᓂᐊᖅᑎᒋᔭᑦᑎᓐᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊᖏᓛᒃ 

ᐃᓕᓐᓂᐊᖅᑎᖁᑎᕗᑦ ᑕᒡᕙᓂ ᖁᑦᑎᑦᑐᒦᓕᕌᖓᒥ 

ᒪᑯᓂᖓ ᓈᓴᐅᓯᕆᓂᖅ, ᐆᒪᔪᓕᕆᓂᖅ, 

ᐆᑦᑐᕋᖃᑦᑕᕐᓂᖅ ᐱᖅᑳᕐᓗᓂ ᓈᓴᐃᓗᓂ, 

ᑕᒪᒃᑯᐊᕈᓘᔭᐃᑦ ᐃᓕᓐᓂᐊᖅᑎᑕᐅᓕᖅᒐᐸᖕᒪᑕ 

ᐸᕐᓇᑦᑕᐅᓗᑎᒃ ᐃᓕᓐᓂᐊᕌᓐᓂᓐᓂᕈᑎᑦ 

ᐱᓕᕆᕝᕕᓴᓄᑦ. ᑕᒪᒃᑯᓄᖓ ᖁᑦᑎᓐᓂᖅᓴᒧᓪᓘᓐᓃᑦ 

ᓯᓚᑦᑐᓴᕐᕕᒻᒧᑦ ᐃᑎᕈᓐᓇᓛᕐᓂᐊᖅᓱᑎᒍᑦ 

ᐃᓕᓐᓂᐊᖅᑎᑕᐅᕙᖕᒪᑕ ᐃᓕᓐᓂᐊᕐᕕᑯᑎᑦᑎᓐᓂ. 

ᑕᒪᒃᑯᐊ ᐃᓄᒃᑎᑦᑐᑦ ᐃᓕᓐᓂᐊᖅᑎᑕᐅᖃᑦᑕᖅᐸᑕᑦ 

ᐅᖃᐅᓯᕆᕋᑖᖅᑕᒃᑲ ᐆᒪᔪᓕᕆᓂᖅ, 

ᐆᑦᑐᕋᖃᑦᑕᕐᓂᖅ ᐱᖅᑳᕐᓗᓂ ᓈᓴᐃᓗᓂ, 

ᑕᒪᒃᑯᐊᒐᓚᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐃᓚᐃᓐᓇᖏᑦ 

ᐃᓕᓐᓂᐊᕐᕕᓐᓂ ᑕᒪᒃᑯᐊ ᐆᒪᔪᓕᕆᓂᕐᒥᒃ 

ᐱᑕᖃᖅᑎᑕᐅᖃᑦᑕᖅᑐᑦ ᐃᓕᔭᐃᔩᑦ ᓲᕐᓗᒃ 

ᖃᓪᓗᓈᑎᑑᕈᓐᓇᖅᑐᓂᑦᑕᐅᖅ ᑕᒪᒃᑯᓄᖓ 

ᐃᓕᓴᐃᒍᓐᓇᕋᔭᖅᑐᓂᑦ ᐱᑕᖃᕆᐊᖃᕋᔭᕐᒥᒻᒪᑦ 

ᑭᓯᐊᓂ ᑖᒃᑯᐊ ᐊᐱᖅᑯᑎᒋᔭᖓᓄᑦ 

ᐃᓄᒃᑑᕈᓐᓇᖅᑐᓂᑦ ᑕᒪᒃᑯᓇᖓᑦ 

ᐅᖃᐅᓯᖅᑕᖏᓐᓂᒃ 

ᐋᖅᑭᒃᓱᐃᕙᓪᓕᐊᒐᓱᐊᕋᓗᐊᖅᑐᒍᑦ ᓲᕐᓗᒃ ᑕᒪᒃᑯᐊ 

ᐃᓕᓴᐃᔩᑦ ᐊᑐᕈᓐᓇᕐᓂᐊᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑕᐅᒍᓐᓇᖅᑐᑦ ᐊᔾᔨᒌᖏᑦᑐᐃᑦ 

ᐊᒥᓱᓐᖑᕙᓪᓕᐊᒐᓗᐊᖅᑎᓪᓗᒋᑦ. ᑕᐃᒎᓯᓕᐅᖅᑏᑦ 

ᐊᖏᖃᑎᒌᒍᑎᓕᐅᖅᓯᒪᔪᒍᑦ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᕈᑎᒥᒃ. ᑕᒪᒃᑯᐊ 

ᓇᓗᓇᐃᔭᖅᑕᐅᕙᓪᓖᐊᕐᓂᐊᕐᒪᑕ ᖃᓄᐃᑦᑐᓂᑦ 

ᐃᓕᓐᓂᐊᖅᑕᐅᒍᓐᓇᖅᑐᑦ ᐃᓄᒃᑑᕐᓗᑎᑦ 

ᑐᕌᖓᑦᓯᐊᕐᓂᐊᕐᒪᖔᑕ ᐅᖃᐅᓯᑦᑎᓐᓂᑦ ᐊᑐᕐᓗᑎᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑎᖁᑎᖃᓚᐅᖅᓯᒪᒐᒪ 6-ᓂᒃ 

ᕿᑐᕐᖓᑎᓐᓂ ᐃᓕᓐᓂᐊᕌᓂᒃᓯᒪᔪᓂ ᑖᒃᑯᐊ 

ᐃᓕᓴᐃᔨᖏᑦ ᐅᕐᓂᖅᐸᓚᐅᖅᓯᒪᒐᒃᑭᑦ. ᕿᑐᕐᖓᕋ 

ᐃᓕᓐᓅᕐᓂᐊᕋᒃᑯᑦ ᐃᓕᓐᓂᐊᖅᑎᑕᐅᖁᕙᕋ 

ᐃᓕᓐᓂᐊᕌᓂᒃᐸᑦ ᐃᓕᑦᑎᑐᑦ ᐊᔪᕈᓐᓃᖅᑎᒋᖁᒐᒃᑯ. 

ᑕᐅᕙᓂ ᓯᓚᕐᔪᐊᕐᒥ ᐃᓐᓇᕈᕈᑎᒃ ᐊᔪᕈᓐᓃᕈᒫᕐᑕ. 

ᑕᑯᔪᒪᒐᑦᑕᐃᓛᒃ ᑕᒪᒃᑯᐊ ᓄᑕᕋᕗᑦ 

ᐊᔪᕈᓐᓃᖅᑎᓪᓗᒋᑦ ᖃᓄᕐᖏᓐᓈ. 

 

ᑕᒪᒃᑯᐊ ᖃᕆᑕᐅᔭᒃᑯᑦ ᑕᑯᓐᓇᕈᓘᔭᕐᓇᐸᒻᒪᑦ 

ᐅᖃᓕᒫᕐᓇᑉᐸᒻᒪᓂᓛᒃ. ᐃᓕᓴᐃᔩᑦ ᐃᓚᖏᑦ 

ᑎᑎᕋᑦᑎᐊᕈᓐᓇᖏᖅᑦᑐᐃᑦ 

ᑎᑎᕋᑦᑎᐊᕈᓐᓇᖏᑉᐸᑕᓕ ᑖᒃᑯᐊ ᕿᑐᕐᖓᖁᑎᕗᑦ 

ᑎᑎᕋᑦᑎᐊᕈᓐᓇᕐᓂᐊᓐᖏᓪᓚᑦ. ᐃᓕᓴᐃᔨᐅᑉ 

ᑎᑎᕋᑦᑎᐊᕈᓐᓇᖏᑑᑉ ᐃᓕᓐᓂᐊᖅᑎᒻᒪᒍ. 

ᑕᒪᒃᑯᐊᓕ ᐃᓕᓴᐃᔨᕗᑦ ᖃᐅᔨᓴᖅᑕᐅᖃᑦᑕᖅᐸᖃᐃ. 

ᐅᕙᓂ ᖁᑦᑎᒃᑐᒥ ᐃᓕᓐᓂᐊᖅᑎᑦᑎᔪᓐᓇᕋᓗᐊᖅᐹ 

ᖁᑦᑎᓐᓂᖓᓂᒃ? ᑐᓯᓇᖅᐹ? ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑐᑎᖓᓄᑦ. 

ᑕᒪᒃᑯᐊ ᐃᓕᓴᐃᔩᑦ ᐃᓕᓐᓂᐊᖅᓯᒪᑦᓯᐊᕐᓗᑎᒃ 

ᐱᒍᒪᐃᓐᓇᖅᑕᕗᑦ ᓲᕐᓗᒃ ᓄᓇᕘ ᓯᓚᑦᑐᓴᕐᕕᒃᑯᑎᒍᑦ 

ᐃᓕᓴᐃᔨᒃᓴᕈᕐᓂᕐᒧᑦ ᐃᓕᓐᓂᐊᖅᓯᒪᐸᑕ 

ᐱᐅᓂᖅᓴᐅᒋᐊᓪᓚᒐᔭᖅᑐᖅ. ᑕᐃᑰᓇ 

ᐊᓂᒎᑎᖃᑦᑕᖅᑐᐃᑦ ᑕᕝᕗᖓ 

ᐃᓕᓐᓂᐊᕐᕕᓐᓄᖅᑲᕈᒪᐃᓐᓇᕋᓗᐊᖅᓱᑎᒍᑦ 

ᑭᓯᐊᓂᑦᑕᐅᖅ ᑕᒪᒃᑯᐊ ᓄᓇᕗᒻᒥ ᐃᓕᓴᐃᔩᑦ 

ᑲᑐᑕᔾᔨᖃᑎᒌᖏᒃᑯᑦ ᐱᓕᕆᒐᓱᐊᕈᒪᖃᑦᑕᕐᒥᔭᕗᑦ 

ᑕᒪᒃᑯᐊ ᐃᓕᓐᓂᐊᕐᕕᒻᒥ ᐃᓕᓴᐃᖃᑦᑕᖅᑐᑦ 

ᐱᓕᒻᒪᑦᓴᑎᑕᐅᓗᑎᒃ ᓲᕐᓗᒃ ᖁᑦᑎᓛᒥᑦ 

ᐱᐅᓂᖅᐹᒥᑦ ᐃᓕᓴᐃᒍᓐᓇᖁᓂᐊᕋᑦᑎᒍᑦ.  

 

ᐅᖃᕋᕕᑦ, ᐄ, ᐊᖏᖃᑎᒋᔭᒋᑦ ᑖᒃᑯᐊ 

ᕿᑐᕐᖓᕆᔭᕗᑦ ᐃᓕᓐᓂᐊᖅᑏᑦ ᖁᑦᑎᓐᓂᖅᐹᖓᓂᒃ 

ᐱᐅᓂᖅᐹᖓᓂᒃ ᐃᓕᓐᓂᐊᖁᔭᕗᑦ. ᑖᒃᑯᐊ 

ᑕᐃᒪᐃᒻᒪᑦ  

ᐊᑐᐃᓐᓇᖃᑦᑎᑦᓯᕕᐅᖏᓐᓇᕋᖏᓐᓇᐅᔭᖅᑐᑦ 

ᑕᐃᒪᐃᑦᑐᓄᑦ ᐊᔾᔨᒌᖏᑦᑐᓄᑦ 

ᐃᓕᓴᐃᒍᓐᓇᕈᑎᒋᔭᖏᑦ ᐱᐅᓂᖅᓴᖅ ᐅᕝᕙᓘᓐᓃᑦ 

ᐱᓕᒻᒪᒃᓴᕐᓗᑎᓪᓘᓐᓃᑦ ᐋᖅᑭᓱᕈᓐᓇᕐᓂᐊᕐᒪᑕ 

ᐃᓕᓐᓂᐊᕈᑎᖏᓐᓂᒃ ᑖᓐᓇ ᐃᓱᒪᒋᔭᕗᑦ 

ᑲᔪᓯᑦᓯᐊᕋᓱᐊᕈᓐᓇᕐᓂᖓᓂᒃ ᓯᕗᓂᑦᑎᓐᓂ. 

 

ᐊᒻᒪᓗ ᑲᔪᖏᖅᓴᑐᐃᓐᓇᖅᑕᒃᑲ ᑕᒪᒃᑯ ᑭᓇᑐᐃᓐᓇᖅ 

ᐃᓕᓴᐃᔨᕈᕈᒪᔪᖅ ᐅᕙᑦᑎᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒃᑲᐅᑎᓗᑎᑦ 

ᓇᓗᓇᐃᔭᖅᐸᓪᓕᐊᓂᐊᕋᑦᑕ ᓇᒧᑦ ᑐᕌᕆᐊᖃᕐᒪᖔᑦ 

ᐃᑲᔪᕐᓗᑎᒍᑦ, ᑮᓇᐅᔭᑎᒍᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᐅᑉᐸᑕᓘᓐᓃᑦ. ᑕᐃᒪ ᐅᖃᖅᑲᐅᒐᑦᑕ 

ᓯᕗᒧᐊᑉᐹᓕᕈᑎᕗᑦ ᓄᑖᖅ ᐱᓕᕆᐊᖅ ᑕᐃᑰᓇ 

ᐱᓕᒻᒪᒃᓴᕐᓗᑎᒃ ᐃᓕᓐᓂᐊᕆᐊᒃᑲᓐᓂᕈᓐᓇᓲᖑᒻᒪᑕ, 

ᑖᓐᓇ ᐱᓕᕆᐊᕇᓐᓇᐅᔭᕋᓱᐊᖅᑕᕗᑦ 

ᐱᐅᓯᕚᓪᓕᖁᓪᓗᑎᒍ ᑖᓐᓇ ᐃᓕᓐᓂᐊᕐᓂᖅ 

ᓄᓇᕗᒻᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓗᓕᒑᕐᔪᖕᒦᖃᑖᓚᐅᕋᒪ ᕿᑐᕐᖓᖃᖅᑐᑦ ᑕᐃᑯᐊ 

ᐃᓱᒫᓘᑎᒥᓂᒃ ᓴᖅᑭᑦᑎᓚᐅᕐᒪᑕ, ᐃᓕᓐᓂᐊᖅᑏᑦ  

ᐱᖓᓱᓪᓗᑭᐊ ᒪᕐᕉᓪᓗᑭᐊ ᐱᔭᕇᖅᓯᓚᐅᕐᒪᑕ 

ᖁᕝᕙᓯᓐᓂᓕᒥ 12-ᒥ ᓄᓇᓕᖕᓂ ᐊᐅᓪᓚᖅᖢᑎᒃ 

ᐃᖅᑲᓇᐃᔭᕆᐊᖅᖢᑎᒃ ᐃᓕᓐᓂᐊᕆᐊᖅᖢᑎᒡᓗ 

ᐱᓕᕆᔪᒪᔭᒥᖕᓂᒃ. ᑭᓯᐊᓂᓕ ᓄᓇᓕᖕᓂ ᕿᒪᐃᒐᒥᒃ 

ᐅᑎᖅᑎᑕᐅᓚᐅᖅᓯᒪᖕᒪᑕ ᐃᓕᓐᓂᐊᖅᑕᒥᓐᓂᒃ 

ᐱᓕᕆᔪᓐᓇᓚᐅᖏᒻᒪᑕ ᐃᓚᖏᓐᓂᒃ. ᐱᓕᕆᐊᒃᓴᒃᓯ 

108-ᒥ ᑐᕌᒐᒃᓴᒃᓯᓐᓂ ᖁᓕᑦᑎᐊᖓᓂ 

ᐃᓕᓐᓂᐊᕈᑎᒃᓴᓕᐅᕈᑏᑦ ᓴᓇᔭᐅᓂᖏᓐᓂᒃ 

ᐅᖃᖅᓯᒪᖕᒪᑕ ᕿᒥᕐᕈᓇᖃᑦᑕᕐᓗᑎᒃ 

ᑕᖅᑲᒃᑯᓇᖔᖅᑐᓂᒃ ᕿᒥᕐᕈᓇᒡᓗᑎᒃ 

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᕈᑎᒃᓴᐃᑦ 

ᐃᓕᖅᑯᓯᑦᑎᓐᓂᒃ ᐊᑐᑦᑎᐊᕋᓗᐊᕐᒪᑕ ᐅᖃᐅᓯᑦᑎᓂᒃ 

ᐊᒻᒪ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᐃᑲᔪᕐᓂᖃᑦᑎᐊᕋᓗᐊᕐᒫᑕ ᓄᓇᕗᒻᒥ 

ᐃᓕᓐᓂᐊᖅᑎᓄᑦ.  

 

ᐊᐱᖅᑯᑎᒐᓕ ᐅᓇ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᐱᓕᕆᕕᔅᓯ ᖃᐅᔨᓴᐃᖃᑦᑕᕐᒪᖔᑦ 

ᓇᐅᑦᑎᖅᓱᐊᖃᖃᑦᑕᖅᐸ ᓯᕗᒧᐊᒃᑎᐊᕋᓗᐊᕐᒪᖔᑕ 

ᑖᓐᓇ ᐊᑐᖅᑕᐅᑦᑎᐊᕋᓗᐊᕐᒫᖅ ᑐᕌᒐᒃᓴᕆᔭᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕋ ᑖᑦᓱᒧᖓ ᑭᐅᑎᒋᐊᕈᓐᓇᕈᒃᑯ 

ᐊᖏᕈᕕᑦ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

 

ᑯᓱᒐᖅ: ᑖᒃᑯᐊ ᐃᓕᓐᓂᐊᕈᑏᑦ 

ᖃᐅᔨᕼᐊᖅᑕᐅᓂᓗᒃᑕ’ᒪᑕ ᒫᓐᓇᐅᔪᕐᓘᓐᓃᑦ 

ᐱᓕᕆᐊᕆᓂᓗᒃᑕᕗᑦ ᐃᓕᓐᓂᐊᑎᑦᓯᔩᑦ ᖃᓄᖅ 

ᐃᓕᓐᓂᐊᑎᑦᓯᔨᐅᓂᖅᕼᐊᔫᓪᓗᐊᕋᔭᕐᒪᖔᑕ, ᑖᒃᑯᐊ 

ᐊᒡᓛᒃ ᐃᕼᐅᒪᑕᕆᔭᐅᑦᑕᖅᑐᑦ ᐃᓕᓴᕕᒻᒥ 

ᐊᖏᔪᖅᑳᕆᔭᐅᔪᑦ, ᐃᓕᓐᓂᐊᖅᑎᑦᓯᔨᐅᔪᑦ. ᑖᓐᓇ 

ᐱᓕᕆᐊᕆᔭᐅᕙᓪᓕᐊᑎᓪᓗᒍ ᒪᒥᐊᓇᖅ, ᑖᓐᓇ 

ᐅᖃᑦᓯᐊᕈᐊᕋᒃᑯ.  

 

ᑐᓐᖓᕕᖓ ᑖᒃᑯᐊ ᐃᓕᓐᓂᐊᑎᑦᓯᔨᐅᔪᓄᑦ ᖃᓄᖅ 

ᕼᐅᓇᓂᒃ ᐊᔪᓐᖏᓐᓂᖅᕼᐊᐅᔭᕆᐊᖃᖅᐸᑦ ᐃᒻᒪᖄ 

ᑎᑎᕋᔪᓂᕐᒥᒃ ᐃᓕᓐᓂᐊᖅᑎᑦᓯᔨᐅᓂᕐᒥᒃ ᑲᒪᓂᕐᒥᒃ,  

ᐃᓕᓐᓂᐊᖅᑐᓄᑦ ᐸᕐᓇᒃᐸᓪᓕᐊᑦᓯᐊᔪᓂᕐᒧᑦ ᑖᒻᓇ 

ᐅᑭᐅᖅ ᐃᓗᐊᓂ.  

 

ᑖᒃᑯᓂᖓ ᐋᖅᑭᒃᕼᐅᐃᕙᓪᓕᐊᕋᐅᔭᖅᑐᒍᑦ ᕼᐅᓕ 

ᐱᓕᕆᕝᕕᒻᒥ, ᑖᒃᑯᐊ ᐱᕙᓪᓕᐊᕋᐅᔭᖅᑎᓪᓗᒋᑦ 

ᑖᒃᑯᐊ ᐃᑲᔪᕐᓂᐊᖅᑑᒐᓗᐊᑦ ᐅᕙᑉᑎᓐᓄᑦ 

ᐃᓕᓐᓂᐊᕈᑕᐅᑦᑕᖅᑐᑦ ᐃᓕᓐᓂᐊᖅᑎᑦᓯᔨ 

ᖃᐅᔨᒪᓂᖅᕼᐊᐅᓂᐊᕐᒪᑕ ᐃᓄᐃᒃ ᒥᒃᕼᐋᓄᑦ. 

ᑎᑎᕋᔪᓂᕐᒥᒃ ᕼᐅᓇᒥ ᐃᓕᓐᓂᐊᖅᑎᑦᓯᕋᓗ’ᒪᖔᑕ, 

ᑖᒃᑯᐊ ᐃᑲᔪᕈᑕᐅᓗᑎᒃ ᑖᒃᑯᓄᖓᑦᑕᐅᖅ 

ᐃᓕᓐᓂᐊᖅᑐᓄᑦ ᖃᓄᖅ 

ᐃᓕᓐᓂᐊᖅᑎᑕᐅᑦᓯᐊᓂᖅᕼᐊᓘᕋᔭᕐᒪᖔᑕ. 

 

ᑖᓐᓇ ᒪᓕᒐᓕᐅᖅᑎ ᓴᓪᓕᖅ ᐊᒻᒪ ᓇᐅᔮᓄᑦ 

ᐊᐱᕆᖅᑲᐅᒐᒥᑦᑕᐅᖅ ᑖᓐᓇ ᐅᖃᖅᑕᖏᑦ 

ᐱᓪᓗᕕᐅᖕᒪᑕ ᐃᑉᐱᒋᑉᑕᕋᑉᑎᒍᑉᑕᐅᖅ 

ᐃᓕᓐᓂᐊᖅᑐᓕᕆᓂᐅᑉ ᒥᒃᕼᐋᓄᑦ ᖃᓄᒃᑲᓐᓂᒃ 

ᐊᔪᓐᖏᓐᓂᖅᕼᐊᐅᔭᕆᐊᖃᖅᐸᑦ, ᖃᓄᒃᑲᓐᓂᖅ 

ᐃᓕᓐᓂᐊᒃᑲᓐᓂᖅᑎᑕᐅᑦᑑᓪᓗᐊᖅᐸᑦ 

ᕼᐃᓚᑦᑕᖅᕼᐊᕐᕕᖕᒥᑦ ᓇᒥᒥᐊᖅ 

ᐃᓕᓐᓂᐊᖅᑑᓪᓗᐊᕋᔭᕐᒪᑦ. ᐃᒃᐱᒋᑦᑕᕋᑦᑎᒍ, 

ᐅᓂᒃᑳᕐᕕᒋᔭᐅᑦᑕᕋᑉᑕᑦᑕᐅᖅ ᑖᓐᓇ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᕙᓪᓕᐊᔭᕗᑦᑕᐅᖅ ᖃᓄᒃᑲᓐᓂᖅ ᑖᒃᑯᐊ 

ᐃᓕᓐᓂᐊᕈᑎᓂᑦ ᑕᑯᒃᕼᐊᐅᑎᑦᑎᔫᓪᓗᐊᖅᐸᑦ 

ᐃᓕᓐᓂᐊᕌᓂᒃᑳᖓᑕ. ᓇᒧᒥᐊᖅ 

ᐃᓕᓐᓂᐊᕈᐊᕋᔭᕐᓂᖅᐸᑕᑦᑕᐅᖅ. 

 

ᐃᕼᐅᒪᒃᕼᐊᖅᕼᐃᐅᖅᐸᓪᓕᐊᕋᐅᔭ’ᒫᖅᑕᕗᑦᑕᐅᖅ 

ᖃᓄᒃᑲᓐᓂᖅ ᐱᕚᓪᓕᖅᑎᑦᑎᓂᐊᕐᒪᖔᑦᑕ ᑖᒃᑯᐊ 

ᐃᓕᓐᓂᐊᖅᑎᒥᓄᑦ ᒪᒃᑯᒃᑐᓄᓪᓗ. ᑕᐃᒪᑐ 

ᑭᐅᑦᑎᐊᕋᓗᐊᕐᒪᖔᕐᒪ ᐋᒪᐃᑦ. 

ᐃᓚᒋᐊᖃᕋᔭᕐᓂᖅᐸᑦ 

ᐃᓚᒋᐊᒃᑲᓐᓂᖅᑑᓪᓗᐊᕐᓂᐊᖅᐸᕋ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᔅᓯ ᐆᒃᑐᕋᐅᑎᓕᐊᒥᓂᖅ 2018-ᒥ 2021-ᒥ 

ᐅᖃᖅᓯᒪᖕᒪᑕ ᐃᓚᒡᒎᖅ ᐱᓕᕆᓕᐊᕋᓱᒡᕕᔅᓯ 

ᒐᕙᒪᒋᔭᖓᑦ ᕿᒥᕐᕈᓇᖃᑦᑕᕐᒪᑎᒃ  

ᑕᖅᑲᒃᑯᓇᓐᖔᖅᑐᓂᒃ ᑮᓇᐅᔭᓂᒃ ᑐᒃᓯᕋᐅᑎᓕᐅᕈᓂ 

ᐋᖅᑭᒋᐊᖃᕐᓂᖏᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᓄᑦ  

ᓴᓇᔭᐅᑎᓪᓗᒋᑦ. ᐅᓂᒃᑳᕈᓐᓇᖅᐲᑦ ᓇᓗᓇᐃᕐᓗᒋᑦ 

ᖃᓄᐃᑦᑐᓂᒃ ᒐᕙᒪᒃᑯᑦ ᓯᓚᑖᓃᓐᖔᖅᑐᓂᒃ 

ᑐᒃᓯᕋᐅᑎᓂᒃ ᐃᓱᒪᒃᓴᖅᓯᐅᕈᑎᖃᖃᑦᑕᕐᒪᖔᔅᓯ 

ᐊᑐᖅᑕᐅᓂᐊᖅᑐᓂᒃ ᓄᓇᕗᑦ ᐃᓕᓐᓂᐊᕐᕕᖓᑕ 

ᐃᓗᐊᓂ? ᑕᕝᕙ ᑭᖑᓪᓕᖅᐹᒥᒃ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᐊᐱᖅᑯᑎᖓᓄᑦ, ᖁᔭᓐᓇᒦᒃ. 

ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᐃᓱᒪᒃᓴᖅᓯᐅᕈᑎᒋᔭᐅᕙᓪᓕᐊᒐᓱᐊᖅᑐᑦ ᓲᕐᓗ 

ᐅᔭᕋᓐᓂᐊᖅᑐᓕᕆᓂᖅ ᐊᒻᒪᓗ ᐊᕙᑎᑦᑎᓐᓂᑦ  

ᑲᒪᑦᓯᐊᕆᐊᖃᕐᓂᑦᑎᓐᓂᑦᑕᐅᖅ ᑖᓐᓇ 

ᐃᓚᒋᔭᐅᖃᓯᐅᑎᓂᖅᓴᐅᖁᒐᓗᐊᕋᑦᑎᒍᑦ 

ᐃᓕᓐᓂᐊᕐᕕᑦᑕ ᐃᓗᐊᓂ. ᑖᓐᓇ ᑖᒃᑯᐊ 

ᐃᓚᐃᓐᓇᑯᓗᖏᑦ ᐅᖃᐅᑎᒍᓐᓇᖅᑕᒃᑲ, 

ᐊᓯᖃᖅᑑᒐᓗᐊᑦ ᑖᒃᑯᐊ ᐆᑦᑑᑎᒋᑐᐃᓐᓇᖅᑕᒃᑲ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐊᑎᖁᑎᒐ, ᑭᖑᓪᓕᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᓐᓂᑦᑎᓐᓂᑦ ᐃᓕᓐᓂᐊᖅᑕᐅᒐᔭᖅᑐᓂᒃ 

ᓴᖅᑭᑦᑎᕙᓪᓕᐊᓂᖅ. ᑕᐃᒪ ᑖᒃᑯᐊ ᐸᕐᓇᒃᓯᒪᔭᓯ 

ᑕᑯᓪᓗᒋᑦ 2018-ᒥ 2021-ᒧᑦ ᓇᓗᓇᐃᖅᓯᓯᒪᒐᔅᓯ 

ᑖᒃᑯᐊ ᓯᕗᓪᓕᖅᐸᐅᑎᑦᑐᒪᓇᔭᖅᑕᓯ 2018-ᒥᒃ 

2019-ᒧᑦ. ᖃᓄᖅ ᑕᐃᒪ ᑖᒃᑯᐊ 

ᐋᖅᑭᒋᐊᖅᑕᐅᓯᒪᕙᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ, 

ᐆᑦᑑᑎᒋᓗᒍ ᑕᒪᓐᓇ ᐋᓐᓂᐊᖃᖅᑕᐃᓕᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᑕᒪᓐᓇ 

ᐃᓅᓯᖃᑦᑎᐊᕋᓱᓐᓂᕐᒧᑦ, ᐱᑦᑎᐊᖃᑦᑕᐅᑎᓂᕐᒧᑦ 

ᕿᑐᕐᖓᑦᑎᓐᓂᑦ? ᑕᒪᓐᓇᖃᐃ 

ᐅᓂᒃᑳᕆᐊᒃᑲᓐᓂᕈᓐᓇᖅᐱᐅᒃ ᑕᒪᒃᑯᐊ ᖃᓄᖅ 

ᐋᖅᑭᒋᐊᖅᑕᐅᖕᒪᖔᑦ ᐊᒻᒪᓗ ᖃᓄᖅ 

ᐸᕐᓇᐅᑕᐅᓯᒪᓂᐊᕐᒪᖔᑦ ᒫᓐᓇᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᑐᖅᑭᓕᓐᖏᑉᐸᑦ. ᐄ, ᑖᓐᓇ 

ᑐᖏᓕᕋ ᐱᕕᖃᖅᑎᒃᑲᓐᓂᕈᓐᓇᕈᕕᐅᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᑯᓱᒐᖅ.  

 

ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᕿᒥᕐᕈᓇᑦᑕᐅᑎᓪᓗᒋᑦ ᐃᓅᓯᓕᕆᓂᕐᒧᑦ 

ᐃᑉᐱᓐᓂᐊᓂᕐᒧᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᒪᓕᒐᓕᒐᕐᓂᑦ ᐊᑐᓕᖁᔭᓕᐅᖅᓯᒪᔪᑦ 

ᐋᖅᑭᒋᐊᖅᑕᐅᖁᓪᓗᒋᑦ ᐊᒻᒪᓗᑦᑕᐅᖅ 

ᕿᒥᕐᕈᓇᑦᑕᐅᖃᑦᑕᖅᓯᒪᔪᑦ ᒪᓕᑦᑐᒋᑦ. 

ᐱᔨᑦᓯᖅᑕᐅᔪᒍᑦ ᐊᑦᑐᖓᐃᔾᔮᖅᓯᒪᓂᒃᑯᑦ 

ᐱᓕᕆᐊᖃᖁᓪᓗᒋᑦ ᐃᓕᓐᓂᐊᕐᕕᓕᒫᓂᑦ 

ᖁᕝᕙᓯᓐᓂᓕᒫᖓᓐᓂ, ᖁᕝᕙᓯᓐᓂᖅᓴᒥᑦ 

ᐊᑐᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕᕆᔭᐅᔪᖅ ᐅᓂᒃᑳᕐᒪᑦ. ᐄ, ᑕᐃᒪ ᑕᒪᓐᓇ 

ᓂᓪᓕᐅᑎᒍᒪᓕᓵᕋᒃᑯ ᑕᕝᕙᓂ ᐱᓕᕆᕝᕕᐅᑉ 

ᐸᕐᓇᐅᑎᖏᓐᓂ...ᒪᒥᐊᓇᖅ ᐃᓄᒃᑎᑑᕐᓗᒍ, ᑕᕝᕙᓂ 

ᐸᕐᓇᒃᓯᒪᔭᔅᓯᓐᓂᑦ 109 ᒪᒃᐱᖅᑎᒐᕐᒥᑦ 

ᑕᐃᒪ ᓴᖅᑭᑦᑎᕙᓪᓕᐊᒍᒪᓚᐅᕋᔅᓯᒎᖅ ᐃᓄᒃᑎᑐᑦ 

ᐅᖃᐅᓯᑎᒍᑦ ᑎᑎᕋᐅᔭᖃᖅᑕᖅᑕᖅᑎᑦᑎᓂᖅ.  

 

ᑕᐃᒪ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᕿᒥᕐᕈᔭᐅᓂᐊᖅᑎᓪᓗᓂ. ᒪᓐᓇᓕᖃᐃ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖃᖓᐃ ᒪᑯᐊ 

ᕿᑐᕐᖓᕗᑦ ᐃᓕᓐᓂᐊᕆᐊᖃᑦᑕᖅᑎᓪᓗᒋᑦ ᐃᓚᖏᑦ 

ᐃᓕᓐᓂᐊᕆᐊᕈᒪᔪᓐᓃᖃᑦᑕᕐᒪᑕ 

ᐱᑦᑎᐊᖅᑕᐅᔾᔮᖏᒻᒥᖕᒪᑕ. ᑖᓐᓇ ᑕᕝᕙ ᓄᓇᑦᑎᓐᓂ 

ᐊᑲᐅᓐᖏᔾᔪᑕᐅᓪᓚᑦᑖᕐᒪᑦ ᐃᓕᓐᓂᐊᕈᒪᔪᓐᓃᕋᖓᒥ 

ᑕᕝᕙ ᓇᓗᓇᐃᓚᐅᖅᑐᑦ 69 ᐳᓴᒦᑦᑐᒥᒃ ᓴᓂᕋᔭᒻᒥ 

ᐃᓕᓐᓂᐊᕐᓂᖓ.  

 

ᒪᓐᓇᓕᖃᐃ ᐅᖃᐅᓯᓕᕆᓂᖅᐳᑦ ᐊᑐᕐᓗᒍ ᐃᓄᐃᑦ 

ᐱᖅᑯᓯᐊᒍᑦ ᐱᑦᑎᐊᖃᑦᑕᐅᑎᓂᖅ 

ᐃᓅᖃᑎᒌᑦᑎᐊᕐᓂᖅ. ᑕᒪᓐᓇᓕᖃᐃ 

ᐃᓕᓐᓂᐊᖅᑐᑯᓗᖕᓄᓇᐃᑦ ᒥᑭᓛᒥᒃ  

ᖁᕝᕙᓯᖕᓂᓕᖕᓄᑦ 6-ᒧᑦ. ᑕᒪᓐᓇᓕᖃᐃ 

ᐃᓚᓕᐅᑕᐅᔪᓐᓇᖅᑑᒐᓗᐊᖓᐃ?  

ᐊᖓᔪᖅᑳᖑᓪᓗᓂ ᐃᓕᓐᓂᐊᕈᒪᔪᓐᓇᖅᑎᓪᓗᒋᑦ 

ᐊᔪᕐᓇᕈᔪᖃᑦᑕᕐᒪᑕ. 

 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᕙ ᒫᓐᓇᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᑕᒪᒃᑯᐊ ᐃᓕᓐᓂᐊᕐᕕᒻᒥ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᐃᓐᓂᒃ 

ᐋᖅᑭᓯᓯᒪᒐᓱᐊᖏᓐᓇᐅᔭᖅᑑᒐᓗᐊᑦ ᑕᐃᒍᖅᑕᐅᔪᖅ 

ᐊᑎᖃᖅᑐᒥ ᐃᓅᖃᑎᒌᑦᓯᐊᕐᓂᖅ ᐊᑐᐊᒐᖅ. ᑖᓐᓇ 

ᐊᑐᐊᒐᖅ ᑖᒃᑯᐊ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕕᓕᒫᑦ  

ᐊᔾᔨᒌᓂᒃ ᐊᑐᔾᔭᖏᑦᑐᑦ. 

 

ᑭᓯᐊᓂ ᑖᒃᑯᐊ ᓇᒻᒥᓂᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐋᖅᑭᓯᕙᒻᒪᑕ ᑖᔅᓱᒪᓐᖓᑦ. ᑖᓐᓇ 

ᐱᒋᐊᕈᑎᒋᓪᓗᑎᒍ ᑕᒪᐃᓐᓄᑦ ᐃᓕᓐᓂᐊᖅᑎᓅᖓᔪᑦ 

ᑖᓐᓇ. ᑐᑭᓯᔭᐅᒃᑲᓐᓂᕆᐊᖃᖅᑰᖅᑐᖅ ᐃᓕᓴᐃᔨᓄᑦ 

ᐊᒻᒪᓗ ᐃᓕᓐᓂᐊᖅᑎᓄᖅᑲᐃ ᐱᓗᐊᖅᑐᒥ ᖃᓄᖅ 

ᑐᑭᖃᕐᒪᖔᖅ ᑖᓐᓇ ᐊᑐᐊᒐᖅ 

ᐃᓅᖃᑎᒌᑦᓯᐊᕐᓂᕐᒥᒃ ᐅᖃᐅᓯᖃᕐᒪᑦ. 

ᐃᓅᖃᑎᑦᑎᓐᓂᒃ ᖃᓄᐃᓕᐅᖃᑦᑕᕆᐊᖃᕐᒪᖔᑦᑕ 

ᐃᓕᓐᓂᐊᕐᓂᖅ ᑲᔪᓯᑦᑎᐊᕈᓐᓇᖁᓪᓗᒍ. 

 

ᐊᒻᒪᓗ ᐅᐸᒍᑎᑦᑎᐊᖃᑦᑕᕈᓐᓃᖅᑐᖃᖅᐸᑦ ᑕᐃᑰᓇ 

ᐃᓅᖃᑎᒌᑦᓯᐊᕐᓂᖅ ᐊᑐᐊᒐᑯᑎᒍᑦ 

ᐋᖅᑭᑦᓯᒐᓱᐊᖃᑦᑕᖅᑑᒐᓗᐊᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐅᕙᒍᑦ 

ᐱᓕᕆᕕᒻᒦᖔᕐᓗᑕ ᐊᔾᔨᒌᓐᖏᑦᑐᓂᒃ 

ᐃᑲᔪᖅᓯᑎᒐᓱᐊᕈᒍᓐᓇᖃᑦᑕᕐᒥᔪᒍᑦ ᑖᒃᑯᐊ 

ᐃᓅᖃᑎᒌᑦᓯᐊᕐᓂᖅ ᐊᑐᐊᒐᕐᒥᒃ 

ᑲᔪᓯᑎᑦᑎᒍᒪᑎᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

ᕿᒥᕐᕈᓚᐅᕐᓂᖅ ᓄᓇᑦᑎᐊᕐᒦᖔᖅᑐᒥᒃ ᑕᑯᕋᑖᕋᒪ 

ᐅᖃᐅᓯᓕᕆᓂᖅ. ᓱᓕ ᓄᓇᕗᑦ ᓴᖅᑭᓚᐅᕋᓂ  

1996-ᒥᒡᒎᖅ ᑕᐃᒪ ᓱᓕ ᕿᒥᕐᕈᔭᐅᖕᒪᑦ. ᑕᒪᓐᓇᓗ 

ᒪᓕᒐᒃᓴᖅ ᐅᑭᐊᒃᓵᒎᖅ ᓴᖅᑭᑦᑐᒪᓪᓗᓯᐅᖑᖕᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᒃᓴᖅ.  

 

ᑕᐃᒪᓕᑭᐊᖅ ᑕᒪᓐᓇ 

ᐃᓕᓐᓂᐊᕆᐊᕈᒪᔪᓐᓃᖃᑦᑕᖅᐲᑦ ᐱᔾᔪᑎᒋᓪᓗᒋᑦ 

ᐱᑦᑎᐊᖅᑕᐅᔾᔮᖏᒻᒥᒐᒥ ᐃᒪᓐᓇ, ᐋᒃᑲ 

ᐃᓕᓐᓂᐊᕆᐊᖁᒐᓗᐊᖅᑐᒋᑦ 

ᐊᔪᕐᓇᖅᓯᑦᑎᐊᖃᑦᑕᕐᒪᑕ 

ᐊᖓᔪᖅᑳᕐᓘᒃᑎᐅᖅᑰᔨᓕᕐᓇᖅᖢᓂᓗ 

ᐊᖓᔪᖅᑳᑦᑎᐊᕙᐅᓇᓱᒃᑲᓗᐊᖅᖢᓂ.  

 

ᐊᒻᒪᓗ, ᒪᓐᓇ ᑐᑭᓕᐅᒃᑲᓐᓂᕈᒪᔭᕋ ᑕᕝᕙ, 

ᐃᓕᓐᓂᐊᖅᑎᕗᑦ ᑕᐃᒪ ᐅᓂᒃᑳᓕᐅᕈᑕᐅᖃᑦᑕᕐᒪᑕ 

ᐊᖓᔪᖅᑳᖑᓪᓗᑕᓗ ᑕᐃᑯᖓ ᐃᓕᓴᐃᔨᖏᓐᓄᑦ 

ᐅᐸᒍᑎᑕᐅᕙᒃᖢᑕ, ᐅᕘᓇ ᐊᔪᕈᓐᓃᒃᑲᓐᓂᕆᐊᓕᒃ  

ᐅᕘᓇ ᐊᔪᓐᖏᑦᑐᖅ, ᐅᕘᓇ ᐱᒋᐊᒃᑲᓐᓂᕆᐊᓕᒃ. 

ᐃᒪᓐᓇᐃᓕᐅᕐᕕᐅᖃᑦᑕᕋᑦᑕ.  

 

ᑕᒪᓐᓇ ᓄᓇᑦᑎᐊᕐᒧᑦ ᓴᖅᑭᑕᐅᓚᐅᖅᓯᒪᔪᖅ 

ᖃᓂᑦᑐᒃᑯᑦ ᕿᒥᕐᕈᔪᓐᓇᖅᐱᓯᐅᒃ ᐅᖃᐅᓯᓕᕆᓂᖅ, 

ᐱᔨᑦᑎᕋᓂᖅ, ᐱᑦᑎᐊᖃᑎᒌᖕᓂᖅ, ᑕᕝᕗᖓ 

ᐃᓕᓯᒪᓕᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᕙᓂ ᐃᓛᖃᐃ ᒪᒃᐱᒐᕐᒧᑦ 

ᐅᑎᒃᑲᓐᓂᕈᓐᓇᑐᐊᕈᑦᑕ  

ᐃᓕᓐᓂᐊᒐᑦᓴᐃ ᒥᑦᓵᓄᑦ ᑐᕌᖓᔪᒃᓴᐅᔾᔫᒥᔪᓂᑦ 

ᐊᐱᖅᑯᑎᖃᕈᓐᓇᖅᐸᖕᒪᖔᖅ ᐊᐱᕆᕙᕋ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᒪ, 

ᐅᓇ ᐊᐱᖅᑯᑎᒋᔪᒪᔭᕋ, ᑕᐃᑲᓐᖓᓂ 1996-ᒥᑦ 

ᓄᓇᑦᑎᐊᖅ ᐃᓕᓐᓂᐊᖅᑐᓕᕆᓂᖏᓐᓂᒃ 

ᐊᑐᖅᓯᒪᒐᑦᑕ. ᐅᖃᐅᓯᓕᕆᓂᖅ, 

ᐊᒃᑐᕋᓱᒃᑎᓪᓗᑎᒍᑦ. ᑕᒪᓐᓇ ᑕᐃᒪ ᖃᓂᑦᑐᒃᑯᑦ 

ᐱᓕᕆᒋᐊᒃᑲᓐᓂᕈᓐᓇᖅᐱᓯᐅᒃ? ᑐᑭᓯᓇᖅᓯᕗᖓᖃᐃ 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᕈᑎᑦᓴᓕᕆᔾᔪᑏᑦ 

ᐱᓕᕆᐊᕇᓐᓇᐅᔭᖅᑕᕗᑦ 

ᓄᑖᕈᖅᑎᒐᓱᐊᖏᓐᓇᐅᔭᖅᑕᕗᑦ ᓄᓇᕗᒻᒧᑦ ᐊᒻᒪᓗ 

ᐊᒻᒪᓗ ᐅᖃᐅᓯᑦᑎᓐᓂᒃ ᐊᑐᕐᔫᒥᓇᓱᐊᕈᓐᓇᖁᓗᒋᑦ, 

ᑕᐃᒪᐃᓐᓂᑯᖓᓄᑦ ᐸᕐᓇᒃᑲᓗᐊᖅᑐᒍᑦ 

ᐊᔾᔨᒌᓐᖏᑦᑐᓂᑦ, ᐃᓚᖏᑦ ᕿᓚᒥᐊᓗᒃ 

ᑕᐃᒪᓐᓇᑐᐃᓐᓇᖅ ᐋᖅᑭᒍᓐᓇᓐᖏᓇᑦᑎᒍᑦ, ᑭᓯᐊᓂ 

ᓯᕗᒻᒧᐊᒐᓱᐊᖏᓐᓇᐅᔭᕋᓗᐊᖅᑐᒍᑦ 

ᐊᔾᔨᒌᓐᖏᑦᑐᒃᑯᑦ. ᑖᓐᓇᓗ ᓲᕐᓗ ᐃᓕᓐᓂᐊᕈᑎᑦᓴᐃᑦ 

ᖃᓄᖅ ᐊᓯᖏᓐᓂᑦᑕᐅᖅ ᓄᓇᕗᑦ ᓯᓚᑖᓂᑦᑕᐅᖅ 

ᐊᐅᓚᔾᔪᓯᕆᔭᖏᓐᓂᑦᑕᐅᖅ ᑖᓐᓇ 

ᐃᓕᓐᓂᐊᕈᑎᑦᓴᓕᕆᔪᓄᑦ ᕿᒥᕐᕈᐃᓐᓇᐅᔭᕐᒥᖕᒪᑕ 

ᑖᓐᓇ ᑕᐃᒪᓐᖓᓕᒫᖅ ᐃᖏᕐᕋᔪᖅ. ᑐᑭᓯᓇᕐᓂᕈᒪ 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ. ᐄ, 

ᑕᐃᒪ ᓴᓂᕋᔭᖕᒥ ᐃᒡᓗᓕᐅᓪᓗ ᐃᓚᖓᓂ ᑕᐃᒪᓐᓇ 

ᑕᒪᓐᓇ ᐃᓕᓐᓂᐊᖅ- ᕿᑐᕐᖓᑎᓐᓂ 

ᐃᓕᓐᓂᐊᕆᐊᖅᑎᑦᑎᖃᑦᑕᕐᓂᖅ ᑕᒪᓐᓇ ᐃᓚᖏᑦ 

ᐊᖓᔪᖅᑳᖑᔪᓄᑦ ᖁᕕᐊᓇᕈᓐᓃᕈᑕᐅᖃᑦᑕᕐᒥᖕᒪᑦ 

ᓱᕐᔪᖏᒃᑲᓗᐊᖅᑎᓪᓗᒋᑦ. 

 

ᐃᒪᓐᓇ ᓯᕐᓈᖏᒃᑲᓗᐊᖅᑎᓪᓗᒋᑦ. ᐃᓕᓴᐃᔩᑦᑕᐅᖅ 

ᐃᓕᕋᓱᓕᖃᑦᑕᒥᖕᒪᑕ ᐊᖓᔪᖅᑳᕆᔭᐅᔪᓂ. 

ᑕᒪᓐᓇᓗ ᓄᖅᑲᕈᑕᐅᕙᒃᖢᓂ 

ᐱᑦᑎᐊᖅᑕᐅᔾᔮᓐᖏᒻᒥᒐᒥ ᓲᖑᓴᒃᑕᐅᓂᐊᕐᒥᒐᒥ.  

 

ᑕᐃᒪ ᑖᓐᓇ ᐅᖃᖅᑲᐅᕗᖓ ᐳᒃᑭᓛᑯᓗᖕᓂ  

ᐃᓕᓐᓂᐊᓕᓵᖅᑐᓂᒃ, ᖁᒃᑎᖕᓂᓕᕐᓄᑦ 6-ᒧᑦ, 

ᑕᒪᓐᓇ ᓴᖅᑭᑕᐅᓇᔭᕈᓂ, ᑕᐃᒪ 

ᐱᑦᑎᐊᖃᑎᖐᖕᓂᕐᒥᒃ. 

 

ᓴᖅᑭᑦᑎᑦᑎᐊᕋᔭᕐᒪᑦ ᐃᓕᓐᓂᐊᕐᕕᖕᒥ, 

ᐊᖏᕐᕋᖓᓂᒡᓗ ᑖᓐᓇ 

ᓯᕗᓪᓕᖅᐸᐅᑎᑕᐅᔪᓐᓇᕋᔭᓪᓚᑦᑕᕐᒪᖔᑦ 

ᑭᐅᔭᐊᔪᒪᕋᔭᖦᖤᕋᓗᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐊᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. G-8-ᒦᒃᑲᓗᐊᖅᐱᑖ? 

ᑐᑭᓯᑦᑎᐊᕈᒪᕋᓗᐊᖅᑐᖓ, ᐊᐱᖅᑯᑎᖓ G-5-

ᒦᖅᑰᕐᒪᑦ, ᐅᕝᕙᓘᓐᓃ ᐊᓯᐊᓂᒃ ᖄᖏᖅᓯᒪᔪᓂᒃ 

ᒪᒃᐱᒐᒦᖅᑰᓕᕋᑦᑕ, G-8-ᒦᑦᑐᕆᒐᒃᑲᓗᐊᕋᒪ. 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, G-8-ᒦᑦᑐᒍᑦ 

ᒪᒃᐲᒐᕐᒥᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒃ. ᐄ, 

ᑕᕝᕙᓃᖃᑕᐅᒐᓗᐊᖅᑐᖓ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᓐᓇᖔᖃᐃ ᓴᖑᑎᒋᐊᖔᕈᒃᑯᐊᐃ. ᑕᐃᒪ 

ᑕᒡᕙᓂ, ᐊᑐᕈᒪᔭᔅᓯᓐᓂ, ᓯᕗᓪᓕᖅᐸᐅᑎᑦᑐᒪᒐᔅᓯᐅᒃ, 

ᓴᖅᑭᑎᑦᑎᕙᓪᓕᐊᔪᒪᓪᓗᓯ ᖃᓄᖅ ᑕᒪᓐᓇ 

ᐃᓅᓯᖃᑦᑎᐊᕙᖕᓂᕐᒥ, ᐃᓅᓯᑦᑎᓐᓂᒃ ᐊᒃᑐᐊᔪᒥ. 

ᑖᒃᑯᐊ ᕿᑐᕐᖓᕆᔭᕗᑦ ᐱᔾᔪᑎᒋᓪᓗᒋᑦ, 

ᐅᖃᕋᓱᒃᑲᓗᐊᖅᐳᖓ.  

 

ᖃᓪᓗᓈᑎᑑᓚᐅᑲᓚᐅᕐᓚᒎᓇᐃᑦ, ᑕᒡᕙᓂ 111, 

(ᑐᓵᔨᑎᒍᑦ) ᐱᖓᔪᖓᓐᓂ ᐊᑐᓕᖅᑎᑦᑎᓗᓂ 

ᐋᓐᓂᐊᖃᕐᓇᓐᖏᓐᓂᕐᒧᑦ ᐃᓕᓐᓂᐊᕈᑎᓄᑦ ᑕᒪᒃᑯᐊ 

ᐃᓅᓯᕐᒧᓪᓗ ᐃᒃᐱᒋᔭᖏᓐᓂᒡᓗ ᐱᑕᖃᕆᐊᓕᖕᓄᓪᓗ 

ᓱᕈᓰᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᒡᕙ 

ᑐᑭᓕᐅᕈᑎᒋᓇᓱᓵᕋᓗᐊᖅᑕᕋ, ᑐᕌᖅᑕᕗᑦ ᑕᐃᑲᓂ 

ᓇᓗᓇᐃᖅᓯᓯᒪᖕᒪᑦ ᐱᔨᑦᑎᕋᕐᓂᕐᒥᓪᓗ, 

ᐃᓅᖃᑎᒌᑦᑎᐊᕐᓂᕐᒧᑦ. 

 

ᑖᓐᓇ ᐃᓚᔭᐅᔪᓐᓇᖅᐸᑦ 

ᐃᓕᓐᓂᐊᖅᑕᐅᔪᒃᓴᐅᓕᖁᓪᓗᒍᑦ, ᐱᑦᑎᐊᕐᓂᐊᒃᒪᑕ 

ᐃᓕᓐᓂᐊᕐᕕᖕᒥ ᐱᑦᑎᐊᕐᓂᐊᕐᒪᑕ ᐃᓕᓴᐃᔨᖏᓐᓄᑦ 

ᐊᒻᒪ ᐱᑦᑎᐊᑉᓂᐊᕐᒥᒻᒪᑕ ᐊᖓᔪᖅᑳᖏᓐᓄᑦ. ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃ? ᑐᑭᓯᓇᖅᓯᕗᖓᖃᐃ 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᒪᒥᐊᑉᐳᖓ 

ᑕᕝᕙᓃᑦᓯᐊᖅᑐᕆᓐᓂᖏᓐᓇᑭᑦ ᑕᒪᓐᓇ ᐄ, 

ᐃᓱᒪᑦᓴᖅᓯᐅᕈᑎᒋᔭᐅᓯᒪᔪᖅ ᐊᒻᒪᓗ ᑖᒃᑯᐊ 

ᖃᓄᖅᑑᕈᑎᓂᑦ ᐅᕝᕙᓘᓐᓃᑦ ᐊᑐᓕᖁᔨᔾᔪᑎᓂᑦ 

ᐱᖏᓐᓇᐅᔭᕋᓱᐊᕈᒪᔪᒍᑦ ᐃᓕᑦᓯᓅᒐᓗᐊᖅᐸᑦ 

ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᒃᑯᑦ  

ᐱᓕᕆᖃᑎᒋᖃᑦᑕᖅᑕᑕᖏᓐᓂᑦ ᑕᒪᓐᓇ 

ᐃᓕᓐᓂᐊᕈᑎᑦᓴᓕᐅᕐᓂᒥᒃ ᑲᔪᓯᑎᒃᓯᕙᓪᓕᐊᑎᓪᓗᑕ 

ᑖᓐᓇ ᐊᕐᕌᒍᑕᒫᑦ ᑖᒃᑯᐊ ᓇᓗᓇᐃᔭᖅᓯᒪᒐᑦᑎᒍᑦ 

ᓯᕗᓪᓕᐅᑎᒐᓱᐊᖅᑕᕗᑦ. ᐄ, ᒪᑐᐃᖓᔪᒍᑦ 

ᖃᓄᖅᑑᕋᕈᑎᓂᑦ ᐃᓱᒪᒃᓴᖅᓯᐅᕈᑎᖃᕈᒪᑎᓪᓗᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑐᑭᓯᒐᕕᖓ. ᑕᐃᒪ ᑕᒡᕙᓃᑦᑐᑐᐊᖑᓐᖏᒻᒥᒐᑦᑕ 

ᑕᕐᕆᔭᐅᑎᐅᖕᒥᖕᒪᑕ. ᐊᑏᑐᖅ ᓄᓇᖅᑲᑎᒃᑲ 

ᕿᑐᕐᖓᓯ ᐃᓕᓐᓂᐊᕆᐊᖅᑎᖃᑦᑕᖅᓯᐅᒃ 

ᐃᓕᓐᓂᐊᕐᕕᕗᑦ ᐱᕈᕆᐊᒃᑲᓐᓂᕐᓂᐊᕐᒪᑦ.  

 

ᑕᐃᒪᓐᓇᐃᓕᓐᓇᕈᒪᓕᖅᐳᖓ ᑖᓐᓇᓗ 

ᐃᑲᔪᖅᓲᑎᒋᒍᒪᔭᕋ ᓄᓇᖅᑲᑎᑐᐃᓐᓇᐅᓐᖏᑦᑐᖅ, 

ᓄᓇᕘᒥᐅᓕᒫᓄᑦ ᑕᐃᒪ ᑭᓱᑐᐃᓐᓇᕐᒥᒃ 

ᐱᔪᒪᓕᕌᖓᑦᑕ ᒐᕙᒪᒃᑯᓐᓂᑦ ᐃᓕᓐᓂᐊᕐᓂᕗᑦ 

ᑕᐅᑐᒃᑕᐅᖃᑦᑕᕐᒪᑦ. ᑖᓐᓇᐅᑎᓪᓗᒍ ᐃᒻᒪᖄ ᑕᒡᕙ 

ᑖᓐᓇ ᒪᓕᒐᒃᓴᖅ ᓴᖅᑭᑕᐅᓇᓱᓐᓂᐊᖅᑎᓪᓗᒍ 

ᓄᓇᕘᒻᒥᐅᑦ. 

 

ᑖᔅᓱᒥᖓ ᑐᑭᓯᖏᖦᖤᕐᓂᐊᓕᕆᕗᖓ 

ᑕᕐᕆᑦᑕᑐᐊᕋᒃᑯ. ᑕᐃᒻᒪᓐᓇᐅᑎᓪᓗᒍᓕ ᑕᐃᒪ 

ᑕᒪᓐᓇ ᐃᓕᓐᓂᐊᖅᑕᐅᔪᒃᓴᓂ 

ᓴᖅᑭᑦᑎᓂᐊᖅᑎᓪᓗᒋᑦ ᒪᓐᓇᑦᑕᐅᖅ 

ᓄᓇᓕᕋᓛᖑᔪᑎᒍᑦ ᐅᖃᐅᓯᑦᑎᓐᓂᒃ 

ᐊᑐᕐᓂᖅᓴᐅᒐᑦᑕ. ᑕᐃᒪ ᐅᖃᐅᓯᕋ ᐊᑐᕆᐊᓕᕈᒃᑯ 

ᒪᓐᓇ “ᕿᓄᐃᓵᕐᓂᖅ”. 

 

ᒪᒃᑯᒃᑐᓄᑦ ᑐᑭᓯᐅᒪᔭᐅᔪᓐᓃᕐᒪᑦ. 

ᐅᖃᐅᓯᑦᑎᓐᓂᓪᓗᒎᖅ ᐊᑐᕈᒪᓪᓗᓯ. ᑕᒪᓐᓇ 

ᓴᖅᑭᓐᓂᐊᕈᔅᓯᐅᒃ ᑕᐃᒪ ᑖᒃᑯᐊ ᐃᓐᓇᐃᑦ 

ᑲᑎᒪᔨᖏᑦ ᐊᑐᖅᑕᐅᓗᑎᒃ ᐃᖅᑲᓇᐃᔮᒥᒃ 

ᓴᖅᑭᑦᑎᒃᑲᓐᓂᕈᓐᓇᕋᔭᖅᐱᓯ? ᐅᖃᐅᓯᓕᕆᓂᖅ  

ᐊᑐᖅᑕᐅᑎᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐃᓱᒪᖅᓴᖅᓯᐅᕈᑎᓂ 

ᐃᓱᒪᕙᓪᓕᐊᒻᒪᑦ. ᑕᒪᒃᑯᐊ ᐃᓕᓴᐃᔨᐅᖃᖅᑕᖅᑐᑦ 

ᐃᓚᖏᑦ ᐅᖃᐅᓯᓕᕆᓂᑐᐃᓐᓇᕐᒧᑦ 

ᐃᓕᓴᐃᖃᑦᑕᕐᒪᑕ ᑖᒃᑯᐊ 

ᐊᒻᒪᓗ ᐃᒻᒪᖄ ᓴᓂᕋᔭᖕᒥ ᐃᓕᓐᓂᐊᕐᕕᖓᓐᓂ 

ᑕᐃᒪᐃᑐᖅᑕᖃᕐᒪᖓᑦ ᖃᐅᔨᒋᐊᑦᑎᐊᕈᓐᓇᖅᑐᖓ 

ᑭᓯᐊᓂᑦᑕᐅᖅ ᑕᒪᒃᑯᐊ ᑕᒪᐃᓐᓂ ᐃᓕᓐᓂᐊᕐᕖᑦ 

ᐃᓐᓇᕐᒥᒃ ᓲᕐᓗᒃ ᐃᓯᖅᑐᖃᑲᐃᓐᓇᖃᑦᑕᕐᓗᓂ 

ᐃᓕᓐᓂᐊᕐᕕᒻᒧᑦ ᐃᓕᖅᑯᓯᑦᑎᓐᓂ 

ᐅᖃᐅᓯᑦᑎᓐᓂᓘᓐᓃᑦ ᐃᓕᓴᐃᒍᓐᓇᕐᓂᐊᕐᒪᑦ. 

ᑖᓐᓇᑕᐅᖅ ᐊᑐᐃᓐᓇᐅᑎᑕᐅᖃᑦᑕᖅᑑᒐᓗᐊᖅ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ ᐊᑎᕐᓂᒃ 

ᑐᓂᔭᐅᕙᑦᑐᒍᑦ ᐃᓐᓇᕐᓂᒃ ᓇᓕᐊᓐᓂᑦ ᐅᕝᕚᓘᓐᓃᑦ 

ᐅᑯᐊ ᖃᓪᓗᓈᑎᑐᑦ ᑕᐃᒍᖔᕈᒃᑯ (ᑐᓵᔨᑎᒍᑦ) 

ᐱᖅᑯᓯᕐᒧᑦ...(ᑐᓵᔨᑎᒎᕈᓐᓃᖅᑐᑦ) ᐱᖅᑯᓯᑦᑎᓐᓂᒃ 

ᖃᐅᔨᒪᓪᓚᕆᐊᓗᒃᑐᓂᑦ ᐅᕝᕚᓘᓐᓃᑦ 

ᐅᖃᐅᓯᖅᑕᓂᑦ ᐃᓕᓴᐃᒍᓐᓇᑦᓯᐊᖅᑐᓂᑦ 

ᒪᑐᐃᖓᔪᒍᑦ ᐊᑎᕐᓂᑦ ᑐᓂᓯᔭᐅᖃᑦᑕᑐᐊᕈᑦᑕ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓚᒋᓗᑎᒍᑦ 

ᐋᖅᑭᑦᓯᒐᓱᐊᕈᓐᓇᖅᑐᒍᑦ ᑕᒪᒃᑯᓇᖓᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᖅᑎᒍᓐᓇᕋᕕᖓ ᓄᖅᑲᖅᑎᓐᖐᓐᓇᕋᕕᖓ. 

ᖁᔭᓐᓇᒦᒡᓗ ᓇᓗᓇᐃᔭᕋᕕᑦ .  

 

ᐄ, ᑕᕝᕙ ᐅᖃᒃᑲᓐᓂᕈᒪᑐᐃᓐᓇᓕᖅᐳᖓ ᑕᒪᓐᓇ 

ᓴᖅᑭᑕᐅᔪᒪᑎᓪᓗᓂ ᐸᕐᓇᒃᑕᐅᓇᓱᒃᑎᓪᓗᓂ 

ᐅᖃᐅᓯᕗᑦ. ᐅᖃᐅᓯᕗᑦ ᐊᔾᔨᒌᒃᑕᖏᒻᒪᑦ 

ᕿᑭᖅᑖᓗᖕᒥᑦ, ᑭᕙᓪᓕᕐᒥᑦ, ᕿᑎᕐᒥᐅᓂᒡᓗ. 

ᖃᓄᕐᓕ ᑕᐃᒪ ᑕᒪᓐᓇ ᐅᖃᐅᓯᓕᕆᓂᖅ  

ᐊᔾᔨᒌᑦᑎᓐᓇᓱᒍᓐᓇᕋᔭᖅᐱᓯᐅᒃ ᑖᒃᑯᓂᖓ 

ᐱᖓᓱᓂᒃ ᐊᕕᒃᑐᖅᓯᒪᔪᓂᒃ ᕿᑭᖅᑖᓗᖕᒥ, 

ᑭᕙᓪᓕᕐᒥ ᕿᑎᕐᒥᐅᓂᒡᓗ? ᑕᒪᓐᓇ 

ᐅᖃᐅᓯᓕᕆᓂᖅ ᐱᔾᔪᑎᒋᓗ ᐅᖃᕋᔭᕈᒪ 

ᐱᑦᑎᐊᖃᑎᒌᓐᓂᒃ, ᖃᓄᕐᓕᑭᐊᖅ ᑕᐃᒪ 

ᕿᑎᕐᒥᐅᑎᑐᑦ ᐅᖃᖅᑕᐅᓇᔭᖅᐸ, ᖃᓄᕐᓕᑭᐊᖅ 

ᑕᐃᒪ ᑭᕙᓪᓕᐊᕐᒥᐅᑎᑐᑦ ᐅᖃᖅᑕᐅᓇᔭᖅᐸ? ᑖᓐᓇ 

ᐸᕐᓇᒃᑎᐊᖅᑕᐅᖁᒐᑯ ᐃᓕᓐᓂᐊᖅᑐᖁᑎᕗᑦ 

ᐱᔾᔪᑎᖏᓪᓗᒋᑦ, ᖃᓄᖅ ᑕᒪᓐᓇ ᑕᐃᒪ 

ᐊᔾᔨᒌᑦᑎᑦᑎᒋᐊᕐᓂᖅ ᑕᐅᑐᒃᐱᓯᐅᒡᓕ?  

ᑭᖑᓪᓕᖅᐹᖑᓪᓗᓂᓗ ᑖᓐᓇ ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ, ᑖᒃᑯᐊ ᐋᖅᑭᒃᓯᔨᐅᖕᒪᑕ 

ᖃᓄᐃᑦᑐᓂᒃ ᑕᐃᒎᓯᖅᑕᓂᒃ ᐊᑐᖃᑦᑕᕐᓂᐊᕐᒪᖔᑦᑕ 

ᓄᓇᕗᒻᒥ. ᐊᒻᒪᓗ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ 

ᐋᖅᑭᑦᓯᒐᓱᐊᕈᒪᖕᒥᔪᒍᑦ ᐱᓕᕆᖃᑎᒌᓐᓂᕐᒥᒃ. 

ᑖᒃᑯᐊ ᖃᐅᔨᒪᔨᑕᐅᒻᒪᑕ ᐅᖃᐅᓯᓕᕆᓂᕐᒥᒃ 

ᐋᖅᑭᓯᔨᐅᖃᑕᐅᒍᓐᓇᖅᓱᑎ ᐃᓚᒋᓪᓗᑎᒍ ᑖᓐᓇ 

ᑎᑎᖅᑭᕆᓂᖅ, ᑖᓐᓇ ᐋᖅᑭᓱᒃᐸᓪᓕᐊᓯᒪᕙᕗᑦ 

ᐆᑦᑑᑎᒋᑐᐃᓐᓇᕐᓗᒍ ᐊᒻᒪᓗ ᐊᓯᖏᓐᓂᑦᑕᐅᖅ 

ᐱᓕᕆᕙᓪᓕᐊᒐᓱᐊᕈᒪᔪᒍᑦ ᐅᖃᐅᓯᓕᕆᓂ. 

ᖃᐅᔨᒪᒐᓗᐊᖅᑐᒍᑦ ᐊᔾᔨᑦᑐᐃᓐᓇᐅᖃᑦᑕᖏᓐᓇᑕ 

ᓄᓇᓕᓐᓂ ᑭᓯᐊᓂ ᐊᔾᔨᒌᒃᑲᓗᐊᕐᓗᑕ 

ᑐᑭᓯᐅᒪᖃᑦᑕᐅᑎᒍᓐᓇᕋᓗᐊᕐᓗᑕ, ᓲᕐᓗ 

ᐅᖃᓕᒫᕈᓐᓇᕐᓗᑎᒍ ᐊᕙᓂᒥᐅᑦ ᕿᑎᕐᒥᐅᑦ 

ᑎᑎᕋᖅᑕᖏᑦ ᒪᓕᒡᓗᒋᑦ 

ᐅᖃᓕᒫᖃᑦᑕᕈᓐᓇᑐᐊᕐᓗᑎᒍ 

ᐊᔪᕐᓇᕈᓐᓃᖅᐸᓪᓕᐊᒐᔭᖅᑰᖅᑐᑦ ᑕᒪᓐᓇ ᖃᓄᖅ 

ᐅᖃᐅᓯᕗᑦ ᐊᔾᔨᒌᖏᓐᓂᖏᑦ ᐱᐅᔫᒐᓗᐊᑦ 

ᑭᓯᐊᓂᑦᑕᐅᖅ ᐃᓕᓐᓂᐊᓂᕐᒥᒃ ᐱᔾᔪᑎᒋᓗᖑ. ᓲᕐᓗ 

ᐊᑕᐅᓯᕐᒥᒃ ᐊᑐᕐᔫᒥᒐᓱᐊᖅᓯᒪᒐᓗᐊᕐᒥᔪᒍᑦ 

ᑕᐃᒪᓐᓂᑯᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᑲᐃᓐᓇᕈᒪᒐᒪ ᒥᓂᔅᑕ ᐅᖃᐅᓯᖏᓐᓄᑦ 

ᐅᓪᓘᓐᓃᒃ ᒪᕐᕉᓐᓂᒃ ᐅᖃᓕᒫᓕᕐᒪᑕᒍ 

ᑖᓐᓇᑦᑕᐃᓐᓇᖅ. ᐅᖃᐅᓯᖃᕐᒪᑕ ᓯᕗᓕᖅᑎᖃᕐᓂᖅ 

ᑖᒃᑯᐊ ᐃᓕᓐᓂᐊᕈᑎᒃᓴᓂ ᑖᒃᑯᐊ ᐱᓕᒻᒪᒃᓯᒪᔪᓂᒃ 

ᐱᓕᕆᐊᖃᑎᖏᓐᓂᒃ ᐊᒻᒪᓗ ᐊᔾᔨᒌᖏᓐᓂᖏᓐᓂᒃ 

ᒪᑯᐊ ᐸᐃᑉᐹᑎᒍᑦ ᐊᑐᖅᓯᒪᔪᓂᒃ ᑕᒫᓂ 

ᐊᕕᒃᑐᓯᒪᔪᓂᒃ. ᑖᒃᑯᐊ ᖃᐅᔨᒪᓂᖏᑦ ᕿᒥᓇᒃᑐᑦ 

ᖃᐅᔨᓴᕐᓂᕐᒧᓪᓗ. ᒥᑭᓛᓂᑦ ᖁᕝᕙᓯᓐᓂᓕᓐᓄᑦ 6-

ᒧᑦ ᑎᑭᒃᑐᒍ. ᖃᓄᓪᓚᒃᑖᖑᓇ ᐱᓕᕆᖃᑎᒌᑦᑐᑦ 

ᐃᓚᐅᓂᖃᓚᐅᖅᐸᑦ ᖃᐅᔨᓴᖅᑕᐅᑎᓪᓗᒋᑦ 

ᐃᓕᓐᓂᐊᕈᑎᒃᓴᓕᕆᓂᖅ ᑲᑎᖃᑎᒌᒃᑐᑎᒃ 

ᐅᕝᕙᓘᓐᓃᑦ ᐃᖃᓗᖕᒥᐅᑕᐃᓐᓇᐅᕚᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᓄᓇᓕᖕᓂ? ᖃᓄᖑᑯᐊ 

ᐋᖅᑭᒃᓱᖅᓯᒪᔪᑦ ᐱᓕᕆᖃᑎᒌᑦᑎᐅᔪᑦ ᓇᓃᑉᐸᑦ 

ᐊᒻᒪᓗ ᖃᓄᖅ ᑕᒪᒃᑯᓂᖓ ᐱᓕᕆᐊᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᕼᐃᒃᔅ 

ᐊᐱᖅᑯᑎᖓᓄᑦ. ᒪᒥᐊᓇᖅ ᑖᓐᓇ ᒥᓂᔅᑕᐃᑦ 

ᐅᖃᐅᓯᖏᓐᓂᒃ ᐃᑉᐸᑦᓴᕐᓗ ᐃᓪᓗᒥᓗ ᑕᒻᒪᖅᓯᒪ 

ᑭᓯᐊᓂ ᑐᖑᔪᖅᑐᓅᕈᔅᓯ ᐃᓄᒃᑎᑐᑦ ᑎᑎᕋᕐᓂᖅ 

ᐊᔾᔨᒋᖅᑲᐅᖏᑕᖓ ᑕᐃᒪ ᑐᖑᔪᖅᑐᓂ ᑕᑯᒍᔅᓯ 

ᑖᓐᓇ ᑕᒻᒪᖅᓯᒪᖏᑦᑐᓂ ᐃᑉᐸᒃᓴᕐᓗ ᐅᓪᓗᒥᓗ 

ᐅᖃᐅᓯᕆᓚᐅᖅᑕ ᑭᓯᐊᓂ ᑖᓐᓇ ᑐᖏᓕᕋ 

ᑭᐅᑎᐊᕈᒪᓪᓗᒍ ᐊᐱᖅᑯᑎᖓᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᑯᓱᒐᖅ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ 

ᑲᑎᒪᔨᐅᑦᑕᖅᑐᑦ ᐃᓄᒃᑑᓂᐅᑉ ᒥᒃᕼᐋᓄᒃ ᑖᒃᑯᐊ 

ᓇᒥᓗᒃᑖᖅ ᕿᓂᖅᑕᐅᓚᐅᖅᕼᐃᒪᔪᑦ 

ᐊᐱᕆᔭᐅᑉᓗᑎᒃ, ᐃᓚᖏ ᑭᕙᓪᓕᕐᒥᐅᑕᐃᑦ ᐃᓚᖏ 

ᕿᑎᕐᒥᐅ ᐃᓚᖏ ᕿᑭᖅᑖᓗᒻᒥᐅᑕᐅᑉᓗᑎᒡᓗ. 

ᐃᓕᓐᓂᐊᖅᑎᑦᓯᔨᐅᔪᑦ ᐃᓚᖏᑦ, ᐃᓚᖏᑦ 

ᐃᓕᓐᓂᐊᑎᑦᓯᔨᐅᓚᐅᖅᕼᐃᒪᔪᑦ ᐃᓚᖏᑦ 

ᑎᑎᕋᖅᐸᓪᓕᐊᕼᐃᒪᔪᑦᑕᐅ ᑖᒃᑯᐊ ᐃᓕᓐᓂᐊᕈᑎᓂᑦ. 

ᑕᒡᕙ ᐊᔾᔨᐅᖏᑦᑐᕐᓂᒃ ᐊᑐᕈᐊᖅᖢᑕ 

ᖃᐅᔨᒪᒻᒫᖅᖢᑎᒃ ᐃᓄᒃᑑᔪᓂᕐᒥᒃ, ᑖᒃᑯᐊ 

ᐊᑐᖅᑕᐅᑉᓗᑎᒃ ᑖᒃᑯᐊ ᓂᕈᐊᖅᑕᐅᓚᐅᖅᕼᐃᒪᔪᑦ 

ᐃᓕᔭᐅᑉᓗᑎᒃ ᑖᒃᑯᐊ ᑲᑎᒪᔨᐅᓇᔭᖅᑐᓄᑦ ᓄᓇᕗᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᐅᓂᕋᖅᑕᐅᔪᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ. ᕿᒥᕐᕈᐊᕌᓂᒃᑳᖓᒥᒃ 

ᐅᓪᓗᒐᓴᓐᓂᑦ ᑲᑎᒪᓚᐅᕐᓗᑎᒃ 

ᖃᓄᐃᓕᖓᖃᑦᑕᖅᐸᑦ ᐊᒻᒪᓗ 

ᐃᓕᓐᓂᐊᕈᑎᒃᓴᓕᐅᖅᑎᓂᑦ ᖃᓄᖅ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕋ ᑭᐅᒋᐊᕈᓐᓇᖅᐸᑦ, ᐊᖏᕈᕕᑦ 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᑯᓱᒐᖅ. 

 

ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑲᑎᒪᕙᓪᓕᐊᕼᐃᒪᔪᑦ ᐱᒋᐊᓕᕼᐋᖅᑎᓪᓗᖓ 

ᔮᓐᓄᐊᕆᒥ ᑲᖏᖅᖠᓂᕐᒥ ᑕᑯᓚᐅᖅᕼᐃᒪᔭᕗᑦ 

ᑖᒃᑯᐊ ᑲᑎᒪᔩᑦ ᐊᒻᒪᑦᑕᐅᖅ ᑕᐃᓐᓇ 

ᑲᑎᒪᑦᑕᐅᔭᖅᕼᐃᒪᔪᑦ ᐱᓕᕆᐊᕆᔭᐅᔪᒃᕼᐊᓂᑦ 

ᑖᓐᓇ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᕼ ᑯᓱᒐᖅ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᑭᐅᒐᕕᑦ. ᑕᐃᒃᑯᐊ 33 

ᐃᖅᑲᓇᐃᔮᒃᓴᐃᑦ ᐃᓕᓐᓂᐊᕈᑎᒃᓴᓕᕆᔨᐅᔪᑦ 21-

ᖑᒻᒪᑕ ᑕᐃᒃᑯᐊ ᑕᐃᑲᓂ ᐃᖅᑲᓇᐃᔭᖅᑐᑦ, ᑖᒃᑯᐊ 

ᐃᓐᓄᒃᓯᒪᔪᐃᓐᓇᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖃᐅᔨᒋᐊᕈᓐᓇᓚᐅᑉᐳᖓ?  

 

ᐄ, ᖁᔭᓐᓇᒦᒃ ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᑦ 

ᐱᔨᑦᑎᕋᖅᑎᒃᑯᖏᓐᓄᑦ ᑭᐅᑎᒋᐊᕈᓐᓇᕈᒃᑯ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᖁᓕᐅᔪᑦ ᐃᓐᓄᑦᑕᐅᓯᒪᓐᖏᑦᑐᑦ ᐊᒻᒪᓗ 9 

ᐅᖃᓕᒫᔅᓴᒋᐅᕐᓂᕐᒦᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒫᐸᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍ651ᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖁᓕᐅᑦᑕᖅᐳᑦ, ᑕᐃᒃᑯᐊᓕᑭᐊᖅ 11, 21-

ᖑᒻᒪᑕᐃᓛᒃ 11 ᐊᔾᔨᒌᓐᖏᑦᑑᔪᒃᓴᐅᔪᑦ 

ᐃᓐᓄᑦᑕᐅᓯᒪᒋᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑭᐅᑎᒍᓐᓇᕈᒃᑯ ᑐᑭᒧᐊᖅᑎᑦᑎᔨ 

ᑮᓇᐅᔭᓕᕆᔨᒃᑯᑦ ᐱᔨᑦᑎᕋᖅᑎᑦᑎᔨᖓ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᒫᐸᑦ.  

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕈᑎᒃᓴᓕᐊᖅᑎᓐᓂᑦ ᐱᖓᓱᑦ 

ᖃᒪᓂᑦᑐᐊᕐᒦᑦᑐᑦ, ᐊᑕᐅᓯᖅ ᐃᑉᐸᒃᓴᖅ 

ᐱᒋᐊᓚᐅᖅᑐᓂ, ᒪᕐᕉᒃ ᑕᖅᑲᐅᖓᖅᑕᐅᓂᐊᖅᑑᒃ 

ᐱᓇᓱᒃᑕᐅᔪᒪᖕᒪᖔᑎᒃ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒫᐸᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐃᓕᓴᐃᔩᑦ ᐅᐱᒋᑦᑎᐊᖅᑕᒃᑲ 

ᐃᖅᑲᓇᐃᔭᑦᑎᐊᖅᑐᐊᓘᖃᑦᑕᕋᔅᓯ. 

ᓂᕈᐊᖅᑕᐅᓇᓱᑦᑎᓪᓗᖓ ᐅᑭᐊᒃᓵᖅ 

ᐃᓱᒫᓘᑎᖃᖅᑐᒧᑦ ᐅᐸᑦᑕᐅᓚᐅᖅᓯᒪᒐᒪ ᒍᕋᐃ 

5651-ᒦᑦᑐᒥᑦ, ᒍᕋᐃᑦ 8-ᒦᑦᑐᒥᓪᓗ 

ᕿᑐᕐᖓᖃᖅᑐᑎᒃ, ᕿᑐᕐᖓᖏᓪᓗ ᐊᖏᕐᕋᕌᖓᒥᒃ 

ᑕᐃᒃᑯᐊ ᐃᓄᑦᑎᑐᑦ ᐃᓕᓐᓂᐊᖅᑑᒐᓗᐊᑦ 

ᑲᓚᒐᔅᓴᑐᐃᓐᓇᖅᑐᑎᒃ ᑖᒃᑯᓂᓐᖓᔅᓴᐃᓐᓇᕐᓗ 

ᐊᖏᕐᕋᐅᔾᔨᕙᑦᑎᒃ. ᐅᑯᐊ ᐃᓕᓐᓂᐊᓕᕋᑖᓂᑦ ᒍᕋᐃ 

6-ᒧᑦ ᑎᑭᑦᑐᒍ ᐃᓕᓐᓂᐊᕈᑎᒃᓴᐃᑦ, ᐄ ᐊᒻᒪᓗ 

ᐃᓐᓄᑦᑕᐅᓯᒪᓐᖏᓗᐊᕐᓂᖏᑦ ᑖᒃᑯᐊ ᖃᐅᔨᒪᓪᓗᒋᑦ. 

ᖃᓄᕐᖑᓇ ᐄ, ᓄᑖᓂᑦ 

ᐱᔪᒪᔪᒍᑦ ᐊᒻᒪᓗ ᐃᖅᑲᓇᐃᔮᖏᑦ ᐱᕐᔪᐊᖑᓂᖏᑦ 

ᑕᑯᒐᓗᐊᖅᑕᕗᑦ. ᑕᐃᒪᖃᐃ ᓴᖅᑭᑦᑕᔅᓴᖏᓐᓂᑦ 

ᓴᖅᑮᓂᐊᕋᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 

ᓴᓇᕙᓪᓕᐊᒐᓗᐊᖅᑐᒍᑦ, 

ᑕᐃᒪᐃᓕᑐᐃᓐᓇᖁᓐᓇᖅᑐᖓ ᐊᒻᒪᓗ 

ᐃᖅᑲᓇᐃᔭᖅᑎᑭᒃᓴᕐᓂᖅ, 

ᐃᓐᓄᐃᓇᓱᐃᓐᓇᕐᓂᐊᖅᑐᒍᑦ ᐃᓄᑦᑎᑐᑦ 

ᐃᓕᓐᓂᐊᖅᑎᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᓂᖅ. ᐄ, ᑕᒪᒃᑯᐊ ᐅᓄᖅᑐᑦ 

ᐊᒃᓱᕉᑎᒋᔭᕆᐊᖃᕐᓂᐊᖅᑕᕗᑦ 

ᐃᓐᓄᐃᑐᐃᓐᓇᖏᓪᓗᑕ ᐊᒻᒪᓗ ᑕᐃᒃᑯᐊ 

ᐱᓕᕆᐊᖏᑦ ᐱᕙᓪᓕᐊᓗᑎᑦ. 

ᓴᖅᑭᑎᕙᓪᓕᐊᒐᓱᐃᓐᓇᖅᑐᒍᑦ ᑕᐃᒪᓐᓇ ᑭᓯᐊᓂ 

ᐅᖃᕈᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᑕᐃᒪᑐᖅ 

ᓱᒃᑲᓂᖅᐹᒃᑯᑦ ᐱᓕᕆᐊᕆᔭᐅᒐᓗᐊᖅᖢᓂ 

ᐃᓕᓐᓂᐊᕈᑎᒃᓴᑦᑎᐊᕙᐅᓂᐊᖅᐳᑦ 

ᐃᓕᑉᐹᓪᓕᐅᑕᐅᓂᐊᕐᓗᑎᑦ.  

 

ᐃᓛᒃ ᐱᐅᒃᓴᖏᑦᑑᖏᑦᑑᖓᐅᒐᓗᐊᖅ. ᐄ, ᑕᐃᒃᑯᐊ 

ᕿᑐᕐᖓᓖᑦ ᐃᓕᓐᓂᐊᖅᑐᓂᒃ ᐃᓚᖏᑦ ᐊᒃᓱᐋᓗᒃ 

ᑲᔪᓯᑦᑎᐊᖅᑐᑦ ᓯᓚᑦᑐᓴᕐᕕᔾᔪᐊᒦᓕᖅᖢᑎᑦ ᐊᒻᒪᓗ  

ᐊᓯᖏᓐᓄᑦ ᐃᓕᓐᓂᐊᐸᓪᓕᐊᓪᓗᑎᑦ ᓄᓇᕗᒻᒥ 

ᐃᓕᓐᓂᐊᓚᐅᖅᓯᒪᔪᑦ. ᐊᒻᒪᓗ, 

ᐅᖃᖅᑐᖃᖃᑦᑕᖅᓯᒪᔪᖅ ᖁᕝᕙᓯᓐᓂᓕᓐᓂ 12 

ᐊᓂᒍᐃᔫᒐᓗᐊᑦ ᐅᖃᓕᒫᒡᒐᖅᑐᑦ. 

 

ᑖᒃᑯᐊ ᑐᕌᒐᓕᐊᕆᔭᐅᓯᒪᔪᖅ ᕿᒥᕐᕈᓇᓪᓗᒋᑦ 

ᐅᐃᕖᓕᕆᓂᕐᒧᓪᓗ ᐃᓕᓐᓂᐊᕈᑏᑦ. 

ᐃᓕᓐᓂᐊᕈᑏᑦ ᐊᑐᖅᑕᐅᖃᑦᑕᕐᓗᑎᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂ ᐃᓕᑉᐸᓪᓕᐊᓂᖏᑦᑕ 

ᓱᒃᑲᓂᖏᑦ ᒪᓕᓪᓗᒋᑦ. ᑖᒃᑯᐊ ᐃᓚᖏᑦ 

ᑕᒪᕐᒥᑦᑎᐊᖅ ᐊᑐᖅᓯᒪᓐᖏᒻᒪᑕ. ᑭᓱᓂᒃ 

ᓯᕗᓪᓕᐅᔾᔨᓯᒪᕕᓯ ᐅᖃᐅᓯᓕᕆᓂᕐᒥᒃ, 

ᐃᓕᖅᑯᓯᓕᕆᓂᕐᒥᒃ, ᐅᕝᕙᓘᓐᓃᑦ 

ᐃᓕᐸᓪᓕᐊᔭᐅᔭᕆᐊᓖᑦ ᐃᓕᓴᖅᑐᓂᒃ? ᑕᕝᕙ 

ᑕᕝᕙᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑎᑎᖅᑭᕆᓂᖅ (ᑐᓵᔨᑎᒍᑦ) ᓯᕗᓪᓕᐅᔾᔭᐅᓯᒪᔪᖅ 

ᑎᑎᖅᑭᕆᓂᖅ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒫᓐᓇ ᓯᕗᓪᓕᐅᔾᔭᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ, ᖃᐅᔨᒪᓪᓗᖓ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᐅᖃᐅᓯᖃᓚᐅᖅᑐᑦ ᐃᐅᓪᐴᑕᒦᖔᑦᑐᓂᒃ  

ᐃᓕᓐᓂᐊᕈᑎᒃᓴᓂᑦ ᐊᑐᕈᓐᓇᕐᒪᖔ 

ᑕᒪᒃᑯᐊᖑᒻᒥᒻᒪᑕ ᐃᐅᓪᐴᑕᒥᐅᑦ 

ᐃᓕᓐᓂᐊᕈᑎᒃᓴᖏᓐᓂ ᐊᑐᖃᑦᑕᕋᑦᑕ. 

 

ᐃᓱᒫᓗᑎᖃᕐᓇᖅᑐᖅ ᐃᓕᓐᓂᐊᕈᑎᒃᓴᓕᐅᕐᕕᒻᒥ 

ᐃᓐᓄᑦᑕᐅᓯᒪᓐᖏᓗᐊᕐᒪᑕ ᐃᖅᑲᓇᐃᔭᖅᑏᑦ. ᑕᐃᒪ 

ᓄᓇᕗᒻᒧᑦ ᐃᓕᖅᑭᓯᒪᔪᓂᒃ 

ᐃᓕᓐᓂᐊᕈᑎᒃᓴᖃᕐᓂᐊᕋᑦᑕ ᖃᓄᖅ ᐊᑯᓂᐅᑎᒋᔪᖅ 

ᓴᖅᑭᓐᓇᓱᓐᓂᐊᖅᐸᑦ?  

 

ᐃᒪᐃᓕᒐᓱᑦᑐᖓ, ᖃᓄᖅ ᐊᒃᓱᕈᑕᐅᑎᒋᕙ ᑕᒪᓐᓇ 

ᐱᓕᒻᒪᒃᓴᒪᑦᑎᐊᖅᑐᓂᒃ ᐃᓕᓐᓂᐊᕈᑎᔅᓴᓕᐅᖅᑎᓂᒃ 

ᐱᖃᕐᓂᐊᕋᑦᑕ ᒪᑯᐊᓗ ᓴᓇᕐᕈᑎᑖᖅᐸᓪᓕᐊᓗᑎᑦ 

ᐃᓕᓴᐃᔨᑦ ᑭᓐᖒᒪᔭᕗᑦ ᑕᒪᒃᑯᐊ 

ᐊᓐᖑᑎᒍᓐᓇᕐᓂᐊᕋᖅᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᖏᓕᕋᓄ ᑖᓐᓇ 

ᑭᐅᔭᐅᒋᐊᕈᓐᓇᕈᓂ. ᐊᖏᕈᕕᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ.  

 

ᑯᓱᒐᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓐᓇ 

ᐱᔭᕇᖅᑕᕕᒃᓴᓕᓯᒋᐊᔅᓴᖅ ᐊᔪᕐᓇᖅᑐᖅ ᖃᖓ 

ᐱᔭᕇᖅᑕᐅᓂᐊᕐᒪᖔᖓ ᐃᓐᓄᑦᑕᐅᓯᒪᓐᖏᑐᓪᓗ 

ᖃᖓ ᐃᓐᓄᑦᑕᐅᓂᐊᕐᒪᖔᖅ. ᑕᒪᓐᓇ 

ᐅᖃᐅᓯᕆᔭᐅᖃᑦᑕᐃᓐᓇᖅᓯᒪᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓄᓪᓗ, 

ᐱᔪᓐᓇᐅᑎᖃᑦᑎᐊᖅᑐᑦ ᐃᖅᑲᓇᐃᔭᖅᑏᑦ 

ᕿᓂᖅᖢᒋᑦ ᐱᔭᕐᓂᖏᒻᒪᑦ ᐊᒻᒪᓗ 

ᐱᔪᓐᓇᕐᓂᖃᑦᑎᐊᖅᑐᑦ ᐸᐃᑉᐹᓖᑦ ᐃᓕᓴᐃᔩᑦ, 

ᒪᑯᐊ ᖁᕝᕙᖅᕗᐸᓪᓕᐊᓂᖏᑦ ᐃᓕᓴᐃᔨᐅᖅᖤᖅᐳᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᓯᓚᑖᓃᓕᖅᑐᓪᓘᓐᓃᑦ 

ᐃᓕᓐᓂᐊᕐᓂᓕᕆᔪᓐᓃᖅᑐᓪᓘᓐᓃᑦ ᐅᕝᕙᓘᓐᓃᑦ 

ᐱᓕᒻᒪᒃᓯᒪᓂᖅ ᐃᓕᓐᓂᐊᖅᑎᑦᑎᓂᕐᓗ ᑕᒪᒃᑯᐊᓗ  

ᓴᓇᕐᕈᑎᒃᓴᐃᑦ, ᐃᓕᖅᑯᓯᑐᖃᕐᒥᒃ ᖃᐅᔨᒪᓂᖅ 

ᖃᓄᖅ ᐱᓕᒻᒪᒃᓯᒪᑎᒋᒻᒪᖔᑦ ᐊᒻᒪᓘᓐᓃᑦ 

ᓄᓇᕗᒻᒧᑦ ᐊᓐᖑᑎᓯᒪᓕᕋᓗᐊᕐᒪᖔᖅ 

ᐱᖅᑯᓯᑐᖃᐃᑦ ᐱᔾᔪᑎᒋᓪᓗᒋᑦ.  

 

ᐅᓄᖅᑐᕐᔪᐊᑦ ᑕᒪᒃᑯᐊ ᐊᓂᒍᖃᑦᑕᕆᐊᖃᖅᑕᕗᑦ 

ᐊᒻᒪᓗ ᒥᓂᔅᑕ ᑖᓐᓇ ᓇᓗᓇᐃᖅᓯᑲᓐᓂᖅᑲᐅᔪᖅ 

ᕿᓂᖅᑐᒍᑦ ᐃᑲᔪᖅᑎᒃᓴᖅᓯᐅᓯᒪᔪᒍᑦ ᑕᒪᒃᑯᐊ 

ᓴᓇᕐᕈᑎᔅᓴᐃᑦ ᐃᓕᓐᓂᐊᕈᑎᒃᓴᓪᓗ ᑕᒪᒃᑯᐊ 

ᐊᓐᖑᑎᒋᐊᕐᔫᒥᓂᐊᕐᒪᑕ ᓄᓇᕗᒻᒥᐅᖔᕐᓗᑎᑦ 

ᓄᓇᕗᒻᒥᐅᓄᑦ ᐊᑐᖅᑕᐅᖃᑦᑕᓂᐊᕐᒪᑦ ᒫᓂᓗ 

ᓴᓇᐅᒐᐅᓗᑎᑦ ᐊᒻᒪᓗ ᐱᐅᔪᓂᒃ 

ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑎᓗᑕ 

ᐃᑲᔫᑎᖃᒃᑲᓂᕐᓂᐊᕐᒪᑦ ᓄᓇᓕᑦᑎᓐᓄᑦ ᐊᒻᒪᓗ 

ᐊᑭᑦᑐᕋᐅᑎᖃᑕᐅᔪᓐᓇᕐᓗᑎᑦ. ᓇᒥᑐᐃᓐᓇᖅ 

ᓇᒧᑐᐃᓐᓇᕐᓗ ᐃᓕᓐᓂᐊᕆᐊᕈᓐᓇᕐᓗᑎᑦ ᓄᓇᕗᑦ 

ᓯᓚᑖᓂᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐃᓕᓐᓂᐊᕐᓂᓕᕆᓂᖅ. ᐃᓕᓐᓂᐊᕈᑎᒃᓴᐃᑦ 

ᕿᒥᕐᕈᑏᑦ, ᐅᐃᕖᑎᑐᑦ ᐃᓕᓐᓂᐊᕈᑎᒃᓴᐃᑦ 

ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $7,487,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐳᑦ. 

ᒪᑉᐱᖅᑐᒐᖅ G-9. ᓇᐃᓪᓕᑎᖅᓯᒪᔪᑦ ᐃᓕᓴᖅᑏᑦ 

ᐱᕙᓪᓕᐊᓯᒪᓂᖏᑦ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᓕᖅᑎᓪᓗᑕ ᐊᒻᒪᓗ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓ ᐊᔾᔨᒌᓐᖏᑦᑐᓂᑦ 

ᑐᓴᐅᒪᔾᔪᑎᓂᑦ ᐊᑐᐃᓐᓇᕈᐃᔭᐅᓯᒪᒻᒪᑕ 15-

ᖑᓪᓗᑎᒃ ᐃᖅᑲᓇᐃᔭᖅᑏᑦ ᑕᕝᕙᓂ 

ᐅᓄᓐᖏᑦᑐᑯᓗᐃᑦ. ᖃᓄᕐᖑᓇ ᑐᑭᓕᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐸᖃᑦᑕᕐᓂᖏᑦ 

ᐃᓕᓴᖅᑏᑦ, ᐃᓱᓕᑦᑎᕙᓪᓕᐊᔪᑦ ᐅᓄᕐᓂᖏᑦ ᒪᕐᕉᒃ 

ᑖᒃᑯᐊ ᐊᑐᓗᐊᖅᑐᒋᑦ ᑕᕝᕘᓇ ᑕᕝᕙᓃᖃᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓱᓕᑦᑎᕙᓪᓕᐊᔪᑦ ᐱᔾᔪᑎᒋᓪᓗᒋᑦ ᖃᓄᖅ 

ᓄᓇᕗᒻᒥ, ᐃᒃᑯᐊ ᐸᐃᑉᐹᖅᑖᕌᖓᒥᒃ 

ᐊᔾᔨᒌᑦᑐᐃᓐᓈᓗᓐᓂᑦ ᑐᓂᔭᐅᖃᑦᑕᖅᐹᑦ?  

ᐃᓕᓐᓂᐊᓱᖓᖅᑎᓪᓗᖓᓕ ᒪᑯᐊ 

ᑎᑎᕋᕐᕕᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 

ᓴᓇᔨᓐᖑᕆᐅᖅᓴᕐᓂᕐᒧᑦ ᑕᐃᒃᑯᐊ 

ᐊᔾᔨᒌᓚᐅᖅᓯᒪᓐᖏᒻᒪᑕ, ᐊᔾᔨᒌᑦᑐᐃᓐᓇᐅᓕᖅᐹᑦ 

ᐅᓪᓗᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓲᕐᓗ ᓯᕗᒧᐊᓐᓂᖅᓴᐅᔪᑦ 

ᓯᓚᑐᓂᖅᓴᓂᑦ ᐃᓕᓐᓂᐊᖅᑎᕈ 

ᕈᓐᓇᖅᑐᖃᓲᖑᓪᓗᓂ, ᐊᐃᑉᐸᖓᒍᓪᓘᓐᓃᑦ ᑖᒃᑯᐊ 

ᓱᓕ ᑕᐃᒪᐃᓕᖓᔪᑦ ᑭᓯᐊᓂ 

ᓇᓗᓇᐃᒃᑯᑕᖅᑖᕐᓂᐊᕈᓂ, ᐅᖃᓚᐅᕋᒪ ᑕᐃᒃᑯᐊ 

100-ᓂᒃ ᓈᓴᐅᑎᑖᖃᑦᑕᕆᐊᖃᓲᑦ. ᑐᑭᓯᓇᕐᓂᖅᐸᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐅᑯᐊ ᐊᕐᕌᒍᑕᒫᖅᓯᐅᑏᑦ 2014-15-ᒥᑦ 

ᕿᒥᕐᕈᓇᒃᑲᒃᑭᑦ ᐊᒻᒪᓗ ᐃᓱᓕᑦᑎᓂᖅ. 2014-15, 

208 ᐃᓱᓕᑦᑎᓚᐅᖅᓯᒪᔪᑦ ᓄᓇᕗᒻᒥ. 

ᐃᓗᓕᑯᓘᔭᖏᑦᑎᒎᖅᑐᑎᓪᓗ ᐊᕐᕌᒍᖏᑎᒍᑦ 

ᓇᑭᓐᖔᕐᒪᖔᑦ, ᐊᕐᓇᐅᒻᒪᓐᖔ, ᐊᖑᑕᐅᒻᒪᓐᖔᑦ. 

ᑕᐃᒃᑯᐊ ᐃᓱᓕᑦᑎᔪ ᐊᒡᒍᖅᑐᖅᑕᐅᓯᒪᓕᖅᑐᑎᒃ 

ᓇᓕᐊᓪᓗ ᓲᕐᓗ ᑎᑎᕋᕐᕕᓕᕆᓂᕐᒨᖓᓂᖅᓴᐃᑦ, 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒨᖓᔪᓪᓘᓐᓃᑦ, 

ᑕᐃᒪᓐᓇᑦᑕᐅᖃᐃ ᐊᒡᒍᖅᓯᒪᔪᓂᒃ ᐱᓯᒪᕕᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ, ᐋᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐱᐅᓪᓚᕆᒃᑲᔭᖅᑐᖅ, ᑕᑯᔪᒥᓇᓪᓚᕆᒃᑲᔭᖅᑐᓂᓗ, 

ᑕᑭᓯᕙᓪᓕᕐᓇᕋᔭᖅᑐᓂ.  

 

ᐅᕙᓂ ᐅᖃᖅᓯᒪᒻᒪᑦ ᐃᓕᓐᓂᐊᖅᑏᑦ ᐱᔭᕇᖅᑐᒥᓃᑦ 

2014-15-ᒥ 208-ᖑᑦᑕᓂᖅᑯᑦ, ᒪᑉᐱᒐᖓ 18, 

362 ᐃᓕᓐᓂᐊᖅᑏᑦ ᖃᐅᔨᓴᕈᑎᖏᓐᓂᑦ 

ᐋᓪᕘᑕᒦᓐᖔᖅᑐᓂᒃ ᑕ

ᑕᑎᕆᔪᒥᓃᑦ ᐊᒻᒪᓗ ᑕᐃᒃᑯᐊ ᐱᔭᕇᖅᑐᒥᓃᑦ 62-

ᐳᓴᑖᖅᑐᒥᓂᐅᓪᓗᑎᒃ.  

ᑕᐃᒪᓕ ᑐᑭᓯᒃᑲᓐᓂᕈᑎᔅᓴᓂᑦ ᕿᓂᓕᖅᐸᑦ 

ᖃᐃᑦᑎᖃᓯᐅᔾᔨᒍᓐᓇᕋᔭᖅᑳ ᖃᑦᑎᐅᓂᕐᒪᖔᑕ 

ᐃᓕᓐᓂᐊᖅᑏᑦ ᐱᔭᕇᖅᑐᒥᓃᑦ ᖃᐅᔨᓴᖅᑕᐅᓪᓗᑎᒃ 

ᐃᓕᔅᓯᒪᒐᓗᐊᕐᒪᖔᑕ ᐊᒻᒪᓗ ᖃᑦᑎᑦ 

ᑲᔪᓯᑦᑎᐊᓂᓐᖏᓚᑦ? ᑐᑭᓯᑦᑎᐊᕐᓂᖅᓴᐅᓂᐊᕋᑦᑕ 

ᖃᓄᐃᓕᖓᓕᕐᒪᖔᖅ, ᖃᓄᐃᑦᑑᒐᓗᐊᕐᒪᖔᑕ 

ᐊᓂᐊᑦᑕᕗᑦ ᐃᓕᓴᕕᒻᒥᑦ ᐱᔭᕇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᑐᑭᒋᐊᕆᐊᖃᕋᔭᕐᒥᔭᕗᑦ ᓱᓕ. 

 

(ᑐᓵᔨᑎᒍᑦ) ᐅᑎᕐᕕᖃᕐᓗᖓ ᑕᐃᒃᑯᐊ 

ᐱᔭᕇᕈᑎᐅᖃᑦᑕᖅᑐᐃᑦ ᐸᐃᑉᐹᖅᑕᖑᕙᑦᑐᐃᑦ 

ᖃᓄᕐᓗ ᐱᔭᕇᕈᓐᓇᐸᒻᒪᖔᑕ. ᐊᕐᕌᒍᑕᒫᖅᓯᐅᓪᓗ 

ᐅᓂᒃᑳᖅ ᕿᒥᕐᕈᐊᕆᐊᕐᓗᒍ 

ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᑐᖅ 2015-16ᒧᑦ. 

ᑕᐃᒪ ᐅᖃᕇᖅᑲᐅᒐᒪ 100-ᓂ 

ᓈᓴᐅᑎᑖᕋᓱᐊᖃᑦᑕᕆᐊᖃᕐᖓᑕ ᖁᑦᑎᓂᖅᓴᒥᑦ 

ᐃᓕᓐᓂᐊᖅᑐᑎᒃ. ᐊᑕᐅᓯᖅ ᐃᓕᓐᓂᐊᕈᑎ 

ᐊᑕᐃᓯᕐᒥᑦ ᑕᓪᓕᒪᓄᑦ ᓈᓴᐅᑎᑖᕈᑕᐅᒍᓐᓇᖅᑐᓂᑦ 

ᐊᔾᔨᐸᓗᖃᕐᓗᓂ 25-ᓂ ᐃᑲᕐᕋᓂ ᐃᓕᓴᑎᑕᐅᓂᕐᒥ  

ᓈᓴᐅᑎᑖᖃᑦᑕᕈᓐᓇᖅᑐᐃᑦ. ᒥᑭᓂᖅᐹᕆᓗᒍ 100-

ᓂᑦ ᓈᓴᐅᑎᑖᕈᓐᓇᕆᐊᓖᑦ ᑲᔪᓯᑦᑎᐊᓂᐊᖅᑲᑕ 

ᐱᔭᕇᕐᓗᑎ ᐃᓕᓴᕕᒻᒥ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕ  

ᖁᔭᓕᔭᕋ. ᑐᑭᓯᓯᒪᔪᖓ ᖃᐅᔨᒪᔪᖓ 100-ᓂᑦ 

ᓈᓴᐅᑎᑖᖃᑦᑕᕆᐊᖃᕐᖓ ᑕᐃᒪᐃᓚᐅᖅᓯᒪᒻᒥᔪᖅ 

ᐱᔭᕇᕋᒪ 1998-ᖑᑎᓪᓗᒍ, ᑐᑭᓯᔭᒃᑲᐃᓛᒃ 

ᓈᓴᐅᑎᑖᖑᒋᐊᓖᑦ. ᐃᒪᐃᓕᖔᕋᓱᑦᑐᖓᓕ 

ᐃᓕᓐᓂᐊᖅᑎᕗᑦ ᑲᓇᑕᒥᐅᑕᐅᖃᑎᑦᑎᓐᓂ 

ᐊᖑᒻᒪᑎᓯᒪᕚ? 

 

ᓇᓴᐅᑎᑖᖑᖃᑦᑕᖅᑐᐃᑦ ᑕᒫᓂ 

2014-15-ᒧᑦ 62 ᐳᓴᖑᓐᓂᕐᖓ 100-

ᑖᕈᓐᓇᖅᑐᑎᑦ ᐱᑦᑎᐊᑕᐃᓐᓈᓗᒋᑉᐸᒋ 

ᐃᐅᓪᕘᕐᑕᒥᓕ ᖃᓄᐃᓕᖓᓐᓂᖅᑲ? 

ᓇᓂᒍᓐᓇᑕᔅᓴᕆᔭᕋᓗᐊᒃᑲ ᐃᐅᓪᕘᕐᑕᐅᑉ 

ᐃᑭᐊᖅᓯᕕᖓᓂ ᑕᑯᒋᐊᕐᓗᖓ.  

 

ᑕᕝᕗᖓ ᐅᑎᕐᕕᖃᑐᐃᓐᓇᕋᒪᐃᓛᒃ, 

ᐃᓕᑦᑎᐊᕐᒪᖔᑕ ᐱᐅᔪᓂ ᐃᓕᒻᒪᖔᑕ ᑕᑯᔪᒪᒐᑦᑕ, 

ᐱᔭᕇᖅᑐᒐᓛᓗᓐᓂ ᑕᑯᖃᑦᑕᕈᒪᒐᓗᐊᖅᑐᑕ, ᑕᐃᒫᒃ 

ᑕᕝᕙ ᑐᔅᓯᕋᕋᓱᕋᑖᖅᑯᖓ ᒥᓂᔅᑕ 

ᑐᑭᓯᑎᑦᑎᑲᓐᓂᕆᐊᕈᓐᓇᕋᔭᕐᒪᖔᖅ 

ᓈᓴᐅᑎᑖᖑᖃᑦᑕᖅᑐᓂ ᑕᒫᓂ ᓄᓇᕗᒻᒥ 

ᓴᓂᓕᖃᑦᑎᓪᓗᒋᑦ ᐃᐅᓪᕘᕐᑕᒥ. 

 

ᒥᓂᔅᑕ ᐊᖏᕈᓐᓇᖅᑲ ᑕᒪᒃᑯᓂᖓ ᐱᒍᒪᕋᑖᖅᑕᓐᓂ 

ᖃᐃᑦᑎᓛᕐᓗᓂ ᐅᐊᑦᑎᐊᕈᒃᑲᓐᓂᖅ? 

ᐅᓅᖏᑦᑑᒐᓗᐊᖅ ᐅᐊᑦᑎᐊᕈᒃᑲᓐᓂ 

ᖃᐃᑦᑎᒍᓐᓇᓛᕈᔅᓯ ᑐᑭᓯᒃᑲᓐᓂᕈᑎᔅᓴᑲᓐᓂᕐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᐊᔪᕐᓇᕈᓐᓃᓂᖅᐸᑦ ᐅᑎᕐᕕᒋᒐᔭᖅᑲᕋ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓕᒫᕈᓐᓇᕐᓂᖅ, ᑎᑎᕋᕈᓐᓇᕐᓂᓕᑭᐊᖅ ᐱᓪᓗᒍ?  

ᑕᐃᒪ ᖃᐅᔨᓴᕈᑎᓂᒃ ᓴᖅᑮᓯᒪᒐᔅᓯ ᖃᓄᑎᒋ 

ᐃᓕᖓᒻᒪᖔᑕ ᑎᑎᕋᕆᐅᖅᓴᓂᕐᒥᑦ 

ᐅᖃᓕᒫᕆᐅᖅᓴᓂᕐᒥᓪᓗ, ᑕᐃᒪᓐᓇᐃᓛᒃ 

ᖃᐅᔨᒪᓗᐊᕌᓗᓐᖏᑕᕋᓗᐊᕋ. ᒥᓂᔅᑕ 

ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᐃᖏᕐᕋᑎᐊᕐᒪᖔᖅ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᓇᓗᓇᐃᕈᓐᓇᖅᑲᐅ ᖃᓪᓗᓈᑎᑐᑦ 

ᐃᓄᒃᑎᑐᓪᓘᓐᓃᑦ ᐅᖃᓕᒫᕆᐅᖅᓴᓂᕐᒥᑦ 

ᑎᑎᕋᕆᐅᖅᓴᓂᕐᒥᑦ ᐅᖃᐅᓯᖃᕐᒪᖔᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖃᓪᓗᓈᑎᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑖᓐᓇ ᑐᖏᓕᖃ ᐊᔪᕐᓇᖏᑉᐸᑦ 

ᑭᐅᑎᒍᓐᓇᕐᓂᐊᕈᒃᑯ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ.   

 

ᑯᓱᒐᖅ: ᒪ`ᓇ, ᐃᒃᓯᕙᐅᑕᖅ. ᑖᒃᑯᐊ 

ᐱᓕᕆᐊᕆᔭᐅᕙᓂᓗᒃᑐᑦ ᑖᒃᑯᐊ ᖃᐅᔨᓴᕐᓃᑦ 

ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐊᑐᐊᒐᐃᑦ 

ᐱᐊᓂᒃᕼᐃᒪᓕᖅᐸᑕ ᑖᒃᑯᐊ 

ᕼᐊᖅᑭᑎᑕᐅᒋᐊᕈᒫᖅᑐᑦ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ`ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᑕᒪᒃᑯᐊᓕᑭᐊᖅ ᐊᕐᕌᒍᖃᑎᒌᑦ 

ᐃᓕᐅᖅᑲᖅᑕᐅᓂᖏᑦ, ᐊᕐᕌᒍᖃᑎᒥᓂᒃ 

ᒪᓕᑦᑎᑕᐅᒐᓱᑑᔮᖅᐸᒻᒪ ᒫᓐᓇ 

ᐃᓕᓐᓂᐊᖅᑐᓕᕆᓂᐅᔪᒥᑦ. ᐃᓱᓕᒃᑕᕐᕕᖃᖅᑳ ᒪᑯᐊ  

ᖁᑦᑎᓐᓂᓖᑦ ᐅᖃᓕᒫᕈᓐᓇᕐᓂᖅ ᐱᓪᓗᒍ 

ᑎᑎᕋᕈᓐᓇᓂᕐᓗ.  

 

ᑕᐃᒪᓕ ᖃᐅᔨᓴᖅᑕᐅᑉᐸᑦ ᖁᑦᑎᓐᓂᖃᑐᐃᓐᓇᕐᓗᓂ 

ᐅᖃᓕᒫᕈᓐᓇᕐᓂᖔ, ᐃᓕᔭᐅᒍᓐᓇᖃᑦᑕᕆᕚ 

ᖁᑦᑎᓐᓂᓕᒻᒧᑦ 8-ᒧᑦ? ᓇᓗᓇᐃᖅᓯᒪᔪᖅᑕᖃᖅᑳ 

ᐃᒫᒃ ᑕᓪᓕᒪᐃᓐᓇᕐᓂᒃ ᖁᑦᑎᓐᓂᓕᓐᓂᒃ 

ᑭᖑᕙᖅᓯᒪᒍᓐᓇᖅᑐᑎᑦ ᓯᕗᕙᖅᑎᑕᐅᓂᐊᕈᕕᑦ 

ᐊᕐᕌᒍᖃᑎᖕᓄᑦ? 

ᐋᖅᑭᒃᓯᒪᔪᖅᑕᖃᖅᑳ ᑕᐃᒪᐃᑦᑐᓂᒃ? ᖃᓄᑎᒋ 

ᕿᒪᑦᑕᐅᓯᒪᓂᖃᕈᓐᓇᖅᑲᑦ 

ᐃᓕᓐᓂᐊᖅᑎᐅᖃᑎᒥᓂᒃ? ᐊᓯᐊᓄᑦ 

ᓅᑕᐅᓚᐅᓐᖏᓐᓂᖓᓂᒃ?  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᖃᐅᔨᒪᑦᑎᐊᕋᓱᒐᓱᑉᐸᑦᑐᒍᑦ ᐃᓕᓐᓂᐊᖅᑎᓕᒫᑦ 

ᐱᔭᕇᕈᓐᓇᕋᓗᐊᕐᒪᖔᑕ ᑲᔪᓯᑦᑎᐊᕋᓗᐊᕐᒪᖔᑕ. 

ᐊᔪᓐᖏᓐᓂᓕᒫᖏᑦ ᒪᓕᓪᓗᒋᑦ. 

ᐱᒡᒐᓇᖃᑦᑕᖅᑑᒐᓗᐊᖅ ᑕᒪᐅᓇ ᑕᕝᕙ ᐃᓕᓴᐃᔩᑦ 

ᐊᔾᔨᒌᓐᖏᑦᑐᓂᑦ ᐃᓕᓐᓂᐊᖅᑎᑦᑎᔾᔪᑎᓂᒃ 

ᐊᑐᖃᑦᑕᖅᑯᑦ. ᐃᓕᔅᓯᒪᔫᔮᕐᓂᖓ 

ᓱᑯᑦᑎᐊᓃᓕᕐᒪᖔᖅ ᒪᓕᑦᑕᐅᓪᓗᑎᒃ 

ᐃᓕᓴᑎᑕᐅᒐᓱᖃᑦᑕᖅᑐᑦ. 

ᖁᕝᕙᓯᔅᓯᒋᐊᖅᑎᒐᓱᑉᐸᑦᑕᕗᓪᓗ 

ᑲᔪᓯᑦᑎᐊᕐᓂᐊᕋᓗᐊᕐᒪᖔᑕᓗ ᖃᐅᔨᒪᒐᓱᑉᐸᑦᑐᒍᑦ. 

ᓱᒃᑲᓕᓂᖓ ᓱᒃᑲᐃᓐᓂᖓᓘᓐᓃᑦ ᒪᓕᓪᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑕᐃᒪᓕ ᓇᓗᓇᐃᑦᑎᐊᕐᓗᒍ 

ᓇᓗᓇᐃᖅᓯᓯᒪᓐᖏᑦᑐᓰᓛᒃ ᐃᒪᓐᓈᓗᒃ 

ᕿᒪᑦᑕᐅᓯᒪᓕᖅᑲᑦ ᐃᓕᓴᐃᔨᐅᔪᓂᑦ  

ᐅᖃᖃᑎᖃᖅᑐᖓ ᑕᒪᓐᓇ ᐊᐱᖅᑯᑎᒋᓚᕿᒐᒃᑯ 

ᐃᓕᓴᐃᔨ ᐃᓕᓴᑎᑦᑎᑉᐸᑦ ᖁᑦᑎᓐᓂᓕᒻᒥᒃ 6-ᒥ, 

ᖁᑦᑎᓐᓂᓖᑦ 6, 7, 8 ᑖᒃᑯᐊ ᑲᑎᓐᖓᔪᐊᓘᓪᓗᑎᒃ, 

ᑕᑯᓐᓇᓐᖑᐊᕋᔅᓴᐅᖕᒪᑦ. ᑖᒃᑯᐊᓕ ᐃᓕᓴᖃᑎᒌᑦᑐᑦ 

ᖁᑦᑎᓐᓂᓖᑦ 1-ᒥ ᖁᑦᑎᓐᓂᓕᓐᓄᑦ 8-ᒧᑦ 

ᐃᓕᓐᖓᓂᖃᐅᖅᑲᑕ ᐃᓕᓴᐃᔨ 

ᐱᔭᕆᐊᑐᔪᖅᓯᐅᖅᑐᕕᔾᔪᐊᕌᓘᒐᔭᖅᐸᓚᐃᒻᒪᑦ. 

ᒥᓂᔅᑕᐃᓛᒃ ᑐᓵᑦᑎᐊᕈᒃᑯ 

ᐋᖅᑭᒃᓯᒪᔪᖅᑕᖃᓐᖏᑦᑐᖅ ᐃᓕᓴᐃᔩᑦ ᓇᒻᒥᓂᖅ 

ᖃᐅᔨᓴᓚᐅᖅᑐᑎᑦ ᐃᓕᓴᕕᐅᓪᓗ ᐊᖓᔪᖅᑳᖓ 

ᑕᐃᒪᐃᓕᐅᖃᑦᑕᖅᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᑎᒋᐊᕈᓐᓇᕈᒃᑯ 

ᐊᔪᕐᓇᓐᖏᑉᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᑯᓱᒐᖅ: ᐄ, ᒪ’ᓇ ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᐃᓕᓐᓂᐊᖅᑏᑦ ᐃᓛᒃᑯᑦ ᐸᕐᓇᐅᑎᖃᕋᑕ ᖃᓄᖅ 

ᐃᓕᓴᑎᑕᐅᕙᓪᓕᐊᓂᐊᕐᒪᖔᖅ 

ᐃᑲᔪᖅᑕᐅᑲᓐᓂᕆᐊᖃᖅᑑᔮᖅᑲᑦ 

ᐃᓕᓴᑎᑕᐅᒐᓱᑦᑎᓪᓗᒍ ᑖᒃᑯᐊᖏᓛᒃ 

ᕿᒥᕐᕈᔭᑦᑎᓐᓄᑦ ᐃᓚᒋᔭᐅᒻᒪᑕ. 

ᐃᓚᐅᑎᑦᑎᒐᓱᐊᕐᓂᕐᒥᒃ ᐃᓕᓐᓂᐊᖅᑐᓕᕆᓂᕐᒥᒃ 

ᐊᑐᕋᓱᑉᐸᑲᑦᑕ ᐊᒻᒪ ᐃᓕᓴᐃᔩᑦ 

ᐋᖅᑭᑦᑎᕆᑦᑎᐊᖅᓯᒪᒐᓱᐊᓲᖑᒻᒪᑕ ᐃᓂᖓᓂᒃ 

ᓈᒻᒪᓂᖅᐹᖑᓂᒐᓱᐊᖅᑐᒍ ᐃᓕᓐᓂᐊᖅᑎ. 

ᑲᔪᓯᑦᑎᐊᕈᓐᓇᕐᕕᒋᓂᐊᖅᑕᖓᓅᖅᑐᑎᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ. 

ᐅᖃᑐᐃᓐᓇᕈᒪᔪᖓ ᑖᓐᓇ 

ᐊᖏᓂᖅᐹᖑᖃᑕᐅᕙᓪᓚᐃᒻᒪᑦ ᐃᓱᒫᓘᑎᓂᑦ  

ᐱᓕᕆᐊᕆᒋᐊᖃᖅᑕᑎᓐᓂ. ᐃᓚᐅᑎᑦᑎᓂᒃᑯᑦ 

ᐃᓕᓐᓂᐊᑎᑦᑎᖃᑦᑕᕈᒪᒐᓗᐊᖅᑐᒍᑦ ᑭᓯᐊᓂ 

ᐃᓕᓴᐃᔩᑦᑕᐅᖅ ᐱᑦᑎᐊᕆᐊᖃᕋᓗᐊᕐᒥᒐᑦᑎᒍ 

ᐃᓕᓐᓂᐊᖅᑎᓕᒫᓪᓗ. ᐅᖃᐅᓯᔅᓴᑐᐃᓐᓇᖅ ᑖᓐᓇ 

ᐊᐱᖅᑯᑎᔅᓴᖃᕈᓐᓃᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓕᓐᓂᐊᖅᑏᑦ ᐱᔭᕇᖃᑦᑕᕐᓂᖏᑦ ᐃᓱᒪᒋᓪᓗᒋᑦ 

ᐱᓪᓗᒋᑦ, ᒪᓕᒐᓕᐅᖅᑎᐅᖃᑎᒐ ᑕᓯᓗᖕᒥ 

ᐅᖃᐅᓯᖃᖅᑲᐅᒻᒪᑦ ᒪᕐᕉᖕᓂᒃ ᐅᖃᐅᓰᖕᓂᒃ 

ᐊᑐᕐᓗᓂ ᐃᓕᓴᑎᑦᑎᓂᕐᒥᒃ. ᖃᐅᔨᒪᒐᒪ ᓄᑖᖑᒐᑦᑕ 

ᒐᕙᒪᐅᓪᓗᑕ. ᑎᓴᒪᖓᓂ 

ᒪᓕᒐᓕᐅᕐᕕᒻᒥ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓ 

ᐅᖃᓚᐅᖅᓯᒪᖕᒪᑦ ᐅᓂᒃᑳᓕᐊᒥᓂᖓᓂᒃ ᒪᕐᕉᖕᓂᒃ 

ᐅᖃᐅᓰᖕᓂᒃ ᐊᑐᖅᑐᑎᑦ ᐃᓕᓴᐃᔩᑦ 

ᐊᒥᓱᕈᕆᐊᒃᑲᓐᓂᕆᐊᖃᕐᖓᑕ ᓄᓇᕗᒻᒥ ᐊᒻᒪ 

ᒪᓕᒐᓕᐅᖅᑎᐅᖃᑎᒐᑦᑕᐅᖅ ᐊᕐᕕᐊᑉ ᐅᐊᖕᓇᖓᓂ-

ᑎᑭᕌᕐᔪᐊᕐᒥ ᐅᖃᐅᓯᕆᓯᒪᒻᒥᒻᒪᒎ. 

ᑐᑭᓯᓯᒪᒻᒥᒐᒪᑦᑕᐅᖅ. 

 

ᖁᑦᑎᓂᖅᓴᒥᒃ ᐃᓕᓴᓪᓗᖓ 

ᐃᓕᓐᓂᐊᕋᔅᓴᑐᐃᓐᓇᒃᑰᓚᐅᖅᓯᒪᒻᒥᒐᒪ. 

ᖃᐅᔨᓴᕐᓂᖅᑕᖃᓚᐅᖅᓯᒪᒻᒥᒻᒪᑦ  

ᐃᓕᖓᑦᑎᐊᕋᓗᐊᕐᒪᖔᖅᐱᑦ ᒪᕐᕉᓐᓂᒃ ᐅᖃᐅᓰᓐᓂᒃ 

ᐃᓕᓐᓂᐊᕋᔅᓴᐅᓪᓗᓂ. ᑖᓐᓇᑦᑕᐅᖅ 

ᐊᑐᐃᓐᓇᐅᑎᑕᐅᒍᓐᓇᕋᔭᕆᕚ 

ᐃᓕᓐᓂᐊᕇᖅᓯᒪᔪᓄᑦ ᐃᓕᓐᓂᐊᕇᖅᓯᒪᔪᓂᒃ 

ᑕᑯᔪᓐᓇᕋᔭᖅᑭᑖ ᐱᔭᕇᖅᓯᒪᔪᓂᒃ ᑖᒃᑯᐊ 

ᕿᒥᕐᕈᐊᕈᑦᑎᒍ ᐃᓕᓐᓂᐊᖅᑏᑦ ᐱᔭᕇᖅᓯᒪᔪᑦ? 

ᖃᐅᔨᓴᖅᑕᐅᖅᑳᓲᖑᕚᑦ ᒪᕐᕉᓐᓂᒃ ᐅᖃᐅᓰᓐᓂᒃ 

ᐃᓕᓐᖓᓕᕋᓗᐊᕐᒪᖔᑕ ᑕᒪᒃᑮᓐᓂᒃ ᐅᖃᐅᓰᓐᓂᒃ 

ᑎᑎᕋᕈᓐᓇᕐᒪᖔᑕ ᐅᖃᓕᒫᕈᓐᓇᕐᒪᖔᑕ 

ᖃᐅᔨᓴᖅᑕᐅᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐊᐱᖅᑯᑎᒋᔭᖓᓄᑦ. 

(ᑐᓵᔨᑎᒍᑦ) ᒫᓐᓇᓕ ᐸᐃᑉᐹᖅᑕᖃᑦᑕᖅᑐᐃᑦ 

ᐱᔭᕇᕈᑎᓂᒃ. ᐸᐃᑉᐹᑖᕐᓂᐊᕈᕕᑦ ᐃᓕᓴᕕᒻᒥ 

ᐱᔭᕇᕈᑎᒥᒃ ᖃᐅᔨᓴᖅᑕᐅᓂᕐᓂᑦ  

ᐊᓂᒍᐃᔭᕆᐊᖃᖅᑐᑎᑦ. 100-ᓂᒃ 

ᓈᓴᐅᑎᑖᖅᓯᒪᓗᑎᑦ ᒥᑭᓂᖅᐹᕆᓗᒍ. ᑕᕝᕙ ᒫᓐᓇ 

ᐋᖅᑭᓯᒪᔭᕗᑦ. ᖁᕝᕙᓯᓐᓂᓕᒫᓂᓗ 

ᐃᓕᓐᓂᐊᕈᑎᖃᕐᒥᔪᑦ ᐃᓄᑦᑎᑐᑦ 

ᐃᓚᒋᔭᐅᓪᓗᓂᑦᑕᐅᖅ ᐃᓕᓐᓂᐊᕈᑎᓄᑦ 

ᐃᓕᒋᔭᐅᓪᓚᕆᑦᑐᖅ. ᒪᕐᕉᓐᓂᒃ ᐅᖃᐅᓰᓐᓂᒃ 

ᖃᐅᔨᒪᒻᒪᖔᑕ ᖃᐅᔨᓴᖃᑦᑕᕐᓃᑦ ᐃᓱᐊᓂ 

ᐱᔭᕇᓕᖅᑎᓪᓗᒋᑦ ᖃᐅᔨᓴᖅᑕᐅᖃᑦᑕᓐᖏᑦᑐᑦ.  

ᐃᐅᓪᐴᑕᒦᖔᖅᑐᐃᑦ ᑕᐃᒃᑯᐊ ᐃᓕᓴᔭᖏᓐᓂᒃ 

ᐃᓕᑦᑎᐊᖅᓯᒪᒐᓗᐊᕐᒪᖔᑕ ᖃᐅᔨᓴᕈᑏᑦ 

ᐊᑐᖅᑕᐅᑎᓲᕗᑦ ᐸᐃᑉᐹᖅᑖᕋᓱᐊᕈᑕᐅᓪᓗᑎᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᒃᑲᓐᓂᕆᐊᖃᓕᖅᑯᖓᓕ. 

ᐊᑐᐃᓐᓇᐅᑎᑕᐅᑉᐸᑦ ᐃᓕᓐᓂᐊᕋᔅᓴᐅᓂᐊᕐᓗᓂ 

ᖁᕝᕙᓯᓐᓂᓕᓐᓄᑦ 9, 10, 11, 12-ᒥ. 

ᓈᓴᐅᑎᑖᕈᑕᐅᒍᓐᓇᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓈᓴᐅᑎᑖᕈᑕᐅᒍᓐᓇᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᒐ, 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑲᐅᔭᕋ 

ᐊᑐᐃᓐᓇᕆᒍᓐᓃᖅᑕᕋᓗᐊᕋ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᒋᕋᑖᖅᑕᖓᓐᓂᒃ 

ᑲᔪᓯᒋᐊᕈᑎᖃᑐᐃᓐᓇᓕᕐᓚᖓ. ᑭᐅᔭᐅᖅᑲᐅᒋᐊᖓ 

ᐅᖃᐅᓯᒃᑯᑦ, ᑭᐅᔭᐅᓚᐅᕆᐊᖓ ᐃᑉᐸᔅᓴᖅ 

ᓱᖅᑯᐃᒋᓐᖏᓇᒃᑯ. ᒥᓂᔅᑕ ᑕᐃᒪ 

ᐅᖃᐅᓯᖃᖅᑎᓪᓗᒍ ᐅᖃᓕᒫᕈᓐᓇᕐᒪᖔᑦᑕᐅᖅ 

ᑎᑎᕋᕈᓐᓇᕐᒪᖔᑕᓗ ᑭᖑᓪᓕᖅᐹᒥ 

ᖃᐅᔨᓴᖅᑕᐅᓲᖑᒻᒪᖔᑕ ᐃᓕᓐᖓᓕᕐᒪᖔᑕ 

ᑕᒪᒃᑯᐊ ᐃᓕᓐᓂᐊᖅᑏᑦ ᐱᔭᕇᖅᑕᒥᓂᖏᓐᓂ 

ᕿᒥᕐᕈᓪᓗᑕ. 62%-ᖃᑦᑕᑐᐃᓐᓇᓲᖑᒻᒪᑕᒎᖅ 

ᖃᐅᔨᓴᖅᑕᐅᓚᐅᖅᑐᑎᑦ. ᑖᓐᓇᓕ ᐃᓛᒃᑰᖓᓗᓂ 

ᐅᖃᓕᒫᕈᓐᓇᕐᒪᖔᑕ ᑎᑎᕋᕈᓐᓇᕐᒪᖔᑕᓗ 

ᖃᐅᔨᓴᖅᑕᐅᓂᖓ ᓈᓴᐅᑎᑖᕈᑕᐅᑐᐃᓐᓇᓲᖑᕚ 

ᐅᕝᕙᓘᓐᓃᑦ ᓱᒃᑯᑦᑎᐊᓃᒻᒪᖔᑕ 

ᖃᐅᔨᒐᓱᐊᕈᑕᐅᑐᐃᓐᓇᖃᑦᑕᖅᑲ ᐃᓕᓐᓂᐊᖅᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᒋᐊᖃᕐᓂᐊᖅᑕᕗᑦ ᒥᔅᑕ ᕼᐃᒃᔅ 

ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ. ᑭᐅᔭᖓ ᑐᓴᑦᑎᐊᕋᑖᓐᖏᓇᒃᑯ. 

ᐃᖅᑲᐅᒪᑦᑎᐊᕈᒃᑯ ᐱᓇᓱᐊᕈᓯᕆᔭᑦᑎᓐᓂ, 

ᐃᒃᓯᕙᐅᑖᖅ, ᑖᒃᑯᐊ ᒥᓂᔅᑕᐅᑉ ᑭᒡᒍᓯᕆᓚᐅᖅᑕᖏᑦ 

ᐃᓚᖓ ᐊᐱᖅᑯᑎᐅᑎᓪᓗᒍ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᕐᒧᓪᓗ ᖃᐅᔨᓴᐅᑎᐅᖃᑦᑕᖅᑐᖅ 

ᖁᕝᕙᓯᓐᓂᓕᓐᓄᑦ 12-ᓄᑦ ᐃᓕᓐᓂᐊᕇᖅᑐᓂᒃ 

ᑎᑎᕋᕆᐅᖅᓴᖅᑐᓄᑦ. ᐊᐱᖅᑯᑎᒐ ᐅᓇ, ᖃᓄᖅ 

ᐊᒥᑦᑎᓯᒪᕗᖓᖃᐃ ᐅᕝᕙᓘᓐᓃᑦ 

ᑐᑭᓯᓂᕐᓗᓐᓂᖅᐸᕋ ᑭᒡᒍᓯᖓ. ᑲᑎᒪᔾᔪᑎᕕᓃᑦ 

ᕿᒥᕐᕈᓇᖅᑳᕆᐊᖃᖅᑕᒃᑲ ᑕᒻᒪᑳᓪᓚᓐᓂᕈᒪ. 

ᑭᓯᐊᓂᓕ ᐃᖅᑲᐅᒪᑦᑎᐊᕋᒪ ᐅᖃᖅᑐᖃᖅᑰᓚᐅᕐᒪᑦ 

ᑕᐃᒃᑯᐊ ᓈᓴᐅᓯᑖᕆᔭᐅᖃᑦᑕᖅᑐᑦ 

ᑎᑎᕋᕆᐅᖅᓴᓂᕐᒧᑦ ᐅᖃᓕᒫᕆᐅᖅᓴᓂᕐᒧᓪᓗ 

ᖃᐅᔨᓴᖅᑕᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᖅᑲᐅᒪᑦᑎᐊᕋᓱᐊᕐᒥᔪᖓᑦᑕᐅᖅ 

ᐅᖃᐅᓯᕆᓚᐅᖅᑕᒃᑲᓂᒃ ᑭᓯᐊᓂᖃᐃ ᐅᑎᕈᓐᓇᕈᑦᑕ 

ᑲᑎᒪᔾᔪᑎᒋᓚᐅᖅᑕᑎᓐᓄᑦ ᕿᒥᕐᕈᒋᐊᕐᓗᒋᑦ ᓱᓇᓂᑦ 

ᐅᖃᐅᓯᖃᓪᓚᑦᑖᕐᒪᖔᖅ ᑐᑭᓯᒋᐊᕈᑎᒋᓗᒍ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᑎᔾᔮᓐᖏᓐᓇᒃᑯ ᑖᓐᓇ. ᐱᒻᒪᕆᐊᓘᖕᒪ ᑖᓐᓇ 

ᐱᔾᔪᑎᐅᔪᖅ ᐃᓱᒫᓘᑎᐅᔪᖅ, ᑕᐃᒃᑯᓂᖓ 

ᑎᑎᕋᕆᐅᖅᓴᓂᕐᒧ ᐅᖃᓕᒫᕆᐅᖅᓴᓂᕐᒧᓪᓗ,  

ᖃᐅᔨᒋᐊᒃᑲᓐᓂᕐᓂᐊᖅᐸᕋ ᖃᓄᖅ 

ᐅᖃᐅᑕᐅᓂᕐᒪᖔᑦ. ᒥᓂᔅᑕ ᐅᖃᓪᓚᖃᑎᒋᓛᖅᐸᕋ. 

 

ᐃᓚᖓ ᑖᒃᑯᓇᓂ ᐱᓕᕆᐊᒃᓴᓂᑦ 

ᐸᕐᓇᐅᑎᒋᔭᔅᓯᓐᓂ ᐅᖃᐅᓯᖃᕐᒪᑦ ᑭᒃᑯᑦ 

ᐃᓚᐅᑎᑦᑎᓕᒫᕐᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᖅᑐᖅ 

ᖃᐅᔨᓴᐃᔾᔪᑕᐅᖃᑦᑕᖅᑐᑦ ᑕᒪᒃᑯᓄᖓ 

ᐱᑐᐃᓐᓇᐅᓐᖏᑦᑐᒃᑯ ᐃᓕᓴᐃᖃᑦᑕᖁᓪᓗᒋᑦ, 

ᐃᓚᖏᑦ ᑕᒪᒃᑯᐊ 

ᓴᖅᑭᒐᔪᒃᑐᑦ ᐃᓕᓐᓂᐊᖅᑐᓕᕆᓂᕐᒧᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑕᐃᒃᑯᐊ 

ᑐᓵᑦᑎᐊᖏᑦᑐᖅ, ᖃᐅᔨᓴᖅᑕᐅᖃᑦᑕᕆᐊᖃᕐᓂᖏ 

ᐃᓕᓐᓂᐊᖅᑏᑦ ᐃᓚᖏᑦ ᑐᓯᓕᕐᒪᑕ. 

 

ᖃᐅᔨᓴᖅᑕᐅᑲᐅᑎᒋᖃᑦᑕᖅᐸᑕ ᐃᓕᓐᓂᐊᕐᓂᖏᓐᓄ 

ᑕᒪᒃᑯᐊ ᑐᓯᓕᖅᑐᑦ ᐊᒃᑐᖅᑕᐅᓯᒪᖃᑦᑕᒪᑕ. ᓲᕐᓗ 

ᑐᓵᔾᔪᑎᖃᖃᑦᑕᕐᓗᑎᑦ ᐃᓕᓐᓂᐊᕐᕕᖕᒥ 

ᓂᐱᖅᑯᖅᑐᔾᔪᑎᓂᒃ, ᓲᕐᓗ ᐃᓕᓐᓂᐊᖅᑐᑦ 

ᓇᓕᐊᖕᓂᑐᐃᓐᓇᖅ ᓄᓇᕗᒻᒥ ᓄᓇᖃᖅᑐᑦ 

ᐱᒋᐊᕈᑎᐅᖃᑦᑕᕐᓂᐊᖅᑐᑦ ᑖᓐᓇ ᖃᐅᔨᓴᕈᑎᐅᕙ 

ᐃᓕᓐᓂᐊᓕᓵᖅᑐᓄᑦ? ᐊᓯᖏᓐᓂᓘᓐᓃ 

ᖃᐅᔨᓴᐃᔾᔪᑎᖃᖃᑦᑕᖅᐸᑦ ᓱᕈᓯᐅᑉ 

ᐃᓕᓐᓂᐊᕐᓂᕆᓂᐊᖅᑕᖓᑕ ᐸᐃᑉᐹᓕᕆᔭᐅᓂᕐᒧᑦ 

ᐱᓪᓗᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ ᑕᒪᒃᑯᐊ ᖃᓄᐃᑦᑐᑐᐃᓐᓇᐃ 

ᐃᓕᓐᓂᐊᕈᑎᒋᔭᐅᒐᓱᐊᖅᑐᓄ 

ᑐᓗᕈᑎᐅᒍᓐᓇᑐᐃᓐᓇᕆᐊᓖᑦ ᐃᒻᒪᖄᒃ 

ᐅᖃᐅᓯᕆᔭᖏᑦ, ᑐᓵᑦᓯᐊᓐᖏᑐᐊᖅᐸᑕᓘᓐᓃᑦ 

ᓇᓗᓇᐃᔭᖅᑕᐅᕙᓪᓕᐊᖏᓐᓇᐅᔭᕋᓱᐊᖃᑦᑕᖅᑑᒐᓗ

ᐊᖅ ᐊᒻᒪᓗ ᐱᓕᕆᖃᑎᒋᒐᓱᐊᖃᑦᑕᕆᕙᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᑦᓱᒧᓇ. 

ᑭᐅᑦᓯᐊᕐᓂᕈᒃᑯ ᐃᑦᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖅ ᒥᓂᔅᑕ ᑭᐅᓇᓱᒃᑑᒐᓗᐊᖅ, 

ᐱᔭᕐᓂᖏᑦᑐᒥᒃ ᖃᓄᖅ ᐊᑯᓚᐃᑎᒋᔪᒥ 

ᖃᐅᔨᓴᐃᖃᑦᑕᕐᒪᖔᑕ ᑕᒪᒃᑯᓂᖓ ᐅᖃᖅᑲᐅᒐᕕᑦ, 

ᐱᓕᕆᕕᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓵᑦᑎᓐᓃᑎᓪᓗᒍᑦ ᐊᑕᐃᓯᕐᒥ ᓯᐅᓯᕆᔨᖃᕐᒪᑕ, 

ᑐᓯᓕᖅᑐᓂ ᖃᐅᔨᓴᐃᔾᔨᖃᕐᒪᑕ. ᐅᓇᓕ 

ᐸᖁᓇᐅᑎᒋᓇᓱᒃᑕᕋ, ᖃᓄᖅ ᐱᓕᕆᕕᓯ? 

ᐃᖅᑲᓇᐃᔭᖃᑎᖃᖅᐸᑦ? 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᐅᕝᓘᓐᓃ 

ᒐᕙᒪᒃᑯ ᓯᓚᑖᓃᑦᑐᓂᒃ ᑕᐃᒃᑯᐊ ᐃᓕᓐᓂᐊᖅᑎᕗᑦ 

ᖃᐅᔨᓴᖅᑕᐅᑦᑎᐊᖃᑦᑕᖁᓪᓗᒋᑦ ᑐᓯᓕᕐᒪᖔᑕ 

ᖃᐅᔨᓴᖅᑕᐅᑦᑎᐊᖃᑦᑕᖁᓪᓗᒋᑦ ᓯᐅᓯᕆᔨᓄᑦ.  

 

ᐃᓕᓐᓂᐊᕐᕕᖕᒥᓐᖔᕐᓗᑎᑦ, ᓲᕐᓗ 

ᐱᔭᕐᓂᖅᑐᑯᓗᒃ ᐱᓱᒍᓐᓇᓐᖏᓪᓗᓂ 

ᐊᒃᓴᓗᐊᓕᖕᒦᓪᓗᓂ ᐃᓕᓐᓂᐊᖅᑐᑯᓗᒃ 

ᐱᔭᕐᓂᖅᑑᒐᓗᐊᕐᓕ, ᒫᓐᓇᓕ ᖃᐅᔨᓴᖅᑕᐅᑎᓪᓗᒍ 

ᐱᑦᑎᐊᖃᑦᑕᓐᖏᑐᑦ, ᐊᒻᒪ ᐃᒥᐊᓗᖕᒧᑦ 

ᐃᔅᓴᒃᑕᐅᓯᒪᔪᑦ ᐃᓕᖅᑯᓯᑯᓗᖏᑦ ᐱᔭᕐᓂᖏᒻᒪᑕ. 

 

ᖃᓄᕐᓕ ᐱᓕᕆᕕᓯ ᐃᖅᑲᓇᐃᖃᑎᖃᖅᐸ 

ᐱᓕᕆᕕᐅᖃᑎᖃᑎᒋᔭᖏᓐᓂ, 

ᓯᓚᖅᑲᑎᖏᓐᓂᓪᓘᓐᓃ ᒐᕙᒪᒃᑯ ᑕᒪᒃᑯᐊ 

ᖃᐅᔨᓴᕈᑎᒋᔭᐅᔪᑦ ᖃᐅᔨᔭᐅᑲᐅᑎᖃᑦᑕᖁᓪᓗᒋᒃ 

ᐃᕐᓐᖐᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄ, 

(ᑐᓵᔨᑎᒍᑦ) ᐃᖅᑲᓇᐃᔭᖃᑎᖃᖅᑐᒍᑦ 

ᑳᓐᑐᕌᒃᑦᑕᐅᓯᒪᔪᓂᒃ ᑕᕝᕙᓂᒃ ᑖᒃᑯᐊ ᐊᒃᓱᐊᓗᒃ 

ᐱᑐᐃᓐᓇᐅᓐᖏᒻᒪᑕ, ᐊᒻᒪ ᐅᑎᒃᑲᓐᓂᕐᕕᒋᓪᓗᒋᑦ 

ᒪᕐᕉᒃ ᑐᓵᓐᖏᑦᑐᓂᒃ ᐱᓕᕆᔨᐅᔪᑦ, ᒫᓐᓇ 

ᐃᖅᑲᓇᐃᔭᖅᑎᒋᔭᐅᔪᖅ, ᐊᐃᑉᐸᖓᓗ 

ᐱᒋᐊᕐᓂᐊᖅᑐᖅ ᑕᖅᑭᖅ ᐃᓱᓕᑉᐸᑦ 

ᑕᖅᑭᕆᔭᑦᑎᓐᓂ ᑕᒫᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐊᐱᖅᑯᑎᒐ 

ᑭᖑᓪᓕᖅ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥ ᐊᐱᖁᑎᒃᓴᖃᖅᑐᖓ. ᑕᑯᕋᑖᕋᒪ ᑕᕝᕗᖓ 

ᑲᒪᔪᖅ ᓇᐅᑦᑎᖅᓱᐃᔪᖅ ᐊᖏᕐᕋᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ. ᓄᓇᕗᒻᒥ 

ᐊᖏᕐᕋᕆᔭᐅᔪᓂ ᐅᓄᖅᐹ 

ᐃᓕᓐᓂᐊᖅᑎᑦᑎᖃᑦᑕᖅᑐ ᐊᖏᕐᕋᒥ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐱᑕᖃᒐᓛᒃᑑᒐᓗᐊᖅ, ᐅᓄᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓯᔅ ᑕᐅᑐᓐᖏ. 

 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

659 

ᑕᐅᑐᓐᖏ (ᑐᓵᔨᑎᒍᑦ): ᐊᑐᓂ ᐊᒡᒍᖅᑐᖅᓯᓂᕐᓂ 

ᐱᖓᓱᓂ ᐅᖃᖅᑲ ᐃᓚᐃᓐᓇᖏᓐᓂ ᐱᑕᖃᓲᖅ. 

ᖃᓄᐃᓕᖓᒐᔭᖅᐸᓪᓕ? ᕿᑭᖅᑖᓗᖕᒥ, ᑭᕙᓪᓕᕐᒥ, 

ᕿᑎᕐᒥᐅᓂᓗ. ᖁᔭᓐᓇᒦ ᐃᒃᓯᕙᐅᑖᖅ, ᑭᖑᓪᓕᖅᐹ 

ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᒪᒥᐊᓇᖅ 

ᐅᑎᕐᕕᒋᔭᕆᐊᖃᕋᔭᖅᑕᕗᑦ ᑖᑦᓱᒧᖓ 

ᐊᑯᑦᑐᖅᓯᒪᓗᒋᖃᐃ ᐊᒥᓲᓗᐊᖏᑦᑐᑯᓗᐃᑦ ᑭᓯᐊᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᓇᐃᓈᖅᓯᒪᔪᑦ ᐃᓕᓐᓂᐊᖅᑏᑦ ᓯᕗᒧᐊᒋᐊᖃᖅᑕᖏᑦ 

ᑲᑎᓐᖓᔪᑦ ᐃᓘᓐᓇᖏᑦ ᐊᑐᕈᒫᖅᑐᑦ 

ᓂᕈᐊᕈᑕᐅᔭᕆᐊᓖᑦ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᓪᓗᖓ ᒪᓕᒐᓕᐅᖅᑎᐅᖃᑎᑦᑕ 

ᐊᐱᖅᑯᑎᒌᔮᑕ ᐃᓚᒋᑎᓪᓗᒍ ᑕᐃᒃᑯᐊ 

ᖄᖏᐅᑎᕼᐃᒪᕈᓐᓄᐃᑦ ᐃᓕᓐᓂᐊᖅᐃᑐᕕᓃᑦ 

ᐃᓂᖅᑯᕼᐃᑦᑎᐊᖅᑎᓪᓗᒋᑦ ᐃᕼᐅᒪᐃᑦ 

ᕼᐅᒃᑲᐅᑦᑑᐸᑕ ᐃᓕᖅᑯᕼᐃᑦᑎᐊᕐᓗᑉᐸᑕ ᑎᒥᒥᒍᑦ 

ᖄᖏᐅᑎᕼᐊᔭᐅᓂᐊᕐᒥᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ ᑕᐃᒪᓕ 

ᖄᖏᐃᐅᑎᕼᐃᒪᓕᖅᑳᖅᑎᓪᓗᒍ ᑕᐃᑉᕼᐅᒧᓐᖓ 

ᐱᕕᒃᓴᖃᖅᐹᓪᓕᕆᕙᑦ ᖃᓄᖅ ᐃᓄᕼᐃᕐᒥᒃ ᐊᒃᑯᐊ  

ᖃᓄᐃᓐᖏᑦᑐᑦ ᐃᓅᕼᐃᐊᑦᑕ ᒥᒃᕼᐋᓄᑦ 

ᐊᑐᒐᐅᒍᑎᒃᓴᕚᓪᓖᕐᒥᑦ ᐱᕕᒃᓴᖅᐹᓪᓕᕆᕙᑦ? ᑖᒻᓇ 

ᐊᐱᖅᑯᑎᒃᓴᑐᐊᕆᑉᓗᒍ ᐃᒃᓯᕙᐅᑖᖅᓖᒃ. ᖁᔭᓪᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

 

ᑐᑭᓯᑦᓯᐊᕈᒃᑯ, ᑕᒪᒃᑯᐊ ᖁᕝᕙᓯᓐᓂᓖᑦ 12-ᒥᑦ 

ᐊᓂᒍᐃᓯᒪᔪᓂᑦ ᖃᓄᖅ 

ᐱᕕᖃᒃᑲᓐᓂᕈᓐᓇᕋᔭᖅᒪᖔᑦᑕ 

ᐃᑲᔪᖅᑐᕋᓱᐊᒍᒪᐃᓐᓇᖅᑕᕗᑦ 

ᖁᑦᑎᓐᓂᖅᓴᒧᓪᓘᓐᓃᑦ ᐃᓕᓐᓂᐊᕆᐊᕈᒪᔪᑕᖃᖅᐸᑦ 

ᐊᔾᔨᒌᖏᑦᑑᒻᒪᑕ ᐊᒥᓱᐃᑦ ᐱᕕᑦᓴᐅᒍᓐᓇᕋᔭᖅᑐᑦ 

ᑕᕝᕙᓂ ᖁᕝᕙᓯᓐᓂᓕᒃ 12-ᒥ 

ᓇᓗᓇᐃᒃᑯᓴᖅᑖᖅᓯᒪᓕᕈᑎᑦ ᓇᑭᑐᐃᓐᓇᖅ 

ᐅᕝᕙᓘᓐᓃᑦ. 

 

ᐃᓚᖏᑦ ᖃᐅᔨᒪᔪᒍᑦ ᐃᖅᑲᓇᐃᔮᒧᑦ 

ᓴᖑᑦᑕᐅᑎᒋᓲᖑᒋᐊᖏᓐᓂᑦ ᑭᓯᐊᓂ ᐊᒥᓱᓂᒃ 

ᐱᕕᑦᓴᖅᑖᖅᑎᑕᐅᖃᑦᑕᕐᒪᑕ ᓲᕐᓗᒃ 

ᒪᑐᐃᕈᑎᒋᔭᐅᒃᑲᓐᓂᖅᓱᑎᒃ ᖃᓄᐃᑦᑐᑐᐃᓐᓇᕐᓄᑦ 

ᐱᓕᕆᒍᓐᓇᖅᑕᖏᓐᓄᑦ ᓯᓚᑦᑐᓴᕐᕕᓐᓄᓘᓐᓃᑦ 

ᐃᓕᓐᓂᐊᕆᐊᕐᓗᑎᒃ ᐃᖅᑲᓇᐃᔭᖅ 

ᐱᓕᒻᒪᒃᓴᑉᐸᓪᓕᐊᓗᑎᓘᓐᓃᑦ ᑕᒪᒃᑯᐊ ᒪᑐᐃᖓᔪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᓯᒪᔪᑦ ᐃᓕᓐᓂᐊᖅᑏᑦ ᓯᕗᒧᐊᒋᐊᖃᕐᓂᖏᑦ 

ᑲᑎᖦᖢᒋᑦ ᐊᑐᕈᒫᖅᑕᖏᑦ ᓂᕈᐊᕈᑕᐅᔭᕆᐊᖃᖅᑐᑦ 

$4,095,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-10 

ᒪᑉᐱᒐᕐᓂᑦ ᐃᓕᓐᓂᐊᕐᓂᓕᕆᓂᖅ. 

ᐃᓕᓐᓂᐊᓕᓵᖅᑐᓄᑦ ᖁᕝᕙᓯᓐᓂᓖᑦ 12-ᓗᑦ 

ᑎᑭᖦᖢᒍ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᐊᐱᖅᑯᑎᒃᑲᑦ ᐊᐱᕆᔭᐅᖅᑲᐅᒻᒪᑕ ᒥᔅᑕ  

ᒪᐃᓐ ᐊᐃᖅᑯᑎᒋᖅᑲᐅᒻᒪᒋᑦ ᑭᓯᐊᓂ ᐱᒻᒪᕆᐅᒻᒪ 

ᑲᔪᓯᓗᒋᑦ ᐊᐱᖅᑯᑎᒋᖃᑦᑕᖅᑕᕗᑦ. 

 

ᐊᕐᕌᒍᓂ ᐃᓕᓐᓂᐊᕐᓂᖅ ᑕᒪᑐᒧᖓ 

ᐃᓕᓐᓂᐊᖅᑎᐊᕆᐊᑲᕐᓂᖅ ᑕᒪᒃᑯᐊ ᐊᕐᕌᒍᕋᓴᓐᓄᑦ 

ᐅᖃᐅᑎᐅᖃᑦᑕᖅᓯᒪᒻᒪᑕ ᑭᓯᐊᓂ 

ᐊᐃᖅᑯᑎᒋᓂᐊᖅᑕᕐᑲ ᖁᕝᕙᓯᓐᓂᓕᒻᒥᑦ 1-ᒥᑦ 6-ᒧᑦ 

ᑎᑭᖦᖢᒍ ᐊᐅᓪᓗᑎᒋᔪᒪᔭᒃᑲ. ᐃᓕᓐᓂᐊᓕᓵᖅᑐᑦ 

ᑕᒪᒃᑯᐊ ᐃᓱᒫᓘᑎᒋᖏᑦᑕᒃᑲᑦ 7-ᒥᓪᓗ 12-ᒧᑦ 

ᐃᓱᒫᓘᑎᒋᖏᖦᖢᖏᑦ.  ᐃᑉᐱᒍᓱᒃᑲᒪ 

ᖁᕝᕙᓯᓐᓂᓕᒻᒥᑦ 1-ᒥᑦ 6-ᒧᑦ ᑖᒃᑯᐊ ᑕᒻᒪᖏᓪᓗᑎᑦ 

ᐃᓕᓐᓂᐊᑦᑎᐊᕈᑎᒃ ᑖᒃᑯᐊ ᑭᖑᕐᖓᒍᑦ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ. 

 

ᐅᖃᑦᑎᐊᒻᒪᕆᓂᐊᖅᐳᖓ ᓯᕗᓪᓕᖅᐹᒥᒃ 

ᐊᐱᖅᑯᑎᓐᓄᒃ. ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ 

ᒪᓕᒃᓴᖅᑎᑕᐅᑐᐃᓐᓇᖃᑦᑕᖅᐹᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᐅᖃᐃᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

(ᑐᓵᔨᑎᒍᑦ) ᐄ, ᒪᓕᒃᑲᖅᑎᑦᑎᖃᑦᑕᕐᓂᖅ 

ᐃᓱᒪᒋᔭᐅᔪᖅ ᐱᓕᕆᕕᒃ ᐅᕝᕙᓘᓐᓃᑦ 

ᐃᓕᓐᓂᐊᖅᑎᓕᕆᔨᒃᑯᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕐᓂᕆᔭᖓᓄᑦ ᐊᓯᐊᓄᑦ 

ᐃᓕᔭᐅᑐᓐᓇᖃᕐᓂᖅ ᐱᔾᔪᑎᒋᓪᓗᒍ 

ᖃᐅᓯᓴᐃᓐᓇᐅᔭᕆᐊᖃᖃᑦᑕᕋᑦᑕ ᐃᓕᓐᓂᐊᖅᑎᐅᑉ 

ᐃᓕᑉᐸᓪᓕᐊᔭᖓᓂᑦ. ᑕᐃᒪᓐᓇᐃᓕᖃᑦᑕᕐᒥᔪᑦ 

ᐊᒡᒍᖅᑐᖅᓯᒪᓪᓗᑎᒃ ᐃᓕᓐᓂᐊᕐᕕᒻᒥ. 

 

ᐅᑎᕐᕕᒋᓪᓗᒍ ᐊᐱᖅᑯᑎᒋᖅᑲᐅᔭᖓ ᒥᔅᑕ ᒪᐃᓐ, 

ᐊᔾᔨᒌᑎᑦᑐᓂᒃ ᐃᓕᓐᓂᐊᕈᑎᖃᖃᑦᑕᖅᑐᑦ 

ᓇᓃᒻᒪᖔᓪᓗ ᐃᓕᓐᓂᐊᖅᑎᐅᑉ ᐃᓕᓐᓂᐊᕐᓂᕆᔭᖓ 

ᖃᐅᔨᓴᖅᑕᐅᖃᑦᑕᖅᑐᑦ ᐊᑐᓂ ᐊᒻᒪ 

ᐸᕐᓇᐅᑎᓕᐅᖅᖢᑎᒃ ᐃᓕᓐᓂᐊᕐᓂᐊᖅᑕᖓ ᐊᑐᓂ 

ᐃᓕᓐᓂᐊᖅᑎᐅᑉ ᓇᒥ ᐃᓕᓯᒪᓂᕆᔭᖓ 

ᒪᓕᑦᑕᐅᓪᓗᓂ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ 

ᓯᕗᒧᐊᑦᑎᐊᖁᓪᓗᒍ ᐃᓕᓐᓂᐊᖅᑎ. 

ᐊᑐᕈᓐᓇᕐᓂᖏᑦ ᐱᐅᓂᖅᐹᑦ ᐊᑐᖅᖢᒋᑦ 

ᐃᖅᑲᐅᒪᓗᒋᑦ ᑕᐃᒪᓐᓇ ᐃᓕᓐᓂᐊᕐᕕᖕᒥ 

ᐃᓕᓴᕈᑕᐅᔪᑦ ᐱᐅᖁᓪᓗᒋᓪᓗ ᐅᖃᕈᓐᓇᖅᑐᖓ 

ᑕᐃᒪᓐᓇ ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᑕᐃᒪᓐᓇ ᐃᓕᓐᓂᐊᖅᑎᑦᑎᔾᔪᑏᑦ ᐱᐅᑦᑎᐊᕐᓗᑎᑦ 

ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑎᒋᓪᓗᒋᑦ 

ᐃᑉᐱᒍᓱᒃᑲᑦᑕ ᐅᓄᖅᑐᐃᖅᓱᓗᐊᖅᖢᑕ 

ᐃᓕᓐᓂᐊᖅᑐᑯᓗᐃᑦ 

ᐃᓕᓯᒪᑦᑎᐊᓲᖑᓐᖏᒃᑲᓗᐊᖅᑎᓪᓗᒋᑦ ᐊᓯᐊᓄᑦ 

ᓅᑕᐅᖃᑦᑕᕐᒪᑕ ᐃᓕᓐᓂᐊᕈᑎᐅᖃᑦᑕᖅᑐᓄᑦ 

ᖁᕝᕙᓯᓐᓂᕐᒥᒃ. ᐃᖅᑲᐅᒪᓂᕋ ᒪᓕᒃᖢᒍ 

ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᓯᒪᔭᕗᑦ 

ᒐᕙᒪᒃᑯᓐᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᑕᐃᔅᓱᒪᓂᒃᑲᓐᓂᐊᕐᔪᑯᓗᒃ. ᐊᐱᖅᑯᑎᒋᔭᐅᓚᐅᖅᑐᖅ 

ᑐᓐᖓᕕᖃᓚᐅᖅᓯᒪᖕᒪᑦ ᐃᓗᓕᑯᓘᔭᖏᓐᓂᒃ 

ᑐᒃᓯᕋᖅᖢᑎᒃ ᐃᓕᓐᓂᐊᖅᑏᑦ 

ᑕᕝᕙᓂᑦᑕᐃᓐᓇᖅ ᖁᕝᕙᓯᓐᓂᕐᒦᑎᑕᐅᖃᑦᑕᖅᑐᑦ 

ᓯᕗᒧᐊᒍᓐᓇᐃᓪᓕᐅᖅᑲᔪᑦ. 

 

ᑭᒡᒍᓯᐅᓚᐅᖅᓯᒪᔪᖅ ᑕᐃᓐᓇ ᑐᓴᒐᒃᓴᓂᑦ 

ᑐᓂᓯᔭᐅᓚᐅᖅᓯᒪᒐᒪ ᑭᓯᐊᓂ 

ᐅᓄᓐᖏᑦᑐᑯᓘᖕᒪᑕᒎᖅ ᐊᒡᒍᖅᑐᖅᓯᒪᔪᑦ 

ᓄᓇᓕᖕᓃᓐᖔᖅᑐᑦ ᖃᔅᓯᐅᖕᒪᖔᑕ 

ᑐᓂᓯᔾᔮᓐᖏᑦᑐᑦ. ᑲᓐᖑᓇᖅᑐᑦ, ᑕᐃᒪᓐᓇ 

ᐃᓄᐃᓴᓗᐊᕐᓂᖏᓐᓄᑦ ᑲᓐᖑᓇᖅᑐᓂᑦ 

ᓴᖅᑭᑦᑎᖅᖤᕐᓂᐊᕐᒪᑕ. ᑕᐃᒃᑯᐊ 1-6 ᑎᑭᖦᖢᒍ 

ᐃᓕᓐᓂᐊᕐᓂᓖᑦ ᐃᓕᓐᓂᐊᖅᑏᑦ ᐅᓄᕐᓂᕆᔭᖏᑦ 

ᑕᕝᕙᓂ ᐅᓂᒃᑎᑕᐅᓯᒪᔪᑦ ᐱᔭᕇᖅᓯᓯᒪᓕᕐᒪᑕ 

ᐅᕝᕙᓘᓐᓃᑦ ᓇᓕᒧᓐᖏᓐᓃᑎᑕᐅᓇᓱᒃᖢᑎᒃ 

ᓄᒃᑎᖅᑕᐅᖃᑦᑕᖅᐸᑦ ᐃᓕᓐᓂᐊᕐᓂᐅᑉ ᐊᓯᐊᓄᑦ? 

ᖁᔭᓐᓇᒦᒃ. ᐃᓛᒃ ᐃᓕᓐᓂᐊᕐᓂᐅᑉ ᖁᕝᕙᓯᓐᓂᖓᑕ 

ᐊᓯᐊᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᓄᖅᑐᑦ ᐃᓅᓯᕐᒧᑦ 

ᐊᑦᑐᐊᓂᖃᖅᑐᑦ ᐱᔾᔪᑎᐅᔪᑦ. ᕿᒥᕐᕈᓇᒃᖢᒋᑦ 

ᓄᓇᓖᑦ ᐊᒃᑐᐃᓂᖃᖅᑐᑦ ᐃᓕᓐᓂᐊᕐᓂᕐᒧᑦ 

ᓯᕗᒧᐊᑦᑎᐊᓐᖏᔾᔪᑎᐅᖃᑦᑕᖅᑐᑦ ᑕᒪᒃᑯᐊ 

ᕿᒥᕐᕈᓇᒃᑕᐅᔭᕆᐊᖃᕐᒥᔪᑦ. ᓱᕈᓰᑦ 

ᐃᓕᓐᓂᐊᑦᑎᐊᖁᓪᓗᒋᑦ. ᐱᓕᕆᕕᕗᑦ 

ᐊᖏᖅᓯᓯᒪᓐᖏᑦᑐᑦ 

ᐊᓂᒍᐃᑐᐃᓐᓇᖅᑎᑦᑎᖃᑦᑕᕐᓂᕐᒥᒃ  

ᐃᓕᓐᓂᐊᖅᑎᓂᒃ. ᐃᑲᔪᕈᒪᒐᑦᑕ ᕿᑐᕐᖓᑦᑎᓐᓂᒃ 

ᓱᕈᓯᑦᑎᓐᓂᒃ ᓯᕗᒧᐊᑦᑎᐊᖁᓪᓗᒋᑦ 

ᐃᓕᓐᓂᐊᕐᓂᕆᔭᖏᓐᓂᒃ ᐊᒻᒪ ᑭᐅᓇᓱᖃᑦᑕᖅᑐᒍᑦ 

ᑕᒪᑐᒧᖓ ᐊᑐᖅᖢᒍ ᐃᓕᓐᓂᐊᖅᑏᑦ ᐊᑐᓂ 

ᐃᓕᓴᐅᑎᒃᓴᖏᓐᓄᑦ ᐸᕐᓇᐅᑎᓕᐅᖅᖢᒋᑦ 

ᐃᓕᓐᓂᐊᕐᕕᓕᒫᒥᒡᓗ ᐃᖅᑲᓇᐃᔭᖅᑐᑦ ᑕᒪᒃᑯᐊ 

ᐃᓚᐅᓪᓗᑎᑦ ᑲᑐᔾᔨᓪᓗᑎᒃ ᐱᓕᕆᖃᑦᑕᖅᑐᖅ  

ᑖᓐᓇᑑᓐᖏᑦᑐᖅ, ᓄᓇᓕᓕᒫᓂᓗ. ᐃᓚᖏᑦ ᑕᒪᒃᑯᐊ 

ᕿᒥᕐᕈᓇᒋᐊᖃᕋᑦᑎᒍᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐊᐅᓚᓂᖅ ᑕᕝᕙᓃᑦᑐᖅ 

ᐱᐅᓯᒋᐊᕇᓐᓇᐅᔭᕈᒪᒐᓗᐊᕋᑦᑎᒍᑦ ᐊᑐᖅᑕᕗᑦ ᐊᒻᒪ 

ᓯᓚᑖᒍᑦ ᐃᓕᓐᓂᐊᕐᕕᖕᒧᑦ ᑭᓱᒥᒃ ᐊᒃᑐᐊᓂᖃᖅᐳᖅ. 

 

ᑖᒃᑯᐊ ᕿᒥᕐᕈᐊᕐᓗᒋᑦ, ᐊᓯᖏᑦᑕᐅᖅ 

ᐊᒃᑐᐃᓂᖃᕐᒥᖕᒪᑕ ᕿᒥᕐᕈᔪᓐᓇᖅᑕᕗᑦ. ᐃᒻᒪᖄ 

ᓄᖅᑲᖅᑎᑦᑎᓂᖅ ᖃᓄᐃᑦᑐᖃᖅᑎᓪᓗᒍ ᑖᒃᑯᐊ 

ᐃᓱᒪᒃᓴᖅᓯᐅᕈᑎᔭᕆᐊᖃᖅᑰᖅᑕᕗᑦ. 

ᐊᓯᔾᔩᔪᒪᓐᓂᕈᑦᑕ ᐊᑑᑎᖃᖅᑐᒥᒃ 

ᐱᐅᓯᒋᐊᕈᑎᖃᕈᒪᓐᓂᕈᑦᑕ. ᒪᑐᐃᖓᑦᑎᐊᖅᑐᒍᑦ 

ᑕᒪᒃᑯᓄᖓ ᐊᑐᓕᖁᔭᓕᐊᖑᒐᔭᓐᖑᐊᖅᑐᓂᒃ 

ᓂᕆᐅᑦᑎᐊᖅᐳᒍᓪᓗ ᐃᓕᔅᓯᖕᓂᒃ ᑐᓴᓛᕆᐊᒃᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᓯᔾᔨᕆᐊᖃᖅᑐᖃᕈᑦᑕ ᑕᕝᕙᓂᒃᐸᑦᑐᒥ  1-ᒥ ᑖᓐᓇ 

ᐋᖅᑭᒋᐊᕈᑎᒐᓱᓪᓗᒍ ᐊᕐᕌᒍᒐᓴᖕᓂᒃ 

ᐃᓗᐊᓐᖏᓕᐅᕐᓗᓂ ᑕᐃᒪᓕ ᐊᐱᖅᑯᑎᓐᓄᖔᓗᒃ 

ᖃᓄᐃᒻᒪᓂᓐᓇ ᑕᐃᒪ ᓄᖅᑲᖓᑎᑕᐅᒃ 

ᐅᓂᒃᓯᒪᑎᑕᐅᔪᖅ 1-6-ᒧᑦ ᐅᓄᓐᖏᓗᐊᕐᓂᖅ 

ᑭᓯᐊᓂᓕ ᐳᑦᑎᓂᖅᓴᒨᕌᖓᑦᑕ 7-ᒥ 12-ᒧᑦ 

ᐊᒃᓱᕈᖃᑦᑕᕐᒪᑕ ᐊᕐᕌᒍᑕᒫᑦ, ᑕᒫᓂ 1-ᒥ 6-ᒧᑦ 

ᐱᑦᑎᐊᑐᕕᓂᐅᒃᐸᑕ ᖃᓄᐃᒻᒪᓂᓐᓇ ᖃᓄᐃᒻᒪ 

ᐊᒃᓱᕈᓕᑳᓪᓚᒃᑭᕙᑦ ᐳᖅᑐᓂᖅᓴᒨᕋᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ.  

 (ᑐᓵᔨᑎᒍᑦ) ᐅᖃᕈᓐᓇᓪᓚᒃᑖᖏᑦᑐᖓ ᖃᓄᐃᒻᒪᑦ 

ᐊᒥᓲᖕᒪᑕ ᐱᔾᔪᑕᐅᔪᑦ ᑐᓗᖅᑕᕈᑕᐅᖃᑦᑕᖅᑐᑦ 

ᐱᕙᓪᓕᐊᑦᑎᐊᕈᓐᓇᕐᓂᖏᑦ ᐃᓕᓐᓂᐊᖅᑏᑦ. 

ᑕᐃᒪᓕ ᓴᖅᑭᑎᑦᑎᐊᕆᐊᖃᖅᑰᖅᑕᕗᑦ ᑭᓱᑦ 

ᐊᖏᓂᖅᐹᖑᒻᒪᖔᑕ ᑕᐃᑲᖓᑦ ᐋᖅᑭᒋᐊᕐᓗᒍ, 

ᐃᒪᓐᓇ ᖁᓕᐅᑐᐃᓐᓇᕆᐊᓖᑦ 

ᐊᕙᑎᐅᑐᐃᓐᓇᕆᐊᓖᑦ ᑕᐃᒪ ᐊᑐᓂ 

ᐃᓕᓐᓂᐊᖅᑏᑦ ᖃᓄᑭᐊᖅ ᑕᐃᓗᒋᑦ. ᑕᒪᒃᑯᐊ 

ᐊᐳᕈᑎᖏᑦ ᐱᓕᕆᔾᔪᑎᒋᔭᕆᐊᓖᑦ ᑕᐃᒪᓕ 

ᐃᓕᓐᓂᐊᕐᕕᖕᓂ ᐱᓕᕆᖃᑎᒌᑦᑐᑕ 

ᖃᐅᔨᒪᔭᕆᐊᖃᖅᑐᑦ ᐊᑐᓂ ᓇᓃᓐᓂᖏᑦ 

ᐃᓕᓐᓂᐊᖅᑏᑦ, ᓇᓃᓕᕐᓂᖏᑦ ᐃᓕᓐᓂᐊᖅᑏᑦ. 

ᑕᐃᒪ ᐃᓱᒪᒋᔭᕆᐊᖃ, ᑕᐃᒪ 

ᐅᖃᓪᓚᒃᑖᕈᓐᓇᖏᑦᑐᖓ ᐱᔾᔪᑎᖏᓐᓂᒃ 

ᐱᓕᕆᔾᔪᑎᒋᔭᕆᐊᖃᖅᑕᑦᑎᓐᓄᑦ.  ᐅᓄᖅᑑᒐᓗᐊᑦ 

ᐊᑐᕈᓐᓇᖅᑕᖏᑦ ᑭᓯᐊᓂ 

ᐱᐅᓂᖅᐹᒥᒃ ᐊᑐᕋᓱᖃᑦᑕᕐᒥᒐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓗ ᐊᖏᖃᑎᒋᒃᑲᓐᓂᕈᓐᓇᖏᑐᐃᓐᓇ ᑖᒃᑯᐊ 

ᓴᖅᑭᑎᑦᑎᐊᕆᐊᖃᕋᑦᑎᒍᑦ ᑕᒪᒃᑯᐊ 

ᐃᓗᐊᓐᖏᓕᐅᕈᑎᒋᔭᕗᑦ ᑕᒫᓂ ᐊᕐᕌᒍᓂ 9-ᓂᒃ 

ᓴᖅᑭᖃᑦᑕᑐᐃᓐᓇᖅᑐᑦ ᑭᓯᐊᓂ 

ᓴᖅᑭᓚᐅᖅᓯᒪᖏᓐᓇᑦᑎᒍᑦ 

ᐋᖅᑭᒋᐊᓚᐅᖅᓯᒪᓇᑎᒍᓗ ᐃᓕᓐᓂᐊᕐᕕᑦᑎᓐᓂ.  

 

ᑲᔪᓯᒋᐊᕐᓗᖓ, ᖃᐅᔨᒪᔪᖓ ᐳᖅᑐᓂᓕᓐᓂ 7-ᒥ 

12-ᒧᑦ ᐅᐸᒃᓯᒪᖃᑦᑕᕆᐊᖃᕐᒪᑕ, ᐳᖅᑐᕐᓂᓖᑦ 1-ᒥ 

6-ᒧᑦ ᐃᒪᓐᓇᑎᒋᑦ 

ᐅᐸᖃᑦᑕᖅᓯᒪᑎᒋᔭᕆᐊᖃᓂᖅᑕᖃᖅᐹ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᓪᓚᒃᑖᖏᑦᑐᖓ 

ᐱᑕᖃᕐᓂᖓᓂᒃ ᑭᓯᐊᓂ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᑕᒪᑐᒥᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒪᓕᒐᓕᐅᖅᑎ ᐱᑕᖃᖏᑉᐸ ᐱᑕᖃᕆᐊᓕᐅᒐᓗᐊᖅ. 

ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᓄ ᐃᒻᒪᖄ 

ᐳᖅᑐᓂᓕ 12-ᓂ ᐊᑐᕋᔪᒃᐹ ᑲᓇᑕᓕᒫᒥᖃᐃ 

ᑕᒪᒃᑯᐊ 12-ᒥ ᐱᔭᕇᖅᑐᑦ ᓇᒥᓕᒫᖅ ᑲᓇᑕᒥ 

ᖃᐅᔨᓴᖅᑕᐅᔾᔪᑎᓂᒃ ᑎᑎᕋᓲᖑᕙᑦ ᐅᕝᕙᓘᓐᓃᑦ 

ᖃᐅᔨᓴᑦᑕᐅᔾᔪᑎᓂᒃ ᒪᑯᓄᖓ ᐳᖅᑐᓂᖅᓴᒧᑦ 

ᓯᓚᑦᑐᓴᕐᕕᒻᒧᓪᓗ ᐅᕝᕙᓘᓐᓃᑦ ᓄᓇᕗᒻᒥ 

ᑕᐃᒪᐃᒃᑐᑑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᐹ 

ᖃᐅᔨᓴᖅᑕᐅᔾᔪᑎᖏᓐᓂᒃ?  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓄᖓ ᐱᔭᕇᖅᑐᖅᓯᐅᑎᓂᒃ ᑕᐃᓐᓇ 

ᐱᔭᕇᖅᓯᓯᒪᔪᖅ ᐳᖅᑐᓂᓕᖕᒥᒃ 12, 

ᓯᓚᒃᑐᓴᕐᕕᒻᒨᕈᒪᔪᑦ ᓯᓚᒃᑐᓴᕐᕕᔾᔪᐊᕐᒨᕈᒪᒍᓂᓘᓐᓃᑦ. 

ᓲᕐᓗ ᐸᐃᒃᐹᖅᑖᕋᓱᒃᐸᓪᓗᓂ 

ᖃᐅᔨᓴᖅᑕᐅᔭᕆᐊᖃᖅᐹ ᐃᓕᓐᓂᐊᖅᓯᒪᓂᖓ 

ᓈᒻᒪᒃᑲᓗᐊᕐᒪᖔᖅ ᑲᓇᑕᓕᒫᕐᒥ ᐊᑐᖅᑕᐅᕙ 

ᐅᕝᕙᓘᓐᓃᑦ ᓄᓇᕗᒻᒥᑐᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᓪᓚᒃᑖᖏᑦᑐᖓ 

ᑖᒃᑯᐊ ᐱᓯᒪᒐᓗᐊᕐᒪᖔᑦᑎᒍ ᖃᐅᔨᒪᔾᔪᑏᑦ, 

ᖃᐅᔨᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ  

ᒪᓕᒡᓗᒋᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᖅᑐᖓ, ᑖᓐᓇ ᐊᐱᖅᑯᑦ 

ᑕᑯᓪᓗᒍ G-13 ᑕᒪᒃᑯᐊ ᑕᕝᕙᓂ 

ᐃᑲᔪᕈᑕᐅᖃᑦᑕᕐᓂᖏᑦ G-13 $100,000-ᖑᒻᒪ, 

ᕗᕋᓐᑎᐅᕐ ᓯᓚᒃᑐᓴᕐᕕᖓᓄᑦ. ᑖᒃᑯᐊ ᑮᓇᐅᔭᐃᑦ 

ᑭᓱᒧᑦ ᐊᑐᖅᑕᐅᓂᐊᖅᐸᑦ?   

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᐱᓕᕆᖃᑎᒋᖃᑦᑕᖅᑕᕗᑦ ᕗᕋᓐᑎᐅ 

ᓯᓚᑦᑐᓴᕐᕕᒃᑯᑦ. ᑖᓐᓇ ᑎᑎᖅᑭᕆᓂᕐᒥᒃ ᐊᐅᔭᒃᑯᑦ 

ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᒐᒃᓴᓄᑦ 

ᐊᑐᖅᑕᐅᖃᑦᑕᖅᑐᖅ. ᑖᒃᑯᐊ ᐊᕐᕌᓂ 2018 

ᒪᒥᐊᓇᖅ 2017-18-ᒥ ᐊᐅᔭᒃᑯᑦ ᑎᑎᖅᑭᕆᓂᕐᒥᒃ 

ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ 239 

ᐃᓕᓐᓂᐊᖅᑏᑦ ᑭᓐᖓᕐᓂ, ᐊᕐᕕᐊᓂ, ᑕᓗᕐᔪᐊᓂᓗ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ 

ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᖏᓐᓈ? 

ᑕᐃᔅᓱᒪᓂ 

ᐃᓕᓐᓂᐊᖅᑐᓕᕆᔨᕐᔪᐊᖃᖃᑦᑕᓚᐅᕋᓗᐊᕋᑉᑕ 

ᑭᕙᓪᓕᕐᒥᓗ ᕿᑎᕐᒥᐅᑕᐃᓪᓗ 

ᕿᑭᖅᑖᓗᖕᒥᐅᑕᐃᓪᓗ. 

ᑲᑎᒪᔨᐅᖃᑕᐅᓚᐅᖅᓯᒪᒐᓗᐊᕋᒪ, ᐃᒃᓯᕙᐅᑖᖅ. 

ᑖᓐᓇ ᐃᓕᓐᓂᐊᕐᓂᖅ ᑎᒍᒥᐊᓚᐅᖅᓯᒪᒐᓗᐊᕋᑦᑎᒍ 

ᓄᓇᓕᓐᓂ. ᐱᐅᓂᖅᓴᓪᓚᕆᐊᓘᓚᐅᖅᓯᒪᒐᓗᐊᕐᒪᑦ, 

ᐃᒃᓯᕙᐅᑖᖅ, ᒫᓐᓇᐅᓕᖅᑐᖅ ᑕᐅᕙᓂᓖᓛᒃ 

ᑭᕙᓪᓕᕐᒥ. 

 

ᐃᓕᓐᓂᐊᖅᑐᓕᕆᔨᖃᕋᓗᐊᖅᑐᒍᑦ 

ᐱᔪᓐᓇᕐᓂᖃᖅᑎᑕᐅᓐᖏᑦᑐᑯᓘᖃᑦᑕᕐᒪᑕ ᑭᓯᐊᓂ. 

ᑎᒍᒥᐊᓪᓚᕆᓚᐅᖅᓯᒪᒐᑦᑎᒍᓪᓕ ᐊᐅᓚᑦᑎᓪᓗᑕ 

ᐃᓕᓐᓂᐊᕐᓂᖅ ᓄᓇᓕᑦᑎᓐᓂ. ᒫᓐᓇᐅᓕᖅᑐᖅ 

ᐊᑕᐅᓯᖅ ᑖᓐᓇ ᑎᒃᑯᐊᖅᑕᐅᓯᒪᔪᖅ ᒐᕙᒪᒃᑯᓐᓄᑦ 

ᐊᐅᓚᑦᓯᖔᓕᕐᒪᑦ ᐃᓕᓐᓂᐊᕐᕕᑦᑎᓐᓂ. 

ᐃᓱᒪᒋᔭᐅᖃᑦᑕᓐᖏᑦᑐᐊᓘᖕᒪᑦ 25-ᓂᑦ 

ᐅᑭᐅᖃᖅᐸᓪᓚᐃᓕᖅᑐᕐᖑᓇ ᑕᐃᒪᓐᖓᑦ  

ᐲᖅᑕᐅᓚᐅᖅᓯᒪᒻᒪᑕ.  

 

ᐃᓱᒪᒃᓴᖅᓯᐅᖃᑦᑕᒐᓚᓐᖏᓚᖅᑲᐃ ᒐᕙᒪᒃᑯᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔩᑦ 

ᐅᑎᖅᑎᑕᐅᒐᔭᕆᐊᖏᓐᓂᑦ? ᑕᐅᕙᓂᓕ ᓱᓇᓂᒃᑯᐊ 

ᐊᑕᕝᕕᒋᓚᐅᖅᓯᒪᔭᕗᑦ ᓄᓇᕗᒨᓚᐅᕋᑦᑕ ᑖᒃᑯᐊ 

ᓱᓕ ᑕᐃᒪᐃᑦᑐᖃᖅᐸᓪᓚᐃᒻᒪᑕ. 

ᐃᓱᒪᒃᓴᖅᓯᐅᖃᑦᑕᓐᖏᓚᖅᑲᐃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑖᔅᓱᒥᖓ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓂᑦ ᑲᑎᒪᔨᖏᓐᓂᑦ 

ᐅᑎᖅᑎᑦᑎᒐᔭᕆᐊᖏᓐᓂ ᑕᒪᐅᖓ ᓄᓇᕗᒻᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐄ, 

ᑕᒪᓐᓇ ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐋᖅᑭᒃᓱᖅᓯᒪᓂᕆᔭᖓ ᐊᓯᔾᔨᖅᐸᓪᓕᐊᓯᒪᔪᖅ 

ᐊᕐᕌᒍᐃᑦ ᐊᒥᓱᑦ ᐃᓛᒃ ᓄᓇᕗᓐᖑᓚᐅᖅᓯᒪᒐᑦᑕᓂᑦ. 

ᐊᒻᒪ ᑐᑭᓯᓇᖅᓯᕙᓪᓕᐊᓯᒪᐃᓐᓇᖅᓯᒪᒻᒥᔪᖅ ᓄᓇᕗᑦ 

ᓯᓚᑖᓃᓘᓐᓃᑦ ᑲᓇᑕᓕᒫᖅ ᑕᐅᑐᒃᑯᑦᑎᒍᑦ 

ᑕᒪᒃᑯᐊᒎᑦ ᐃᓕᓐᓂᐊᖅᑐᓕᕆᔨᕐᔪᐊᑦ ᑲᑎᒪᔨᖏᓐᓂᒃ 

ᐱᑕᖃᕈᓐᓃᖅᐸᓪᓕᐊᓂᖏᓐᓂᑦ ᓇᒥᓕᒫᖅ. ᑭᓯᐊᓂ 

ᑖᓐᓇ ᐃᓱᒪᒃᓴᖅᓯᐅᕈᑎᒋᔭᐅᖅᑰᕐᓂᐊᕐᒥᔪᖅ ᑖᓐᓇ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓ ᐋᖅᑭᒋᐊᕈᑎᓂᑦ 

ᕿᒥᕐᕈᓇᑦᑎᓪᓗᑕ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ ᖃᓄᖅ ᐱᔪᓐᓇᐅᑎᖏᓐᓂᓪᓗᑭᐊᖅ 

ᐋᖅᑭᒋᐊᕆᐊᖃᖅᑐᖃᓛᖅᐸᑦ ᑕᒪᓐᓇ 

ᕿᒥᕐᕈᓇᓛᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕐᕕᓂ ᑕᒪᒃᑯᐊ 

ᐃᓕᓐᓂᐊᑦᑕᐱᓗᓐᖏᑦᓱᑎᑦ 

ᒪᒃᑯᑦᑐᕐᔪᐊᖑᕙᓪᓕᐊᓕᖅᑐᐃᑦ 

ᐅᓚᕕᓴᐃᓗᐊᖅᑐᐊᓘᖃᑦᑕᕐᒪᑕ ᖃᐅᔨᓇᖅᐸᓕᕐᒪᑦ.  

ᑖᒃᑯᓄᖓ ᐃᓕᓐᓂᐊᑦᑎᐊᕈᒪᔪᑯᓘᒐᓗᐊᕐᓄᑦ 

ᐊᔪᓕᖅᑎᑦᑎᕙᓪᓕᐊᑐᐃᓐᓇᖃᑦᑕᕐᒪᑕ ᐃᒃᓯᕙᐅᑖᖅ.  

 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᑕᐃᒪᐃᑦᑐᓂᑦ 

ᐃᓕᓐᓂᐊᖅᑐᓂᑦ ᐃᓕᓐᓂᐊᖅᖤᐱᓗᓐᖏᑦᑐᓂᑦ 

ᒪᓕᒐᖃᖅᐸᑦ ᑕᕝᕙᓐᖓᑦ ᐃᓕᓐᓂᐊᕐᕕᖕᒥ 

ᐊᓂᒋᐊᖃᖅᑐᒥᒃ? ᐊᓂᑕᐅᔭᕆᐊᖃᖅᑐᒥᒃ, 

ᐅᕝᕙᓘᓐᓃᑦ ᐊᓂᑕᐅᓚᐅᐱᓪᓚᒡᓗᓂ ᐋᖅᑭᒃ 

ᐅᓪᓗᓂᓪᓘᓐᓃᑦ ᐱᓇᓱᐊᕈᓯᒥᓪᓘᓐᓃᑦ. 

ᑕᐃᒪᐃᑦᑐᖃᖅᐸᖅᑲᐃ ᐃᓕᓐᓂᐊᖅᑐᓕᕆᔨᒃᑯᑦ? 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᐄ, ᑕᒪᒃᑯᐊ ᐃᒻᒪᖃ 

ᐅᓚᕕᓴᑦᑐᖃᖅᐸᑦ ᐅᕝᕙᓘᓐᓃᑦ ᓲᖑᓴᖅᑐᖃᖅᐸᑦ 

ᐃᓕᓐᓂᐊᕐᕕᓐᓂᑦ ᐊᑦᑐᐃᓂᖃᓲᖑᒻᒪᑦ 

ᓇᓗᓇᓐᖏᒻᒪᑦ ᐃᓕᓐᓂᐊᖅᑕᐅᒐᓱᐊᖅᑐᖅ 

ᐱᔾᔪᑎᒋᓪᓗᒍ ᑖᓐᓇ ᓈᒻᒪᓐᖏᒻᒪᕆᒻᒪᑦ 

ᐅᖃᐅᓯᕇᓐᓇᕆᐊᖃᖅᑕᕗᑦ. 

 

ᐊᒻᒪᓗ ᓲᕐᓗ ᐊᑭᕋᖅᑐᕐᓗᑎᒍ ᑖᓐᓇ ᓲᖑᓴᕐᓂᖅ, 

ᐅᓚᕕᓴᕐᓂᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᓈᒻᒪᓐᖏᒻᒪᑦ. ᑖᓐᓇ ᑕᒪᐃᑦᑕ ᓯᕗᓕᖅᑎᐅᔪᑎᒍᑦ 

ᐊᒻᒪᓗ ᐊᖓᔪᖅᑳᕆᔭᐅᔪᑎᒍᑦ 

ᐃᓕᓐᓂᐊᖅᑎᖁᑎᒋᔭᕗᑦ ᑲᔪᓯᑦᑎᐊᕋᓱᐊᖅᑎᓪᓗᒋᑦ 

ᐃᓕᓐᓂᐊᕐᓂᕐᒥᓂᒃ, ᐊᑭᕋᖅᑐᕆᐊᖃᖅᑕᓄᑦ ᑖᓐᓇ.  

ᑭᓯᐊᓂᑦᑕᐅᖅ ᑕᒪᒃᑯᐊ ᐅᖃᕆᐊᓪᓚᓪᓗᖓᖃᐃ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐋᖅᑭᔅᓯᔨᐅᖃᑦᑕᖅᑐᑦ ᓲᕐᓗ ᑕᐃᒫᒃ, 

ᑕᐃᒪᐃᓕᐅᖅᑐᖃᕐᓂᖅᐸᑦ 

ᖃᓄᐃᓕᔭᐅᒋᐊᕆᐊᖃᖅᐸᑦ ᑖᒃᑯᐊ 

ᐋᖅᑭᑦᓯᔨᐅᒐᔭᖅᑐᑦ ᐊᑐᐊᒐᖏᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒻᒪᑦ ᒥᓂᔅᑕ, 

ᖁᔭᓐᓇᒦᒃ. ᑕᐃᒪᐃᓛᒃ ᒪᓕᒐᓕᐅᖅᑎᐅᓪᓗᓂ 

ᑐᓴᖅᑎᑕᐅᕈᓘᔭᕐᓇᖅᐸᒻᒪᑦ, ᑕᒪᒃᑯᐊ 14-15-ᓂᑦ 

ᐅᑭᐅᓕᑯᓗᐃᑦ ᒍᕋᐃ 6-7 ᑕᒫᓂ ᐃᓕᓐᓂᐊᖅᑐᐃᑦ  

ᐅᐸᑦᑕᖅᑐᕕᓂᐅᓚᐅᕐᒪᑦ, 

ᖄᖏᖅᑎᑕᐅᑐᐃᓐᓇᕐᓂᐊᕐᒥᔪᖅ 

ᐃᓕᓐᓂᐊᑦᑎᐊᓐᖏᒃᑲᓗᐊᕈᑦᑕ.  

 

ᓇᓗᓇᕈᓐᓃᕐᒪᑦ ᐃᒃᓯᕙᐅᑖᖅ, ᑕᐃᒪᐃᑦᑐᖃᖅᑐᖅ 

ᓄᓇᕗᒻᒥ ᐃᓕᓐᓂᐊᕐᕕᓐᓂᑦ,  ᑕᒪᓐᓇ 

ᐋᖅᑭᒋᐊᕆᐊᖃᕐᓂᐊᕋᑦᑎᒍ ᓇᓗᓇᕈᓐᓃᕐᒪᑦ. ᒥᓂᔅᑕ 

ᐱᓕᕆᖃᑎᒋᔪᒪᑦᑎᐊᖅᐸᕗᑦ ᑕᒪᓐᓇ 

ᐃᓕᓐᓂᐊᕐᓂᖅ, ᓱᕈᓯᑦᑎᓐᓄᑦ ᐃᓕᓐᓂᐊᑦᑎᐊᕐᓂᖅ 

ᐋᖅᑭᒋᐊᕆᐊᖃᓪᓚᕆᒻᒪᑦ. ᐱᓕᐅᒥᓴᖃᑎᒋᕙᕋ 

ᑖᓐᓇ ᒥᓂᔅᑕᖁᑎᕗᑦ, ᑖᓐᓇ ᐃᓕᓐᓂᐊᕐᓂᐅᔪᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᐋᖅᑭᑦᑕᐅᒋᐊᕐᓂᐊᖅᑎᓪᓗᒍ ᑕᒪᓐᓇ 

ᐱᓕᕆᐊᕆᕐᔪᐊᕐᓂᐊᕋᑦᑎᒍᑦ, ᖁᔭᓐᓇᒦᖅᐸᕋ. ᑖᓐᓇ 

ᐅᖃᐅᓯᑐᐃᓐᓇᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᐅᖃᐅᓯᑐᐃᓐᓇᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᒍᑦᑎᒍᑦ ᑖᒃᑯᐊ ᐃᓕᓐᓂᐊᕐᕖᑦ ᐊᐅᓚᓂᖏᑦ 

ᓇᓗᓇᓐᖏᒻᒪᑦ ᑖᓐᓇ ᐃᓕᓐᓂᐊᕐᓂᖅ 

ᖃᐅᔨᒪᒐᑦᑎᒍᑦ ᐱᔭᕆᐊᖃᖅᑐᒻᒪᕆᐅᒻᒪᑦ ᓄᓇᕗᒻᒥ, 

ᐱᔭᕆᐊᑐᔫᓪᓗᓂᓗ, ᑕᐃᒪᐃᓕᔪᒍᑦ. ᑕᐃᒃᑯᐊ 

ᐊᕕᑦᑐᖅᓯᒪᔪᑦ ᐃᓕᓐᓂᐊᕐᕖᑦ ᐊᒻᒪᓗ 

ᐊᐅᓚᑦᑎᔨᖏᑦ ᑎᑎᕋᕐᕕᖃᕋᑎᒃ ᖁᕐᓗᖅᑑᕐᒥᑦ, 

ᖃᒪᓂᑦᑐᐊᖅ, ᒥᑦᑎᒪᑕᓕᒃ ᐊᒻᒪᓗ ᐃᖃᓗᓐᓂ.  

ᐅᓪᓗᒥᐅᔪᖅ ᓯᕗᓪᓕᖅᐹᖃᐃ ᐊᐱᖅᑯᑎᒐ, ᑖᒃᑯᐊ 

ᐊᕕᑦᑐᖅᓯᒪᔪᑦ ᐃᓕᓐᓂᐊᕐᕕᓐᓂᑦ 

ᐃᓐᓄᑦᑕᐅᓯᒪᔪᐃᓐᓇᐅᕚᑦ ᐃᖅᑲᓇᐃᔮᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐊᐱᖅᑯᑎᖓᓄᑦ. ᐅᓄᕐᓂᖅᓴᐃᑦ ᑖᒃᑯᐊ 

ᐃᓐᓄᑦᑎᐊᕈᓐᓇᖃᑦᑕᖅᑕᕗᑦ ᐊᕕᑦᑐᖅᓯᒪᔪᓂᑦ 

ᐃᓕᓐᓂᐊᕐᕕᑦ ᐊᐅᓚᑦᑎᔨᖏᑦ 

ᑕᐃᒫᖑᓐᖏᑦᑐᑯᓘᒐᓗᐊᖅ ᐃᓐᓄᒃᓯᒪᑎᔭᖏᑦ, 

ᐊᑕᖏᑲᓴᒃᑐᑎᑦ ᐃᓐᓄᒃᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᖓᓄᑦ. ᐄ, 

ᑖᒃᑯᐊᓕ ᑕᐃᒪ ᐃᓐᓄᒃᓯᒪᓐᖏᑦᑐᑦ, ᑖᒃᑯᐊ 

ᓴᖅᑭᔮᖅᑎᑕᐅᓂᐊᖅᐹᑦ, ᒫᓐᓇᑭᐊᖅ ᐃᓚᖏᑦ 

ᖃᓄᐃᓕᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓗᐊᕌᓗᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᒥᓂᔅᑕᕆᔭᐅᔪᖅ ᑭᐅᒻᒪᑦ. ᐊᒻᒪᓗ 

ᓇᐃᓪᓕᑎᖅᓯᒪᔪᓂᑦ G-10-ᒥᑦ ᐅᖃᖅᓯᒪᔪᖅᑕᖃᕐᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᕕᑦᑐᖅᓯᒪᔪᑦ ᑲᑎᒪᔩᑦ, 

ᑕᒪᒃᑯᐊᕈᓘᔭᐃᑦ ᑕᕝᕙᓃᒻᒪᑕ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖏᑦ 

ᐃᓕᓐᓂᐊᓕᕋᑖᓂᑦ ᒍᕋᐃᑦ 12-ᒧᑦ ᑎᑭᓪᓗᒍ 

ᐃᓕᓐᓂᐊᕐᕖᑦ ᐊᐅᓚᓂᖏᑦ ᐊᒻᒪᓗ 

ᓂᓪᓕᐅᑎᒋᔭᐅᖃᑦᑕᖅᓯᒪᓪᓗᓂ 

ᐃᓕᓐᓂᐊᖅᑐᓕᕆᔨᒻᒪᕆᑦᑕᖃᖃᑦᑕᓚᐅᖅᓯᒪᒻᒪᑦ 

ᐊᒻᒪᓗ ᑖᒃᑯᓇᓂ ᓇᐃᓪᓕᑎᖅᓯᒪᔪᓂᑦ ᑕᐃᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ 

ᑕᕝᕙᓃᖃᑕᐅᕚᑦ ᐅᕝᕙᓘᓐᓃᑦ 

ᐊᓯᑦᑎᐊᒻᒪᕆᖏᓐᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ ᐃᑲᔪᖅᑐᐸᒃᑕᕗᑦ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ. ᐊᐱᖅᑯᑏᑦ ᑖᓐᓇ 

ᑐᑭᓯᓇᖅᓯᑎᒋᐊᒃᑲᓐᓂᓚᐅᕈᒃ. ᐃᑲᔪᖅᓱᐃᒻᒪᖔᑦᑕ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐅᑯᑎᒎᓇᖅ. ᑐᑭᓯᓇᖅᓯᑎᒋᐊᒃᑲᓐᓂᓚᐅᕈᒃ 

ᐊᐱᖅᑯᑏ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᐊᐱᖅᑯᑎᒐ ᐋᖅᑭᒋᐊᑲᓐᓂᕐᓗᒍ. 

ᐃᓕᓐᓂᐊᕐᕕᒃ ᐊᐅᓚᑕᐅᓂᖏᑦ ᑖᓐᓇ ᑕᑯᓐᓇᕐᓗᒍ,  

ᐃᓕᓐᓂᐊᖅᑐᓕᕆᔨᒃᑯᑦ ᐊᕕᑦᑐᖅᓯᒪᔪᑦ 

ᐃᓕᓐᓂᐊᕐᕖᑦ ᐊᐅᓚᑦᑎᔨᖏᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᑦᑎᓃᑦᑐᑦ.  

 

ᑐᑭᓯᑎᑕᐅᒍᒪᑐᐃᓐᓇᖅᑐᖓ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ 

ᑲᑐᔾᔨᖃᑎᒌᖏᑦᑕ ᐅᕙᓃᒻᒪᖔᖏᑦ ᐅᕝᕙᓘᓐᓃᑦ 

ᐊᓯᖏᓐᓃᒻᒪᖔᖅ? ᑲᑎᒪᖃᑎᖃᑦᑕᕈᓐᓇᕐᒪᑕᐅᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ 

ᑎᒥᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑐᑭᓯᓇᖅᓯᑎᒋᐊᒃᑲᓂᕐᒪᑦ. ᐃᒃᑯᐊ ᑐᑦᑕᕐᕕᒻᒦᑦᑐᑦ. 

97 ᐅᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂ 

G-4-ᒥᖃᐃ ᐅᑯᓇᓂ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᒃᓯᖕᓇᑲᐃᓐᓇᕐᓂᐊᕋᒃᑯ. ᖁᔭᓐᓇᒦᖅᖢᒍᓗ 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᑲᐃᓐᓇᕐᒪᑦ. 

ᑖᓐᓇ ᐊᓂᒍᖅᓯᒪᓕᕐᒪᑦ. ᐊᓯᐊᓄᑦ ᐅᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 116 

ᑭᖑᓪᓕᖅᐹᑦᑎᐊᖅ ᐋᖅᑭᓐᖑᐊᑯᓗᒃ. ᑖᒃᑯᐊ 

ᑕᒻᒪᖅᓯᒪᔪᖅᓯᐅᑏᑦ ᑎᑎᕋᕐᕕᖏᑦᑕ 

ᐅᓂᒃᑳᓕᐊᕆᓚᐅᖅᑕᖏᓂᒃᑯᐊ 

ᓇᓗᓇᐃᖅᓯᓯᒪᑦᑎᐊᓚᐅᖅᓯᒪᒻᒪᑕ ᑖᔅᓱᒪᓂᖓ. 

ᐃᑲᔪᖅᓱᕐᓗᒋᑦ ᐱᓕᕆᕕᐅᑉ ᐃᓄᐃᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᖓᔪᑦ ᐱᓗᐊᕐᓗᒋᑦ 

ᒪᕐᕈᐃᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ 

ᐃᓕᓐᓂᐊᑎᑦᑎᓂᐊᖅᑎᓪᓗᒋᑦ.  

 

ᐅᓇ ᐊᐱᖅᑯᑎᒋᔭᕋ, ᑕᒪᓐᓇ ᐱᕙᓪᓕᐊᕚ 

ᐅᕝᕙᓘᓐᓃᑦ ᒫᓐᓇ ᓇᒧᓐᖓᐸᓪᓕᐊᔪᓐᓃᖅᐱᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᑯᑎᒋᔮᓄᑦ (ᑐᓵᔨᑎᒍᑦ) ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᐸᕐᓇᐅᑎᖃᖅᑐᒍᑦ  

ᑕᒪᓐᓇᓗ ᐃᓄᓐᓂᒃ ᐃᓕᓴᐃᔨᓂᒃ 

ᑐᓐᖓᐅᔾᔨᓯᒪᓗᐊᕐᓂᖅ ᑕᐃᑲᓃᖃᑕᐅᓪᓗᓂ ᐊᒻᒪᓗ 

ᒪᑯᐊ ᐃᓕᓴᖅᑎᓂᒃ ᐃᑲᔪᖅᑏᑦ, ᐃᓕᓴᐃᔩᓪᓗ, 

ᐅᖃᐅᓯᓕᕆᔩᑦ, ᐃᓕᓐᓂᐊᕐᕕᓐᓂ 

ᐊᖓᔪᖅᑳᕆᔭᐅᔪᑦ. ᐃᓘᓐᓇᖏᑦ ᑕᒪᒃᑯᐊ 

ᑕᕝᕙᓃᑎᓐᓇᓱᑦᑕᕗᑦ. ᐃᒪᐃᓕᐅᕋᓱᒻᒥᔪᒍᑦ 

ᓯᕗᒧᐊᑉᐹᓪᓕᕈᑎᔅᓴᑦ ᐃᓕᓐᓂᐊᕐᓂᓕᕆᓂᕐᒧᑦ 

ᑐᕌᖓᔪᑦ ᐱᒋᐊᕈᑎᔅᓴᐃᓪᓗ ᑕᒪᓐᓇ 

ᐱᓕᕆᐊᕆᔪᒪᔭᕗᑦ ᐊᕐᕌᒍᒥ ᐊᒡᒋᖅᑐᒥᒃ ᐊᒻᒪᓗ 

ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ 

ᐊᑐᐃᓐᓇᕈᖅᑎᓐᓂᐊᕐᒥᔭᕗᑦ. ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᖏᕈᑎᓕᐊᕆᓚᐅᖅᑕᕗᑦ 

ᐊᑐᕐᓗᒋᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦ $50 ᒥᓕᐊᓪᓗ ᑕᐃᒃᑯᐊ 

ᓴᓂᕝᕙᖅᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᒪᑭᒋᐊᖅᑕ 

ᑮᓇᐅᔭᖁᑎᖏᑦ $175 ᒥᓕᐊᓐ. ᐃᓚᖏᑦ ᑕᐃᒃᑯᐊ 

ᑮᓇᐅᔭᑦ ᐊᑐᕈᒪᔭᕗᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᓯᐊᓄᑦ ᓅᓕᕐᓗᖓ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑏᑦ 117 ᒪᒃᐱᖅᑐᒐᖓ ᓯᕗᓪᓕᐅᔾᔭᐅᔪᒃᓴᑦ 

2019/2020 ᑎᓴᒪᖓᑦ ᓄᓇᕗᒻᒥ 

ᐃᓕᓐᓂᐊᖅᑎᑦᑎᓂᖅ ᒥᑭᔫᑕᐅᓂᖅᐹᓂᑦ 

ᖁᕝᕙᓯᓐᓂᓕᓐᓄᑦ 12-ᒧᑦ. ᑕᐃᑲᓂ ᐊᕐᕌᒍᒥ 

ᐊᑕᐅᓯᕐᒥ ᓄᓇᕗᒻᒥ ᑎᑎᕋᕆᐅᖅᓴᓂᕐᒧᑦ ᑐᕌᖓᔪᑦ 

ᐆᒃᑑᑎᒋᓗᒍ  ᖃᒪᓂ’ᑐᐊᕐᒥ ᒥᑭᔫᑕᐅᓂᖅᐹᓂ 

ᖁᑦᑎᓐᓂᓕᓐᓄᑦ 5-ᒨᖦᖤᖅᐳᑦ ᐊᒻᒪᓗ ᖁᑦᑎᓐᓂᓖ 

5 ᖁᑦᑎᓐᓂᓖᑦ 12-ᒨᖅᑐᑦ. ᐊᕐᕌᒍ ᐊᑕᐅᓯᕐᒥᒃ 

ᑎᑎᕋᕆᐅᖅᓴᓂᕐᒧᑦ ᑐᕌᖓᔪᑦ ᓵᓐᖓᖦᖤᖅᐳᑦ 6-ᓄᑦ 

ᑕᖅᑭᓄᑦ ᐊᑦᑎᓐᓂᖅᓴᓂᒃ ᐊᒻᒪᓗ ᑕᐃᒃᑯᐊ 

ᖁᕝᕙᓯᓐᓂᖅᓴᓃᑦᑐᑦ ᐆᑦᑑᑎᒋᑐᐃᓐᓇᕐᓗᒍ 6-ᓄᑦ 

ᑕᖅᑭᓄᑦ ᐊᒻᒪ 6-ᓄᑦ ᑕᖅᑭᓄᑦ. 

ᑕᒪᓐᓇ ᐊᐅᓚᔾᔭᐃᒋᐊᕈᑦ ᐸᕐᓇᐅᑖ, ᖃᓄᖅ 

ᑲᔪᓯᑎᑕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒡᓗ ᐊᐱᖅᑯᑎᒋᒐᖕᓂ ᑖᓐᓇ. ᒫᓐᓇᐅᔪᖅ 

ᓯᕗᓂᒃᓴᑦᑎᓐᓄᓪᓗ 2020-2021 

ᓯᕗᓪᓕᐅᔾᔭᐅᔪᒃᓴᓐᖑᖅᑎᑕᐅᓯᐅᔾᔭᐅᓯᒪᖕᒪᑦ ᓱᓖᓛᒃ 

ᓂᕆᐅᒋᕙᕗᑦ ᐊᕗᖓᐅᔨᒃᑲᓐᓂᕐᓂᐊᕐᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᑭᔫᑕᐅᓂᖅᐹᓂ 

ᖁᑦᑎᓐᓂᓕᓐᓄᑦ 12-ᓄᑦ ᐃᓕᓐᓂᐊᕐᕖᑦ 

ᐊᐅᓚᑕᐅᓂᖏᑦ ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᖅᑕᐅᔪᒃᓴᑦ $169,004,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

G-11 

ᓇᐃᓪᓕᑎᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᔨᓂᒃ ᐱᕙᓪᓕᐊᑎᑦᑎᓂᖅ. 

ᐊᐱᖅᑯᑎᒃᓴᐃᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓂᑦᑎᓐᓂ ᐅᖃᐅᓯᖃᕈᓘᖃᑦᑕᖅᓯᒪᒐᑦᑕ 

ᐱᔪᓐᓇᐅᑎᑖᖅᑎᑦᑎᓂᖅ ᑕᐃᒃᑯᐊ 

ᐊᓪᓗᐃᓯᒪᒐᓚᖃᑦᑕᖅᓯᒪᖕᒪᓂᓐᓇ. ᖃᓄᖅ 

ᐊᐅᓚᑕᐅᖃᑦᑕᖅᐹ ᖃᓄᕐᓗ ᑲᒪᒋᔭᐅᒃᑲᓐᓂᓲᖑᕙᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᓂᑦ ᑎᑎᖅᑲᑦ ᑕᐃᒃᑯᐊ 

ᐱᔾᔪᑎᒋᓪᓗᒋᑦ?  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᒥᔅ ᒫᕕᑦ ᑖᔅᓱᒥᖓ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒫᕕᑦ. 

 

ᒫᕕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᐃᔩᑦ ᐱᔪᓐᓇᕐᓂᖅᑖᖅᑎᑕᐅᓂᖏᑦ 

ᑎᑎᖅᑲᑎᒍᑦ ᑖᒃᑯᐊ ᒪᓕᒐᖃᓐᖏᑦᑐᑦ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᓂᖏᑦ ᑕᐃᒃᑯᐊ 

ᑲᔪᓯᑎᑕᐅᔪᓐᓇᕐᓂᐊᕐᒪᑕ 

ᐱᔪᓐᓇᕐᓂᖅᑖᖅᑎᑕᐅᖃᑦᑕᖅᑐᑦ ᐊᕐᕌᒍ ᐊᑕᐅᓯᕐᒧᑦ  

ᐊᒻᒪ ᑕᐃᒪᐃᖅᑲᐅᓕᖅᑲᐅᑎᓪᓗᖓ ᐃᓕᓴᐃᔩᑦ 

ᐊᖓᔪᖅᑳᖏᑦ ᐊᖓᔪᖅᑲᐅᑏᓪᓗ 

ᐃᑲᔪᖃᑎᖃᖃᑦᑕᖅᑐᑦ ᐃᓕᓴᐃᔨᓂᒃ 

ᐃᑲᔪᖅᑎᖏᓐᓂᒡᓗ ᐱᓕᒻᒪᒃᓴᐃᔪᓐᓇᖃᑦᑕᕐᓂᐊᕋᒥᒃ 

ᐊᓯᒥᒃ. ᑕᐃᒃᑯᐊ ᐃᓕᓴᐃᔩᑦ 

ᐱᔪᓐᓇᕐᓂᖅᑖᖅᑎᑕᐅᕗᑦ 

ᑲᔪᖏᖅᓴᖅᑕᐅᑦᑎᐊᖃᑦᑕᖅᖢᑎᒡᓗ 

ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᐊᑐᖃᑦᑕᕐᓗᑎᑦ ᐊᑐᐃᓐᓇᕈᖅᑎᑕᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᓐᓇ ᐅᐊᑦᑎᐊᖅ ᐅᖃᐅᓯᕆᖅᑲᐅᖕᒥᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒐᕙᒪᓕᕆᔨᒃᑯᓐᓄᓪᓗ ᐱᓕᒻᒪᒃᓴᐃᓂᖅ ᐃᓄᐃᑦ 

ᐱᖅᑯᓯᖏᓐᓂᒡᓗ ᐃᓕᓐᓂᐊᖅᑎᑦᑎᓂᖅ ᐊᒻᒪᓗ 

2017-18-ᒥ ᓯᕗᓪᓕᐅᔾᔭᐅᔪᑦ 119 ᐸᕐᓇᐅᑎᓂᒃ 

ᐅᖃᖅᓯᒪᕗᑦ ᐃᑲᔪᖅᓱᐃᓂᕋᖅᖢᑎᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐱᓕᒻᒪᒃᓴᐃᔾᔪᑏᓪᓗ 

ᐊᑐᐃᓐᓇᕈᖅᑎᑕᐅᓂᐊᖅᖢᑎᒃ. ᐅᓪᓗᖅᓯᐅᑏᑦ 

ᒪᓕᒡᓗᒋᑦ ᐃᓕᓴᐃᔨᓐᖑᖅᐸᓪᓕᐊᔪᓄᓪᓗ ᑐᕌᖓᔪᑦ.  

 

ᐃᖅᑲᓇᐃᔭᖅᑎᑦᑎᓂᖅ ᐃᓕᓐᓂᐊᖅᑎᒃᓴᓂᒃ 

ᕿᓂᖅᐸᓪᓕᐊᓕᕋᔅᓯ ᐊᕐᕌᒍ ᐃᓕᓴᐃᓂᐊᖅᑐᓂᒃ. 

ᖃᓄᕐᖏᒃᑯᐊ ᐱᓕᒻᒪᒃᓴᐅᑏᑦ ᐃᓄᐃᓪᓗ 

ᐱᖅᑯᓯᖏᓐᓂᒃ ᐃᓕᓐᓂᐊᕈᑎᒃᓴᐃᑦ, ᖃᓄᖅ 

ᐋᖅᑭᒃᓯᒪᖃᑦᑕᖅᐸᑕ ᐊᒻᒪᓗ ᐃᓚᒋᐊᕐᓗᒍ 

ᐃᓕᓴᐃᔨᑖᓵᖅ ᒪᐅᓇᑐᐃᓐᓇᖅ ᑎᑭᓐᓂᖅᐸᑦ ᖃᓄᖅ 

ᖃᐅᔨᒃᑲᖅᑕᐅᖃᑦᑕᖅᐸᑦ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪ ᐊᐱᖅᑯᑎᖓᓄᑦ. (ᑐᓵᔨᑎᒍᑦ) ᐄ, 

ᓄᓇᕗᒻᒥ ᐃᓕᓴᐃᔨᓐᖑᖅᐸᓪᓕᐊᔪᓄᑦ ᑐᕌᖓᓲᖑᔪᑦ 

40-ᐅᓪᓗᑎᒡᓗ. ᐃᓚᖓᑦ ᐃᓕᓐᓂᐊᕈᑎᒃᓴᑦ ᐊᓯᖏᑦ 

ᐃᓕᑦᑎᑦᑎᕙᓪᓕᐊᓂᖅ ᐊᒻᒪᓗ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖕᒥ ᐱᑕᖃᕐᒥᔪᖅ ᑕᒃᑯᓄᖓᓪᓗᐊᑕᖅ 

ᑐᕌᖓᔪᑦ ᓄᓇᕗᒻᒥᓗ ᐃᓕᓴᐃᔨᓄᑦ. ᑕᐃᓐᓇ 

ᐃᑭᐊᖅᑭᕕᒃ ᐃᓗᓕᖃᐅᖅᐳᖅ ᓯᕗᕐᖓᓂ  

ᐃᓕᓐᓂᐊᕈᑎᒃᓴᐃᑦ ᑐᓴᐅᒪᔾᔪᑎᒃᓴᓂᓪᓗ 

ᐃᑲᔪᖅᓲᑕᐅᒃᑲᓐᓂᕈᓐᓇᕐᓂᐊᖅᑐᑦ ᐃᓕᓴᖅᑎᓄᑦ, 

ᐃᓛᒃ ᐃᓕᓴᐃᔨᓄᑦ. ᑖᒃᑯᐊ ᐃᓕᓴᐃᔨᑖᓵᓐᖑᖅᑐᑦ 

ᐱᓕᒻᒪᒃᐸᓪᓕᐊᓂᖏᑦ ᐃᑲᔪᖅᓲᑎᒃᓴᓂᑦ 

ᐱᑕᖃᕐᓂᐊᕐᒪᑕ 

ᐃᓕᓴᐃᕙᓪᓕᐊᓕᖅᑎᓪᓗᒋᑦ ᑕᒪᓐᓇ ᐊᑐᖅᑕᐅᓲᖅ. 

 

ᑕᐃᒪᓐᖓᓕᒫᖅ ᐱᕚᓪᓕᐅᑎᒃᓴᓂᑦ 

ᓴᖅᑭᔮᕐᕕᒋᖃᑦᑕᖅᑕᕗᑦ ᓇᓖᕌᕐᕕᒃᓴᖃᖅᑎᑕᐅᔪᓪᓗ 

ᐊᒻᒪᓗ ᐃᓕᓴᖅᑏᑦ ᑲᔪᓯᑦᑎᐊᕐᓂᖏᑦ. ᓲᕐᓗ 

ᐃᓕᓐᓂᐊᕐᕕᖕᒥ ᑕᒪᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᓕᒫᑦ ᐃᓘᓐᓇᖏᑦ. 

ᑕᐃᒪᓐᓇ ᐋᖅᑭᒃᓯᒪᕗᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕘᓇ ᓱᓕᖃᐃ ᐊᒻᒪᓗ ᐊᓯᒥᒃ 

ᐃᓕᓐᓂᐊᖅᑎᑦᑎᓂᖅ ᐃᓕᓴᐃᔨᐅᖃᑎᒥᒃ. 2017-

18-ᒥᒃ ᓯᕗᓪᓕᐅᔾᔭᐅᓯᒪᔪᖅ 120-ᓂᒃ 2018-19-

ᒧᓪᓗ ᑲᔪᓯᐅᖅᑲᓯᒪᓪᓗᑎᑦ. ᐋᖅᑭᒋᐊᖅᓯᖃᑦᑕᕐᓗᑎᑦ 

ᐃᓕᓐᓂᐊᕈᑎᒃᓴᓂᑦ ᐋᖅᑭᒃᓱᐃᕙᓪᓕᐊᓕᕐᓗᑎᒡᓗ 

ᐸᐃᑉᐹᖅᑖᖃᑦᑕᕈᓐᓇᕐᓂᐊᕐᒪᑕ 2018-19-ᒥ 

ᐊᑐᓕᖅᑎᑏᓐᓇᕐᓗᑎᑦ ᑕᒪᒃᑯᓂᖓ ᑕᐃᒪᓐᓇ 

ᐋᖅᑭᒃᓯᒪᓪᓗᑎᑦ ᐸᐃᑉᐹᖅᑖᕈᑎᒃᓴᓂᑦ 

ᐋᖅᑭᒃᓱᐃᓗᑎᑦ. 

 

ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ 

ᐊᑐᖅᑕᐅᔪᓪᓚᕆᐅᓕᕐᒪᑕ ᐃᓘᓐᓇᖏᓐᓂᒃ 

ᐃᓕᓐᓂᐊᕐᕕᖕᓂ, ᐸᐃᑉᐹᖅᑖᕈᑎᒃᓴᐃᓪᓕ ᑕᐃᒃᑯᐊ 

ᖃᓄᐃᓕᖓᓕᖅᐹᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑭᐅᑲᐃᓐᓇᕈᓐᓇᖅᐸᑦ. ᑖᓐᓇ ᑐᖏᓕᕋ  

ᑭᐅᒋᐊᕈᓐᓇᖅᐸᑦ, ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᑯᓱᒐᖅ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᑎᔨᒍᑦ) ᑕᐃᒃᑯᐊ 

ᐱᕙᓪᓕᐊᓂᕐᒧᑦ ᐃᓕᓴᐃᔩᑦ ᐃᓕᓐᓂᐊᕐᓂᖏᑕ 

ᑐᓐᖓᕕᖏᑦ ᐃᓕᓐᓂᐊᕈᑎᒃᓴᐃᑦ 

ᐋᖅᑭᒃᓱᓚᐅᖅᓯᒪᔭᕗᑦ ᐱᖃᑎᒋᓪᓗᑎᒃᑯᑦ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ. ᑕᐃᒃᑯᐊ 

ᓴᓇᕐᕈᑎᒃᓴᐃᑦ 2018-19 ᐃᓕᓐᓂᐊᕐᓇᐅᑉ 

ᐊᕐᕌᒍᐊᓂ ᐊᑐᓯᒋᐊᕐᓂᐊᖅᑐᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᖁᔭᓐᓇᒦᖅᖢᒍ ᑐᖏᓕᐊ ᒥᔅᑕ ᑯᓱᒐᖅ ᑭᐅᖕᒪᑦ. 

ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ ᑕᒪᒃᑯᓂᖓ 

ᐃᓕᓴᐃᔨᓄᑦ ᑐᕌᖓᔪᑦ ᐅᖃᐅᓯᓕᕆᔨᖏᓐᓄᓪᓗ. 

ᒪᑯᐊ ᒪᓕᒐᐃᑦ ᓲᕐᓗ ᐃᓕᓴᐃᔨᐅᓂᕐᓄᑦ 

ᓴᓇᖅᑯᑎᒃᓴᓄᓪᓗ ᑐᕌᖓᔪᑦ. ᓯᕗᓪᓕᖓᓂ 

ᐸᐃᑉᐹᖅᑖᖅᑎᑕᐅᓂᐊᕐᒪᑦ. 

 

ᐅᑯᐊ ᐊᑕᐅᖅᑎᒃᑰᖅᑑᑦ ᐅᕝᕙᓘᓐᓃᑦ ᐊᑕᓂᓖᑦ? 

ᐃᓚᒋᔭᐅᖃᑕᐅᒻᒪᖔᑦ ᐃᓕᓴᐃᔨᐅᑉ 

ᐱᕚᓪᓕᐅᑎᒃᓴᖅᑖᕐᓂᖏᓐᓄᑦ ᐅᕝᕙᓘᓐᓃᑦ ᑕᕝᕗᖓ 

ᐊᑐᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᑯᐊ 

ᐊᑐᓃᑦᑐᑦ ᑲᑎᓐᖓᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. 

ᐃᓕᓐᓂᐊᖅᑎᑦᓯᔨᒃᕼᐊᓂᒃ ᐃᓕᓐᓂᐊᖅᑎᓯᓂᐊᖅᐸᑦ 

ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖅ 

ᐅᔾᔨᕆᑦᑕᑉᕼᐅᒪᒐᑉᑯ ᑖᒃᑯᐊ 

ᐃᓕᓐᓂᐊᖅᑎᑦᓯᔨᓐᖑᖅᑐᑦ ᖁᑦᑎᓂᖅᐹᒧᑦ 

ᖁᑦᓯᕐᓂᖅᕼᐊᒧᑦ ᐃᓕᓐᓂᐊᕐᕕᖕᒧᑦ 

ᐱᓕᕆᔭᖅᑐᓪᓗᐊᕼᐅᐃᑦᑑᖕᒪᑕ. ᒥᑭᔫᑕᐅᓂᖅᐹᓄᑦ 

ᐊᑯᕐᖓᖓᓄ ᑐᕌᓐᓂᖃᐅᖅᑕᖅᑑᖕᒪᑕ ᕼᐆᑭᐊᖅ 

ᑕᒪᓐᓇ ᐅᔾᔨᕆᔭᐅᕼᐃᒪᕚ ᑕᐃ’ᓇᐃᐸᓪᓗ ᕼᐆᑭᐊᖅ 

ᑕᐃ’ᒪᕼᐆᖅ ᑕᐃᒪᓐᖓᑦ ᒥᓂᔅᑕ 

ᑐᑭᕼᐃᑦᓯᔫᓪᓗᐊᓂᖅᐸᑦ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᐅᔪᖅ 

ᑕᐃᒫᒃ ᐋᖅᑭᒃᓯᒪᔪᖅ. ᑭᓯᐊᓂᑦᑕᐅᖅ ᑕᐃᑰᓇ 

ᐃᓕᓐᓂᐊᕌᓂᒃᓯᒪᔪᐃᑦ ᓲᕐᓗ 

ᓂᕈᐊᒐᔪᓐᓂᖅᓴᐅᖃᑦᑕᖅᑐᑦ ᑖᒃᑯᐊ ᐊᑦᑎᓐᓂᖅᓴᓂᒃ 

ᒥᑭᔫᑎᓛᖑᓂᖅᓴᐃᑦ ᐃᓕᓐᓂᐊᖅ 

ᐃᓕᓴᐃᖃᑦᑕᕈᒪᓂᖅᓴᐅᖅᑰᖅᑐ-ᑑᔮᖅᑐᐃᑦ 

ᒥᑭᔫᑕᐅᓂᖅᐹᓂ ᐊᒻᒪᓗ ᐊᑯᕐᖓᖏᓐᓃᑦᑐᓂᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓄᓇᕗᒻᒥ 

ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᖅ ᐊᕐᕕᐊᓂ 

ᐅᑭᐊᒃᓵᖅ ᐱᒋᐊᕐᓂᐊᓕᕐᒥᒻᒪᑕ ᖁᕕᐊᓇᑯᓂ, 

ᐱᓕᕆᐊᒃᓴᖅᑕᖃᕋᓗᐊᕐᒪᑦ.  

 

ᑕᒪᓐᓇ ᑭᖑᓪᓕᖅᐹᖑᓗᒍ ᐊᐱᖅᑯᑎᒋᒻᒫᕐᒥᔭᕋ.  

ᐃᓕᓐᓂᐊᖅᑎᑦᑎᔨᓐᖑᕈᐊᖅᑐᑦ ᖃᓄᑎᒋ 

ᐃᓕᓐᓂᐊᖅᓯᒪᔭᕆᐊᖃᖅᐸᑦ, ᒍᕋᐃ 12, ᒍᕋᐃᑦ 12 

ᐱᒡᒐᓇᕐᓂᖅᓴᑦ ᐅᕝᕙᓘᓐᓃᑦ ᒍᕋᐃᑦ 12-ᑐᐃᓐᓇᑦ, 

ᓇᓕᐊᑐᐃᓐᓇᕐᓗ ᐅᕝᕙ ᓈᒻᒪᒋᔭᐅᕼᐅᑉᐸᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ.  

ᐃᓕᓴᐃᔨᑖᕋᓱᐊᕈᒪᐃᓐᓇᐅᔭᖅᑐᒍᑦ ᑖᒃᑯᓄᖓ, 

ᑕᐃᑰᓇ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᕐᓂᑎᒍᑦ ᐃᓕᓐᓂᐊᕌᓂᒃᓯᒪᔪᓂᑦ, ᑭᓯᐊᓂ 

ᖃᑯᑎᒃᑯᑦ ᑕᐃᒪ ᐅᖃᖅᑲᐅᕗᒍᑦ ᒐᕙᒪᑐᖃᒃᑯᑦ 

ᐱᔪᓐᓇᐅᑎᖓᑎᒍᑦ ᐃᓕᓴᐃᔨᓂᑦ 

ᓇᓗᓇᐃᖅᓯᓲᖑᒋᕗᒍᑦ, ᐊᒥᓲᓗᐊᓐᖏᑦᑑᒐᓗᐊᓂᑦ. 

ᑭᓯᐊᓂᑦᑕᐅᖅ ᑕᒪᒃᑯᐊ ᐅᖃᐅᓯᓕᕆᔨᒃᑯᑦᑕᐅᖅ 

ᐃᓕᓴᐃᖃᑦᑕᖅᑐᑦ ᐊᔪᓐᖏᓐᓂᖏᑦᑕᐅᖅ 

ᑕᐅᑐᓪᓗᑎᒍ ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᕐᒥᔪᑦᑕᐅᖅ 

ᐃᓕᓴᐃᔨᕈᕈᓐᓇᖅᑎᑕᐅᓪᓗᑎᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᑕᕝᕙᓃᑦᑐᒍᑦ ᐃᓕᓴᐃᔨᓂᑦ 

ᐱᕙᓪᓕᐊᑎᑦᑎᓂᖅ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ $10,616000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

ᔨ-12, ᖁᕝᕙᓯᓐᓂᖅᓴᖅ ᐃᓕᓐᓂᐊᕐᓇᖅ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐱᖅᑯᑦ.  

 

>>ᐃᓪᓚᖅᑐᑦ 

 

ᐅᓪᓗᑯᑖᕌᓘᓕᕐᖓᑦ, ᐃᒃᓯᕙᐅᑖᖅ. ᒪᕐᕈᑐᐊᕐᓂᖃᐃ 

ᐊᐱᖅᑯᑎᒃᓴᖃᖅᑐᖓ.  

 

123 ᒪᑉᐱᒐᖓᓂᑦ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂᑦ 

ᖁᓪᓕᖅᐹᖓᓂᑦ ᓯᕗᓪᓕᐅᑎᓐᓂᐊᖅᑕᑎᓐᓂᑦ 

2017-18. ᕿᒥᕐᕈᔭᐅᓪᓚᕆᓛᕐᖓᒡᒎᖅ 

ᐃᓕᓴᕆᔭᐅᓯᒪᔪᒃᑯᑦ 

ᐃᓕᓴᐃᔨᕈᕆᐅᖅᓴᑎᑦᑎᕕᐅᖃᑦᑕᖅᑐᖅ. 

ᐅᓂᒃᑳᓕᐊᒥᓂᕐᓗ 2018-ᖑᓕᖅᑲᑦ ᒫᔅᓯᒥᑦ 

ᐊᑐᐃᓐᓇᐅᓛᖅᑐᓂ. ᑕᖅᑮᑦ ᖃᑦᑎᓂᒃᑭᐊᖅ 

ᐊᓂᒍᖅᓯᒪᓕᕐᖓᑕ  ᑖᒃᑯᐊ ᖃᓄᐃᓕᖓᓕᕐᒪᖔᑕ 

ᒥᓂᔅᑕ ᐅᓂᒃᑳᕆᒍᓐᓇᖅᑭᒌᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᓂᕆᐅᒋᔭᕗᑦ ᐅᑭᐊᑦᓵᖑᓂᐊᖅᑐᒥᑦ ᐱᔭᕇᕋᔭᕐᖓᑦ 

ᑖᓐᓇ ᕿᒥᕐᕈᓂᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᑖᓐᓇ ᐅᖃᓕᒫᖅᑕᓐᓂᑦ 

ᑐᑭᓯᑦᑎᐊᕋᓱᑲᐃᓐᓇᕋᒃᑯ. ᐅᕙᓂ ᐅᖃᖅᓯᒪᖕᒪᑦ 

ᓂᕆᐅᒋᔭᐅᒻᒪᒡᒎᖅ ᐱᔭᕇᖅᑕᐅᓛᖅᑐᒋᔭᐅᓪᓗᓂ 

ᒫᔅᓯ 2018-ᖑᓕᖅᑲᑦ. ᑕᐃᒪ ᓇᓗᓇᐃᑦᑎᐊᕐᓗᒍ 

ᐱᔭᕇᖅᑕᐅᖔᓛᓕᖅᑐᖅ ᐅᑭᐊᔅᓵᖓᓂᑦ 2018? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᐊᐱᖅᑯᑎᖓᓄᑦ, ᖁᔭᓐᓇᒦᒃ. 

ᐄ, ᑕᐃᒪ ᑕᐃᒪᐃᓕᖓᔫᔮᖅᓯᒪᓕᖅᑐᖅ, 

ᐱᓗᐊᖅᑐᒥᑦ ᑖᒃᑯᐊ ᓄᓇᕗᑦ ᓯᓚᑦᑐᓴᕐᕖᑦ 

ᐱᓕᕆᖃᑎᖃᖅᐸᓪᓕᐊᒐᓱᐊᖅᓯᒪᓂᐊᕐᒪᑕ 

ᓯᓚᑦᑐᓴᕐᕕᔾᔪᐊᕐᒥᑦ ᑲᓇᑕᒥ ᓯᓚᑦᑐᓴᕐᕕᕐᔪᐊᑦ 

ᐱᓕᕆᖃᑎᒋᔭᐅᑦᑎᓐᓂᐅᓂᕋᖅᑕᐅᔪᒥᒃ. ᑖᓐᓇ 

ᑕᐃᒪᐃᓐᓂᑯᖓᓄᑦ ᑖᓐᓇ ᖃᐅᔨᓴᕐᓂᕆᔭᐅᔪᖅ 

ᑭᖑᕙᓯᒐᓛᑦᑐᖅ ᐃᓚᖓᒍᑦ ᑕᒪᑦᓱᒧᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑭᖑᓪᓕᕐᒥ ᐱᓕᕆᐊᕆᔭᐅᓂᖓ, 

ᑕᐃᒃᑯᐊᖏᓛᒃ ᖃᐅᔨᓴᖅᑏᑦ ᐃᓱᒪᒋᓪᓗᒋᑦ 

ᑲᑐᔾᔨᖃᑎᒌᓪᓗᑎᒃ ᐸᕐᓇᐃᑎᑦᑎᓛᕐᖓᑕ 

ᐊᐅᓚᑦᑎᔨᐅᖃᑕᐅᕙᑦᑐᓂᒃ ᓯᓚᑦᑐᓴᕐᕕᕐᔪᐊᕐᓗ 

ᑕᐃᓐᓇ ᐱᖃᑕᐅᓂᐅᓴᔪᖅ ᓯᓚᑦᑐᓴᕐᕕᑦᑎᓐᓂᑦ 

ᐸᕐᓇᐅᑎᓕᐅᕐᓗᑎᒃ ᐊᓯᔾᔩᒍᑎᔅᓴᓂᑦ. ᐅᓪᓗᒥ 

ᐱᓕᕆᐊᖑᓯᒪᔪᔅᓴᐅᒻᒪᑦ, ᕿᒥᕐᕈᔭᐅᓯᒪᔪᔅᓴᐅᓪᓗᑎᒃ 

ᐃᓗᓕᖏᑦ ᐃᓕᓐᓂᐊᕈᑎᔅᓴᐅᓂᐊᖅᑐᑦ 

ᒪᓕᑦᑎᐊᕋᓗᐊᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓪᓕᐅᖁᓯᒪᔭᖏᓐᓂᑦ. ᓯᕗᓪᓕᐅᖁᓯᒪᔭᖏᓐᓂᑦ. 

ᒫᓐᓇ ᖃᐅᔨᓯᒪᓕᖅᑳᑦ ᐃᓕᓐᓂᐊᕈᑕᐅᔭᕆᐊᓕᓐᓂᑦ 

ᓯᕗᓪᓕᐅᑎᓯᒪᔭᔅᓯᓐᓂᓘᓐᓃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐃᓛᖃᐃ ᖃᐅᔨᓴᕈᑎᐅᔪᑦ  

ᓱᓕ ᐃᓱᓕᖏᒻᓴᑦ ᓱᓕ ᐃᓗᓕᖏᓐᓂ  

ᐅᖃᒻᒪᕆᓗᐊᕈᓐᓇᕋᑕ. ᑖᓐᓇᓗ ᖃᐅᔨᓴᕐᓂᖅ 

ᐊᖏᓪᓕᒋᐊᕌᕐᔪᑦᓯᒪᖕᒪᑦ (ᑐᓵᔨᑎᒍᑦ) 

ᓴᓂᒧᑐᒋᐊᖅᑕᐅᓪᓗᓃ ᑖᓐᓇ ᖃᐅᔨᓴᕐᓂᕗᑦ 

ᐅᖃᓪᓚᕆᒍᓐᓇᓐᖏᑦᑐᒍᑦ ᑭᓱᓂᑦ 

ᖃᐅᔨᒋᐊᓐᖓᖅᓯᒪᓕᕐᒪᖔᑦᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑕᕋ ᐅᓂᑳᓕᐊᒥᓂᖅ 

ᐅᑭᐊᒃᓵᖅ ᑕᑯᓛᕐᓂᐊᖅᑐᕆᓗᒍ. ᐱᓕᕆᐊᔅᓴᓂᑦ 

ᐸᕐᓇᐅᑎᔅᓯᓐᓂᑦ ᑕᕝᕙᓂᒃᓴᐃᓐᓇᖅ ᒪᑉᐱᒐᖓᓐᓂᑦ 

ᐊᑎᑦᑎᐊᖓᓂ ᐅᖃᐅᓯᕐᖓᑦ 

ᑲᑐᔾᔨᖃᑎᖃᑎᖃᕐᓂᐊᕐᓗᓯᒎᖅ ᐃᓄᓕᕆᔨᒃᑯᓐᓂᑦ. 

ᑖᓐᓇ ᐊᕐᕌᒍᒐᓛᓗᓐᓂᑦ ᐅᖃᐅᓯᕆᖃᑦᑕᖅᓯᒪᓕᖅᑕᕋ 

ᖃᓄᐃᑦᑐᓂᑦ ᐃᓇᐃᑦ ᐃᓕᓴᑎᑕᐅᒋᐊᖃᕐᒪᖔᑕ 

ᐱᓕᒻᒪᖅᓴᖅᑎᑕᐅᒋᐊᖃᕐᒪᖔᑕᓘᓐᓃᑦ 

ᐃᓐᓇᕈᖅᓯᒪᔪᐃᑦ. ᒐᕙᒪᒃᑯᓐᓂ ᐃᖅᑲᓇᐃᔮᓂᑦ 

ᐊᒻᒪᓗ ᓇᒻᒥᓂᖃᐅᑎᓕᓐᓂᑦ ᑕᖅᑳᓂᑦ. ᓄᓇᕗᒻᒥ 

ᐃᓐᓇᕐᓂᑦ ᐃᓕᓴᑎᑦᑎᓂᕐᒧᑦ ᐸᕐᓇᐅᑎᑉᔪᐊᖓᓂᑦ 

ᐅᖃᖅᓯᒪᒻᒪᑦ ᑖᒃᑯᐊ ᐊᑐᓕᖁᔭᐊᓕᒡᒎᖅ 

ᐱᔭᕇᖅᑕᐅᒐᔭᕐᖓᑕ ᐊᐅᔭᐅᓕᖅᑲᑦ. ᒫᓐᓇ 

ᐊᐅᔭᓐᖑᓱᑦᑐᖅ 2018-ᒥ. ᑖᓐᓇ 

ᖃᓄᐃᓕᖓᓕᕐᒪᖔᑦ ᓇᓗᓇᐃᕈᓐᓇᖅᑭᐅᒃ? 

ᕿᒥᕐᕈᓂᖅ ᐊᒻᒪ ᐅᓂᑳᓕᐊᖑᒐᓱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑎᖓᑦ. ᑖᓐᓇᓕ 

ᓈᒻᒪᓈᖅᑐᖅ (ᑐᓵᔨᑎᒍᑦ) ᑖᓐᓇ ᓈᒻᒪᓈᖅᑐᖅ 

ᖄᖏᐅᑎᓯᒪᓐᖏᑦᑐᖅ 

ᐱᔭᕇᖅᑕᐅᒍᓐᓇᖑᓱᑦᑑᔭᖅᑐᖅ ᐊᐅᔭᖅ ᒫᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ) : ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᓱᕈᑎᒋᒃᑲᓐᓂᑐᐃᓐᓇᓕᕐᓚᒍ. 

ᑕᐃᒫᑦᑕᐅᖅ ᐅᓂᒃᑳᓕᐊᒥᓂᖅ 

ᓂᕆᐅᒋᑦᑎᐊᑐᐃᓐᓇᕐᓂᐊᓕᕆᕙᕋ. ᒥᓂᔅᑖ 

ᓇᓗᓇᐃᖅᓯᒋᐊᕈᓐᓇᕇᕚ ᐊᐅᔭᖅ ᖃᓄᖅ 

ᑕᐃᒻᒪᖔᒍᑦ? ᖃᓄᖅ ᑐᑭᖃᖅᑎᒻᒪᒑᒍ ᐊᐅᔭᖅ.  

ᓯᓚᑦᑐᓴᕐᕕᒻᒥ ᓇᓖᕌᖃᑎᖃᕋᔅᓯᒎᖅ ᑮᓇᐅᔭᓂᑦ 

ᐃᑲᔪᖅᓰᒍᑎᔅᓴᓂᑦ ᐃᓕᓐᓂᐊᖅᑏᑦ 

ᐸᐃᑉᐹᖅᑕᕋᓱᐊᖅᑎᓪᓗᒋᑦ ᑕᐅᒃᑯᐊᒎᖅ 

ᐱᔭᕇᖅᑕᐅᓛᕐᒥᒻᒪᑕ ᒫᑦᓯ 2018-ᒥᑦ. ᑕᖅᑮᒃ ᒪᕐᕉᒃ 

ᐊᓂᒍᖅᓯᒪᓕᖅᑑᒃ. ᑖᓐᓇ ᖃᓄᐃᓕᖓᓕᕐᒪᖔᑦ 

ᓇᓗᓇᐃᖅᑐᕈᓐᓇᕆᕕᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᓪᓗ 

ᐊᐱᖅᑎᖓᓄᑦ (ᑐᓵᔨᑎᒍᑦ) ᐅᑎᕆᐊᕐᓗᖓ ᐊᐅᔭᖅ 

2018-ᓚᖅᑲᐅᒐᒪ ᐱᔭᕇᕐᕕᖃᕐᓂᐊᕐᓂᕋᖅᑐᒍ 

ᕿᒥᕐᕈᓂᖅ ᑲᑐᔾᔨᖃᑎᖃᕐᓗᑕ ᐃᓄᓕᕆᔨᒃᑯᓐᓂᑦ. 

ᐋᖅᑭᔅᓯᒪᔪᖅ ᔪᓚᐃ 2018-ᒧᑦ. ᑕᕝᕙ ᑖᓐᓇ 

ᑐᕌᒐᕆᒐᓱᒃᑕᕗᑦ ᑐᕌᕋᓱᐊᖅᑕᕗᑦ. 

ᐊᐱᖅᑯᑎᒋᕋᑖᖅᑕᖓ ᑭᖑᓪᓕᖅᐹᖅ ᑖᓐᓇ ᑐᖏᓕᕋ 

ᑭᐅᖁᓐᖑᓱᑦᑕᕋ ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᑯᓱᒐᖅ (ᑐᓵᔨᑎᒍᑦ): ᐃᓕᓴᕕᒻᒥ ᐃᑲᔪᖅᑏᑦ 

ᐸᐃᑉᐹᖅᑕᑎᐅᓇᓱᓐᓂᖏᑦ ᐊᐱᖅᑯᑕᐅᕋᑖᕐᖓᑦ. 

ᒫᓐᓇ ᐸᐃᑉᐹᖅᑖᑎᑕᐅᒋᐊᖃᖅᐸᖏᑦᑐᐃᑦ 

ᐃᓪᓗᕈᓯᕐᓂ ᐃᑲᔪᖅᑎᐅᖃᑦᑕᖅᑐᐃᑦ ᐃᓕᓴᐃᔨᓂᑦ. 

ᓯᓚᑦᑐᓴᕐᕕᑯᓐᓂ ᐱᓕᕆᖃᑎᖃᖅᑐᒍᑦ 

ᐃᓕᓐᓂᐊᕈᑎᓕᐊᕋᓱᐊᖅᑐᑕ 

ᐸᐃᑉᐹᖅᑖᕈᑕᐅᒍᓐᓇᖃᑦᑕᕈᓐᓇᕋᔭᖅᑐᓂᑦ 

ᐃᓕᓴᕕᐅᑉ ᐃᓗᐊᓂ ᐃᓪᓗᕈᓯᕐᒥ ᐃᓕᓐᓂᐊᖅᑎᓄᑦ 

ᐃᑲᔪᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᒋᐊᓐᖑᓱᓕᖅᑳ ᐅᑭᐊᔅᓵᖅ ᐅᕝᕙᓘᓐᓃᑦ 

ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᑎᕐᕕᒋᒋᐊᖃᓛᖅᑕᕋ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒋᑦᑎᐊᑐᐃᓐᓇᕐᓂᐊᓕᕆᕙᕋ ᑕᐃᓐᓇ 

ᑭᖑᓪᓕᖅᐹᕆᓗᒍ ᐅᓪᓗᕐᒥᑦ 

ᐱᔭᕇᕝᕕᓴᒥᓂᐅᔪᒥᑦᑕᐅᖅ ᐅᖃᐅᓯᓴᖃᒃᑲᓐᓂᕋᒪ. 

ᑭᒍᓪᓕᖅᐹᖓᓂᑦ. ᑕᐃᒪ ᐃᓐᓇᐃᑦ 

ᐃᓕᓴᑎᑕᐅᓂᖏᑦ ᕿᒥᕐᕈᔭᐅᓂᕋᖅᑕᐅᖅᑲᐅᒻᒪ ᐊᒻᒪ 

ᐅᓂᑳᓕᐊᑦ ᓂᕆᐅᒋᔭᐅᓛᖅᑐᑎᒃ ᐊᑐᓂᖁᔭᓕᐊᓪᓗ 

ᐊᐅᔭᐅᑎᓪᓗᒍ 2018. ᑖᓐᓇᓕ ᖃᓄᐃᓕᖓᓕᕆᕙ 

ᐊᒻᒪ ᖃᖓ ᐱᔭᕇᕐᓂᐊᖅᑐᒋᔭᐅᕙ.? ᑖᓐᓇ 

ᑭᖑᓪᓕᖅᐹᖑᓂᐊᓕᖅᑐᖅ ᐊᐱᖅᑯᑎᓐᓂᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᔪᓚᐃ 2018-ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. 

ᑭᖑᓪᓕᖅ ᑕᐃᒪ ᐊᑎᖁᑎᒋᓕᕐᒥᔭᕋ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐊᐱᖅᑯᑎᒃᕼᐊᐅᓪᓗᐊᓐᖏᑦᑐᒥᒃ ᐅᖃᓗᒃᕼᐊᐃᓐᓇᕐᒥᒃ 

ᓇᐃᑦᑑᑎᓪᓗᒍᓗ ᐃᕼᐅᒪᖃᖅᖢᖓ 

ᐅᖄᓪᓚᒍᒪᓪᓗᖓ. ᑖᒻᓇ 

ᖁᑦᑎᖕᓂᖅᐹᒨᓛᖅᕼᐃᖅᑐᖅ ᐃᓕᓐᓂᐊᕈᑎᒃᕼᐊᖅ 

ᑎᑎᕋᖅᕼᐃᒪᖕᒪᑦ ᑭᖑᓪᓖᑦᑐᒥ ᑕᓪᕙᓂ. ᐅᓇ 

ᐃᕼᐅᒪᒋᓪᓗᒍ ᐅᖄᓪᓚᐅᑎᒋᕙᕋ ᐃᓄᐃᑦ 

ᐃᓕᖅᑯᕼᐃᑐᖄᑦ ᐅᖃᐅᕼᐃᐊᓪᓗ 

ᐅᖃᐅᕼᐃᑐᖃᐃᓪᓗ ᑕᓪᕙᓂ. 

 

ᑖᑉᑯᐊ ᐃᓕᓐᓂᐊᖅᑐᓐᓄᐊᒃᓴᐃᑦ 

ᖄᖏᐅᑎᕼᐃᒪᓕᕋᓗᐊᖅᑎᓪᓗᒋᑦ ᖁᑦᑎᖕᓂᖅᕼᐊᒧᑦ 

ᐃᓕᓐᓂᐊᕈᑎᒃᕼᐊᒧᑦ ᐃᓕᔭᐅᑉᐸᑦ  

ᐃᓕᔭᐅᖃᑕᐅᑉᐸᑕ ᑖᒻᓇ ᖁᓪᓖᑦᑐᕐᓗ 

ᐃᓕᓐᓂᐊᖅᑖᕈᑕᐅᔪᖅ ᖄᖏᐅᑎᑦᓯᐊᕈᓐᓇᕋᕼᐃᓪᓗᒍ 

ᐃᕼᐅᒪᒐᒪ. ᑖᒻᓇ 

ᐃᕼᐅᒪᒋᔭᐅᕼᐃᒪᓐᖏᑦᑕᓗᐊᕆᐊᒃᕼᐊᖅ? 

ᐃᕼᐅᒪᒋᔭᐅᔪᖅ ᓇᓗᓇᓐᖏᑦᑑᒐᓗᐊᖅ 

ᑐᑭᕼᐃᕚᓪᓕᕈᑕᐅᖁᓪᓗᒍ 

ᐅᖄᓪᓚᒃᕼᐃᓐᓇᕐᓂᐊᖅᑐᕆᔮᖅᖢᖓ 

ᐊᐱᖅᑯᑎᒋᖦᖤᖅᐸᕋ. ᑐᑭᕼᐃᖕᓇᕐᓂᕈᒪ 

ᐃᒃᕼᐃᕙᐅᑕᓖᒃ. 

 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

671 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᖃᐃ ᐊᐱᖅᑯᑎᖓᓂᒃ 

ᐊᐱᕆᒋᐊᑦᓯᐊᒃᑲᓐᓂᕈᓐᓇᖅᐸᑦ 

ᑐᑭᓯᑦᓯᐊᖅᑰᓐᖏᓐᓇᒃᑯ. ᒪᒥᐊᓇᐅᒐᓗᐊᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐆᒥᖓ 

ᑐᑭᓕᐅᖅᐹᓪᓕᕆᐊᖅᕼᐃᖕᓇᕐᓗᖓ ᐅᓐᓄᒃ 

ᐊᐱᖅᑯᑎᖃᕋᓗᐊᖅᑯᖓ ᑕᐅᕙᓂ G-6-

ᒦᑦᑎᓪᓗᑕᖃᐃ G-8-ᒦᑦᑎᓪᓗᑕ. ᑕᐃᒃᑯᐊ 

ᕼᐃᓚᑦᑐᖅᕼᐊᕐᕕᒻᒥ ᐃᓕᓐᓂᐊᖅᑖᖅᑐᓐᓄᐊᑦ 

ᐃᑉᐸᒃᕼᐋᓂ ᑕᐃᑲᓂ ᑕᓗᕐᔪᐊᓂ. 

 

ᑕᐅᑐᓐᓇᖅᑐᖃᕐᒪᑦ ᐅᐃᕖᑎᑐᑦ ᐅᖃᓪᓚᖕᓂᖅ 

ᐊᔪᓐᖏᓪᓗᓂ ᖃᑉᓗᓈᑎᑐᑦ ᐅᖃᓪᓚᕐᓂᖅ 

ᐊᔪᓐᖏᓪᓗᓂ ᐃᓄᒃᑎᑐᑦ ᐅᖃᓪᓚᓐᓂᖅ 

ᐊᔪᓐᖏᓪᓗᓂ. ᑕᐃᒻᓇ ᑕᑯᒥᓇᒻᒪᕆᖕᒪᑦ 

ᐃᓕᓐᓂᐊᖅᑖᖅᑐᓄᑦ. ᑕᓪᕙᓂ ᖁᑦᓯᓐᓂᖅᐹᒧᑦ 

ᐃᓕᓐᓂᐊᖅᑖᕐᓂᐊᖅᑐᖅ ᑕᐅᑐᓐᓇᕈᑎᒃᕼᐊᖅ 

ᐃᓄᐃᑦ ᐃᓕᑦᖁᕼᐃᑐᖄᑦ ᐅᖃᐅᕼᐃᑐᕼᐋᑦ 

ᖁᑦᓯᖕᓂᖅᐹᖑᖃᑕᐅᔪᓐᓇᕐᒪᑦ.  

 

ᐃᓚᖏᑦ ᐃᓄᐃᑦ ᐃᓕᖅᑯᕼᐃᑐᖃᐃᑦ 

ᖃᐅᔨᒪᔭᐅᓐᖏᒻᒪᑕ ᕼᐅᓕ ᐃᓅᕼᐅᒃᑐᓂᑦ. 

ᖃᐅᔨᒪᔭᐅᓕᖅᑕᐅᓕᑦ ᑖᒻᓇ ᐅᖄᓪᓚᐅᑎᒋᓪᓗᒍ  

ᐊᐱᖅᑯᑎᒋᓪᓗᒍᓗ ᑭᐅᔪᓐᓇᖅᐸᒍ. 

ᑭᐅᔪᓐᓇᓐᖏᑉᐸᒍᓗ ᖃᓄᐃᓐᖏᒃᑲᓗᐊᖅᖢᓂ. 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᓪᓗ 

ᐊᐱᕆᒋᐊᑦᓯᐊᕐᒪᑦ. ᑐᑭᓯᑦᓯᐊᕈᒃᑯᖃᐃ ᐅᓇ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᒐᓱᐊᕈᒪᔪᒍᑦ 

ᐊᔾᔨᒌᓐᖏᑦᑐᓂᑦ ᑖᓐᓇ ᑕᕝᕙᓂᓘᓐᓃᑦ 

ᐸᕐᓇᐅᑎᑦᑎᓐᓂ ᒪᑉᐱᒐᖅ 124 ᓲᕐᓗ 

ᐆᑦᑑᑎᒋᓗᒍ ᑐᑭᒧᐊᒍᑎᓕᐅᖅᐸᓪᓕᐊᒍᒪᒐᑦᑕ 

2018-19-ᒥ ᑕᒪᒃᑯᐊ ᐊᖑᑏᑦ ᐃᓄᐃᑦ ᖃᓄᖅ 

ᑕᕝᕙᓂ ᐃᓕᓐᓂᐊᕈᑎᒃᓴᖏᑦ 

ᐃᓱᓕᑦᑎᒋᐊᒃᑲᓐᓂᕈᓐᓇᕐᒪᖔᑦᑕ ᑖᓐᓇ ᐆᑦᑑᑎᒋᓗᒍ 

ᐊᔾᔨᒌᓐᖏᑦᑐᓂᑦ ᐃᓕᖅᑯᓯᑦᑎᓐᓄᑦ ᐅᕝᕙᓘᓐᓃᑦ 

ᐅᖃᐅᓯᑦᑎᒍᑦ ᑐᓐᖓᔫᒥᔪᓂᑦ ᒪᑐᐃᖓᒐᓱᐊᕈᒪᔪᒍᑦ 

ᑕᒪᒃᑯᓄᖓ ᐃᑲᔫᑎᒋᔭᐅᒍᓐᓇᕋᔭᖅᑐᓂᒃ 

ᐃᓕᓐᓂᐊᕈᑎᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᑖᒻᓇ 

ᐃᕼᐅᒪᒋᓪᓗᒍ ᐅᖄᓪᓚᐅᑎᒋᕙᕋ ᐃᓅᕼᐃᕐᒧᑦ 

ᕼᐅᓇᑐᐃᓐᓇᖅ ᐃᓅᕼᐃᐊᓄᑦ ᐊᒃᑐᐃᕼᐃᒪᓂᐊᕐᒪᑦ 

ᐃᓕᓐᓂᐊᕐᓂᖅ ᑕᐃᒪᓐᓇ ᐊᒃᑐᐃᕼᐃᒪᖕᒪᑦ 

ᐃᓅᕼᐃᕐᒧᑦ. ᑖᓐᓇ ᐅᖄᓪᓚᐅᑎᒋᓪᓗᒍ. 

ᑭᐅᓖᑦᑐᕆᓪᓗᒍ ᐊᐱᖅᑯᑕᐅᓐᖏᑦᑐᖅ 

ᐅᖃᐅᕼᐃᑐᐃᓐᓇᖅ. ᖁᔭᓐᓇᒦᒃ, ᐃᒃᕼᐅᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. ᑖᓐᓇ 

ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒃᑲᒃᑯ ᑖᓐᓇ ᐸᕐᓇᐅᑎᓯ 1, 2, 3 

ᕿᒥᕐᕈᐊᖅᖢᒍ ᑕᐅᑐᒃᑐᒍ ᐅᖃᖅᓯᒪᖕᒪᑦ 

ᕿᒥᕐᕈᓇᒡᓗᑎᑦ ᖃᐅᔨᓴᐃᓗᑎᒡᓗ ᓇᓖᕌᕈᑎᒃᓴᓂᑦ 

ᐅᐸᓗᖓᐃᔭᐅᑎᓂᐊᖅᑐᓂᒃ ᐃᓄᐃᑦ ᐊᖑᑏᑦ 

ᐃᑲᔪᖅᑕᐅᔪᓐᓇᖅᑐᑦ ᐃᓐᓇᐃᑦ ᐃᓕᓴᖅᑕᐅᑎᓪᓗᒋᑦ 

ᖁᕝᕙᓯᓐᓂᖅᓴᒥ ᐱᔭᕇᖅᓯᓇᓱᒃᑎᓪᓗᒋᑦ. ᑖᓐᓇ 

ᐅᖃᖅᓯᒪᒻᒪᑦ ᐃᖅᑲᓇᐃᔭᖅᑎᑭᔅᓴᓂᕐᒧᑦ ᑖᔅᓱᒧᖑ 

ᐱᓕᕆᔭᐅᓇᓱᑦᑐᖅ ᑭᖑᕙᕆᐊᖅᓯᒪᒻᒪᑦ. 

ᒫᓐᓇᕋᑖᖑᓚᐅᖅᑐᖅ ᐊᕐᕌᒍᒋᓚᐅᖅᑕᓯᓐᓂ 

ᐱᓕᕆᕕᓐᓂ ᓯᕗᓪᓕᐅᔾᔭᐅᓯᒪᔪᓂ 

ᐊᑐᓕᖅᑎᑦᑎᓂᕐᒥᑦ ᐃᓐᓇᐃᑦ ᐃᓕᓐᓂᐊᓂᕐᒧᑦ 

ᐃᓕᓐᓂᐊᖅᑎᑕᐅᓂᖏᑦ.  

 

ᖃᔅᓯᑦ ᐃᓐᓇᐃᑦ ᐱᔭᕇᖅᓯᓯᒪᕙ? ᓄᓇᕗᒻᒥ 

ᐃᓐᓇᐃᑦ ᖁᑦᑎᓂᓕᒃ 12 ᐃᓕᓴᕆᔭᐅᔪᑎᖏᓐᓂ 

ᑖᓐᓇ ᓴᖅᑭᑕᐅᓚᐅᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ 

ᐊᐱᖅᑯᑎᖓᓄᑦ. ᑖᓐᓇ ᐱᒋᐊᓚᐅᖅᓯᒪᒻᒪᓂ 

ᐅᖃᕈᓐᓇᖏᒻᒪᕆᑦᑕᒃᑲ ᖃᔅᓯᑦ ᑕᕝᕘᓇ ᐃᓐᓇᐃᑦ 

ᐃᓕᖅᑕᐅᑎᓪᓗᒋᑦ ᖁᕝᕙᓯᓐᓂᖅᓴᒥ 

ᐊᓂᒍᐃᓯᒪᒻᒪᖔᑕ. ᑭᓯᐊᓂ ᐅᖃᕈᓐᓇᖅᑐᖓ 2018, 

79-ᓂᒎᖅ ᐃᓕᓐᓂᐊᖅᑐᖃᕐᒪᑦ ᑕᕝᕙᓂ 16-ᖑᔪᓂᑦ 

ᓄᓇᓕᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒪᓇᐅᒐᓗᐊᖅ ᓈᓴᐅᑎᖏᓐᓂᑦ ᐱᔭᕇᖅᓯᒪᔪᑦ 

ᐃᓐᓇᐃᑦ ᖁᑦᑎᓐᓂᓕᑦᑖᖅᑐᑦ 12, ᐱᔾᔪᑎᒋᓪᓗᒍ 

ᑐᓴᕈᒪᔪᑎᒋᔭᕋ ᐃᓗᓕᑯᓘᔭᖏᓐᓂᑦ 

ᑐᓴᒃᑲᓐᓂᕈᒪᓪᓗᖓ ᑭᓱᓂᒃ 

ᓯᕗᒧᐊᒃᑎᐊᖅᑐᖃᖅᓯᒪᒻᒪᖔᖅ ᐊᑐᖅᖢᒍ ᑖᓐᓇ 

ᐃᓕᓐᓂᐊᖅᑎᑦᑎᔪᑎ ᐅᓪᓗᒥ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓱᓇᐅᕝᕙ ᐱᓯᒪᓐᓂᕋᓗᐊᖅᓱᒋᑦ ᐃᓛᒃ, 

ᐋᒡᒐᐃᓛᒃ ᑖᒃᑯᐊᓴᐃᓐᓇᐃᑦ ᒪᒥᐊᓇᖅ. 

ᕿᒥᕐᕈᒋᐊᕋᓱᐊᕈᓐᓇᖅᑯᒍᑦ ᑖᒃᑯᐊ 

ᓈᓴᐅᑎᒻᒪᕆᖏᓐᓂᒃ, ᐅᑎᕐᕕᒋᒋᐊᖃᕋᔭᖅᑕᕗᑦ 

ᑭᓯᐊᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ. 

 

ᐃᓐᓇᐃᑦ ᑕᒪᒃᑯᐊ ᑎᑎᕋᕆᐅᖅᓴᓂᕐᒧᑦ ᑖᔅᓱᒧᖓ  

ᐱᓕᕆᔾᔪᑎᐅᔪᖅ ᑮᓇᐅᔭᖃᖅᑎᑦᑎᖃᑦᑕᖅᑐᑦ 

ᑎᒥᐅᔪᓄᑦ. ᐊᐱᖅᑯᑎᒐ ᑖᔅᓱᒧᖓ ᖃᓄᕐᓕ ᓇᓕᐊ 

ᑎᒥᐅᔪᖅ ᑮᓇᐅᔭᖅᑖᖅᑎᑕᐅᔪᓐᓇᖅᐸ? 

ᑐᒃᓯᕋᐅᑎᓕᐅᖃᑦᑕᖅᐹ ᐅᕝᕙᓘᓐᓃᑦ 

ᐱᔪᒪᓇᓱᒍᑎᓂᑦ ᑳᓐᑐᕌᒃᑦᓄᑦ ᓴᖅᑭᑦᑎᖃᑦᑕᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᑎᔨᒍᑦ) ᓴᖅᑭᑦᑎᖃᑦᑕᖅᑐᑦ ᐱᔪᒪᓇᓱᒍᑎᓂᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐱᔪᒪᓇᓱᒍᑎ ᐊᐅᓪᓚᖅᑎᑕᐅᕙᑉᐸ 

ᐊᕐᕌᒍᑕᒫᑦ ᑖᑯᓄᖓᑦᑕᐃᓐᓇᖅ ᑐᓂᔭᐅᖃᑦᑕᖅᐸᑦ 

ᐅᕝᕙᓘᓐᓃᑦ ᐱᕙᓪᓕᐊᔪᑎᒍᑦ ᑐᓴᒐᒃᓴᑎᒍᑦ 

ᓴᖅᑭᑕᐅᖃᑦᑕᖅᐸᑦ? ᖃᓄᖅ ᐊᐅᓚᑕᐅᖃᑦᑕᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ. ᐃᓛᒃ ᑕᒪᒃᑯᐊ 

ᐊᑐᓗᐊᓐᖑᐊᖃᑦᑕᖅᑕᕗᑦ ᐸᐃᑉᐹᒃᑯᑎᒍᑦ 

ᐱᕙᓪᓕᐊᔪᑦ ᐅᕝᕙᓘᓐᓃᑦ ᖃᕋᓴᐅᔭᒃᑯ 

ᐃᕐᖐᓇᖅᑕᐅᑎᒎᖓᖃᑦᑕᕆᓪᓗᑎᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᓕᕋᓗᐊᖅᑐᖓ. 

 

ᒪᑉᐱᒐᖅ 123-ᒥ ᐸᕐᓇᐅᑎᔅᓯᓐᓂᒃ ᑲᑐᔾᔨᓪᓗᑎᒃ 

ᐱᓕᕆᖃᑎᖃᕐᓂᖅ ᖃᓪᓗᓈᑦ ᓄᓇᖓᓐᓂ  

ᓯᓚᑦᑐᓴᕐᕕᔾᔪᐊᓂ. ᖃᓄᐃᑦᑐᓂᒃ ᐱᓕᕆᔾᔪᑎᓂᒃ 

ᐃᓕᓐᓂᐊᕈᑎᓂᒃ ᑕᐅᑐᑉᐱᓯ? ᐊᔾᔨᒌᓐᖏᒻᒪᑕ  

ᓯᓚᑦᑐᓴᕐᕕᔾᔪᐊᑦ ᐊᔾᔨᒌᓐᖏᑦᑐᓂᑦ 

ᐃᓕᓴᐃᔾᔪᑎᖃᕐᒪᑕ, ᑭᐱᓐᖑᐃᔭᐅᑎᓂᒃ 

ᑭᓱᑐᐃᓐᓇᕐᓂᑦ ᐃᓕᓴᐃᓂᕐᒥᑦ ᑭᒡᓕᓯᓂᐊᕐᓂᕐᒧᑦ, 

ᖃᓄᐃᑦᑐᓂᒃ ᐃᓕᓴᐃᔾᔪᑎᓂᒃ ᑕᐅᑐᑉᐱᓯ 

ᐃᓕᓴᐃᔾᔪᑎᔅᓴᐅᓂᐊᖅᑐᓂᑦ ᐊᕐᕌᒍᓂ ᐊᒡᒋᖅᑐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒃᑐᒍ ᑕᒪᒃᑯᐊ 

ᑮᓇᐅᔾᔭᔅᓴᐅᑕᐅᖃᑦᑕᖅᑐᑦ ᓄᓇᕗᒻᒥ ᑕᑯᓐᓇᖅᖢᒋᑦ. 

ᑕᐃᒪᓐᓇᖃᐃ ᑭᐅᔪᓐᓇᖅᐸᕋ ᐊᐱᖅᑯᑎᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᑭᐅᑦᑎᐊᓐᖏᑦᑑᒐᓗᐊᖅ. 

ᐅᐊᑦᑎᐊᕈᒃᑲᓐᓂᖅ ᐊᐱᖅᑯᑎᒋᓛᖅᐸᕋ. 

 

ᑭᖑᓪᓕᖅᐹᒥ ᐊᐱᖅᑯᑎᒃᓴᖃᕋᓗᐊᕋᒪ 

ᐱᖅᑯᓇᐅᒐᓗᐊᖅ ᑖᓐᓇ ᐊᖓᔪᖅᑳᖃᕐᕕᒃ 

ᑕᖅᑲᒪᓃᒻᒪᑦ ᓂᕈᐊᖅᑎᒋᓯᒪᔭᓃᓐᖔᖅᑐᖅ 

ᐱᔾᔪᑎᒋᓗᒍ ᓄᓇᕗᒻᒥ ᑕᒪᒃᑯᓂᖓ ᑮᓇᐅᔭᓂᑦ 

ᑎᒍᓯᒐᓱᐊᕐᓂᖅ ᖃᕋᓴᐅᔭᒃᑰᕈᓐᓇᖁᓪᓗᒋᑦ. 

ᐅᔾᔨᕆᕋᑖᕋᒃᑯ $85,000-ᖏᓐᓃᖃᑦᑕᕐᒪᑦ 

ᐆᒻᒪᖅᑎᑕᐅᒃᑲᓐᓂᖅᓯᒪᒻᒪᑎ 2017-18 ᐃᓗᐊᓂ, 

ᑖᓐᓇ ᐱᔭᐅᔪᒪᓪᓚᕆᒃᓯᒪᒻᒫᑦ ᑮᓇᐅᔭᑦ 

ᓄᖑᑕᐅᖃᑦᑕᖅᐹ? 2017-18 ᑖᓐᓇ 

ᓄᖑᑕᐅᓂᑰᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᖃᐃ ᑐᑭᒧᐊᑦᑎᑦᑎᔨ 

ᑮᓇᐅᔭᓕᕆᔨᒃᑯᑦ ᐱᔨᑦᑎᕋᖅᑎᖏᓐᓄᑦ 

ᑐᕌᖓᖅᑰᕐᒪᑦ, ᒥᔅ ᒫᕙᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᒫᕕᑦ.  

 

ᒫᕕᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 2017-

18-ᒥ ᑕᐃᒃᑯᐊ  

ᑐᓂᐅᖅᑲᖅᑕᐅᓚᐅᓐᖏᒻᒪᑕ ᐱᓕᕆᐊᑎᒍᑦ, 

ᓄᓇᓕᓐᓂ ᑎᒍᓯᒐᓱᐊᕐᓂᕐᒧᑦ 

ᐱᓕᕆᔪᑎᐅᖃᑦᑕᖅᑐᖅ, 

ᖃᕋᓴᐅᔭᓕᕆᔪᓐᓇᐅᑎᐅᔪᖅ ᑕᐃᓐᓇ ᐊᒻᒪ 

ᐃᑲᔪᕈᓐᓇᕐᒥᔪᖅ. ᑕᐃᒪᓕ ᕿᒥᕐᕈᓇᖃᑦᑕᖅᑐᑦ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ 

ᓄᓇᓕᓐᓂ ᐱᓕᕆᔾᔪᑎᓄᑦ ᑕᕝᕘᓇ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐊᖅᑯᑎᖏᓪᓗᓂ ᑖᒃᑯᐊ 

ᑮᓇᐅᔭᐃᑦ ᑐᓂᐅᖅᑲᖅᑕᐅᖃᑦᑕᖁᒐᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᐊ 

ᒪᑐᒋᐊᕈᑎᒋᓗᒍ ᖁᔭᓐᓇᒦᒃ ᑕᑯᒐᒃᑯ ᐊᕐᕕᐊᓂ 

ᐅᖃᓕᒫᒐᖃᕐᕕᒃ ᑕᐃᒃᑯᐊ ᓲᕐᓗ ᐱᑐᖄᓘᒻᒪᑦ, 

ᖃᕋᓴᐅᔭᒃᑯᓘᓐᓃᑦ ᐱᑐᕕᖃᓐᖏᒻᒪᑦ  ᑎᐊᑦᓯᑲᐃᑉ-

ᓘᓐᓃᑦ ᐃᑭᑕᔅᓴᐅᔪᓐᓇᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓄᐊᑲᐅᑎᒋᓗᖓ, ᑐᓂᓯᔪᓐᓇᖅᐲᑦ 

ᐅᓂᒃᑳᖅᓯᒪᔪᓂᑦ ᐱᒋᐊᖅᑕᐅᓯᒪᔪᖅ ᑕᐃᓐᓇ 

ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 

ᐅᐸᓗᖓᐃᔭᐅᑎ, ᐋᒡᒐ ᑕᒻᒪᖅᐳᖓ ᐊᑯᓂᐊᓗᒃ 

ᐅᓪᓘᓕᕐᒪᑦ ᐅᓪᓗᑯᑖᓘᓕᕐᖓᑦ.  

 

ᐱᓕᕆᕕᓯ ᐃᖅᑲᓇᐃᔭᖃᑎᖃᖃᑦᑕᕐᒪᑕ 

ᐃᓄᓕᕆᔨᒃᑯᓐᓄᑦ ᑕᐃᒃᑯᐊ ᐃᓕᓐᓂᐊᖅᑏᑦ 

ᖁᕝᕙᓯᓐᓂᕐᒥᒃ ᐃᓕᓐᓂᐊᕆᐊᕐᓂᐊᖅᑎᓪᓗᒋᑦ 

ᑮᓇᐅᔭᖃᖅᑎᑕᐅᖃᑦᑕᖁᓪᓗᒋᑦ 

ᑭᖑᕙᖅᓯᒪᓐᖏᑐᒃᑯᑦ, ᑕᐃᒪᐃᓕᖓᕙᑦ ᐅᓪᓗᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᐃᖅᑲᓇᐃᔭᐃᓐᓇᖅᑐᒍᑦ ᑐᕌᕆᓇᓱᒃᑐᑕ 

ᐃᓄᓕᕆᔨᒃᑯᑦ ᐱᓕᕆᕕᖏᑦ ᐱᓕᕆᖃᑎᒋᓪᓗᒋᑦ 

ᑕᐃᒃᑯᐊ ᐃᓕᓐᓂᐊᖅᑏᑦ ᑮᓇᐅᔭᓂᑦ 

ᑐᓂᔭᐅᑦᑎᐊᖃᑦᑕᖁᓪᓗᒋᑦ ᑭᖑᕙᖅᓯᒪᓐᖏᓪᓗᒋᑦ, 

ᑐᓂᔭᐅᑲᐅᑎᒋᓇᓱᖃᑦᑕᖁᓪᓗᒋᑦ 

ᐊᐅᓚᑦᑐᓐᓇᖅᑕᕗᑦ ᒪᓕᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓕᓐᓂᐊᖅᑏᑦ ᖁᕝᕙᓯᓐᓂᖅᓴᒧᑦ 

ᐃᓕᓐᓂᐊᕇᕌᖓᒥᒃ ᑕᒪᒃᑯᓄᖓ 

ᑮᓇᐅᔭᐃᓕᐅᓕᖃᑦᑕᕐᒪᑕ ᐱᓕᕆᕕᔅᓯᓐᓄᑦ 

ᑲᒪᒋᔭᐅᖃᑦᑕᖅᐳ, ᑖᓐᓇ ᓯᕗᓪᓕᐅᔭᐅᓯᒪᕚ? 

ᐊᖑᒻᒪᑎᖃᑦᑕᓂᐊᕐᒪᑕ ᐅᓪᓗᕐᒧᑦ 

ᐃᓱᓕᒃᕕᔅᓴᓕᐊᕆᔭᐅᓯᒪᔪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓄᓕᕆᔨᒃᑯᓐᓄᑦ 

ᐊᐱᖅᑯᑎᒋᑦᑎᐊᕈᓐᓇᖅᑕᖓ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᖅᓯᒪᓂᖅ 

ᓯᕗᕐᖓᒍᑦ ᑲᑎᑦᑐᒋᑦ ᐊᑐᕈᒫᖅᑐᑦ 

ᓂᕈᐊᕈᑕᐅᔭᕆᐊᓖᑦ, $4,102,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-3 

ᒪᒃᐱᒐᕐᒨᕐᓗᓯ. ᑲᑎᖦᖢᒋᑦ ᓂᕈᐊᖅᑕᐅᔭᕆᐊᓖᑦ, 

$213,018,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐱᔭᕇᕋᑦᑎᒍᑦ ᕿᒥᕐᕈᓇᒃᑕᐅᓂᖏᑦ ᐊᑐᒐᒃᓴᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ ᒪᑐᒋᐊᕈᑎᖃᖅᐲᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᕿᓚᒥᐊᓘᕐᓗᖓᖃᐃ 

ᓇᑯᕐᒦᕈᒪᑐᐃᓐᓇᖃᔅᓯ ᐊᐱᖅᑯᑎᒋᑲᐃᓐᓇᑕᔅᓯᓐᓄᑦ 

ᐊᒻᒪᑦᑕᐅᖅ ᖁᔭᒋᕙᒃᑲ 

ᑖᒃᑯᐊ ᐃᖅᑲᓇᐃᔭᖅᑎᖁᑎᒃᑲ ᑐᖏᓕᕋ, ᐊᒻᒪᓗ 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᔨᒃᑯᑦ 

ᐱᔨᑦᑎᕋᖅᑎᖏᓐᓂᒃ. ᑭᓯᐊᓂᑦᑕᐅᖅ ᐅᕙᓂ 

ᐳᓛᕆᐊᖅᓯᒪᔪᑦ ᐃᖅᑲᓇᐃᔭᖅᑎᖁᑏᒃᑲ, ᐊᐃᒥ ᒪᑳᓪ 

ᐊᒻᒪᑦᑕᐅᖅ ᐊᐃᕙᓚᕼᒻ ᓴᓚᒪᑦ, ᑕᒃᑯᐊ 

ᑕᕝᕙᓃᖃᑕᐅᖃᑦᑕᖅᓯᒪᒻᒪᑎᒃ ᐃᑉᐸᒃᓴᕐᓗ ᐊᒻᒪᓗ 

ᑖᒃᑯᐊ ᐱᓕᕆᔨᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐅᓪᓗᒥᒧᑦ ᐋᖅᑭᔅᓱᐃᓯᒪᖕᒪᑕ ᑖᒃᑯᓂᖓ 

ᑮᓇᐅᔭᖅᑐᕈᑎᒋᓂᐊᖅᑕᑎᓐᓂᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᑎᔨᒍ): ᖁᔭᓐᓇᒦᒃ. ᒥᔅᑕ ᑯᓴᒐᖅ, 

ᒪᑐᐃᕈᑎᑎᑦ ᐱᒋᐊᕈᓐᓇᖅᓯᔭᑎᑦ, 

ᐃᒡᓗᓕᕆᔨᕐᔪᐊᒃᑯᑦ. ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2018-19 ᐊᑐᕈᒫᖅᑐᑦ 

ᐱᓕᕆᐊᔅᓴᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑕᐅᔪᒪᔪᑦ 

ᐅᕝᕙ ᐊᑭᑦᑐᕆᐊᕐᓂᐊᖅᑐᑦ: 

 

 ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᓱᐃᔪᑏᑦ  

$2,480,000 ᐊᑭᑦᑐᕆᐊᕐᓂᐊᖅᑐᑦ ᑕᐃᒃᑯᓂᖓ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᔅᓴᖏᑦ 

ᐅᓄᖅᓯᕙᓪᓕᐊᑎᓪᓗᒋᑦ. ᐊᒻᒪᓗᑦᑕᐅᖅ ᑖᒃᑯᐊ  

91-ᖑᔪᑦ ᓄᑖᑦ 2017-18 

ᐃᓚᒋᐊᖅᑕᐅᓂᐊᖅᑐᑦ 2018-19-ᒥ 

ᐊᑐᕈᒫᖅᑐᑦ $2.15 ᒥᓕᐊᓂᒃ 

ᓱᕋᒃᓯᒪᓕᕆᔪᑕᐅᖃᑦᑕᕐᓂᐊᖅᑐᑦ 

ᐱᖁᑎᒋᔭᐅᔪᓪᓗ ᑖᒃᓰᔭᖅᑕᐅᓂᖓᓂᑦ ᑕᕝᕙᓂ 

91-ᖑᔪᓂᑦ ᐃᒡᓗᓂ. 

 

 ᐊᒻᒪᓗᑦᑕᐅᖅ $1,607,000 

ᐊᑭᑦᑐᕆᐊᕈᑎᖃᕐᒪᑕ 

ᑮᓇᐅᔭᖅᑐᕈᑎᖏᑦ ᐊᑭᓕᖅᑕᐅᓂᐊᕐᒪᑕ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᐃᑦ 

ᑐᓂᖃᑦᑕᖅᑕᐃᑦ ᐃᓅᓴᓪᓕᒋᐊᕈᑎᖓᓄᑦ. 

 

 ᐊᒻᒪ $305,000 ᐊᑭᑦᑐᕆᐊᕈᑎᖏᑦ ᑮᓇᐅᔭᐃᑦ 

ᐱᖓᓱᓄᑦ ᖃᕋᓴᐅᔭᓕᕆᔾᔪᑎᓄᑦ ᐊᒻᒪ 

$60,000 ᐊᐅᓪᓚᐅᑎᔅᓴᐃᑦ ᓄᓇᓕᖕᓄᑦ.  

 

ᐊᑭᓕᖅᑕᐅᑎᓪᓗᒋᑦ ᐅᓄᖅᓯᒋᐊᕈᑏᑦ $263,000 

ᐃᓅᓴᓪᓕᒋᐊᕈᑏᑦ ᐃᓱᓕᒻᒪᑕ ᒪᕐᕉᒃ ᐃᖅᑲᓇᐃᔮᔅᓵᒃ 

ᐊᖓᔪᖅᑳᖃᕐᕕᖕᒥ, ᑖᒃᑯᐊ ᐃᖅᑲᓇᐃᔭᒐᒃᓴᐃᑦ 

ᐊᓯᖏᓐᓄᑦ ᐃᓕᔭᐅᖔᓚᐅᖅᑐᑦ 

ᐃᖅᑲᓇᐃᔭᖅᑎᐅᖏᓐᓇᖅᑐᓄᑦ 

ᐊᑭᓕᖅᓱᖅᑕᐅᓂᐊᖅᑐᑦ ᐱᓕᕆᕕᑦᑎᓃᓐᖔᖅᑐᓂᑦ.  

 

2018-19 ᐊᑭᑦᑐᕆᐊᖅᑎᓪᓗᒋᑦ 

ᑮᓇᐅᔭᖅᑐᕈᑎᔅᓴᐃᑦ ᑮᓇᐅᔭᖅᑐᕈᑎᔅᓴᖏᓪᓗ 

ᐊᑐᖅᑐᐊᖅᑕᐅᔪᑦ $13.58 ᒥᓕᐊᓂᒃ $15.56 

ᒥᓕᐊᓐᕈᕐᓂᐊᖅᑐᖅ ᑖᓐᓇ $1.98 ᒥᓕᐊᓄᑦ 

ᐊᑭᑦᑐᕆᐊᕈᑕᐅᔪᖅ ᐅᓄᖅᓯᒋᐊᕐᒪᑕ 

ᐃᒡᓗᓕᐅᕈᑕᐅᖃᑦᑕᖅᑐᑦ ᐊᕐᕌᒍᓂ ᐊᓂᒍᖅᑐᓂ.  

 

ᑖᒃᑯᐊ ᐊᑭᓕᖅᑕᐅᔪᑎᔅᓴᐃᑦ ᐃᓪᓗᒌᓕᑦᑎᐊᖁᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖅᑐᕈᑎᔅᓴᖏᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ 2018-19-ᒧᑦ 

ᐊᑐᕈᒫᖅᑕᖏᑦ ᐅᓄᖅᓯᒋᐊᕐᓂᐊᖅᑐᑦ $2.149 

ᒥᓕᐊᓐ ᐊᑐᖅᑕᐅᒪᐅᖅᑐᓂᑦ 2017-18 

ᐊᐅᓚᔪᑎᓄᑦ ᐊᑐᕈᒫᖅᑕᖏᓐᓂᒃ.  

 

ᐃᖅᑲᓇᐃᔭᖅᑎᕗᓪᓗ ᐱᒋᐊᖅᑎᓯᒪᔭᕗᑦ ᑕᕝᕙᓂ 

ᑐᕌᖅᑕᕗᑦ ᐊᒻᒪᓗ ᑭᐅᕙᓪᓕᐊᖏᓐᓇᖅᐳᒍᑦ 

ᓄᓇᕗᒻᒥᐅᑦ ᐊᑦᑕᕐᓇᖏᑦᑐᒥ ᐊᑭᑐᓗᐊᓐᖏᑦᑐᒥᓪᓗ  

ᐃᒡᓗᖃᕐᓂᕐᒥᑦ ᐃᑲᔪᖅᑐᐃᓗᑕᓗ ᐃᓐᓇᕐᓂ.  

 

ᑖᒃᑯᐊ ᐱᔭᒃᓴᐃᑦ ᑖᒃᑯᐊ ᐸᕐᓇᐅᑎᖏᓐᓂ 

ᐃᒡᓗᓕᕆᓂᕐᒧᑦ ᐊᑐᕐᓂᐊᖅᑐᑦ ᑕᕝᕙᓂ ᐊᐃᐳᕉ 

2018-ᒥᑦ ᒐᕙᒪᒃᑯᓐᓂ ᐊᖏᖅᑕᐅᑲᓐᓂᓚᐅᖅᑐᑦ.  

 

ᑕᐃᒪ ᐊᕐᕌᒍ ᐊᑕᐅᓯᖅ ᐃᓗᐊᓂ 

ᐊᑐᓕᖅᑎᑦᑎᓂᕐᒧᑦ ᑖᒃᑯᐊ ᒪᑐᕙᓪᓕᐊᑎᓪᓗᒋᑦ 

2017-18 ᐱᒋᐊᖅᓯᒪᓕᖅᐳᒍᑦ ᑕᑯᓇᓐᓂᕐᒥᑦ 

ᑕᒪᒃᑯᐊ ᐊᑦᑐᖅᓯᑦᑎᐊᕐᓂᕆᓯᒪᔭᖏᑦ ᑖᓐᓇ 

ᐸᕐᓇᐅᑎ

ᑖᒃᑯᐊ ᐱᓕᕆᖃᑎᒌᓐᓃ ᐱᓕᕆᔪᒪᑦᑎᐊᕐᓂᑯᓪᓗ 

ᒐᕙᒪᒃᑯᑎᒍᑦ.  

 

ᑕᐃᒪᐃᑦᑑᑎᓪᓗᒍ ᑐᕌᖅᑕᕆᕙᕋ ᑖᓐᓇ ᓯᕗᓪᓕᖅᐹᒥ 

ᐊᕐᕌᒍᑕᒫᖅᓯᐅᒻᒥᑦ ᐃᒡᓗᓕᕆᓂᕐᒧᑦ ᐅᓂᒃᑳᒥᒃ ᑕᒫᓂ 

ᐊᕐᕌᒍᒥ.  

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᓯᒪᕗᑦ 

ᓄᑖᓐᖑᖅᑎᒋᐊᖅᑐᒋᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᖅ ᓇᒻᒥᓂᖃᕐᓂᒧᓪᓗ ᖃᓄᖅ 

ᑭᐅᖃᑦᑕᓂᐊᕐᒪᑖᖅ ᑖᒃᑯᐊ 

ᐃᑲᔪᖅᓱᐃᕙᓪᓕᐊᑑᑎᓂᒃ ᑖᒃᑯᐊ ᓇᓖᕌᕋᔅᓴᖏᑦ 

ᐃᓄᖅᓯᒋᐊᕐᓗᒋᑦ.  

 

ᐊᑕᐅᑦᑎᒃᑰᕐᓗᓂ ᑖᓐᓇ ᑕᐅᑐᒐᖃᑲᓂᕐᓂᖅ ᑖᒃᑯᐊ 

ᐃᒡᓗᓕᕆᓂᕐᒧᑦ ᓇᓖᕌᖅᑎᓂ ᐱᓕᕆᖃᑎᖃᖅᑐᑕ 

ᐃᓄᓕᕆᔨᒃᑯᓐᓂ.  

 

ᐃᒡᓗᓕᕆᔨᕐᔪᐊᒃᑯᑦ ᑕᐅᑐᒐᖃᕐᓂᐊᖅᑐᑦ 

ᓴᖅᑭᑦᑎᔪᒪᓪᓗᑎ ᑲᔪᓰᓐᓇᕐᓗᓂᓗ 

ᐱᓕᕆᖃᑎᒌᓐᓂᖅ ᐱᑕᖃᕆᐊᖃᖅᑐᓄᑦ ᓄᓇᓕᓐᓂ.  

 

ᑐᑭᓕᐅᑎᓗᒍ ᑖᒃᑯᐊ ᓄᑖᓐᖑᖅᑎᓐᓂᐊᖅᑕᕗᑦ 

ᐱᓕᕆᖃᑎᖃᕐᓂᖏᑦ ᑐᓐᖓᕕᒃᑯᓐᓂ 

ᐊᕕᒃᑐᖅᓯᒪᔪᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᑕᕝᕙᓂ 

ᐸᕐᓇᐅᑎᐅᑉ ᐃᒡᓗᓕᕆᓂᕐᒧᑦ ᐅᑯᐊ 

ᐋᖅᑭᒍᑎᒋᓇᓱᓪᓗᒋᑦ ᐃᓄᐃᑦ ᐃᒡᓗᖃᕆᐊᖃᕐᓂᖏᑦ 

ᓄᓇᕗᒻᒥ ᐱᓕᕆᖃᑎᒌᓐᓂᒥᓪᓗ ᑖᒃᑯᐊ 

ᐊᔭᐅᖅᑐᐃᖃᑎᒋᓗᒋᑦ ᑖᒃᑯᐊ ᒐᕙᒪᑐᖃᒃᑯᓐᓄᑦ.  

 

ᑕᒪᒃᑯᐊ ᐱᓕᕆᐊᕆᔭᕗᑦ ᑖᒃᑯᐊ ᑲᓇᑕᓕᒫᒥ 

ᐃᒡᓗᖃᕐᓂᕐᒧᑦ ᐸᕐᓇᐅᑎ ᑕᐃᒃᑯᓂᖓ 

ᐱᑕᖃᕆᐊᓖᑦ ᓄᓇᕗᒻᒥ ᑲᔪᓯᖁᓪᓗᒍ. ᓄᓇᕗᑦ 

ᑖᓐᓇ ᑲᑐᔾᔨᖃᑎᒌᓐᓂᒃᑯᑦ ᐊᖏᖅᓯᓕᓚᐅᖅᐳᖅ 

ᐃᒡᓗᓕᕆᓂᐅᑦ ᐋᖅᑭᓱᖅᓯᒪᓂᖏᑦ ᑖᒃᑯᐊ 

ᓴᖅᑭᑕᐅᓚᐅᖅᑐᑦ ᑕᒫᓂ ᑕᖅᑭᒥ.  

 

ᑖᒃᑯᐊ ᐊᐃᕙᓂᖏᑦ ᐱᒋᐊᖅᓯᒪᔪᑦ ᑖᒃᑯᐊ 

ᐊᖏᖃᑎᒌᓐᓂᕐᒧᑦ ᓴᖅᑭᑦᑎᕙᓪᓕᐊᓯᒪᔪᑦ 

ᒐᕙᒪᑐᖃᒃᑯᓐᓂᑦ ᑖᓐᓇ 

ᐃᓱᒪᖅᓱᕐᕕᖃᕐᓂᖅᓴᐅᓗᑎᑦ ᐊᑐᓕᖅᑎᑕᐅᓂᖓᓄᑦ 

ᑮᓇᐅᔭᐃᑦ ᑕᒪᒃᑯᐊ ᐊᒃᓱᕈᕐᓇᖅᑐᓂᑦ ᐅᑭᐅᖅᑕᖅᑐᒥ 

ᐃᒡᓗᓕᕆᓂᕐᒧᑦ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᕗᒻᒥ ᐊᔾᔨᐅᓐᖏᑦᑐᒃᑯᑦ 

ᐱᔭᕆᐊᖃᖅᑕᖏᓐᓂᑦ.  

 

ᐃᒡᓗᓕᕆᔨᕐᔪᐊᒃᑯᑦ 

ᐊᑐᓕᖅᑎᑦᑎᕙᓪᓕᐊᖏᓐᓇᕐᓂᐊᖅᑐᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᑦ ᐊᒻᒪᓗ 

ᒪᑐᐃᖓᑎᑦᑎᖃᑦᑕᕐᓂᐊᕆᕗᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᐃᓄᓐᓂᒃ ᖁᕝᕙᖅᐸᓪᓕᐊᖁᔭᐅᓪᓗᓂ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓂᕐᒥᑦ ᐊᒻᒪᓗ 

ᓯᕗᓕᖅᑎᐅᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᐊᑐᐃᓐᓇᐅᔪᓂᒃ. 

 

ᐊᑕᐅᑦᑎᒃᑰᖃᑎᒋᓗᒋᑦ ᓄᓇᓕᓐᓂ ᐃᒡᓗᓕᕆᔩᑦ 

ᑕᒪᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᓄᓇᓕᓐᓂ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑎᑎᕋᕐᕕᖏᓐᓄᑦ ᑐᖅᑲᖅᑕᕕᖏᓐᓄᑦ ᐊᒻᒪᓗ 

ᐊᖓᔪᖅᑲᐅᑎᒃᑯᕕᓐᓂ ᑖᒃᑯᐊ ᐃᑲᔪᖅᓯᕐᓗᒋᑦ 

ᐃᒡᓗᓕᕆᔩᑦ ᐊᑲᐅᔪᒥ ᐱᔨᑦᑎᓂᖅ.  

 

ᑕᐃᒪ ᒪᐃ 29-ᖑᑎᓪᓗᒍ ᒪᓕᒐᓕᐅᕐᕕᒻᒥ 

ᐅᖃᓚᐅᕐᒪ ᐃᒡᓗᓕᕆᔨᕐᔪᐊᒃᑯᑦ ᑕᒪᓐᓇ 

ᐅᖁᐃᔭᐃᕙᓪᓕᐊᓂᖓ ᑲᔪᓯᔪᖅ 31-ᑲᓂᕐᓂᑦ 

ᐃᒡᓗᓂ ᐱᓕᒻᒪᒃᓯᒪᔪᓄᑦ ᐅᖁᐃᔭᖅᑕᐅᓂᐊᖅᑐᑦ 

ᓄᓇᓕᓐᓂ ᑕᓪᓕᒪᓂ 2018-19 ᐊᕐᕌᒍᐊᓂ.  

ᐅᖃᐅᑎᕙᓪᓕᐊᓯᒪᐃᓐᓇᕐᓂᐊᖅᐸᒃᑲ 

ᒪᓕᒐᓕᐅᕐᕕᖕᒥ ᑖᔅᓱᒧᖓ ᐊᒃᓱᕈᕐᓇᖅᑐᒧᑦ 

ᐱᓕᕆᐊᒥ.  

 

ᐃᖅᑲᓇᐃᔭᖅᑎᒃᑲᓗ ᑭᐅᔪᓐᓇᓂᐊᖅᐳᑦ 

ᐊᐱᖅᑯᑎᒃᓴᖃᕐᓂᕈᔅᓯ ᐃᒡᓗᓕᕆᔨᕐᔪᐊᒃᑯᑦ 2018-

19 ᑮᓇᐅᔭᖅᑐᕈᑎᔅᓴᖏᓐᓂ ᐸᕐᓇᐅᑎᓂ 

ᖃᖓᑐᐃᓐᓇᖅ ᐊᑐᖅᐸᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ 

ᑲᔪᓯᒋᐊᑐᐃᓐᓇᕆᑦ ᒪᑐᐃᕈᑎᖓᓂᑦ ᑖᒃᑯᐊ 

ᑲᑎᒪᔨᕋᓛᑦ ᓄᓇᓕᓐᓄᑦ ᑮᓇᐅᔭᓕᐅᕋᓱᓐᓂᒧᓪᓗ 

ᐱᕙᓪᓕᐊᓂᕐᒥᑦ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᕕᐊᓱᑉᐳᖓ ᒪᑐᐃᕈᑎᓄᑦ 

ᐅᖃᐅᓯᔅᓴᖃᕋᒪ ᑖᒃᑯᑐᐊᖅ ᐅᖃᕈᑎᓗᒋᑦ 

ᑲᑎᒪᔨᕋᓛᑦ ᓄᓇᓕᓐᓄᑦ ᑮᓇᐅᔭᓕᐅᕋᓱᐊᕐᓂᒥᓪᓗ 

ᑖᒃᑯᐊ ᕿᒥᕐᕈᑎᓪᓗᒋᑦ ᑐᒃᓯᕋᖅᑕᐅᔪᓂ 2018-19 

ᑮᓇᐅᔭᖅᑐᕋᓱᓐᓂᖅ ᐊᒻᒪᓗ 2018-21 ᒪᓕᒐᒃᓴᐃᑦ 

ᐸᕐᓇᐅᑎᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 2018-19 

ᑮᓇᐅᔭᖅᑐᕈᑎᒃᓴᖏᑦ $201,096,000 

ᓴᖅᑭᔮᖅᑎᑕᐅᒻᒪᑕ 0.6 ᐳᓴᒥᑦ ᐅᓄᖅᓯᒋᐊᕐᓂᖅ 

ᑕᕝᕙᓐᖓᑦ 2017-18 ᐊᕐᕌᒍᐊᓂ. ᑖᒃᑯᐊ 

ᐃᖅᑲᓇᐃᔮᑦ ᐅᓄᕐᓂᖏᑦ ᐃᒡᓗᓕᕆᔨᕐᔪᐊᑯᓐᓄᑦ 

ᐅᓄᖅᓯᒋᐊᖅᓯᒪᒻᒪᑕ ᐱᖓᓱᓂᑦ ᐃᓂᔪᓂᑦ ᑕᕝᕗᖓ 

119-ᖑᓕᖅᑐᑎ ᐃᓂᔪᑦ ᑖᓐᓇ ᓴᖅᑭᔮᖅᑎᑦᑎᓗ 2.6 

ᐳᓴᒥᒃ ᐅᓂᖅᓯᒋᐊᖅᑐᓂ ᑕᕝᕙᓐᖓᑦ 2017-18 

ᑮᓇᐅᔭᖅᑐᕈᑎᖏᓐᓂᑦ.  

 

ᒥᓂᔅᑕ ᓵᖓᓐᓃᓐᓂᕆᓚᐅᖅᑕᖏᑦ ᑲᑎᒪᔨᕋᓛᑦ 

ᓵᖓᓐᓂ ᑲᑎᒪᔩᑦ ᐱᕕᖃᓚᐅᕐᒪᑕ ᖃᑦᓯᑲᓪᓚᓐᓂᒃ 

ᐃᓱᒫᓘᑕᐅᔪᓂᒃ. 

 

ᐅᑐᐱᕆ 20, 2016-ᖑᑎᓪᓗᒍ ᑖᒃᑯᐊ ᐸᕐᓇᐅᑏᑦ 

ᐃᒡᓗᓕᕆᓂᕐᒧᑦ - ᐊᑐᓕᖅᑎᑦᑎᕙᓪᓕᐊᓂᕐᒧᓪᓗ 

ᐸᕐᓇᐅᑎᖏᑦ ᓄᓇᕗᑦ ᒐᕙᒪᒃᑯᓐᓂ ᓯᕕᑐᔪᒃᑯᑦ 

ᑕᒪᓐᓇ ᐊᖏᕐᕋᖃᓐᖏᑦᑐᓄᑦ ᐸᕐᓇᐅᑎᖓ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ. ᑖᓐᓇ ᑎᑎᖅᑲᖅ 

60-ᓂᒃ ᓇᓗᓇᐃᔭᖅᓯᒪᑦᑎᐊᖅᑐᓂ ᐱᔭᕆᐊᓕᓐᓂᑦ 

ᑕᒪᒃᑯᐊ ᐊᔾᔨᒌᓐᖏᑯᓘᔭᖅᑐᐊᓗᓐᓂᑦ 

ᐃᒡᓗᓕᕆᔨᒃᑯᓐᓄᑦ ᐱᔾᔪᑎᓂᒃ. ᑭᓯᐊᓂᓕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2018-21 ᒪᓕᒐᒃᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᒻᒪᑦ ᑖᒃᑯᐊᒎᖅ 

ᐱᒋᐊᖅᑎᑕᐅᓯᒪᔪᑦ ᖃᔅᓯᑲᓪᓚᐃᑦ ᐸᕐᓇᑕᐅᔪᑦ 

2017-18 ᐊᕐᕌᒍᐊᓄᑦ ᑕᕝᕙᓂ ᐸᕐᓇᐅᑎᖏᓐᓂᑦ  

ᐃᒡᓗᓕᐅᕐᓂᕐᒧᑦ ᐱᔭᕇᖅᑕᐅᓯᒪᓚᐅᓐᖏᑦᑐᖅ 

ᑕᒪᓐᓇᓗ ᐃᖅᑲᓇᐃᔭᕈᓐᓇᕐᓂᖏᑕ ᐃᓱᓕᒃᑕᕐᓂᖏᑦ 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᒻᒪᑕ ᑕᒪᓐᓇ ᑖᒃᑯᐊ 

ᐊᑕᖏᖅᑖᓗᒋᓗᒋᑦ ᐸᕐᓇᐅᑎᓃᑦᑐᑦ 

ᑲᒪᒋᔭᔅᓴᐅᖏᒻᒪᑕ ᐊᒻᒪᓗ ᐊᑐᕈᑦᑎᒃᑯᑦ 

ᐊᔭᐅᖅᑐᐃᔪᑦ ᐃᒡᓗᓕᕆᔨᕐᔪᐊᒃᑯᓐᓂ 

ᓯᕗᓪᓕᐅᔾᔨᓇᓱᖁᓪᓗᒋᑦ ᐱᔭᒃᓴᒥᑦ.  

 

ᐃᒡᓗᓕᕆᔨᕐᔪᐊᒃᑯᑦ 2018-2021 ᐱᔭᒃᓴᓄᑦ 

ᐸᕐᓇᐅᑎᖏᑦ 

ᓇᓗᓇᐃᖅᓯᒻᒪᑕ ᓄᕕᐱᕆ 2017-ᒥᒎᖅ 

ᒐᕙᒪᑐᖃᒃᑯᑦ ᑲᓇᑕᓕᒫᒧᑦ ᐸᕐᓇᐅᑎᖏᓐᓂᒃ 

ᐃᒡᓗᓕᕆᓂᕐᒧᑦ ᓴᖅᑭᑦᑎᓚᐅᕐᒪᑕ. ᑖᒃᑯᐊ 

ᐸᕐᓇᐅᑎᓂ ᓄᑖᓂ ᑮᓇᐅᔭᓂᑦ ᓴᖅᑭᑎᑦᑎᒻᒪᑕ 

ᐃᒡᓗᓕᐅᕈᑎᒃᓴᓄᑦ, ᒪᑭᒪᒃᔪᑎᒃᓴᓄᑦ 

ᐊᐅᓚᑦᑎᔪᑎᔅᓴᓂᓗ ᓄᓇᕗᒻᒥ. ᐃᓗᓕᑯᓘᔭᖏᑦ 

ᑮᓇᐅᔭᖏᑦ ᑕᐃᒪ ᐊᖏᖃᑎᒌᓐᓂᒃᑯᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑲᓇᑕᒥᓗ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑎᓕᐅᖅᑕᐅᓂᐊᖅᑐᑎᑦ 

2018-19-ᒥ. ᑲᑎᒪᔨᕋᓛᑦ ᓂᕆᐅᒋᔭᖃᑦᑎᐊᖅᐳᑦ 

ᐊᔾᔨᖓᓂᒃ ᐱᔪᒪᓪᓗᑎᑦ ᐊᖏᖃᑎᒌᒍᑏᑦ 

ᓴᖅᑭᔮᑐᐊᕐᒪᑦ ᒪᓕᒐᓕᐅᕐᕕᒻᒥ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-2021 

ᐱᔭᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᒻᒪᑕ ᑖᒃᑯᐊᒎᖅ 

ᓯᕗᓪᓕᐅᑎᑕᖏᑕ  

ᐃᓚᒋᒻᒪᔾᔪᑦ 201819 ᐊᕐᕌᒍᒧᑦ ᐃᒪᓐᓇ 

ᐱᓕᕆᖃᑎᖃᕐᓗᑎ ᐊᕕᒃᑐᖅᓯᒪᔪᓂᑦ ᐃᓄᐃᑦ 

ᑎᒥᖁᑎᖏᓐᓂᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 

ᐱᓕᕆᖃᑎᒌᒍᓐᓇᑐᐃᓐᓇᕆᐊᖏᑦ ᑕᒪᒃᑯᐊ 

ᐊᑭᑐᓗᐊᓐᖏᑦᑐᒥᑦ ᐃᒡᓗᖃᖅᑎᑦᑎᓂᕐᒧᑦ ᐃᓄᐃᑦ 

ᓄᓇᖁᑎᖏᓐᓂᑦ ᑕᒪᒃᑯᐊᓗ ᓇᒻᒥᓂᖃᖅᑐᓄᑦ 

ᐱᓕᕆᖃᑎᖃᕐᓂᕐᒧᑦ. ᑖᒃᑯᐊ ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᓇᐅᑦᑎᖅᓱᕐᓂᐊᓂᕐᒥᓂᑦ 

ᐱᕙᓪᓕᐊᓂᖓᓂᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-21 ᐱᔭᒃᓴᓄᑦ 

ᐸᕐᓇᐅᑎᖏᑦ ᓇᓗᓇᐃᖅᓯᒻᒪᑦ ᐃᒪᓐᓇ, 2018-19 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓇᓱᓐᓂᖃᓐᓂᐊᖅᐳᑦ ᑖᒃᑯᐊ ᓴᓐᖐᑦᑎᐹᓕᓂᕐᒥᑦ 

ᑖᒃᑯᐊ ᓄᓇᓕᓐᓂ ᐃᒡᓗᓕᕆᔨᐊᓛᓂᑦ 

ᐱᓕᕆᖃᑎᖃᕐᓂᕐᒥᑦ. ᓇᓗᓇᐃᖅᓯᒥᒻᒪᑦᑕᐅᖅ 

ᐱᔭᕇᖅᓯᕙᓪᓕᐊᒻᒪᑕᒎᖅ ᐊᓯᔾᔨᕆᐊᖅᓯᒪᔪᒥᒃ 

ᐊᖏᖃᑎᒌᒍᑎᓂᑦ ᐃᒡᓗᓕᕆᔨᒃᑯᓐᓄᑦ 

ᓇᓗᓇᐃᖅᓯᔪᓂᑦ ᓇᓗᓇᐃᔭᐃᓪᓗᓂᓗ 

ᐱᓕᕆᖃᑎᒌᓐᓂᖅ ᐱᔪᓐᓇᐅᑎᖏᓐᓂᓪᓗ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᓐᓂ 

ᐃᒡᓗᓕᕆᔨᒃᑯᑦ. ᑖᒃᑯᐊᓗ ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᑦ ᐊᔾᔨᒌᑦᑐᒥᒃ ᑲᒪᒋᔭᐅᖁᓪᓗᒋᑦ 

ᓄᓇᕗᒻᒥ ᐊᒻᒪᓗ ᓇᓗᓇᐃᖅᓯᓗᑎᑦ 

ᐃᑲᔪᖅᓯᖅᑕᐅᕕᒋᒃᑲᓐᓂᕆᐊᖃᕐᓂᖏᓐᓂᑦ ᑖᒃᑯᐊ 

ᓄᓇᓕᓐᓂ ᐃᒡᓗᓕᕆᔨᐊᓛᒃᑯᑦ. ᑲᑎᒪᔨᕋᓛᑦ 

ᓂᕆᐅᒋᔭᖃᑦᑎᐊᖅᐳᑦ ᓴᖅᑭᑕᐅᓂᐊᕐᓂᖏᓐᓂᑦ 

ᒪᓕᒐᓕᐅᕐᕕᒻᒧᑦ ᓄᑖᓐᖑᕆᐊᖅᓯᒪᓂᖓ ᑖᔅᓱᒥᖓ 

ᑲᒪᔨᐅᓂᕐᒧᑦ ᐊᖏᖃᑎᒌᒍᑎᓂᑦ.  

 

2004-ᖑᑎᓪᓗᒍ ᒪᓕᒐᓕᐅᖅᑎᐅᖃᑕᐅᔪᖅ 

ᒪᓕᒐᓕᐅᕐᕕᒻᒥ ᑎᑎᖅᑲᑎᒍᑦ ᐊᐱᖅᑯᑎᖃᓚᐅᕐᒥᒻᒪᑦ 

ᑖᒃᑯᐊ ᐊᑭᓕᒃᓴᕆᔭᐅᔪᑦ ᐃᒡᓗᖃᖅᑎᓂᓪᓗ 

ᓱᕋᑦᑎᔭᐅᖃᑦᑕᖅᑐᑦ, ᒐᕙᒪᒃᑯᑦ ᑭᐅᔾᔪᑎᖓ 

ᓇᓗᓇᐃᖅᓯᓚᐅᕐᒪᑦ ᓄᕕᐱᕆ 2004-ᒥᒎᖅ $6.6 

ᒥᓕᐊᓐ ᖃᓂᒋᔮᓃᑦᑐᑦ ᐊᑭᓕᒃᓴᕆᔭᐅᓚᐅᕐᒪᑕ 

ᐃᒡᓗᓂ ᐊᑐᖅᑐᐊᖅᑐᓄᑦ ᑕᒪᐅᖓ 

ᐃᒡᓗᓕᕆᔨᒃᑯᓐᓂᑦ ᓄᓇᓕᖕᓂ ᓄᓇᕗᓕᒫᒥ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2014-15 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᓴᖅᑭᑕᐅᓚᐅᖅᓯᒪᔪᖅ 

ᒪᓕᒐᓕᐅᕐᕕᒻᒥ ᓄᕕᐱᕆ 5, 2015 

ᓇᓗᓇᐃᖅᓯᓚᐅᕐᒪᑦ ᑖᒃᑯᐊ $27 ᒥᓕᐊᓐ 

ᐅᖓᑖᓃᑦᑐᑦ ᐊᑭᓕᖅᓴᕆᔭᐅᔪᑦ ᒫᓐᓇ 

ᐊᑭᓕᔅᓴᕆᔭᐅᔪᑦ ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᐊᑭᓕᖅᓱᐃᔪᓐᓇᓂᕐᒧᑦ ᐊᑭᓕᖅᓱᐃᔪᑕᐅᔪᑦ 60-

ᑲᓴᓐᓄᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2014-15 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᓴᖅᑭᑕᐅᓚᐅᖅᓯᒪᔪᖅ 

ᒪᓕᒐᓕᐅᕐᕕᖕᒥ ᓯᑎᐱᕆ 19, 2017 

ᓇᓗᓇᐃᖅᓯᖕᒪᑦ ᑲᑎᓐᓂᖏᓂᒎᖅ $30,475,000 

ᐊᑭᓕᒃᓴᕆᔭᐅᔪᓄᑦ ᐊᑭᓕᖅᓴᕆᔭᐅᓚᐅᖅᑐᑦ ᒫᑦᓯ 

31, 2017 ᑎᑭᑦᑐᒍ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-21 ᐱᔭᒃᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᒻᒪᑦ ᐃᒪᓐᓇ, ᑖᓐᓇ 

ᓄᐊᒃᑎᑎᑕᐅᖃᑦᑕᕐᓂᖅ ᐊᑐᖅᑐᐊᕈᑕᐅᔪᑦ 

ᐅᓄᖅᓯᒋᐊᓚᐅᕐᒪᑕ 2015-16 ᐊᒻᒪ 2016-17 

83.8 ᐳᓴᒥᒃ ᑎᑭᑦᑐᒍ 87 ᐳᓴᒧᑦ, ᑕᒪᓐᓇ 

ᐱᕙᓪᓕᐊᓂᐅᔪᖅ ᓂᕆᐅᒋᔭᕗᑦ ᑲᔪᓯᓂᐊᖅᑐᑦ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᐅᑐᒐᖃᖅᑎᓪᓗᒋᑦ 

ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᓄᐊᑦᑎᓇᓱᖃᑦᑕᑎᓪᓗᒋᑦ ᐊᑐᖅᑐᐊᕈᑎᓂᑦ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-21 ᐱᔭᒃᓴᓄᑦ  

ᐸᕐᓇᐅᑎᖏᑦ ᓇᓗᓇᐃᖅᓯᒥᒻᒪᑦᑕᐅᖅ ᑖᒃᑯᐊᒎᖅ 

ᓯᕗᓪᓕᐅᑎᑕᖏᑕ ᐃᓚᒋᒻᒪᔾᔪᑦ 2018-19 

ᐊᕐᕌᒍᐊᓄᑦ ᑲᔪᓯᓯᒪᓪᓗᑎᑦ ᓇᐅᑦᑎᓱᕐᓂᕐᒥᑦ 

ᕿᒥᕐᕈᕙᓪᓗᑎᓪᓗ ᐊᑦᑐᖅᓯᓂᖏᓐᓂᑦ 

ᐊᑐᖅᑐᐊᕈᑎᓄᑦ ᓄᐊᑦᑎᓂᕐᒧᑦ ᑖᒃᑯᐊ ᓄᓇᓕᓐᓂ 

ᐃᒡᓗᓕᕆᔨᒃᑯᓐᓄᑦ ᐊᑭᓕᖅᓴᕆᔭᐅᔪᑦ ᐊᒻᒪᓗ 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

678 

ᐊᑐᓕᖅᑎᑦᑎᕙᓪᓕᐊᓗᑎ ᐊᑭᓕᔅᓴᓂᑦ ᐊᑭᓕᔅᓴᓄᑦ. 

ᑖᒃᑯᐊ ᑲᑎᒪᔨᕋᓛᑦ ᓂᕆᐅᑦᑎᐊᕆᕗᑦ 

ᓇᐅᑦᑎᖅᓱᕐᓂᐊᕆᐊᖓ ᐱᕙᓪᓕᐊᓂᕐᒥᓂᒃ.  

 

ᔭᓐᓄᐊᕆ 24, 2013-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᑐᓴᖅᑎᑦᑎᓚᐅᕐᒪᑕ ᐊᓯᔾᔩᓂᕐᒥᑦ ᐃᒡᓗᓕᕆᔨᒃᑯᑦ 

ᐊᑐᖅᑐᐊᕈᑎᖏᑕ ᐊᑭᖏᓐᓄᑦ ᑖᒃᑯᐊ 

ᐊᑐᓕᒪᐅᖅᑐᑦ ᕖᕝᕗᐊᕆ 1, 2014-ᖑᑎᓪᓗᒍ, 

ᑖᓐᓇ ᑐᕌᒐᕆᔭᐅᓪᓚᑦᑖᖅᑐᖅ ᑖᒃᑯᐊ ᐊᓯᔾᔩᓂᕐᒥᑦ 

ᐊᑐᖅᑐᐊᓂᕐᒧᑦ ᐊᑭᓕᖅᓱᐃ ᑖᒃᑯᐊ 

ᐃᖅᑲᓇᐃᔭᕈᒪᒍᓐᓃᖃᑦᑕᓂᕐᒧᑦ ᐲᖅᓯᓗᑎᑦ, 

ᐲᖅᓯᓗᑎ ᑭᓯᐊᓂ ᑖᒃᑯᐊ ᑕᐃᒪ ᓇᓗᓇᕈᔪᒻᒪᑦ ᓱᓕ 

ᖃᓄᐃᓕᓯᒪᒐᓗᐊᕐᒪᖔᖅ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2016-17 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᑖᓐᓇ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᒻᒥ ᓯᑎᐱᕆ 19, 2017-ᖑᑎᓪᓗᒍ 

ᓇᓗᓇᐃᖅᓯᒻᒪᑦ ᑖᒃᑯᐊ 2 ᐳᓴᑐᐃᓐᓇᖏᒡᒎᖅ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ $100,000 ᐅᖓᑖᓂ 

ᑮᓇᐅᔭᓕᐅᕐᒪᑕ ᐊᕐᕌᒍᒪ. ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᓱᖅᑐᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯ ᐸᕐᓇᐅᑎᖏᑦ 

ᐃᒡᓗᓕᕆᓂᕐᒧᑦ ᓇᓗᓇᐃᖅᓯᒻᒪᑕ ᑖᒃᑯᐊᒎᖅ 

ᐱᓕᕆᐊᕆᔪᒪᓪᓚᑦᑖᖅᑕᖏᑦ ᐃᓚᐅᒍᒪᔪᓄᑦ 

ᕿᒥᕐᕈᓗᑎ ᐱᕙᓪᓕᐊᑐᐃᓐᓇᕆᐊᖃᕐᓂᖅ 

ᐊᔾᔨᒌᑦᑐᒥᒃ ᐊᑭᓕᖅᓱᐃᑎᑦᑎᓂᕐᒥᑦ ᑖᒃᑯᐊ 

ᑮᓇᐅᔭᔅᓴᔪᒻᒪᕇᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ, 

ᐱᓗᐊᖅᑐᒥ ᑖᒃᑯᐊ ᐃᓱᐊᓂ ᐊᑭᑐᓛᖓᓂᑦ 

ᐊᑭᓕᖅᓱᐃᒻᒪᑕ. ᑖᒃᑯᐊ ᑲᑎᒪᔨᕌᑦ ᓂᕆᐅᑦᑎᐊᖅᐳᑦ 

ᓇᐅᑦᑎᖅᓱᕐᓂᐊᕆᐊᖓ ᐱᕙᓪᓕᐊᓂᖓᓂᑦ 

ᑕᒪᑐᒧᖓ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕕᑐᔪᒥᒃ ᓈᒪᔪᓂᓪᓗ 

ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᓂᕐᒧᓪᓗ ᐸᕐᓇᐅᑎ  

ᑕᒪᓐᓇ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᖅ 

ᓄᑖᓄᑦ ᐃᖅᑲᓇᐃᔭᖅᑎᓄᑦ, ᑖᒃᑯᐊ 

ᓴᐃᓕᓕᕋᓱᓐᓂᖏᑦ. ᑕᐃᒪᓕ ᑖᒃᑯᐊ 

ᐃᖅᑲᓇᐃᔭᖅᑏᑦ ᑲᔪᖏᖅᓴᖅᑕᐅᔭᕆᐊᖃᖅᐳᑦ 

ᑕᐃᒫᒃ ᓇᖕᒥᓂᖅ ᐃᒡᓗᑖᕋᓱᓐᓂᖅ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓂᔪᒪᓐᓇᐃᑦᑎᑕᐅᓗᑎᑦ.  

ᐃᒡᓗᓕᕆᔨᕐᔪᐊᒃᑯᑦ 2018-21 ᐸᕐᓇᐅᑎᖓ 

ᓇᓗᓇᐃᖅᓯᒻᒪᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓂᕐᒥᒎᖅ ᐱᓕᕆᖃᓚᐅᕐᒪᑕ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑏᓄᑦ ᐃᒡᓗᖃᖅᑎᑦᑎᓂᕐᒧᑦ 

ᐊᑐᐊᒐᕐᒥ ᑕᕝᕙᓂ 

ᓇᓖᕌᕋᔅᓴᓂ ᑕᕝᕙᓐᖓᑦ ᓇᓖᕌᕋᔅᓴᓂᑦ 

ᐃᒡᓗᓕᕆᔨᕐᔪᐊᒃᑯᑦ ᐱᕙᓪᓕᐊᑎᑦᑎᓂᐊᖅᐳᑦ 

ᐊᑐᓕᖁᔭᐅᔪᓂᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ. 2018-

19 ᑖᓐᓇ ᕿᒥᕐᕈᓂᖅ ᐃᖅᑲᓇᐃᔭᖅᑎᓂᑦ 

ᐃᒡᓗᖃᖅᑎᑦᑎᓂᕐᒧᑦ ᐃᒪᓐᓇ ᐊᓯᖔᖏᑎᒍᑦ 

ᓇᓖᕌᕈᑕᐅᔪᓂᑦ ᑖᓐᓇ 

ᐃᖅᑲᓇᐃᔭᓕᖅᑎᑦᑎᓂᕐᒧᓪᓗ ᐊᒻᒪᓗ 

ᐃᖅᑲᓇᐃᔭᐃᓐᓇᑎᑦᑎᓗᓂ ᓄᓇᕗᑦ ᒐᕙᒪᒃᑯᓐᓂ.  

ᑲᑎᒪᔨᕋᓛᑦ ᓂᕆᐅᑦᑎᐊᕆᕗᑦ ᑕᕝᕙᓂ 

ᓇᐅᑦᑎᖅᓱᓐᓂᐊᓂᕐᒥᒃ ᐱᕙᓪᓕᐊᓂᖓᓂᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᓇᐅᔭᖁᑎᖏᑦ 

ᓇᖕᒥᓂᖅ ᐊᖏᕐᕋᖅᑖᕋᓱᓐᓂᕐᒧᑦ ᑕᕝᕙᓂ 

ᐊᑭᑐᔪᖅᑐᕈᑎᖏᓐᓂᑦ ᒥᒃᓴᐅᓴᒃᓯᒪᔪᑦ. 

ᐃᒡᓗᓕᕆᔨᕐᔪᐊᒃᑯᑦ 2018-19 ᐊᑭᑐᔪᖅᑐᖅᑐᑦ 

ᐊᖏᖅᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ ᑕᒫᓂ ᐊᕐᕌᒍᒥ 

ᐱᖃᓯᐅᔾᔨᓯᒪᓚᐅᕐᒪᑕ ᑲᑎᓐᓂᓖᑦ $4.616 

ᒥᓕᐊᓂᒃ ᑮᓇᐅᔭᓂᑦ ᓇᖕᒥᓂᖅ 

ᐊᖏᕐᕋᖅᑖᕋᓱᓐᓂᕐᒧᑦ. ᐃᒡᓗᓕᕆᔨᕐᔪᐊᒃᑯᑦ 2018-

2021 ᐱᔭᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᒪᒻᑕ, 

ᑕᐃᒪ ᐱᒋᐊᖅᐸᓪᓕᐊᒻᒪᑕᒎᖅ ᐊᖏᕐᕋᒥ 

ᓇᖕᒥᓂᖅᑖᕈᓱᓐᓂᕐᒧᑦ ᕿᒥᕐᕈᓂᕐᒥᑦ. 

ᑳᓐᑐᕌᒃᑦᑖᖅᑎᑦᑎᓚᐅᖅᑐᑎᓪᓗ ᐱᔭᕆᐊᓖᑦ 

ᕿᒥᕐᕈᔭᐅᓂᖏᑦ. 2018-19 ᐱᔭᕇᖅᑕᐅᒐᔭᖅᑐᐃᑦ 

ᑖᓐᓇ ᐱᓕᕆᓂᖅ ᐱᐅᓯᕚᓪᓕᖅᑎᑦᑎᓂᐊᖅᐳ 

ᓇᖕᒥᓂᖅᑖᕋᓱᓐᓂᕐᒧᑦ ᐃᑲᔪᖅᓱᐃᓗᑎ ᓇᖕᒥᓂᖅ 

ᐃᒡᓗᓕᐅᖅᑐᓂᑦ, ᐊᒻᒪᓗ ᓄᓇᐅᑉ ᓴᓇᔭᐅᓂᖓᓂᑦ. 

ᑲᑎᒪᔨᕋᓛᑦ ᓂᕆᐅᑦᑎᐊᕆᕗ ᓇᐅᑦᑎᖅᓱᕐᓂᐊᓂᕐᒥᑦ 

ᐱᕙᓪᓕᐊᓂᖏᓐᓂᑦ.  

 

ᐃᒃᓯᕙᐅᑖᖅ, ᐃᓱᓕᒃᐳᑦ ᒪᑐᐃᕈᑎᒃᑲ ᑖᒃᑯᓄᖓ 

2018-19 ᑮᓇᐅᔭᖅᑐᕈᑎᔅᓴᖏᓐᓄᑦ, ᐊᒻᒪ 2018-

21 ᐱᔭᒃᓴᐃᑦ ᐸᕐᓇᐅᑎᖏᓐᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᕐᓂᕐᒥᑦ ᐅᓂᒃᑳᕈᒪᓕᖅᐳᒍᑦ. 



ᕿᑎᖅᑰ, ᔫᓂ 7, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒥᒃ 

ᐅᓂᒃᑳᕈᒪᓕᖅᑐᑎ ᑖᓐᓇᓗ ᐊᐃᕙᒃᔪᑎᔅᓴᐅᒐᓂ. 

ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

>>ᐃᓪᓚᖅᑐᑦ 

 

ᑕᐃᒪᓕ ᓇᖏᖅᓯᓂᐊᓕᖅᐳᖓ ᐱᔭᕇᕐᓂᑎᓐᓂᑦ 

ᐅᓂᒃᑳᕐᓗᑕ.  

 

ᐅᖃᖅᑎ: ᑲᑎᒪᒃᔪᑎᔅᓴᑎᓐᓄᑦ ᐅᑎᕐᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 

ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᑎᑦ ᐃᓱᒪᒃᓴᖅᓯᐅᕈᑎᖃᖅᓯᒻᒪᒪᑕ ᐱᖁᔭᒃᓴᒥᒃ 

4, ᑮᓇᐅᔭᖅᑐᕈᑎᔅᓴᓂᑦ ᐅᓂᒃᑳᕈᒪᓪᓗᑎ 

ᐱᔭᕇᕐᓂᕐᒥᓂ, ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑖᓐᓇ ᐅᓂᒃᑳᖓ ᑲᑎᒪᑐᐃᓐᓇᓂᕐᒧᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ? 

ᖁᔭᓐᓇᒦᒃ, ᒥᔅᑕ ᔪᐊᓇᓯ. ᐱᖁᔨᕗᖔᕈᑦ ᓈᒻᒪᖕᒪᑦ, 

ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ, ᖁᔭᓐᓇᒦᒃ.  

ᓈᒻᒪᒃᓴᓐᖏᑦᑐᑦ? ᑲᔪᓯᔪᖅ. 

 

ᑲᑎᒪᔾᔪᑎᒃᓴᑎᓐᓄᑦ. 21. ᐱᖓᔪᖓᓐᓂᑦ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22. ᑲᑎᒪᒃᔪᑎᒃᓴᑦ, 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᔫᓂ 8-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓕᒫᒃᑲᕈᓘᒐᓗᐊᕐᓕ. ᐊᔪᓐᖏ. ᖃᓄᐊᓗᑭᐊᖅ 

ᐊᖑᒻᒪᑎᒍᓐᓇᖅᐸᑉᐱᑦ ᑐᓵᔨᓂᑦ.  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᒻᒧᑦ 

ᐱᔪᓐᓇᖅᓯᑎᑕᐅᓂᕋ ᒪᓕᒡᓗᒍ ᐱᖁᔨᕗᖔᕈᑦ 

ᓇᐃᓴᐅᑎᓕᖕᒧᑦ 4.5(2) ᐱᔪᓐᓇᖅᑎᒋᓪᓗᒍ ᒫᓐᓇ 

ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ. 

ᐱᒋᐊᕐᓂᐊᕐᒥᔪᒍᑦ ᐅᓪᓗᑐᐃᓐᓇᕐᒥ, ᔫᓐ 8, ᐅᓪᓛᒃᑯᑦ 

10-ᒧᐊᖅᐸᑦ.  

 

ᐃᖅᓱᖅᑎ.  

 

>>ᓄᖅᑲᖅᑐᑦ 18:56ᒥ



 

 

 


